ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ಶಬ್ದ ಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ: ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪು ಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್ ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನ ಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆ ಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮುಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ: ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಡಾ. ತಾರಿಹಳ್ಳಿ ಹನುಮಂತಪ್ಪ ಅವರು ಕರ್ನಾಟಕ ಮಹಾರಾಷ್ಟ್ರ ಗಡಿಯ ಅಥಣಿಯಲ್ಲಿ ಎರಡು ದಿನಗಳ ಕಾಲ ವಿಚಾರ ಸಂಕಿರಣವನ್ನು ಯಶಸ್ವಿಯಾಗಿ ನಡೆಸಿದರು. ಅಲ್ಲಿ ಚರ್ಚೆಗೊಳಪಟ್ಟ ಕರ್ನಾಟಕದಲ್ಲಿರುವ ನಾನಾ ಬುಡಕಟ್ಟುಗಳ ಪುನರ್ವಸತಿ, ಆಹಾರ ಪದ್ಧತಿ ಔಷದೋಪಚಾರಗಳು, ಮಹಿಳೆಯರ ಆರೋಗ್ಯ ಸುಧಾರಣೆಗಳು, ಕೆಲಸಮುದಾಯಗಳ ಸ್ಥಿತ್ಯಂತರಗಳು, ಬುಡಕಟ್ಟುಗಳ ಅಭಿವೃದ್ಧಿ ಮತ್ತು ಮೂಲಭೂತ ಹಕ್ಕುಗಳು, ಬಉಡಕಟ್ಟುಗಳ ಪುನರ್‌ವ್ಯಾಖ್ಯಾನ, ನಂಬಿಕೆಗಳು, ಸಾಂಸ್ಕೃತಿಕ ಆಚರಣೆಗಳು, ಕಲ್ಯಾಣ ಕಾರ್ಯಕ್ರಮಗಳು, ಸಾಮಾಜಿಕ ಸ್ಥಿತಿಗತಿಗಳು, ಕರಕುಶಲ ಕಲೆಗಳು, ಅವರ ಪರಿವರ್ತನೆಯ ಹಾದಿ, ಕಾಡುಕುರುಬರ ಜೀವನಕ್ರಮ, ಬುಡಕಟ್ಟುಗಳ ವೈವಾಹಿಕ ಪದ್ಧತಿ, ಆಧುನಿಕತೆಯ ಜೀವನಶೈಲಿಯಿಂದ ಬುಡಕಟ್ಟು ಸಂಸ್ಕೃತಿ ನಾಶ, ಬುಡಕಟ್ಟು ಮಕ್ಕಳ ಆರೋಗ್ಯ ಶಿಕ್ಷಣ, ಸೋಲಿಗರ ಆರೋಗ್ಯ ಪದ್ಧತಿಯಲ್ಲಿ ಆಗುತ್ತಿರುವ ಇತ್ತೀಚಿನ ಬದಲಾವಣೆಗಳು ಮುಂತಾದವುಗಳ ಕುರಿತ ಪ್ರಬಂಧಗಳನ್ನು ಸಂಗ್ರಹಿಸಿ ಪುಸ್ತಕ ರೂಪದಲ್ಲಿ ತರುತ್ತಿದ್ದಾರೆ. ಇಂತಹ ಒಂದು ಮಹತ್ವಪೂರ್ಣ ಕೃತಿ ರಚಿಸಿದ ಡಾ. ತಾರಿಹಳ್ಳಿ ಹನುಮಂತಪ್ಪ ಅವರನ್ನು ವಿಶ್ವವಿದ್ಯಾಲಯದ ಪರವಾಗಿ ಅಭಿನಂದಿಸುತ್ತೇನೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಡಾ.ಎ. ಮುರಿಗೆಪ್ಪ
ಕುಲಪತಿ
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ಲೇಖಕರ ವಿಳಾಸ
೧. ಪ್ರೊ.ಹೆ.ಕೆ.ಭಟ್, ಪ್ರಾಧ್ಯಾಪಕರು, ಮಾನವಶಾಸ್ತ್ರ ವಿಭಾಗ, ಮೈಸೂರು ವಿಶ್ವವಿದ್ಯಾನಿಲಯ ಮೈಸೂರು.
೨. ಬಿ.ಎಂ. ಶ್ರೀನಿವಾಸ, ಹಿರಿಯಶ್ರೇಣಿ ಪ್ರವಾಚಕರು, ಮಾನವಶಾಸ್ತ್ರ ವಿಭಾಗ, ಮೈಸೂರು ವಿಶ್ವವಿದ್ಯಾನಿಲಯ ಮೈಸೂರು.
೩. ಡಾ. ಕೆ.ಸಿ. ತಾರಾಚಂದ್, ಪ್ರಾಧ್ಯಾಪಕರು, ಮಾನವಶಾಸ್ತ್ರ ವಿಭಾಗ, ಮೈಸೂರು ವಿಶ್ವವಿದ್ಯಾನಿಲಯ ಮೈಸೂರು.
೪. ಡಾ. ಭಾರತಿ ಎಸ್. ಗದ್ದಿ, ಅಧ್ಯಾಪಕರು ಕನ್ನಡ ವಿಭಾಗ, ಎಸ್.ಎಸ್. ಎಂ.ಎಸ್., ಮಹಾವಿದ್ಯಾಲಯ ಅಥಣಿ, ಬೆಳಗಾವಿ ಜಿಲ್ಲೆ.
೫. ಡಾ. ಡಿ. ಮುರಹರಿ ನಾಯ್ಕ, ಪ್ರಾಧ್ಯಾಪಕರು, ಮಾನವಶಾಸ್ತ್ರ ವಿಭಾಗ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
೬. ಶ್ರೀ ಮಹಾನಂದಾ ಗೊಂದಿ, ಅಧ್ಯಾಪಕರು, ಕನ್ನಡ ವಿಭಾಗ, ಎಸ್.ಎಸ್.ಎಂ.ಎಸ್. ಮಹಾವಿದ್ಯಾಲಯ ಅಥಣಿ, ಬೆಳಗಾವಿ ಜಿಲ್ಲೆ.
೭. ಪ್ರೊ. ವಸಂತಾ ಬಿ.ಕಲ್ಯಾಣಿ, ಮುಖ್ಯಸ್ಥರು, ಕನ್ನಡ ವಿಭಾಗ, ಎಸ್.ಎಸ್‌.ಎಂ.ಎಸ್. ಮಹಾವಿದ್ಯಾಲಯ ಅಥಣಿ, ಬೆಳಗಾವಿ ಜಿಲ್ಲೆ.
೮. ಡಾ. ಎಲ್. ಶ್ರೀನಿವಾಸ, ಅಧ್ಯಾಪಕರು, ಮಾನವಶಾಸ್ತ್ರ ವಿಭಾಗ, ಕನ್ನಡ ವಿಶ್ವವಿದ್ಯಾಲಯ ಹಂಪಿ.
೯. ಪ್ರೊ. ಎಸ್.ವೈ. ಹೊನ್ನುಂಗರ, ಪ್ರಾಧ್ಯಾಪಕರು, ಸಮಾಜಶಾಸ್ತ್ರ ವಿಭಾಗ, ಎಸ್.ಎಸ್.ಎಂ.ಎಸ್. ಮಹಾವಿದ್ಯಾಲಯ, ಅಥಣಿ ಬೆಳಗಾವಿ ಜಿಲ್ಲೆ.
೧೦. ರೋಹಿಣಿ ಭೀಮಾಜಿ, ಅಧ್ಯಾಪಕರು, ಸಮಾಜಶಾಸ್ತ್ರ ವಿಭಾಗ, ವೃಷಭೇಂದ್ರ ಕಾಲೇಜ್, ಹಾರೋಗೇರಿ, ರಾಯಭಾಗ ತಾ., ಬೆಳಗಾವಿ ಜಿಲ್ಲೆ.
೧೧. ಡಾ. ಎಂ. ಉಳ್ಳೇಶ್ವರಪ್ಪ, ನ್ಯಾಯವಾದಿಗಳು, ಆಕಾಶವಾಣಿ ಹತ್ತಿರ, ಹೊಸಪೇಟೆ.
೧೨. ಡಾ. ಬಿ. ಪ್ರೇಮಾನಂದ, ಕನ್ನಡ ಅಧ್ಯಾಪಕರು, ಕೆ.ಆರ್.ಇ. ಸಂಸ್ಥೆ, ಐನಾಪುರ ಅಥಣಿ ತಾ|| ಬೆಳಗಾವಿ ಜಿಲ್ಲೆ.
೧೩. ವಿಷ್ಣು ಎಂ. ಶಿಂದೆ, ಅಧ್ಯಾಪಕರು, ಶಿಕ್ಷಣ ವಿಭಾಗ, ಕರ್ನಾಟಕ ರಾಜ್ಯ ಮಹಿಳಾ ವಿದ್ಯಾಲಯ, ಬಿಜಾಪುರ.
೧೪. ಡಾ. ಕೆ.ಸಿ. ಸುರೇಶ್, ಕನ್ನಡ ಅಧ್ಯಾಪಕರು, ಕೆ.ಎಲ್.ಇ. ಸಂಸ್ಥೆ, ಶ್ರೀ ಶಿವಯೋಗಿ ಮುರುಘೇಂದ್ರ ಸ್ವಾಮೀಜಿ ಮಹಾವಿದ್ಯಾಲಯ, ಅಥಣಿ, ಬೆಳಗಾವಿ ಜಿಲ್ಲೆ.
೧೫. ಡಾ. ಎ.ಎಂ.ಎಂ. ಕೊಟ್ರಸ್ವಾಮಿ, ಮುಖ್ಯಸ್ಥರು, ಕನ್ನಡ ವಿಭಾಗ, ಪ್ರಥಮದರ್ಜೆ ಕಾಲೇಜ್, ಶೇಷಾದ್ರಿಪುರಂ, ಬೆಂಗಳೂರು.
೧೬. ಡಾ. ತಾರಿಹಳ್ಳಿ ಹನುಮಂತಪ್ಪ, ಮುಖ್ಯಸ್ಥರು, ಮಾನವಶಾಸ್ತ್ರ ವಿಭಾಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ ವಿದ್ಯಾರಣ್ಯ.
೧೭. ಪಿ.ಎಲ್. ಪೂಜಾರಿ, ಅಧ್ಯಾಪಕರು ಕನ್ನಡ ವಿಭಾಗ, ಕೊಕ್ಕಟನೂರು ಪ್ರಥಮದರ್ಜೆ ಕಾಲೇಜ್, ಅಥಣಿ ತಾ., ಬೆಳಗಾವಿ ಜಿಲ್ಲೆ.
೧೮. ಮುದುಕಪ್ಪ ಕರೇಗೌಡ, ಪಿ.ಎಚ್.ಡಿ. ಸಂಶೋಧನಾ ವಿದ್ಯಾರ್ಥಿ, ಮಾನವಶಾಸ್ತ್ರ ವಿಭಾಗ, ಕನ್ನಡ ವಿಶ್ವವಿದ್ಯಾಲಯ ಹಂಪಿ.
೧೯. ಎ.ಡಿ. ಬಸವರಾಜ್, ಸಹಾಯಕ ಪ್ರಾಧ್ಯಾಪಕರು, ಸರಕಾರಿ ಪ್ರಥಮದರ್ಜೆ ಕಾಲೇಜ್‌, ಮರಿಯಮ್ಮನಹಳ್ಳಿ ಹೊಸಪೇಟೆ.
೨೦. ಡಾ. ಮಲ್ಲಿಕಾರ್ಜುನ ಬಿ. ಮಾನ್ಪಡೆ, ಸಂಶೋಧನಾ ವಿದ್ಯಾರ್ಥಿ, ಬುಡಕಟ್ಟು ಅಧ್ಯಯನ ವಿಭಾಗ, ಕನ್ನಡ ವಿಶ್ವವಿದ್ಯಾಲಯ ಹಂಪಿ.
೨೧. ಡಾ. ಹೆಚ್.ಎಂ. ಮರಳಸಿದ್ಧಯ್ಯ, ಸಹಾಯಕ ಮಾನವಶಾಸ್ತ್ರಜ್ಞರು, ಭಾರತೀಯ ವೈದ್ಯಕೀಯ ಮಾನವ ಸಂಸ್ಥೆ,  ಬೋಗಾದಿ ರಸ್ತೆ, ಮೈಸೂರು.
೨೨. ಡಾ. ಡಿ. ಮೀನಾಕ್ಷಿ, ಸಹಾಯಕ ನಿರ್ದೇಶಕರು, ಮಾಹಿತಿ ಕೇಂದ್ರ, ಕನ್ನಡ ವಿಶ್ವವಿದ್ಯಾಲಯ ಹಂಪಿ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ಪ್ರಸ್ತಾವನೆ
ಕರ್ನಾಟಕ ಮಹಾರಾಷ್ಟ್ರ ಗಡಿಯ ಅಥಣಿಯಲ್ಲಿ ಎರಡು ದಿನಗಳ ಕಾಲ ವಿಚಾರ ಸಂಕಿರಣವನ್ನು ಹಮ್ಮಿಕೊಳ್ಳಲಾಗಿತ್ತು. ಕರ್ನಾಟಕದಲ್ಲಿರುವ ನಾನಾ ಬುಡಕಟ್ಟುಗಳ ಪುನವರ್ಸತಿ, ಆಹಾರ ಪದ್ಧತಿ ಔಷದೋಪಚಾರಗಳು, ಮಹಿಳೆಯರ ಆರೋಗ್ಯ ಸುಧಾರಣೆಗಳು ಕೆಲ ಸಮುದಾಯಗಳ ಸ್ಥಿತ್ಯಂತರಗಳು, ಬುಡಕಟ್ಟುಗಳ ಅಭಿವೃದ್ಧಿ ಮತ್ತು ಮೂಲಭೂತ ಹಕ್ಕುಗಳು, ಬುಡಕಟ್ಟುಗಳ ಪುನರ್ ವ್ಯಾಖ್ಯಾನ, ನಂಬಿಕೆಗಳು, ಸಾಂಸ್ಕೃತಿಕ ಆಚರಣೆಗಳು, ಕಲ್ಯಾಣ ಕಾರ್ಯಕ್ರಮಗಳು ಸಾಮಾಜಿಕ ಸ್ಥಿತಿಗತಿಗಳು, ಕರಕುಶಲಕಲೆಗಳು, ಅವರ ಪರಿವರ್ತನೆಯ ಹಾದಿ, ಕಾಡುಕುರುಬರ ಜೀವನ ಕ್ರಮ, ಬುಡಕಟ್ಟುಗಳ ವೈವಾಹಿಕ ಪದ್ಧತಿ, ಆಧುನಿಕತೆಯ ಜೀವನ ಶೈಲಿಯಿಂದ ಬುಡಕಟ್ಟು ಸಂಸ್ಕೃತಿ ನಾಶ, ಬುಡಕಟ್ಟು ಮಕ್ಕಳ ಆರೋಗ್ಯ ಶಿಕ್ಷಣ, ಸೋಲಿಗರ ಆರೋಗ್ಯ ಪದ್ಧತಿಯಲ್ಲಿ ಆಗುತ್ತಿರುವ ಇತ್ತೀಚಿನ ಬದಲಾವಣೆಗಳು-ಒಟ್ಟಾರೆಯಾಗಿ ಬುಡಕಟ್ಟುಗಳ ಸಂಸ್ಕೃತಿ, ಆಚಾರ, ವಿಚಾರ, ಸಂಪ್ರದಾಯ ಅವರ ಕಷ್ಟ ಸುಖ-ದುಃಖ ದುಮ್ಮಾನಗಳನ್ನು ಇಂದಿನ ಸಮಾಜಕ್ಕೆ, ಸರಕಾರಕ್ಕೆ ಮನವರಿಕೆ ಮಾಡಿಕೊಡುವ ಒಂದು ದಿಟ್ಟ ಪ್ರಯತ್ನ ಇದಾಗಿದೆ.
ಬುಡಕಟ್ಟುಗಳಲ್ಲಿರುವ ಅನನ್ಯವಾದ ಸಂಸ್ಕೃತಿ ಜೀವನಕ್ರಮವನ್ನು ಇಂದಿನ ನಾಗರಿಕ ಪ್ರಪಂಚಕ್ಕೆ ಪರಿಚಯಿಸಿ ಅದರಲ್ಲೂ ಆತ್ಮಾಭಿಮಾನದ ಬದುಕನ್ನು ಸಾಗಿಸುವ ಬುಡಕಟ್ಟುಗಳಿಗೆ ಧೈರ್ಯ ತುಂಬುವ ಕೆಲಸ ಇದಾಗಿದೆ. ಅದರಲ್ಲೂ ಅಥಣಿಯಂತ ಗಡಿಭಾಗದಲ್ಲಿ ಚದುರಿ ಹೋಗಿರುವ ಬುಡಕಟ್ಟುಗಳ ಬಗೆಗೆ ಕನ್ನಡ ವಿಶ್ವವಿದ್ಯಾಲಯದ ವಿದ್ವಾಂಸರಿಂದ ಅದರಲ್ಲೂ ಮುಖ್ಯವಾಗಿ ಸ್ಥಳೀಯ ವಿದ್ವಾಂಸರುಗಳಿಂದ ಮಾಹಿತಿ ಸಂಗ್ರಹಿಸಿ ವಿಶ್ಲೇಷಣೆಗೆ ಒಳಪಡಿಸುವ ಈ ಕೆಲಸ ನಿಜಕ್ಕೂ ಸಮಾಜ ಮುಖಿಯಾದ ಕಾರ್ಯವಾಗಿದೆ.
ಬುಡಕಟ್ಟುಗಳಲ್ಲಿ ತಾವು ವಾಸಿಸುವ ಪರಿಸರದ ಬಗ್ಗೆ, ಆಡುವ ಭಾಷೆಯ ಬಗೆಗೆ, ಸಂಪ್ರದಾಯ ನಂಬಿಕೆಗಳ ಬೆಗೆಗೆ, ಅಪಾರ ಪ್ರೀತಿ, ಅದರಲ್ಲೂ ಅವರು ವಾಸಿಸುವ ಭೂಮಿ ಮಾತೃಭೂಮಿ, ಪರಿಸರ ಅವರಲ್ಲಿ ಪೂಜ್ಯತೆಗೆ ಸಮಾನ. ಅವರಲ್ಲಿ ತಮ್ಮ ಭಾಷೆಯ ಬಗ್ಗೆ ಎಷ್ಟೇ ಅಭಿಮಾನ ಹೊಂದಿದ್ದರೂ ಬೇರೆಯವರ ಭಾಷೆ, ಆಚಾರ, ವಿಚಾರ, ಸಂಸ್ಕೃತಿಯನ್ನು ಅರ್ಥಮಾಡಿಕೊಂಡು ತಮ್ಮ ಬದಕನ್ನು ಸಾಗಿಸುತ್ತಿದ್ದಾರೆ. ಸುಮ ಧುರವಾದ ಬಾಂಧವ್ಯ, ಗುಂಪುಜೀವನ ಅವರಲ್ಲಿ ಕಾಣಬಹುದಾಗಿದೆ.
ಈ ಹಿನ್ನಲೆಯಲ್ಲಿಯೇ ಗಡಿನಾಡು ಅಥಣಿ ಪರಿಸರದ ಬುಡಕಟ್ಟುಗಳ ಜೀವನವು ಮಹಾರಾಷ್ಟ್ರ ಜನರ ಜೀವನದೊಡನೆ ಬೆರೆತು ಒಂದಾಗಿದೆ. ಅಥಣಿಯ ಅನೇಕ ಮಹಿಳೆಯರು ಮಹಾರಾಷ್ಟ್ರದ ಸೊಸೆಯರಾಗಿ ಹಾಗೂ ಮಹಾರಾಷ್ಟ್ರದ ಹೆಣ್ಣು ಮಕ್ಕಳು ಕನ್ನಡ ನಾಡಿನ ಮಗಳಾಗಿ ಜೀವನ ಸಾಗಿಸುವುದರ ಮೂಲಕ ತಮ್ಮ ಸಂಸ್ಕೃತಿ ಪರಂಪರೆಯ ಏಕತೆಗೆ ಸಾಕ್ಷಿಯಾಗಿದ್ದಾರೆ. ಜಯದೇವಿ ತಾಯಿ ಲಿಗಾಡೆಯವರು ಮನೆಯ ಭಾಷೆಯು ಮರಾಠಿಯಾದರೂ, ಅವರ ಕನ್ನಡ ಪ್ರೇಮ ನಮ್ಮೇಲ್ಲರಿಗೂ ಮಾದರಿಯಾಗಿದೆ. ಈ ಸಂದರ್ಭದಲ್ಲಿ ಇದನ್ನು ಪ್ರಸ್ತಾಪಿಸಲು ಕಾರಣವೇನೆಂದರೆ, ಅಥಣಿಯಲ್ಲಿ ನಡೆದ ವಿಚಾರ ಸಂಕಿರಣದಲ್ಲಿ ಕರ್ನಾಟಕದ ನಾನಾ ಭಾಗಗಳ ಬುಡಕಟ್ಟುಗಳ ಜೊತೆಗೆ ಅಥಣಿ ಪರಿಸರದ ಬುಡಕಟ್ಟುಗಳ ಸಮುದಾಯಗಳ ಬಗೆಗೂ ಅಧ್ಯಯನ ಮಾಡಲಾಗಿದೆ. ಪ್ರಸ್ತುತ ವಿಚಾರ ಸಂಕಿರಣದಲ್ಲಿ ೩೦(ಮೂವತ್ತು) ಲೇಖನಗಳನ್ನು ಮಂಡಿಸಲಾಯಿತು. ಮೊದಲ ಹನ್ನೆರಡು ಲೇಖನಗಳು ಬೇಡ ಬುಡಕಟ್ಟುಗಳ ಬಗೆಗೆ, ಹಕ್ಕಿ-ಪಕ್ಕಿ ಸಮುದಾಯಗಳ ಬಗ್ಗೆ, ಲಂಬಾಣಿ, ಕಾಡುಕುರುಬ, ಕೊರವ, ಬುಡಕಟ್ಟು ಮಹಿಳೆಯರ ಬಗ್ಗೆ, ಸೋಲಿಗರ ಬಗ್ಗೆ, ಅವರ ನಂಬಿಕೆ, ಜನಪದ ಸಂಸ್ಕೃತಿ, ಅಚಾರ-ವಿಚಾರ, ಔಷದೋಪಚಾರ, ಕರಕುಶಲಕಲೆಗಳ ಬಗ್ಗೆ, ಆಹಾರ ಪದ್ಧತಿ, ಶಿಕ್ಷಣ, ಬುಡಕಟ್ಟು ಮಕ್ಕಳ ಆರೋಗ್ಯ ಬುಡಕಟ್ಟುಗಳ ಮತ್ತು ಆರೋಗ್ಯ ಜಗತ್ತು, ಬುಡಕಟ್ಟುಗಳ ಆರೋಗ್ಯ ಪದ್ಧತಿಯಲ್ಲಿನ ಇತ್ತೀಚಿನ ಬದಲಾವಣೆಗಳು, ಬುಡಕಟ್ಟುಗಳ ಇತ್ತೀಚಿನ ಸ್ಥಿತಿ-ಗತಿಗಳು, ಬುಡಕಟ್ಟುಗಳ ವೈವಾಹಿಕ ಪದ್ಧತಿ ಸಮಾಜಿಕ ಸ್ಥಿತಿ-ಗತಿಗಳು, ಸಾಂಸ್ಕೃತಿಕ ಆಚರಣೆಗಳು. ಬುಡಕಟ್ಟುಗಳ ಮೂಲಭೂತ ಹಕ್ಕುಗಳು, ಬುಡಕಟ್ಟುಗಳ ಅಭಿವೃದ್ಧಿ, ಬುಡಕಟ್ಟುಗಳಲ್ಲಾಗುತ್ತಿರುವ ಸ್ಥಿತ್ಯಂತರಗಳು, ಬುಡಕಟ್ಟುಗಳ ಪುನರ್ವಸತಿ, ಬುಡಕಟ್ಟುಗಳ ಸಾಂಸ್ಕೃತಿಕ ಅನನ್ಯತೆಯ ಬಗ್ಗೆ ಗುರುತಿಸುವ ಪ್ರಯತ್ನವನ್ನು ಮಾಡಲಾಗಿದೆ. ಬುಡಕಟ್ಟುಗಳಲ್ಲಿರುವ ವಿವಿಧ ಸಮುದಾಯಗಳ ಸಾಮರಸ್ಯ ಭಾಂದವ್ಯ ಮತ್ತು ಒಡನಾಟದ ಅಂಶಗಳನ್ನು ಈ ವಿಚಾರ ಸಂಕಿರಣದ ಮೂಲಕ ಒಂದು ಚೌಕಟ್ಟಿನೊಳಗೆ ಹಿಡಿದಿಡುವ ಪ್ರಯತ್ನವನ್ನು ಮಾಡಲಾಗಿದೆ.
ಕರ್ನಾಟಕದ ವಿವಿಧ ಭಾಗಗಳಲ್ಲಿ ನೆಲೆಸಿರುವ ಬುಡಕಟ್ಟು ಸಮುದಾಯಗಳು ತಮ್ಮದೇ ಆದ ಬುಡಕಟ್ಟು ಶಿಕ್ಷಣಗಳನ್ನು ಹಒಂದಿರುವ ಸಮುದಾಯಗಳಾಗಿ ಆಧುನಿಕತೆಯನ್ನು ಅಷ್ಟಾಗಿ ಒಗ್ಗಿಸಿಕೊಳ್ಳದೇ ಮೂಲ ಬುಡಕಟ್ಟು ಸಂಸ್ಕೃತಿಯನ್ನು ಮೈಗೂಡಿಸಿ ಕೊಂಡು ಬಂದಿರುವ ಆಚಾರ-ವಿಚಾರಗಳಲ್ಲಿ ಬದಲಾವಣೆ, ಆಧುನಿಕತೆಯನ್ನು ಒಗ್ಗಿಸಿ ಕೊಳ್ಳದೇ ಅದರಿಂದ ದೂರವಿರುವ ಪ್ರಯತ್ನವನ್ನು ಮಾಡಿರುವ ಬುಡಕಟ್ಟುಗಳು ಹಲವಾರು ಇವೆ ಎಂಬುದನ್ನು ಈ ವಿಚಾರ ಸಂಕಿರಣದ ಮೂಲಕ ಕಂಡುಕೊಳ್ಳಲಾಗಿದೆ. ಬುಡಕಟ್ಟುಗಳ ಪುನರ್ವಸತಿ ಮತ್ತು ಅವರನ್ನು ಒಕ್ಕಲೆಬ್ಬಿಸುವ ಪ್ರಯತ್ನಗಳು ನಡೆದರೂ ಕೂಡ ಆ ಪ್ರಯತ್ನಕ್ಕೆ ಓ ಗೊಡದೇ ದಿಟ್ಟತನ ದಿಂದ ತಮ್ಮ ಸಂಸ್ಕೃತಿಗೆ ಧಕ್ಕೆ ಬರದಂತೆ ಕಾಪಾಡಿಕೊಂಡು ಬಂದಿರುವ ಬುಡಕಟ್ಟುಗಳ ಬಗೆಗೂ ಕೂಡ ಈ ಸಂದರ್ಭದಲ್ಲಿ ಚರ್ಚಿಸಲಾಗಿದೆ.
ಕೆಲ ಬುಡಕಟ್ಟುಗಳು ಕಾಡಿನಲ್ಲಿ ವಾಸಿಸುತ್ತಿದ್ದರೂ ನಾಡಿನ ಪ್ರಭಾವಕ್ಕೆ ಒಳಗಾಗದೆ ಗುಂಪುಜೀವನ ನಡೆಸಿರುವ ಉದಾಹರಣೆಗಳನ್ನು ಕೂಡ ಈ ವಿಚಾರ ಸಂಕಿರಣದಲ್ಲಿ ಅಧ್ಯಯನ ಮಾಡಲಾಗಿದೆ. ಕೆಲವು ಬುಡಕಟ್ಟುಗಳು ಇತರೆ ಸಮುದಾಯಗಳ ಸಾಂಸ್ಕೃತಿಕ ವಾಹಿನಿಯಲ್ಲಿ ಬೆರತರೂ ತಮ್ಮದೇ ಆದ ಸಂಸ್ಕಥಿಯ ನೆನಪುಗಳನ್ನು ಯಥಾ ಪ್ರಕಾರ ಆಚರಣೆಗಳಲ್ಲಿ ಉಳಿಸಿಕೊಂಡು ಬಂದಿರುವ ಬಗ್ಗೆ ಅಧ್ಯಯನ ಮಾಡಲಾಗಿದೆ. ಕೆಲವು ಬುಡಕಟ್ಟುಗಳು ತಮ್ಮ ಹೊಟ್ಟೆಯನ್ನು ಹೊರೆಯುವುದಕ್ಕಾಗಿ ನಾಗರೀಕ ಜಗತ್ತಿನೊಂದಿಗೆ ತಮ್ಮನ್ನು ಗುರುತಿಸಿಕೊಂಡರೂ ಅವರ ಸಂಸ್ಕೃತಿಯ ಮೂಲ ಬೇರುಗಳು ಆಳವಾಗಿ ಬೇರು ಬಿಟ್ಟಿರುವುದನ್ನು ಈ ಮೂಲಕ ಕಂಡುಕೊಳ್ಳಲಾಗಿದೆ. ನಾನಾ ಬುಡಕಟ್ಟುಗಳನ್ನು ಸಾಂಸ್ಕೃತಿಕ ಆಚರಣೆಗಳನ್ನು ಹಬ್ಬ-ಹರಿದಿನ, ಜಾತ್ರೆಗಳನ್ನು ನೋಡಲಾಗಿ ಈ ಎಲ್ಲಾ ಬುಡಕಟ್ಟುಗಳ ಒಗ್ಗೂಡಿಸಿ ಪುನರಾವಲೋಕನ ಮಾಡಬೇಕಾದ ಅಗತ್ಯತೆ ಮತ್ತು ಅನಿವಾರ್ಯತೆ ಪ್ರಸ್ತುತ ಸಂದರ್ಭದಲ್ಲಿದೆ.
ಇಂದಿನ ಆಧುನಿಕ ದಿನಮಾನದಲ್ಲಿ ಬುಡಕಟ್ಟು ಸಮುದಾಯಗಳು ತಮ್ಮ ಬದುಕನ್ನು ಕಟ್ಟಿಕೊಳ್ಳುವುದರ ಮೂಲಕ ತಮ್ಮ ಭವ್ಯ ಪರಂಪರೆಯ ಶ್ರೀಮಂತ ಸಂಸ್ಕಥಿಯನ್ನು  ತಮ್ಮ ನಾಡಿನ ಹೆಸರಿಗೆ ತಕ್ಕದಾದ ಕೊಡುಗೆಯನ್ನೇ ನೀಡಿದೆ. ಮುಂದೆಯೂ ಕೂಡ ಇಂತಹ ಉದಾತ್ತವಾದ ಮೌಲ್ಯಯುತವಾದ ಸಾಂಸ್ಕೃತಿಕ ಅನನ್ಯತೆಯನ್ನು ಕೂಡ ಉಳಿಸಿಕೊಂಡು ಹೋಗುವ ಬಹುದೊಡ್ಡ ಜವಾಬ್ದಾರಿ ಕರ್ನಾಟಕದ ಬುಡಕಟ್ಟುಗಳ ಮೇಲಿದೆ.
ಹಲವಾರು ಬುಡಕಟ್ಟುಗಳಲ್ಲಿ ನಂಬಿಕೆ ವಿಧಿ ನಿಷೇಧಗಳು ಮತ್ತು ನ್ಯಾಯ ಪದ್ದತಿಗಳು ಅಸ್ತಿತ್ವದಲ್ಲಿವೆ. ಈಗ ಬಹುತೇಕ ಪದ್ಧತಿ. ನಂಬಿಕೆ, ಸಂಪ್ರದಾಯಗಳು ಆಧುನಿಕತೆಯ ಜಾಗತೀಕರಣದ ಪ್ರಭಾವಕ್ಕೆ ಸಿಕ್ಕಿ ಕಣ್ಮರೆಯಾಗುವ ಸಾಧ್ಯತೆ ಇದೆ. ಕರ್ನಾಟಕದ ಪ್ರತಿಯೊಂದು ಹಳ್ಳಿ, ಗ್ರಾಮಗಳಲ್ಲಿ ಸಾಮರಸ್ಯ, ಮಾನವೀಯತೆ, ಅಂತಃಕರಣ ಮತ್ತು ಸಮಾನತೆಯ ಮೌಲ್ಯಗಳು ಇಲ್ಲವಾಗುತ್ತಾ ದಿನನಿತ್ಯದ ಬದುಕಿನ ಜಂಜಾಟದಲ್ಲಿ ಆತಂಕ ತಲ್ಲಣಗಳನ್ನು ತಂದೊಡ್ಡಬಹುದಾದ ಸಾಧ್ಯತೆಗಳಿವೆ. ಆಧುನಿಕತೆಯ ಭರಾಟೆಯಲ್ಲಿ ಕೆಲ ಬುಡಕಟ್ಟುಗಳಲ್ಲಿ ಗುಟ್ಕಾ-ಮಟ್ಕಾ, ಗಾಂಜಾ, ಮಧ್ಯಪಾನ, ಧೂಮಪಾನ, ಮನೆ ಮಾಡತೊಡಗಿವೆ. ಇಂಥ ಸಂದರ್ಭದಲ್ಲಿ ಬುಡಕಟ್ಟುಗಳಲ್ಲಿ ಕಂಡುಬರುವ ಕ್ರೀಡೆ, ಸಂಸ್ಕೃತಿ, ನಂಬಿಕೆ, ನಿಯಮ ವಿಧಿ ನಿಷೇಧಗಳಿಗೆ ತಮ್ಮನ್ನು ತೆರೆದುಕೊಂಡು ಪುನರುಜೀವನಗೊಳಿಸುವ ಪ್ರಯತ್ನವನ್ನು ಮಾಡಬೇಕಾಗಿದೆ. ಬಹುತೇಕ ಬುಡಕಟ್ಟುಗಳಲ್ಲಿ ಗುಂಪು ಜೀವನವನ್ನು ಕಾಣುತ್ತಿದ್ದೇವೆ. ಈ ಗುಂಪು ಜೀವನ ಇಲ್ಲದಿದ್ದರೆ ಸಮಸ್ಯೆಗಳ ಸರಮಾಲೆ ಎದುರಾಗಿ ಅವರ ಬದುಕು ದುಸ್ತರದ ಹಂಚಿಗೆ ತಲುಪುವ ಸಾಧ್ಯತೆ ಎದುರಾಗಲಿದೆ.
ಬುಡಕಟ್ಟುಗಳಲ್ಲಿ ಕಂಡು ಬರುವ ಜನಪದ ಆಟಗಳು, ಕರಕುಶಲ ಕಲೆಗಳು ಕೇವಲ ಮನರಂಜನೆಗೆ ಸೀಮಿತವಾಗದೇ ಅವರು ಕಟ್ಟಿಕೊಂಡಿರುವ ಸಮಾಜದೊಳಗಿನ ಏರುಪೇರುಗಳನ್ನು, ಸರಿಪಡಿಸುವ ಪ್ರಮುಖಪಾತ್ರ ನಿರ್ವಹಿಸಲಿವೆ. ಬುಡಕಟ್ಟುಗಳಲ್ಲಿನ ಆಟಗಳು ಮನುಷ್ಯನ ಮಾನಸಿಕ ಬೆಳವಣಿಗೆ, ಆಂತರಿಕ ವಿಕಾಸಕ್ಕೆ ಕಾರಣವಾಗುತ್ತವೆ ಎಂಬುವುದರಲ್ಲಿ ಎರಡುಮಾತಿಲ್ಲ, ಬುಡಕಟ್ಟು ಸಮುದಾಯಗಳಲ್ಲಿ ಕಂಡುಬರುವ ಜೀವನ ನಿರ್ವಹಣೆ, ದುಸ್ತಿತಿಯಲ್ಲಿದೆ. ಆರ್ಥಿಕವಾಗಿ ಮತ್ತು ಶೈಕ್ಷಣಿಕವಾಗಿ ತೀರ ಹಿಂದುಳಿದಿರುವ ಬುಡಕಟ್ಟುಗಳು ಸಾಕಷ್ಟು ಇವೆ. ಈ ಸಮುದಾಯಗಳ ವಾಸ್ತವಿಕ ಸಮಸ್ಯೆಗಳನ್ನು ಅರಿತು ಚರ್ಚೆಗೆ ಒಳಪಡಿಸಿ, ಸರಕಾರದಿಂದ ಪರಿಹಾರ ಸಿಗಬಹುದಾದ ವಿವಿಧ ಯೋಜನೆಗಳ ಬಗೆಗೆ ಅವರಿಗೆ ತಿಳುವಳಿಕೆ ಅರಿವು ಮೂಡಿಸುವ ಪರಿಹಾರ ಕ್ರಮಗಳನ್ನು ಕೈಗೊಳ್ಳಬೇಕಾದ ಅನಿವಾರ್ಹತೆ ಈ ವಿಚಾರ ಸಂಕಿರಣದ ಮೂಲಕ ಕಂಡುಕೊಳ್ಳಲಾಗಿದೆ. ಈ ಬುಡಕಟ್ಟು ಸಮುದಾಯಗಳಲ್ಲಿ ವಿಶೇಷವಾಗಿ ಬಡತನ, ಹಸಿವು, ರೋಗ ರುಜೀನ, ನಿರ್ವಸತೀಕರಣ, ಶೈಕ್ಷಣಿಕ ಹಿಂದುಳಿಯುವಿಕೆ, ನಿರುದ್ಯೋಗ, ರಾಜಕೀಯ ಜ್ಞಾನದ ಕೊರತೆ, ಹೋರಾಟದ ಮನೋಭಾವನೆಯ ಕೊರತೆ ಅಜ್ಞಾನ, ಅಂಧಕಾರ ಭಾದಿಸುತ್ತಿದೆ.
ಇವೆಲ್ಲವುಗಳಿಂದ ಹೊರಬರುವ ಪ್ರಯತ್ನವನ್ನೂ ಮಾಡಬೇಕಾಗಿದೆ. ಅವರಲ್ಲಿ ಸಂಘಟನಾತ್ಮಕ ಹೋರಾಟ ಅಗತ್ಯವಾಗಿ ಬೇಕಾಗಿದೆ. ಸಂವಿಧಾನಬದ್ಧವಾಗಿರುವ ಹಕ್ಕೋತ್ತಾಯಕ್ಕಾಗಿ ಪರಿಣಾಮಕಾರಿಯಾಗಿ ಹೋರಾಟ ಮಾಡಲು ಅವರಿಗೆ ಸಾಧ್ಯವಾಗುತ್ತಿಲ್ಲವೆಂಬುದನ್ನು ಕಂಡುಕೊಳ್ಳಲಾಗಿದೆ. ಆಧುನಿಕ ಸಂಸ್ಕೃತಿಯ ಇಂದಿನ ದಿನಮಾನಗಳಲ್ಲಿ ಬುಡಕಟ್ಟು ಸಮುದಾಯಗಳ ಬದುಕನ್ನು ಸಂರಕ್ಷಿಸಬೇಕಾದ ಜವಬ್ದಾರಿ ಸರಕಾರ ಸ್ಥಳೀಯ ಸಂಘ, ಸಂಸ್ಥೆಗಳ ಮೇಲಿದೆ. ಪ್ರಸ್ತುತ ಸಂದರ್ಭದಲ್ಲಿ ಸಮಾಜದಲ್ಲಿಯಾಗಲೀ, ಸರಕಾರದ ಮಟ್ಟದಲ್ಲಿಯಾಗಲಿ ಬುಡಕಟ್ಟು ಸಮುದಾಯಗಳ ಒಂಟಿ ಧ್ವನಿಯನ್ನು ಆಲಿಸುವವರೇ ಇಲ್ಲ ಎನ್ನುವಂತ ಪರಿಸ್ಥಿತಿ ಬಂದೊದಗಿದೆ. ಕಾರಣವಿಷ್ಟೇ, ಅವರಲ್ಲಿ ರಾಜಕೀಯ ಶಕ್ತಿಯಾಗಿ ಹೊರಹೊಮ್ಮಲು ಪ್ರಭಾವಶಾಲಿಯಾದ ಪರಿಣಾಮಕಾರಿಯಾದ ಸಂಘಟನೆ ಶಕ್ತಿಯೇ ಇಲ್ಲವಾಗಿದೆ. ಈ ಕಾರಣಕ್ಕಾಗಿಯೇ ಯಾವ ಪ್ರಭಾವ ರಾಜಕೀಯ ವ್ಯಕ್ತಿಗಳು ಕೂಡ ಬುಡಕಟ್ಟು ಸಮುದಾಯಗಳ ಬಗ್ಗೆ ಗಮನ ಹರಿಸದಿರುವುದು ಮೇಲುನೋಟಕ್ಕೆ ಕಂಡುಬರುತ್ತಿದೆ.
ಕರ್ನಾಟಕದಲ್ಲಿನ ಬಹುತೇಕ ಬುಡಕಟ್ಟು ಸಮುದಾಯಗಳ ಕೂಗು ಅರಣ್ಯರೋಧನವಾಗಿದೆ. ಸಂಘಟನಾ ಶಕ್ತಿಯ ಕೊರತೆ, ರಾಜಕೀಯ ಪ್ರಜ್ಞೆಯ ಕೊರತೆ, ನಾಯಕತ್ವದ ಕೊರತೆಯಿಂದಾಗಿ ಸರಕಾರದಿಂದ ಸಿಗಬೇಕಾದ ಎಷ್ಟೋ ಯೋಜನೆಗಳು ಅವರ ಕೈ ತಪ್ಪುವ ಸಾಧ್ಯತೆಗಳು ಕಂಡುಬಂದಿವೆ. ಕರ್ನಾಟಕದಲ್ಲಿನ ಬುಡಕಟ್ಟು ಸಮುದಾಯಗಳು ಗ್ರಾಮೀಣ ಪ್ರದೇಶದಲ್ಲಿ, ಅರಣ್ಯದಲ್ಲಿ ವಾಸಿಸುವ ಮೂಲಕ ಅಶಿಕ್ಷಿತರಾಗಿ, ಬಡತನ ಹಸಿವಿನ ಬದುಕನ್ನು ಸಾಗಿಸುತ್ತಿರುವ ಈ ಸಮುದಾಯಗಳಿಗೆ ಸರ್ಕಾರವು ಕೈಗೊಂಡಿರುವ ಬಹುತೇಕ ಯೋಜನೆಗಳಾದರೂ ಪ್ರಾಮಾಣಿಕವಾಗಿ ದೊರಕಿಸಿಕೊಳ್ಳಲು, ಯೋಜನೆಗಳ ಸದುಪಯೋಗ ಪಡೆಯಲು ಈ ಸಮುದಾಯಗಳನ್ನು ಜಾಗೃತಗೊಳಿಸಲು ಇಂಥ ವಿಚಾರ ಸಂಕಿರಣಗಳು ಎಂದೆಂದಿಗಿಂತಲೂ ಇಂದು ಅಗತ್ಯವಾಗಿ ಬೇಕಾಗಿವೆ ಎಂಬುವುದು ನನ್ನ ಅಭಿಪ್ರಾಯವಾಗಿದೆ.
ಡಾ. ತಾರಿಹಳ್ಳಿ ಹನುಮಂತಪ್ಪ
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧. ಹಕ್ಕಿಪಿಕ್ಕಿ ಜನಾಂಗದ ಆರೋಗ್ಯ ಒಂದು ವಿಶ್ಲೇಷಣೆ
ಕರ್ನಾಟಕದಲ್ಲಿರುವ ಹಲವಾರು ಬುಡಕಟ್ಟು ಜನಾಂಗಗಳಲ್ಲಿ ಶಿವಮೊಗ್ಗ ಜಿಲ್ಲೆಯಲ್ಲಿನ ನೆಲೆಯೂರಿರುವ ಹಕ್ಕಿ-ಪಿಕ್ಕಿ ಬುಡಕಟ್ಟು ಜನಾಂಗ ತನ್ನದೇ ಆದ ವಿಶಿಷ್ಟತೆಯನ್ನು ಹೊಂದಿದೆ. ತೀರಾ ಇತ್ತೀಚಿನವರೆಗೆ ಈ ಬುಡಕಟ್ಟು ಜನಾಂಗ ಅಲೆಮಾರಿಯಾಗಿದ್ದುಕೊಂಡು ಕಾಡು ಮೇಡುಗಳಲ್ಲಿ ಸಂಚರಿಸುತ್ತಾ ಹೆಚ್ಚು ಕಡಿಮೆ ಯಾರ ಗಮನಕ್ಕೂ ಬಾರದಂತೆ ತನ್ನ ಅಸ್ತಿತ್ವವನ್ನು ಉಳಿಸಿಕೊಂಡಿತ್ತು. ಆದರೆ, ಇತ್ತೀಚಿನ ದಿನಗಳಲ್ಲಿ ಈ ಬುಡಕಟ್ಟು ಜನಾಂಗ ತನ್ನದೇ ಆದ ವಿಶಿಷ್ಟ ಆಚರಣೆಗಳಿಂದ ಜನರ ಗಮನ ಸೆಳೆದಿದೆ. ಅದರಲ್ಲೂ ವಿಶೇಷವಾಗಿ ಆರೋಗ್ಯ ಸಂರಕ್ಷಣೆಗೆ ಸ್ಥಳೀಯವಾಗಿ ಸಿಗುವ ಔಷಧಿಯ ಗುಣಗಳುಳ್ಳ ಗಿಡ, ಬಳ್ಳಿ, ಬೇರುಗಳನ್ನು ಮತ್ತು ಎಲೆಗಳನ್ನು ಉಪಯೋಗಿಸಿ ಕಾಯಿಲೆ ವಾಸಿಯಾಗುವಂತೆ ಮಾಡುತ್ತಿರುವುದು ಜನರ ಗಮನವನ್ನು ತಮ್ಮೆಡೆಗೆ ಸೆಳೆವಂತೆ ಮಾಡಿದೆ. ಕಾಡಿನಲ್ಲಿ ನಿರಂತರ ಓಡಾಟ, ಔಷಧೀಯ ಸಸ್ಯಗಳ ಹುಡುಕಾಟ ಮತ್ತು ನಿರ್ಧಿಷ್ಟ ರೋಗಕ್ಕೆ ಬಳಸಬಹುದಾದ ನಿಖರವಾದ ಗಿಡಮೂಲಿಕೆಗಳ ಬಗ್ಗೆ ತಮ್ಮ ಗಮನ ಕೇಂದ್ರೀಕರಿಸುವುದು ಇವರ ಅವ್ಯಾಹತ ಹವ್ಯಾಸಗಳಿಂದಾಗಿದೆ. ಹಾಗಾಗಿ ಇವರಿಗೆ ಕಾಡು ಕಾಡಾಗಿ ಉಳಿಯದೆ ನಾಡಾಗಿ ಬೃಹದಾಕಾರವಾಗಿ ಬೆಳೆದಿದೆ. ಕಾಡಿನಲ್ಲಿ ಈ ಜನಾಂಗ ಗುರುತಿಸಿಕೊಂಡಿರುವ ವೈದ್ಯಕೀಯ ಸಸ್ಯಗಳು, ಈ ಜನಾಂಗದ ಹಣೆಬರಹವನ್ನೇ ಬದಲಾಯಿಸಿವೆ. ಒಂದು ಕಾಲದಲ್ಲಿ ಹಕ್ಕಿ-ಪಿಕ್ಕಿಗಳನ್ನು ನಂಬಿಕೊಂಡು ಅವುಗಳನ್ನು ತಮ್ಮ ಚಾಣಾಕ್ಷ ಬುದ್ಧಿಯಿಂದ ಅವ್ಯಾಹಗತವಾಗಿ ಹಿಡಿಯುತ್ತಾ ಮತ್ತು ಅವುಗಳನ್ನು ಸ್ಥಳೀಯವಾಗಿ ಮಾರಿ ತಮ್ಮ ದೈನಂದಿನ ಜೀವನ ನಡೆಸುತ್ತಿದ್ದ ಈ ಜನಾಂಗ ಕಾಲಾಂತರದಲ್ಲಿ ತಮ್ಮ ವಂಶಪಾರಂಪರಿಕ ವೃತ್ತಿಯಿಂದ ಬಹಳಷ್ಟು ದೂರ ಹೋಗಿ ಸ್ಥಳೀಯವಾಗಿ ಸಿಗುವ ಔಷಧ ಗುಣಗಳುಳ್ಳ ಸಸ್ಯಗಳಿಂದ ಜನರಿಗೆ ಕಾಡುತ್ತಿರುವ ಹಲವಾರು ರೋಗ ರುಜಿನಗಳನ್ನು ದೂರಮಾಡುತ್ತಾ, ಇಂದು ಹಕ್ಕಿ-ಪಿಕ್ಕಿ ಜನಾಂಗ ಎಂದೊಡನೆ ಜನರು ವಿಶೇಷವಾಗಿ ‘ಸ್ಥಳೀಯ ಔಷಧದ ಪರಿಣಿತರು’ ಎಂಬಂತೆ ಬೆಳೆದಿರುವುದು ಆಶ್ಚರ್ಯ ಮೂಡಿಸುತ್ತದೆ. ದೇಶದ ಉದ್ದಗಲಕ್ಕೂ ಸಂಚರಿಸುತ್ತಾ ಕಾಡುಮೇಡುಗಳನ್ನು ನೋಡುತ್ತಾ ಅತೀ ಅಪರೂಪವಾಗಿ ಸಿಗುವ ಸಸ್ಯಗಳನ್ನು ಶೇಖರಿಸುತ್ತಾ ಅವುಗಳಿಂದ ಔಷಧಿಗಳನ್ನು ತಯಾರಿಸುತ್ತಾ ತಮಗೋದಗಿಬಂದ ಅನಾರೋಗ್ಯಗಳನ್ನು ಗುಣಮುಖ ಮಾಡುತ್ತಾ ಜೀವನ ನಡೆಸಲಾರಂಭಿಸಿದರು. ಈ ರೀತಿಯ ಔಷಧೋಪಚಾರದಿಂದ ಬಹಳಷ್ಟು ಬೇಗ ಆರ್ಥಿಕವಾಗಿ ಸದೃಢರಾಗಿ ತಮ್ಮನ್ನು ಗುರುತಿಸಿಕೊಳ್ಳಲಾರಂಭಿಸಿದರು. ಅಷ್ಟೇ ಅಲ್ಲಾ ಇತರರಿಗಿಂತ ಇವರು ತೀರಾ ವಿಭಿನ್ನ ಎನ್ನುವ ರೀತಿಯಲ್ಲಿ ಬೆಳೆದರು. ಆದರೆ ಕಾಲಾಂತರದಲ್ಲಿ ಒಂದೆಡೆ ಕಾಡಿನ ನಾಶ, ಪ್ರಾಣಿ ಮತ್ತು ಪಕ್ಷಿಕುಲದ ವಿನಾಶವಾಗಿ ಬದುಕು ದುಸ್ತರವಾಗಿ ಕಂಡು ಬಂದೊಡನೆ ತಮ್ಮ ವಂಶಪಾರಂಪರಿಕ ಉದ್ಯೋಗದಿಂದ ತಮ್ಮನ್ನು ಬೇರೆ ಉದ್ಯೋಗದ ಕಡೆಗೆ ತೊಡಗಿಸಿಕೊಂಡರು.
ಭಾರತದಲ್ಲಿಯೇ ಅತ್ಯಂತ ಪುರಾತನವಾದ ಮತ್ತು ಅಷ್ಟೇ ವೈವಿಧ್ಯಮಯವಾದ ಈ ಹಕ್ಕಿ-ಪಿಕ್ಕಿ ಜನಾಂಗದ ಬಗ್ಗೆ ತೀರಾ ಇತ್ತೀಚಿನ ದಿನಗಳವರೆಗೆ ನಿಖರವಾದ ಅಧ್ಯಯನ ನಡೆದಿರಲಿಲ್ಲ. ಪ್ರಾಯಶಃ ಪ್ರೊ. ಮಾನ್ ಇವರ ಬಗ್ಗೆ ಅಧ್ಯಯನ ಮಾಡಿದ ಮೊದಲ ಮಾನವಶಾಸ್ತ್ರಜ್ಞ ಎಂದು ಹೇಳಿದರೆ ತಪ್ಪಗಲಾರದು. ನಂತರದಲ್ಲಿ ಅಲ್ಲೊಂದು ಅಧ್ಯಯನ ನಡೆದಿರುವುದು ಬಿಟ್ಟರೆ ಈ ಜನಾಂಗದ ಒಟ್ಟಾರೆ ಜನಜೀವನದ ಮೇಲೆ ಬೆಳಕು ಚೆಲ್ಲುವಂತ ಅಧ್ಯಯನ ಬರದೆ ಇದ್ದುದಕ್ಕೆ, ಈ ಜನಾಂಗದ ಅಲೆಮಾರಿ ಜೀವನವೇ ಮುಖ್ಯ ಕಾರಣವೆನಿಸುತ್ತದೆ. ಗಣತೀಕಾರರ, ಯೋಜನಾಕಾರರ ಗಮನಕ್ಕೆ ಬಾರದಿದ್ದುದು ಬದುಕಿನ ವಿವಿಧ ಮಜಲುಗಳ ಅಭಿವೃದ್ಧಿಗೆ ತೊಡಕಾಯಿತು ಎಂದು ಭಾವಿಸಬಹುದಾಗಿದೆ. ಅದಾಗ್ಯೂ ಸಹ ಹಲವಾರು ಕಾರಣಗಳಿಂದ ಈ ಜನಾಂಗದ ಅಭಿವೃದ್ಧಿಗೆ ಕುಂಟಿತವಾಗಿದ್ದೇನೋ ನಿಜ. ಆದರೆ, ಎಲ್ಲಾ ವೈರುದ್ಯಗಳನ್ನು ಮೈಗೂಡಿಸಿಕೊಂಡೇ ಬದಲಾದ ಪರಿಸ್ಥಿತಿಗೆ ಮೈವೊಡ್ಡಿ ಜೀವನ ನಡೆಸಿದ್ದು ಈ ಹಕ್ಕಿ-ಪಿಕ್ಕಿ ಜನಾಂಗದ ಛಲವನ್ನು ಎತ್ತಿ ತೋರಿಸುತ್ತದೆ.
ಶಿವಮೊಗ್ಗ ಜಿಲ್ಲೆಯಲ್ಲಿ ನೆಲೆವೂರಿರುವ ಈ ಜನಾಂಗ ಜನಸಂಖ್ಯೆಯ ದೃಷ್ಟಿಯಿಂದ ಅಷ್ಟೇನು ಗಣನೀಯ ಸ್ಥಿತಿಯಲ್ಲಿಲ್ಲದಿದ್ದರೂ ಸಾರಾಸಗಟಾಗಿ ಈ ಸಮುದಾಯವನ್ನು ಅಲ್ಲಗಳೆಯುವಂತಿಲ್ಲ. ಇವರು ಈ ಜಿಲ್ಲೆಯ ‘ಚನ್ನಗಿರಿ’ ಗೋಪನಾಳ್, ನಲ್ಲೂರು ಸಮೀಪವಿರುವ ಜಂತಿನಗರದಲ್ಲಿ ವಾಸಿಸುತ್ತಿದ್ದಾರೆ. ೨೦೦೯ರ ಜನವರಿಯಲ್ಲಿ ನಡೆಸಿದ ಜನಗಣತಿಯ ಪ್ರಕಾರ ಇವರ ಒಟ್ಟು ಜನಸಂಖ್ಯೆ ೪,೬೩೬ ಅದರಲ್ಲಿ ೨,೨೧೮ ಗಂಡು, ಮತ್ತು ೨,೪೧೮ ಹೆಣ್ಣು ಇವರಲ್ಲಿ ಶೇ. ೪೦ಕ್ಕಿಂತಲೂ ಅಧಿಕ ವಯೋವೃದ್ಧರಿದ್ದಾರೆ. ಈ ವಯೋವೃದ್ಧರೇ ಇಂದಿನ ಔಷಧೋಪಚಾರದ ಎಲ್ಲಾ ಜವಾಬ್ದಾರಿಯನ್ನು ಹೊತ್ತಿದ್ದಾರೆ. ತಮ್ಮ ಹದಿಹರೆಯ ವಯಸ್ಸಿನಲ್ಲಿ ದೇಶದಾದ್ಯಂತ ಓಡಾಡಿದ ಅನುಭವ ಹೊಂದಿರುವ ಇವರು ಸ್ಥಳೀಯವಾಗಿ ಸಿಗುವ ಔಷಧಿಯುಕ್ತ ಸಸ್ಯಗಳನ್ನು ಗುರುರಿಸುವಲ್ಲಿ ಸಿದ್ಧಹಸ್ತರು. ತಮ್ಮದೇ ಆದ ಯುವ ಪಡೆಯನ್ನು ಹೊಂದಿರುವ ಇವರು ಹಲವಾರು ನಮೂನೆಯ ಕಾಯಿಲೆಗಳಿಗೆ ಬೇಕಾಗುವ ಔಷಧೀಯ ಸಸ್ಯಗಳನ್ನು ವರ್ಗೀಕರಿಸಿ, ಅವುಗಳನ್ನು ಶೇಖರಿಸಿ ಯಾವಾಗಬೇಕೋ ಆವಾಗ, ಅವುಗಳ ಉಪಯೋಗವನ್ನು ಪಡೆದು ಔಷಧೋಪಚಾರದಲ್ಲಿ ತೊಡಗಿಸಿಕೊಳ್ಳುತ್ತಾರೆ. ಸ್ಥಳೀಯರೂ ಸಹ ಇವರ ಔಷಧೋಪಚಾರದ ಬಗ್ಗೆ ಅತೀವ ನಂಬಿಕೆ ಇಟ್ಟಿರುವುದು ಇವರ ಔಷಧದ ಪರಿಣಾಮವನ್ನು ತೋರಿಸುತ್ತದೆ. ವಾರದಲ್ಲಿ ಕೇವಲ ೨ ದಿನ (ಗುರುವಾರ ಮತ್ತು ಭಾನುವಾರ) ಮಾತ್ರ ಇವರು ಇತರರಿಗೆ ಔಷಧೋಪಚಾರ ಮಾಡುತ್ತಾರೆ. ಔಷಧೋಪಚಾರದ ನಂತರ ರೋಗಿಗಗಳಿಗೆ ಅವರವರ ರೋಗಕ್ಕೆ ತಕ್ಕಂತೆ ಏನೇನು ಸೇವಿಸಬೇಕು, ಸೇವಿಸಬಾರದು ಎಂದು ತಿಳಿಸಿ ಅವರನ್ನೂ ಶೀಘ್ರ ಗುಣಮುಖರಾಗುವಂತೆ ಹಾರೈಸಿ ಕಳುಹಿಸುತ್ತಿದ್ದರು.
ಈ ಹಿಂದೆ ಈ ರೀತಿಯ ಔಷಧೋಪಚಾರಕ್ಕೆ ಹಣವನ್ನಾಗಲೀ ಅಥವಾ ಇತರ ವಸ್ತುವನ್ನಾಗಲೀ ಸ್ವೀಕರಿಸುತ್ತಿರಲಿಲ್ಲ. ಒಂದು ವೇಳೆ ಈ ರೀತಿ ಸ್ವೀಕರಿಸಿದ್ದೇ ಆದರೆ ಅವರು ರೋಗಿಗೆ ಕೊಟ್ಟಂತಹ ಔಷಧದ ಪರಿಣಾಮ ಆಗುವುದಿಲ್ಲವೆಂಬ ಬಲವಾದ ನಂಬಿಕೆ ಇತ್ತು. ಆದರೆ, ಕಾಲಚಕ್ರ ಉರುಳಿದಂತೆ, ಆರ್ಥಿಕ ಪರಿಸ್ಥಿತಿಯಲ್ಲಿನ ಏರುಪೇರು ಇವರುಗಳಿಗೆ, ರೋಗಿಗಳಿಗೆ ಹಣಕೇಳುವಂತಹ, ಪೀಡಿಸುವಂತಹ ಪರಿಸ್ಥಿತಿ ಎದುರಾಯಿತು. ಸದ್ಯಕ್ಕೆ ಇವರ ಸ್ಥಿತಿ ಅಷ್ಟೊಂದು ಸರಿಯಿಲ್ಲದ ಪ್ರಯುಕ್ತ ಪ್ರತಿಯೊಬ್ಬರಿಗೂ ತಾವು ನೀಡಿದ ಔಷಧಕ್ಕೆ ಹಣ ಕೇಳುವುದ ವಾಡಿಕೆಯಾಗಿ ಬಿಟ್ಟಿದೆ. ಇಷ್ಟಾದರೂ ಸಹ ಸ್ಥಳೀಯರು ಇವರು ಕೊಡುವ ಔಷಧವನ್ನು ಅತೀ ವಿಶ್ವಾಸದಿಂದ ಸ್ವೀಕರಿಸಿ ರೋಗ ಮುಕ್ತರಾಗುತ್ತಾರೆ. ಹಣದ ಜೊತೆಗೆ ಕೆಲವು ಹಳೆಯ ಬಟ್ಟೆಗಳನ್ನು ಸಹ ಕೊಡುವ ರೂಢಿ ಇಂದಿಗೂ ಆರ್ಥಿಕವಾಗಿ ಮುಂದುವರೆದಿರುವ ಸ್ಥಳೀಯರಲ್ಲಿ ಇದೆ. ಹಕ್ಕಿ-ಪಿಕ್ಕಿಗಳಿಗೆ ನೀಡುವ ಔಷಧಕ್ಕೆ ಯಾವ ಕಾರಣಕ್ಕೂ ಹಣಪಡೆದಿರುವುದಿಲ್ಲ. ಬದಲಾಗಿ ಅವರಾಗಿಯೇ ಪ್ರೀತಿಯಿಂದ ಏನಾದರೂ ಹೆಂಡ, ಅಥವಾ ಸರಾಯಿಯನ್ನು ನೀಡಿದರೆ ಸೇವಿಸುತ್ತಾರೆ. ಹಕ್ಕಿ-ಪಿಕ್ಕಿಗಳು ಹೆಚ್ಚು ಕಡಿಮೆ ಎಲ್ಲಾ ರೋಗಿಗಳಿಗೆ ಔಷಧಿಯನ್ನು ನೀಡುತ್ತಾರೆ ಯಾರಾದರೂ ಈ ಕೆಳಕಂಡ ರೋಗಗಳಿಗೆ ವಿಶೇಷವಾಗಿ ಗಮನಹರಿಸಿ ಔಷಧೋಪಚಾರ ಮಾಡುತ್ತಾರೆ. ತಲೆನೋವು, ಶೀತ, ನೆಗಡಿ, ಕೆಮ್ಮು, ಹೊಟ್ಟೆಮುರಿತ, ಹಲ್ಲುನೋವು, ಚರ್ಮವ್ಯಾಧಿ, ನಾಯಿ ಕಚ್ಚುವುದು, ಬಿಳಿಸೆರಗು, ಮೂರ್ಚೆರೋಗ, ಆಮಶಂಕೆ, ಭೇದಿ, ಗರ್ಭಪಾತ-ಇತ್ಯಾದಿ. ಇಷ್ಟೇ ಅಲ್ಲದೇ ವಿಶೇಷವಾಗಿ ಮಕ್ಕಳಿಗೆ ತಗಲುವಂತಹ ಬಾಲಗ್ರಹ, ಕೆಟ್ಟಕಣ್ಣು ಬೀಳುವಿಕೆ, ಗರ್ಭಿಣಿ ಹೆಂಗಸಿನ ನೆರಳು ಬೀಳುವಿಕೆ ಮತ್ತು ಮೊದಲ ಬಾರಿಗೆ ಹಲ್ಲು ಮೂಡುವಲ್ಲಿ ಎದುರಾಗುವ ತೊಂದರೆ ಇತ್ಯಾದಿ ಮತ್ತು ಹೆಣ್ಣು ಮಕ್ಕಳಿಗೆ ಸಾಮಾನ್ಯವಾಗಿ ಬರುವಂತಹ ತೊಂದರೆಗಳಾದ ಬಂಜೆತನ, ಆಗಾಗ್ಗೆ ಸಂಭವಿಸುವ ಗರ್ಭಪಾತ, ಬಿಳಿ ಸೆರಗು ಇತ್ಯಾದಿಗಳನ್ನು ಯಾವ ಅಡ್ಡ ಪರಿಣಾಮವಿಲ್ಲದೇ ತಾವೇ ಸಿದ್ಧಪಡಿಸಿದ ಔಷಧಗಳನ್ನು ಉಪಯೋಗಿಸಿ ಗುಣ ಮುಖರನ್ನಾಗಿಸುತ್ತಾರೆ. ಇಂಥ ವಿಶಿಷ್ಟವಾದ ಆಚರಣೆ ನಂಬಿಕೆ, ಗಿಡಮೂಲಿಕೆಗಳ ಬಗ್ಗೆ ಅಪಾರವಾದ ಜ್ಞಾನ ಹಕ್ಕಿ-ಪಿಕ್ಕಿ ಜನಾಂಗದಲ್ಲಿ ಕಂಡುಬರುತ್ತದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೨. ಲಂಬಾಣಿ ಮಹಿಳೆಯರಲ್ಲಿ ಆರೋಗ್ಯ ಸುಧಾರಣಾ ವಿಧಾನಗಳು
ಭಾರತದಲ್ಲಿ ಕಾಡನ್ನು ಅವಲಂಬಿಸಿ ಬದುಕು ಸಾಗಿಸುವ ಹಲವಾರು ಪಂಗಡಗಳಿವೆ. ಬ್ರಿಟೀಷರ ಆಗಮನದ ನಂತರ ಕಂಡು ಬಂದ ಕೆಲವು ಸುಧಾರಣೆಯ ಪರಿಣಾಮವಾಗಿ ಕಾಡಿನ ಮೇಲಿನ ಅವಲಂಬನೆಗಿಂತ ನಗರಜೀವನಕ್ಕೆ ಕೆಲವು ಪಂಗಡಗಳು ಹೊಂದಿಕೊಂಡರೂ ಈಗಲೂ ಕಾಡನ್ನು ಬಹಳವಾಗಿ ನಂಬಿಕೊಂಡ ಪಂಗಡಗಳಿವೆ. ಕಾಡನ್ನು ಸರ್ಕಾರಗಳು ಕಾನೂನಿನ ಪ್ರಕಾರ ಒಂದು ಸಂಪತ್ತು ಎಂದು ಪರಿಗಣಿಸಿ ಅದರ ಮೇಲಿನ ಅಧಿಕಾರವನ್ನು ಸ್ಪಷ್ಟಪಡಿಸಿದಾಗ ಕಾಡನ್ನು ಅವಲಂಬಿಸಿದ ಪಂಗಡಗಳಿಗೆ ಹೆಚ್ಚಿನ ತೊಂದರೆ ಉಂಟಾಗದಂತೆ. ಆ ಪಂಗಡಗಳ ಸುಧಾರಣೆಗೆ ಹೆಚ್ಚಿನ ಒತ್ತು ನೀಡಲಾಯಿತು. ಆದರೆ, ಸುಧಾರಣಾ ಕ್ರಮಗಳು ತಲುಪಬೇಕಾದವರಿಗೆ ತಲುಪಿ ನಿರೀಕ್ಷಿತ ಮಟ್ಟದಲ್ಲಿ ಸುಧಾರಣೆಯಾಗದೆ ಇನ್ನೂ ಹಲವಾರು ಪಂಗಡಗಳು ಕಾಡಿನ ಮೇಲೆ ಅವಲಂಬನೆ ಹಾಗೂ ಕಾನೂನಿನ ಕ್ರಮಗಳ ನಡುವೆ ಒದ್ದಾಡುತ್ತಲೇ ಬದುಕುತ್ತಿದ್ದಾರೆ. ಬ್ರಿಟೀಷ್ ಸರ್ಕಾರವು ೧೮೭೧ರಲ್ಲಿ ಜಾರಿಗೆ ತಂದ ಅಪರಾಧ ಕಾನೂನಿನ ಫಲವಾಗಿ ಹಲವಾರು ಪಂಗಡಗಳು ಅಪರಾಧ ಹಿನ್ನೆಲೆಯ ಪಂಗಡಗಳಾಗಿ ಪರಿಗಣಿಸಲ್ಪಟ್ಟವು. ಲಂಬಾಣಿ ಪಂಗಡವ್ನೂ ಈ ಪಟ್ಟಿಗೆ ಸೇರಿಸಲಾಗಿತ್ತು. (ಹಳಬರ್ ೧೯೮೬, ಸಣ್ಣರಾಮು ೧೯೯೯). ಲಂಬಾಣಿ ಜನಾಂಗದ ಇತಿಹಾಸದ ಬಗ್ಗೆ ನಡೆದ ಅಧ್ಯಯನಗಳು ಈ ಜನಾಂಗವು ಬಹಳ ಹಿಂದಿನಿಂದ ಕೆಲವು ಅಪರೂಪದ ವಸ್ತುಗಳನ್ನು ಹಾಗೂ ಕಾಡಿನ ಉತ್ಪನ್ನಗಳನ್ನು ಮಾರಾಟ ಮಾಡಿಕೊಂಡು ಜೀವಿಸುತ್ತಿತ್ತು ಎಂದು ತಿಳಿದು ಬಂದಿದೆ. ಈ ಜನಗಳಿಗೆ ಇರುವ ‘ಬಂಜಾರ’ ಎಂಬ ಹೆಸರು “ವಣಜಿಗ” ‘ವಣಜಾರ’ ಎಂಬ ವ್ಯಾಪಾರಿ ಎಂಬ ಅರ್ಥ ಬರುವ ಪದಗಳ ಬದಲಾವಣೆ ರೂಪವಾಗಿದೆ. ಲಂಬಾಣಿ ಎಂಬ ಹೆಸರು ಇವರು ಹೆಚ್ಚಾಗಿ ಮಾರುತ್ತಿದ್ದ ಉಪಿಗೆ ಲವಣ ಎಂಬ ಹೆಸರು ಇದ್ದ ಕಾರಣ ಬಂದಿದೆ ಎಂಬ ಅಭಿಪ್ರಾಯವೂ ಇದೆ. ಈ ಜನಾಂಗದ ಜನರು ಒಂದು ಕಡೆಯಿಂದ ಇನ್ನೊಂದು ಕಡೆಗೆ ಗುಂಪಾಗಿ ಕುಟುಂಬ ಸಮೇತ ಸಂಚರಿಸುವಾಗ ತಮ್ಮ ರಕ್ಷಣೆಗಾಗಿ ಆಯುಧಗಳನ್ನು ಹೊಂದಿರುತ್ತಿದ್ದರು. ಈ ಆಯುಧಗಳನ್ನು ಬಹಿರಂಗವಾಗಿ ಪ್ರದರ್ಶಿಸುತ್ತಿದ್ದ ಕಾರಣ ಉಳಿದ ಜನರಲ್ಲಿ ಭೀತಿಯನ್ನು ಹುಟ್ಟಿಸುತ್ತಿದ್ದರು. ಹೀಗಾಗಿ ಹೋರಾಟದ ಸ್ವಭಾವದವರು ಎಂಬ ಅಭಿಪ್ರಾಯ ಮೂಡಿಸಿದ್ದರು. ಬಹುಶಃ ಇದು ಇವರನ್ನು ಅಪರಾಧಿ ಪಂಗಡವೆಂದು ಬ್ರಿಟೀಷರು ಪರಿಗಣಿಸಲು ಕಾರಣವಾಗಿರಬಹುದು.
ಈ ಜನಾಂಗದಲ್ಲಿ ಹೆಣ್ಣುಗಳು ಕ್ರೀಯಾಶೀಲಯಾಗಿ ಕುಟುಂಬದ ಆದಾಯಕ್ಕೆ ಸಹಕರಿಸುವಾಗ, ತಾವು ನೆಲೆನಿಂತ ಜಾಗದಿಂದ ಕಾಡು ಹಾಗೂ ಊರುಗಳಲ್ಲಿ ಪ್ರವೇಶ ಮಾಡಿ ವ್ಯಾಪಾರ ವ್ಯವಹಾರಗಳಲ್ಲಿ ಭಾಗವಹಿಸುವ ಸಂದರ್ಭಗಳು ಇರುತ್ತಿದ್ದವು. ಅಂತಹ ಸಂದರ್ಭಗಳಲ್ಲಿ ತಮ್ಮ ಪಂಗಡದ ಹೆಣ್ಣುಗಳನ್ನು ಸುಲಭವಾಗಿ ಗುರುತಿಸಿ ಹಾಗೂ ಗಮನಿಸಿದ ಆ ಹೆಣ್ಣುಗಳಿಗೆ ವಿಶಿಷ್ಟ ಒಡವೆ ಹಾಗೂ ವಸ್ತ್ರ ವಿನ್ಯಾಸ ನಿಗದಿಪಡಿಸಲಾಗಿತ್ತು. ಇಂತಹ ವಿಶಿಷ್ಟ ಅಲಂಕಾರ ವಸ್ತ್ರವಿನ್ಯಾಸ ಈ ಪಂಗಡದ ಹೆಣ್ಣುಗಳು ಇನ್ನಿತರ ನಾಗರೀಕರಲ್ಲಿ ಸುಲಭವಾಗಿ ಬೆರೆತು ಹೋಗದಂತೆ ಮಾಡಿ, ಈ ಹೆಣ್ಣುಗಳನ್ನು ಸುಲಭವಾಗಿ ಗುರುತಿಸುವಂತೆ ಸಂಪ್ರದಾಯವಿತ್ತು. ಬಹುಶಃ ಇಂಥಹ ಹಾಗೂ ಇನ್ನಿತರ ಕಾರಣಗಳಿಂದಾಗಿ ಈಗಲೂ ಈ ವಿಶಿಷ್ಟ ಅಲಂಕಾರ ಹಾಗೂ ವಸ್ತ್ರವಿನ್ಯಾಸ ಗಣನೀಯವಾಗಿ ಉಳಿದು ಬಂದಿದೆ. ಹಚ್ಚೆಗಳಿಂದ ಕೂಡಿದ ಮೈ, ಎದ್ದುಕಾಣುವಂತೆ ಬೆಳ್ಳಿ ಆಭರಣಗಳಿಂದ ಹಾಗೂ ಕೆಂಪು ಬಣ್ಣದ ನಡುವೆ ಹಲವು ವಿನ್ಯಾಸಗಳಿಂದ ಕೂಡಿದ ಬಟ್ಟೆಗಳಿಂದಾಗಿ ಲಂಬಾಣಿ ಹೆಣ್ಣುಗಳನ್ನು ಗುರುತಿಸುವುದು ಸುಲಭ.
ಲಂಬಾಣಿ ಜನಾಂಗದವರು ಊರಿನ ಹೊರಗೆ ನೆಲೆನಿಂತು ಊರಿನ ಒಳಗೆ ಬಂದು ಹೋಗಿ ವ್ಯವಹರಿಸುತ್ತಿದ್ದರು. ಇವರು ಬಂದು ಹೋಗದಂತೆ ಪ್ರತಿ ಬಂಧಗಳೇನೂ ಇರದಿದ್ದರೂ, ಊರುಗಳ ನಡುವೆ ಇವರು ತಮ್ಮ ವಾಸಸ್ಥಳಕ್ಕೆ ಅನುವು ಮಾಡಿಕೊಳ್ಳದೆ ಊರಿನಿಂದ ಸ್ವಲ್ಪ ದೂರದಲ್ಲೇ ನೆಲೆಸುತ್ತಿದ್ದರು. ಇವರು ನೆಲೆನಿಂತ ಸ್ಥಳಗಳನ್ನು ತಾಂಡಾಗಳೆಂದು ಗುರುತಿಸುತ್ತಾರೆ. ಅಲೆಮಾರಿ ಜೀವನವನ್ನು ನಿಲ್ಲಿಸಿ ಕ್ರಮೇಣ ಕೃಷಿಗೆ ತೊಡಗಿಸಿಕೊಂಡರೂ ಈ ಜನಗಳು ಒಟ್ಟಾಗಿ ವಾಸಮಾಡುವ ಜಾಗಗಳನ್ನು ತಾಂಡಗಳೆಂದು ಗುರುತಿಸುವುದು ಸಾಮಾನ್ಯವಾಗಿದೆ. ಕಾಡಿನ ಮೇಲೆ ಅವಲಂಬನೆ ಹಾಗೂ ನಾಗರೀಕರಿಗೆ ಕಾಡಿನ ಉತ್ಪನ್ನಗಳನ್ನು ತಲುಪಿಸುವ ಪ್ರವೃತ್ತಿ ಇನ್ನೂ ಬಿಡದ ಹಲವು ಜನರು ಈಗಲೂ ಅದನ್ನೇ ಮುಂದುವರೆಸಿಕೊಂಡು ಬರುತ್ತಿರುವುದನ್ನು ಕಾಣಬಹುದಾಗಿದೆ. ಯಾವುದೇ ಪಂಗಡವನ್ನು ಒಮ್ಮೇಲೆ ಸಂಪೂರ್ಣವಾಗಿ ಅದರ ಮೂಲ ಸ್ವರೂಪ ಬದಲಾಯಿಸಿ ಅದನ್ನು ಸುಧಾರಣೆ ಎನಿಸಿಕೊಂಡ ಸಮುದಾಯಕ್ಕೆ ಹಲವಾರು ಅಡೆತಡೆಗಳಿರುತ್ತವೆ. ಪಂಗಡದಲ್ಲಿ ಹೆಚ್ಚು ಹೆಚ್ಚು ವಿಶಿಷ್ಟ ಆಚರಣೆಗಳಿದ್ದಾಗ ಈ ಅಡೆತಡೆಗಳು ಬಹಳ, ಇನ್ನಿತರ ಕಾಡು ಅವಲಂಬಿತ ಪಂಗಡಗಳಿಗಿಂತ ಭಿನ್ನವಾಗಿ ಲಂಬಾಣಿ ಕಾಡು ಹಾಗೂ ನಾಡು ಎರಡರ ನಡುವೆ ಕೊಂಡಿಗಳಾಗಿದಲ್ಲದೆ, ವಾಸದ ಸ್ಥಳವನ್ನು ಸಹ ನಾಡಿನ ಹಾಗೂ ಕಾಡಿನ ಅಂಚಿನಲ್ಲಿ ಹೊಂದಲು ಆದ್ಯತೆ ನೀಡುತ್ತಿದ್ದರು. ನಾಗರೀಕರು ಇರುವ ಜಾಗಗಳಲ್ಲಿ ತಮ್ಮ ವ್ಯವಹಾರಕ್ಕೆ ಎಷ್ಟುಬೇಕೋ ಅಷ್ಟು ಮಾತ್ರ ವ್ಯವಹರಿಸಿ ಮತ್ತೆ ಮರಳಿ ತಮ್ಮ ವಾಸದ ಸ್ಥಳದಲ್ಲಿ ತಮ್ಮದೇ ಆದ ನೀತಿ ನಿಯಮಗಳಿಗೆ ಅನುಸಾರವಾಗಿ ಬದುಕುವುದನ್ನು ಪಾಲಿಸಿಕೊಂಡು ಬಂದ ಆ ಲಂಬಾಣಿಗಳಿಗೆ ತಮ್ಮ ಆಚಾರ ವಿಚಾರಗಳ ಮೇಲೆ ವಿಶ್ವಾಸ ಹೆಚ್ಚು. ಇದನ್ನು ಅವರುಗಳ ವಿಶಿಷ್ಟ ಭಾಷೆ, ಉಡುಗೆ ತೊಡುಗೆ, ಆಚಾರ ವಿಚಾರಗಳಲ್ಲಿ ಕಾಣಬಹುದಾಗಿದೆ. ಆರ್ಯ ಮೂಲದ ಕಾರಣ ಹಾಗೂ ಕಡ್ಡಾಯವಾಗಿ ಪಾಲಿಸಿಕೊಂಡು ಬಂದ ಸಂಪ್ರದಾಯಗಳ ಕಾರಣದಿಂದಾಗಿ ಬಹಳಷ್ಟು ಲಂಬಾಣಿ ಜನರ ಚರ್ಮದಲ್ಲಿ, ಬಣ್ಣದಲ್ಲಿ ಹೆಚ್ಚಿನ ವ್ಯತ್ಯಾಸಗಳಾಗಿಲ್ಲ, ಹೀಗಾಗಿ ಅವರನ್ನು ಅವರ ವಿಶಿಷ್ಟ ಬಾಹ್ಯ ಲಕ್ಷಣಗಳಿಂದಲೂ ಗುರುತಿಸಬಹುದಾಗಿದೆ. ಕಾಲಾಂತರದಲ್ಲಿ ಅನ್ಯ ಪಂಗಡದವರೊಂದಿಗೆ ಬೆರೆತವರನ್ನು ಪಂಗಡದಿಂದ ಹೊರಗೆ ಹಾಕಿದರೂ ಕ್ರಮೇಣ ಇವರು ಪಂಗಡದೊಂದಿಗೆ ಬೆರೆತು ಹೋಗಿರುವ ಕಾರಣ ಅಲ್ಲಲ್ಲಿ ಈ ಹೋರನೋಟಕ್ಕೆ ಕಾಣುವ ಲಕ್ಷಣಗಳಲ್ಲಿ ವ್ಯತ್ಯಾಸಗಳನ್ನು ಗುರುತಿಸಬಹುದಾಗಿದೆ.
ಕಾಡಿನ ಸಂಪತ್ತುಗಳ ವ್ಯವಹಾರ, ಅಪರೂಪದ ವಸ್ತುಗಳ ವ್ಯವಹಾರ, ನಾಗರೀಕ ಜಗತ್ತಿನೊಂದಿಗೆ ಹೆಣ್ಣು ಮಕ್ಕಳು ಮಾಡುತ್ತಿದ್ದರೆ ಗಂಡಗಳು ಅವರಿಗೆ ಎಷ್ಟು ನೆರವಾಗಬೇಕೋ ಅಷ್ಟು ನೆರವಾಗಿ ಬಹಳ ಕಾಲ ತಮ್ಮ ಕಾಲವನ್ನು ಬೇಟೆ ಹಾಗೂ ಮೋಜುಗಳಲ್ಲಿ ಕಳೆಯುವ ಇತಿಹಾಸದ ಈ ಜನಾಂಗದಲ್ಲಿದೆ. ಹೀಗಾಗಿ ಮದ್ಯ ತಯಾರಿಕೆ, ಹಾಡು ಕುಣಿತಗಳ ವಿಚಾರದಲ್ಲೂ ಈ ಜನಾಂಗ ಉಳಿದವರ ವಿಶಿಷ್ಟ ಗಮನ ಸೆಳೆದಿದೆ. ಕರ್ನಾಟಕ ರಾಜ್ಯದಲ್ಲಿ ಈ ಜನರನ್ನು ಲಂಬಾಣಿಗಳು ಸುಕಾಲಿಗಳೂ ಎಂದು ಗುರುತಿಸುತ್ತಾರೆ. ನಾಗರೀಕ ಜಗತ್ತು ವಿಸ್ತಾರವಾಗುತ್ತಾ ಬಂದಂತೆ ಹಲವಾರು ಜಾತಿ ಪಂಗಡಗಳು ತಮ್ಮ ತಮ್ಮ ಮೂಲ ಸ್ವರೂಪಗಳಲ್ಲಿ ಬದಲಾವಣೆ ಮಾಡಿಕೊಳ್ಳುವ ಒತ್ತಡಕ್ಕೆ ಸಿಲುಕಿದವು. ಅದೇ ಕಾಲಕ್ಕೆ ತಮ್ಮ ಅಸ್ತಿತ್ವ ಕಾಪಾಡಿಕೊಳ್ಳಲು ಏನು ಉಳಿಸಿಕೊಳ್ಳಬಹುದೋ ಅದನ್ನು ಉಳಿಸಿಕೊಳ್ಳಲು ಪ್ರಯತ್ನಿಸಿದವು. ಇಂದು ಲಂಬಾಣಿ ಮಹಿಳೆಯರು ಹೊಲಗದ್ದೆಗಳಲ್ಲಿ ಕಟ್ಟಡದ ಕೆಲಸಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡಿರುವುದನ್ನು ಕಾಣಬಹುದಾಗಿದೆ. ಆದರೆ, ತಮ್ಮ ಸಂಪ್ರದಾಯಿಕ ಉಡುಗೆ ತೊಡುಗೆಗಳನ್ನು ಬಳಸುತ್ತಲೇ ಇಂತಹ ಕಡೆ ಕೆಲಸ ಮಾಡುತ್ತಿರುವುದನ್ನು ನೋಡಿದಾಗ ಪಂಗಡಗಳು ತಮ್ಮ ಅಸ್ತಿತ್ವ ಕಾಪಾಡಿಕೊಳ್ಳುವ ದಾರಿಗಳನ್ನು ಅಷ್ಟು ಸುಲಭವಾಗಿ ಬಿಡಲಾರವು ಎಂದು ತಿಳಿದುಬರುತ್ತದೆ. ಸಂಪ್ರದಾಯದ ವಿಚಾರದಲ್ಲಿ ಇಷ್ಟೊಂದು ಅಂಟಿಕೊಳ್ಳುವ ಸ್ವಭಾವ ಇರುವ ಲಂಬಾಣಿ ಹೆಣ್ಣು ಮಕ್ಕಳಲ್ಲಿ ಪರಂಪರಾಗತ ರೂಢಿ ಆಚಾರಣೆಗಳು ಎಷ್ಟರ ಮಟ್ಟಿಗೆ ಬೇರೂರಿರ ಬಹುದು ಎಂಬ ವಿಚಾರ ಸಹಜವಾಗಿ ಬರುತ್ತದೆ. ಕಾಡಿಗೆ ಹತ್ತಿರವಾಗಿ ಬದುಕುತ್ತಿದ್ದ ಇವರುಗಳಲ್ಲಿ ಸಣ್ಣ-ಪುಟ್ಟ ದೈಹಿಕ ತೊಂದರೆಗಳಿಗೆ ಪರಂಪರೆಯಿಂದ ಬಂದ ತೊಂದರೆಗಳಿಗೆ ಪರಂಪರೆಯಿಂದ ಬಂದ ಕೆಲವು ಆಚರಣೆಗಳು ಇದ್ದರೆ ಅವೂ ಸಹ ಇಂದಿಗೂ ಆಚರಣೆಯಲ್ಲಿರಬೇಕು ಎಂಬ ನಿರ್ಧಾರಕ್ಕೆ ಬರಬೇಕಾಗುತ್ತದೆ. ವಸ್ತ್ರವಿನ್ಯಾಸ ಉಡುಗೆ ತೊಡುಗೆಗಳಲ್ಲಿ ಇಷ್ಟೊಂದು ಸಂಪ್ರದಾಯಿಕವಾಗಿರುವ ಜನಾಂಗ ಆರೋಗ್ಯ ರಕ್ಷಣಾ ವಿಧಾನಗಳಲ್ಲಿಯೂ ಸಂಪ್ರದಾಯಿಕವಾಗಿರುವ ಸಾಧ್ಯತೆಗಳಿರುತ್ತವೆ.
ಯಾವುದೇ ಒಂದು ಜನಾಂಗದ ಇತಿಹಾಸದಲ್ಲಿ ಬದಲಾಣೆಯ ಸಂದರ್ಭಗಳೂ ಹಾಗೂ ಅದಕ್ಕೆ ಪ್ರತಿರೋಧಗಳು ಸಹಜವಾಗಿ ಬರುತ್ತವೆ. ಕೆಲವು ಕಾಲಘಟ್ಟಗಳಲ್ಲಿ ಮಾತ್ರ ಆ ಜನಾಂಗದ ಕೆಲವು ವಿಚಾರ ಅರಿಯುವ ಅವಕಾಶ ಲಭ್ಯವಾಗುತ್ತದೆ. ಆ ಲಭ್ಯ ಅವಕಾಶ ಬಿಟ್ಟು ಬಿಟ್ಟರೆ ಮುಂದೆ ಎಂದಿಗೂ ಅಂಥಹ ಅವಕಾಶ ಲಭ್ಯವಾಗದಿರುವ ಸಾಧ್ಯತೆಗಳಿರುತ್ತದೆ. ಆಧುನಿಕ ಜಗತ್ತಿನ ಬದಲಾವಣೆಯ ಸಾಧ್ಯತೆಗಳು ಹೆಚ್ಚುತ್ತಿರುವ ಕಾಲದಲ್ಲಿ ಲಂಬಾಣಿ ಮಹಿಳೆಯರಲ್ಲಿ ರೂಢಿಯಲ್ಲಿರುವ ಸಂಪ್ರದಾಯಿಕ ಆರೋಗ್ಯ ರಕ್ಷಣಾ ವಿಧಾನಗಳನ್ನು ಅವುಗಳು ಮರೆಯಾಗಿ ಬಿಡುವ ಮೊದಲು ಗಮನಿಸುವ ಅಗತ್ಯವಿದೆ. ಒಂದು ಜನಾಂಗ ತನ್ನ ಅಸ್ತಿತ್ವಕ್ಕೆ ಸಹಕರಿಸುವ ಯಾವುದನ್ನು ಉಳಿಸಿಕೊಳ್ಳುತ್ತದೆ. ಯಾವುದನ್ನು ಬಿಡುತ್ತದೆ ಎಂಬ ವಿಚಾರ ಅರಿಯುವುದು ಸಾಮಾಜಿಕ ಮಾನವಶಾಸ್ತ್ರದ ಪ್ರಮುಖ ಅಂಶವಾಗಿದೆ. ಈ ವಿಚಾರಗಳನ್ನು ಸಕಾಲದಲ್ಲಿ ಅರಿಯಲು ಪ್ರಯತ್ನಿಸುವುದೂ ಸಹ ಮುಖ್ಯ ವಿಚಾರವಾಗಿದೆ. ಒಂದು ಜನಾಂಗಕ್ಕೆ ಅದು ಯಾವುದನ್ನು ಉಳಿಸಿಕೊಂಡಿದೆ. ಯಾವುದನ್ನು ಬಿಟ್ಟಿದೆ ಎಂಬುದು ಮುಖ್ಯವಾಗದಿರಬಹುದು. ಆದರೆ ಇಂತಹ ವಿಚಾರಗಳ ಅಧ್ಯಯನದಿಂದ ಜನಾಂಗಗಳ ಬದಲಾವಣೆಯ ರೂಪುರೇಷಗಳ ಬಗ್ಗೆ ತಿಳಿದುಕೊಳ್ಳಲು ಸಾಧ್ಯವಾಗುತ್ತದೆ. ಈ ವಿಚಾರವನ್ನು ಗಮನದಲ್ಲಿಟ್ಟುಕೊಂಡು ಕರ್ನಾಟಕದಲ್ಲಿ ಲಂಬಾಣಿ ಮಹಿಳೆಯರಲ್ಲಿರುವ ಸಾಂಪ್ರದಾಯಿಕ ಆರೋಗ್ಯ ರಕ್ಷಣಾ ವಿಧಿ ವಿಧಾನಗಳ ಬಗ್ಗೆ ಮಾಹಿತಿ ಸಂಗ್ರಹಿಸಲಾಗಿದೆ. ಕರ್ನಾಟಕದಲ್ಲಿ ಲಂಬಾಣಿ ಜನಾಂಗದ ಬಗ್ಗೆ ಬಹಳ ಕಾಲದಿಂದ ಅರಿವು ಇರುವುದು ತಿಳಿದುಬರುತ್ತದೆ. ಭಾರತದಲ್ಲಿ ಬೇರೆ ಬೇರೆ ಭಾಗಗಳಿಂದ ಕರ್ನಾಟಕದ ಬೇರೆ ಬೇರೆ ಭಾಗಗಳಿಗೆ ಲಂಬಾಣಿಗಳು ಎಂದು ನೆಲೆಸಿದ್ದನ್ನು ಒಪ್ಪಲೇಬೇಕಾಗುತ್ತದೆ. ಹೀಗಾಗಿ ವಿಭಿನ್ನ ಹಿನ್ನೆಲೆಯ ಸಾಂಪ್ರದಾಯಿಕ ರೂಢಿಗಳನ್ನು ಗಮನಿಸುವ ಅವಕಾಶ ಕರ್ನಾಟಕದಲ್ಲಿ ಲಭ್ಯವಾಗುತ್ತದೆ. ಭಾರತದಲ್ಲಿ ಹಲವಾರು ಪಂಗಡಗಳ ಸಂಪ್ರದಾಯಿಕ ಔಷಧೀಯ ವಿಧಾನಗಳ ಬಗ್ಗೆ ಅಧ್ಯಯನಗಳು ಆಗಿದ್ದರೂ ಕರ್ನಾಟಕದಲ್ಲಿ ಲಂಬಾಣಿ ಜನಾಂಗದವರಲ್ಲಿರುವ ಔಷಧೀಯ ಆಚರಣೆ ರೂಢಿಗಳ ಬಗ್ಗೆ ವಿಶಿಷ್ಟ ಅಧ್ಯಯನಗಳು ಆಗಿಲ್ಲ. (ಸಣ್ಣರಾಮು ೧೯೯೯). ಅಲೆಮಾರಿ ಜನಾಂಗದ ಹೆಣ್ಣುಗಳಲ್ಲಿ ಆರೋಗ್ಯದ ಮಟ್ಟ ಉಳಿದ ಜನಾಂಗಗಳಿಗಿಂತ ಕಡಿಮೆ ಇರುವುದು ಕಂಡು ಬಂದಿದೆ. (ಬಸು ೧೯೯೩) ಅಲೆದಾಟ ನಿರಂತರ ಬದುಕಿಗಾಗಿ ಸಂಪನ್ಮೂಲ ಸಂಗ್ರಹಣೆ, ಇವುಗಳನ್ನು ಆಧುನಿಕ ಜಗತ್ತಿನ ಅಡೆತಡೆಗಳ ನಡುವೆ ನಿರ್ವಹಿಸುವಾಗ ಆರೋಗ್ಯದ ಮಟ್ಟ ಕುಸಿಯುವ ಸಾಧ್ಯತೆಗಳು ಹೆಚ್ಚಿರುತ್ತದೆ. ಪರಿಸರ ಮಾಲಿನ್ಯದ ತೊಂದರೆಗಳು ಅಲೆಮಾರಿ ಜನಾಂಗದವರನ್ನು ಬಿಡದೆ ಕಾಡುವ ಸಾಧ್ಯತೆಗಳಿವೆ. ಬಹುಶಃ ಇಂತಹ ಕಾರಣಗಳು ಹಾಗೂ ಆಧುನಿಕ ಜಗತ್ತಿನ ರೋಗ ರುಜಿನಗಳ ಬಗ್ಗೆ ಮುಂಜಾಗ್ರತೆ ಕ್ರಮ ಅನುಸರಿಸದೇ ಇರುವ ಕಾರಣಗಳಿಂದ ಅಲೆಮಾರಿ ಜನಾಂಗದ ಹೆಣ್ಣುಗಳಲ್ಲಿ ಆರೋಗ್ಯ ಮಟ್ಟ ಕುಸಿದಿರುವ ಸಾಧ್ಯತೆಗಳಿವೆ. ಆದರೆ, ಸಣ್ಣಪುಟ್ಟ ಕಾಯಿಲೆಗಳನ್ನು ತಮ್ಮ ಪರಂಪರೆಯಿಂದ ಬಂದ ವಿಧಿ ವಿಧಾನಗಳಿಂದ ನಿವಾರಿಸಿಕೊಳ್ಳುವ ಪದ್ಧತಿಗಳಂತೂ ಇನ್ನೂ ಉಳಿದಿರುವುದನ್ನು ಹಲವು ಪಂಗಡಗಳಲ್ಲಿ ಕಾಣಬಹುದಾಗಿದೆ.
ಸಾಮಾನ್ಯವಾಗಿ ಮಹಿಳೆಯರಲ್ಲಿ ಆರೋಗ್ಯದ ಸಮಸ್ಯೆಗಳು ಪುರುಷರಿಗಿಂತ ಹೆಚ್ಚು. ದೇಹದ ಚಟುವಟಿಕೆಗಳು ಪ್ರಕೃತಿಯಲ್ಲಿ ಮಗುವನ್ನು ಗರ್ಭದಲ್ಲಿ ಹೊತ್ತು ಹೆರಿಗೆ ನಂತರ ಹಾಲುಣಿಸುವ ಕ್ರಮಕ್ಕೆ ಅನುಗುಣವಾಗಿ ರೂಪಿತಗೊಂಡಿದೆ. ದೇಹದ ಚಟುವಟಿಕೆ ನಿಯಂತ್ರಿಸುವ ರಾಸಾಯನಿಕಗಳು ಹಲವಾರು ಕಾರಣಗಳಿಂದ ಏರುಪೇರು ಅನುಭವಿಸುತ್ತಲೇ ಇರುತ್ತದೆ. ಮಹಿಳೆ ಇಷ್ಟಪಡಲಿ, ಪಡದೇ ಇರಲಿ ಕೆಲವು ಚಟುವಟಿಕೆಗಳು ಅನಿಯಂತ್ರಿತವಾಗಿ ನಡೆಯುತ್ತಲೇ ಇರುತ್ತವೆ. ಹೀಗಾಗಿ ಮಹಿಳೆಯರಲ್ಲಿ ಪರಂಪರಾಗತ ಆರೋಗ್ಯ ರಕ್ಷಣಾ ವಿಧಾನಗಳ ಇರುವಿಕೆ ಹಾಗೂ ರೂಢಿ ನಂಬಿಕೆಗಳ ಆಚರಣೆಗಳ ಇರುವಿಕೆ ಇರುತ್ತದೆ. ವೈಜ್ಞಾನಿಕ ತಿಳುವಳಿಕೆ ಅಭಾವವಿರುವ ಅಲೆಮಾರಿ ಪಂಗಡಗಳು ಬುಡಕಟ್ಟುಗಳಲ್ಲಿ ಹೆಣ್ಣುಮಕ್ಕಳಿಗೆ ಹಿರಿಯ ಹೆಣ್ಣುಗಳಿಂದ ಸೂಚಿತವಾಗುವ ವಿಧಿ ವಿಧಾನಗಳೇ ತಿಳುವಳಿಕೆಯ ಮೂಲಗಳಾಗಿರುತ್ತವೆ. ಲಂಬಾಣಿ ಹೆಣ್ಣುಗಳಲ್ಲಿ ಆರೋಗ್ಯ ರಕ್ಷಣೆಯ ವಿಧಾನಗಳ ಬಗ್ಗೆ ಅದರಲ್ಲೂ ಕರ್ನಾಟಕದಲ್ಲಿ ಈ ವಿಚಾರವಾಗಿ ಮಾಹಿತಿ ಸಂಗ್ರಹಿಸುವ ಅಗತ್ಯವನ್ನು ಮನಗಂಡು ಪ್ರಸ್ತುತ ಅಧ್ಯಯನವನ್ನು ಕೈಗೊಳ್ಳಲಾಯಿತು.
ಧಾರವಾಡ ಹಾಗೂ ಹಾವೇರಿ ಜಿಲ್ಲೆಯ ಹದಿನಾರು ಲಂಬಾಣಿ ಜನರು ವಾಸ ಮಾಡುವ ತಾಂಡಗಳಿಂದ ೨೪೦ ಮನೆಗಳನ್ನು ಸಂಪರ್ಕಿಸಿ, ವಿವರಗಳನ್ನು ಸಂಗ್ರಹಿಸಲಾಗಿದೆ. ವೈದ್ಯ ಪದ್ಧತಿಯಲ್ಲಿ ನುರಿತ ಕುಲದ ವ್ಯಕ್ತಿಗಳು ನೀಡುವ ಚಿಕಿತ್ಸೆ ಹಾಗೂ ಆರೋಗ್ಯ ಕೇಂದ್ರಗಳು ನೀಡುವ ಚಿಕಿತ್ಸೆಗಳನ್ನು ಪಾಲಿಸುವುದನ್ನು ಬಿಟ್ಟು ಮನೆಯಲ್ಲೇ ಮನೆಯವರಿಂದ ತಿಳಿದು ಪಾಲಿಸುವ, ಸಾಮಾನ್ಯವಾಗಿ ಎಲ್ಲರೂ ಗುರುತಿಸುವ ತಿಳಿದಿರುವ ವಸ್ತುಗಳನ್ನು ಒಳಗೊಂಡ ಪದ್ಧತಿಗಳನ್ನು ಅಧ್ಯಯನದಲ್ಲಿ ವಿಶೇಷ ಗಮನ ನೀಡಿ ಸಂಗ್ರಹಿಸಿ ಅವುಗಳನ್ನು ವಿಶ್ಲೇಷಣೆ ಮಾಡುವ ಪ್ರಯತ್ನ ಮಾಡಲಾಗಿದೆ. ಮನೆಯ ಇತರ ಸದಸ್ಯರನ್ನು ಪ್ರಶ್ನೆಗಳ ಮೂಲಕ ಕೇಳಿ ಖಚಿತಪಡಿಸಿಕೊಂಡು ವಿಧಿ ವಿಧಾನಗಳನ್ನು ಆ ಮನೆಯಲ್ಲಿ ಪಾಲಿಸುವ ವಿಧಿ ವಿಧಾನವೆಂದು ಪರಿಗಣಿಸಿ ಅಧ್ಯಯನ ಮುಂದುವರೆಸಲಾಗಿದೆ. ಪಾಲಿಸುತ್ತಿರುವ ವಿಧಿ ವಿಧಾನದ ಬಗ್ಗೆ ಮನೆಯ ಹಾಗೂ ಕಿರಿಯರ (ಗಂಡು ಹೆಣ್ಣು ಸದಸ್ಯರ) ಅಭಿಪ್ರಾಯಗಳನ್ನು ಸಹ ಅಧ್ಯಯನಕ್ಕಾಗಿ ಸಂಗ್ರಹಿಸಲಾಗಿದೆ.
ಆರೋಗ್ಯ ರಕ್ಷಣಾ ವಿಧಾನಗಳು
ಅಧ್ಯಯನ ನಡೆಸಿದ ಎಲ್ಲ ಮನೆಗಳಲ್ಲಿ ಆರೋಗ್ಯ ರಕ್ಷಣೆಗಾಗಿ ಆಸ್ಪತ್ರೆಗಳಿಗೆ ಭೇಟಿ ಕೊಡುವ ವಿಚಾರ ಕಂಡು ಬಂದರೂ ಕೆಲವು ಮಹಿಳೆಯರು ಎಂದಿಗೂ ಆಸ್ಪತ್ರೆಗೆ ಹೋಗದೇ ಇರುವುದನ್ನು ಗಮನಿಸಲಾಗಿದೆ. ವಯಸ್ಸಿನಲ್ಲಿ ಹಿರಿಯರಾದ ಈ ಮಹಿಳೆಯರ ಸಂಖ್ಯೆ ಕೇವಲ ೪ (ಅರವತ್ತ ವಯಸ್ಸಿನ ನಂತರದ ೨೮ ಮಹಿಳೆಯರಲ್ಲಿ) ಮಕ್ಕಳು ಎಲ್ಲ ಸಂಸಾರಗಳಲ್ಲಿ ನಿಗಧಿಪಡಿಸಿದ ಪ್ರತಿಬಂಧಕ ಚುಚ್ಚುಮದ್ದುಗಳನ್ನು ಪಡೆದಿರುವುದು ಕಂಡುಬಂದಿದೆ. ಆಸ್ಪತ್ರೆಗಳ ಇರುವಿಕೆ ಹಾಗೂ ಸೌಲಭ್ಯಗಳ ಅರಿವು ಇದ್ದರೂ ಕೆಲವು ಸಂದರ್ಭಗಳಲ್ಲಿ ಮನೆ ಮದ್ದು ಪಾಲಿಸಲು ಮುಂದಾಗುವುದನ್ನು ಹಲವಾರು ಕುಟುಂಬಗಳು ಸ್ಪಷ್ಟಪಡಿಸಿವೆ. ಸಣ್ಣಪುಟ್ಟ ತೊಂದರೆಗಳಿಗೆ ಆಸ್ಪತ್ರೆಗೆ ಹೋಗಿ ಬರುವುದು ಕಾಲಹರಣ ಮಾಡಿದಂತೆ ಎಂಬ ಭಾವನೆ ಕುಟುಂಬದ ಹಿರಿಯ ಗಂಡು-ಹೆಣ್ಣು ಸದಸ್ಯರ ಅಭಿಪ್ರಾಯಕ್ಕೆ ಉಳಿದ ಕಿರಿಯರ ಸಹಮತಿ ಇರುವುದನ್ನು ಅಧ್ಯಯನದಲ್ಲಿ ಗಮನಿಸಲಾಗಿದೆ. ಆಸ್ಪತ್ರೆಯ ಉಪಚಾರದ ಬಗ್ಗೆ ಅಪನಂಬಿಕೆಗಿಂತ ಹಿರಿಯರು ಹೇಳಿದ್ದನ್ನು ಮಾಡಿ ನೋಡುವುದ ಸರಿ ಎಂಬ ವಿಚಾರ ಮನೆ ಮದ್ದುಗಳ ಬಳಕೆಗೆ ಸಹಕರಿಸುವ ಅಂಶವಾಗಿದೆ.
ತಲೆ ನೋವು ಸಾಮಾನ್ಯವಾಗಿ ಕಂಡು ಬರುವ ತೊಂದರೆಯಾಗಿದೆ. ತಲೆನೋವು ಬಂದಾಗ ಕಿವಿಗಳ ಮೇಲೆ ತಲೆಯ ಸುತ್ತ ಬಿಗಿಯಾಗಿ ಬಟ್ಟೆ ಕಟ್ಟಿಕೊಳ್ಳುವುದು ಅಥವಾ ಬಿಗಿಯಾಗಿ ದಾರದಿಂದ ಸುತ್ತಿಕೊಳ್ಳುವುದು, ತಲೆ ನೋವು ನಿಯಂತ್ರಿಸುವುದಾಗಿ ತಿಳಿಸಿರುತ್ತಾರೆ. ಇದೇ ತೊಂದರೆಗಳಿಗೆ ನಿಂಬೆ ಹಣ್ಣನ್ನು ಮೂಗಿನ ಬಳಿ ಹಿಡಿದು ಆಗಾಗ ಮೂಸುವುದು ಮತ್ತೊಂದು ಪರಿಹಾರ ವಿಧಾನವಾಗಿದೆ. ನೆಗಡಿಯಿಂದ ಬರುವ ತಲೆನೋವಿಗೆ ಕೋಳಿಸಾರಿನ ತಿಳಿಯನ್ನು ಕುಡಿದು ದಪ್ಪನೆಯ ಹೊದಿಕೆ ಹೊದ್ದು ಮಲಗುವುದು ಸಾಮಾನ್ಯವಾಗಿ ಇರುವ ಆರಂಭಿಕ ಚಿಕಿತ್ಸೆಯಾಗಿದೆ. ನೆಗಡಿಯಿಂದಾದ ತೊಂದರೆಗಳಿಗೆ ಮದ್ಯಸೇವನೆ ಸುಲಭ ಪರಿಹಾರ ಎಂಬ ನಂಬಿಕೆ ಇದ್ದು, ಬಹಳ ಜನರು ಮದ್ಯ ಸೇವನೆ ನೆಗಡಿಗೆ ಔಷಧಿ ಎಂದು ತಿಳಿದಿದ್ದಾರೆ. ಮದ್ಯಸೇವನೆಯ ಪರಿಣಾಮದಿಂದ ಉಪಟಳದ ಬಗೆಗಿನ ಗಮನ ಕಡಿಮೆಯಾಗಿ ಮಬ್ಬು ಬರುವುದು ಬಹುಶಃ ಈ ಕ್ರಮದ ಜನಪ್ರಿಯತೆಗೆ ಕಾರಣವಾಗಿರಬಹುದು. ಕೆಲವು ಸಾರಿ ಸಣ್ಣಸಣ್ಣ ಮಕ್ಕಳಿಗೂ ಅಲ್ಪ ಸ್ವಲ್ಪ ಮದ್ಯವನ್ನು ಕುಡಿಸುವ ಪದ್ಧತಿ ಇರುತ್ತದೆ. ಮದ್ಯಸೇವನೆ ನಿರಾಕರಿಸುವ ಅಥವಾ ಅದರಿಂದ ದೂರ ಇರುವವರಲ್ಲಿ ನೀಲಗಿರಿ ಎಲೆಗಳನ್ನು ನೀರಿನಲ್ಲಿ ಕುದಿಸಿ ಆ ಸೇವನೆಯಿಂದ ಹೊರಬರುವ ಹಬೆಯನ್ನು ಉಸಿರಿನೊಂದಿಗೆ ಎಳೆದುಕೊಳ್ಳುವ ಪದ್ಧತಿ ಸಾಮಾನ್ಯವಾಗಿದೆ. ನೆಗಡಿ ಬಹಳ ತೊಂದರೆಕೊಡುತ್ತಿದ್ದಾಗ ನೀಲಗಿರಿ ಎಲೆಗಳನ್ನು ಜಜ್ಜಿ ಅದರ ಚಟ್ನಿಯನ್ನು ಹಣೆಗೆ, ಎದೆಗೆ ಬಳಿದುಕೊಂಡು ಮಲಗುವುದು ಕಫವನ್ನು ಕಡಿಮೆ ಮಾಡುತ್ತದೆ ಎಂದು ತಿಳಿಸಲಾಗಿದೆ.
ಕೇವಲ ಕೆಮ್ಮು ಇದ್ದು ಮೂಗಿನಿಂದ ನೀರು ಹಾಗೂ ಸಿಂಬಳ ಸುರಿಯುತ್ತಿದ್ದರೆ ನೆಗಡಿಗೆ ಹಿರಿಯರು ಉರಿಯುವ ಕೆಂಡದ ಮೇಲೆ ಅರಿಶಿಣ ಅಥವಾ ರಾಗಿಹಿಟ್ಟು ಚಿಮುಕಿಸಿ ಆಗ ಏಳುವ ಹೊಗೆಯನ್ನು ಮೂಗಿನಲ್ಲಿ ಎಳೆದುಕೊಳ್ಳುತ್ತಾರೆ. ಮಕ್ಕಳಿಗೆ ಈ ವಿಧಾನ ಸೂಚಿಸುವುದಿಲ್ಲ. ಶುಂಠಿಯ ಪುಡಿಯೊಂದಿಗೆ ಕೊತ್ತಂಬರಿ ಬೀಜ ಹಾಗೂ ಕಾಳುಮೆಣಸಿನ ಪುಡಿಗಳನ್ನು ಬೆರೆಸಿ ತಯಾರಿಸಿದ ಕಷಾಯವನ್ನು ಕುಡಿಯುವುದು ನೆಗಡಿಯಲ್ಲಿ ಪಾಲಿಸುವ ಸಾಮಾನ್ಯ ಕ್ರಮವಾಗಿದೆ. ಬಿಸಿಯಾಗಿದ್ದಾಗಲೇ ಕುಡಿಯಲು ಹೆಚ್ಚಿನ ಒತ್ತು ಕೊಡಲಾಗುತ್ತದೆ. ನೆಗಡಿಗೆ ಹಲವು ಕ್ರಮಗಳನ್ನು ಮನೆಯವರು ತಿಳಿದಿರುತ್ತಾರೆ. ಸಾಮಾನ್ಯವಾಗಿ ಅಂಗಡಿಗಳಲ್ಲಿ ಸಿಗುವ ವೈದ್ಯರ ಚೀಟಿ ಅಗತ್ಯವಿಲ್ಲದ ಮಾತ್ರೆಗಳನ್ನು ಹಾಗೂ ಲೇಪನಗಳನ್ನು ಬಳಸುವುದನ್ನು ಮಾಡುತ್ತಲೇ ಮನೆಮದ್ದುಗಳನ್ನು ಮಾಡಿ ನೆಗಡಿ ನಿಯಂತ್ರಿಸಲು ಪ್ರಯತ್ನಿಸುವುದು ತಿಳಿದು ಬಂದಿದೆ. ಬಾಹ್ಯ ಲೇಪನಕ್ಕೆ ಇರುವ ನೆಗಡಿಯ ಔಷಧಿಗಳನ್ನು ಎಲೆ ಅಡಿಕೆಯೊಂದಿಗೆ ಸೇರಿಸಿ ಸೇವಿಸುವ ಬಗ್ಗೆ ಕೆಲವು ಜನರು ಅದು ಪರಿಣಾಮಕಾರಿ ಎಂದು ತಿಳಿಸಿರುತ್ತಾರೆ. ಕೆಲವರು ಕಾಫಿ ಅಥವಾ ಚಹಾದಲ್ಲಿ ಈ ಬಾಹ್ಯ ಲೇಪನದ ಔಷಧಿಗಳನ್ನು ಹಾಕಿಕೊಂಡು ಕುಡಿಯುವುದರಿಂದ ನೆಗಡಿ, ಕೆಮ್ಮು ನಿಯಂತ್ರಿಸುವ ಬಗ್ಗೆ ತಿಳಿಸಿರುತ್ತಾರೆ. ಈ ರೀತಿ ಕೈಗೆ ಸಿಗುವ ಔಷಧಿಗಳನ್ನು ಸಹಜವಾಗಿ ಉಪಯೋಗಿಸುವುದಕ್ಕಿಂತ ಭಿನ್ನವಾಗಿ ಬಳಸುವ ಪ್ರಯೋಗಶೀಲ ಮನೋಭಾವನೆ ಹೊಂದಿದವರೆಂದು ಸೂಚಿಸುತ್ತವೆ. ಆದರೆ ಸರಿಯಾದ ತಿಳುವಳಿಕೆ ಇಲ್ಲದೆ ಇಂತಹ ಪ್ರಯೋಗಗಳನ್ನು ಮಾಡಿದಾಗ ಅಡ್ಡ ಪರಿಣಾಮಗಳಾಗುವ ಸಾಧ್ಯತೆಗಳಿರುತ್ತವೆ. ಬಾಹ್ಯ ಲೇಪನಕ್ಕೆ ತಯಾರಿಸಿದ ಔಷಧಿಗಳನ್ನು ದೇಹದ ಒಳಗೆ ಸೇವಿಸುವ ಮಟ್ಟದಲ್ಲಿ ತಯಾರಿಸುವುದಿಲ್ಲ. ಇಂತಹ ಪ್ರಯೋಗಗಳಿಂದ ದೂರವಿರಬೇಕಾಗುತ್ತದೆ. ಆದರೆ, ಇಂತಹ ಪ್ರಯೋಗಗಳು ಮಾಡಲು ಈ ಜನರಲ್ಲಿ ಹಿಂದಿನಿಂದ ತಮಗೆ ಸಿಕ್ಕ ಕಾಡಿನ ಗಿಡಮೂಲಿಕೆಗಳ ವಿಚಾರದಲ್ಲಿ ತೋರಿಸಿದಂತೆ ಪ್ರಯೋಗ ಮಾಡುವ ಗುಣ ಉಳಿದಿರುವುದೇ ಕಾರಣವಾಗಿರಬಹುದು.
ಮಕ್ಕಳಲ್ಲಿ ಹಾಗೂ ಹಿರಿಯರಲ್ಲಿ ಚರ್ಮರೋಗಗಳು, ಸಾಮಾನ್ಯ ಬೇವಿನ ಸೊಪ್ಪನ್ನು ಅರಿಶಿಣ ಪುಡಿಯೊಂದಿಗೆ ಆರೆದು ಹಚ್ಚುವುದು ಬಹಳ ಸಾಮಾನ್ಯವಾಗಿ ಚರ್ಮರೋಗಗಳನ್ನು ವಾಸಿ ಮಾಡಲು ಬಳಸವ ವಿಧಾನವಾಗಿದೆ. ಬೇಸಿಗೆಯ ಬೆವರು ಸಾಲೆಗೆ ಗಂಧವನ್ನು ತೇದು ಹಚ್ಚುವ ಪದ್ಧತಿ ಇದೆ. ಮೊಡವೆಗಳನ್ನು ನಿಯಂತ್ರಣ ಮಾಡಲು ಗಂಧವನ್ನು ಅರಿಶಿಣದೊಂದಿಗೆ ತೇದು ಹಚ್ಚುವುದು ರೂಢಿಯಲ್ಲಿದೆ. ಬಿಸಿಯಾದ ಅನ್ನದ ಗಂಟನ್ನು ಕುರುವಿನ ಮೇಲೆ ಪದೇ ಪದೇ ಇಟ್ಟು ಕುರುವನ್ನು ಬಿಸಿ ಮಾಡಿ ಒಡೆಯುವುದರಿಂದ ಕುರುವು ನೋವು ನಿವಾರಿಸಲು ಈ ವಿಧಾನ ಪಾಲಿಸಲಾಗುತ್ತದೆ. ಕೆಲವು ಸಾರಿ ಈ ರೀತಿ ಹಬೆ ಮಿಶ್ರಿತ ಕಾವು ನೀಡಲು ರಾಗಿ ಬಿಸಿ ಮುದ್ದೆಯನ್ನೂ ಬಳಸಲಾಗುತ್ತದೆ. ದೇಹದ ಕಾವಿನಿಂದ ಕುರುವು ಒಡೆಯಲು ಬಹಳ ಹೊತ್ತು ತೆಗೆದುಕೊಳ್ಳುತ್ತದೆ. ಬೇಗ ಕುರುವನ್ನು ಹಣ್ಣು ಮಾಡಲು ಅಂದರೆ ಮೆತ್ತಗೆ ಮಾಡಲು ಈ ಪ್ರಯೋಗಗಳನ್ನು ಪಾಲಿಸುತ್ತಾರೆ. ಉಪಯೋಗಿಸದೆ ಇಟ್ಟ ಯಾವುದೇ ಮಾತ್ರೆಯನ್ನು ಪುಡಿ ಮಾಡಿ ಕೊಬ್ಬರಿ ಎಣ್ಣೆ ಬೆರಸಿ ಗಾಯಗಳಿಗೆ ಹಚ್ಚುವುದು ಬಹಳ ಸಾಮಾನ್ಯವಾಗಿ ಕಂಡುಬರುತ್ತದೆ. ಮಾತ್ರೆಗಳನ್ನು ಬಿಸಾಡದೆ ಗಾಯಕ್ಕೆ ಹಚ್ಚಲು ಬರುತ್ತದೆ ಎಂದು ತೆಗೆದಿಡುವ ಪದ್ಧತಿ ಇದೆ. ಈ ರೀತಿಯಿಂದ ಬಹಳಷ್ಟು ಜನರು ಗಾಯಗಳೂ ವಾಸಿಯಾಗುತ್ತವೆ ಎಂದು ಭಾವಿಸಿದ ಹಾಗೆ ಕಂಡುಬರುತ್ತದೆ. ಹಿಂದಿನ ದಿನಗಳಲ್ಲಿ ಗಾಯಗಳನ್ನು ವಾಸಿ ಮಾಡಲು ಫಿಸ್ನಿಲಿನ್ ಮಾತ್ರೆಗಳನ್ನು ಪುಡಿ ಮಾಡಿ ಕೊಬ್ಬರಿ ಎಣ್ಣೆಯಲ್ಲಿ ಕಲೆಸಿ ಹಚ್ಚುವ ವಿಧಾನ ಬಳಕೆಯಲ್ಲಿತ್ತು. ಈ ಬಳಕೆಯ ವಿಧಾನ ಆ ಮಾತ್ರೆಗೆ ಮಾತ್ರ ಸೀಮಿತವಾಗಿಡದೇ ಎಲ್ಲ ಬಿಳಿಯ ಮಾತ್ರೆಗಳನ್ನು ಗಾಯ ವಾಸಿ ಮಾಡಲು ಬಳಸುವುದು ಅರೆಬರೆ ಜ್ಞಾನ ಹಾಗೂ ವಿವೇಚನಾರಹಿತ ಅನುಕರಣೆಯ ಫಲವಾಗಿದೆ. ಕೆಲವು ಸಾರಿ ದೇಹಕ್ಕೆ ಒಗ್ಗದ ಮಾತ್ರೆಗಳು ಈ ರೀತಿ ಪ್ರಯೋಗದಿಂದ ಕೆಟ್ಟ ಪರಿಣಾಮ ಬೀರಬಹುದಾಗಿದೆ. ಹಿರಿಯರನ್ನು ಅನುಸರಿಸುವ ಇವರ ಗುಣ ಹಾಗೂ ಆಧುನಿಕ ಅವಕಾಶಗಳಲ್ಲಿಯೂ ಈ ಗುಣ ಹೊರಗೆ ಕಾಣಿಸಿಕೊಳ್ಳುವ ಉದಾಹರಣೆಯಾಗಿ ಇಂತಹ ಪ್ರಯೋಗಗಳನ್ನು ಪರಿಗಣಿಸಬಹುದಾಗಿದೆ. ಆಧುನಿಕ ಔಷಧಗಳನ್ನು ಪರಂಪರೆಯ ಔಷಧಗಳಂತೆ ಬಳಸುವ ಬಗ್ಗೆ ತಿಳುವಳಿಕೆ ಇವರಲ್ಲಿ ಮೂಡಿಸುವ ಪರಂಪರೆಯ ಮನೆ ಮದ್ದುಗಳಲ್ಲಿ ಸ್ವಲ್ಪ ಹೆಚ್ಚು ಕಡಿಮೆ ಒಂದಿಷ್ಟು ಯಾವುದಾದರೂ ಬೇರೆ ವಸ್ತು ಸೇರಿಸಿದರೆ ಆಗುವ ಪರಿಣಾಮಕ್ಕಿಂತ ಆಧುನಿಕ ಔಷಧಗಳನ್ನು ಹೆಚ್ಚು ಕಡಿಮೆ ಬಳಸಿದಾಗ ಕೆಟ್ಟ ಪರಿಣಾಮಗಳಾಗುತ್ತವೆ.
ಪಾದಗಳು ಚಳಿಯಲ್ಲಿ ಒಡೆಯುವುದು ಸಾಮಾನ್ಯ. ಕೆಲವು ಸಾರಿ ಒಡೆದು ಸೀಳಿದ ಪಾದಗಳು ಬಹಳ ಕಾಲ ಉಳಿದು ನಡೆದಾಡಲು ಕಷ್ಟವಾಗುತ್ತದೆ. ಮಾವಿನ ಮರದ ಅಂಟನ್ನು ಅದೇ ತಾನೆ ಮರದಿಂದ ತೆಗೆದು ಮೆತ್ತಗಿರುವಾಗಲೇ ಸೀಳುಗಳಲ್ಲಿ ತುಂಬಿ ಹೀಗೆ ತುಂಬಿಸಿದ ಪಾದವನ್ನು ಕೆಂಡದ ಮೇಲೆ ಕಾಯಿಸುವುದರಿಂದ ಒಡೆದ ಪಾದಗಳು ಸರಿಯಾಗುತ್ತವೆ. ಮಲಗುವ ಮುಂಚೆ ಈ ರೀತಿ ಮಾಡಿದಲ್ಲಿ ಒಳ್ಳೆಯದು. ಇದೇ ರೀತಿ ಒಡೆದ ಪಾದಗಳಿಗೆ ಅರಿಶಿಣವನ್ನು ಉಳ್ಳಾಗಡ್ಡೆ (ಈರುಳ್ಳಿ) ರಸದಲ್ಲಿ ಕಲಸಿ ಹಚ್ಚುವ ಪದ್ಧತಿಯೂ ಲಂಬಾಣಿ ಹೆಣ್ಣುಮಕ್ಕಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತದೆ. ಮಹಿಳೆಯರಲ್ಲಿ ಕೆಲವು ವಿಶೇಷ ಆರೋಗ್ಯ ತೊಂದರೆಗಳು ಜೀವನದಲ್ಲಿ ಬರುತ್ತವೆ. ಮಾಸಿಕ ಸ್ರಾವದ ದಿನಗಳಲ್ಲಿನ ತೊಂದರೆಗಳು ನೋವು, ಅಧಿಕ ಸ್ರಾವ, ಅಲ್ಪಸ್ರಾವ, ಜನನೇಂದ್ರಿಯ ಸೊಂಕು, ಇಂತಹ ತೊಂದರೆಗಳು ಇವರನ್ನು ಕಾಡುತ್ತವೆ. ಇವುಗಳಿಗೆ ಬೇರೆ ಬೇರೆ ಹೆಸರುಗಳಿಂದ ಗುರುತಿಸುವುದನ್ನು ಹೆಣ್ಣುಮಕ್ಕಳು ಹಿರಿಯ ಹೆಂಗಸರಿಂದ ಕಲಿಯುತ್ತಾರೆ. ಇವುಗಳಿಗೆ ಪರಿಹಾರವನ್ನು ತಿಳಿದುಕೊಳ್ಳುತ್ತಾರೆ. ಹಿರಿಯ ಹೆಂಗಸರ ಮಾರ್ಗದರ್ಶನ, ಪಂಗಡದ ಹೆಣ್ಣುಮಗಳಿಗೆ ಸಿಗುವುದು ಹೆಣ್ಣುಗಳ ಆರೋಗ್ಯ ಸ್ಥಿತಿಯನ್ನು ನಿರ್ಧರಿಸುವ ಅಂಶವಾಗಿದೆ.
ಮುಟ್ಟಿನ ದಿನಗಳಲ್ಲಿ ಮಹಿಳೆಗೆ ಹೆಚ್ಚಿನ ಕೆಲಸಗಳಿರುವುದಿಲ್ಲ. ಕೌದಿ, ಕಸೂತಿ, ಹೊಲಿಯ ಬಹುದಾದರೂ ಅಡುಗೆ ಮಾಡುವುದು ನೀರು ತರುವುದು ಮಾಡುಹಾಗಿಲ್ಲ. ಕೆಲವರು ಸಣ್ಣ ಮಕ್ಕಳನ್ನು ಮುಟ್ಟಿಸಿಕೊಂಡರೂ ಹಿರಿಯರನ್ನು ಮುಟ್ಟಿಸಿಕೊಳ್ಳುವುದಿಲ್ಲ. ದೇವರ ಪೂಜೆ, ದೇವರ ಕೋಣೆ ಪ್ರವೇಶ ಮಾಡುವ ಹಾಗಿಲ್ಲ. ಈ ರೀತಿಯ ಪ್ರತಿಬಂಧಗಳು ಹೆಣ್ಣಿಗೆ ವಿಶ್ರಾಂತಿ ಸಿಗುವ ದೃಷ್ಠಿಯಿಂದ ಒಳ್ಳೆಯದೇ ಆದರೂ ಅವುಗಳ ಸುತ್ತ-ಮುತ್ತ ಇರುವ ವಿಚಿತ್ರ ಮೂಢನಂಬಿಕೆಗಳು ಬಲವಾಗುವ ದೃಷ್ಠಿಯಿಂದ ಪ್ರತಿಬಂಧವನ್ನು ವಿರೋಧಿಸುವುದು ಸರಿ ಎನ್ನಿಸುತ್ತದೆ. ಕೆಲವು ಮನೆಗಳಲ್ಲಿ ಈ ರೀತಿಯ ಪ್ರತಿಬಂಧಗಳು ಬಹಳ ಇರದಿದ್ದರೂ ಐದು ದಿನಗಳ ನಂತರ ತಲೆಸ್ನಾನ ಮುಗಿಸಿದ ಮೇಲೆ ದೇವರ ಮನೆಯ ಪ್ರವೇಶ ಮಾಡಬಹುದಾಗಿದೆ. ಮುಟ್ಟಿನ ದಿನಗಳಲ್ಲಿ ಮುಂಚೆ ಹಾಗೂ ನಂತರ ನೋವು ಎಷ್ಟೇ ಆರೋಗ್ಯದಿಂದ ಇರುವವರಿಗೂ ಇರುತ್ತದೆ. ಇದಕ್ಕೆ ಬಾಳೆಯ ಹೂವಿನ ಒಳಗಿನ ಬಿಳಿಯ ಸಣ್ಣ ಎಳೆ, ಬಾಳೆಯ ಪಲ್ಯ ತಿನ್ನುವುದು ಔಷಧಿಯಾಗಿದೆ. ಎಳ್ಳನ್ನು ಸಕ್ಕರೆ ಅಥವಾ ಬೆಲ್ಲದೊಂದಿಗೆ ದಿನಕ್ಕೆ ಎರಡು ಮೂರು ಸಾರಿ ತಿನ್ನುವುದರಿಂದ ಮುಟ್ಟಿನ ನೋವು ನಿವಾರಿಸಬಹುದೆಂದು ಇವರು ನಂಬುತ್ತಾರೆ. ಸೂರಣಗಿ ತಾಂಡದ ಮಹಿಳೆಯೊಬ್ಬರ ಪ್ರಕಾರ ತಲೆದಿಂಬನ್ನು ಕಿಬ್ಬೊಟ್ಟೆಯ ಕೆಳಗೆ ಬರುವಂತೆ ಇಟ್ಟುಕೊಂಡು ಸ್ವಲ್ಪ ಕಾಲ ಮಲಗುವುದರಿಂದ ಮುಟ್ಟಿನ ಸಮಯದ ನೋವು ನಿವಾರಿಸಲು ಸಾಧ್ಯವಿದೆ. ಜನನೇಂದ್ರಿಯಗಳಿಗೆ ಅಸಹಜ ಸ್ರಾವ ಹಾಗೂ ಅಸಹಜ ವಾಸನೆ, ಉರಿ ಕೆರೆತಗಳಿಂದ ಕೂಡಿದ ಸ್ಥಿತಿಗೆ ‘ಬಿಳಿಸೆರಗು’ ಎಂಬ ಹೆಸರಿನಿಂದ ಗುರುತಿಸುತ್ತಾರೆ. ಈ ಸ್ಥಿತಿಯಿಂದಾಗಿ ಮಹಿಳೆಯರು ತಮ್ಮ ಸಂಗಾತಿಗಳ ಆಕರ್ಷಣೆ ಕಳೆದುಕೊಳ್ಳುವ ಭಯ ಹೊಂದಿದ ಕಾರಣ ಈ ಸ್ಥಿತಿಯಿಂದ ಬಿಡುಗಡೆ ಹೊಂದಲು ಹೆಂಗಸರು ಬಹಳ ಗಂಭೀರವಾಗಿ ಪ್ರಯತ್ನಿಸುತ್ತಾರೆ. ವಿಳ್ಯೆದೆಲೆಯಲ್ಲಿ ಬೆಲ್ಲ ಹಾಗೂ ಸುಣ್ಣ ಸ್ವಲ್ಪ ಬೆರಸಿಕೊಂಡು ತಿನ್ನುವುದರಿಂದ ಈ ಸಮಸ್ಯೆಗೆ ಪರಿಹಾರ ಕಾಣುತ್ತಾರೆಂದು ತಿಳಿದುಬಂದಿದೆ. ಕಡೆಲೆಕಾಳಿನಷ್ಟು ಗಾತ್ರದ ಸುಣ್ಣ ಹಾಗೂ ಬೆಲ್ಲ ಎಲೆಯೊಂದಿಗೆ ಬರಿ ಹೊಟ್ಟೆಗೆ ಬೆಳಿಗ್ಗೆ ಮೂರು ದಿನ ತಿನ್ನಬೇಕಾಗುತ್ತದೆ. ಈ ಕಾಲದಲ್ಲಿ ಕೇವಲ ಮೊಸರನ್ನ ತಿನ್ನಬೇಕು. ಮತ್ತೊಂದು ಔಷಧಿ ಎಂದರೆ ಮೂರು ದಿನ ಬೆಳಿಗ್ಗೆ ಬರಿಹೊಟ್ಟೆಗೆ ಎರಡು ಬಿಳಿ ದಾಸವಾಳದ ಹೂವು ತಿನ್ನುವುದು ಹಾಗೂ ಊಟದಲ್ಲಿ ಕೇವಲ ಮೊಸರು ಅನ್ನ ಹೊಂದಿರಬೇಕು. ಕೆಲವು ಸಾರಿ ಮುಳ್ಳು ಅಥವಾ ಹರಳು ಚರ್ಮದ ಮೂಲಕ ಒಳಗೆ ಸೇರಿ ತೊಂದರೆ ನೀಡುತ್ತದೆ. ಒಂದು ವೇಳೆ ಇವುಗಳನ್ನು ಹೊರಗೆ ತರಲು ಕಷ್ಟವಾದರೆ ಮೆಣಸಿನಕಾಯಿ ತುದಿ ಮುರಿದು ಎಣ್ಣೆಯಲ್ಲಿ ಅದ್ದಿ ದೀಪದ ಉರಿಯಲ್ಲಿ ಒಣ ಮೆಣಸಿನಕಾಯಿ ಬೀಜ ಸಿಡಿಯುವಷ್ಟು ಕಾಯಿಸಿ ಬಿಸಿ ಬಿಸಿ ಬಸಿಯುವ ಎಣ್ಣೆ ಮುಳ್ಳು ಅಥವಾ ಹರಳು ಇರುವ ಜಾಗದ ಮೇಲೆ ಬೀಳುವಂತೆ ಆ ಮೆಣಸಿನಕಾಯಿ ಸುಟ್ಟು ಭಾಗವನ್ನು ತಾಗಿಸಲಾಗುತ್ತದೆ. ಹೀಗೆ ಒಂದಿಷ್ಟು ಸಾರಿ ಮಾಡಲಾಗುತ್ತದೆ. ಉರಿ ಹಾಗೂ ನೋವಾದರೂ ತಡೆದುಕೊಂಡು ಈ ಕ್ರಮ ಪಾಲಿಸುತ್ತಾರೆ. ಸಾಮಾನ್ಯವಾಗಿ ಯಾರಾದರೂ ಬೇರೆಯವರು ಇನ್ನೊಬ್ಬರಿಗೆ ಮಾಡುತ್ತಾರೆ. ಕೆಲವು ಸಾರಿ ನರಳುವವರು ತಾವೇ ಮಾಡಿಕೊಳ್ಳುತ್ತಾರೆ. ಬಿಸಿ ಎಣ್ಣೆ ಕಾರಣದಿಂದ ಮುಳ್ಳು-ಹರಳು ಇರುವ ಜಾಗ ಮೆತ್ತಗಾಗಿ ಕೀವು ತುಂಬಿ ಹರಳು-ಮುಳ್ಳು ಸುಲಭವಾಗಿ ಹೊರಗೆ ಬೀಳುತ್ತದೆ. ಕೆಲವು ಸಾರಿ ಪಾದಗಳಲ್ಲಿ ಸೇರಿಕೊಂಡ ಹರಳು ಅಥವಾ ಮುಳ್ಳು ತೆಗೆಯಲಾಗದಿದ್ದಾಗ ಹಾಗೆ ಬಿಟ್ಟರೆ ಅಲ್ಲಿನ ಚರ್ಮ ಗಟ್ಟಿಯಾಗಿ ಬೆಳೆಯುತ್ತಾ ಗಂಟುಗಳಾಗಿ ಒತ್ತಲು ಪ್ರಾರಂಭಿಸುತ್ತದೆ. ಇದನ್ನು ಆಣಿ (ಆಸಿ) ಎಂದು ಕರೆಯುತ್ತಾರೆ ನಿರಂತರ ಬೆಳೆಯುವ ಇವು ಓಡಾಡಲು ತೊಂದರೆ ನೀಡುತ್ತವೆ. ಇವುಗಳನ್ನು ನಿವಾರಿಸಲು ಕೊಯ್ದು ನಿಂಬೆಯ ಹೋಳನ್ನು ಈ ಆಣಿಗಳ ಮೇಲಿಟ್ಟು ೫-೬ ದಿನ ಕಟ್ಟುವುದರಿಂದ ಆ ಆನೆಗಳನ್ನು ನಿವಾರಿಸಬಹುದೆಂದು ತಿಳಿದುಬಂದಿದೆ. ರಾತ್ರಿಯಲ್ಲಾ ನಿಂಬೆಹೋಳಿನ ಕಾರಣ ನೆನದ ಕಾಲಿನ ಆಣಿಯ ಭಾಗವನ್ನು ಬೆಳಗ್ಗೆ ಬಿರುಸಾದ ಕಲ್ಲಿನಿಂದ ತಿಕ್ಕಿ ತೊಳೆಯಬೇಕಾಗುತ್ತದೆ. ಹೀಗೆ ಮತ್ತೆ ಮತ್ತೆ ಮಾಡಿ ಪೂರ್ತಿ ಮರೆಯಾಗುವವರೆಗೆ ಮುಂದುವರೆಸುತ್ತಾರೆ. ಓಡಾಟದ ಬದುಕಿನ ಜನರಿಗೆ ಕಾಲಿನ ತೊಂದರೆಗಳ ಬಗ್ಗೆ ಆದಷ್ಟು ಬೇಗ ಚಿಕಿತ್ಸೆ ಮಾಡುವ ಅಗತ್ಯವಿರುತ್ತದೆ.
ಆರೋಗ್ಯ ರಕ್ಷಣಾ ವಿಧಾನಗಳ ಮಹತ್ವ–ಚರ್ಚೆ
ಲಂಬಾಣಿ ಮಹಿಳೆಯರಲ್ಲಿ ಪ್ರಚಲಿತವಿರುವ ಕೆಲವು ವಿಚಾರಗಳನ್ನು ಗಮನಿಸಿದಾಗ ಅವುಗಳಲ್ಲಿ ಕೆಲವು ಸರಳ ಹಾಗೂ ಸುಲಭವಾಗಿರುವುದು ಗಮನಕ್ಕೆ ಬಂದಿದೆ. ಇವುಗಳು ಪರಿಹಾರವನ್ನು ನೀಡುವುದಾಗಿ ತಿಳಿದುಬರುತ್ತದೆ. ಲಂಬಾಣಿ ಜನಾಂಗದಲ್ಲಿ ಮಹಿಳೆಯರು ಒಟ್ಟಾಗಿ ಬದುಕುವ ಪರಿಸರ ಹೊಂದಿದ ಕಾರಣ ಅನುಭವಗಳನ್ನು ಹಂಚಿಕೊಳ್ಳುತ್ತಾರೆ. ಈ ಅನುಭವಗಳಲ್ಲಿ ರೋಗ ಉಪಚಾರದ ಅನುಭವಗಳೂ ಇರುತ್ತವೆ. ಪ್ರಸ್ತುತ ಅಧ್ಯಯನದಲ್ಲಿ ಪರಿಣಿತರು ಬೇಕಾಗಿಲ್ಲ. ಮನೆಯವರೆ ಪಾಲಿಸುವ ವಿಧಾನಗಳ ಬಗ್ಗೆ ಗಮನಹರಿಸಲಾಗಿದೆ. ಲಂಬಾಣಿ ಜನಾಂಗದ ಜನರು ಮದ್ಯವನ್ನು ಔಷಧಿಯಾಗಿ ಬಳಸುವುದನ್ನು ಅದರಲ್ಲೂ ಮಕ್ಕಳಿಗೂ ಕೆಲವು ಸಂದರ್ಭದಲ್ಲಿ ರೋಗ ವಾಸಿ ಮಾಡಲು ನೀಡುವುದು ಗಮನಕ್ಕೆ ಬಂದಿದೆ. ಮದ್ಯ ಬೇಗನೇ ಸ್ವಲ್ಪ ಶಕ್ತಿಯನ್ನು ನೀಡುವ ಸಾಧ್ಯತೆಗಳಿದ್ದು, ರೋಗ ವಾಸಿಯಾದ ಅನುಭವ ನೀಡಬಲ್ಲದು ಎಂಬ ವಿಚಾರವೇ ಈ ರೂಢಿಗೆ ಕಾರಣವಾಗಿರಬಹುದು. ಲಂಬಾಣಿ ಜನಾಂಗ ಇತರ ಇಂಥಹ ಕಾಡು ಅವಲಂಬಿತ ಜನರಂತೆ ಬದಲಾವಣೆಯ ಒತ್ತಡಕ್ಕೆ ಒಳಗಾಗಿದೆ. ಈ ಜನಾಂಗದ ಇನ್ನೂ ಕೆಲವರು ಮಹಿಳೆಯರ ಉಳಿಸಿಕೊಂಡ ಹಾಗೆ ತಮ್ಮ ಪರಂಪರೆಯ ಆರೋಗ್ಯ ರಕ್ಷಣಾ ವಿಧಾನಗಳನ್ನು ಉಳಿಸಿಕೊಂಡಿದ್ದಾರೆ. ವಿಶಿಷ್ಟ ಉಡುಗೆ ತೊಡುಗೆಗಳನ್ನು ಮಾಲಿನ್ಯ ಭರಿತ ನಗರಗಳಲ್ಲಿ ಬಹಳ ಕಾಲ ಧರಿಸಿ ಶ್ರಮದ ಕೆಲಸ ಮಾಡಿದಾಗ ಕೊಳೆ ಸೇರಿಕೊಂಡು ಅವುಗಳಿಂದಲೇ ಚರ್ಮರೋಗಗಳು ಉಂಟಾಗುವ ಸಾಧ್ಯತೆಗಳಿರುತ್ತವೆ. ಪರಂಪರೆಯನ್ನು ಉಳಿಸುವ ಇವರ ಬಯಕೆ ಮಾಲಿನ್ಯ ಸಹಕರಿಸದಿರುವುದು ಕಂಡುಬರುತ್ತದೆ. ಅಲೆಮಾರಿ ಜನಾಂಗಗಳ ಆರೋಗ್ಯ ಯೋಜನೆಗಳು ಆಯಾ ಪಂಗಡದ ಅವಶ್ಯಕತೆ ಅನುಸರಿಸಿ ಇರಬೇಕೆಂದು ಸೂಚಿಸಿರುತ್ತಾರೆ. ಮುಂದುವರಿದು ಅವರು ಮದ್ಯಪಾನವನ್ನು ಹಾಗೂ ಮಾದಕ ವಸ್ತುಗಳ ಸೇವನೆಯನ್ನು ನಿಯಂತ್ರಿಸಬೇಕು ಎನ್ನುತ್ತಾರೆ. ಹಚ್ಚೆಗಳು ಕೆಲವು ರೋಗ ನಿವಾರಿಸುತ್ತವೆ ಎಂಬ ಭಾವನೆ ಲಂಬಾಣಿ ಮಹಿಳೆಯರಲ್ಲಿ ಇದ್ದು ಕೆಲವು ಸಾರಿ ರೋಗ ನಿವಾರಣೆಗೆ ಹಚ್ಚೆ ಹಾಕಿಸಿಕೊಳ್ಳುವ ಪದ್ಧತಿ ಇದೆ. ಇದರ ಬಗ್ಗೆ ನಾಯಕ್ ಮತ್ತು ಗಿರಿಜಿ (೨೦೦೪) ವಿವರಿಸುತ್ತಾ ಹಚ್ಚೆ ರೋಗ ನಿವಾರಣಾ ಪ್ರಭಾವದ ಬಗ್ಗೆ ಹೆಚ್ಚಿನ ಅಧ್ಯಯನ ಅಗತ್ಯವಿದೆ ಎಂದಿದ್ದಾರೆ. ಪ್ರಸ್ತುತ ಅಧ್ಯಯನದಲ್ಲಿ ಹಚ್ಚೆಗಳನ್ನು ಆರೋಗ್ಯ ರಕ್ಷಣೆಗಾಗಿ ಹಾಕಿಸಿಕೊಂಡಿದ್ದು ಕಂಡು ಬಂದಿಲ್ಲ. ಪರಂಪರೆ ಪಾಲಿಸುವ ಉತ್ಸಾಹ ತಾಳ್ಮೆ ಇರುವ ಲಂಬಾಣಿ ಜನಾಂಗದ ಮಹಿಳೆಯರು ಪರಂಪರೆಯಿಂದ ಬಂದ ಆರೋಗ್ಯ ರಕ್ಷಣಾಧಿ ವಿಧಾನಗಳನ್ನು ಶ್ರದ್ಧೆಯಿಂದಲೇ ಪಾಲಿಸುತ್ತಿರುವುದಾಗಿ ತಿಳಿದುಬರುತ್ತದೆ. ಇಂತಹ ಅಧ್ಯಯನಗಳು ನಡೆದು ಹೆಚ್ಚಿನ ವಿವರ ಸಂಗ್ರಹಿಸಿದರೆ ಅವುಗಳು ಮರೆಯಾಗುವ ಮುಂಚೆ ಸಂಗ್ರಹಿಸಿ ಕಾಪಾಡಿದಂತೆ ಆಗುತ್ತದೆ. ಇವುಗಳು ಸರಳ ಸುಲಭ ಹಾಗೂ ಪರಿಣಾಮಕಾರಿಯಾಗಿರುವುದರಿಂದ ಇವುಗಳು ಬೇರೆ ಜನಾಂಗಗಳಿಗೂ ಉಪಯೋಗಕ್ಕೆ ಬರಬಲ್ಲವಾಗಿವೆ.
ಪ್ರಸ್ತುತ ಅಧ್ಯಯನದಲ್ಲಿ ಸುಮಾರು ಶೇ. ೨೩ರಿಂದ ೫೨ರವರೆಗೆ ಮಹಿಳೆಯರು (೧೪ರಿಂದ ೭೩ನೇ ವಯಸ್ಸಿನ ಗುಂಪಿನಲ್ಲಿದ್ದು) ಪರಂಪರೆಯ ಔಷಧಿಗಳನ್ನು ಬಳಸದೇ ತಮ್ಮ ತೊಂದರೆಗಳಿಗೆ ಆಸ್ಪತ್ರೆಗಳಿಗೆ ಹೋಗುವವರಾಗಿದ್ದಾರೆ. ಶೇ. ೨೭ರಿಂದ ೪೦ರವರೆಗೆ ಬೇರೆ ಬೇರೆ ವಯೋಮಾನದವರು ಪರಂಪರೆಯ ಔಷಧಿ ಬಳಸಿ ಗುಣವಾಗದಿದ್ದಾಗ ಆಸ್ಪತ್ರೆಗೆ ಹೋಗುತ್ತಾರೆ. ಈ ವಿವರಗಳು ಲಂಬಾಣಿ ಮಹಿಳೆಯರಲ್ಲಿ ಆರೋಗ್ಯ ರಕ್ಷಣಾ ವಿಧಾನದಲ್ಲಿ ಪರಂಪರೆಯ ಔಷಧಿಗಳನ್ನು ಬಳಸುವ ವಿಚಾರದಲ್ಲಿ ಒಂದೇ ರೀತಿ ಅಭಿಪ್ರಾಯಗಳಿಲ್ಲದಿರುವುದನ್ನು ಸೂಚಿಸುತ್ತವೆ. ಸುಮಾರು ಶೇ. ೪೭ರಷ್ಟು ಮಹಿಳೆಯರು ಪರಂಪರೆಯ ಔಷಧಿಗಳನ್ನು ಆಸ್ಪತ್ರೆಗೆ ಹೋಗಲು ಅವಕಾಶ ಹಾಗೂ ಸಮಯ ಇಲ್ಲದ ಕಾರಣ ಪಾಲಿಸುತ್ತಿರುವುದಾಗಿ ತಿಳಿದುಬಂದಿದೆ. ಆಸ್ಪತ್ರೆಗಳು ಲಭ್ಯವಾಗುವ ಕಾಲ ಸೀಮಿತವಾಗಿದ್ದು, ಜೀವನ ನಿರ್ವಹಣೆಗಾಗಿ ಸಮಯ ಹೊಂದಿಸುವಲ್ಲಿ ಕಷ್ಟಪಡುವ ಈ ಮಹಿಳೆಯರಿಗೆ ಆಸ್ಪತ್ರೆ ಭೇಟಿಗೆ ಸಮಯ ಹೊಂದಿಸಲು ಕಷ್ಟವಾಗುತ್ತಿದೆ. ಪರಂಪರೆಯ ವಿಧಾನ ಪಾಲಿಸುತ್ತಿರುವವರಲ್ಲಿ ಸುಮಾರು ಶೇ. ೫೦ರಷ್ಟು ಮಹಿಳೆಯರಿಗೆ ಈ ವಿಧಾನಗಳ ಬಗ್ಗೆ ನಂಬಿಕೆ ಇದೆ ಜೊತೆಗೆ ಆಸಕ್ತಿಯೂ ಇದೆ ಎಂದು ಅಧ್ಯಯನದಿಂದ ತಿಳಿದುಬರುತ್ತದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೩. ಕರ್ನಾಟಕ ಬುಡಕಟ್ಟು ಮಹಿಳೆಯರು: ರಾಜಕೀಯ ಭಾಗವಹಿಸುವಿಕೆ
ಅಸ್ತಿತ್ವ ಮತ್ತು ತನ್ನನ್ನು ತಾನು ಗುರುತಿಸಿಕೊಳ್ಳುವಿಕೆಯ ಸಮಸ್ಯೆಯಲ್ಲಿ ಸಮಾಜದ ವಿವಿಧ ಸ್ತರಗಳಲ್ಲಿ ಅನೇಕ ಮಹಿಳೆಯರು ಇದ್ದಾರೆ. ಅಂತಹ ಮಹಿಳೆಯರಲ್ಲಿ ಬುಡಕಟ್ಟು ಮಹಿಳೆಯರು ಸಹ ಸೇರಿದ್ದಾರೆ. ಇಂದಿನ ಜಾಗತೀಕರಣದ ಸಂದರ್ಭದಲ್ಲಿ ಬುಡಕಟ್ಟನ್ನು ಹೊರತುಪಡಿಸಿ ಇತರೆ ಶ್ರೇಣಿ, ವರ್ಗದ ಮಹಿಳೆಯರೇ ಸಾಮಾಜಿಕ ರಾಜಕೀಯ, ಆರ್ಥಿಕ, ಶೈಕ್ಷಣಿಕವಾದ ಮುಖ್ಯ ವಾಹಿನಿಯಿಂದ ಇನ್ನೂ ದೂರವೇ ಉಳಿದಿದ್ದಾರೆ. ಮಹಿಳೆಯರು ಜಾತಿ, ವರ್ಗದಂತಹ ಐಡೆಂಟಿಟಿಗಳನ್ನು ಮೀರಿ ಒಂದು ಶಕ್ತಿಶಾಲಿ ಗುಂಪಾಗಿ ಹೊರ ಹೊಮ್ಮಲು ಸಾಧ್ಯತೆಗಳನ್ನು ಕಂಡುಕೊಳ್ಳಬೇಕಾಗಿದೆ. ಹೀಗಿರುವಾಗ ಕರ್ನಾಟಕದ ಒಟ್ಟು ಬುಡಕಟ್ಟುಗಳ ಮಹಿಳೆಯರು ಒಂದು ಶಕ್ತಿಶಾಲಿ ಗುಂಪಾಗಿ ಬೆಳೆದು ರಾಜಕೀಯಾರ್ಥಿಕವಾದ ಮುಖ್ಯವಾಹಿನಿಯ ಒಳಗೆ ಸೇರಲು ಸಾಧ್ಯವಿಲ್ಲ ಎಂದು ಹೇಳಲಾಗದು. ಕಾಲಾವಧಿಬೇಕಾಗುತ್ತದೆ. ಮಹಿಳಾವಾದ, ಮಹಿಳಾ ಸಮಾನತೆ ಪದಗಳು ಬುಡಕಟ್ಟು ಮಹಿಳೆಯರನ್ನು ತನ್ನ ತೆಕ್ಕೆಯೊಳಗೆ ಸೆಳೆದಿವೆಯೋ ಇಲ್ಲವೋ ಎಂಬ ಅನುಮಾನವೂ ಕಾಡುತ್ತದೆ. ಇಂದು ಕನ್ನಡ ಟಿ.ವಿ. ವಾಹಿನಿಗಳ ರಿಯಾಲಿಟಿ ಷೋಗಳಲ್ಲಿ ಬುಡಕಟ್ಟಿನ ಪುರುಷರನ್ನು ಸೆಲೆಬ್ರಿಟಿಗಳನ್ನಾಗಿ ಬಳಸಿಕೊಳ್ಳು ತ್ತಿರುವುದನ್ನು ಕಾಣುತ್ತಿದ್ದೇವೆ. ಬುಡಕಟ್ಟು ಮಹಿಳೆಯರ ಜೀವನ-ಬದುಕನ್ನು ಒಳಗೊಂಡ ಚಲನಚಿತ್ರಗಳೂ ಅತ್ಯಂತ ಕಡಿಮೆ. ಇನ್ನೂ ಮಾಡೆಲ್‌ಗಳ ಲೋಕದಲ್ಲಿ, ಜಾಹೀರಾತಿನ ಜಗತ್ತಿನಲ್ಲಿ ಹುಡುಕಿದರೂ ಬುಡಕಟ್ಟು ಮಹಿಳೆಯರು ಕಾಣಸಿಗುವುದು ವಿರಳ ಎನ್ನಬಹುದು. ಬುಡಕಟ್ಟು ಮಹಿಳೆಯರನ್ನು ಸರ್ಕಾರದ ಯೋಜನೆಗಳಾಗಲಿ, ಅಭಿವೃದ್ಧಿಯ ಕಾರ್ಯಕ್ರಮಗಳಾಗಲಿ ತಲುಪದಿರಲು ಕಾರಣಗಳನ್ನು ಹುಡುಕಬೇಕಾಗಿದೆ.
ಕರ್ನಾಟಕದಲ್ಲಿ ಸುಮಾರು ೫೦ಕ್ಕೂ ಹೆಚ್ಚು ಬುಡಕಟ್ಟು ಸಮುದಾಯಗಳನ್ನು ಗುರುತಿಸಲಾಗಿದೆ. ಬುಡಕಟ್ಟು ಸಮುದಾಯಗಳು ತಮ್ಮದೇ ಆದ ಆಚರಣೆ, ನಿಷೇಧ, ಸಂಪ್ರದಾಯ ವೇಷಭೂಷಣ, ಆಹಾರ ಪದ್ಧತಿ, ಭಾಷೆಗಳಿಂದ ವಿಶಿಷ್ಟ ಸಾಂಸ್ಕೃತಿಕ ಚಹರೆ ಹೊಂದಿದ್ದಾರೆ. ಬುಡಕಟ್ಟು ಸಮುದಾಯಗಳನ್ನು ಸಾಮಾಜಿಕ ರಾಜಕೀಯಾಡಳಿತ ಚೌಕಟ್ಟಿನೊಳಗೆ ತರಲು ಅನುಸೂಚಿತ ಜಾತಿ ಪಂಗಡಗಳ ಪಟ್ಟಿಯೊಳಗೆ ಸರ್ಕಾರವು ಸೇರ್ಪಡೆ ಮಾಡಿತು. ಆ ಮೂಲಕ ಬುಡಕಟ್ಟು ಸಮುದಾಯಗಳ ಅಭಿವೃದ್ಧಿಗೆ ಯೋಜನೆಗಳನ್ನು ರೂಪಿಸುವ ಸಾಧ್ಯತೆ ದೊರೆಯಿತು. ಈ ಮೂಲಕ ಬುಡಕಟ್ಟು ಸಮುದಾಯಗಳು ಸಂವಿಧಾನಿಕ ಚೌಕಟ್ಟಿನೊಳಗೆ ಸ್ಥಾನಪಡೆದು, ಸಂವಿಧಾನಿಕ ಹಕ್ಕು ಸೌಲಭ್ಯಗಳನ್ನು ಪಡೆದಿದೆ, ಪೌರತ್ವ ಹೊಂದಿದೆ.
ಹಾಲೊಕ್ಕಲಿಗರು, ಇರುಳಿಗ, ಯರವ, ಹಕ್ಕಿ-ಪಿಕ್ಕಿಯವರು, ಸೋಲಿಗರು, ಕುಡುಬಿಯರು, ಧನಗರ್, ಲಂಬಾಣಿ, ಹೊಲೆಮಾದಿಗರು, ಹಕ್ಕಿಪಿಕ್ಕಿ, ಕುರುಮಾಮರು, ಬೇಡರು, ಕುರುಬರು, ಕಾಡುಗೊಲ್ಲರು, ಕೊರಚ, ಜೇನುಕುರುಬರು, ಬುಡ್ಗ ಜಂಗಮ, ಡುಂಗ್ರಿ ಗರಾಸಿಯ, ಸಿಂಧೊಳ್ಳು, ಹಸಲರು, ಮರಾಠಿ, ಚೆಂಚು, ರಾಜಗೊಂಡರು, ಗೋಸಂಗಿ, ದೊಂಬರು, ಸಿಕ್ಲಿಗರು, ಫಿಸಾಡಿ, ಟೋಕ್ರೆಕೋಳಿ ಬುಡಕಟ್ಟು, ಹಂಡಿ ಜೋಗಿ ಹೀಗೆ ಅನೇಕ ಬುಡಕಟ್ಟುಗಳ ಸಮುದಾಯಗಳು ಕರ್ನಾಟಕದಲ್ಲಿವೆ. ಭಾರತದಲ್ಲಿ ಅತೀ ಹೆಚ್ಚು ಬುಡಕಟ್ಟು ಸಮುದಾಯಗಳಿವೆ.
ಮೇಲೆ ತಿಳಿಸಿರುವ ಬುಡಕಟ್ಟು ಮಹಿಳೆಯರು ರಾಜಕೀಯ, ಆರ್ಥಿಕ, ಸಾಮಾಜಿಕ, ಶೈಕ್ಷಣಿಕವಾಗಿ ಸಾಮಾನ್ಯ ಮಹಿಳೆಯರಿಗಿಂತಲೂ ಹಿಂದುಳಿದಿದ್ದಾರೆ. ಸರ್ಕಾರವು ಸಾಮಾನ್ಯ ಮಹಿಳೆಯರು ಮತ್ತು ಗ್ರಾಮೀಣ ಪ್ರದೇಶಗಳಲ್ಲಿರುವ ಮಹಿಳೆಯರಿಗಾಗಿ ಅನೇಕ ಯೋಜನೆಗಳನ್ನು ರೂಪಿಸಿದೆ. ಹಾಗೆಯೇ ಬುಡಕಟ್ಟು ಮಹಿಳೆಯರಿಗಾಗಿ ಸರ್ಕಾರವು ಯೋಜನೆಗಳನ್ನು ರೂಪಿಸುವ ಅಗತ್ಯ ಇದೆ. ಹಾಗೆಯೇ ಕರ್ನಾಟಕದ ಬುಡಕಟ್ಟಿನ ಮಹಿಳೆಯರೂ ಸಹ ಸರ್ವತೋಮುಖ ಅಭಿವೃದ್ಧಿಯಿಂದ ದೂರವೇ ಉಳಿದಿದ್ದಾರೆ.
ಈಗಾಗಲೇ ತಿಳಿಸಿರುವ ಬುಡಕಟ್ಟು ಸಮುದಾಯಗಳಲ್ಲಿ ಕೆಲವು ಬುಡಕಟ್ಟು ಸಮುದಾಯಗಳ ಮಹಿಳೆಯರು ತಳಮಟ್ಟದ ರಾಜಕೀಯದಲ್ಲಿ ಪಾಲ್ಗೊಳ್ಳುತ್ತಿದ್ದಾರೆ. ಉದಾ: ಬೇಡರು, ಕುರುಬರು, ಲಂಬಾಣಿ, ಕೊರಚರು, ಗೊಲ್ಲರು, ಕ್ಷೇತ್ರ ಕಾರ್ಯದಲ್ಲಿ ದೊರೆತ ಮಾಹಿತಿಯಿಂದ ಬೆರಳೆಣಿಕೆಯ ಬುಡಕಟ್ಟು ಸಮುದಾಯದ ಮಹಿಳೆಯರು (ಉದಾಹರಿಸಿದಂತೆ) ಗ್ರಾಮ ಪಂಚಾಯಿತಿಯ ರಾಜಕೀಯದಲ್ಲಿ ಭಾಗವಹಿಸುತ್ತಿರುವುದು ಗೋಚರಿಸುತ್ತದೆ. ಬಳ್ಳಾರಿ ಜಿಲ್ಲೆಯ ಹೊಸಪೇಟೆ, ಸಂಡೂರಿನ ಒಟ್ಟು ೪೪ ಗ್ರಾಮ ಪಂಚಾಯಿತಿಗಳಲ್ಲಿ ೬೭೭ ಸ್ಥಾನಗಳಿಗೆ ನಡೆದ ಚುನಾವಣೆಯಲ್ಲಿ ೨೮೯ ಮಹಿಳೆಯರು ಚುನಾವಣೆಯ ಮೂಲಕ ಆಯ್ಕೆಯಾಗಿದ್ದಾರೆ. ಈ ಸಂಖ್ಯೆಯಲ್ಲಿ ೧೨೬ ಮಹಿಳೆಯರು ಬುಡಕಟ್ಟು ಸಮುದಾಯಗಳಲ್ಲಿ ಗುರುತಿಸಲ್ಪಡುವ ಪರಿಶಿಷ್ಟ ಜಾತಿ, ಪರಿಶಿಷ್ಟ ಪಂಗಡಗಳಿಗೆ ಸೇರಿದವರಾಗಿದ್ದಾರೆ. ಈ ೧೨೬ ಚುನಾಯಿತ ಮಹಿಳೆಯರಲ್ಲಿ ೭ ಚುನಾಯಿತ ಮಹಿಳೆಯರು ಗ್ರಾಮ ಪಂಚಾಯಿತಿಯ ಅಧ್ಯಕ್ಷೆಯರಾಗಿ ಆಯ್ಕೆಯಾಗಿದ್ದಾರೆ.
ಸರ್ಕಾರವು ತಳಮಟ್ಟದ ರಾಜಕಾರಣದಲ್ಲಿ ತಂದಿರುವ ಶೇ. ೩೩ರಷ್ಟು ಮೀಸಲಾತಿಯು ಬುಡಕಟ್ಟು ಮಹಿಳೆಯರಿಗೆ ಅನುಕೂಲವಾಗಿದೆ. ಈ ರೀತಿ ಮೀಸಲಾತಿಯನ್ನು ಮೊಟ್ಟ ಮೊದಲು ಅನುಷ್ಠಾನಗೊಳಿಸಿದ ಹೆಮ್ಮೆ ಕರ್ನಾಟಕ ರಾಜ್ಯಕ್ಕಿದೆ. ಒಟ್ಟು ೬೭೭ ಗ್ರಾಮ ಪಂಚಾಯಿತಿಯ ಸ್ಥಾನಗಳಲ್ಲಿ ಬೇರೆ ಬೇರೆ ವರ್ಗ, ಜಾತಿಯಿಂದ ೨೮೯ ಮಹಿಳೆಯರು ಆಯ್ಕೆಯಾಗಿದ್ದು ಬುಡಕಟ್ಟು ಸಮುದಾಯದ ೧೨೬ ಮಹಿಳೆಯರು ಆಯ್ಕೆಯಾಗಿರುವುದು ಉತ್ತಮ ಅನಿಸಿದರೂ ಒಟ್ಟು ಸಂಖ್ಯೆಯ ಅರ್ಧಕ್ಕಿಂತಲೂ ಕಡಿಮೆ ಮಹಿಳೆಯರು ಹೆಚ್ಚಿನ ಸಂಖ್ಯೆಯಲ್ಲಿರುವುದು ಕಂಡುಬರುತ್ತದೆ. ೧೨೬ರಲ್ಲಿ ಬೇಡ ಬುಡಕಟ್ಟಿನ ಮಹಿಳೆಯರು ಹೆಚ್ಚಿನ ಸಂಖ್ಯೆಯಲ್ಲಿರುವುದು ಗೋಚರವಾಗುತ್ತದೆ. ೧೨೬ರಲ್ಲಿ ಅರ್ಧಕ್ಕಿಂತಲೂ ಹೆಚ್ಚು ಮಹಿಳೆಯರು ಅನಕ್ಷರಸ್ಥರಾಗಿದ್ದು, ಕೆಲವರು ೧ನೇ ತರಗತಿ ಮಾತ್ರ ಓದಿದ್ದಾರೆ. ಕೆಲವು ಹೆಸರು ಬರೆದು, ಸಹಿ ಮಾಡಲು ಮಾತ್ರ ಕಲಿತಿದ್ದಾರೆ. ಇವರಲ್ಲಿ ಹೆಚ್ಚು ಮಹಿಳೆಯರು ದಿನಗೂಲಿಯಿಂದ ಜೀವನ ಸಾಗಿಸುತ್ತಿದ್ದಾರೆ. ಕೌಟುಂಬಿಕ ಹೊಣೆಗಾರಿಕೆಯೊಂದಿಗೆ ಈಗಿನ ಆಧುನಿಕ ಕಾಲದಲ್ಲೂ ನೀರು ಮತ್ತು ಉರುವಲು ಸಂಗ್ರಹಕ್ಕಾಗಿ ಚುನಾಯಿತ ಮಹಿಳೆಯರು ತಮ್ಮ ಹೆಚ್ಚಿನ ಸಮಯ ನೀಡಬೇಕಾಗಿದೆ. ಕೆಲ ಸದಸ್ಯೆಯರು ಗುಡಿಸಲುಗಳಲ್ಲಿ ವಾಸವಾಗಿದ್ದಾರೆ. ವಿದ್ಯುಚ್ಛಕ್ತಿಯ ವ್ಯವಸ್ಥೆ ಇಲ್ಲ. ಶೌಚಾಲಯದ ಸೌಲಭ್ಯವೂ ಇಲ್ಲ. ಇವರು ಬಡತನದ ರೇಖೆಗಿಂತ ಕೆಳಗಿನ ಜೀವನ ಸಾಗಿಸುತ್ತಿದ್ದಾರೆ. ಪೌಷ್ಠಿಕ ಆಹಾರದ ಕೊರತೆಯಿಂದ ಬಳಲುತ್ತಿದ್ದಾರೆ. ಇವರ ಬಹುಪಾಲು ಸಮಯ ಅಗತ್ಯಗಳನ್ನು ಪೂರೈಸಿಕೊಳ್ಳಲೇ ವ್ಯಯವಾಗುತ್ತದೆ. ಈ ಮಹಿಳೆಯರ ರಾಜಕೀಯ ಭಾಗವಹಿಸುವಿಕೆಯು ಉತ್ತಮವಾಗಿರಲು ಹೇಗೆ ಸಾಧ್ಯವಾಗುತ್ತದೆ ಎಂಬ ಪ್ರಶ್ನೆ ಸಹಜವಾಗಿದೆ.
ಈ ಚುನಾಯಿತ ಬುಡಕಟ್ಟು ಮಹಿಳೆಯರಿಗೆ ರಾಜಕೀಯ ಸಶಕ್ತೀಕರಣ, ಸಬಲೀಕರಣ ಗ್ರಹಿಕೆಗೆ ಬಾರದ ಪದಗಳಾಗಿರುವುದರಲ್ಲಿ ಅಚ್ಚರಿ ಇಲ್ಲ. ಸಂವಿಧಾನವು ಎಷ್ಟೇ ಸ್ಥಾನಮಾನ ನೀಡಿದರೂ, ಹಕ್ಕು ಸೌಲಭ್ಯಗಳನ್ನು ಕಲ್ಪಿಸಿದರೂ ಇವುಗಳ ಉಪಯೋಗ, ಪಡೆಯುವ ಧಾರಣಶಕ್ತಿಯು ಬುಡಕಟ್ಟು ಸಮುದಾಯದ ಈ ಮಹಿಳೆಯರಿಗಿಲ್ಲ. ಈ ಹಿನ್ನೆಲೆಯಲ್ಲಿ ಸಾಮಾನ್ಯ ಹಾಗೂ ಗ್ರಾಮೀಣ ಮಹಿಳೆಯರಿಗೂ, ಬುಡಕಟ್ಟು ಮಹಿಳೆಯರಿಗೂ ಮಹತ್ವದ ವ್ಯತಾಸ್ಯಗಳು ಗೋಚರಿಸುವುದಿಲ್ಲ. ಮುಖ್ಯವಾಗಿ ಬುಡಕಟ್ಟು ಸಮುದಾಯಗಳ ಮಹಿಳೆಯರಿಗೆ ಆರ್ಥಿಕ ಸ್ಥಿರತೆಬೇಕಾಗಿದೆ. ರಾಜಕೀಯ ಭಾಗವಹಿಸುವಿಕೆಯನ್ನು ಅರ್ಥ ಮಾಡಿಕೊಳ್ಳಲು ಶಿಕ್ಷಣ ಅಗತ್ಯವಾಗಿದೆ. ಬುಡಕಟ್ಟು ಸಮುದಾಯಗಳು ಮಹಿಳೆಯರ ಶಿಕ್ಷಣದ ಕುರಿತು ಗಮನ ಹರಿಸಬೇಕಾಗಿದೆ. ಬುಡಕಟ್ಟು ಸಮುದಾಯಗಳ ಆರ್ಥಿಕ ಸ್ಥಿತಿಗೂ ಶಿಕ್ಷಣಕ್ಕೂ ಆ ಮೂಲಕ ರಾಜಕೀಯ ಅರಿವಿನ ಅಭಿವೃದ್ಧಿಗೂ, ನೇರವಾದ ಸಂಬಂಧವಿದೆ. ಅರ್ಥಶಾಸ್ತ್ರಜ್ಞ ಅಮರ್ತ್ಯಸೇನ್‌ರು ಧಾರಣಶಕ್ತಿಯ ದುಃಸ್ಥಿತಿಯೇ ಬಡತನ ಎಂದು ಹೇಳಿದ್ದಾರೆ. ಪ್ರವಾಹದೋಪಾದಿಯಲ್ಲಿ ಹರಿಯುತ್ತಿರುವ ಪ್ರಯೋಜನ ಹಾಗೂ ಅನುಕೂಲಗಳನ್ನು ಮೈಗೂಡಿಸಿಕೊಳ್ಳಬಲ್ಲ ಸಾಮರ್ಥ್ಯವನ್ನೇ ಧಾರಣಶಕ್ತಿ ಎಂದು ಕರೆಯಬಹುದಾಗಿದೆ. ಸರ್ಕಾರ ಒದಗಿಸುವ ಸವಲತ್ತುಗಳು, ಸಂವಿಧಾನಿಕ ಸೌಲಭ್ಯಗಳನ್ನು ಬುಡಕಟ್ಟು ಮಹಿಳೆಯರು ಮೈಗೂಡಿಸಿಕೊಳ್ಳುವ ಸಾಮರ್ಥ್ಯ ಹೊಂದಬೇಕಾಗಿದೆ. ಧಾರಣಶಕ್ತಿಯು ಶಿಕ್ಷಣದಿಂದ ಪ್ರಾಪ್ತವಾಗುತ್ತದೆ. ಧಾರಣಶಕ್ತಿಯನ್ನು ನಿರ್ಧರಿಸುವ ಅನೇಕ ಸಂಗತಿಗಳಲ್ಲಿ ಶಿಕ್ಷಣವೂ ಒಂದು. ಬುಡಕಟ್ಟು ಮಹಿಳೆಯರ ರಾಜಕೀಯ ಧಾರಣಾಶಕ್ತಿಯ ಕುಸಿತಕ್ಕೆ ಸಾಕ್ಷರತೆಯ ಕೊರತೆಯೂ ಕಾರಣ ಎಂದು ಗುರುತಿಸಬೇಕಾಗಿದೆ.
ಬುಡಕಟ್ಟು ಮಹಿಳೆಯರಿಗೆ ರಾಜಕೀಯ ತರಬೇತಿಯು ದೊರೆಯಬೇಕು. ಇದರಿಂದ ಅವರಲ್ಲಿ ರಾಜಕೀಯ ಪ್ರಜ್ಞೆ ಬೆಳೆಯಲು ಸಾಧ್ಯವಾಗಬಹುದು. ಪ್ರಜಾಪ್ರಭುತ್ವದ ತಿಳುವಳಿಕೆ ರಾಜಕೀಯವಾಗಿ ಭಾಗವಹಿಸುವುದು, ನಿರ್ಧಾರಗಳನ್ನು ಕೈಗೊಳ್ಳುವಿಕೆಯಲ್ಲಿ ಪಾತ್ರವಹಿಸುವುದು, ಮತ ಚಲಾಯಿಸುವುದರ ಪ್ರಾಮುಖ್ಯತೆಗಳನ್ನು ಗ್ರಹಿಸುವುದರ ಮೂಲಕ ರಾಜಕೀಯವಾಗಿ ಬುಡಕಟ್ಟು ಮಹಿಳೆಯರು ಸಶಕ್ತರಾಗಲು ಪ್ರಯತ್ನಿಸಬಹುದಾಗಿದೆ.
ಬುಡಕಟ್ಟು ಮಹಿಳೆಯರನ್ನು ನಂಬಿಕೆಗಳು, ವಿಧಿ-ನಿಷೇಧಗಳು, ಆಚರಣೆ, ಆಚಾರ ಪದ್ಧತಿಗಳು, ವಿವಾಹ ವೇಷಭೂಷಣ, ಸಂಸ್ಕಾರಗಳ ಮೂಲಕ ಸಾಂಸ್ಕೃತಿಕವಾಗಿ ಹೆಚ್ಚು ಅಧ್ಯಯನ ಮಾಡಲಾಗುತ್ತಿದೆ. ಬುಡಕಟ್ಟು ಮಹಿಳೆಯರನ್ನು ರಾಜಕೀಯ ಶಿಸ್ತಿನಲ್ಲಿ ಅಧ್ಯಯನ ಮಾಡುವುದು ಇಂದಿನ ಜರೂರಾಗಿದೆ. ಬುಡಕಟ್ಟು ಮಹಿಳೆಯರನ್ನು ರಾಜಕೀಯವಾಗಿ ಸಶಕ್ತೀರಣಗೊಳಿಸಲು ಪ್ರಯತ್ನಿಸಿದರೆ ರಾಜಕೀಯ ಬಡತನದ ತೆರೆ ಸರಿಸಬಹುದಾಗಿದೆ.
ಆಧಾರ –ಆಕರ
೧. ಬಳ್ಳಾರಿ ಜಿಲ್ಲೆಯಲ್ಲಿ ಕೈಗಾರೀಕರಣ ಮತ್ತು ಜನಾಂದೋಲನ, ಪ್ರೊ.ಬಿ. ಶೇಷಾದ್ರಿ, ಮಂಟಪಮಾಲೆ, ೧೯೯೮, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೨. ಚಂದ್ರಪೂಜಾರಿ ಎಂ., ೨೦೦೧, ದೇಶೀಯತೆಯ ನೆರಳಲ್ಲಿ ವಿಕೇಂದ್ರೀಕರಣ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೩. ಚಂದ್ರಶೇಖರ ಟಿ.ಆರ್., ೨೦೦೧ ಮಹಿಳೆ: ಆರ್ಥಿಕತೆ ಮತ್ತು ಅಭಿವೃದ್ಧಿ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೪. ಚಂದ್ರಪೂಜಾರಿ ಎಂ., ೨೦೦೨, ಸಮುದಾಯ ಮತ್ತು ಸಹಭಾಗಿತ್ವ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ
೫. ಆದಿವಾಸಿ-ಪ್ರೊ. ಮಂಜುನಾಥ್ ಬೇವಿನಕಟ್ಟಿ ೨೦೦೭, ಸಾಹಿತ್ಯ ನಂದನ ಪ್ರಕಾಶನ, ಬೆಂಗಳೂರು.
೬. ಸಾಂಸ್ಕೃತಿಕ ಅನನ್ಯತೆ ಮತ್ತು ಹಲಗಲಿ ಬಂಡಾಯ ಸಂ.ಡಾ. ಮಂಜುನಾಥ್ ಬೇವಿನಕಟ್ಟಿ ೨೦೦೯, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೭. ಗ್ರಾಮ ಪಂಚಾಯಿತಿಯಲ್ಲಿ ಮಹಿಳೆ ಪಾತ್ರ; ಹೊಸಪೇಟೆ ಸಂಡೂರು ತಾಲೂಕಿನ ಗ್ರಾಮ ಪಂಚಾಯಿತಿಗಳ ಒಂದು ತೌಲನಿಕ ಅಧ್ಯಯನ (ಅಪ್ರಕಟಿತ ಪಿಎಚ್‌ಡಿ ಮಹಾಪ್ರಬಂಧ)-೨೦೦೨, ಡಾ.ಡಿ. ಮೀನಾಕ್ಷಿ.
೮. ನಿರ್ಣಯ ಪ್ರಕ್ರಿಯೆಯ೮ಲ್ಲಿ ಚುನಾಯಿತ ಮಹಿಳೆಯರ ಪಾತ್ರ ೨೦೧೦, ಡಾ.ಡಿ. ಮೀನಾಕ್ಷಿ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೯. ಅಲ್ಪಸಂಖ್ಯಾತರು ಮತ್ತು ಐಡೆಂಟಿಟಿ ರಾಜಕೀಯ: ಸಾಮಾಜಿಕ ಸಮ್ಮಿಶ್ರತೆಯಿಂದ ಡೋಲಾಯಮಾನದೆಡೆಗೆ- ಡಾ. ಮುಜಾಫರ್ ಅಸ್ಸಾದಿ, ಪ್ರಬಂಧದ ಸಾರಲೇಖ
೧೦. ಮಹಿಳಾ ಅಧ್ಯಯನ-ವಿಶೇಷ ಸಂಚಿಕೆ ಸಂ: ಡಾ.ಎಚ್.ಎಸ್. ಶ್ರೀಮತಿ, ೨೦೦೧, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೧೧. ಬುಡಕಟ್ಟು ಮಹಿಳೆ ಮತ್ತು ಅಭಿವೃದ್ಧಿ: ಡಾ. ಸಿದ್ಧಗಂಗಮ್ಮ, ಪ್ರಬಂಧದ ಸಾರಲೇಖ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೪. ಬುಡಕಟ್ಟು ಅಭಿವೃದ್ಧಿ
ಬುಡಕಟ್ಟು ಎಂಬ ಪದಕ್ಕೆ ಅರ್ಥ ವಿವರಣೆ ಕೊಡುವುದು ಅಷ್ಟು ಸುಲಭದ ಮಾತಲ್ಲ. ಪದವನ್ನು ಜೀವ ವಿಜ್ಞಾನಿಗಳು ಮಾನವ ಶಾಸ್ತ್ರಜ್ಞರು ಹಾಗೂ ಇತಿಹಾಸಕಾರರು ನಾನಾ ಅರ್ಥದಲ್ಲಿ ಬಳಸಿದ್ದಾರೆ. ನಾಗರಿಕತೆ, ಸಂಸ್ಕೃತಿ, ಜನಾಂಗ ಭಾಷೆ ಧರ್ಮ, ಬುಡಕಟ್ಟು ಎಂಬ ಪದಗಳನ್ನು ಹವ್ಯಾತವಾಗಿ ಒಂದೇ ಅರ್ಥದಲ್ಲಿ ಬಳಸಲಾಗಿದೆ. ಆದರೆ ಸಮಾಜ ಶಾಸ್ತ್ರಜ್ಞರ ದೃಷ್ಟಿಯಲ್ಲಿ ಈ ಪದಗಳಿಗೆ ಬೇರೆ ಬೇರೆ ಅರ್ಥಗಳಿವೆ. ಕಿಟೆಲ್ಲರು ತಮ್ಮ ಅರ್ಥಕೋಶದಲ್ಲಿ ಬುಡಕಟ್ಟು ಎಂಬ ಶಬ್ದಕ್ಕೆ ಕುಟುಂಬ ಹಾಗೂ ಕುಲ ಎಂಬ ಅರ್ಥವನ್ನು ನೀಡುತ್ತಾರೆ. ಬುಡಕಟ್ಟು ಎಂಬ ಪದವ ಆಂಗ್ಲ ಭಾಷೆಯ ಟ್ರೈಬ್ ಎಂಬ ಪದಕ್ಕೆ ಸಮಾನಾರ್ಥಕ ಪದವೆಂದು ಬಳಸಲಾಗುತ್ತಿದೆ. ಇದು ಲ್ಯಾಟಿನ್ ಭಾಷೆಯ ಟ್ರೈಬಸ್ ಎಂಬ ಪದದಿಂದ ಉಗಮಗೊಂಡಿದೆ. ಸಮಾಜ ರಚನೆಯ ಮೂಲಕ್ಕೆ ಕುಟುಂಬ ಹಾಗೂ ರಕ್ತ ಸಂಬಂಧಿಯ ಕುಲಗಳು ಆಧಾರಸ್ಥಂಬಳಾಗುತ್ತವೆ. ಕುಟುಂಬ ಹಾಗೂ ರಕ್ತಸಂಬಂಧ ಹೊಂದಿದ ಕುಲಗಳ ಕೂಟಕ್ಕೆ ಸಮೂಹಕ್ಕೆ ಕನ್ನಡದಲ್ಲಿ ಬುಡಕಟ್ಟು ಎಂಬ ಪದ ಬಳಕೆಯಲ್ಲಿ ಬಂದಿರುವಂತಿದೆ. ಈ ಬುಡಕಟ್ಟುಗಳಿಗೆ ಆದಿವಾಸಿ ಮೂಲ ನಿವಾಸಿ, ಗಿರಿಜನ, ವನ್ಯಜಾತಿ, ಎಂಬ ಹೆಸರುಗಳಿಂದ ಕರೆಯಲಾಗಿದೆ. ಒಂದು ನಿರ್ಧಿಷ್ಟ ಪ್ರದೇಶದಲ್ಲಿ ವಾಸಿಸುವ ಅಥವಾ ಸಾಮಾಜಿಕವಾಗಿ ಹೊಂದಿಕೊಂಡಿರುವ ಮತ್ತು ಸ್ವಯಂ ಆಡಳಿತವುಳ್ಳ ಗುಂಪು ಬುಡಕಟ್ಟು ಆಗುತ್ತದೆ ಎಂದು ಲಂಡನ್ನಿನ ರಾಯೇ ಆಂಥ್ರೋಪಾಲಜಿಕಲ್ ಇನ್‌ನೈಟ್ಯೂಟ್‌ನ ವ್ಯಾಖ್ಯಾನ. ಅಲ್ಲದೇ ಯಾವ ಜನ ನಿಸರ್ಗದ ಮಡಿಲ್ಲಿ ಸುಖವಾಗಿ ಬದುಕಲು ಬಯಸುವುದೋ ಪ್ರಕೃತಿ ಜನ್ಯ ಉತ್ಪನ್ನಗಳನ್ನು ಭಕ್ಷಿಸಲು ಯತ್ನಿಸುವುದೋ, ತನ್ನದೇ ಆದ ಒಂದು ವಿಶಿಷ್ಟ ರೀತಿಯ ಜೀವನ ವಿಧಾನದಿಂದ ಜೀವಿಸುವ ಆಶಯವನ್ನು ಹೊಂದಿ ಆ ರೀತಿಯಲ್ಲಿಯೆ ಜೀವನ ನಡೆಸುವುದೋ ಆ ಜನಕ್ಕೆ ಆದಿವಾಸಿ ಅಥವಾ ಬುಡಕಟ್ಟು ಜನ ಎಂದು ಕರೆಯಬಹುದು. ನಾವುಗಳು ಬೆಟ್ಟಗಳ ಭವ್ಯತೆ ಮತ್ತು ಸ್ವಾತಂತ್ರ್ಯಗಳ ಮಧ್ಯ ಬಹುಸಂಖ್ಯೆಯ ಬುಡಕಟ್ಟಿನವರನ್ನು ಅವರ ಪಾಡಿಗೆ ಅವರನ್ನು ಬಿಟ್ಟು ಬಿಟ್ಟರೆ ಅಥವಾ ಕೊನೆಯ ಪಕ್ಷ ಅವರನ್ನು ಒಂದು ಮಿತಿಯಲ್ಲಾದರೂ ಅವರಷ್ಟಕ್ಕೆ ಅವರನ್ನು ಬಿಟ್ಟು ಬಿಟ್ಟಿದ್ದರೆ, ಅವರು ಸಂತೋಷದಿಂದ ಇರುತ್ತಿದ್ದರು ಎನ್ನಿಸುತ್ತದೆ. ಅವರಿಗೆ ಒಂದೆಡೆ ಬದುಕಿನ ಸೌಲಭ್ಯಗಳ ಕೊರತೆ ಮತ್ತೊಂದೆಡೆ ಮುಕ್ತವಾಗಿ ಯಾರು ಮಧ್ಯ ಪ್ರದೇಶಿಸದಂತೆ ಸ್ವತಂತ್ರ್ಯವಾಗಿ ಬದುಕುವ ಯೋಗ್ಯತೆಯೂ ಇದೆ. ದಟ್ಟ ಅರಣ್ಯಗಳ ಭಾಗಗಳಿಂದ ಸುತ್ತುವರೆ ಪ್ರದೇಶಗಳಲ್ಲಿ ಆಡಳಿತ ನಿರ್ವಹರಣೆಯು ಕಷ್ಟಕರವಾದದ್ದು ಮತ್ತು ಫಲಕಾರಿಯಲ್ಲದ್ದು ಎಂಬ ಕಾರಣಕ್ಕಾಗಿಯೂ ಮತ್ತು ರಾಜಕೀಯ ಉದ್ದೇಶದಿಂದ ಸ್ವಲ್ಪಮಟ್ಟಿಗೆ ಮತ್ತು ಭಾಗಶಃ ಬುಡಕಟ್ಟು ಜನರ ಅವರ ಪಾಡಿಗೆ ಅವರು ಉತ್ತಮವಾಗಿಯೂ ಸಂತೋಷದಿಂದಲೂ ಇರುತ್ತಾರೆಂಬ ವಿನಮ್ರ ದೃಷ್ಟಿಕೋನದಿಂದಲೂ ಬ್ರಿಟೀಷ್ ಸರಕಾರವು ಇಡೀ ಬುಡಕಟ್ಟು ಜನಾಂಗವನ್ನು ಅವರ ಪಾಡಿಗೆ ಅವರನ್ನು ಬಿಡುವ ನೀತಿಯ ಕಡೆಗೆ ಒಲವು ತೋರಿಸಿತ್ತು. ಆದರೆ ಭಾರತ ಸರ್ಕಾರವು ಆದಿವಾಸಿಗಳನ್ನು ಅವರಷ್ಟಕ್ಕೆ ಬಿಡಬೇಕು ಅಥವಾ ಅವರ ಜೀವನ ರೀತಿಯಲ್ಲಿ ಕೈ ಹಾಕಬಾರದು ಎಂಬ ನಿಲುವನ್ನು ಅಸಂದಿಗ್ಧವಾಗಿ ತಿರಸ್ಕರಿಸಿದೆ.
ನಿಜವಾದ ಸಮಸ್ಯೆಯೆಂದರೆ ಸಮಾಜವನ್ನು ಭಂಗಗೊಳಿಸಿ ಸಮಸ್ಯೆಗಳನ್ನು ಸೃಷ್ಟಿ ಮಾಡದೆ ಅಭಿವೃದ್ಧಿಯನ್ನು ಬಲಪಡಿಸುವುದು ಹೇಗೆ ಎಂಬವುದು ಸಾಂಸ್ಕೃತಿಕವಾಗಿ ಬೇಟೆಯಾಡುವ ಯುಗದ ಜನರನ್ನು ಯಾವ ಆಥಿಕ ವ್ಯವಸ್ಥೆಯಲ್ಲಿ ಎದುರು ಬದುರಾಗಿ ನಿಲ್ಲಿಸಲು ಸಾಧ್ಯವೋ ಇವು ಬುಡಕಟ್ಟು ಜನರ ಸಮಸ್ಯೆ ಮತ್ತು ಸವಾಲು. ಬುಡಕಟ್ಟುಗಳಿಗಾಗಿ ಸಂಘಟಿತವಾದ ಬಹಳಷ್ಟು ಸಮಾಜ ಸೇವೆಗಳು ಮತ್ತು ಕಲ್ಯಾಣ ಸೇವೆಗಳು ಮೂಲಭೂತವಾಗಿ ಪ್ರಯತ್ನಿಸಬೇಕಾದದ್ದು ಇದನ್ನು ಕುರಿತೆ ಇಂದು ಅಭಿವೃದ್ಧಿ ಎಂಬ ಪರಿಕಲ್ಪನೆಯನ್ನು ಸಂಕುಚಿತ ಅರ್ಥದಿಂದ ನೋಡಲಾಗುತ್ತದೆ. ಅರ್ಥಶಾಸ್ತ್ರಜ್ಞರ ಪ್ರಕಾರ ಹಣವೇ ಅಭಿವೃದ್ಧಿ. ಅದು ಯಾರ ಬಳಿ ಅಥವಾ ಯಾವ ವ್ಯವಸ್ಥೆಯ ಬಳಿಯೇ ಇರಲಿ ಅದನ್ನು ತಂದು ಎಲ್ಲಾ ಕಡೆಗೂ ಹಂಚುವ ಮೂಲಕ ಹಣದ ಉಪಯೋಗ ಎಲ್ಲರಿಗೂ ಆಗುವಂತೆ ಮಾಡುವುದು ಅಭಿವೃದ್ಧಿ ಎನ್ನಿಸುತ್ತದೆ. ಇಂತಹ ಅಭಿವೃದ್ಧಿಯನ್ನು ಬುಡಕಟ್ಟಿನವರ ಆರ್ಥಿಕತೆಯನ್ನು ವರ್ತಕರು, ಲೇವಾದೇವಿಗಾರರು, ಜಮೀನ್ದಾರರು ಮತ್ತು ಮದ್ಯ ಮಾರಾಟಗಾರರು ಹಾಳುಗೆಡವಿದರು. ಧರ್ಮ ಪ್ರಚಾರಕರು ಅವರ ಕಲೆ, ನೃತ್ಯ, ನೇಯ್ಗೆ ಅಲ್ಲದೆ ಅವರ ಇಡೀ ಸಂಸ್ಕೃತಿಯನ್ನು ನಾಶಗೊಳಿಸಿದರು. ಅಲ್ಲದೆ ಸರ್ಕಾರದ ಹಲವಾರು ಯೋಜನೆಗಳ ಮುಂಖಾಂತರ ದೊಡ್ಡ ದೊಡ್ಡ ಅಣೆಕಟ್ಟುಗಳ ನಿರ್ಮಾಣ, ವಿದೇಶಿ ಸ್ವರೂಪದ ರಸ್ತೆಯ ನಿರ್ಮಾಣ ಗಗನ ಚುಂಬಕ ಕಟ್ಟಡಗಳು ನಮ್ಮ ಅಭಿವೃದ್ಧಿಯ ಧ್ಯೋತಕಗಳಾಗಿ ಇಂದು ಕಾಡುತ್ತವೆ. ಇಂತಹ ದೊಡ್ಡ ಯೋಜನೆಗಳಿಗೆ ಆಗಿ ಉಳಿದ ಒಂದಿಷ್ಟು ಹಣವನ್ನು ಧನಸಹಾಯದ ಸ್ವರೂಪದಲ್ಲಿ ಬಡವರಿಗೆ, ಹಿಂದುಳಿದವರಿಗೆ, ದಲಿತರಿಗೆ ಹಾಗೂ ಬುಡಕಟ್ಟಿನವರಿಗೆ ಹಂಚುವ ಮೂಲಕ ಸಾಮಾಜಿಕ ನ್ಯಾಯವನ್ನು ನೀಡುವ ಸಾಂಪ್ರದಾಯಿಕ ಅಭಿವೃದ್ಧಿ ಚಿಂತನೆಯೂ ನೆಹರು ಕಾಲಿಂದ ಇಂದಿನತನಕ ನಡೆದುಕೊಂಡು ಬಂದಿದೆ. ಆದಿವಾಸಿಗಳ ಅಭಿವೃದ್ಧಿಯ ಕುರಿತು ನೆಹರೂರವರು ಮಾನವಶಾಸ್ತ್ರಜ್ಞರಂತೆ ಕಂಡುಬಂದರು. ಆದಿವಾಸಿಗಳನ್ನು ಅಭಿವೃದ್ಧಿಪಡಿಸಲೆಂದು ನಾವು ಒತ್ತಾಯದಿಂದ ಅವರ ಮೇಲೆ ಏನನ್ನು ಹೇರಕೂಡದು ಮತ್ತು ಸಂಗ್ರಹಾಲಯಗಳ ಸ್ಟೆಮನ್‌ಗಳ ರೀತಿಯಲ್ಲಿ ಅವರನ್ನು ಅವರಷ್ಟಕ್ಕೆ ಬಿಟ್ಟು ಬಿಡಬಾರದು ಅವರ ಅಭಿವೃದ್ಧಿಗೆ ಒಂದು ಸುವರ್ಣ ಮಾಧ್ಯಮ ಸೂತ್ರವನ್ನು ಕಂಡುಕೊಳ್ಳಬೇಕಿದೆ ಅಥವಾ ಕಲ್ಪಿಸಬೇಕಿದ ಎಂದು ಹಲವಾರಿ ಬಾರಿ ತಮ್ಮ ಭಾಷೆಣಗಳಲ್ಲಿ ಹೇಳಿದ್ದಾರೆ. ಬುಡಕಟ್ಟುಗಳ ಅಭಿವೃದ್ಧಿ ನೀತಿಯನ್ನು ರೂಪಿಸಲು ಅನೇಕ ಒಳನೋಟಗಳನ್ನು ನೀಡುತ್ತಾರಾದರೂ ಅಭಿವೃದ್ಧಿಯ ಜೊತೆಯಲ್ಲಿ ಬರುವ ಆಧುನಿಕತೆಯನ್ನು ನೆಹರೂ ನಿರಾಕರಿಸುತ್ತಾರೆ.
ನಮ್ಮ ದೇಶದ ಬುಡಕಟ್ಟುಗಳ ಅಭಿವೃದ್ಧಿಯಾಗಬೇಕಾದರೆ ಅಥವಾ ನಮ್ಮ ದೇಶ ಅಭಿವೃದ್ಧಿಯಾಗಬೇಕಾದರೆ ಯುರೋಪ್ ಮಾದರಿಯ ನೀತಿ ಬೇಕು. ಇಂತಹ ನೀತಿಯ ಜೊತೆಗೆ ಬರುವ ಆಧುನಿಕತೆಯಿಂದ ಭಾರತದ ವೈವಿಧ್ಯತೆಯು ನಾಶವಾಗಬಾರದು. ಆಧುನಿಕತೆಯಿಂದ ಅತಿಯಾದ ವ್ಯಮೋಹವಿದ್ದ ನೆಹರೂ ಬುಡಕಟ್ಟುಗಳ ಮುಖ್ಯಕ್ಕೆ ಬೆಣ್ಣೆ ಸವರುವ ಕೆಲಸವನ್ನು ಮಾಡಿದರೇನೋ ಎನ್ನಿಸುತ್ತದೆ. ಬುಡಕಟ್ಟುಗಳಿಗೆ ನಿಮ್ಮ ಹಾಡು, ನೃತ್ಯ, ಸಂಸ್ಕೃತಿಯನ್ನು ಉಳಿಸಿಕೊಳ್ಳುಬೇಕು. ನಗರದಲ್ಲಿರುವ ನಾಗರೀಕತೆಯಿಂದ ವಿಕಾರಗೊಂಡಿರುವ ಸಮುದಾಯಗಳಂತೆ ಆದಿವಾಸಿಗಳು ರೂಪಾಂತರಗೊಳ್ಳಬಾರದು. ಆಧುನಿಕತೆಯು ಆದಿವಾಸಿಗಳ ಜೀವನ ಕ್ರಮದ ಮೇಲೆ ಅನೇಕ ಕೆಟ್ಟ ಪರಿಣಾಮಗಳನ್ನು ಉಂಟು ಮಾಡುತ್ತದೆ ಎಂದು ಹೇಳಿ ಆದಿವಾಸಿಗಳು ಅಭಿವೃದ್ಧಿ ಹೊಂದಬೇಕು. ಆದರೆ ಅವರ ಸಂಸ್ಕೃತಿ ಮತ್ತು ಪಾರಂಪರಿಕ ಮೌಲ್ಯಗಳು ಉಳಿಯಬೇಕು. ಆಗಲೇ ಉರುಳಿ ಬೀಳುವುದು ಎಂದು ಹೇಳುವ ಮೂಲಕ ಬೇವಿನ ಮರಕ್ಕೆ ನೇಣು ಹಾಕಿಕೊಂಡರೆ ಉರುಳು ಬೀಳಬಹುದು ಎನ್ನುವ ಸತ್ಯವನ್ನು ತಿಳಯದೆ ಬಹುದೊಡ್ಡ ವಿರೋಧಾಭಾಸವನ್ನು ವ್ಯಕ್ತಪಡಿಸುತ್ತಾರೆ.
ಆದಿವಾಸಿಗಳು ತಮ್ಮ ಸಂಸ್ಕೃತಿ, ನೃತ್ಯ ಮತ್ತು ಇತ್ಯಾದಿ ಕಲೆಗಳನ್ನು ಉಳಿಸಿಕೊಳ್ಳಬೇಕಾದರೆ ತಮ್ಮ ಪಾರಂಪರಿಕ ಉತ್ಪದನಾ ವ್ಯವಸ್ಥೆ ಮತ್ತು ಸಮುದಾಯಿಕ ಬದುಕನ್ನು ಹಾಗೆಯೇ ಉಳಿಸಿಕೊಂಡು ಹೋಗಬೇಕು. ಹಾಗೆಯೇ ಹಲವಾರು ಕಡೆ ನಾನು ಬುಡಕಟ್ಟು ನೆಲೆಗಳ ಗುಂಪುಗಳಲ್ಲಿ ಸಂಚರಿಸಿದ್ದೇನೆ. ವಿವಿಧ ರೀತಿಯ ನೃತ್ಯ, ಹಾಡು ಕುಣಿತ, ಕಲೆಯನ್ನು ನೋಡಿ ಸಂತೋಷ ಪಟ್ಟಿದ್ದೇನೆ. ಇದು ಹಾಳಾಗದಂತೆ ಹಾಗೆಯೇ ನೋಡಿಕೊಂಡು ಹೋಗಿ ಎಂದು ಹೇಳುತ್ತಾ, ಆದಿವಾಸಿಗಳ ಸಂಸ್ಕೃತಿಯನ್ನು ಕಾಪಾಡುವ ಪಾರಂಪರಿಕ ಉತ್ಪಾದನೆಗಳನ್ನು ಉತ್ಪಾದನಾ ಮೂಲಗಳನ್ನು ಗೌರವಿಸುವ, ಯಾವ ಆಧುನಿಕ ಆಯಾಮಗಳು ಇವರ ಮೇಲೆ ಅಡ್ಡ ಪರಿಣಾಮಗಳನ್ನು ಬೀರದಿರುವಂತೆ ಎಚ್ಚರವಹಿಸುವ ಒಂದು ರೀತಿಯ ರಕ್ಷಣಾತ್ಮಕ ಮನೋಭಾವ ಇವರ ಮಾತುಗಳಲ್ಲಿ ಅಡಗಿತ್ತೆನ್ನಿಸುತ್ತದೆ. ನೆಹರೂ ಅತ್ಯಂತ ಮಮಕಾರ, ಅನುಕಂಪದಿಂದ ಬುಡಕಟ್ಟು ಕುರಿತು ಮಾತಾಡಿದ್ದಾರೆ. ಆದರೆ ಬುಡಕಟ್ಟುಗಳಿಗೆ ಅದು ಬೇಕಾಗಿಯೂ ಇರಲಿಲ್ಲ. ಅವರ ಸಹಜ ಹಕ್ಕು ಬಾಧ್ಯತೆಗಳ ಕುರಿತು ಚಿಂತನೆ ದೂರವಾಗಿಯೇ ಇತ್ತು. ಬುಡಕಟ್ಟುಗಳ ಬದುಕಿನಲ್ಲಿ ಯಾವ ಮೂಲಭೂತ ಬದಲಾವಣೆಗಳನ್ನು ತರದೆ, ಅವರು ಅಖಂಡ ಭಾರತದ ಭಾಗವಾಗಿ ಬದುಕಬೇಕೆಂಬ ನೆಹರು ಅವರ ಆಶಯವೇ ಅಪ್ಪಟ ಊಳಿಗಮಾನ್ಯ ಪದ್ಧತಿ ಎನಿಸುತ್ತದೆ. ದುಡಿಯುವ ವರ್ಗಗಳ ಹಕ್ಕು ಬಾದ್ಯತೆಗಳನ್ನು ಕುರಿತು ಭಾರತದ ಆಡಳಿತ ವ್ಯವಸ್ಥೆ ಯಾವತ್ತೂ ಕುರುಡಾಗಿ ನೋಡುತ್ತಾ ಬಂದಿದೆ. ಒಂದು ಗಣರಾಜ್ಯವಾಗಿ ಜಾತ್ಯಾತೀತ ನೆಲೆಗಟ್ಟಿನಲ್ಲಿ ಹಕ್ಕುಗಳನ್ನು ರಕ್ಷಿಸುವ ಮತ್ತು ದುರ್ಬಲ ಸಮುದಾಯಗಳಿಗೆ ರಾಜಕೀಯಾರ್ಥಿಕ ಅವಕಾಶಗಳನ್ನು ಕಲ್ಪಿಸುವ ಆಶಯದಿಂದ ರೂಪುಗೊಂಡಿರುವ ಸಂವಿಧಾನಕ್ಕೆ ವ್ಯತಿರಿಕ್ತವಾಗಿ ಭಾರತದ ಶಕ್ತಿ ರಾಜಕಾರಣ ನಡೆದುಕೊಂಡು ಬಂದಿದೆ.
ಮತ್ತೊಂದು ಕಡೆ ನೆಹರೂ ರವರು ಬುಡಕಟ್ಟುಗಳ ಸಮುದಾಯದಲ್ಲಿ ನನ್ನ ಗಳೆಯರಿದ್ದಾರೆ. ನಾನು ಬಹಳಷ್ಟು ಬುಡಕಟ್ಟು ಸಮುದಾಯವಿರುವ ಕಡೆ ಹೋಗಿ ಬಂದಿದ್ದೇನೆ ಎಂದು ತಮ್ಮ ಉಪನ್ಯಾಸದಲ್ಲಿ ಹೇಳುತ್ತಾ ಅವರ ಸರ್ವೋತೋಮುಖ ಅಭಿವೃದ್ಧಿಯಾಗಬೇಕು ಎಂದು ಹೇಳುವ ಕಡೆ ತಮಗೆ ಅರಿವಿಲ್ಲದಂತೆ ಅಥವಾ ಇದ್ದೋ ಅವರನ್ನು ನಯನಾಜೂಕಾಗಿ ಅಲ್ಲಿಯೆ ಇರುವಂತೆ ನೋಡಿಕೊಳ್ಳುವುದು ಅವರ ಮಾತುಗಳಲ್ಲಿ ಕಂಡು ಬರುತ್ತದೆ. ಅದೆಂದರೆ ನಾನು ಇಂದು ಈ ಏಣಿ-ಶ್ರೇಣೀಕರಣವನ್ನು ಹೊಡೆದು ಹಾಕಬೇಕಿದೆ ಎನ್ನುತ್ತಾ, ನೀವು ವಾಸಿಸುತ್ತಿರುವ ಈ ಪ್ರದೇಶಗಳು ಸುಂದರವಾಗಿವೆ. ನೀವು ಎಲ್ಲೇ ವಾಸಿಸುತ್ತಿರಿ ನಿಮ್ಮದೇ ಆದ ರೀತಿಯಲ್ಲಿ ಬದುಕಿರಿ ನೀವು ಹೇಗೆ ಬದುಕಬೇಕೆಂಬುದನ್ನು ನೀವೇ ತೀರ್ಮಾನಿಸಿಕೊಳ್ಳಿರಿ. ಆದರೆ ನಿಮ್ಮ ಹಳೆಯ ಸಂಪ್ರದಾಯಗಳು ಚೆನ್ನಾಗಿವೆ ಅವು ಉಳಿಯಬೇಕೆನ್ನುವುದೇ ನಮ್ಮ ಆಶಯ ಎಂದು ಹೇಳಿ ಅವರು ಅಲ್ಲಿಯೇ ಇರುವಂತೆ ಆದೇಶಿಸಿದಂತಿತ್ತು. ಮೇಲ್ನೋಟಕ್ಕೆ ನೀವು ಶಿಕ್ಷಣ ಕಲಿಯಬೇಕು. ಮುಂದೆ ಬರಬೇಕು ಅಭಿವೃದ್ದಿಯಾಗಬೇಕು ಎಂದು ಸಾಂತ್ವಾನದ ಮಾತು ಬೇರೆ. ಹೀಗೆ ಬುಡಕಟ್ಟು ಜನರು ಅಭಿವೃದ್ದಿಯಾಗಬೇಕಾದರೆ ಅವರು ಸಮಾಜದ  ಮುಖ್ಯವಾಹಿನಿಗೆ ಬರಬೇಕು ಎನ್ನುವುದು ಒಂದು ಮಾತು. ಅವರು ಮೂಲ ನಿವಾಸದಲ್ಲೇ ಇದ್ದು ಅವರಿಗೆ ಬೇಕಾದ ರೀತಿಯ ಬದುಕನ್ನು ಅವರೇ ರೂಪಿಸಿಕೊಳ್ಳಬೇಕು ಎಂಬುದು ಮತ್ತೊಂದು ಮಾತು. ಈ ರೀತಿಯ ಮಾತುಗಳು ಬುಡಕಟ್ಟು ಜನರ ಬದುಕು ಹೇಗಿರಬೇಕು ಎಂಬುದುನ್ನು ಹೊರಗೆ ನಿಂತು ನಾವು ಹೇಗೆ ನೋಡುತ್ತೇವೆ ಎನ್ನುವುದೇ ಆಗಿದೆಯೇ ಹೊರತು ಅವರ ಬದುಕನ್ನು, ಅವರ ಮುಂದಿನ ಭವಿಷ್ಯವನ್ನು ಅವರು ಹೇಗೆ ರೂಪಿಸಿಕೊಳ್ಳಲು ಬಯಸುತ್ತಿದ್ದಾರೆ ಎಂದು ನೋಡುವ ವ್ಯವದಾನ, ದೃಷ್ಟಿಕೋನ ನಮ್ಮಲಿಲ್ಲ.
ಇವತ್ತು ಬುಡಕಟ್ಟು ಸಮುದಾಯದವರಿಗೆ ನಾವು ಆಮಿಷಗಳನ್ನು ಒಡ್ಡಿ ಗುಡ್ಡ, ಗಾಡು ಪ್ರದೇಶಗಳಲ್ಲಿ ವಾಸ ಮಾಡುವ ಇವರಿಗೆ ನೀವು ಕಾಡಲ್ಲಿಯೇ ಇರುತ್ತೀರಾ ಅಥವಾ ಹೊರಗೆ ಬಂದು ನಾವು ಕಟ್ಟಿಕೊಡುವ ಮನೆಗಳಲ್ಲಿ ಬದುಕುತ್ತೀರಾ ಎಂದು ಕೇಳಿದರೆ ಅವರು ಹೇಳುವುದು ನಾವು ಹೊರಗೆ ಬರುತ್ತೇವೆ ಎಂದು. ಏಕೆಂದರೆ ಆಧುನಿಕತೆಯ ವ್ಯಾಮೋಹದಿಂದ ಮನುಷ್ಯ ಗುಡ್ಡಗಾಡು ಜನಾಂಗಗಳ ಮತ್ತು ವನ್ಯಜೀವಿಗಳ ಭೂಮಿಯನ್ನು ಅಕ್ರಮಿಸಲು ಆರಂಭಿಸಲು, ಅದನ್ನು ತೀವ್ರ ಇಕ್ಕಟ್ಟಿನ ಪ್ರದೇಶಕ್ಕೆ ಸೀಮಿತಗೊಳಿಸಲು ಆರಂಭಿಸಿದ. ಶೇ. ೮೦ಕ್ಕೂ ಹೆಚ್ಚು ಇದ್ದ ಅರಣ್ಯ ಪ್ರದೇಶ ಶೇ. ೨೦ಕ್ಕೂ ಕೆಳಗೆ ಇಳಿದಿದೆ. ಹಿಂದೆ ಶೇ. ೮೦ರಷ್ಟಿದ್ದ ಕಾಡು ಪ್ರದೇಶಗಳಲ್ಲಿ ವಾಸಿಸಿಕೊಂಡಿದ್ದ ಬುಡಕಟ್ಟು ಮತ್ತು ವನ್ಯಜೀವಿಗಳು ಇಂದು ಶೇ. ೨೦ರಷ್ಟಿರುವ ತಮ್ಮ ವಾರಸುದಾರಿಕೆಯ ಕಾಡು ಪ್ರದೇಶ ಇಕ್ಕಟಿನಲ್ಲಿ ಬದುಕುವಂತಾಗಿದೆ. ಅಂತೆಯೇ ಕಾಡಿನಲ್ಲಿ ವಾಸ ಮಾಡುವ ಮೂಲಭೂತ ಹಕ್ಕುಗಳನ್ನು ಸರ್ಕಾರವು ಇಂದು ಕಸಿದುಕೊಂಡಿದೆ. ಮೊದಲಿನಂತೆ ಅವರು ಪ್ರಾಣಿಗಳನ್ನು ಬೇಟೆಯಾಡಬಹುದು. ಸರ್ಕಾರದ ಕೈವಾಡದಿಂದಲೇ ಬೇಕಾದರೆ ಒಂದು ವ್ಯವಸ್ಥೆ ಜಿಂಕೆ ಬೇಟೆಯಾಡಬಹುದು. ಆನೆಯ ದಂತ ಮತ್ತು ಶ್ರೀಗಂಧವನ್ನು ಮಾರಾಟ ಮಾಡಬಹುದು. ಆದರೆ, ಬುಡಕಟ್ಟಿನವರು ಕಾಡಿನ ಉತ್ಪನ್ನಗಳನ್ನು ಸಂಗ್ರಹಿಸುವಂತಿಲ್ಲ. ಇವರು ಕಾಡಿನಲ್ಲಿ ಏನು ಮಾಡಿದರು ಶಿಕ್ಷಾರ್ಹ ಅಪರಾಧ. ಆದರೆ, ಅದೇ ಹಣ್ಣು-ಹಂಪಲು ಜೇನು, ಕಾಡಿನಲ್ಲಿ ವಾಸಿಸುವ ಹೆಣ್ಣುಗಳಿಗೆ ಮನಸೋತವರು ನಮ್ಮ ಊರಿನವರು. ಇದು ಶಿಕ್ಷಾರ್ಹ ಅಪರಾಧವಲ್ಲ. ಏಕೆಂದರೆ ಉಳ್ಳವರ ರೀತಿಯೇ ಹೀಗೆ.
ಇಂದು ಕಾಡಿನ ಎಲ್ಲಾ ಹಕ್ಕುಗಳನ್ನು ಸರ್ಕಾರ ಕಿತ್ತುಕೊಂಡು ಕಾಡಿನಲ್ಲಿ ಬದುಕುವುದು ಬಿಡುವುದು, ನಿಮ್ಮ ಅಭಿಪ್ರಾಯಕ್ಕೆ ಬಿಟ್ಟಿದ್ದು, ಎಂದು ಹೇಳಿದರೆ ‘ಕತ್ತುಹಿಸುಕಿ ಉಸಿರಾಡು’ ಎಂದಂತ್ತಾಗುತ್ತದೆಯಲ್ಲವೆ? ನಮ್ಮ ಸರ್ಕಾರದ ಅರಣ್ಯ ಕಾಯ್ದೆಗಳು ಬಂಡವಾಳ ನೀತಿಯ ಕರಾಳ ಮುಖದಂತೆ ಕಂಡುಬರುತ್ತವೆ. ಬಲತ್ಕಾರವಾಗಿ ನವ್ಯಜೀವಿ ಸಂರಕ್ಷಣೆಯ ಈ ಕಾಯ್ದೆಯ ನೆಪದಲ್ಲಿ ಕಾಡಿನಿಂದ ಅವರನ್ನು ನಾಡಿನ ಕಡೆಗೆ ಓಡಿಸಿ ನಾಡಿನಲ್ಲಿ ವಾಸಿಸದೇ ಪುನಃ ಕಾಡಿಗೂ ಮರಳದೇ ಅತಂತ್ರ ಸ್ಥಿತಿಯನ್ನು ಇಂದು ನಮ್ಮ ಅದೆಷ್ಟೋ ಬುಡಕಟ್ಟು ಸಮುದಾಯಗಳು ಅನುಭವಿಸುತ್ತಿವೆ. ಮತ್ತೊಂದ ಕಡೆ ನಮ್ಮ ನಗರ ವ್ಯವಸ್ಥೆಯು ಸಂಶೋಧನಾ ಕಾರ್ಯಕ್ರಮಗಳಿಗೆ ಪ್ರವಾಸೋದ್ಯಮ ಅಭಿವೃದ್ಧಿಯ ನೆಪದಲ್ಲಿ ಮಾರುಕಟ್ಟೆ ಶಕ್ತಿಗಳಿಗೆ ಕಾಡನ್ನು ತೆರೆದಿಟ್ಟು ಸೂರೆ ಮಾಡುವ ಹುನ್ನಾರ ಇದು. ಹಾಗಾಗಿ ಕಾಯ್ದೆಗಳಿಂದ ಅರಣ್ಯ ರಕ್ಷಣೆ ಸಾಧ್ಯವಿಲ್ಲ ಗುಡ್ಡ-ಗಾಡು ಜನಾಂಗದವರೇ ಕಾಡಿನ ನಿಜ ಕಾವಲುಗಾರರು. ಅವರು ಹಿಂದಕ್ಕೂ ಕಾಡನ್ನು ರಕ್ಷಿಸಿ, ಪೋಷಣೆ ಮಾಡುತ್ತಾ ಬಂದವರು. ಅವರ ಕೈಗೆ ಅರಣ್ಯ ರಕ್ಷಣೆಯ ಕೆಲಸವನ್ನು ಬಿಟ್ಟುಕೊಡಿ ಆಗೆನೋ, ಊರಿನವರ ಗತಿಯನ್ನು ಈ ಹಿನ್ನೆಲೆಯಲ್ಲಿ ಅವರ ಅಭಿವೃದ್ಧಿ ಅವರಿಂದಲೇ ಸಾಧ್ಯ ನಾವು ಮಾಡುತ್ತೇವೆ ಎಂದರಾಗುವುದಿಲ್ಲ.
ಹಿಂದಕ್ಕೆ ಬುಡಕಟ್ಟು ಸಮುದಾಯದಲ್ಲಿ ಹುಟ್ಟಿದ ಬೇಡನ ಮಗ ಏಕಲವ್ಯ ನಾಡಿನವರ ಕಿರುಕುಳವನ್ನು ಅನುಭವಿಸುತ್ತಲೇ ಕಾಡನ್ನು ಕಾಡಿನಲ್ಲಿಯ ವನ್ಯಜೀವಿಗಳನ್ನು ಕಾಡು ಜನರನ್ನು ರಕ್ಷಣೆ ಮಾಡುವ ಕೆಲಸವನ್ನು ಬಹು ಅಚ್ಚುಕಟ್ಟಾಗಿ ನಿರ್ವಹಿಸುತ್ತಿದ್ದ. ಆದರೆ, ಒಂದು ವ್ಯವಸ್ಥೆ ವ್ಯಾಪಾರಸ್ಥ ಶೆಟ್ಟಿಗಳಿಗೆ ಕಾಡನ್ನು ಮಾರಿಕೊಂಡಿರುವ ಸಂಗತಿ. ಶೆಟ್ಟಿಯು ಕಾಡನ್ನು ಕಡಿಸುತ್ತಿರುವಾಗ ಏಕಲವ್ಯವನು ತಡೆಯುತ್ತಾನೆ. ಆಗ ಊರಿನ ರಾಜರು ಕಾಡನ್ನು ನಮಗೆ ಮಾರಾಟ ಮಾಡಿದ್ದಾರೆ. ಇದರಿಂದ ಅವರ ಬೊಕ್ಕಸ ತುಂಬುತ್ತದೆ ನನಗೂ ಒಳ್ಳೆಯ ಲಾಭವಾಗುತ್ತದೆ ಎಂದು ಹೇಳುವ ಮಾತು ನೋಡಿದಾಗ ಅಂದಿನಿಂದ ಇಂದಿನ ತನಕವೂ ಒಂದು ವ್ಯವಸ್ಥೆ ತಮ್ಮ ಬೊಕ್ಕಸವನ್ನು ತುಂಬಿಸಿಕೊಳ್ಳುತ್ತಲೇ ಬಂದು ಬುಡಕಟ್ಟು ಸಮುದಾಯಕ್ಕೆ ನೆಲೆ ಇಲ್ಲದಂತೆ ಮಾಡಿ ಇಂದು ಬುಡಕಟ್ಟುಗಳ ಅಭಿವೃದ್ಧಿ ಎನ್ನುವ ನಾಟಕವಾಡುತ್ತಾರೆ. ಬುಡಕಟ್ಟನ್ನು ಅಭಿವೃದ್ಧಿಗೊಳಿಸಬೇಕೆನ್ನುವ ಆಲೋಚನೆಗಳು ತೆಗೆದುಕೊಳ್ಳುವುದು ಕೂಡ ಬುಡಕಟ್ಟನ್ನು ಸಾಂಸ್ಕೃತಿಕ ಹಿಂಬೀಳುವಿಕೆ ಹಾಗೂ ಸಾಂಸ್ಕೃತಿಕ ಕೀಳರಿಮೆ ಎಂದು ಗ್ರಹಿಸುವುದರ ಮೂಲಕ ಈ ರೀತಿ ರೂಪಗೊಂಡ ಮಾರ್ಗಗಳು ಬುಡಕಟ್ಟನ್ನು ಅನುಕಂಪ ಹಾಗೂ ಋಣಭಾರದ ದೃಷ್ಟಿಕೋನದಿಂದ ನೋಡಿದಂತಾಗಿ ಅವರ ಆತ್ಮವಿಶ್ವಾಸ ಮತ್ತು ಧಾರ್ಮಿಕ ಜಗತ್ತಿನ ದೈವದ ಬಂಧುತ್ವದೊಳಗೆ ಅಲೌಕಿಕ ಜ್ಞಾನಿಯ ನೆಲೆಗಳನ್ನು ಧ್ಯಾನಿಸಿ ಸೃಷ್ಠಿಸಿಕೊಂಡರೆ ಬುಡಕಟ್ಟು ಜಗತ್ತು ಕಾಡಿನ ನೈಸರ್ಗಿಕ ಜೀವಕೋಶಗಳು ಹಾಗೂ ಪರಂಪರೆಯ ಸ್ಮೃತಿ ಬಂಧಗಳ ಬಾಯ್ದೆರೆ ಕೃಷಿಯ ಮೂಲಕ ಚಲನಶೀಲವಾಗಿ ಸೃಷ್ಟಿಗೊಂಡಿರುತ್ತದೆ. ಆಗ ಯಾವುದೇ ಮಾನದಂಡಗಳು ಕೂಡ ಹೇಗಿರಬೇಕು ಎನ್ನುವುದು ಅವಶ್ಯಕವಾಗುತ್ತದೆ. ಕಾಡು-ಮೇಡುಗಳ ನಡುವೆ ಬಹು ಆಸಕ್ತಿಯಿಂದ ಸ್ವಚ್ಚಂದವಾಗಿ ಬದುಕುತ್ತಿದ್ದ ಇವರ ಅಸ್ತಿತ್ವಕ್ಕೆ ವಸಾಹತು ಶಾಹಿ ಆರಂಭವಾದಾಗಿನಿಂದ ಇಂದಿನವರೆಗೂ ಸಂಚಕಾರ ಬರುತ್ತಿದೆ. ಕಾಡಿನ ನಾಶ ಬುಡಕಟ್ಟುಗಳನ್ನು ತಲ್ಲಣಗೊಳಿಸಿದೆ. ಕಾಡನ್ನೇ ನಂಬಿ ಸಮೃದ್ಧ ಸಾಂಸ್ಕೃತಿಕ ಪರಂಪರೆಯನ್ನು ಮೈಗೂಡಿಸಿಕೊಂಡು ಅಲೆಮಾರಿಗಳಾಗಿ ಬದುಕುತ್ತಿದ್ದ ಬುಡಕಟ್ಟುಗಳು ಇಂದು ನಿರ್ಗತಿಕರು, ನಿರ್ವಸತಿಗಾರರು ಆಗುತ್ತಿರುವುದು ದುರದೃಷ್ಟಕರ ಸಂಗತಿ. ಅಂದಾಕ್ಷಣ ಪ್ರಗತಿ ಅಥವಾ ಅಭಿವೃದ್ಧಿಯೇ ಬೇಡವೆಂದಲ್ಲ, ಆದರೆ, ಕಾಡನ್ನೇ ನಂಬಿ ಬದುಕುತ್ತಿದ್ದ ಬುಡಕಟ್ಟುಗಳು ಇಂದು ಉದರ ಪೋಷಣೆ ಅನಿವಾರ್ಯವಾಗಿ ನಾಗರಿಕ ಸಂಪರ್ಕದಲ್ಲಿ ಬರಬೇಕಾಗಿದೆ. ನಾಗರೀಕ ಸಂಪರ್ಕದ ಹೊಡೆತದಿಂದ ಬುಡಕಟ್ಟು ಕುಟುಂಬಗಳು ತತ್ತರಿಸುತ್ತಿವೆ. ಕುಲಕಸುಬು ಸಂಪ್ರದಾಯಗಳ ಬಗ್ಗೆ ಅಚಲವಾದ ವಿಶ್ವಾಸವಿಟ್ಟಿದ್ದ ಬುಡಕಟ್ಟುಗಳು ಔಪಚಾರಿಕ ಶಿಕ್ಷಣದ ಅರೆ ಪ್ರಜ್ಞೆಯ ಅಟ್ಟಹಾಸದಿಂದ ನೌಕರಿ ಇತ್ಯಾದಿ ಆಸೆ ಆಮಿಷಗಳಿಗೆ ಬಲಿಯಾಗಿ ತಮ್ಮ ಸಂಪ್ರದಾಯಕ ಬದುಕಿಗೆ ತಿಲಾಂಜಲಿಯನ್ನು ಇಟ್ಟಿದೆ. ಇವರು ತಮ್ಮ ಮೂಲದ ಸಂಸ್ಕೃತಿಯನ್ನು ಬಿಟ್ಟು ತಮ್ಮದಲ್ಲದ ಬೇರೆಯವರ ಸಂಸ್ಕೃತಿಯಿಂದ ಬಂದ ಕೆಲವು ಒಂದು ಉನ್ನತಸ್ಥಾನವನ್ನು ಪಡೆದ ತಕ್ಷಣ ಸತ್ಯನಾರಾಯಣ ಪೂಜೆ, ರಾಘವೇಂದ್ರ ಸ್ವಾಮಿ ಪೂಜೆ, ನಾಗರೀಕ ದುಬಾರಿ ದೇವರುಗಳಿಗೆ ಹರಕೆ ಹೊರುವುದು, ಮುಡಿ ಕೊಡುವುದು, ಜೊತೆಗೆ ನಾವು ಬುಡಕಟ್ಟು ಸಮುದಾಯದವರು ಎಂದು ಹೇಳಿದರೆ ನಮಗೆಲ್ಲಿ ಕುಂದು ಉಂಟಾಗುತ್ತದೆಯೋ ಎಂದು ತಮ್ಮನ್ನು ತಾವು ಬುಡಕಟ್ಟಿಗೆ ಸೇರಿದವರು ಎಂದು ಗುರುತಿಸಿಕೊಳ್ಳದೇ ಮೇಲ್‌ಸ್ಥರದವರ ಜೊತೆಗೆ ಅವರಂತೆಯೇ ಆಚರಣೆ, ಸಂಪ್ರದಾಯಗಳನ್ನು ರೂಢಿಸಿಕೊಳ್ಳಲು ಮುಂದಾಗುತ್ತಿದ್ದಾರೆ.
ನಾನು ಹೇಳಲು ಹೊರಟಿರುವುದು ಇಷ್ಟೇ ಬುಡಕಟ್ಟು ಸಮುದಾಯಗಳಿಗೆ ಸೇರಿದವರು ಯಾರೇ ಆಗಲೀ ಅರ್ಥಿಕವಾಗಿ ಶೈಕ್ಷಣಿಕವಾಗಿ ಅಭಿವೃದ್ಧಿಯನ್ನು ಪಡೆದಿದ್ದಾರೋ ಅವರು ನಾಗರಿಕ ಪ್ರತಿಷ್ಠೆಗಳಿಗೆ ಒಳಗಾಗದೆ ಆ ಸಮುದಾಯದ ಇತರರಿಗಾಗಿ ಶಾಲೆಗಳನ್ನೋ ವಸತಿ ನಿಲಯಗಳನ್ನೋ, ಗಂಜಿ ಕೇಂದ್ರಗಳನ್ನೋ ಅಥವಾ ಇಂತಿಷ್ಟು ವಿದ್ಯಾರ್ಥಿಗಳಿಗೆಂದು ಶಿಕ್ಷಣದ ವ್ಯವಸ್ಥೆಯನ್ನು ಕಲ್ಪಿಸುತ್ತಾ ಹೋದರೆ ಬುಡಕಟ್ಟು ಸಮುದಾಯವು ಇನ್ನಷ್ಟು ಅಭಿವೃದ್ಧಿ ಹೊಂದಲು ಸಾಧ್ಯ. ನಮ್ಮ ದೇಶ ಬುಡಕಟ್ಟು ಸಮುದಾಯಗಳನ್ನು ನಾವು ದುಡಿಯುವವರು ಕೂಲಿಕಾರರು ಎಂದು ಪರಿಗಣಿಸಿದ್ದೇವೆಯೇ ವಿನಃ ಅವರು ಕೂಡ ಉತ್ಪಾದಕರು ಎಂದು ನೋಡಲೇ ಇಲ್ಲ. ಅವರ ಉತ್ಪಾದನಾ ಚಟುವಟಿಕೆಗಳು ನಿರ್ಲಕ್ಷಿಸಿದಲ್ಲದೇ ಆಧುನಿಕ ಅಭಿವೃದ್ಧಿ ಪರಂಪರೆಯಲ್ಲಿ ಅವರು ಒಂದು ರೀತಿಯ ಭಾರ ಎಂದು ತಿಳಿಯುವುದು ಸರಿಯಲ್ಲ. ನಮ್ಮ ಸ್ವಾತಂತ್ರ್ಯೋತ್ತರ ಆಡಳಿತವು ಒಂದು ಉತ್ಪಾದನಾ ಕ್ಷೇತ್ರ ಎಂದು ಪರಿಗಣಿಸಿತ್ತು. ಆದರೆ, ಅದನ್ನು ಸಾವಿರಾರು ವರ್ಷಗಳಿಂದ ಕಾಪಾಡಿಕೊಂಡು ಬಂದಿದ್ದ ಅದರೊಳಗಿನ ಬುಡಕಟ್ಟು ಸಮುದಾಯಗಳನ್ನು ಅರಣ್ಯಕ್ಕೆ ಮಾರಕ ಎಂದು ತಿಳಿದು ಅವರನ್ನು ಅರಣ್ಯದಿಂದ ಓಡಿಸುವ ಪ್ರಯತ್ನ ಎಲ್ಲೆಲ್ಲೂ ನಡೆಯಿತು. ಸರ್ಕಾರಿ ಒಡೆತನದ ಅರಣ್ಯ ಇಲಾಖೆ ಅದರೊಳಗೆ ನೌಕರ ಶಾಹಿಯನ್ನು ಹುಟ್ಟುಹಾಕಿತು. ಈ ನೌಕರಿಶಾಹಿ ಭೂ ಮಾಲೀಕರು ಬಂಡವಾಳ ಶಾಹಿಗಳ ಪರವಾಗಿದ್ದ ಕಾರಣ, ಕಳೆದ ಸುಮಾರು ವರ್ಷಗಳಿಂದ ಅರ್ಧದಷ್ಟು ಅರಣ್ಯವನ್ನು ನಾವು ಕಳೆದುಕೊಂಡೆವು. ಅರಣ್ಯದ ಪಾಲಕರು ಅದರ ಉತ್ಪಾದಕರೂ ಆಗಿದ್ದ ಗಿರಿಜನರನ್ನು ಕಡೆಗಣಿಸಿದ್ದೇ ಅರಣ್ಯ ನಾಶಕ್ಕೆ ಕಾರಣವಾಯ್ತು. ಇಂತಹ ಅಧಿಕಾರಶಾಹಿ ನೀತಿಗಳಿಂದ ನಾವು ಕಳೆದುಕೊಂಡಿದ್ದು, ಕೇವಲ ಅರಣ್ಯವನ್ನಲ್ಲ. ಆ ಅರಣ್ಯವನ್ನು ಕುರಿತಾದ ಒಂದು ಜ್ಞಾನ ಪರಂಪರೆಯನ್ನು.
ನಮ್ಮ ಕಾಡಿನಲ್ಲಿಯೇ ಕರಾವಳಿಯನ್ನು ಮೊದಲುಗೊಂಡ ದಟ್ಟವಾಗಿ ಹಬ್ಬಿರುವ ಅರಣ್ಯದಲ್ಲಿ ಅದೆಷ್ಟೋ ಔಷಧಿ ಸಸ್ಯಗಳಿದ್ದವು. ಅದೆಷ್ಟೋ ಬಗೆಯ ಜೀವರಾಶಿಗಳಿದ್ದು, ನಾವು ಸಣ್ಣವರಿದ್ದಾಗ ತಾಳೆ, ಮಾವು-ಬೇವುಗಳ ತೋಪು ಅಲ್ಲಿ ಕಣ್ಣಿಗೆ ಬೀಳುತ್ತಿದ್ದ ಮೊಲ, ನರಿ, ಕಾಡು ಹಂದಿ, ತೋಳ, ಚಿರತೆ, ಹಾವು, ನವಿಲುಗಳು ಹಕ್ಕಿಪಕ್ಷಿಗಳು ನಮ್ಮ ಕಣ್ಣಿಗೆ ಇಂದು ಬೀಳುತ್ತಿಲ್ಲ. ಇಂತಹ ಇಡೀ ಜೀವರಾಶಿಯ ಅರಿವಿದ್ದ ಗಿರಿಜನರನ್ನು ನಾವು ಸಕ್ರಿಯವಾಗಿ ಬಳಸಿಕೊಂಡಿದ್ದರೆ ಅರಣ್ಯವು ಉಳಿದಿರುತ್ತಿತ್ತು. ಆ ಜ್ಞಾನ ಸಂಪತ್ತು ಇರುತ್ತಿತ್ತು. ನಾವು ಇಂದು ಹೆಸರಿಗೆ ಮಾತ್ರ ಬುಡಕಟ್ಟು ಗಿರಿಜನರಿಗೆ ಅದು ಮಾಡಿದ್ದೇವೆ. ಇದು ಮಾಡಿದ್ದೇವೆ ಎಂದು ಹೇಳುತ್ತಾ ಗಿರಿಜನ ಪ್ರದೇಶಗಳಲ್ಲಿ ಆರೋಗ್ಯ ಕೇಂದ್ರಗಳನ್ನು ತೆರೆದಿದ್ದೇವೆ. ಎಷ್ಟೋ ಶಾಲೆಗಳನ್ನು ತೆರೆದಿದ್ದೇವೆ. ಹಾಸ್ಟೆಲ್‌ಗಳನ್ನು ತೆರೆದಿದ್ದೇವೆ ಎಂಬುದರ ಮೇಲೆ ನಮ್ಮ ಅಭಿವೃದ್ಧಿಯ ಕಾರ್ಯದ ಅಡಿ, ನಮ್ಮ ಬೆನ್ನು ನಾವೇ ತಟ್ಟಿಕೊಳ್ಳುತ್ತಿದ್ದೇವೆ. ಆದರೆ, ಅವುಗಳು ಎಷ್ಟು ಬುಡಕಟ್ಟು ಜನರಿಗೆ ಉಪಯುಕ್ತವಾಗಿವೆ. ಅವರಿಗೆ ಸೇವೆ ಸಲ್ಲಿಸುತ್ತಿವೆ ಎನ್ನುವುದರ ಕಡೆಗೆ ಗಮನಹರಿಸುವುದಿಲ್ಲ. ವಸಾಹತು ಶಾಹಿ ನೆಲೆಯಲ್ಲಿಯೇ ಕಾರ್ಯನಿರ್ವಹಿಸಿ ಹಿತಾಸಕ್ತಿ ಸಮುದಾಯಗಳಷ್ಟೇ ನೆರವಾಗುತ್ತಿವೆ ಎನ್ನುವುದು ಗಮನಕ್ಕೆ ಬಂದರೂ ಬಾರದಂತೆ ನಮ್ಮ ವ್ಯವಸ್ಥೆ ನೋಡಿಕೊಳ್ಳುತ್ತದೆ. ಅಂದರೆ ನಮ್ಮ ವ್ಯವಸ್ಥೆಯು ಬುಡಕಟ್ಟು ಉಪಯೋಜನೆಯೆಂದೋ ಬುಡಕಟ್ಟು ಸಹಕಾರ ಯೋಜನೆಯೆಂದೋ ಒಂದಿಷ್ಟು ಕಾರ್ಯ ಯೋಜನೆಯನ್ನು ರೂಪಿಸಿ ಇಂತಿಷ್ಟು ಹಣವನ್ನು ಅದಕ್ಕೆ ತೊಡಗಿಸಿ ಕೈತೊಳೆದುಕೊಳ್ಳುತ್ತದೆ. ಅದರ ಪ್ರತಿಫಲ ಏನು? ಯಾರಿಗೆ ಎಷ್ಟು ಅದರ ಫಲ ದೊರೆಯಿತು. ಯಾರ ಕೈ ಸೇರಿತು ಎಂದು ಯೋಚನೆ ಮಾಡದೆ ಇದು ನಮ್ಮ ಸಾಧನೆಯೆಂದು ಬೀಗುತ್ತಿದೆ.
ನೆಹರುರವರಿಂದ ಇಂದಿನ ಸರ್ಕಾರದ ತನಕ ಇದೇ ನಡೆಯುತ್ತಿದೆ ಅಭಿವೃದ್ಧಿಯ ಹೆಸರಿನಲ್ಲಿ ನಾನು ಬುಡಕಟ್ಟುಗಳ ಜೊತೆ ವಾಸವಾಗಿದ್ದೇನೆ. ಅಲ್ಲಿ ನನ್ನ ಗೆಳೆಯರಿದ್ದರು ಎಂದು ನೆಹರು ಹೇಳಿದರೆ ಗ್ರಾಮಾಭಿವೃದ್ಧಿಯ ಹೆಸರಿನಲ್ಲಿ ಗ್ರಾಮವಾಸ್ತವ್ಯದ ನೆಪದಲ್ಲಿ ರಾಜಕಾರಣಿಗಳು ಗ್ರಾಮವಾಸ್ತವ್ಯ ಮಾಡುತ್ತಿದ್ದ ಗ್ರಾಮ, ಆ ಗ್ರಾಮದ ಇವರು ತಂಗುವ ಮನೆ ಮದುವಣಗಿತ್ತಿಯ ತರಹ ಶೃಂಗಾರಗೊಳ್ಳುತ್ತಿದ್ದವು. ಆದರೆ, ಇಂದು ಅದೇ ಹಳ್ಳಿ, ಆ ಮನೆ ರವ-ರವ ಎನಿಸುತ್ತಿವೆ. ಇನ್ನು ಇತರರ ಸರದಿ ನಾನು ರೈತರ ಹೆಸರಿನಲ್ಲಿ ಪ್ರಮಾಣ ವಚನ ಮಾಡಿದ್ದೇನೆ, ರೈತರನ್ನು ವಿದೇಶಕ್ಕೆ ಕಳಿಸುತ್ತೇನೆ ಎಂದರೆ ಅಭಿವೃದ್ಧಿಯಾದಂತಾಗುತ್ತಾದೆಯೇ? ಅಂದಿನಿಂದ ಇಂದಿನ ತನಕವು ಸತತವಾಗಿ ಒಂದಲ್ಲಾ ಒಂದು ರೀತಿಯಲ್ಲಿ ಅಭಿವೃದ್ಧಿ ಎನ್ನುವ ಹೆಸರಿನಲ್ಲಿ ವಸಾಹತು ಶಾಹಿ ಕೆಲಸ ಮಾಡುತ್ತಲೇ ಬಂದಿದೆ.
ಒಟ್ಟಾರೆ ಬುಡಕಟ್ಟು ಅಭಿವೃದ್ಧಿಯನ್ನು ಯಾರು ಮಾಡಬೇಕಿಲ್ಲ. ಅವರ ಪಾಡಿಗೆ ಅವರನ್ನು ಬದುಕಲು ಬಿಟ್ಟರೆ ಅವರು ತಾವಾಗಿಯೇ ಅಭಿವೃದ್ಧಿಯನ್ನು ಹೊಂದುತ್ತಾರೆ. ಅವರಿಗೆ ನಾಗರೀಕರಣದ ವಾಸನೆ ಬಡಿದಿದೆ, ಹೀಗೆ ನಾವು ನಮ್ಮ ಸಂಸ್ಕೃತಿ, ಕಲೆಯನ್ನು ಉಳಿಸಿಕೊಂಡು ಮುಂದುವರಿಯಬೇಕು ಎನ್ನುವುದು ತಿಳಿದಿದೆ. ಹಾಗೆಯೇ ಮಾಡುತ್ತಾರೆ. ಆದರೆ, ನಾವು ಅವರನ್ನು ತುಳಿಯುವ ಪ್ರಯತ್ನ ಮಾಡದಿದ್ದರೆ ಸಾಕು. ಅಭಿವೃದ್ಧಿಯ ಮಂತ್ರವನ್ನು ಪಠಿಸಿ ಮಂತ್ರ ಮುಗ್ಧರನ್ನಾಗಿಸುವ ಚಾಳಿಯನ್ನು ಇನ್ನಾದರೂ ಒಂದು ವ್ಯವಸ್ಥೆ ಮಾಡದೇ ಇದ್ದರೆ ಸಾಕು.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೫. ಬುಡಕಟ್ಟುಗಳು ಮತ್ತು ಶಿಕ್ಷಣ
ಈ ನೆಲದಲ್ಲಿ ಶತಮಾನಗಳಿಂದ ನೆಲೆಸಿರುವ ಪೂರ್ವಿಕರೆ ಬುಡಕಟ್ಟುಗಳು. ಇವರೇ ಈ ನೆಲೆದ ಅತೀಪ್ರಾಚೀನ ಆದಿವಾಸಿಗಳು. ಗುಡ್ಡ-ಗಾಡುಗಳಲ್ಲಿ ಅಲೆಮಾರಿಯಾಗಿ ವಾಸಿಸುತ್ತಿದ್ದ ಈ ಜನವರ್ಗ ನಮ್ಮ ನೈಜ ಪ್ರತಿನಿಧಿಗಳು. ನಮ್ಮ ಮಾನವ ಜನಾಂಗದ ಅತೀ ಪ್ರಾಚೀನ ಸಂಸ್ಕೃತಿಯ ಕುರುಹಾಗಿ ಇವರನ್ನು ಸಾಕ್ಷಿಕರಿಸಿದರೆ ಅಂತಹ ತಪ್ಪೇನು ಆಗುವುದಿಲ್ಲ. ಆರ್ಥಿಕ ಹಾಗೂ ಸಾಮಾಜಿಕ ಬೆಳವಣಿಗೆಯಿಂದ ಈ ಜನಾಂಗಗಳನ್ನು ದೂರವಿರಿಸಿದ್ದೆ ಇವರ ಹಿಂದುಳಿವಿಕೆಗೆ ಪ್ರಮುಖ ಕಾರಣ ಎನ್ನಬಹುದು. ಮೇಲ್ಜಾತಿಯ ಹಿಂದುಗಳು ಹಾಗೂ ಕೆಲವು ಹಿತಾಸಕ್ತಿಗಳ ಸಂಕುಚಿತ ಮನೋದೃಷ್ಟಿಯಿಂದ ಬುಡಕಟ್ಟುಗಳು ಸಮಾಜದ ಮುಖ್ಯವಾಹಿನಿಗೆ ಬರಲು ಶ್ರಮಿಸಿದವು.
ಬುಡಕಟ್ಟುಗಳು ಶಿಕ್ಷಣದ ಆರಂಭಿಕ ಪ್ರಯತ್ನಗಳನ್ನು ತಿಳಿಯುವಾಗ ಆ ಕಾಲದ ಜನರ ಮನಸ್ಥಿತಿ, ಬುಡಕಟ್ಟು ಹಾಗೂ ಬುಡಕಟ್ಟೇತರ ಜನವರ್ಗದ ನಡುವೆ ಇದ್ದ ಭಿನ್ನತೆಯನ್ನು ಅವಲೋಕಿಸಬೇಕಾಗುತ್ತದೆ. ಬುಡಕಟ್ಟಿನ ಜನವರ್ಗದವರ ಕುರಿತು ಅನೇಕ ಅಪನಂಬಿಕೆಗಳನ್ನು ಸೃಷ್ಟಿಸಿ, ಅವರು ಅನಾಗರಿಕರೆಂಬಂತೆ ಬಿಂಬಿಸುತ್ತಿದ್ದ ಕಾಲಘಟ್ಟವದು. ಅವರನ್ನು ಪ್ರಾಣಿಗಳಿಗಿಂತ ಕನಿಷ್ಠವಾಗಿ ನಡೆಸಿಕೊಂಡ ಜನವರ್ಗವದು. ಆ ಸಮಾಜದಲ್ಲಿ ಸಂಕುಚಿತ ಮನೋಭಾವ, ಅಷ್ಪಶೃತೆ ಹಾಗೂ ಆದಿವಾಸಿಗಳ ಕುರಿತಾದ ಅಪನಂಬಿಕೆಯೇ ಬುಡಕಟ್ಟುಗಳು ಸಾಮಾಜಿಕವಾಗಿ ಶೈಕ್ಷಣಿಕವಾಗಿ ಹಿಂದುಳಿಯಲು ಕಾರಣವಾಯಿತು. ಬುಡಕಟ್ಟುಗಳು ನಮ್ಮ ಸಮಾಜದಲ್ಲಿ ಸಹಜವಾಗಿ ಹೊಂದಿದ್ದ ಅನೌಪಚಾರಿಕ ಶಿಕ್ಷಣ ವ್ಯವಸ್ಥೆಯೇ ಅದ್ಭುತವಾದುದಾಗಿತ್ತು. ತಮ್ಮ ಹಾಡಿಯ ನಾಯಕನಿಂದಾಗಿ ಹಿರಿಯರಿಂದ, ಅದೇ ಪರಿಸರದಲ್ಲಿ ಬೆಳೆಯುವ ಮಕ್ಕಳು ಶಿಕ್ಷಣ ಪಡೆಯುತ್ತಿದ್ದರು. ಅದು ಜೀವನಾನುಭವದ ಶಿಕ್ಷಣವಾಗಿತ್ತು. ಈ ಅನೌಪಚಾರಿಕ ಮಾರ್ಗದಲ್ಲಿ ಸಂಸ್ಕೃತಿಯ ಪ್ರಸಾರದ ಕಲಿಕೆ ಮಕ್ಕಳಿಗೆ ಲಭ್ಯವಾಗುತ್ತಿತ್ತು. ಇಂದಿನ ಸಾಕ್ಷರತಾ ಶಿಕ್ಷಣಕ್ಕಿಂತ ಸಂಪೂರ್ಣವಾಗಿ ಭಿನ್ನವಾಗಿದ್ದ ತಲೆ-ತಲಾಂತರಗಳಿಂದ ಮೌಖಿಕವಾಗಿ ಸಾಗಿ ಜಾನಪದೀಯ ಶಿಕ್ಷಣ ಪರಂಪರೆ ಬುಡಕಟ್ಟುಗಳ, ಅತ್ಯಂತ ರೋಚಕ ಸಂಗತಿಯಾಗಿದೆ. ಬೇಟೆ, ಆಹಾರ ಸಂಗ್ರಹಣಾ ವಿಧಾನ, ನಾಟಿ ಔಷಧಿ ವಿದ್ಯೆ, ಪ್ರಾಣಿಗಳ ಚಲನವಲನ, ನೀರಿನ ಮೂಲ, ನಿಸರ್ಗದ ವಿಕೋಪಗಳ ಪೂರ್ವಜ್ಞಾನ, ಸ್ವಯಂ ರಕ್ಷಣಾ ಕಲೆ, ದೈಹಿಕ ಕಸರತ್ತು, ವಾಸನಾಶಕ್ತಿ, ಕಾಡಿನ ಉತ್ಪಾದನೆಗಳ ಸಂಗ್ರಹ, ಹಕ್ಕಿಪಕ್ಷಿಗಳ ಕುರಿತು ಅರಿವು ಹಾಗೂ ತಮ್ಮ ಜನವರ್ಗದಲ್ಲಿ ಆಚರಿಸಬೇಕಿರುವ ಸಂಪ್ರದಾಯಗಳ ಶಿಕ್ಷಣ ಅವರಿಗೆ ಸಂಪ್ರದಾಯಕವಾಗಿ ದೊರೆಯುತ್ತಿತ್ತು. ತಮ್ಮ ಸಮುದಾಯದಲ್ಲಿ ಪಾಲಿಸಲೇಬೇಕಾದ ‘ನಿಷಿದ್ಧ’ಗಳ ತಿಳುವಳಿಕೆ ಜೀವನದ ಭಾಗವೇ ಆಗಿರುತ್ತಿತ್ತು.
ಸ್ವಾತಂತ್ರ್ಯ ಪೂರ್ವದಲ್ಲಿ ಬುಡಕಟ್ಟು ಸಮುದಾಯಗಳ ಶಿಕ್ಷಣ
ಸ್ವಾತಂತ್ರ್ಯ ಪೂರ್ವದ ಭಾರತದಲ್ಲಿ ಆದಿವಾಸಿಗಳ ಕುರಿತಾಗಿ ಇದ್ದ ನಿರ್ಲಕ್ಷ್ಯದ ಧೋರಣೆಯಿಂದಾಗಿ ಅವರು ಮೂಲೆಗುಂಪಾಗಿದ್ದರು. ಬುಡಕಟ್ಟು ಸಮುದಾಯಗಳು ಹೊಂದಿದ್ದ ನಿಸರ್ಗ ಸಹಜಗುಣಗಳಾದ ನಾಚಿಕೆಯ ಸ್ವಭಾವ, ಅಲೆಮಾರಿತನ ಯಾರೊಂದಿಗೂ ನೇರವಾಗಿ ವ್ಯವಹಾರಿಸದ ಮುಜುಗರ ಸ್ವಭಾವಗಳಿಂದ ಅವರು ಶಿಕ್ಷಣದಿಂದ ವಂಚಿತರಾಗಬೇಕಾಯಿತು. ಇಂತಹ ಸಂದರ್ಭದಲ್ಲಿ ಅಧಿಕಾರಿಗಳು, ಲೇವಾದೇವಿಯವರು ವ್ಯಾಪಾರಿಗಳು, ಜಮೀವುದಾದರು, ಪುರೋಹಿತವರ್ಗದವರಿಂದ ಬುಡಕಟ್ಟು ವರ್ಗಗಳು ಸದಾ ಅನ್ಯಾಯಕ್ಕೆ ಒಳಗಾದವು. ನೇರವಾದ ಶಿಕ್ಷಣದ ಕಾರ್ಯಕ್ರಮಗಳೇನು ಅವರಿಗೆ ದೊರೆಯಲಿಲ್ಲ. ಇಂತ ಸಂದರ್ಭದಲ್ಲಿ ಬುಡಕಟ್ಟು ಜನಾಂಗದ ಶಿಕ್ಷಣದ ಆಶಾದೀಪವಾದವರು ಕ್ರಿಶಚಿಯನ್ ಮಿಷನರಿಗಳು. ಆದ್ದರಿಂದ ಕ್ರಿಶ್ಚಿಯನ್ ಮಿಷನರಿಗಳನ್ನು ಬುಡಕಟ್ಟು ಸಮುದಾಯಗಳ ಶಿಕ್ಷಣ ಪ್ರಸಾರದ ಆರಂಭಿಕರೆಂದು ಗುರುತಿಸಲಾಗುತ್ತದೆ. (ಸುಜಾತಾ, ೧೯೮೭ ಭಾರತದಲ್ಲಿ ನಿರ್ಲಕ್ಷಿತ ‘ಯೆನಾಡಿ’ ಬುಡಕಟ್ಟು ಶಿಕ್ಷಣ) ಮೂಲಕ: ಇಲ್ಲಿತ ಶೋಷಿತತರನ್ನು ಕ್ರೈಸ್ತ ಮತಕ್ಕೆ ಮಾತಾಂತರಗೊಳಿಸುವ ಉದ್ದೇಶ ಹೊಂದಿದ್ದರು. ದೇಶಿಯರ ಆವಕೃಪೆಗೆ ಒಳಗಾದ ಬುಡಕಟ್ಟುಗಳು ಕ್ರೈಸ್ತರ ಅನುಕಂಪಕ್ಕೆ ಮಾರುಹೋದವು. ಮತಾಂತರ ಹೊಂದಿದ್ದು ಈಗ ಇತಿಹಾಸ (ಶ್ರೀನಿವಾಸ, ೧೯೬೨)
ಸ್ವಾತಂತ್ರ್ಯ ಪೂರ್ವದಲ್ಲಿ ದಾಖಲಿಸಲೇ ಬೇಕಾದದ್ದು ಎರಡು ಸಾಮಾಜಿಕ ಚಳುವಳಿಗಳು. ಒಂದು ಮಹಾತ್ಮಗಾಂಧಿಯವರ ನೇತೃತ್ವದಲ್ಲಿ ನಡೆದ ‘ರಾಷ್ಟೀಯ ಚಳುವಳಿ’ ಹಾಗೂ ಇನ್ನೊಂದು ಮಹಾರಾಷ್ಟದಲ್ಲಿ ಗೋದಾವರಿ ಪುರಲೇಕರ ರವರ ನೇತೃತ್ವದಲ್ಲಿ ನಡೆದ ಸಾಮಾಜಿಕ ಚಳುವಳಿಗಳು ಬುಡಕಟ್ಟು ಜನಾಂಗದ ಶಿಕ್ಷನಕ್ಕೆ ಸಾಂಸ್ಕೃತಿಕ ಸ್ವರೂಪ ನೀಡಿದವು. ಗಾಂಧೀಜಿಯವರ ತತ್ವಗಳಿಂದ ಪ್ರಭಾವಿತರಾದ ಜನಪ್ರಿಯರಾದ ಠಕ್ಕರ್ ಬಾಪು ಅವರು ಗುಜರಾತ್ ಹಾಗೂ ಮಹಾರಾಷ್ಟ್ರಗಳಲ್ಲಿ ಆಶ್ರಮ ಶಾಲೆಗಳನ್ನು ತೆರೆದರು. ಗೋದಾವರಿ ಪುಲೇಕರರವರ ತಾನೆ ಜಿಲ್ಲೆಯಲ್ಲಿ ಶಾಲೆಯನ್ನೂ ಆರಂಭಿಸಿದರು.
ಸಾಕ್ಷರತೆಯಲ್ಲಿ ಒಟ್ಟು ವಿದ್ಯಾರ್ಥಿಗಳು ಸಂಖ್ಯೆಗಳ ಮತ್ತು ಬುಡಕಟ್ಟಿನ ಮಕ್ಕಳ ಸಂಖ್ಯೆಗಳ ಅಜಗಜಾಂತರ ವ್ಯತ್ಯಾಸ ಕಂಡುಬಂದಿದೆ. ೧೦೦೦ ಹೆಣ್ಣು ಮಕ್ಕಳಲ್ಲಿ ಕೇವಲ ೦೨ ಮಾತ್ರ ಸಾಕ್ಷರರಾಗಿದ್ದರೆಂದರೆ, ಆಗಿನ ಶಿಕ್ಷನದ ಸಿತ್ಥಿಯನ್ನು ಊಹಿಸಲು ಸಾಧ್ಯ, ೧೯೩೧ರಲ್ಲಿ ಭಾರತದ ಒಟ್ಟು ಸಾಕ್ಷರತೆಯ ಪ್ರಮಾಣ ೬.೫೦% ಇದ್ದರೆ, ಬುಡಕಟ್ಟುಗಳ ಸಾಕ್ಷರತೆಯು ಕೇವಲ೦.೭೫% ಇರುವುದು ಕೊಂಡುಬರುತ್ತದೆ. ಸಾಮಾಜಿಕ ಜನಾಂದೋಲನಗಳು. ಮಿಷನರಿಗಳ, ಪ್ರಯತ್ನಗಳಿಂದಾಗಿ, ಕ್ರಮೇಣವಾಗಿ ಬುಡಕಟ್ಟು ಜನಸಮುದಾಯದ ಶಿಕ್ಷನ ೦೯೫೦ ಸುಮಾರಿನಲ್ಲಿ ಆಶಾದಾಯಕ ಬೆಳವಣಿಗೆಯ ಕಡೆಗೆ ಮುಕಮಾಡಿತೆಂದು ಹೇಳಬಹುದಾಗಿದೆ.
ಸ್ವಾತಂತ್ರ್ಯ ನಂತರದಲ್ಲಿ ಬುಡಕಟ್ಟು ಸಮುದಾಯಗಳ ಶಿಕ್ಷಣ
ಬುಡಕಟ್ಟು ಸಮುದಾಯಗಳ ಜೀವನಾಭಿವೃದ್ದಿ ಹಾಗೂ ಶಿಕ್ಷಣ, ಸಂಸ್ಕೃತಿಯ ಕುರಿತು ಭಾರತದ ಪ್ರಥಮ ಪ್ರಧಾನಿ ಜವಾಹರಲಾಲ್ ನೆಹರು ಅವರು ಹೇಳಿದ್ದು ಹೀಗೆ “ಆಧುನಿಕತೆ ಹಾಗೂ ಸುಧಾರಣಾವಾದದ ನೆಲೆಯಲ್ಲಿ ಬುಡಕಟ್ಟುಗಳ ಸಂಸ್ಕ್ರತಿಯನ್ನು ನಿರ್ಲಕ್ಷಿಸುವ ಹಾಗಿಲ್ಲ. ಶಿಕ್ಷನ, ಪಟ್ಯಕ್ರಮ ಹಾಗು ಬುಡಕಟ್ಟು ಸಮುದಾಯಗಳ ಸಂಸ್ಕೃತಿಯ ಪೂರಕ ವ್ಯವಸ್ಥೆಯು ಅಷ್ಟು ಸುಲಭಕಾರ್ಯವಲ್ಲ. ಔಪವಾರಿಕ ಶಿಕ್ಷಣದಿಂದಲೇ  ನಾವು ಬುಡಕಟ್ಟುಗಳ ಶಿಕ್ಷಣ ಅಭಿವೃದ್ದಿ ಸಾಧಿಸಲು ಸಾಧ್ಯವಿಲ್ಲ ಅದಕ್ಕಾಗಿ ವಿಶೇಷ ಶಿಕ್ಷಣದ ಕ್ರಮಗಳನ್ನು ಅವರ ಅಗತ್ಯಗಳ ಅನುಸಾರ ರೂಪಿಸಬೇಕಾದ ತುರ್ತು ಅಗತ್ಯವಿದೆ” (ಜವಾಹರಲಾಲ್ ನೆಹರು, ಆದಿವಾಸಿ, ೧೯೬೫) ಇದು ನೆಹರುರವರಿಗೆ ಅವರು ಸ್ವಾತಂತ್ರ್ಯ ನಂತರ ಬುಡಕಟ್ಟು ಸಮುದಾಯದ ಶಿಕ್ಷಣದ ಕುರಿತು ಇದ್ದ  ಕಳಕಳಿಹಾಗೂ ಮುನ್ನೋಟವನ್ನು ತಿಳಿಸುತ್ತದೆ.
ಬುಡಕಟ್ಟು ಶಿಕ್ಷಣ ಹಾಗೂ ಸಮುದಾಯಗಳ ಹಿತಾಸಕ್ತಿಯನ್ನು ಕಾಪಾಡುವ ಕೆಲಸ ಸೌಲಭ್ಯಗಳು ಸಂಬಿಧಾನದಲ್ಲಿ ರೂಪಿತವಾದವು. (ಕಲಂ ೪೬, ಪರಿಶಿಷ್ಟಜಾತಿ -ಜನಾಂಗದ ಶೈಕ್ಷಣಿಕ ಹಾಗೂ ಆರ್ಥಿಕ ಹಿತವನ್ನು ರಕ್ಷಿಸುವುದು ರಾಜ್ಯದ ಹೊಣೆಗಾರಿಕೆಯಾಗಿದೆ. ರಾಜ್ಯವು ಈವರ್ಗಗಳನ್ನು ಸಾಮಾಜಿಕ ಅನ್ಯಾಯ ಹಾಗೂ ಎಲ್ಲ ಬಗೆಯ ಆಕ್ರಮಣಗಳಿಂದ ರಕ್ಷಿಸಬೇಕು.) ಕೋಠಾರಿ ಶಿಕ್ಷಣ ಆಯೋಗವು (೧೯೬೪-೬೬)ರಲ್ಲಿ ತನ್ನ ಶಿಫರಸ್ಸುಗಳಲ್ಲಿ ಬುಡಕಟ್ಟು ಜನಾಂಗ ಶಿಕ್ಷಣಕ್ಕೆ ಆದ್ಯತೆ ನೀಡುವಂತೆ ತಿಳಿಸಿತು, ‘ನಿರ್ಲಕ್ಷಿತ ಕ್ಷೇತ್ರಗಳಿಗೆ ಶಿಕ್ಷಣವನ್ನು ಪ್ರಸಾರ ಮಾಡಬೇಕೆಂದು ಸೂಚಿಸಿತು.” ಗುಡ್ಡಗಾಡು ಪ್ರದೇಶಗಳು ಆದ್ಯತೆಯ ಕೇಂದ್ರಗಳಾಗಿ ಪರಿವರ್ತಿತವಾದವು. ಪ್ರಾಥಮಿಕ ಶಾಲಾ ಶಿಕ್ಷಣ, ವಸತಿ ಶಿಕ್ಷಣವನ್ನು  ಮಾದರಿಯ ಆಶ್ರಮ ಶಾಲೆಗಳ ಸ್ಥಾಪನೆ, ಶಾಲಾ ಆರಂಭದ ಎರಡು ವರ್ಷಗಳ ಶಿಕ್ಷಣ, ಬೋದನಾ ಮಾಧ್ಯಮ ಬುಡಕಟ್ಟು ಸಮುದಾಯದ ಬಾಷೆಯೆ ಆಗಿರಬೇಕೆಂದು, ಆನಂತರ ಪ್ರಾದೇಶಿಕ ಭಾಷೆಯಲ್ಲಿ ಶಿಕ್ಷಣ ನೀಡಬೇಕೆಂದು ಶಿಫಾರಸ್ಸು ಮಾಡಿತು. ಬುಡಕಟ್ಟು ಸಮುದಾಯಗಳ ಶಿಕ್ಷಣದ ಬೆಳವಣಿಗೆ ರಾಷ್ಟ್ರೀಯ ಶಿಕ್ಷಣ ನೀತಿ ೧೧೯೮೬ (NPE) ಅತೀ ಪ್ರಮುಕವಾದ ಕೊಡುಗೆಗಳನ್ನು ನೀಡಿತೆಂದು ಹೇಳಬಹುದು. ಬುಡಕಟ್ಟು ವಾತಾವರಣದಲ್ಲಿ  ಬೋಧಿಸಲು ಅರ್ಹ ಹಾಗೂ ಅನುಭವಿ ಶಿಕ್ಷಕರ ನೇಮಕಾತಿಯಾಗಬೇಕೆಂದು, ಶಿಕ್ಷಕರನ್ನು ಈ ಪ್ರದೇಶಗಳಿಗೆ ಆಕರ್ಷಿಸಲು ಸರ್ಕಾರ ಪ್ರಯತ್ನಿಸಬೇಕೆಂದು ಸಲಹೆ ನೀಡಿತು. ರಾಷ್ಟ್ರೀಯ ಶಿಕ್ಷಣ ನೀಡಿ (ನಡಾವಳಿ ಕಲಂ-೪ರ ಪ್ರಕಾರ) ಬುಡಕಟ್ಟುಗಳಿಗೆ ಶೈಕ್ಷಣಿಕ ಸಮಾನ ಅವಕಾಶಗಳನ್ನು ನೀಡುವುದು. ಆ ಮೂಲಕ ಸಾಮಾಜಿಕ ಈಕ್ಯತೆ, ಸಾಮಾಜಿಕ ಸಾಮರಸ್ಯ ಮೂಡಿಸಬೇಕು. ಏಕರೂಪದ ಶಲೆಗಳ ಸ್ಥಾಪನೆಗೂ ನೀತಿ ಶಿಫಾರಸ್ಸು ಮಾಡಿತು. ಕಳೆದ ಏದು ದಶಕಗಳಲ್ಲಿ ಬುಡಕಟ್ಟುಸಾಕ್ಷರತಾ ಪ್ರಮಾಣವನ್ನು ಈ ಕೆಳಗಿನಂತೆ ಮೋಡಬಹುದು.

ಆಧಾರ: ಬುಡಕಟ್ಟು ವ್ಯವಹಾರಗಳ ಸಚಿವಾಲಯ ವಾರ್ಷಿಕ ವರದಿ, ೨೦೦೬
ಐದನೇ ಶಿಕ್ಷಣದ ಅಖಿಲ ಭಾರತದ ಸರ್ವೆಕ್ಷಣವು ಬುಡಕಟ್ಟು ಸಮುದಾಯಗಳ ಶಿಕ್ಷಣ ಸ್ಥಿತಿಗತಿಯ ಅಂಕಿ-ಸಂಶಯಗಳನ್ನು ನೀಡುತ್ತದೆ. ಅದರಲ್ಲಿ ೮೩% ಬುಡಕಟ್ಟುಗಳು ೧ ಕಿ.ಮಿ. ಅಂತರದಲ್ಲಿ ಶಾಎಯನ್ನು ಪಡೆದಿವೆ. ೧೩೯% ಜನಸಮುದಾಯಕ್ಕೆ ಶಾಲೆಯ ೧.೫ ಕಿ.ಮಿ. ಅಂತರದಲ್ಲಿ  ಲಭ್ಯವಿಲ್ಲ. ೮.೩% ಬುಡಕಟ್ಟುಗಳಿಗೆ ೨. ಕಿ ಮಿ ಅಂತರದಲ್ಲಿ ಶಾಲೆಗಳ  ಲಭ್ಯತೆ ಇಲ್ಲ ಎಂದು ಸೂಚಿಸುತ್ತದೆ. ಸುಮಾರು  ೨೫೦೦೦ ಬುಡಕಟ್ಟು ನೆಲೆಗಳ ಶಾಲಾಶಿಕ್ಷನ ವ್ಯವಸ್ತೆ ಹೊಂದಿಲ್ಲವೆಂದು ತಿಳಿಸಿತು, ಪ್ರೌಢಶಿಕ್ಷಣದ ಲಭ್ಯತೆ ತೀರಾ ಹಿಂದುಳಿದ ಸ್ಥಿತಿಯನ್ನು ಪ್ರಸ್ತಾಪಿಸಿ ೧೮.೮% ಪರಿಶಿಷ್ಟರು ಮಾತ್ರ ಈ ಸೌಲಭ್ಯ ಪಡೆದುದಾಗಿ ತಿಳಿಸಿತು. ಕೇಂದ್ರ ಸರ್ಕಾರ, ರಾಜ್ಯ ಸರ್ಕಾರಗಳು, ಸಂಘ ಸಂಸ್ಥೆಗಳು, ಸರ್ಕಾರೇತರ ಸ್ವಯಂ ಸಂಸ್ಥೆಗಳು ಶಿಕ್ಷಣ ಕಶರ್ಯಗಳಿಗೆ ಪ್ರಯತ್ನಿಸಬೇಕೆಂದು ತಿಳಿಸಿತು.
ಕರ್ನಾಟಕ ಬುಡಕಟ್ಟು ಶಿಕ್ಷಣದ ಅವಲೋಕನ
ಬಾರತತದ ಸಂವಿಧಾನದ ಪ್ರಕಾರ ಕರ್ನಾಟಕದಲ್ಲಿ  ೫೦ ಉಪಜಾತಿಗಳ್ನು ಪರಿಶಿಷ್ಟವರ್ಗಗಳಿಗೆ ಸೇರಿಸಲಾಗಿದೆ. ಇವುಗಳಲ್ಲಿ ‘ಕೊರಗ’ ಹಾಗೂ ‘ಜೇನುಕುರುಬ’ ಬುಡಕಟ್ಟುಗಳನ್ನು ಪ್ರಾಚೀನ ಬುಡಕಟ್ಟುಗಳೆಂದು ಗುರುತಿಸಲಾಗಿದೆ. ೨೦೦೧ ಜನಗಣತಿ ಪ್ರಕಾರ ಕರ್ನಾಟಕದಲ್ಲಿ ಪರಿಶಿಷ್ಟ ವರ್ಗಗಳ ಸಂಖ್ಯೆ ೨೪.೬೩,೯೮೬ ಇದ್ದು ಒಟ್ಟು ಜನಸಂಖ್ಯೆಯ ೬.೫೫% ಇದೆ. ಕರ್ನಾಟಕದ  ಬಹುತೇಕ ಎಲ್ಲ ಜಿಲ್ಲೆಗಳಲ್ಲಿ ಬುಡಕಟ್ಟು ಜನರು ವಾಸಿಸುತ್ತಿದ್ದಾರೆ ಬುಡಕಟ್ಟುಗಳ ಶೈಕ್ಷಣೀಕ, ಆರ್ಥಿಕ ಹಾಗೂ ಸಾಮಾಜಿಕ ಅಭಿವೃದ್ದಿಗೆ ಸರ್ಕಾರ ಪ್ರಯತ್ನಿಸುತ್ತಿದೆ. ಕೇಂದ್ರ ಸರ್ಕಾರದ ಅನುದಾನ ಹಾಗೂ ರಾಜ್ಯಪಾಲುದಾರಿಕೆಯಲ್ಲಿ ಅನೇಕ ಕಾರ್ಯಕ್ರಮಗಳು ರಾಜ್ಯದಲ್ಲಿ ಜಾರಿಯಲ್ಲಿವೆ. ೧೯೯೧ರಲ್ಲಿ ಪರಿಶಿಷ್ಟವರ್ಗಗಳ ನಿರ್ದೇಶನಾಲಯವನ್ನು ತೆರೆಯಲಾಗಿದೆ. ಅತಿಹೆಚ್ಚು ಬುಡಕಟ್ಟು ಜನಸಂಕ್ಯೆ ಹೊಂದಿರುವ ಐದು ಜಿಲ್ಲೆಗಳಾದ ಮೈಸೂರು, ಕೊಡಗು, ಚಿಕ್ಕಮಂಗಳೂರು, ದಕ್ಷಣ ಕನ್ನಡ ಹಾಗೂ ಚಾಮರಾಜನಗರಗಳಲ್ಲಿ ಬುಡಕಟ್ಟು ಅಭಿವೃದ್ದಿ ಕೇಂದ್ರಗಳನ್ನು ತೆರೆಯಲಾಗಿದೆ. ೨೦೦೧-೦೨ರಲ್ಲಿ ಚಿತ್ರದುರ್ಗ, ಬೆಳಗಾವಿ, ರಾಯಚೂರು, ಚಾಮರಾಜನಗರ ಜಿಲ್ಲೆಗಳಲ್ಲಿ ಬುಡಕಟ್ಟು ಕಲ್ಯಾಣಾಧಿಕಾರಿಗಳನ್ನು ನೇಮಿಸಲಾಗಿದೆ. ತಾಲೂಕು ಮಟ್ಟದಲ್ಲಿ ಸಮಾಜ ಕಲ್ಯಾಣಾಧಿಕಾರಿಗಳು ಪರಿಶಿಷ್ಟವರ್ಗದ ಶಿಕ್ಷಣದ ಹೊಣೆಗಾರಿಕೆ ಹೊತ್ತು ಕೊಂಡಿದ್ದಾರೆ.
ಕರ್ನಾಟಕ ರಾಜ್ಯದಲ್ಲಿ ಬುಡಕಟ್ಟು ಸಮುದಾಯಗಳ ಸಾಕ್ಷರತೆ ಹಾಗೂ ಶಿಕ್ಷಣ ಪೂರಕ ಕಾರ್ಯಕ್ರಮಗಳನ್ನು ರೂಪಿಸಲಾಗಿದೆ, ೨೦೦೧ ಜನಗಣತಿ ಪ್ರಕಾರ ಕರ್ನಾಟಕದ ಸಾಮಾನ್ಯ ಸಾಕ್ಷರತೆ ೬೨% ಪ್ರತಿಶತವಿದ್ದು ಬುಡಕಟ್ಟುಗಳ ಸಾಕ್ಷರತೆಯ ೪೮.೦೨%ರಷ್ಟು ಕಂಡುಬಂದಿದೆ. ಪುರುಷರಲ್ಲಿ ೫೩.೦೨% ಹಾಗೂ ಮಹಿಳೆಯರಲ್ಲಿ ೩೬.೦೬% ಸಾಕ್ಷರತೆ ಕಂಡು ಬಂದಿದೆ. ಸಮಾಜಕಲ್ಯಾಣ ಇಲಾಖೆ, ಕೇಂದ್ರದ ಅನುದಾನ ಬಳಸಿಕೊಂಡು ತನ್ನದೆಯಾದ ಶಿಕ್ಷಣ ಯೋಜನೆಗಳನ್ನು ಜಾರಿ ಮಾಡಿದೆ. ಬುಡಕಟ್ಟು ಮಕ್ಕಳಿಗಾಗಿ ಆಶ್ರಮ ಶಾಲೆಗಳು (ವಸತಿ ಮಾದರಿಯ ಶಾಲೆಗಳು, ೧೨೨ ಅಲ್ಲಿಯ ೯ ೨೦೦ ಮಕ್ಕಳು  ಓದುತ್ತಿದ್ದಾರೆ) ಉಚಿತ ಮೆಟ್ರೀಕ್ ಪೂರ್ವ ಹಾಸ್ಟೇಲ್‌ಗಳು (ಈಗ ಹುಡುಗರಿಗಾಗಿ ೭೨ ಹಾಗೂ ಹುಡುಗಿಯರಿಗಾಗಿ ೨೦ ಹಾಸ್ಟೇಲ್‌ಗಳು ಕಾರ್ಯ ನಿರತವಾಗಿದ್ದು. ೪೯೦೦ ಮಕ್ಕಳು ಇತರ ಲಾಭಪಡೆಯುತ್ತಿದ್ದಾರೆ) ೧೦ ಶಾಲಾ ಸಂಕಿರ್ಣಗಳು ಹಾಗೂ ಕೇಂದ್ರೀಯ ವಸತಿ ಶಾಲೆಗಳ ಕಾರ್ಯನಿರತವಾಗಿವೆ. (೦೨ ಇದ್ದು ೨೨೬ ಮಕ್ಕಳು ಇದ್ದಾರೆ) ಪರಿಶಿಷ್ಟ ಶಿಕ್ಷಣಕ್ಕಾಗಿ ಅನುದಾನಿತ ಶಾಲಾ ಕಾಲೇಜುಗಳು ಇವೆ. ಉಚಿತ ಪಠ್ಯಪುಸ್ತಕ, ವಸತಿ ಹಾಗೂ ವಿದ್ಯಾರ್ಥಿವೇತನವನ್ನು ನೀಡಲಾಗುತ್ತಿದೆ. ವಿಧ ವೃತ್ತಿಕೋರ್ಸುಗಳಲ್ಲಿ ಮೀಸಲಾತಿ ಸೌಲಭ್ಯವಿದ್ದು, ಇಂಜನಿಯರಿಂಗ್ ವೈದ್ಯಕೀಯ ಶಿಕ್ಷಣಕ್ಕಾಗಿ ಅವಕಾಶವಿದೆ. ಪರೀಕ್ಷೆಯಲ್ಲಿ ರ‍್ಯಾಂಕ್‌ಗಳಿಸುವ ಮಕ್ಕಳಿಗೆ ಬಹುಮಾನ, ಪದವಿ ಹಾಗೂ ಉನ್ನತ ಶಿಕ್ಷಣಕ್ಕೆ ಸಾಲಸೌಲಭ್ಯ ಕಲ್ಪಿಸಲಾಗಿದೆ. ‘ಬುಕ್‌ಬ್ಯಾಂಕ್’ ಎನ್ನುವ ಪುಸ್ತಕ ನೀಡುವ ಸೌಲಭ್ಯವಿದ್ದು, ಎಂ. ಫಿಲ್,ಪಿ, ಹೆಚ್,ಡಿ ಸಂಶೋಧನೆಗೆ ಹಣಕಾಸಿನ ಸೌಲಭ್ಯವನ್ನು ನೀಡಲಾಗುತ್ತಿದೆ ಬುಡಕಟ್ಟು ವರ್ಗದ ಪ್ರತಿನಿಧಿಗಳಿಗೆ ಕರಕುಶಲ ತರಬೇತಿ, ಹೊಲಿಗೆ ತರಬೇತಿ, ಡ್ರಾಯಿಂಗ್, ಪೆಂಟಿಂಗ್, ತರಬೇತಿಗಳು ಚಾಲನೆಯಲ್ಲಿವೆ. ಸ್ವಯಂ ಜೀವನ ನಡೆಸಲು ಸಶಕ್ತಿಗೊಳಿಸುವ ಅಲ್ಪಾವಧಿ ತರಬೇತಿ ಶಿಕ್ಷಣ ಕಾರ್ಯಕ್ರಮಗಳು ಕರ್ನಾಟಕದಲ್ಲಿ ಜನಪ್ರಿಯವಾಗಿವೆ. ಇಲಾಖೆಯು ೨೭೮ ಸಂಸ್ಥೆಗಳನ್ನು ನಡೆಸುತ್ತಿದ್ದು, ೧೭೬೪೦ ಮಕ್ಕಳು ಲಾಭಪಡೆಯುತ್ತಿದ್ದಾರೆ. (ವಿವರವಾದ ಮಾಹಿತಿಗೆ ಬುಡಕಟ್ಟು ಕಲ್ಯಾಣ ನಿರ್ದೇಶನಾಯಲದ ಮಾಹಿತಿ ಪುಸ್ತಕವನ್ನು ನೋಡಬಹುದು) ಸರ್ಕಾರದ ಜೊತೆಗೆ ಸರ್ಕಾರೇತರ ಸಂಘ ಸಂಸ್ಥೆಗಳು ಬುಡಕಟ್ಟು ಜನಾಂಗದ ಅಭಿವೃದ್ದಿಗಾಗಿ ದುಡಿಯುತ್ತಿವೆ. ಡಾ. ಸುದರ್ಶನರವರ ನೇತೃತ್ವದ ‘ವಿವೇಕಾನಂದ ಗಿರಿಜನ ಕಲ್ಯಾಣ ಕೇಂದ್ರ’ ಬಿಳಿಗಿರಿ ರಂಗನಬೆಟ್ಟದಲ್ಲಿ ಕಾರ್ಯ  ಪ್ರವೃತ್ತವಾಗಿದೆ. ಸೋಲಿಗ ಮಕ್ಕಳ ಶಿಕ್ಷಣದ ಹೊಸ ಪ್ರಯೋಗಗಳು ಇಲ್ಲಿ ಸಾಗಿದೆ. ಹೆಗ್ಗಡದೇವನ ಕೋಟೆಯ ವಿವೇಕಾನಂದ ಯುವ ಕೇಂದ್ರ ಶಿಕ್ಷಣದ ಪ್ರಸಾರ ಮಾಡುತ್ತದೆ. ವಿಶ್ವವಿದ್ಯಾಲಯಗಳು ಈ ದಿಸೆಯಲ್ಲಿ ಕಾರ್ಯ ಪ್ರವೃತ್ತವಾಗಿದ್ದು ಕನ್ನಡ ವಿಶ್ವವಿದ್ಯಾಲಯ ಹಂಪಿಯಲ್ಲಿ ‘ಬುಡಕಟ್ಟು ಅಧ್ಯಯನ ವಿಭಾಗ’ ವನ್ನು ಪ್ರಾರಂಭಿಸಿ, ಕರ್ನಾಟಕದ ಬುಡಕಟ್ಟು ಶಿಕ್ಷಣ ಸಂಶೋಧನೆ ಹಾಗೂ ಬುಡಕಟ್ಟು ಸಂಸ್ಕೃತಿಯ ರಕ್ಷಣೆಗೆ ಸತತವಾಗಿ ಕಾರ್ಯ ಪ್ರವೃತ್ತವಾಗಿ ಪುಸ್ತಕ ಪ್ರಕಟಣೆ, ಕಾರ್ಯಗಾರ ವಿಚಾರಗೋಷ್ಠಿ, ಚಿಂತನ ಮಂಥನ ಮಾಡುತ್ತಿದೆ. ಇದು ಶ್ಲಾಘನೀಯ ಕಾರ್ಯವಾಗಿದೆ. ರಾಜ್ಯಸರ್ಕಾರದಡಿಯಲ್ಲಿ ‘ಬುಡಕಟ್ಟು ಸಂಶೋಧನಾ ವಿಭಾಗವು’ ೨೦೦೪-೨೦೦೫ರಿಂದ ಕಾರ್ಯ ಆರಂಭಿಸಿದೆ. ಸಂಶೋಧನೆ ತರಬೇತಿ ಹಾಗೂ ಪ್ರಕಟನಾ ವಿಭಾಗ ಹೊಂದಿರುವ ಇಲಾಖೆಯು, ಕೇಂದ್ರದೊಡನೆ ಸೂಕ್ತ ಸಮನ್ವಯ ಸಾಧಿಸಿ ರಾಜ್ಯದಲ್ಲಿ ಬುಡಕಟ್ಟು ಜನಾಂಗದ ಶಿಕ್ಷಣಕ್ಕಾಗಿ ಶ್ರಮಿಸುತ್ತಿದೆ.
ಒಟ್ಟಾರೆಯಾಗಿ ಹೇಳುವುದಾದರೆ ಬುಡಕಟ್ಟು ಸಮುದಾಯವು ಶಿಕ್ಷಣ ತಜ್ಞರ, ಆರ್ಥಿಕತಜ್ಞರ ಗಮನಸೆಳೆದಿದೆ. ಶಿಕ್ಷಣದ ಕಲ್ಯಾಣಕ್ಕಾಗಿ ವ್ಯಾಪಕವಾಗಿ ಕಾರ್ಯಕ್ರಮಗಳು ಜಾರಿಯಾಗಿವೆ. ಮುಂದಿನ ದಿನಗಳು ಬುಡಕಟ್ಟು ಸಮುದಾಯಗಳ ಅಭಿವೃದ್ದಿಯನ್ನು ಸಾಧಿಸಬಲ್ಲವು ಎಂಬ ಆಶಾವಾದವನ್ನು ನಿಶ್ಚಿತವಾಗಿ ಹೊಂದಬಹುದಾಗಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೬. ಬುಡಕಟ್ಟು ಪರಂಪರೆ ಮತ್ತು ಆಧುನಿಕತೆ
ಯೂರೋಪಿಯನ್ನುರು ಭಾರತಕ್ಕೆ ಬರುವ ಮೊದಲು ಆರ್ಯರು ಅವರಿಗಿಂತ ಮೊದಲು ದ್ರಾವಿಡರು, ದ್ರಾವಿಡರು ಭಾರತದ ಮೂಲ ನಿವಾಸಿಗಳೆಂದು ಕರೆಯ ಬಹುದಾಗಿದೆ. ಇವರಿಗೂ ಮೊದಲು ಅಥವಾ ಇವರೊಂದಿಗಿದ್ದವರನ್ನು ‘ಕೋಲರು’ ನೀಗ್ರೋಯಿಡ್’ ಜನರೆಂದು ಗುರುತಿಸಲಾಗಿತು. ಪ್ರಧಾನವಾಗಿ ಅಲೆಮಾರಿಗಳು ಆಹಾರ ಮತ್ತು ವಸತಿಗಾಗಿ ಪ್ರದೇಶಿಂದ ಪ್ರದೇಶಕ್ಕೆ ವಲಸೆ ಹೋಗುತ್ತಿದ್ದವರು. ಪಂಗಡಗಳಲ್ಲಿ ವಾಸಿಸುತ್ತಿದ್ದರು. ಹೊಟ್ಟೆಪಾಡಿಗಗೊ ಬೇಟೆಯನ್ನು ಅರಣ್ಯಗಳಲ್ಲಿ ನೂಸರ್ಗಿಕವಾಗಿ ದೊರೆಯುವ ಗೆಡ್ಡೆ ಗೆಣಸುಗಳನ್ನು ತಮ್ಮ ಆಹಾರಕ್ಕಾಗಿ ಅವಲಂಬಿಸಿ ದವರು. ತರುವಾಯು ಪಶುಪಾಲನೆ ಇದರ ಜೊತೆಗೆ ಬೇಸಾಯವನ್ನು ಮಾಡುವುದನ್ನು ಕೈಗೊಂಡು ಒಂದು ಕಡೆ ನೆಲೆನಿಂತರು. ಮೊದಲಿಗೆ ಮೊದಲಿಗೆ ಅನೇಕ ಸಮಸ್ಯೆಗಳು ಹಾಗೂ ಸಂಘರ್ಷಗಳನ್ನು ಎದುರುಸಿ ಆದಿವಾಸಿಗಳು ಬದುಕುತ್ತಿದ್ದರು. ಕೆಲವು ಬಾರಿ ಸಾವುನೋವುಗಳನ್ನು ಎದುರಿಸಲಾಗದೆ ತಮ್ಮ ತಮಲೆಗಳನ್ನು ತೊರೆದು ಅರಣ್ಯ ಅಥವಾ ಕಾಡುಗಳನ್ನು ಸೇರುತ್ತಿದ್ದರು. ಸದಾ ಸಂಘರ್ಷಗಳು ಬುಡಕಟ್ಟು ಜನಾಂಗಗಳ ಜೀವನ್ಮರಣ ಸ್ಥಿತಿಯಾಗಿತ್ತು. ಇಂಥವರನ್ನು ಆದಿವಾಸಿಗಳು, ಸಂಚಾರಿಜನಾಂಗ, ಗಿರಿಜನರು ಅರಣ್ಯವಾಸಿಗಳು ಇತ್ಯಾದಿ ಹೆಸರುಗಳಿಂದ ಕರೆಯಲಾಗುತ್ತದೆ. ಇವರು ಬೇಟೆ, ಮೀನುಹಿಡಿಯುವುದು, ಕೂಲಿಕಾರ್ಮಿಕ, ಕೃಷಿಕಾರ್ಮಿಕರಾಗಿ ಹಾಗೂ ಸರಳ ರೀತಿಯ ಬೇಸಾಯ ಮಾಡಿ ಜೀವಿಸುತ್ತಿದ್ದಾರೆ.
ಇವರುಗಳನ್ನು ಹಲವಾರು ವಿದ್ವಾಂಸರುಗಳು ತಮ್ಮ ಅಭಿಪ್ರಾಯಗಳ ವ್ಯಕ್ತಪಡಿಸಿದ್ದಾರೆ ಭಾರತದ ಪ್ರಸಿದ್ದ ಮಾನವಿಜ್ಞಾನಿ ಹಾಗೂ ಸಮಾಜ ಶಾಸ್ತ್ರಜ್ಞರಾದ ಜಿ.ಎಸ್.ಪುಕ್ಕೆಯವರು ‘ಹಿಂದುಳಿದ ಹಿಂದೂಗಳು’ ಎಂದು ಕರೆದರೆ ವೆರಿಯರ್ ಎಲ್ವಿನ್‌ರವರ ಆದಿವಾಸಿಗಳು ಅಥವಾ ಮೂಲನಿವಾಸಿಗಳೆಂದು ಕರೆದಿದ್ದಾರೆ. ಆದಿವಾಸಿ ಸಮುದಾಯ ಹಾಗೂ ಸಂಸ್ಕೃತಿಗಳ ಅಧ್ಯಯನ ಹಾಗೂ ವೈಜ್ಞಾನಿಕ ಸಮೀಕ್ಷೆ ನಡೆಸಿ ಬುಡಕಟ್ಟು ಪದದ ಅರ್ಥವನ್ನು ಅತಿಸರಳವಾಗಿ ಸುಪ್ರಸಿದ್ದ ಮಾನವಶಾಸ್ತ್ರಜ್ಞರಾದ ಎ.ಎಲ್.ಕ್ರೋಬರ್‌ರವರು ಈ ರೀತಿಯಲ್ಲಿ ವ್ಯಕ್ತಪಡಿಸಿದ್ದಾರೆ. ಬುಡಕಟ್ಟು ಸಮುದಾಯವು ಚಿಕ್ಕದಾಗಿ ಒಂಟಿಯಾಗಿ ಹಾಗೂ ಸಾಂಸ್ಕ್ರತಿಕವಾದ ಸಂಬಂಧಗಳನ್ನು ಅಳವಡಿಸಿಕೊಂಡು ಸುವ್ಯವಸ್ಥಿತವಾಗಿ ರಚಿಸಿಕೊಂಡಿರುವ ಒಂದು ಸಮಾಜ ಎಂದಿದ್ದಾರೆ ಡಿ. ಎಮ್. ಮೆಜುಮೆ ದಾರರವರ ಪ್ರಕಾರ ಬುಡಕಟ್ಟು ಅಥವಾ ಆದಿವಾಸಿಗಳೆಂದರೆ ಹಲವಾರು, ನಿರ್ದಿಷ್ಟ ಭೂ ಪ್ರದೇಶದಲ್ಲಿ ನೆಲೆಸಿರುವ, ವಿಶಿಷ್ಟ ಭಾಷೆಯನ್ನಾಡುವ ಪರಸ್ಪರ ಸಹಕಾರ ಹಾಗೂ ತಿಳುವಳಿಕೆ ಮೇಲೆ ನೆಲೆಸಿರುವ ಜನ ಸಮುದಾಯಗಳೇ ಆದಿವಾಸಿಗಳು ಅಥವಾ ಬುಡಕಟ್ಟು ಎಂದು ಕರೆದಿದ್ದಾರೆ.
ಲಂಡನ್ನಿನ ರಾಯಲ್ ಅಂತ್ರೋಪಲಾಜಿಕಲ್ ಇನ್‌ಸ್ಟಿಟೂಟ್ ವ್ಯಾಖ್ಯೆ ಈ ರೀತಿ ಇದೆ. “ಒಂದು ನಿರ್ದಿಷ್ಟ ಪ್ರದೇಶದಲ್ಲಿ ವಾಸಿಸುವ ಅಥವಾ ಆದನ್ನು ತನ್ನದೇ ಎಂದು ಹೇಳಿಕೊಳ್ಳುವಂತ ರಾಜಕೀಯವಾಗಿ ಮತ್ತು ಸಾಮಾಜಿಕವಾಗಿ. ಹೊಂದಿಕೊಂಡಿರುವ ಸ್ವಯಂ ಆಡಳಿತವನ್ನು ಹೊಂದಿರುವ ಸಂಗಡ ಅಥವಾ ಬುಡಕಟ್ಟು (ಮಾನವಶಾಸ್ತ್ರಜ್ಞರು ಬಳಸುವಂತ ಅಧಿವಾಸಿ ಅಥವಾ ಬುಡಕಟ್ಟು ಎಂಬ ಪದ ಭೌಗೋಳಿಕವಾಗಿ ಹಾಗೂ ಸಾಂಸ್ಕೃತಿಕವಾಗಿ ಗುರುತಿಸಬಹುದಾದ ಜನಾಂಗವನ್ನು ನಿರ್ದೇಶಿಸುತ್ತದೆ. ಸಾಮಾಜಿಕ ಮಾನವ ಶಾಸ್ತ್ರದಲ್ಲಿ ಬುಡಕಟ್ಟುಗಳನ್ನು ಐತಿಹಾಸಿಕವಾಗಿ ಮತ್ತು ತೌಲನಿಕವಾಗಿ ಅಧ್ಯಯನ ಮಾಡುವ ಜನಸಂಖ್ಯೆಯನ್ನು ಮಾವನ ಕುಲ ವಿಜ್ಞಾನ (ಯೆತ್ನೋಲಾಜಿ) ಎಂದೂ ಬುಡಕಟ್ಟುಗಳನ್ನು ವಿವರಣಾತ್ಮಕವಾಗಿ ಅಧ್ಯಯನ ಮಾಡುವ ಶಾಖೆಯನ್ನು ಮಾನವ ಕುಲ ವಿವರಣ ವಿಜ್ಞಾನ (ಯತ್ನೋಗ್ರಫಿ) ಎಂದು ಕರೆಯಲಾಗುತ್ತದೆ. ಸುರ್ಜಿತ್‌ಸಿಂಗ್ ಅವರು ‘ಇತರ ಜನಾಂಗೀಯ ಗುಂಪುಗಳಿಂದ ಪರಿಸರ, ಜನಸಂಖ್ಯಾಶಾಸ್ತ್ರ, ಅರ್ಥ ವ್ಯವಸ್ಥೆ, ರಾಜಕೀಯ ಹಾಗೂ ಇತರ ಸಾಮಾಜಿಕ ವರ್ತನೆಗಳಿಂದ ಪ್ರತ್ಯೇಕಿಸಲಾಗುವುದು’ ಎಂದು ಬುಡಕಟ್ಟುಗಳ ಅಧ್ಯಯನಕ್ಕೆ ಆಯಾಮವನ್ನು ಒದಗಿಸುತ್ತಿದೆ. ಬುಡಕಟ್ಟುಗಳ ಅಧ್ಯಯನ ಹಾಗೂ ಬುಡಕಟ್ಟುಗಳ ವಿಶಿಷ್ಟತೆಯನ್ನು ಅರಿಯಲು ಮೊದಲು ಪ್ರಯತ್ನಿಸಿದವರು ಬ್ರಿಟಿಷರು. ಏಷಿಯಾಟಿಕ್ ಸೊಸೈಟಿ ಆಫ್ ಬೆಂಗಾಲ್ ಎಂಬ ಸಂಸ್ಥೆಯ (೧೭೭೪)ರಲ್ಲಿ ಸ್ಥಾಪನೆಯೊಡನೆ ಭಾರತದಲ್ಲಿ ಮೊಟ್ಟಮೊದಲಿಗೆ ಪ್ರಾರಂಭಗೊಂಡಿತು. ೧೯೧೯ರಲ್ಲಿ ಸಮಾಶಾಸ್ತ್ರ ಮುಂಬಯಿ ಮತ್ತು  ೧೯೨೧ ರಲ್ಲಿ ಮಾನಶಾಸ್ತ್ರ, ಕಲ್ಕತ್ತದ ವಿಶ್ವವಿದ್ಯಾಲಯಗಳಲ್ಲಿ ಸಾಮಾಜಿಕ ಮಾನಶಾಸ್ತ್ರ ವಿಷಯಗಳನ್ನು ಸೇರಿಸಿದಾಗಿನಿಂದಲೂ ಬುಡಕಟ್ಟು ಅಧ್ಯಯನ ರಚನಾತ್ಮಕವಾಗಿ ಆರಂಭಗೊಂಡಿತು. ದಕ್ಷಣ ಭಾರತದಲ್ಲಿ ಟಿ. ಎಸ್.ಘುರ್ಯೆ, ಇರಾವತಿ ಕರ್ವೆ, ಎಲ್.ಕೆ. ಅನಂತಕೃಷ್ಣ ಅಯ್ಯರ್, ಕೆ.ಜಿ. ಗುರುಮೂರ್ತಿ, ಎಂ. ಎನ್. ಶ್ರೀನಿವಾಸ ಮುಂತಾದ ಮಾನವಶಾಸ್ತ್ರಜ್ಞರು ಕ್ಷೇತ್ರಕಾರ್ಯ ಕೈಗೊಂಡು ಅನೇಕ ರೀತಿಯ ಲೇಖನಗಳನ್ನು ಕೃತಿಗಳನ್ನು ಬರೆಯುವುದರ ಮೂಲಕ ವಿಶೇಷವಾಗಿ ಬುಡಕಟ್ಟು ಸಂಸ್ಕ್ರತಿಯ ವಿವಿಧ ಅಂಶಗಳ ಬಗ್ಗೆ ಮಾನವಶಾಸ್ತ್ರೀಯ ಸಂಶೋಧನೆ ನಡೆಸಲು ಸಂಶೋಧಕರಿಗೆ ತರಬೇತಿ ನೀಡುವುದರ ಮೂಲಕ ವೈಜ್ಞಾನಿಕ ಮಾನಶಾಸ್ತ್ರೀಯ ಸಂಶೋಧನೆಗಳಿಗೆ  ಚಾಲನೆ ಶಕ್ತಿಯಾದರು. ಬುಡಕಟ್ಟು ಅಧ್ಯಯನವು ಒಂದು ಪ್ರದೇಶ ಒಂದು ನಿರ್ದಿಷ್ಟ ಜನಾಂಗ ಅಥವಾ ಆದಿವಾಸಿಗಳ ಸಂಸ್ಕೃತಿಯನ್ನು ತಿಳಿಸುವಲ್ಲಿ ಬಹಳಷ್ಟು ಉಪಯುಕ್ತವಾಗಿದೆ. ಈ ರೀತಿಯ ಅಧ್ಯಯನವೂ ನಿಕರವಾಗಿ ಯಾವಾಗ ಎಂದು ಆರಂಭವಾಯಿತು ಎಂದು ಹೇಳಲಾಗದಿದ್ದರೂ ಈ ಕ್ಷೇತ್ರದಲ್ಲಿ ಕೆಲಸ ಮಾಡಿದ ವಿದ್ವಾಂಸರುಗಳ ಸಂಖ್ಯೆ ವಿರಳ. ರಾಷ್ಟ್ರ ಹಾಗೂ ರಾಜ್ಯದಾದ್ಯಂತ ಬುಡಕಟ್ಟು ಜನಾಂಗಗಳು ಅಧ್ಯಯನವು ವಿವಿಧ ಕೇಂದ್ರಗಳ ವಿದ್ವಾಂಸರುಗಳ ಕುತೂಹಲವನ್ನು ಕೆರಳಿಸಿ ವಿವಿಧ ಅಧ್ಯಯನಗಳ ಹಿನ್ನೆಲೆಯಲ್ಲಿ ಬುಡಕಟ್ಟು ಅಧ್ಯಯನ ನಡೆಯುವಂತೆ ಪ್ರೇರಪಿಸಿರುವುದು ಗಮನಾರ್ಹ ಅಂಶವಾಗಿದೆ. ಬುಡಕಟ್ಟು ಸಂಸ್ಕೃತಿಯ ವೈವಿದ್ಯತೆಯನ್ನು, ಸಾರ್ವತ್ರಿಕತೆಯನ್ನು, ಸಾಮಾಜಿಕ ಮತ್ತು ಸಾಂಸ್ಕೃತಿಕ ಮೌಲ್ಯಗಳನ್ನು ಗುರುತಿಸುವಲ್ಲಿ ಈ ಅಧ್ಯಯನವು ಅವಶ್ಯಕವೆನಿಸಿದೆ. ಈಗಾಗಲೇ ಇಂತಹ ವಿವಿಧ ಕ್ಷೇತ್ರಗಳಲ್ಲಿ ಅಲ್ಪ ಸಂಖ್ಯೆಯ ವಿದ್ವಾಂಸರುಗಳು ರಾಷ್ಟ್ರ ಹಾಗೂ ರಾಜ್ಯ ಮಟ್ಟದಲ್ಲಿ ಕಾರ್ಯನಿರ್ವಹಿಸಿದ್ದಾರೆ. ಉದಾ: ಹೆಚ್. ವಿ. ನಂಜುಂಡಯ್ಯ, ಕೆ.ಎಲ್. ಅನಂತಕೃಷ್ಣಅಯ್ಯರ್, ಎಲ್ವಿನ್ ಅಯ್ಯಪನ್, ಮಾಲಿನೋಸ್ಕಿ, ರೂತ್‌ಬೆನಿಡಿಕ್, ಎಂ.ಎನ್. ಶ್ರೀನಿವಾಸ್, ಕೆ.ಜಿ.ಗುರುಮೂರ್ತಿ, ಮುಂತಾದವರು ಈ ರೀತಿಯ ಬುಡಕಟ್ಟು ಸಂಸ್ಕೃತಿಯನ್ನು ವಿವರಿಸುವಲ್ಲಿ ದೇಶದಾದ್ಯಂತ ವಿದ್ವಾಂಸರುಗಳ ನಡುವೆ ಒಂದು ಹೋರಾಟವೇ ನಡೆದಿದೆ ಎಂದರೆ ತಪ್ಪಾಗಲಾರದು. ಆಸಕ್ತಿಯುಳ್ಳ ಅನೇಕ ವಿದ್ವಾಂಸರುಗಳು. ಕೇಂದ್ರ ಹಾಗೂ ರಾಜ್ಯ ಸರ್ಕಾರಗಳ ಇಲ್ಲವೇ ವಿಶ್ವವಿದ್ಯಾಲಯಗಳ ಅನುಧಾನವನ್ನು ಪಡೆಯುವುದರ ಮೂಲಕ ಬುಡಕಟ್ಟು ಅಧ್ಯಯನಗಳಲ್ಲಿ ತೊಡಗಿಸಿಕೊಂಡಿದ್ದಾರೆ. ಕರ್ನಾಟಕ ರಾಜ್ಯದಲ್ಲಿ ಬುಡಕಟ್ಟು ಅಧ್ಯಯನವು ಸುಮಾರು ೧೯ನೇ ಶತಮಾನದಲ್ಲಿ ಆರಂಭವಾಗಿದೆ ಎಂದು ತಿಳಿಯುತ್ತದೆ.  ಮೈಸೂರು ರಾಜ್ಯದಲ್ಲಿ ಮಾನವ ಕುಲಶಾಸ್ತ್ರ  ಬುಡಕಟ್ಟು ಅಧ್ಯಯಕ್ಕೆ ಮೈಸೂರು ರಾಜ್ಯದ ಅರಸರಿಂದ ಇದಕ್ಕೆ ಮತ್ತಷ್ಟು ಉತ್ತೇಜನ ದೊರೆಯಿತು. ನಂತರ ಎಲ್.ಕೆ.ಅನಂತಕೃಷ್ಣ ಅಯ್ಯರ್ ಅವರು ಮರು ಪರಿಶೀಲನೆ ನಡೆಸಿ ಬುಡಕಟ್ಟುಗಳ ಜನಾಂಗದ ವಿವರಣಾತ್ಮಕ ಅಧ್ಯಯನಕ್ಕೆ ತಳಹದಿಯನ್ನು ಹಾಕಿ ಪ್ರಾಚೀನ ಆದಿವಾಸಿಗಳೊಂದಿಗೆ ಹೊಸ ಇನ್ನಿತರ ಬುಡಕಟ್ಟು ಜನಾಂಗಗಳ ಸಮಗ್ರ ಸಂಸ್ಕೃತಿಯನ್ನು ಪರಿಚಯ ಮಾಡುವಲ್ಲಿ ಸಫಲರಾದರು. ಭಾರತೀಯ ಮಾನವ ಶಾಸ್ತ್ರೀಯ ಪರಿವೀಕ್ಷಣ ಸಂಸ್ಥೆ ಬುಡಕಟ್ಟು ಜನರ ಅಧ್ಯಯನದಲ್ಲಿ ಹಲವಾರು ಮಾದರಿಯ ಅಧ್ಯಯನಗಳನ್ನು ಕೈಗೊಂಡು ಆದಿವಾಸಿಗಳ ಸಂಸ್ಕೃತಿಯ ವಿವಿಧ ಮುಖಗಳ ಪರಿಚಯ ಮಾಡುವಲ್ಲಿ ಯಶಸ್ವಿಯಾಗಿದೆ. ಪ್ರತಿಯೊಂದು ಬುಡಕಟ್ಟು  ಸಮುದಾಯವು ತನ್ನದೇಯಾದ ಸಾಂಸ್ಕೃತಿಕ ಪರಂಪರೆಯನ್ನು ಕಟ್ಟಿ ಕೊಂಡಿರುತ್ತದೆ.  ಇಂತಹ ಸಾಸ್ಕೃತಿಕ ಪರಂಪರೆಯ ನಿರಂತರವಾಗಿ ಚಲನೆಯಲ್ಲಿರುವುದು ವಾಸ್ತವದ ಸಂಗತಿಯಾಗಿದೆ. ಸಂಸ್ಕೃತಿಯ ಬದುಕಿನ ಎಲ್ಲಾ ವ್ಯವಸ್ಥೆಯ ಆಧಾರಗಳಾದ ಸಾಮಾಜಿಕ, ಸಾಂಸ್ಕೃತಿಕ, ಧಾರ್ಮಿಕ, ರಾಜಕೀಯ ಮುಂತಾದ ವ್ಯವಸ್ಥೆಗಳೆಲ್ಲವು ಸಂಸ್ಕೃತಿಯಲ್ಲಿಯೇ ಸಮಾಜದ ಪರಿವರ್ತನೆಯನ್ನು  ಕಾಣಬಹುದು. ಹೀಗೆ ಬುಡಕಟ್ಟು ಸಮುದಾಯಗಳು ಆಧುನಿಕತೆಯ ಕಡೆಗೆ ತೀವ್ರಗತಿಯಲ್ಲಿ ಬದಲಾಗುತ್ತಿರುವುದನ್ನು ಗಮನಿಸಬಹುದಾಗಿದೆ.
ದಕ್ಷಿಣ ಕರ್ನಾಟಕದ ಪ್ರಧಾನ ಬುಡಕಟ್ಟುಗಳೆಂದರೆ ಜೇನುಕುರುಬ, ಕಾಡುಕುರುಬ ಯುವರುವರು, ಹಕ್ಕಿ-ಪಿಕ್ಕಿ, ಸೋಲಿಗರು, ಹಸಲರು, ಕಾಡುಗೊಲ್ಲರು ಕುಡಿಯರು, ಮಲೆಕುಡಿಯರು ಈ ಬುಡಕಟ್ಟುಗಳ ಜನರ ಜೀವನ ಪದ್ದತಿ ಜನಸಂಖ್ಯೆ  ಸಾಮಾಜಿಕ ವ್ಯವಸ್ಥೆ, ಭಾಷೆ ಹಾಗೂ ಸಾಮಾಜಿಕ ಸಾಂಸ್ಕೃತಿಕ ಪರಿವರ್ತನೆ ಇತ್ಯಾದಿಯನ್ನು ಒಳಗೊಂಡಿರುತ್ತದೆ. ೧೯೮೮ರಲ್ಲಿ ಹೆಚ್.ಡಿ. ಕೋಟೆ ಅರಣ್ಯ ಪ್ರದೇಶದಲ್ಲಿ ಕಂಡುಬರುವ ಬುಡಕಟ್ಟುಗಳನ್ನು ಕುರಿತು ಒಂದು ವರದಿಯನ್ನು ಎನ್. ನಂಜುಂಡರಾವ್ ಅವರು ನೀಡಿದ್ದಾರೆ. ಈ ಪ್ರದೇಶದಲ್ಲಿ ಕಂಡುಬರುವ ಕಾಡುಕುರುಬ, ಜೇನುಕುರುಬ, ಬುಡಕಟ್ಟುಗಳ ಸಮಾಜಗಳು ಆರ್ಥಿಕ, ಸಾಮಾಜಿಕ  ಸ್ಥಾನಮಾನ ಸೌಲಭ್ಯಗಳನ್ನು ದಾಖಲಿಸಿದ್ದಾರೆ. ಜನಪದ ಟ್ರಸ್ಟಿಯಿಂದ ಕಾಡುಕುರುಬರು ಸಾಕ್ಷಚಿತ್ರ ಹಾಗೂ ಡಾ. ಹಿ.ಚಿ. ಬೋರಲಿಂಗಯ್ಯ ಅವರ “ಗಿರಿಜನ ನಾಡಿಗೆ ಪ್ರಮಾಣ” ಕೃತಿಯಲ್ಲಿ ಕರ್ನಾಟಕ ಬುಡಕಟ್ಟುಗಳನ್ನು ಕುರಿತಂತೆ ಒಂದು ಸಮೀಕ್ಷೆಯನ್ನು ನೀಡಿರುವುದು ಕಂಡುಬರುತ್ತದೆ. ಇದಲ್ಲದೆ ಸಮಾಜಕಲ್ಯಾಣ ಇಲಾಖೆಯವರು ಈ ಬುಡಕಟ್ಟು ಸಮಾಜಗಳ ಶೈಕ್ಷಣಿಕ ಜಾಗ್ರತೆಯನ್ನು ಮೂಡಿಸುವುದು ಅವರ  ಪುನರ್ವಸತಿ ನಿರ್ಮಾಣಕ್ಕಾಗಿ ಹಾಗೂ ಇವರಲ್ಲಿ ನಾಗರೀಕರ ಸಂಪರ್ಕವನ್ನು ಬೆಳೆಸುವಲ್ಲಿ ದೊಡ್ಡ ಹೋರಾಟವನ್ನು ಮಾಡಿದ್ದಾರೆ. ಇದರ ಜೊತೆಗೆ ಅನೇಕ ಸ್ವಯಂ ಸೇವೆ  ಸಂಸ್ಥೆಗಳು ಈ ಬುಡಕಟ್ಟು ಅಭಿವೃದ್ದಿ ಯೋಜನೆಯನ್ನು ರೂಪಿಸಿಕೊಂಡು ಕಾರ್ಯ ನಿರತವಾಗಿರುವ ನಿರ್ದೇಶನಗಳಿವೆ. ನಗರಗಳು ಹಾಗೂ ಅರಣ್ಯ ಪ್ರದೇಶಗಳ ಸುತ್ತ ಮುತ್ತಲಿನ ಹೆಚ್ಚಿನಸಂಖ್ಯೆಯಲ್ಲಿ ನೆಲೆಸಿರುವುದು ಕಂಡುಬರುತ್ತದೆ. ಇವರು ಈ ಕಾಡಿನಲ್ಲಿಯೇ ಇರುವ ಸ್ವಚ್ಛಂದ ಬದುಕನ್ನು ಇಲ್ಲಿಯವರೆಗೆ ಸಾಗಿಸುತ್ತ ಬಂದಿದ್ದಾರೆ. ಇತ್ತೇಚಿನ ಈ ಬುಡಕಟ್ಟುಗಳ ಜನಸಂಖ್ಯೆ ಗಣನೀಯವಾಗಿ ಬೆಳೆದಿದೆ. ಇವರು ಒಂದೇ ಭೌಗೀಳಿಕ ಪರಿಸರದಲ್ಲಿ ಇದ್ದು ಕೊಂಡೆ ವಿಭಿನ್ನ ರೀತಿಯ ಬದುಕನ್ನು ಸಾಗಿಸುತ್ತಿದ್ದಾರೆ. ನಾವು ಇವರು ವಾಸಿಸುವ ಪ್ರದೇಶಗಳನ್ನು ಹಾಡಿಗಳೆಂದು ಕರೆಯುತ್ತ ಒಂದೊಂದು ಹಾಡಿನಲ್ಲಿ ಕನಿಷ್ಠ ೧೫ ರಿಂದ ೨೦ ಕುಟುಂಬಗಳು ಕೆಲವು ಬಾರಿ ಅದಕ್ಕಿಂತ ಹೆಚ್ಚಿನ ಸಂಖ್ಯೆಯ ಕುಟುಂಬಗಳು ಕಂಡು ಬರುತ್ತವೆ. ಇವರು ಸಹಜವಾಗಿಯೇ ಕಾಡಿನಲ್ಲಿ ದೊರೆಯುವ ಬಿದಿರಿನ ಹಲ್ಲು ತೆಂಗಿನ ಗರಿಗಳು ಮುಂತಾದ ವಸ್ತುಗಳನ್ನು ಬಳಸಿಕೊಂಡು ಇದರ ಜೊತೆಗೆ ಮಣ್ಣು ನಾರಗಳನ್ನು ಬಳಸಿ ಗುಡಿಸಲಗಳನ್ನು ನಿರ್ಮಿಸಿಕೊಂಡಿರುವುದು ಕಾಣಬಹುದಾಗಿದೆ. ಇತ್ತೀಚಿಗೆ  ಸರಕಾರದ  ವತಿಯಿಂದ ಆಶ್ರಯ ಯೋಜನೆಯಡಿ ಅಂಚಿನ ಮನೆಗಳನ್ನು ನಿರ್ಮಿಸಿಕೊಂಡಿದ್ದಾರೆ.
ಬಹಳ ಸರಳ ಜೀವಿಗಳು, ಊಟೋಪಚಾರ, ಉಡುಗೆ, ತೊಡುಗೆಗಳಲ್ಲಿ ಅಥವಾ ಇನ್ನು ಬೇರೆ ವಿಚಾರದಲ್ಲಿಯಾಗಲಿ ಅಗತ್ಯಕ್ಕಿಂತ ಹೆಚ್ಚು ವಸ್ತುಗಳನ್ನು ಬಳಕೆ ಮಾಡುವುದಿಲ್ಲ. ಇತ್ತೀಚಿಗೆ ಇವರು ಅಲ್ಯುಮಿನಿಯಂ, ಸ್ಟೀಲ್, ಮಣ್ಣಿನ ಮಡಿಕೆಗಳು ಮಿತವಾದ ಬಳಕೆಯಲ್ಲಿವೆ. ಈ ಬುಡಕಟ್ಟು ಸಮಾಜದಲ್ಲಿ ಹೊಸದಾಗಿ ಮದುವೆಯಾದ ನವ ದಂಪತಿಗಳು ಬೇರೊಂದು ಸಂಸಾರ ಮಾಡಿಕೊಳ್ಳುವುದು ಬಹಳ  ಸರಳ ಹಾಗೂ ಸಹಜವಾದ ವಿಚಾರವಾಗಿದೆ. ಇದಕ್ಕೆ ಇವರಲ್ಲಿ ಯಾವ ಅಡೆತಡೆಗಳು ಇರುವುದಿಲ್ಲ. ಈ ಬುಡಕಟ್ಟುಗಳು ತಮ್ಮ ತಮ್ಮ ಗುಂಪಿಗೆ ಸಂಬಂಧಿಸಿದಂತೆ ಒಬ್ಬ ಯಜಮಾನ  ಇರುತ್ತಾನೆ. ಇವರಲ್ಲಿ ಕೆನ್ನಲಾಡಿ ಕಾಡು ಕುರುಬರಲ್ಲಿ ಸತ್ಕಟ್ಟು ಎಂಬುವರು ಹಾಗೂ ಇತರೆ ಈ ಜನಾಂಗದ ಸಮಾಜದ ಪುರೋಹಿತ ಹಾಗೂ ಪೂಜಾರಿಯಂತೆ ಇರುತ್ತಾರೆ. ಯಾವುದೇ ಕಾರ್ಯಗಳು ಇವರ ಮುಂದಾಳತ್ವದಲ್ಲಿ ನಡೆಯಬೇಕು. ಎಲ್ಲವೂ ಇವನನ್ನೇ ಅವಲಂಬಿಸಿರುತ್ತಾರೆ. ಇತರರು ಯಾರೇ ಆದರೂ ಧಾರ್ಮಿಕ ಪದ್ಧತಿಗಳು ಆಚರಣೆಗಳು ಪೂಜಾ ವಿಧಾನಗಳು ಕಂಡುಬರುತ್ತವೆ. ಇವರ ಆರಾಧನೆಗಳು, ಸಂಪ್ರದಾಯಗಳು ರೂಢಿಯಲ್ಲಿವೆ.
ಇತ್ತೀಚೆಗೆ ಈ ಬುಡಕಟ್ಟುಗಳ, ಸಮಾಜಗಳ ಜನರ ಸ್ಥಿತಿಗತಿಗಳು ಇತರರ ಸ್ಥಿತಿಗಳಿಗಿಂತ ಹಿಂದುಳಿದಿವೆ. ಇವರು ಮುಖ್ಯವಾಗಿ ಬೇಟೆಗಾರಿಕೆ, ಕೃಷಿಕಾರ್ಮಿಕ, ಕೂಲಿಕಾರ್ಮಿಕ ಹಾಗೂ ಕೃಷಿಯನ್ನು ಅವಲಂಬಿಸಿದ್ದಾರೆ. ಸರಕಾರದ ಪುನರ್ವಸತಿ ಕಾರ್ಯಕ್ರಮಗಳು ಇತರ ಜನಸಂಪರ್ಕ ವಾಹನ ಸೌಲಭ್ಯ ಅರಣ್ಯ ಇಲಾಖೆ, ನೌಕರಿ ಹೀಗೆ ಇವೆಲ್ಲವೂಗಳು ಪ್ರಭಾವಕ್ಕೆ ಒಳಗಾಗಿ ಅವರ ಆಚರಣೆಗಳು ನಂಬಿಕೆಗಳು, ಪೂಜಾ ವಿಧಿವಿಧಾನಗಳು, ಉಡುಗೆ ತೊಡುಗೆಗಳು, ಊಟೋಪಚಾರಗಳು ಹಾಗೂ ಹೊಸ ಹೊಸ ವಿಚಾರಗಳನ್ನು ಇವರು ಅಳವಡಿಸಿಕೊಂಡು ಬದಲಾವಣೆಗೊಳ್ಳುತ್ತಿದ್ದಾರೆ. ಈ ಬುಡಕಟ್ಟು ಜನಾಂಗಗಳ ಅಭಿವೃದ್ದಿಗಾಗಿ ಸರ್ಕಾರ ಹಾಗೂ ಸರ್ಕಾರೇತರ ಸಹಕಾರ ಸಂಘ ಸಂಸ್ಥೆಗಳು ಹಲವಾರು ಕಾರ್ತಕ್ರಮಗಳನ್ನು ಹಮ್ಮಿಕೊಂಡವು. ಇವರ ಜೀವನ ಸುಧಾರಣೆಗಾಗಿ ಶ್ರಮಿಸತೊಡಗಿದ್ದಾರೆ. ಆದಿವಾಸಿ ಜನಾಂಗಗಳಿಗಾಗಿ ರೂಪಿಸಿರುವ ಹಲವರು ಕಲ್ಯಾಣ  ಕಾರ್ಯಕ್ರಮಗಳು ಶಿಕ್ಷಣ ಕ್ಷೇತ್ರದಲ್ಲಿ, ಆರೋಗ್ಯ ಮತ್ತು ನೈರ್ಮಲ್ಯ ಹಾಗೂ ಆರ್ಥಿಕ ವೆಚ್ಚವನ್ನು ಆದಿವಾಸಿ  ಸಮುದಾಯಗಳ ರೀತಿ – ನೀತಿಗಳಲ್ಲಿ ಸುಧಾರಣೆ ಕಂಡು ಜೀವನಕ್ಕೊಂದು ಸ್ಥಿರತೆಯಿರುವಲ್ಲಿ ಹಾಗೂ ಇತರ ನಾಗರಿಕ ಸಮಾಜದವರೊಡನೆ ಹೊಂದಿಕೊಳ್ಳುತ್ತಿರುವುದರಲ್ಲಿ ಸಂದೇಹವಿಲ್ಲ. ಈ ಸಮುದಾಯದವರಿಗೆ ಮಕ್ಕಳಿಗಾಗಿ ಉಚಿತ ಶಿಕ್ಷಣ, ಗಿರಿಜನ ಆಶ್ರಮ ಶಾಲೆಗಳು, ಸ್ವಯಂ ಉದ್ಯೋಗದಲ್ಲಿ ತೊಡಗಿಕೊಳ್ಳುವ ಸಲುವಾಗಿ ಸ್ವಯಂ ಉದ್ಯೋಗ ತರಬೇತಿ ಕಾರ್ಯಕ್ರಮಗಳಡಿಯಲ್ಲಿ ತರಬೇತಿ ಪಡೆದು ಸ್ವಯಂ ಉದ್ಯೋಗಕ್ಕಾಗಿ ಸಾಲ ಸೌಲಭ್ಯಗಳ ಬೇಸಾಯ ಮಾಡುವವರಿಗೆ ಕೃಷಿ ಸೌಲಭ್ಯಗಳು ಪಡೆಯುವಲ್ಲಿ ಯಶಸ್ವಿಯಾಗಿದ್ದಾರೆ. ಇತ್ತೀಚಿನ ದಿನಗಳಲ್ಲಿ ಹಲವಾರು ಸೌಲಭ್ಯಗಳು ಸವಲತ್ತುಗಳು ಸರಿಯಾದ ರೀತಿಯಲ್ಲಿ ದೊರೆಯದೆ ಸಮಸ್ಯೆಗಳುಂಟಾದ ಸಮಯದಲ್ಲಿ ರಸ್ತೆಗೆ ಬಂದು ಹೋರಾಟಮಾಡಲಿ ಇಂದು ಹಲವಾರು ಗಿರಿಜನ ಹಿತರಕ್ಷಣ ಸಂಘ ಸಂಸ್ಥೆಗಳನ್ನು ನಿರ್ಮಿಸಿಕೊಂಡು ಎಲ್ಲರೂ ಸಂಘಟಿಕರಾಗಿ ಹೋರಾಡುತ್ತಿರುವುದು ಮಹತ್ವದ ವಿಷಯ. ಈ ಸಮುದಾಯದ ಜನರು ಸಹ ಮತ ಮೂಲನೆಲೆಯಾದ ಅರಣ್ಯಗಳು ಶೀಘ್ರಗತಿಯಲ್ಲಿ ನಾಶವಾಗುತ್ತಿರುವುದರಿಂದ ತಮ್ಮ ಜೀವನ ಕ್ರಮವನ್ನು ಪರಿವರ್ತನೆ ಮಾಡಿಕೊಳ್ಳುವುದು ಅನಿವಾರ್ಯವಾಗಿ ನಾಗರಿಕತೆ  ಕಡೆಗೆ ಪಲಾಯನ ಗೊಳ್ಳುತ್ತಿರುವುದು ತಮ್ಮ ಕಲಾ ಪ್ರತಿಭೆಗಳನ್ನು ಪ್ರದರ್ಶಿಸುವ ಧೈರ್ಯ ಮತ್ತು ವಿಶ್ವಾಸವನ್ನು ತೋರ್ಪಡಿಸುತ್ತಿದ್ದಾರೆ.
ವಿಶಿಷ್ಟವಾದ ಸಂಸ್ಕೃತಿ ಪರಂಪರೆಯುಳ್ಳ ಬುಡಕಟ್ಟು ಸಮುದಾಯಗಳು ಇತ್ತೀಚಿಗೆ ಗಮನಾರ್ಹವಾದ ಸಾಮಾಜಿಕ, ಸಾಂಸ್ಕೃತಿಕ, ಶೈಕ್ಷಣಿಕ ಹಾಗೂ ಆರ್ಥಿಕವಾಗಿ ಪರಿವರ್ತನೆಗೊಳ್ಳುತ್ತಿದ್ದು, ಅರ್ಥಹೀನವಾಗಿರುವಂತಹ ಅನಿಷ್ಟಪದ್ದತಿಗಳ ಆಚರಣೆಗಳು, ರೂಢಿ ಸಂಪ್ರದಾಯಗಳು ಮೂಢನಂಬಿಕೆಗಳನ್ನು ಬಿಟ್ಟು ಇದರ ಜೊತೆಗೆ ಕಾಡಿನ ಸಂಸ್ಕೃತಿಯನ್ನು ತೊರೆದು ನಾಡಿನ ಸಂಸ್ಕೃತಿಯ ಕಡೆಗೆ ಪಯಣಿಸುತ್ತಿವೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೭. ಬುಡಕಟ್ಟು ಸಮುದಾಯಗಳ ಅಭಿವೃದ್ದಿ ಮತ್ತು ಸಾಂಸ್ಕೃತಿಕ ಆಚರಣೆಗಳು
ಅನೇಕ ಶತಮಾನಗಳಿಂದ ಬೆಟ್ಟ-ಗುಡ್ಡ, ಮರುಳುಗಾಡು ಹಿಮಪ್ರದೇಶ ದ್ವೀಪಗಳಲ್ಲಿ ವಾಸಿಸುತ್ತಾ. ಬಹುಕಾಲದವರೆಗೆ ತಮ್ಮದೇ ಆದ ವಿಶಿಷ್ಟ ಸಂಸ್ಕೃತಿಯನ್ನು ಉಳಿಸಿಕೊಂಡು ಬಂದಿರುವ ಸಮುದಾಯಗಳೆಂದರೆ ಬುಡಕಟ್ಟು ಸಮುದಾಯಗಳು ಬುಡಕಟ್ಟು ಸಮುದಾಯಗಳ ಅಂದಿಗೂ, ಇಂದಿಗೂ  ಸಮಾನತವಾದಿ ಮತ್ತು  ಬಹುತೇಕ ಮಾತೃಪ್ರಧಾನ ಸಮಾಜಗಳಾಗಿಯೇ ಮುಂದುವರೆದಿವೆ. ಒಂದು ಪ್ರದೇಶದಲ್ಲಿ ವಾಸಿಸುವ ಜನ ಗುಂಪು, ಒಂದೇ ನಮೂನೆಯ ಉದ್ಯೋಗ ಅಥವಾ ಕಸುಬು ಮಾಡುವ ಸಮಾನಾಯವಾಗಿ ಒಂದೇ ಭಾಷೆಯಲ್ಲಿ ವ್ಯವಹರಿಸುವ ಸಮುದಾಯಗಳಾಗಿರುತ್ತವೆ ಇವರಲ್ಲಿ ಬಹುಪಾಲು ಬುಡಕಟ್ಟು ಸಮುದಾಯಗಳ ಒಂದೆಡೆ ನಿಂತು ಜೀವನ ನಿರ್ವಹಿಸುವವರಿಲ್ಲ. ಕೆಲ ಸಮುದಾಯಗಳು ಒಂದೆಡೆ ನೆಲೆಸಿರುವ ಗ್ರಾಮೀಣವಾಸಿ ಗಳಾದರೂ ಆವರು ಅಲೆಮರಿ ಪ್ರವೃತ್ತಿಯಿಂದ ಯಾವಾಗಬೇಕಾದರೂ ತಮ್ಮ ವಾಸದ ನೆಲೆಗಳನ್ನು ಬದಲಾಯಿಸುವವರಾಗಿದ್ದಾರೆ. ಬುಡಕಟ್ಟು ಸಮುದಾಯಗಳು  ಪಾರಂಪರಿಕವಾಗಿ ಕಾಡುಮೇಡುಗಳಲ್ಲಿ ಸ್ವಚ್ಚಂದವಾಗಿ ಸಂಚರಿಸುತ್ತಾ ಅಲ್ಲಿ ದೊರೆಯುವ ಗೆಡ್ಡೆ, ಗೆಣಸು, ಹಣ್ಣು ಹಂಪಲು, ಸೊಪ್ಪು-ಸದೆ ಜೇನು ಮುಂತಾದ ಸಹಜೋತ್ಪನ್ನಗಳನ್ನು ಸೇವಿಸುತ್ತಾ, ಅಗತ್ಯಕ್ಕೆ ತಕ್ಕಂತೆ ಕಾಡಿಗೆ ಪ್ರಾಣಿಗಳನ್ನು ಬೇಡೆಯಾಡುತ್ತಾ, ಜೀವನ ನಡೆಸುವವರು ಬಹುಮಟ್ಟಗೆ ಭವಿಷ್ಯದ ಕನಸ್ಸನ್ನು ಕಾಣದೆ, ಆದಕ್ಕಾಗಿ ಸಂಪತ್ತನ್ನು ಕೊಡಿಹಾಕದೆ ವರ್ತಮಾನದ ಜೀವನಕ್ಕಾಗಿ ಹೆಚ್ಚು ಶ್ರಮವಹಿಸುವ ಅಲ್ಪತೃಪ್ತ ಜನರಿವರು. ತಮ್ಮ ದೈವಗಳನ್ನು ತಮ್ಮದೇ ಆದ ವಿಶಿಷ್ಟ ರೀತಿಯಲ್ಲಿ ಆರಾಧಿಸುತ್ತಾ ಹಬ್ಬ- ಹರಿದಿನಗಳನ್ನು ಆಚರಿಸುತ್ತಾ ಹಾಡಿ ಕುಣಿದು, ಕುಣಿಯುತ್ತ ತಮ್ಮ ಗುಂಪಿನ ನಾಯಕನ ಆದೇಶಗಳನ್ನು ಪ್ರಶ್ನಿಸದೇ ಪಾಲಿಸುತ್ತಾ, ವಿಶಿಷ್ಟವಾದ ಅಗತ್ಯ ಉಡುಪು, ಅಲಂಕಾರ ಕಲೆ, ಸಾಹಿತ್ಯಗಳನ್ನು ಸೃಷ್ಟಿಸುತ್ತಾ ಇತರೆ ಬುಡಕಟ್ಟು ಸಮುದಾಯಗಳೊಂದಿಗೆ  ಸೌಹಾರ್ದತೆ ಅನ್ಯೂನ್ಯತೆಯಿಂದ ಬದುಕುತ್ತಾ ತಮ್ಮದೇ ಆದ ನ್ಯಾಯವ್ಯವಸ್ಥೆಯನ್ನು ಹೊಂದಿ ನಿಸರ್ಗ ಸಹಜವಾಗಿ ಬಾಳುವ ಮುಗ್ದ ಅನಕ್ಷರಸ್ಥ  ಅಮಾಯಕ ಸಮುದಾಯಗಳೆಂದರೆ ಈ ಬುಡಕಟ್ಟು ಸಮುದಾಯಗಳು.
ಕರ್ನಾಟಕದಲ್ಲಿ ವಾಸವಾಗಿರುವ ಬುಡಕಟ್ಟು ಸಮುದಾಯಗಳು ಪಾರಂಪರಿಕ ಕುಲಕಸುಬು ಹೊಂದಿದ್ದಾರೆ. ಬುಡಕಟ್ಟು ಸಮುದಾಯ ಆಹಾರ  ಸಂಗ್ರಹಣೆ (ಗೆಡ್ಡೆ ಗೆಣಸು, ಸೊಪ್ಪು ಸದೆ ಇತ್ಯಾದಿ) ಬೇಟೆಗಾರಿಕೆ (ಪ್ರಾಣಿ, ಪಕ್ಷಿ, ಜಲಚರ ಇತ್ಯಾದಿ) ಪಶು ಸಂಶೋಧನೆ, ಕೃಷಿ, ಕೂಲಿ ಹುಲ್ಲುಮಾರುವುದು, ಕುದುರೆ ಸಿಂಗಾರ, ಕಟ್ಟಿಗೆ ಕಡಿಯುವುದು, ಜೇನು ಸಂಗ್ರಹಣೆ, ಗಿಡಮೂಲಕೆಗಳ ಸಂಗ್ರಹ, ಅಪರೂಪದ ವಸ್ತುಗಳ ಮಾರಾಟ (ಸೂಜಿ, ದಬ್ಬಣ, ಪಿನ್ನು, ಕಸ್ತೂರಿ, ಗೋರಂಜನ, ಕರಿಮಣಿ, ಹಾಲುಮಣಿ, ನವಿಲು ತುಪ್ಪ, ಉಡದ ತುಪ್ಪ, ರುದ್ರಾಕ್ಷಿ, ಹುಲಿಯ ಉಗುರು, ಪೀಪಿ ಇತ್ಯಾದಿ) ಬಿದಿರು ಈ  ಚಲಿನಿಂದ ಬುಟ್ಟಿ, ಬೀಸಣಿಕೆ ಇತ್ಯಾದಿಗಳ ತಯಾರಿಕೆ, ಊರಿನಿಂದ ಹಗ್ಗ, ಮಣಿ ಇತ್ಯಾದಿ ತಯಾರಿಕೆ ಹೀಗೆ ಹತ್ತು ಹಲವಾರು ಪರಂಪರಾಗತ ಕಸುಬುಗಳನ್ನು ನಿರ್ವಹಿಸುತ್ತಿದ್ದ ಈ ಸಮುದಾಯಗಳು ಬದಲಾಗುತ್ತಿರುವ ಆಧುನಿಕ ವಿಜ್ಞಾನ, ತಂತ್ರಜ್ಞಾನ ಭರಾಟೆಯಲ್ಲಿ ದಿಕ್ಕು ಕಾಣದೆ ಕಂಗಾಲಾಗುತ್ತಿರುವುದು ಕಂಡುಬರುತ್ತದೆ.
ಆಧುನಿಕ ಕೈಗಾರಿಕೆಗಳು ಮುಖ್ಯವಾಗಿ ಭಾರತದ ಬುಡಕಟ್ಟು ಸಮುದಾಯಗಳ ಮೂಲ ಕಸುಬಿನ ಮೇಲೆ ಬೇರೆ ಬೇರೆ ಪರಿಣಾಮಗಳನ್ನು ಬೀರಿದೆ. ಬೃಹತ್ ಕೈಗಾರಿಕೆಗಳ ಆರ್ಥಿಕ ಪ್ರಗತಿಗೆ ಕಾರಣವಾಗಿರುವಂತೆ  ಬುಡಕಟ್ಟು ಸಮುದಾಯಗಳ ಹಿಂದುಳಿದಿರುವಿಕೆಗೂ ಕಾರಣವಾಗಿದೆ. ಆಧುನಿಕ ಬೃಹತ್ ಕೈಗಾರಿಕೆಗಳಿಗೆ ಉತ್ಪಾದನೆ, ವಿನಿಮಯ ವಿತರಣೆಗಳಲ್ಲಿ ಲಾಭನಷ್ಟವೇ ಪ್ರಮುಖವಾದುದು. ಬುಡಕಟ್ಟು ಸಮುದಾಯಗಳಿಗೆ ವ್ಯವಹಾರದ ಹೊರತಾಗಿಯೂ ಸಂಸ್ಕೃತಿಕ ಬದುಕು ಮುಖ್ಯವಾಗಿರುತ್ತದೆ. ಈ ದೇಶದಲ್ಲಿ ಬುದ್ದಶಕ್ತಿಗೆ ಮಾತ್ರ ಪ್ರಾಮುಖ್ಯತೆಯನ್ನು ನೀಡಿದರೇ ಹೊರತು ದೈಹಿಕ ಶಕ್ತಿಗೆ ನೀಡಲಿಲ್ಲ. ಇಲ್ಲಿಯ ಸಾಮಾಜಿಕ ಚರಿತ್ರೆಯನ್ನು ಗಮನಿಸಿದರೆ ನಮಗೆ ಗೊತ್ತಾಗುವುದೇನೆಂದರೆ ಯಾವ ವ್ಯಕ್ತಿ ಯಾವ ಕಸುಬನ್ನು ಮಾಡುತ್ತಾನೆ ಆ ಕಸಬಿಗೆ ಸಮಾಜದಲ್ಲಿ ಯಾವ ಮಾನ್ಯತೆ ಇದೆ. ಎಂಬುದರ ಮೇಲೆಯೇ ಸಮಾಜಿಕ ಮನ್ನಣೆಗಳು ದೊರೆಯುತ್ತವೆ.
ನಾಗರೀಕ ಸರಕಾರಗಳ ಧೋರಣೆಯಿಂದ ಅತ್ತಾ ಕಾಡೂ ಇಲ್ಲದೇ ಇತ್ತ ನಾಡಾಡಿಗಳೊಂದಿಗೆ ಅನನ್ಯತೆಯಿಲ್ಲವೆಂಬಂತೆ ಬುಡಕಟ್ಟು ಸಮುದಾಯಗಳು ತೀವ್ರ ಸಂಕಷ್ಟಕ್ಕೆ ಒಳಗಾದವು ಅದೆಷ್ಟೋ ಬುಡಕಟ್ಟು ಸಮುದಾಯಗಳು ತಮ್ಮ ಮೂಲ ಪಾರಂಪರಿಕ ಕಸಬುಗಳನ್ನು ಕಳೆದುಕೊಂಡವು. ಅರಣ್ಯದಿಂದ ಅರಣ್ಯ ಉತ್ಪಾದನೆಗಳನ್ನು ಸಂಗ್ರಹಿಸಲು ತಡೆಯನ್ನಂಟುಮಾಡಲಾಯಿತು. ದಟ್ಟ ಅರಣ್ಯ ಪ್ರದೇಶಗಳು ಬೃಹತ್ ಕೈಗಾರಿಕೆ, ಆನೆಕಟ್ಟುಗಳಿಂದಾಗಿ ಮಾಯವಾದವು. ಬೇಟೆಗಾರಿಕೆಯನ್ನು ಕಾನೂನು ಮೂಲಕ ನಿಯಂತ್ರಿಸಲಾಯಿತು. ಪಶುಸಂಗೋಪನೆಗೆ ಅವಕಾಶವಿದ್ದರೂ ಸಹ ಪಶುಗಳಿಗೆ ಬೇಕಾಗುವ ಹುಲ್ಲು ಮೇಯಿಸಲು ಕಾದಿಟ್ಟ ಅರಣ್ಯದಲ್ಲಿ ಅವಕಾಶ ನೀಡಲಿಲ್ಲ. ಕೃಷಿ ಕೂಲಿಯಾಗಿ ಸಹ ಇವರ ಪಾಲಿಗೆ ಆಧುನಿಕ ಪರಿಕಣಗಳಿಂದಾಗಿ ಮರೀಚಿಕೆಯಾಗಿದೆ. ಇಡೀ ಕೃಷಿಯೇ ಜಾಗತೀಕರಣದ ಪ್ರಭಾವಕ್ಕೆ ಒಳಗಾಗಿ ಅವಾಸನದ ಅಂಚಿಗೆ ಹೋಗಿರುವುದೂ ಒಂದು ಕಾರಣವಾಗಿದೆ. ಇದರಿಂದ ಕೃಷಿ ಅವಲಂಬಿತರು ತಮ್ಮ ಭೂಮಿಗಳನ್ನು ಬಹುರಾಷ್ಟ್ರೀಯ ಕಂಪನಿಗಳಿಗೆ ಮಾರಾಟಮಾಡಿ ನಗರ ಪ್ರದೇಶಗಳಿಗೆ ವಲಸೆ ಹೋಗಿರುವುದನ್ನು ಕಾಣಬಹುದಾಗಿದೆ.
ಬುಡಕಟ್ಟು ಸಮುದಾಯಗಳ ಗಿಡಮೂಲಿಕೆಗಳು ಇಂಗ್ಲೀಷ್ ಔಷಧಿಗಳಿಂದಾಗಿ ಮೂಲೆಗುಂಪಾಗಿವೆ.  ಬುಟ್ಟೆ, ಕುಕ್ಕೆ ಚಾಪೆ, ಇತ್ಯಾದಿಗಳ ಜಾಗದಲ್ಲಿ ಪ್ಲಾಸ್ಟಿಕ್ ವಸ್ತುಗಳು ಬಂದಿವೆ.  ಕಲಾತ್ಮಕವಸ್ತುಗಳ ಬದಲಿಯಾಗಿ ಕಾರ್ಖಾನೆಗಳ ವಸ್ತುಗಳಿಗೆ ಬೇಡಿಕೆ ಹೆಚ್ಚಾಗಿದೆ. ಇವತ್ತಿಗೂ ಕೆಲವರು ಬುಡಕಟ್ಟು ಸಮುದಾಯಗಳ ಕಲಾತ್ಮಕ ವಸ್ತುಗಳಿಗೆ ಬೇಡಿಕೆ ಇದ್ದರೂ ಇವುಗಳ ಲಾಭವೆಲ್ಲಾ ದಲ್ಲಾಳಿಗಳ ಪಾಲಾಗುತ್ತದೆ ನಾರಿನಿಂದ ತಯಾರಿಸುವ ಹಗ್ಗ, ಮಣಿಗಳಿಗೆ ಬೇಡಿಕೆ ಇಳಿದಿದೆ. ಕಾರ್ಖಾನೆಗಳು ತಯಾರಿಸುವ ಲೈಲಾನ್ ವಯರ್‌ಗಳಿಗೆ ಬೇಡಿಕೆ ಹೆಚ್ಚಾಗಿದೆ. ಕೋತಿ, ಬಸವ, ಕರಡಿ, ಆಡಿಸುವವರನ್ನು ಇವತ್ತು ಯಾರು ನೋಡುವ ಸ್ಥಿತಿಯಲಿಲ್ಲ. ನೋಡಬೇಕೆನಿಸಿದರೂ ಅವುಗಳನ್ನು ಸಾಕದಂತೆ ನಿರ್ಬಂಧ ವಿಧಿಸಲಾಗಿದೆ. ನಮ್ಮ ದೊಂಬರಾಟವನ್ನು ಇಂದಿನ ಆಧುನಿಕ ಸರ್ಕಸ್ ಕಂಪನಿಗಳು ಮೂಲೆಗುಂಪಾಗಿಸಿವೆ.
ಮೇಲಿನ ವೈಪರೀತ್ಯಗಳ ಹಿನ್ನೆಲೆಯಲ್ಲಿ ಬುಡಕಟ್ಟು ಸಮುದಾಯಗಳ ಸಮಗ್ರ ಅಭಿವೃದ್ದಿಗೆ ಸರಕಾರಗಳು ಮಾಡಬಹುದಾದ ಕ್ರಮಗಳೆಂದರೆ.
೧. ಶಿಕ್ಷಣದ ಸೌಲಭ್ಯ
ಬುಡಕಟ್ಟು ಸಮುದಾಯಗಳ ನೆಲೆಸಿರುವ ಪ್ರದೇಶಗಳಲ್ಲಿ ಉಚಿತ ಹಾಗೂ ಸಾರ್ವತ್ರಿಕ ಶಿಕ್ಷಣವನ್ನು ಜಾರಿಗೊಳಿಸಬೇಕು. ಈ ಸಮುದಾಯಗಳ ಮಕ್ಕಳು ಯಾವುದೇ ಕಾರಣಕ್ಕೂ ಶಿಕ್ಷಣದಿಂದ ವಂಚಿತರಾಗಬಾರದು. ಸರಕಾರಗಳ ಈವರೆಗಿನ ಪ್ರಯತ್ನ ಯಾವುದಕ್ಕೂ ಸಾಲದು. ಇದರಿಂದ ಈ ಸಮುದಾಯಗಳು ಶಿಕ್ಷಣದಿಂದ ದೂರವೇ ಉಳಿದಿದ್ದು ನಾನಾ ಅವಕಾಶಗಳಿಂದ ವಂಚಿತರಾಗಿರುವುದು ಕಂಡು ಬರುತ್ತದೆ. ಇವರಿಗೆ ಪ್ರಾಥಮಿಕ ಮತ್ತು ಮಾಧ್ಯಮಿಕ ಹಂತದವರೆಗಿನ ಶಿಕ್ಷಣವನ್ನು ಬುಡಕಟ್ಟು ಸಮುದಾಯಗಳ ಮಾತೃಭಾಷೆಯಲ್ಲಿಯೇ ನೀಡುಬಂತಾಗಬೇಕು. ಹೀಗೆ ಮಾಡುವುದರಿಂದ ಅವರ ಭಾವನೆಗಳನ್ನು ಆರ್ಥಮಾಡಿಕೊಳ್ಳುವ ಅನುಕೂಲವಾಗುತ್ತದೆ ಏಕೆಂದರೆ ಭಾಷೆ ಮಾನವನ ಅಲೋಚನಾ ವಿಧಾನವನ್ನು ವ್ಯವಸ್ಥಿತವಾಗಿ ರೂಪಿಸುತ್ತದೆ. ಭಾಷೆಗೂ ಭಾವನೆಗೂ ಅವಿನಾ ಭಾವ ಸಂಬಂಧವಿದೆ. ಒಂದನ್ನು ಬಿಟ್ಟು ಮತ್ತೊಂದು ಇರಲಾರದು. ಅವರ ಭಾಷೆಯಲ್ಲಿಯೇ ಶಿಕ್ಷಣ ನೀಡುವುದರಿಂದ ಅವರ ಸಾಂಸ್ಕೃತಿಕ ಚಹರೆಯನ್ನು ಗುರುತಿಸಿಕೊಳ್ಳಲು ಸಹಕಾರಿಯಾಗುತ್ತದೆ ಸಾಂಸ್ಕೃತಿಕ ಚಹರೆ ತಿಳಿಯಲು ರಕ್ತ ಸಂಬಂಧ, ಜಾತಿ, ಧರ್ಮಗಳಿಗಿಂತಲೂ ಭಾಷೆ ಪ್ರಮುಖವಾದದ್ದು. ಹೆರಿಗೆ ಆಸ್ಪತ್ರೆಗಳನ್ನು ಸ್ಥಾಪಿಸುವ ಅವಶ್ಯಕತೆ ಇದೆ. ಅವರಿಗೆ ಶುದ್ದವಾದ ಕುಡಿಯುವ ನೀರಿನ ಪೂರೈಕೆಯ ಸೌಲಭ್ಯ ಒದಗಿಸಬೇಕು. ಬುಡಕಟ್ಟು ಜನತೆಯ ತೀರಾ ಸಾಮಾನ್ಯವಾದ ರೋಗ ರುಜೀನಗಳನ್ನು ನಿಯಂತ್ರಿಸಲು ನಿವಾರಕ ಕ್ರಮಗಳನ್ನು ತೆಗೆದುಕೊಳ್ಳಬೇಕು.
ಬುಡಕಟ್ಟು ಸಮುದಾಯದ ಜನ ರಾಜಕೀಯವಾಗಿ ಅತ್ಯಂತ ಹಿಂದುಳಿದವರಾಗಿದ್ದಾರೆ. ವ್ಯವಹಾರಿಕವಾಗಿ ದೇಶದ ರಾಜಕೀಯ ಜೀವನದಲ್ಲಿ ಅವರು ನಿಜವಾಗಿ ಪಾಲುಗೊಳ್ಳುತ್ತಿಲ್ಲ. ಆ ಜನರು ರಾಷ್ಟ್ರದ ರಾಜಕೀಯ ಜೀವನದಲ್ಲಿ ಸಕ್ರಿಯ ಪಾತ್ರವನ್ನು ನಿರ್ವಹಿಸುವಂತೆ ಮಾಡಲು ಎಲ್ಲಾ ಪ್ರಯತ್ನಗಳನ್ನು ಮಾಡಬೇಕು. ತಮ್ಮ ಹಕ್ಕುಗಳ ಬಗ್ಗೆ ತಿಳಿವಳಿಕೆ ಮೂಡುವಂತಾಗಲು ಅರಿವು ಮೂಡಿಸುವ ಕಾರ್ಯಕ್ರಮ ಹಮ್ಮಿಕೊಳ್ಳಬೇಕು. ಬುಡಕಟ್ಟು ಸಮುದಾಯದಲ್ಲಿ ಕೆಲವರು ಪರಿಶಿಷ್ಟಜಾತಿ, ಪರಿಶಿಷ್ಟಪಂಗಡ ಹಾಗೂ ಹಿಂದುಳಿದವರೆಂದು ಗುರುತಿಸಿ ಅವರಿಗೆ ಪ್ರತ್ಯೇಕ ಮೀಸಲು ನೀತಿ ಜಾರಿಗೊಳಿಸಿದ್ದರೂ ಈ ಮೀಸಲಾತಿ ಕೆಲವೇ ಕೆಲವರ ಪಾಲಾಗಿದೆ. ಇದು ಎಲ್ಲರಿಗೂ ಸಮಾನವಾಗಿ ಸಿಗುವಂತೆ ಯೋಜನೆ ರೂಪಿಸಲು ಅವಶ್ಯಕತೆ ಇದೆ. ಬುಡಕಟ್ಟು ಸಮುದಾಯದ ಜನರಲ್ಲಿಯ ವಂಶಪಾರಂಪರಿಕವಾಗಿ ಪಡೆದಿರುವಂತಹ ಸ್ವಭಾವಗಳನ್ನು ವಿಕಾಸಗೊಳಿಸಬೇಕು. ಈ ಜನರಲ್ಲಿಯ ಕಲೆ ಸಂಗೀತದ ಉತ್ಸಾಹವನ್ನು ಇಮ್ಮಡಿಗೊಳಿಸಬೇಕು. ಅದಕ್ಕಾಗಿ ಸೂಕ್ತ ಪ್ರೋತ್ಸಾಹ ಒದಗಿಸಬೇಕು. ಅವರಲ್ಲಿರುವ ದೈರ್ಯ ಸಾಹಸದ ಗುಣಗಳನ್ನು ರಚನಾತ್ಮಕ ಉದ್ದೇಶಗಳಿಗೆ ಉಳಿಸುವಂತಾಗಬೇಕು. ಬುಡಕಟ್ಟು ಸಮುದಾಯದ ಸರ್ವತೋಮುಖ ಅಭಿವೃದ್ದಿಗಾಗಿ ಬಹುಮುಖಿ ಪ್ರಯತ್ನ ಆಗಬೇಕು ಎಂದು ಖ್ಯಾತ ಸಮಾಜ ಶಾಸ್ತ್ರಜ್ಞರಾದ ಡಿ. ಎನ್.ಮಜುಂದಾರ್ ಅಭಿಪ್ರಾಯ ಪಟ್ಟಿದ್ದಾರೆ.
ತಳ ಸಮುದಾಯಗಳಿಗೆ ಧೀರ್ಘ ಮತ್ತು ಅಲ್ಪಾವಧಿಯ ಬೃಹತ್ ಯೋಜನೆಗಳನ್ನು ರೂಪಿಸಬೇಕು ಪ್ರತ್ಯೇಕ ಆರ್ಥಿಕ ಪದ್ಧತಿಯಲ್ಲಿ ತಳ ಸಮುದಾಯಗಳ ಉತ್ಪಾದನಾ ಸಾಮರ್ಥ್ಯದ ವಿಸ್ತರಣೆಗೆ ಬೇಕಾದ ಸ್ಥಳೀಯ ಮತ್ತು ಜಾಗತೀಕ ಸಾಧ್ಯತೆಗಳನ್ನೆಲ್ಲಾ ಸಾರ್ವತ್ರಿಕವಾಗಿಯೇ ಏರ್ಪಡಿಸಬೇಕು. ಉತ್ಪಾದಕ ಸಮುದಾಯಗಳಾದ ಎಲ್ಲಾ ಕರಕುಶಲರೂ ಜಗತ್ತಿನ ಉದ್ದಕ್ಕೂ ಇದ್ದು ಸಾರ್ವತ್ರಿಕವಾದ ಅನೇಕ ಗುಣಗಳನ್ನು ಸಾಂಸ್ಕೃತಿಕವಾಗಿಯೂ ಅವರ ಆರ್ಥಿಕ ಜೀವನವನ್ನು ಉತ್ತಮಪಡಿಸುವ ಪ್ರಯತ್ನ ಮಾಡಬೇಕು. ಬುಡಕಟ್ಟು ಜನರು ಶಾಶ್ವತವಾಗಿ ಒಂದೆಡೆ ನೆಲೆಸಿ ವ್ಯವಸಾಯದಲ್ಲಿ ಮಗ್ನರಾಗುವಂತೆ ಪ್ರೇರೇಪಿಸಬೇಕು ಕೈಕಸಬುಗಳ ಪರಿಸ್ಥಿತಿಯನ್ನು ಸುಧಾರಿಸಲು ಸರಕಾರವು ಅವರಿಗೆ ತಾಂತ್ರಿಕ ಸಹಾಯ ಮತ್ತು ನೆರವನ್ನು ನೀಡಬೇಕು. ಅವರು ತಯಾರಿಸಿದ ವಸ್ತುಗಳಿಗೆ ಸೂಕ್ತ ಮಾರುಕಟ್ಟೆ ವ್ಯವಸ್ಥೆ ಮಾಡಬೇಕು. ಕಾರ್ಮಿಕ ಕಾನೂನನ್ನು ಬುಡಕಟ್ಟು ಜನಾಂಗದವರ ಮಧ್ಯೆ ಕಟ್ಟುನಿಟ್ಟಾಗಿ ಜಾರಿಗೆ ತರಬೇಕು.
ಗುಡ್ಡ, ಗಾಡು ನಿವಾಸಿಗಳಾದ ಬುಡಕಟ್ಟು ಜನರ ಆರೋಗ್ಯದ ಮಟ್ಟವು ಅತ್ಯಂತವಾಗಿ ಕುಸಿದಿದ್ದು, ಅವರಿಗೆ ಸೂಕ್ತ ವೈದ್ಯಕೀಯ ಸೌಲಭ್ಯಗಳನ್ನು ಒದಗಿಸಬೇಕು. ಅವರ ಪ್ರದೇಶಗಳಲ್ಲಿ ಹೆಚ್ಚಿನ ಆಸ್ಪತ್ರೆಗಳನ್ನು ಔಷದಾಲಯಗಳನ್ನು, ಶಿಶುಚಿಕಿತ್ಸಾ ಕೇಂದ್ರಗಳನ್ನು ತೆರೆಯಬೇಕು.
ತಳಸಮುದಾಯಗಳ ಅಭಿವೃದ್ದಿಯನ್ನು ಸರಕಾರದ ನಕಲಿ ಕಾರ್ಯಕ್ರಮಗಳಿಂದ ಸಾಧಿಸಲು ಆದು. ನಿಜವಾಗಿಯೂ ಆಗಬೇಕಾದ ಅಭಿವೃದಿ ಯಾವುದೆಂದರೆ ಸಾಮಾಜಿಕ ವ್ಯವಸ್ಥೆ, ಜಾತಿ ಮತ್ತು ವರ್ಗವಿಲ್ಲದ ಸಮಾಜ ನಿರ್ಮಾಣವಾದರೆ ಅದೇ ಸಹಜ ಅಭಿವೃದ್ದಿ ಎನ್ನಬಹುದಾಗಿದೆ.
ತಳಸಮುದಾಯವಾಗಿರುವ ಬುಡಕಟ್ಟು ಸಮುದಾಯಗಳ ಆರ್ಥಿಕ ವ್ಯವಸ್ಥೆಯೇ ಭದ್ರ ಬುನಾದಿ, ತಳ ಭದ್ರವಿಲ್ಲದೆ ತುದಿಯನ್ನು ಮಾತ್ರವೇ ರಕ್ಷಿಸುವ ಧೋರಣೆ ಅಪಾಯಕಾರಿಯಾದುದು. ಈ ಹಿನ್ನೆಲೆಯಲ್ಲಿ ರಾಜ್ಯಾಧಿಕಾರವು ಸಮಷ್ಠಿ ಪರ್ಯಾಯಗಳನ್ನು ಜಾರಿಗೊಳಿಸಬೇಕು. ತಂತ್ರಜ್ಞಾನ, ವಿಜ್ಞಾನ, ಸಂಸ್ಕೃತಿಗಳ ನಡುವೆ ಅಂತರ್ ಸಂಬಂಧವನ್ನು ಬಲಗೊಳಿಸಬೇಕು. ಬಹುರೂಪಗಳ ನಡುವೆ ಅಡಗಿರುವ ಜಾತಿನಿಷ್ಠೆಯನ್ನು ತೊಲಗಿಸಲು ಇರುವ ಎಲ್ಲಾ ಸಂವಿಧಾನಿಕ ಸಂಹಿತೆಗಳನ್ನು ಮತ್ತಷ್ಟು ಬಲಪಡಿಸಬೇಕು. ಇಂತಹ ಎಚ್ಚರಗಳ ನಡುವೆಯೇ ನಮ್ಮ ದೇಶದ ಎಲ್ಲಾ ಬಗೆಯ ಕರಕುಶಲ ಸಮುದಾಯಗಳನ್ನು ಜಾಗತಿಕ ಮಟ್ಟದ ಉತ್ಪಾದನಾ ರೀತಿಗೆ ಒಳಪಡಿಸಬೇಕು ತಳ ಸಮುದಾಯಗಳ ಶ್ರಮ ಕೂಡ ವಿಶ್ವದ ಯಾವುದೇ ಕೌಶಲ್ಯ ಎದುರು ನಿಲ್ಲಬಲ್ಲದು ನಮ್ಮ ಬುಡಕಟ್ಟು ಸಮುದಾಯಗಳ ಕುಲಕಸಬುಗಳನ್ನು ಜಾಗತೀಕರಣಗೊಳಿಸುತ್ತ ತಮ್ಮ ಅಸ್ಥಿತ್ವವನ್ನು ಜಾಗತಿಕ ಮಟ್ಟಕ್ಕೆ ವಿಸ್ತರಿಸುವಂತೆ ಪ್ರಯತ್ನಿಸುವ ಹೊಣೆಗಾರಿಕೆ ಸರಕಾರದ ಮೇಲಿದೆ.
ಎಲ್ಲಾ ಬುಡಕಟ್ಟುಗಳಲ್ಲಿ ಸಾಮಾನ್ಯವಾಗಿ ಆಚರಿಸುವ ಆಚರಣೆಗಳೆಂದರೆ ಹಿರಿಯರ ಹಬ್ಬ ಇದನ್ನು ಎಲ್ಲಾ ಬುಡಕಟ್ಟು ಜನಾಂಗದವರು ವಿಶೇಷವಾಗಿ ಆಚರಿಸುತ್ತಾರೆ. ಈ ಹಬ್ಬವನ್ನು ದೀಪಾವಳಿ ಮುಂಚೆ ಮಾಡಿತ್ತಾರೆ. ಇದು ಅಮವಾಸೆಯ ದಿನ ನಡೆಯುತ್ತದೆ. ಹಬ್ಬಗಳನ್ನು ಆಚರಿಸುದರ ಜೊತೆಗೆ ತಮ್ಮದೇ ಆದ ರೀತಿಯಲ್ಲಿ ಮಾಟ, ಮಂತ್ರ, ಪೂಜಾವಿಧಿಗಳನ್ನು ಮಾಡುತ್ತಾರೆ. ಅವುಗಳಿಗೆ ಸಂಬಂಧಿಸಿದಂತೆ ಕಾರ್ಯಗಳನ್ನು ನಡೆಸುತ್ತಾರೆ. ಈ ಸಂದರ್ಭದಲ್ಲಿ ಮಂತ್ರ ಮಾಡಿ ಕೆಲವು ಚಿತ್ರಗಳನ್ನ ಬರೆಯುತ್ತಾನೆ, ಸಮಸ್ಯೆಯನ್ನು ಹೊಂದಿರುವ ವ್ಯಕ್ತಿ ಮಂತ್ರವಾದಿಯ ಹತ್ತಿರ ಹೋಗುತ್ತಾನೆ ಅವರ ಸಮಸ್ಯೆಗಳನ್ನು ಅರಿತ ಮಂತ್ರವಾದಿ ಚಿತ್ರಗಳನ್ನೋ, ಮಣ್ಣಿನ ಗೊಂಬೆಗಳನ್ನೊ ಅಥವಾ ಇನ್ನಾವುದೋ ರೀತಿಯ ರಂಗೋಲಿಳನ್ನು ಬರೆಯುತ್ತಾನೆ. ಈ ಸಂದರ್ಭದಲ್ಲಿ ಕಂಡ ಚಿತ್ರಗಳು ಕಲಾಕೃತಿಗಳು ಬೇರೆ ಬೇರೆ ರೂಪವನ್ನು ಪಡೆದು ಅವನಿಂದ ಅಭಿವ್ಯಕ್ತಿಗೊಳ್ಳವವು ಈ ಮಾಟ, ಮಂತ್ರಗಳು ಗೌಪ್ಯ ಜಾಗಗಳಲ್ಲಿ ಮಾತ್ರ ನಡೆಯುವವು. ಬಾಲ್ಯವಿವಾಹ ಮರಣಗಳಿಗೆ ಸಂಬಂಧಪಟ್ಟ ಕೆಲವು ಆಚರಣೆಗಳಿವೆ. ತೊಟ್ಟಿಲು ಶಾಸ್ತ್ರ (ನಾಮಕರಣ) ದಲ್ಲಿ ಆಯಾ ಬುಡಕಟ್ಟು ಸಮುದಾಯ ಹುಟ್ಟಿದ ಮಗುವಿಗೆ ಬಣ್ಣದೋಕುಳಿ ಮಾಡಿ ದೃಷ್ಟಿ ತೆಗೆಯುವುದು, ಕುಲದೇವರ ಹೆಸರಿನಲ್ಲಿ ಆರತಿ ಮಾಡುವುದು, ಮುತ್ತೈದೆಯರ ಮಡಲಿಗೆ ಮಕ್ಕಳನ್ನು  ಹಾಕುವುದು, ಅದಕ್ಕೆ ಯಾವುದೇ ರೀತಿ ತೊಂದರೆಯಾಗದಂತೆ ಪೂಜೆ ಸಲ್ಲಿಸುವುದು ನಡೆಯುತ್ತದೆ. ಇದರಲ್ಲಿ ಹೆಣ್ಣು ಮಕ್ಕಳು ಹುಟ್ಟಿದರೆ ಅದರ ಜವಾಬ್ದಾರಿಯನ್ನು ಹಡೆದ ತಾಯಿಯ ಸೋದರ ಮಾವಂದಿರು ಜೋಪಾನ ಮಾಡುತ್ತಾರೆ. ಬುಡಕಟ್ಟು ಸಮುದಾಯದ ಹೆಣ್ಣುಮಕ್ಕಳು ಋತುಮತಿಯಾದ ಸಂದರ್ಭದಲ್ಲಿ ಸಾಮಾನ್ಯ ಸಂಪ್ರದಾಯಗಳು ಎಲ್ಲಾ ಕಡೆ ಕಂಡು ಬರುತ್ತವೆ. ಮಡಿ ಮೈಲಿಗೆ ಮುಂತಾದ ಆಚರಣೆಗಳನ್ನ ಇಟ್ಟುಕೊಂಡಿದ್ದು ಇವು ವೈಷ್ಣವಧರ್ಮದ ಪ್ರಭಾವದಿಂದ ಈ ರೀತಿಯ ಪದ್ದತಿ ಇಟ್ಟುಕೊಂಡಿರುವುದು ಕಂಡು ಬರುತ್ತದೆ. ಮೈನೆರೆ ಹೆಣ್ಣುಮಕ್ಕಳನ್ನು ಊರ ಮುತ್ತೈದೆಯರು ಹುಡುಗಿಗೆ ಸ್ನಾನ ಮಾಡಿಸಿ ತುಳಸಿ ಪೂಜೆಯ ನಂತರ ಅವಳನ್ನ ಅಲಂಕರಿಸಿ ದೇವರ ಎದುರು ಕೂಡಿಸುವುದು ಸಂಪ್ರದಾಯ. ಆ ಹೆಣ್ಣು ಧರಿಸುವ ಉಡುಗೆ ತೊಡುಗೆ, ಆಭರಣಗಳನ್ನು ತೊಡಿಸಿ ಅಲಂಕರಿಸುದುರು ಮೂಗಿಗೆ ಮೂಗುತಿ, ಕಿವಿಗೆ ಓಲೆ ಹಾಕುವುದು ಈ ಎಲ್ಲಾ ಸಂಪ್ರದಾಯಗಳು ಬುಡಕಟ್ಟು ಸಮುದಾಯಗಳಲ್ಲಿ ಕಂಡು ಬರುತ್ತವೆ.
ಮದುವೆಯ ಸಂದರ್ಭದಲ್ಲಿ ಹಲವು ರೀತಿಯ ಆಚರಣೆಗಳನ್ನು ನೋಡುತ್ತೇವೆ. ಹಸೆಯ ಚಿತ್ತಾರಗಳನ್ನು ವಿಶೇಷವಾಗಿ ಹಸಲರು, ದೀವರು, ಗೊಂಡರು, ಹಾಲಕ್ಕಿ ಒಕ್ಕಲಿಗರು, ಗೌಳಿಗರು, ಸಿದ್ದಿಯರಲ್ಲಿ ಕಾಣಬಹುದು. ಕೆಲವು ಬುಡಕಟ್ಟು  ಜನರು ಗೋಡೆಯ ಮೇಲೆ ಬರೆದರೆ, ಕೆಲವರು ನೆಲದ ಮೇಲೆ ಬರೆಯುವರು. ಸಾಮಾನ್ಯವಾಗಿ ಬುಡಕಟ್ಟು ಸಮುದಾಯದ ಜನ ನೈಸರ್ಗಿಕ ಆರಾದಕರು, ನೀರು, ಮಳೆ, ಬೆಳೆ, ಪ್ರಾಣಿಪಕ್ಷಿ, ಬೆಂಕಿಗೆ ಸಂಬಂಧಪಟ್ಟಪಟ್ಟೇ ಇರುತ್ತವೆ, ನವಿಲು ಕೆಲವರಿಗೆ ಪೂಜ್ಯನೀಯವಾದರೆ, ಕೆಲವರಿಗೆ ವರಾಹ ಪೂಜ್ಯನೀಯ. ಕೆಲವರಿಗೆ ಸಮೂಹದ ಏಳಿಗೆಯ ವ್ಯಕ್ತಿ ಸಾಂಸ್ಕೃತಿಕ ನಾಯಕನಾಗುತ್ತಾನೆ. ಮ್ಯಾಸನಾಯಕರಿಗೆ ಗಾದ್ರಿಪಾಲ ನಾಯಕ, ಕಾಡುಗೊಲ್ಲರಿಗೆ ಜಂಬಪ್ಟ, ಲಂಬಾಣಿಗಳಿಗೆ ಸೇವಾಲಾಲ್ ಪ್ರಮುಖರು. ತೀವ್ರ ಪವಿತ್ರವೆಂದು ನಂಬಿರುವ ಗಿಡಮರಗಳ, ಪ್ರಾಣಿಗಳ ಬಗ್ಗೆ ಅವರಿಗೆ ಗೌರವ ಭಾವನೆಯಿರುತ್ತದೆ. ಅವುಗಳ ವಂಶಾಭಿವೃದ್ದಿಯಾಗುವಂತೆ ನೋಡಿಕೊಳ್ಳುವುದು ಅವರ ಕರ್ತವ್ಯವೆಂಬುದು ಅವರ ಭಾವನೆ.
ಅವರ ಧಾರ್ಮಿಕ ಭಾವನೆಗಳ ಅತಿಮನುಷ್ಯ ಶಕ್ತಿಗಳ ಮೇಲೆ ಅಲಂಬಿಸದೆ. ನಿಸರ್ಗದೊಡನೆ ಮಾನವ ನಡೆಸುವ ಹೋರಾಟದೊಡನೆ ಸಂಬಂಧ ಪಡೆದಿರುತ್ತದೆ. ಬುಡಕಟ್ಟು ಸಮುದಾಯಗಳ ಆರಾಧನೆ ಮತ್ತು ಆಚರಣೆಗಳು ಕಲೆಗಳಾಗಿ ವಿಕಸನಹೊಂದಿ ಪೂರ್ಣಸ್ವರೂಪದ ಕಲೆಗಳಾಗಿರುವುದು. ಒಂದು ಬಗೆಯಾದರೆ, ಧರ್ಮ ಅಥವಾ ಪಂಥ ಪ್ರಸಾರಕ್ಕಾಗಿ ಹುಟ್ಟಿದ ಕಲೆಗಳು ನಂತರ ಧರ್ಮ ಪಂಥದ ಉದ್ದೇಶ ಮೀರಿ ಸಾರ್ವಜನಿಕ ಕಲೆಗಳಾದದ್ದು ಇನ್ನೊಂದು ಬಗೆ. ಭಾರತದ ಬಹುಸಂಖ್ಯಾತ ಜನಪದ ಕಲೆಗಳು ಕೆಳ ಜಾತಿಗಳಲ್ಲಿ ಕಂಡುಬರುತ್ತವೆ. ಪ್ರತಿಯೊಂದು ಸಮುದಾಯಕ್ಕೂ ತನ್ನದೇ ಆದ ಸಾಂಸ್ಕೃತಿಕಾಚರಣೆಗಳು, ನಂಬಿಕೆಗಳು, ನಿಷೇಧಗಳು ಕಲೆಗಳು ಇರುತ್ತವೆ. ಕೆಲವು ಪ್ರದರ್ಶನಗಳು ದೈವಾಚರಣೆಗೆ ಮಾತ್ರ ಸೀಮಿತಗೊಂಡಿರುತ್ತವೆ.
ಗೊರವರ ಕುಣಿತ : ಗೊರವರ ಕುಣಿತವನ್ನು ಮೈಲಾರಲಿಂಗನ ಭಕ್ತರು ಮಾಡುತ್ತಾರೆ ಇದು ಒಂದು ಹರಕೆಯ ಕುಣಿತವೆನ್ನಬಹುದು. ಅನಿಷ್ಠ ನಿವಾರಣೆಗೆ ಅಥವಾ ಕೇಳಿದ ಹರಕೆ ಕೈಗೊಡಿದರೆ ಇಂಥಹ ಹರಕೆಗಳನ್ನು ಮಾಡುತ್ತಾರೆ ಇದೊಂದು ಸಾಂಪ್ರದಾಯಿಕ ಕಲೆಯಾಗಿದ್ದು, ಹಲವು ವಿಶಿಷ್ಠತೆ ಪಡೆದಿವೆ. ಇಲ್ಲಿ ಗೊರಬಿ, ಗೊರವ ಇಬ್ಬರನ್ನು ಕಾಣಬಹುದು. ಒಂದೊಂದು ಭಕ್ತಿ ಪೂರ್ವಸೇವೆ.
ಮೋಹರಂ ಕುಣಿತ : ಅತ್ಯಂತ ಭಯ ಭಕ್ತಿಗಳಿಂದ ಮುಸ್ಲೀಂರೊಂದಿಗೆ, ಮುಸ್ಲೀಂಯೇತರೂ ಈ ಆಚರಣೆಯಲ್ಲಿ ಪಾಲ್ಗೊಳ್ಳುತ್ತಾರೆ ಹಾಗೆ ನೋಡಿದರೆ ಮುಸ್ಲಿಂರಿಗೆ ಇದು ಶೋಕಾಚರಣೆಯಾಗಿದ್ದು. ಮುಸ್ಲೀಂಯೇತರ ಪ್ರಭಾವದಿಂದಾಗಿ ಇದೊಂದು ಉತ್ಸವವಾಗಿದೆ. ಉತ್ತರ ಕರ್ನಾಟಕದ ಬಹುತೇಕ ಹಳ್ಳಿಗಳಲ್ಲಿ ಮುಸ್ಲೀಂರೊಂದಿಗೆ ವಿಶೇಷವಾಗಿ ತಳಸಮುದಾಯಗಳು ಮೋಹಂ ಆಚರಣೆಯಲ್ಲಿ ಸಕ್ರಿಯವಾಗಿ ಭಾಗವಹಿಸುತ್ತಿರುವುದು ಕಂಡು ಬರುತ್ತದೆ. ಇದೊಂದು ಕೋಮು ಸೌಹಾರ್ದತೆಯ ಪ್ರತೀಕವಾಗಿದೆ.
ಹೋಳಿ ಕುಣಿತ : ಇದು ಭಾರತಾದ್ಯಂತ ಪ್ರಚಲಿತದಲ್ಲಿರುವ ಹಬ್ಬವಾಗಿ, ಉತ್ತರ ಹಾಗೂ ದಕ್ಷಿಣ ಕರ್ನಾಟಕದಲ್ಲಿ ಜಾನಪದ ಕಲೆಯ ರೂಪವಾಗಿ ಒಂದು ಹೊಸ ಆಯೋಗವನ್ನು ಪಡೆದುಕೊಂಡಿದೆ. ಹೋಳಿ ಕುಣಿತವು ಸಾಂಪ್ರದಾಯಿಕ ಕಲೆಯಾಗಿದ್ದು, ಇದರಲ್ಲಿ ಎಲ್ಲಾ ವರ್ಗದ ಜನ ಭಾಗವಹಿಸುತ್ತಾರೆ.
ಕೋಲಾಟ : ಹಲವು ದೈವಾಚರಣೆ ಕಲೆಗಳಲ್ಲಿ ಕೋಲಾಟವು ಒಂದು. ಇದರಲ್ಲಿ ಹತ್ತಾರು ವಿಧಗಳಿವೆ. ಪೌರಾಣಿಕ ಇತಿಹಾಸ ದೈವ, ಸಮಾಜಿಕ ವಿಡಂಬನೆ, ಹೆಣ್ಣು, ಗಂಡಿನ ಪ್ರೇಮ, ಅಕ್ಷರ ಕ್ರಾಂತಿ, ಆರೋಗ್ಯ, ಪರಿಸರ ಜಾಗೃತಿ ಕಾರ್ಯಕ್ರಮ ಪ್ರಸಾರದ ಕೋಲಾಟದ ಹಾಡುಗಳನ್ನು ಕೋಲಾಟದ ಮೂಲಕ ಪ್ರದರ್ಶಿಸಲಾಗುತ್ತದೆ.
ಮೋಡಿ : ಇದು ಬಹುತೇಕ ಕರ್ನಾಟಕದ ಎಲ್ಲಾ ಕಡೆ ಕಂಡುಬರುತ್ತದೆ. ಕಲೆಯಲ್ಲಿ ಭಾಗವಹಿಸುವವರು ಕೆಳವರ್ಗದವರು ಇದರಲ್ಲಿ ಅಪಾರವಾದ ಧೈರ್ಯ, ಅಲೌಕಿಕ ಶಕ್ತಿಗಳನ್ನು ವಶಪಡಿಕೊಳ್ಳುವ ಶಕ್ತಿಯಿದೆ ಎಂದು ಹೇಳಲಾಗಿದೆ.
ಜೋಗತಿಮೇಳ : ಜೋಗತಿಯರು ‘ಜಗ’ ಹೊತ್ತುಕೊಂಡು ಕುಣಿಯುವವರಾಗಿದ್ದಾರೆ. ಜಗವೆಂದರೆ ಯಲ್ಲಮ್ಮ. ಹುಲಿಗೆಮ್ಮ. ಉಚ್ಚಂಗೆಮ್ಮ ಗಾಳೆಮ್ಮ ಮುಂತಾದ ಹೆಣ್ಣಿ ದೇವತೆಗಳ ಮೂರ್ತಿಗಳನ್ನಿಟ್ಟು ತುಂಬಿದ ಕೊಡ ಇಲ್ಲದೇ ಬುಟ್ಟಿಯನ್ನು ಹೊತ್ತ ಮೇಳದವರು ಜೋಗತಿ  ಸಂಪ್ರದಾಯಕ್ಕೆ ಸೇರಿದವರಾಗಿದ್ದಾರೆ. ಪುರುಷರು  ಮತ್ತು ಮಹಿಳೆಯರಿವರು ದೀಕ್ಷೆ ಪಡೆದ ಜೋಗತಿಯರಾಗಿದ್ದಾರೆ. ಮೇಳದಲ್ಲಿ ನಾಲ್ಕು ಐದು ಜನ ಇರುತ್ತಾರೆ. ಒಬ್ಬರು ಕುಣಿಯುತ್ತಿರುತ್ತಾರೆ ಉಳಿದವರು ಚೌಡಿಕೆ ಬಾರಿಸುತ್ತಾ ಹಾಡುತ್ತಿರುತ್ತಾರೆ ಇದು ಕೇವಲ ಮನರಂಜನೆಯಾಗಿರದೆ ಧಾರ್ಮಿಕವಾದ ದೈವಾಚರಣೆಯಾಗಿದೆ ಇದನ್ನು ಕರ್ನಾಟಕದಾದ್ಯಂತ ನೋಡಬಹುದಾಗಿದೆ.
ಒಟ್ಟಾರೆಯಾಗಿ ಬುಡಕಟ್ಟು ಸಮುದಾಯಗಳ ಆಚರಣೆಗಳು ಸಮಗ್ರವಾಗಿ ಪ್ರದರ್ಶನ ಕಲೆಯ ಮೂಲಕ ಅವರ ದೈವಗಳನ್ನು ಸ್ಮರಿಸುತ್ತಾ ಭಕ್ತಿಯನ್ನು ವ್ಯಕ್ತಿಪಡಿಸುತ್ತ ವರಣರಂಜಿತ ಬದುಕು ನಡೆಸುತ್ತಿರುವುದನ್ನು ಕಾಣಬಹುದಾಗಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೮. ಆಹಾರ ಪದ್ಧತಿ (ಅಥಣಿ ಪರಿಸರದ ವಾಲ್ಮೀಕಿ ಸಮುದಾಯವನ್ನು ಅನುಲಕ್ಷಿಸಿ
ಮನುಷ್ಯನು ಹಸಿವು ನಿವಾರಿಸಿಕೊಳ್ಳಲು ಆಹಾರ ಸೇವಿಸುತ್ತಾನೆ. ಒಂದು ಕಾಲಕ್ಕೆ ಕೇವಲ ಹಸಿಯಾದ ಆಹಾರ ಪದಾರ್ಥಗಳನ್ನು ಸೇವಿಸುತ್ತಿದ್ದನು. ಬೆಂಕಿಯ ಆವಿಷ್ಕಾರವಾದ ಮೇಲೆ ರುಚಿಯ ಬೆನ್ನು ಹತ್ತಿ ಬಗೆ ಬಗೆಯ ಅಡುಗೆ ಮಾಡಿಕೊಳ್ಳುತ್ತಾ ಹಲವಾರು ರೀತಿಯ ಅಡುಗೆ ಪದಾರ್ಥಗಳನ್ನು ಕಂಡು ಹಿಡಿದು ಬೇಯಿಸಿಕೊಂಡು ತಿನ್ನುವುದನ್ನು ಕಲಿತ. ಹೀಗೆ ಅಡುಗೆಯ ಅಭಿರುಚಿ ವ್ಯಕ್ತಿಯಿಂದ ವ್ಯಕ್ತಿಗೆ ಪ್ರದೇಶದಿಂದ ಪ್ರದೇಶಕ್ಕೆ ಭಿನ್ನವಾಗುತ್ತ ವೈವಿದ್ಯಮಯ ಆಹಾರ ಪದಾರ್ಥಗಳು ಬಳಕೆಗೆ ಬಂದಿವೆ.
ಅದರಲ್ಲೂ ಕರ್ನಾಟಕಕ್ಕಷ್ಟೇ ಸಂಬಂಧಿಸಿದಂತೆ ಆಹಾರ ಮತ್ತು ಪಾನಿಯಾಗಳು ಪ್ರಾದೇಶಿಕತೆಯ ಕಾರಣವಾಗಿ ಬೇರೆ ಬೇರೆಯಾಗಿವೆ. ಈ ವಿಷಯದಲ್ಲಿ ದಕ್ಷಿಣ ಕರ್ನಾಟಕ ಕರಾವಳಿ, ಉತ್ತರಕರ್ನಾಟಕ ಕೊಡುಗು ಎಂದು ನಾಲ್ಕು ವಿಭಾಗಗಳನ್ನು ತಜ್ಞರುಗಳು ಗುರುತಿಸುತ್ತಾರೆ. ಈ ಒಂದೊಂದು ಪ್ರದೇಶದ ಅಡುಗೆಗಳನ್ನು ನಿತ್ಯದ ಅಡುಗೆ, ವಿಶೇಷ ಸಂದರ್ಭದ ಅಡುಗೆ ಎಂದು ಮುಖ್ಯವಾಗಿ ಎರಡು ವಿಭಾಗಗಳಾಗಿ ನೋಡಬಹುದು, ಮಾಂಸದ ಅಡುಗೆ ಮತ್ತು ನೆಂಚಿಕೆಗಳನ್ನು ಈ ಎರಡರಲ್ಲೂ ಸಮೀಕರಿಸಬಹುದು. ಪಾನಿಯಾಗಳನ್ನು ಪ್ರತ್ಯೇಕವಾಗಿ ನೋಡಬಹುದು.
ಒಟ್ಟು ಕರ್ನಾಟಕದೊಳಗೆ ರೊಟ್ಟಿಯು. ಅಂದರೆ ಜೋಳದ ರೊಟ್ಟಿ, ಸಜ್ಜೆಯ ರೊಟ್ಟಿ, ಅಕ್ಕಿರೊಟ್ಟಿ ಎಂದು ಹಾಗೆಯೇ ಜೋಳದ ಮುದ್ದೆ, ರಾಗಿಯ ಮುದ್ದೆ, ಅಕ್ಕಿಯ ಅನ್ನ, ಜೋಳದ ಅನ್ನ, ನವಣೆ ಅಕ್ಕಿ ಅನ್ನ ಎಂದು ಗೋದಿಯಿಂದ ತಯಾರಿಸುವ ಚಪಾತಿ, ಪೂರಿ ಎಂದು ವಿವಿಧ ರೀತಿಯ ಅಡುಗೆಗಳನ್ನು ಇವಕ್ಕೆ ಜೋಡಿಯಾಗಿ ಹಲವಾರು ರೀತಿಯ ತರಕಾರಿ ಪಲ್ಯೆಗಳು, ದವಸಧಾನ್ಯಗಳು ಸೊಪ್ಪು, ಸದೆ, ಇತ್ಯಾದಿಯಾಗಿ ಬಳಸುತ್ತಾ ಬಂದಿದ್ದಾರೆ ಇವರಲ್ಲಿ ನಾನು ಉತ್ತರ ಕರ್ನಾಟಕಕ್ಕೆ ಸಂಬಂಧಿಸಿದ ಅಥಣಿ ಪರಿಸರದ ವಾಲ್ಮೀಕಿ ಸಮುದಾಯದವರ ಆಹಾರ ಪದ್ಧತಿ ಪ್ರಸ್ತುತ ಸಂದರ್ಭದಲ್ಲಿ ಹೇಗಿದೆ ಎನ್ನುವುದನ್ನು ನೋಡಿದ್ದೇನೆ.
ಉತ್ತರಕರ್ನಾಟಕದ ಜನರು ಜೋಳವನ್ನು ಮತ್ತು ಹಲವಾರು ರೀತಿಯ ಕಾಳುಗಳನ್ನು ಬೆಳೆಯುವುದರಿಂದ ಈ ಪ್ರದೇಶದಲ್ಲಿ ಸಾಕಷ್ಟು ಬಗೆಯ ಅಡುಗೆ ಪದಾರ್ಥಗಳನ್ನು ಕಾಣಬಹುದು. ಜೋಳದ ರೊಟ್ಟಿ, ಗೋಧಿಯ ಚಪಾತಿ ಈ ಜನರ ನಿತ್ಯದ ಆಹಾರದಲ್ಲಿ ಪ್ರಮುಖವಾಗುತ್ತವೆ ಹೀಗೆ ಇವರ ಆಹಾರ ಪದ್ಧತಿಯಲ್ಲಿ ಮೂರು ವಿಧಗಳಾಗಿ ನೋಡಬಹುದು.
೧. ನಿತ್ಯದ ಅಡುಗೆ
೨. ಹಬ್ಬ ಜಾತ್ರೆ ಮದುವೆ ವಿಶೇಷ ಸಂದರ್ಭದ ಅಡುಗೆ
೩. ಪಾನಿಯಾಗಳು.
೧. ನಿತ್ಯದ ಅಡುಗೆಗಳು
ನಿತ್ಯದ ಅಡುಗೆಯಲ್ಲಿ ಇವರಿಗೆ ಬಹಳಷ್ಟು ಪ್ರೀತಿ ಜೋಳದ ರೊಟ್ಟಿ. ದಕ್ಷಿಣ ಕನ್ನಡದವರು ರಾಗಿಯ ರೊಟ್ಟಿ ಮಾಡುವುದಕ್ಕೂ ಉತ್ತರ ಕರ್ನಾಟಕದವರು ಜೋಳದ ರೊಟ್ಟಿ ಮಾಡುವುದಕ್ಕೂ ಬಹಳಷ್ಟು ವ್ಯತ್ಯಾಸವೇನು ಇಲ್ಲ. ಆದರೆ ಅರ್ಥಣಿ ಪರಿಸರದಲ್ಲಿ ವಾಲ್ಮೀಕಿ ಸಮುದಾಯದವರು ರೊಟ್ಟಿಯನ್ನು ತಯಾರಿಸುವುದು ಸ್ವಲ್ಪ ಭಿನ್ನ, ಜೋಳದ ಹಿಟ್ಟನ್ನು ಕೊಣಬಿಗೆ ಹಾಕಿಕೊಂಡು ಅದಕ್ಕೆ ಹೆಸರು ಬಂದ ನೀರನ್ನು ಸುರುವಿಕೊಂಡು ಹದವಾಗಿ ನಾದಿ ಸಣ್ಣ ಸಣ್ಣ ಹಿಡಿಯಷ್ಟಿರುವ ಹುಂಡಿಗಳನ್ನು ಅಂದರೆ ನಾದಿಕೊಂಡ ಹಿಟ್ಟನ್ನು ತೆಗೆದುಕೊಂಡು ಕೊಣಬಿಗೆಯಲ್ಲಿ ತಟ್ಟುತ್ತಾರೆ. ಇದರಲ್ಲಿ ವಿಶೇಷವೇನೂ ಇಲ್ಲ. ನಾಡಿನಾದ್ಯಂತ ಎಲ್ಲರೂ ಹೀಗೆಯೇ ರೊಟ್ಟಿ ತಟ್ಟುತ್ತಾರೆ. ಆದರೆ ಬೇಯಿಸುವುದರಲ್ಲಿ ಭಿನ್ನತೆಯಿದೆ ದುಂಡವಾಗಿ ತಟ್ಟಿದ ರೊಟ್ಟಿಯನ್ನು ಹಂಚು ಅಥವಾ ಕಾಯಿಸಿದ ತೆವಿಗೆ ಹಾಕಿ ಬೇಯಿಸುವುದೂ ಸಾಮಾನ್ಯ ಆದರೆ ಈ ಭಾಗದ ಬಹಳ ಸಮುದಾಯಗಳು ಅದರಲ್ಲೂ ವಾಲ್ಮೀಕಿ ಸಮುದಾಯದವರು ಹಂಚು ಅಥವಾ ತೆವಿಯಲ್ಲಿ ಸ್ವಲ್ಪ ಬೇಯಿಸಿ ನಂತರ ಅದನ್ನು ಕಟ್ಟಿನಲ್ಲಿ ಅಂದರೆ ಕೆಂಡದ ಮೇಲೆ ಹಾಕಿ ಸುಡುತ್ತಿರುವುದನ್ನು ನಾವು ನೋಡಬಹುದು. ಒಲೆಯಿಂದ ಕೆಂಡವನ್ನು ಹೊರಗೆ ತೆಗೆದು ಸುಡುವಾಗ ಹತ್ತಿರದಲ್ಲಿಯೆ ಕುಳಿತಿರುವ ಇವರಿಗೆ ಬೆಂಕಿಯ ಶಾಖವು ಬಳಷ್ಟು ತಟ್ಟುತ್ತದೆ. ಏಕೆಂದರೆ ಗಂಟೆಗಟ್ಟಲೇ ಬಹಳ ರೊಟ್ಟಿ ಸುಡುಬೇಕಾಗಿರುವುದರಿಂದ ಆ ಕಾರಣಕ್ಕಾಗಿಯೇ ಇರಬೇಕು.
ಕಟ್ಟುವುದು ಋಷಿಬಾಳ
ಬೀಸುವುದು ಬಿಗಿಬಾಳ
ರೊಟ್ಟಿ ಸುಡುವುದು ಜಳಬಾಳ
ಎನ್ನುವ ಹಾಡು ಇವರ ಬಾಯಿಂದ ಬರುತ್ತದೆ. ಇಂತಹ ರೊಟ್ಟಿಗೆ ಜೊತೆಯಾಗಿ, ಆಸರೆಯಾಗಿ ಕಾಳಿನ ಪಲ್ಲೆ, ತರಕಾರಿ ಪಲ್ಲೆಗಳು ಇರುತ್ತವೆ. ಕಾಳಿನ ಪಲ್ಲೆಗಳಲ್ಲಿ ಹೆಸರು ಮೂಕಣಿ ಮಡಿಕೆಕಾಳು, ಕಡಲೆ, ಬಟಾಣಿ, ಅಲಸಂದಿ ಮೊದಲಾದವುಗಳನ್ನು ಬಳಸುತ್ತಾರೆ. ಮುಕಣಿ ಕಾಲು ಇತರೆ ಕೆಲಕಾಳುಗಳನ್ನು ಮೊಳಕೆ ಮಾಡಿಯೆ ಮತ್ತು ಸಾರು ಮಾಡುವುದು ರೂಢಿ, ಅಲ್ಲದೆ ಇವರಿಗೆ ಅತ್ಯಂತ ಪ್ರೀತಿಯೆಂದರೆ ಖಾರಬೆಳೆ ಪಲ್ಲೆ ಇದು ತೊಗರಿಬೆಳೆ ಅಥವಾ ಕಡಲೆಬೇಳೆ ಆಗಬಹುದು. ಇದನ್ನು ರಾತ್ರಿ ನೆನಯುವುದಕ್ಕೆ ಬಿಟ್ಟು, ಮರುದಿನ ಇದಕ್ಕೆ ಒಗ್ಗರಣೆ ಹಾಕುತ್ತಾರೆ. ಬಹು ಬೇಗ ಕೆಡುವ ಪದಾರ್ಥ ಇದಲ್ಲ, ದೂರದ ಪ್ರದೇಶಕ್ಕೆ ಹೋಗುವಾಗ ಇದು ಇದ್ದೇ ಇರುತ್ತದೆ. ಅಲ್ಲದೇ ಕಡಲೆ ಬೇಳೆ ಹಿಟ್ಟಿನ ಪಲ್ಲೆ ಜನಕ ಎಂದು ತಯಾರಿಸುತ್ತಾರೆ. ಇದು ನಮ್ಮ ಆಧುನಿಕ ಸಿಹಿತಿಂಡಿ ಕರದಂಟು ಇದ್ದಹಾಗೆ ಇರುತ್ತದೆ. ಆದರೆ ಖಾರ ಪದಾರ್ಥ ಚಪಾತಿ-ರೊಟ್ಟಿಯ ಜೊತೆ ಇದನ್ನು ಬಳಸುತ್ತಾರೆ ಇದು ಕೂಡ ಬೇಗ ಕೆಡುವ ಪದಾರ್ಥವಲ್ಲ. ಬೇರೆ ಮತ್ತು ಕಾಳಿನ ಪಲ್ಲೆಗಳನ್ನು ಒಂದೊಂದು ದಿನ ಮಾಡುವಾಗ ಬೆಳೆ ಕಾಳು ಬೇಯಿಸಿದ ನೀರನ್ನೇ ಬಸಿದು ಕೊಂಡು ಉಪ್ಪು, ಖಾರ ಹುಳಿ ಬೆರೆಸಿ ಅದಕ್ಕೆ ಒಗ್ಗರಣೆ ಹಾಕಿ ಸಾರು ತಯಾರಿಸುತ್ತಾರೆ. ಬಹುತೇಕ ಈ ಭಾಗದಲ್ಲಿ ನೀರು ಸಾರು ಬಳಕೆಯಲ್ಲಿದೆ. ಇದು ಅನ್ನಕ್ಕೂ ನುಚ್ಚಿನ ಅನ್ನಕ್ಕೂ ಜೋಡಿಯಾಗಿರುತ್ತದೆ. ನುಚ್ಚಿನ ಅನ್ನ ಎಂದರೆ ಜೋಳವನ್ನು ದಪ್ಪವಾಗಿ ಒಡೆಸಿ ನುಚ್ಚು ಮಾಡಿರುತ್ತಾರೆ.  ಹಿಟ್ಟಿಗಿಂತಲೂ ದಪ್ಪವಾಗಿರುವ ಈ ನುಚ್ಚನ್ನು ನೀರಿನಲ್ಲಿ ಕುದಿಸಿ ನುಚ್ಚಿನ ಅನ್ನ ತಯಾರಿಸುತ್ತಾರೆ ಇದರ ಜೊತೆಗೆ ಮಜ್ಜಿಗೆಸಾರು ಉಳಿಸಾರು ಮಾಡುವುದುಂಟು.
ಇನ್ನೊಂದು ವಿಶೇಷವೆಂದರೆ ದುಂಡುಗಡಲೆಯ ಸೊಪ್ಪನ್ನು ಯಾವುದಾದರೂ ನೆನಸಿದ ಬೆಳೆಯ ಜೊತೆಗೆ ಒಗ್ಗರಣೆ ಹಾಕಿ ಪಲ್ಲೆಯನ್ನು ತಯಾರಿಸುತ್ತಾರೆ. ಹಾಗೆಯೇ ಅವರಿಗೆ ಬದನೆಕಾಯಿ ಪಲ್ಲೆಯು ದಿನಾಲೂ ಇರಬೇಕು.
ಅಲ್ಲದೆ ಈ ಸಮುದಾಯದವರು ಗುಡ್ಡ-ಗಾಡುಗಳಲ್ಲಿ ಕಾಡುಗಳಲ್ಲಿ ವಾಸಿಸುತ್ತಿದ್ದ ಸಮಯದಲ್ಲಿ ಹೇಗೆ ಹಸಿಸೊಪ್ಪು ಗೆಡ್ಡೆ ಗೆಣಸುಗಳನ್ನು ತಿನ್ನುತ್ತಿದ್ದರೋ ಹಾಗೆಯೇ ಈವತ್ತಿನ ತನಕ ಊಟದ ಸಮಯದಲ್ಲಿ ಮೆಂತೆಪಲ್ಲೆ, ಉಳ್ಳಗಡ್ಡಿಪಲ್ಲೆ, ಸೌತೆಕಾಯಿ ಗಜ್ಜರಿ, ಟೊಮೇಟೋ ಉಳ್ಳಾಗಡ್ಡಿ. ಆಕರಿಕೆಪಲ್ಲೆ ಮುಂತಾದವುಗಳನ್ನು ಹಸಿಯದಾಗಿಯೇ ತಿನ್ನವುದನ್ನು ಕಾಣಬಹುದು. ಊಟದ ತಾಟು ತಯಾರಿಸುವುದನ್ನು ನೋಡಬೇಕು. ಪ್ರಾಣಿಗಳಿಗೆ ಮೇಯಲು ಕತ್ತರಿಸಿಟ್ಟ ಮೇವಿನ ರೀತಿ ತಟ್ಟಿಯಲ್ಲಿ ಈ ಪದಾರ್ಥಗಳು ತಟ್ಟೆಯ ತುಂಬ ತುಂಬಿರುತ್ತವೆ. ಊಟದ ಜೊತೆಗೆ ಉರಿದ ಶೇಂಗಾ ಬೀಜವು ಇರುತ್ತದೆ. ಇತ್ಯಾದಿ ಅಡುಗೆಯಲ್ಲಿ ಯಾವಾಗಲಾದರೊಮ್ಮೆ ಮಾಂಸದ ಅಡುಗೆಯು ಇವರಿಗೆ ಬೇಕು.
೨. ಹಬ್ಬಜಾತ್ರೆ ಮದುವೆ ವಿಶೇಷ ಸಂದರ್ಭದ ಅಡುಗೆ
ಮದುವೆ ಹಬ್ಬ ಜಾತ್ರೆಯಂತಹ ಸಂದರ್ಭದಲ್ಲಿ ಹೋಳಿಗೆ ಕಡುಬು, ಸಜ್ಜಕ, ಹುಗ್ಗಿ, ಶಿರಾ, ಪಲಾವು, ಬೊಂದೆ ಹಾಲುಹುಗ್ಗಿ ಮುಂತಾದ ಸಿಹಿ ಪದಾರ್ಥಗಳನ್ನು ಮಾಡುತ್ತಾರೆ.. ಮೊದಲಿಗೆ ಈ ಹೋಳಿಗೆಯನ್ನು ಕಡಲೆ ಬೇಳೆ ಅತವಾ ತೊಗರಿಬೇಳೆ ಕುದಿಸಿ ಬಸಿದುಕೊಂಡು, ಅದಕ್ಕೆ ಬೆಲ್ಲ ಹಾಕಿ ಮತ್ತಷ್ಟು ಬಿಸಿಮಾಡಿ ಆರಿದ ನಂತರ ಊರಣವನ್ನು ಮಾಡಿಕೊಂಡು ತರುವಾಯ ಹೋಳಿಗೆಯನ್ನೋ, ಕಡುಬನ್ನೋ ಮಾಡುತ್ತಾರೆ ವಿಶೇಷವೆಂದರೆ ಕರ್ನಾಟಕದ ಬಹುತೇಕ ಭಾಗದಲ್ಲಿ ಮೈದಾಹಿಟ್ಟಿನ ಕಣಕವನ್ನು ಹೋಳಿಗೆ ಮಾಡಲು ಬಳಸುತ್ತಾರೆ. ಆದರೆ ಅಥಣಿ ಪರಿಸರದ ವಾಲ್ಮೀಕಿ ಸಮುದಾಯದವರು ಗೋದಿಯ ಹಿಟ್ಟಿನ ಕಣಕವನ್ನು ಮಾಡಿ  ಅದರೊಳಗೆ ಹೊರಣ ತುಂಬಿ ಹೊಳಿಗೆ ಮಣೆಯ ಮೇಲೆ ತೀಡುತ್ತಾರೆ. ನಂತರ ಅಂಚಿನ ಮೇಲೆ ಹಾಕಿ ಬೇಯಿಸುತ್ತಾರೆ. ಇನ್ನು ಕಡುಬಿಗೂ ಹೂರಣ ಗೋದಿಹಿಟ್ಟಿನ ಕಣಕ ಬೇಕು. ಇದನ್ನು ಕೆಲವರು ಎಣ್ಣೆಯಲ್ಲಿ ಕರಿಯುತ್ತಾರೆ. ಕೆಲವರು ನೀರಿನಲ್ಲಿ ಕುದಿಸುತ್ತಾರೆ. ಹೋಳಿಗೆ ಅಥವಾ ಕಡುಬನ್ನು ನಾಡಿನ ಬಹಳಷ್ಟು ಕಡೆ ಮಾಡಿಕೊಂಡು ಹಾಲು ತುಪ್ಪದ ಜೊತೆ ಉಟ ಮಾಡುವುದನ್ನು ನೀರಿನ ಜೊತೆ ಅದ್ದಿಕೊಂಡು ತಿನ್ನುವುದನ್ನು ನಾವು ಕಾಣಬಹುದು. ಹೋಳಿಗೆಯ ತರುವಾಯ ಉಣ್ಣುವ ಅನ್ನಕ್ಕೆ ಹೋಳಿಗೆಗೆ ಬೇಯಿಸಿ ಕೊಂಡು ಬೇಳೆಯ ನೀರಿನಿಂದಲೇ ತಯಾರಿಸಿದ ಕಟ್ಟಿನ ಸಾರು ಇರುತ್ತದೆ ಸಜ್ಜಕವೆನ್ನುವುದು ಗೋಧಿಯ ಪದಾರ್ಥ. ಗೋದಿಯನ್ನು ಒಡೆಸಿ ನುಚ್ಚು ತಯಾರಿಸಿಕೊಂಡು ಅದನ್ನು ನೀರಿನಲ್ಲಿ ಬೆಲ್ಲದೊಂದಿಗೆ ಕುದಿಸಿ ಮಾಡುತ್ತಾರೆ. ಇದು ಬಾಣಂತಿಯರಿಗೂ ಯೋಗ್ಯ ಆಹಾರವಂತೆ. ಹುಗ್ಗಿಯೂ ಕೂಡ ಗೋದಿಕಾಳನ್ನು ರಾತ್ರಿಯಿಡಿ ನೆನಸಿ ಬಿಲ್ಲದೊಂದಿಗೆ ನೀರಿನಲ್ಲಿ ಕುದಿಸಿ ಮಾಡುತ್ತಾರೆ. ಎಳ್ಳ ಅಮಾವಾಸ್ಯೆ, ಸಂಕ್ರಮಣದ ಸಂದರ್ಭದಲ್ಲಿ ಸಜ್ಜೆರೊಟ್ಟಿ, ಕಡಲೆ ಹೋಳಿಗೆ ರವದ ಹುಂಡಿ ಮುಂತಾದವುಗಳನ್ನು ಮಾಡುತ್ತಾರೆ.
ಮದುವೆಯ ಸಂದರ್ಭದಲ್ಲಿ ಈ ಪರಿಸರದ ವಾಲ್ಮೀಕಿ ಸಮುದಾಯದಲ್ಲಿ ವಿಶೇಷವಾಗಿ ಹಾಲು ಹುಗ್ಗಿ ಮಾಡುತ್ತಾರೆ. ಗೋದಿಯನ್ನು ಒಡೆಸಿ ನುಚ್ಚು ಮಾಡಿಕೊಂಡು ಅದನ್ನು ಬೆಲ್ಲದೊಂದಿಗೆ ನೀರಿನಲ್ಲಿ ಕುದಿಸಿ, ಅದಕ್ಕೆ ಕಾರಿಕದ ತುಂಡುಗಳು, ಬಾದಾಮಿ,. ಗೋಡಂಬಿ , ಏಲಕ್ಕಿ, ಜೊತೆಗೆ ಶೇಂಗಾಬೀಜ ಅರೆದು ಪುಡಿಮಾಡಿ ಹಾಕಿ ಚಿನ್ನಾಗಿ ಕುದಿಸಿ ತಯಾರಿಸುತ್ತಾರೆ. ಇನ್ನೇನು ಊಟ ಪ್ರಾರಂಭವಾಗುವುದಕ್ಕೂ ಮುಂಚೆ ಕೊಡಗಟ್ಟಲೆ ಹಾಲು ಹಾಕಿ ಚೆನ್ನಾಗಿ ಕಲೆಸಿ ಬಿಸಿಮಾಡಿ ಉಣಬಡಿಸುತ್ತಾರೆ. ಇದು ಬಹಳ ರುಚಿಯಾದ ಸಿಹಿ ಅಡುಗೆ. ಇನ್ನು ಶೀರಾ ಬೊಂದೆ ವಿಶೇಷ ಸಂದರ್ಭದಲ್ಲಿ ಇದ್ದೇ ಇರುತ್ತವೆ. ಇವೆಲ್ಲದರ ನಡುವೆ ಊಟಕ್ಕೆ ಮೊದಲು ಉಪ್ಪಿನಕಾಯಿ ಎನ್ನುವ ಹಾಗೆ ಈ ಸಮುದಾಯದವರು ಅನೇಕ ರೀತಿಯ ಉಪ್ಪಿನ ಕಾಯಿ, ನೆಂಚಿಕೆಗಳನ್ನು ಮಾಡಿಟ್ಟುಕೊಂಡಿರುತ್ತಾರೆ. ಮಾವಿನ ಕಾಯಿ, ನೆಲ್ಲಿಯ ಕಾಯಿ, ನಿಂಬೆಹಣ್ಣು, ದೊಡ್ಲಿಕಾಯಿ, ಮೆಕ್ಕಿಕಾಯಿ ಮುಂತಾದವುಗಳಿಂದ ಉಪ್ಪಿನ ಕಾಯಿ ತಯಾರಿಸುತ್ತಾರೆ. ಹಾಗೇಯೆ ಹಪ್ಪಳ ಶೆಂಡಿಗೆಗಳನ್ನು ವರ್ಷಕ್ಕೆ ಆಗುವಷ್ಟು ತಯಾರಿಸಿಟ್ಟುಕೊಂಡಿರುತ್ತಾರೆ. ಹಾಗೆಯೇ ಅಗಸಿ ಇಂಡಿ, ಶೇಂಗಾಹಿಂಡಿ ಮುಂತಾದವುಗಳನ್ನು ಇರುತ್ತವೆ.
ಈ ಭಾಗದ ವಾಲ್ಮೀಕಿ ಸಮುದಾಯದವರು ಖಾರದ ಪುಡಿ ತಯಾರಿಸಿಟ್ಟು ಕೊಳ್ಳುವುದು ಒಂದು ವಿಶೇಷ. ಒಣಗಿದ ಕೆಂಪು ಮೆಣಸಿನಕಾಯಿಯ ಜೊತೆಗೆ ಕೊಬ್ಬರಿ, ಈರುಳ್ಳಿ, ಬೆಳ್ಳುಳ್ಳಿ, ವಿವಿಧ ರೀತಿಯ ಸಾಂಬಾರ ಪದಾರ್ಥಗಳು ದಾಲ್ಚಿನ್ನಿ ಲವಂಗ ಮೇಣಸು ಚಕ್ಕಿ, ಎಲೆ ಸಾಸಿವೆ ಜೀರಿಗೆ ಮೊಗ್ಗೂ ಮುಂತಾದವುಗಳನ್ನು ಸೇರಿಸಿ ಪುಡಿ ಮಾಡಿಸಿಟ್ಟುಕೊಂಡಿರುತ್ತಾರೆ. ಇದನ್ನು ಗಾಣದ ಎಣ್ಣೆಯ ಜೊತೆಗೆ ಅಥವಾ ತುಪ್ಪದ ಜೊತೆಗೆ, ಕಲೆಸಿಕೊಂಡು ರೊಟ್ಟಿ ಅಥವಾ ಚಪಾತಿಯ ಜೊತೆ ತಿನ್ನಲು ಬಹಳ ರುಚಿಯಾಗಿರುತ್ತದೆ.
ಅಲ್ಲದೇ ಈ ಸಮುದಾಯದವರು ಅಥಣಿ ಪರಿಸರದಲ್ಲಿ ಸುಮಾರು ೮೯ ಹಳ್ಳಿಗಳಲ್ಲಿ ೧೮-೧೯ ಹಳ್ಳಿಗಳಲ್ಲಿ ಕಂಡುಬರುತ್ತಾರೆ. ಇವರೆಲ್ಲರೂ ಬಹುತೇಕ ಮಾಂಸಹಾರಿಗಳು. ಆದರೆ ಯಾರಿಗೂ ನಿತ್ಯದ ಅಡುಗೆ ಇದಲ್ಲ. ಇದನ್ನು ಅಪರೂಪಕ್ಕೆ ಯಾವಾಗಲೋ, ರವಿವಾರಕ್ಕೊಮ್ಮೆ, ಇಲ್ಲವೆ ನೆಂಟರು ಬಂದಾಗ ಹಬ್ಬದ ತರುವಾಯ ಮಾಂಸದ ಪದಾರ್ಥಗಳನ್ನು ಅಡುಗೆಗಾಗಿ ತಯಾರಿಸುತ್ತಾರೆ. ಅದರಲ್ಲಿ ಆಡು, ಕುರಿ, ಕೋಳಿ, ಕಾಡುಹಂದಿ, ಕೆಲವರು ದಿನಮಾಂಸವನ್ನು ಮೀನು, ಮೊಲ, ಹೀಗೆ ಈ ಎಲ್ಲ ಪ್ರಾಣಿಗಳ ಮಾಂಸವನ್ನು ತಿನ್ನುತ್ತಾರೆ. ಹಬ್ಬಗಳ ನಂತರ ಬೇಟೆಗೆ ಹೋಗುವ ಪದ್ದತಿಯೂ ಇನ್ನು ಜಾರಿಯಲ್ಲಿದೆ. ಅಥವಾ ಪರಾಣಿಗಳನ್ನು ದೇವರಿಗೆ ಬಲಿಕೊಡುವ ಪದ್ದತಿ ಅಡಿಯಲ್ಲಿ ಮಾಂಸದ ಆಹಾರವನ್ನು ಭಕ್ತಿಯ ಸಂಕೇತವಾಗಿಯೂ ಬಳಸುತ್ತಾರೆ.
೩. ಪಾನಿಯಾಗಳು  
ಸಿಹಿಪಾನಕವಾಗಿ ನಿಂಬೆಹಣ್ಣಿನ ಶರಬತ್ತನ್ನು ಇಲ್ಲಿಯ ವಾಲ್ಮೀಕಿ ಸಮುದಾಯದವರು ಮಾಡುತ್ತಾರೆ. ಕುಂಬಾರರು ತಯಾರಿಸಿದ ಮಡಿಕೆಯ ನೀರಿಗೆ ನಿಂಬೆಹಣ್ಣಿನ ಹುಳಿಹಿಂಡಿ, ಅದಕ್ಕೆ ತಕ್ಕ ಪ್ರಮಾಣದ ಸಕ್ಕರೆ ಬೆರೆಸಿ ಸುವಾಸನೆಗೆಂದು ಏಲಕ್ಕಿ ಅರೆದು ಹಾಕಿ ಶರಬತ್ತು ತಯಾರಿಸುತ್ತಾರೆ. ಬೇಸಿಗೆಯ ದಿನದಲ್ಲಿ ಇದು ಹೆಚ್ಚು ಬಳಕೆಯಲ್ಲಿರುತ್ತದೆ. ಮಾದಕ ಪಾನಿಯವಾಗಿ ಸರಾಯಿ ಬಳಸುತ್ತಾರೆ. ಸಾರಾಯಿಗಳನ್ನು ಕೆಲಕಡೆ ಸ್ವತ: ತಾವೇ ತಯಾರಿಸುತ್ತಾರಂತೆ, ಮತ್ತೆ ಕೊಂಡುತರುವುದು ರೂಢಿ. ಈ ಸಾರಾಯಿಯನ್ನು ಬಾಣಂತಿಯರಿಗೂ ಕುಡಿಸುತ್ತಾರೆ. ಕಾರಣ ಅವರು ಬೇಗ ಸದೃಢತರಾಗುತ್ತಾರೆ. ಎನ್ನುವ ನಂಬಿಕೆ ಇದೆ. ದಿನಾಲು ಬಳಕೆಯಲ್ಲಿ ಇಲ್ಲದಿದ್ದರು ಮಾಂಸದ ಊಟ ಜೊತೆಗೆ ಈ ಭಾಗದವರಿಗೆ ಸಾರಾಯಿ ಬೇಕೆಬೇಕು.
ಇನ್ನು ಸಾಕುಪ್ರಾಣಿಗಳ ಉತ್ಪನ್ನಗಳಿಂದ ಅಂದರೆ ಕುರಿ, ಆಕಳು, ಎಮ್ಮೆಯ ಹಾಲನ್ನು ಮೊಸರು ಮಾಡಿ ಕಡೆದ ಮಜ್ಜಿಗೆ ಮಾಡಿ, ಮಜ್ಜಿಗೆಗೆ ಸ್ವಲ್ಪ ಉಪ್ಪು ಬೆರೆಸಿ ಕುಡಿಯುವುದು. ಮತ್ತೇ ಇದೇ ಮಜ್ಜಿಗೆಗೆ ಕೊತ್ತಂಬರಿ, ಬೆಳ್ಳುಳ್ಳಿ, ಜೀರಿಗೆ ಉಪ್ಪು ಅರೆದು ಹಾಕಿ ಬೆರಸಿ ಅದಕ್ಕೆ ಜೀರಿಗೆ ಸಾಸ್ವಿ, ಒಣಮೆಣಸಿನಕಾಯಿ, ಕರಿಬೇವು ಒಗ್ಗರಣೆ ಹಾಕಿ ಮಸಾಲಮಜ್ಜಿಗೆ ಎಂದು ತಯಾರಿಸಿಕೊಂಡು ಕುಡಿಯುತ್ತಾರೆ ಮತ್ತು ಅನ್ನ-ನುಚ್ಚಿನ ಜೊತೆಗೆ ಊಟ ಮಾಡುತ್ತಾರೆ. ಒಟ್ಟಾರೆ ಅಥಣಿ ಪರಿಸರದಲ್ಲಿ ಕಂಡು ಬರುವ ಹಲವಾರು ಹಳ್ಳಿಗಳಲ್ಲಿನ ವಾಲ್ಮೀಕಿ ಸಮುದಾಯದವರು ಇತರೆ ಸಮುದಾಯಕ್ಕಿಂತ ಭಿನ್ನವಾದ ಆಹಾರ ಪದ್ದತಿಯನ್ನು ಅನುಸರಿಸಿಕೊಂಡು ಬಂದಿರುವುದು ಕಂಡುಬರುತ್ತದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೯. ಹಕ್ಕಿಪಿಕ್ಕಿ ಸಮುದಾಯದ ಸ್ಥಿತ್ಯಂತರಗಳು
ಪೀಠಿಕೆ
ಹಿಕ್ಕಿಪಿಕ್ಕಿ ಎಂಬ ಹೆಸರು ಇವರ ಸಾಂಪ್ರದಾಯಿಕ ಕಸುಬು ಹಕ್ಕಿಗಳನ್ನು ಹಿಡಿಯುವುದರಿಂದ ಬಂದಿರುವುದು. ಹಕ್ಕಿಪಿಕ್ಕಿ ಕನ್ನಡದ ಜೋಡಿನುಡಿ. ಹಕ್ಕಿ ಎಂದರೆ ಪಕ್ಷಿ ಎಂದರ್ಥ. ಪಿಕ್ಕಿ ಅದರ ಪ್ರತಿಧ್ವನಿ ರೂಪ. ಕಿಟಲ್ ನಿಘಂಟಿನಲಿ ಹಕ್ಕಿಯನ್ನು ಹೆಕ್ಕ ಎಂಬ ಅರ್ಥದಿಂದ (ಹಿಕ್ಕು=ಹಿಡಿ, ಹಿಕ್ಕು=ಪಿಕ್ಕು) ನಿಷ್ಪನ್ನವಾಗಿದೆ. ಇವರು ರಾಜಸ್ಥಾನ, ಗುಜರಾತ ಮೂಲದಿಂದ ಆಂಧ್ರಪ್ರದೇಶ ಮಾರ್ಗವಾಗಿ ಕರ್ನಾಟಕಕ್ಕೆ ವಲಸೆ ಬಂದು ನೆಲೆನಿಂತಿರುವರು. ಹಕ್ಕಿಪಿಕ್ಕಿಯರನ್ನು ಕರ್ನಾಟಕದ ಅನೇಕ ಜಿಲ್ಲೆಗಳಲ್ಲಿ ಶಿಕಾರಿಗಳು ಎಂದು ಕರೆಯಲಾಗುವುದು. ಈ ಹೆಸರು ಇವರ ಸಾಂಪ್ರದಾಯಿಕ ಕಸುಬು, ಹಕ್ಕಿಗಳನ್ನು ಹಿಡಿಯುವುದಿಂದ ಬಂದಿರುವಂತಹದ್ದು.
ಪದ ನಿಷ್ಪತ್ತಿ : ಹಕ್ಕಿಯನ್ನು ಹೆಕ್ಕಿ ತಿನ್ನುವ ಸಮುದಾಯವನ್ನು ಹಕ್ಕಿಪಿಕ್ಕಿ ಎಂದು ಕರೆಯುತ್ತಾರೆ ಅದೇ ರೀತಿ ಚಿಗರೆಯನ್ನು ಬೇಟೆಯಾಡುವುದರಿಂದ ಹರಣ ಶಿಕಾರಿ, ಹರಣ್ ಎಂದರೆ ಕನ್ನಡದಲ್ಲಿ ಚಿಗರಿ. ಆದ್ದರಿಂದ ಹರಣಶಿಕಾರಿ ಎಂದು ಕರೆಯುತ್ತಾರೆ. ಹಗ್ಗದಿಂದ ಪಾಶಿಮಾಡಿ ಪ್ರಾಣಿ ಅಥವಾ ಪಕ್ಷಿಗಳನ್ನು ಬೇಟೆಯಾಡುವುದರಿಂದ ಪಾಶಿ ಪಾರ‍್ಧಿ ಎಂದು ಕರೆಯುತ್ತಾರೆ ಕಾಡಿನಲ್ಲಿ ಜೀವನ ಮಾಡುವುದರಿಂದ ಅಡವಿ ಛೇಂಚರ ಎಂದು ಕರೆಯುತ್ತಾರೆ. ಬೇಟೆ ಆಡುವುದನ್ನು ಕಂಡು ಬೇಟೆಗಾರರು ಶಿಕಾರಿ ಜನ ಎಂದು ಕರೆಯುತ್ತಾರೆ ಹೀಗೆ ಜಾತಿಯ ಪದ ಹುಟ್ಟಿರುವುದು ಕಂಡುಬರುತ್ತದೆ.
ಹೆಸರಿನ ನಿಷ್ಪತ್ತಿ ಮತ್ತು ಮೂಲ : ಕರ್ನಾಟಕದಲ್ಲಿ ವಾಸಮಾಡುವ ಹಕ್ಕಿಶಿಕಾರಿಗಳಿಗೆ ಮೇಲುಶಿಕಾರಿಗಳೆಂದೇ ಕರೆಯುವುದು ವಾಡಿಕೆ. ಆದರೆ ಒಂದೆಡೆ ನೆಲೆನಿಲ್ಲದೆ ಆಹಾರಕ್ಕಾಗಿ ಊರಿಂದೂರಿಗೆ, ಕಾಡು ಮೇಡುಗಳನ್ನು ಅಲೆದಾಡುತ್ತ ಯಾವ ಜನಗಣತಿಗೂ ಸಿಗಲಾರದಷ್ಟು ಅಲೆಮಾರಿಗಳಾದ ಇವರನ್ನು ಹಕ್ಕಿಪಿಕ್ಕಿಗಳಿಗೆ ಹೋಲಿಸುತ್ತಲೂ ಹಕ್ಕಿಯನ್ನು ಹಿಡಿದು ಪಿಕ್ಕು ಶಬ್ಧ ನಿಷ್ಪನ್ನವಾಗಿ ಕೊನೆಗೆ ಹಕ್ಕಿ ಪಿಕ್ಕಿ ಎಂದು ಸರಕಾರದಿಂದ ಗುರ್ತ್ತಿಸಲ್ಪಟ್ಟರು.
ಮೂಲ ಹಕ್ಕಿಪಿಕ್ಕಿ ಬುಡಕಟ್ಟು : ಒಂದೊಂದು ಪಂಗಡದವರೂ ಒಂದೊಂದು ಮೂಲದಿಂದ ಬಂದವರಾಗಿದ್ದಾರೆ. ಕರ್ನಾಟಕದಲ್ಲಿನ ಹಕ್ಕಿಪಿಕ್ಕಿಯವರು ತಾವು ಗುಜರಾತಿನಿಂದ ವಲಸೆ ಬಂದುದಾಗಿ ಹೇಳುತ್ತಾರೆ. ಇದು ಸಮಂಜಸವೂ ಆಗಿದೆ. ಈ ಜನರು ಮಾತನಾಡುವ ಭಾಷೆಗೆ ವಾಗರಿಬೋಲಿ ಎಂದು ಇತ್ತೀಚೆಗೆ ಗುರ್ತಿಸಲಾಗಿದೆ ಬರುಬರುತ್ತಾ ಗೊಂಡರೂ ಬಹುಪಾಲು ಗುಜರಾತೀ ಭಾಷೆಯ ಅರ್ಥವನ್ನೇ ಉಲಿಸಿ ಕೊಂಡಿರುವುದನ್ನು ಗಮಿನಿಸಬಹುದು.
ಸಮುದಾಯದವರು ಸಮುದಾಯಕ್ಕೆ ಕರೆಯುವ ಪದಗಳು ಮತ್ತು ಗುರ್ತಿಸುವಿಕೆ
ಪರಸ್ಪರ ಸಮುದಾಯವನ್ನು ‘ವಾಗ್ರಿ’ಗಳೆಂದೇ ದೇಶಾದ್ಯಂತ ಗುರ್ತಿಸಿಕೊಳ್ಳುತ್ತಾರೆ. ಪರಿಚಯದ ನಂತರದಲ್ಲಿ ತಾವುಗಳು ಯಾವು ಗೋತ್ರದಲ್ಲಿ ಬರುವರೆಂಬುದರ ಹುಡುಕಾಟದಲ್ಲಿ ತೊಡಗುತ್ತಾರೆ. ಉದಾಹರಣೆ ಕೇಳುವ ವ್ಯಕ್ತಿವಾಗ್ರಿಯಾಗಿದ್ದು ಬೋಕ್ಡಾವಾಳೋ ಆಗಿದ್ದರೆ, ಎದುರಿಗಿರುವ ಅಪರಿಚಿತ ವಾಗ್ರಿ ಕೇಳುವ ವಾಗ್ರಿಯೊಂದಿಗೆ ತಮ್ಮ ವೈಯಕ್ತಿಕ ಸಂಬಂಧವನ್ನು ಪ್ರಧಾನ ಗೋತ್ರಗಳಡಿಯಲ್ಲಿ ಗುರ್ತಿಸಿಕೊಳ್ಳಲು ಪ್ರಯತ್ನಿಸುವುದನ್ನು ಕಾಣಬಹುದಾಗಿದೆ.
ಸಾಮಾಜಿಕ ಸಂರಚನೆ : ಹಕ್ಕಿಪಿಕ್ಕಿಯವರ ಸಮಾಜವೆಂದರೆ, ಪರಸ್ಪರ ವಿವಿಧ ಬಗೆಯ ಕುಟುಂಬ ಕುಲ ಸಂಬಂಧವುಳ್ಳ ಜನತೆಯ ಒಂದು ಆಂತರಿಕ ವ್ಯವಸ್ಥೆ. ಇದು ಆದಿಮ ಕಾಲದಿಂದಲೂ ಬೆಳೆದು ಬಂದಿದೆ. ಯಾವುದೇ ಇತರ ಸಮುದಾಯಗಳ ಪ್ರಭಾವಕ್ಕೆ ಒಳಗಾಗದೇ ತಮ್ಮ ಸಂಪ್ರದಾಯದಂತೆ ಜೀವನ ನಿರ್ವಹಿಸುವ ಬುಡಕಟ್ಟು ಇದಾಗಿದೆ. ಇಂತಹ ಸಂಘಟನೆಯ ಆದಿಮಕಾಲದಿಂದ ಮಾನವನ ದಿನನಿತ್ಯದ ಆಹಾರಕ್ಕಾಗಿ ಕಾಡು ಮೇಡು, ಗುಡ್ಡಗಳನ್ನು ಸುತ್ತಾಡಿ ಪ್ರಾಣಿ, ಪಕ್ಷಿ, ಗೆಡ್ಡೆ ಗೆಣಸುಗಳನ್ನು ತಿನ್ನುತ್ತಾ ಜೀವನ ಸಾಗಿಸುವ ಹಂತದಿಂದ ನಡೆದುಬಂದಿದ್ದಾನೆ. ಬೇಟೆ ಮತ್ತು ಆಹಾರ ಸಂಗ್ರಹಣೆಯ ಮೂಲಕ ವ್ಯವಸ್ಥಿತವಾಗಿ ಸಂಘಟಿತವಾಗುತ್ತಾ ಒಂದು ಕಡೆಯಿಂದ ಇನ್ನೊಂದು ಕಡೆಗೆ ವಲಸೆ ಹೋಗುತ್ತಾ ಜೀವನ ರೂಪಿಸಿಕೊಂಡು ಬರತೊಡಗಿದ ಸಮಯದಲ್ಲಿ ಅವರು ಶುದ್ಧ ಅಲೆಮಾರಿಗಳಾಗಿದ್ದರು. ಬೇಟೆಯಿಂದ ವ್ಯವಸಾಯಕ್ಕೆ ಮಾರ್ಪಾಡಾದ ನಂತರ ನೆಲೆನಿಂತು ಒಟ್ಟಾಗಿ ಬಾಳುವುದರೊಂದಿಗೆ ಮೂಲಭೂತವಾದ ಅವಶ್ಯಕತೆಗಳನ್ನು ಪೂರೈಕೆ ಮಾಡಿಕೊಳ್ಳುವುದರಿಂದ ತಮ್ಮದೇ ಆದ ಸಾಮಾಜಿಕ ವ್ಯವಸ್ಥೆಯನ್ನು ಕಾಲಾಂತರದಲ್ಲಿ ರುಪಿಸಿಕೊಂಡರು ಅವಿಭಕ್ತ ಕುಟುಂಬಗಳು ಕಾಲಾಂತರದಲ್ಲಿ ವಿಭಕ್ತ ಕುಟುಂಬಗಳಾಗಿ ಮಾರ್ಪಡುತ್ತಿವೆ.
ಸುತ್ತಲ ಸಮುದಾಯಗಳ ಒಡನಾಟದಿಂದ ಇವರ ಸಂಪ್ರದಾಯ ಧಾರ್ಮಿಕತೆ, ಭಾಷೆ ಆಚರಣೆಗಳಲ್ಲಿ ಸಾಕಷ್ಟು ಬದಲಾವಣೆಗಳಾಗಿವೆ. ಅಲೆಮಾರಿಗಳಾಗಿದ್ದಾಗ ಡೇರೆಗಳನ್ನು ಗುಡಿಸಲುಗಳಲ್ಲಿ ವಾಸ ಸ್ಥಳಗಳನ್ನಾಗಿ ಮಾಡಿಕೊಂಡಿದ್ದ ಇವರುಗಳೂ ನೆಲೆಯೂರಿದ ಮೇಲೆ ಅನಿವಾರ್ಯವಾಗಿ ಮನೆಗಳನ್ನು ಕಟ್ಟಿಕೊಂಡು ನಿರ್ದಿಷ್ಟ ಪ್ರದೇಶಗಳಲ್ಲಿ ವಾಸಿಸುತ್ತಿದ್ದಾರೆ. ಇನ್ನು ಇವರ ಕಾಲೋನಿಯಲ್ಲಿ ಗುಡಿಸಲು ಹಂಚಿನ ಮನೆಗಳೇ ಹೆಚ್ಚು. ಮಾಳಿಗೆ ಮನೆಗಳು ಕಡಿಮೆ ಎನ್ನಬಹುದು. ಇಂದು ಹಕ್ಕಿಪಿಕ್ಕಿಯವರ ಸಂಪ್ರದಾಯಗಳೂ ಬಹುವಾಗಿ ಕಣ್ಮರೆಯಾಗುತ್ತಾ ಹೋಗುತ್ತಿವೆ. ಸಂಪ್ರದಾಯಗಳು ನ್ಯಾಯತೀರ್ಮಾನ ಹಬ್ಬಗಳೂ ಆಚರಣೆಗಳು ಸಾಕಷ್ಟು ಮಹತ್ವವನ್ನು ಕಳೆದುಕೊಂಡಿವೆ. ಆದರೂ, ಹಿರಿಯರು ಬಹಳಷ್ಟು ಮಂದಿ ಇನ್ನು ತಮ್ಮ ತಲೆಯ ಮುಡಿಯ ಕೂದಲನ್ನೆತ್ತಿ ತುರುಬು ಕಟ್ಟುವುದನ್ನು ಬಿಡದೆ ಉಳಿಸಿಕೊಂಡು ಬಂದಿರುವುದು ವಿಶೇಷವಾಗಿದೆ. ವಲಸೆ ಮತ್ತು ಚರಿತ್ರೆ ಕುರಿತ ನಂಬಿಕೆಗಳು ಹಾಗೂ ಕಾರಣಗಳು
೧. ಅಕ್ಬರ್ ಮತ್ತು ರಾಣಾ ಪ್ರತಾಪಸಿಂಗನ ಕಾಳಗದಿಂದಾಗಿ ಧೀರರಾದ ಜಮುಲ್ ಫತ್ತು ಮರಣದ ನಂತರ ಸೋತು ರಾಣಾ ಪ್ರತಾಪ ಸಿಂಗನ ಅನುಯಾಯಿಗಳು, ಆತನ ಸೈನ್ಯದಲ್ಲಿದ್ದು ಕೊನೆಯವರೆಗೂ ಹೋರಾಡಿದೆನ್ನಲಾದ ಹಕ್ಕಿಪಿಕ್ಕಿ ಪಂಗಡದವರು, ಮುಸಲ್ಮಾ ನರಿಂದುಂಟಾಗಬಹುದಾದ ದಬ್ಬಾಳಿಕೆಯಿಂದ ತಪ್ಪಿಸಿಕೊಳ್ಳಲು ಕಾಡುಪಾಲಾದರು, ಊರಿಂದೂರಿಗೆ ತಿರುಗಿ ಅಲೆಮಾರಿಗಳಾದರು. ಇವರಲ್ಲಿ ಬವರಿಯಾ ಸಮುದಾಯವೂ ಸೇರಿರುವುದು. ಇವರು ಪಂಜಾಬ್, ಹರಿಯಾಣ, ಮಧ್ಯಪ್ರದೇಶ, ಜಮ್ಮುಕಾಶ್ಮೀರದಲ್ಲಿದ್ದಾರೆ.
೨. ಜೀವನ ನಿರ್ವಹಣೆಗಾಗಿ ಅಲೆದಾಡುತ್ತ ತಮ್ಮ ಮೂಲಪುರಷ ಗುಜರಾತ್‌ನಿಂದ ಮೇವಾಡದಿಂದ ಬಂದುದಾಗಿ ಹೇಳುತ್ತಾ ಗುಜರಾತ್ಯೋ, ಮೇವಾಡೋ ಆದರು ಪವರ್ ಗಡದಿಂದ ಹಾಗೂ  ಆಂಧ್ರದ ಡಿಂಬರ‍್ಯಾವಾಡದಿಂದ ಬಂದವರು ಪವಾರ್ ಮತ್ತು ಕಾಳಿವಾಳೊಗಳಾದರು ಎನ್ನುತ್ತಾರೆ.
ಸಾಮಾಜಿಕ ಹಿನ್ನೆಲೆ : ಹಕ್ಕಿಪಿಕ್ಕಿಯರು ತಮ್ಮ ಸಮುದಾಯದವರು ಎಲ್ಲೇ ಇದ್ದರೂ ಪರಸ್ಪರ ವಾಗ್ರಗಳೆಂದೂ ವಾಗ್ರವೇಲ್‌ಗಳೆಂದೂ ಗುರ್ತಿಸಿಕೊಳ್ಳುತ್ತಾರೆ. ೧ ಮತ್ತು ೨ ಡಿಸೆಂಬರ್ ೨೦೦೭ ರಂದು ದೆಹಲಿಯಲ್ಲಿ ಲಕ್ಷ್ಮಣಭಾಯಿ ಪಟ್ನಿ ಅವರ ನೇತೃತ್ವದಲ್ಲಿ ನಡೆಸಿದಂಥ ಸಮಾದೇಶದಲ್ಲಿ ಪಾರ್ಧಿಯವರು ಅವರ ಹಸರಿನಲ್ಲೇ ಗುರುತಿಸಿಕೊಳ್ಳುವುದಾಗಿ ನಿರ್ಣಯಿಸಲಾಗಿ ಕೊನೆಯದಾಗಿ ರಾಷ್ಟ್ರೀಯ ದೇವಿಧರ್ಮಿ ಸಮಾಜ ವಾಗ್ರಿ ಪಾರ‍್ಧಿ ಬಾವರಿಯಾ ಎಂದು ಕರೆಯಲು ತೀರ್ಮಾನಿಸಲಾಯಿತು. (ಕುಮುದಾ ಬಿ.ಎಸ್.)
ಕುಲಕಸುಬುಗಳು : ಹಕ್ಕಿಪಿಕ್ಕಿಯರಲ್ಲಿ ಯಾವುದೇ ಗೋತ್ರ ಉಪಗೋತ್ರಗಳನ್ನು ತೆಗೆದುಕೊಂಡರೂ ವ್ಯತ್ಯಾಸವಿಲ್ಲ. ಹಿಂದೆಲ್ಲ ಶಿಕಾರಿಯಿಂದಲೇ ಜೀವನ ನಡೆಸುತ್ತಿದ್ದರು. ಎಲ್ಲರ ಕಸುಬು ಶಿಕಾರಿಯೇ ಆಗಿರುತ್ತಿತ್ತು. ಇತ್ತೀಚಿನ ದಿನಗಳಲ್ಲಿ ಸರಕಾರ ರೂಪಿಸಿದ ಅರಣ್ಯಕಾಯ್ದೆಯಿಂದ ಶಿಕಾರಿ ಮಾಡುವುದು ಸಾಧ್ಯವಿಲ್ಲ ಹಾಗಾಗಿ ವಿವಿಧ ಕೈಕಸುಬಿನಡೆ ಮನವಾಲಿಸಿದ್ದಾರೆ ಉದಾ: ಗೊಂಬೆಗಳ ತಯಾರಿಕೆ, ರುದ್ರಾಕ್ಷಿ, ಬಟ್ಟೆಯ ಹೂ ಪ್ಪಾಸ್ಟಿಕ್ ಮಣಿಸರಗಳು, ಉಂಗುರದ ಹರಳುಗಳ ವ್ಯಾಪಾರ ಮನೋಭಾವದ ಸಲುವಾಗಿ ವಿವಿಧೆಡೆ ಸಂಚರಿಸಿ, ಆಯಾ ಪ್ರಾಂತ್ಯದ ಭಾಷೆಯನ್ನು ಕರಗತ ಮಾಡಿಕೊಂಡು ಲೀಲಾಜಾಲವಾಗಿ ಮಾತನಾಡುತ್ತಾರೆ.
ಬಂಧುತ್ವ ಮತ್ತು ವಿವಾಹ
ಹಕ್ಕಿಪಿಕ್ಕಿಯರು ಹೆಣ್ಣಿಗೆ ಸರಿಸಮಾನವಾದ ಸ್ಥಾನಮಾನವನ್ನು ಕೊಟ್ಟಿರುವರು. ಹಾಗೆಯೇ ಹೆಣ್ಣು ಹುಟ್ಟಿದಾಗ, ಸತ್ತಾಗ ಯಾವುದೇ ತರಹದ ಲೋಪ ಮಾಡುವುದಿಲ್ಲ. ಹೆಣ್ಣು ಹುಟ್ಟಿದರೆ ಗಂಡು ಹುಟ್ಟಿದಷ್ಟೇ ಸಂತೋಷನ್ನು ಪಡುತ್ತಾರೆ ಹೆಣ್ಣನ್ನು ಕೀಳಾಗಿ ಯಾರು ನೋಡುವುದಿಲ್ಲ. ಹೆಣ್ಣಿನ ಸ್ವಗೋತ್ರವನ್ನು ಬಿಟ್ಟು ಇತರೆ ಬೆಸ ಬೆಡಗಿನವರ ಜೊತೆ ಸಂಬಂಧವನ್ನು ಬೆಳೆಸುತ್ತಾರೆ. ಮೊದಲು ಗಂಡಿನವರು ಹೆಣ್ಣನ್ನು ಕೇಳಿದರೆ ಅವರ ಗೋತ್ರ ಅಥವಾ ಬಳ್ಳಿ ಗೊತ್ತು ಮಾಡಿಕೊಂಡು ಹುಡುಗನ ಬಗ್ಗೆ ತಿಳಿದುಕೊಂಡು ಅವರ ಮನೆಯಲ್ಲಿ  ಹಣ್ಣು ಮಗು ಇದ್ದರೆ, ಆ ಹೆಣ್ಣನ್ನು ತಮ್ಮ ಮನೆಗೆ ಕೊಡಲು ಕೇಳುವರು. ಅವರು ಒಪ್ಪಿ ಹೆಣ್ಣನ್ನು ಎದುರಬದರಾಗಿ ಅಂದರೆ ಇವರ ಹೆಣ್ಣು ಅವರಿಗೆ ಅವರ ಹೆಣ್ಣು ಇವರ ಮನೆಗೆ ಕೊಡಲು ಮತ್ತು ತೆಗೆದುಕೊಳ್ಳಲು ನಿಶ್ಚಯಿಸುತ್ತಾರೆ. ಇದನ್ನು ‘ಆಟಾ–ಖ್ಹಾಟಿ’ ಎನ್ನುತ್ತಾರೆ. ಅವರ ಮನೆಯಲ್ಲಿ ಹೆಣ್ಣು ಇಲ್ಲದಿದ್ದರೆ ಹೆಣ್ಣಿನ ತೆರ ೬೦ ರೂ.ಗಳನ್ನು ಹೆಣ್ಣು ಹೆತ್ತವರಿಗೆ ಕೊಡತಕ್ಕದು.  ಈ ತೆರ ಇತ್ತೀಚಿಗೆ ಬೇರೆ ಕಡೆ ೬೦ ರೂ.ಗಳಿಂದ ೧೦.೦೦೦ಗಳವರೆಗೆ ಹೆಣ್ಣಿನ ತೆರ ರೂಪದಲ್ಲಿ ನೀಡಲಾಗುತ್ತದೆ. ಈ ತೆರವನ್ನು ತೆಗೆದುಕೊಂಡು ನಂತರ ಗಂಡಿನ ಮನೆಯ ಮುಂದೆ ದೇವರ ಕಾರ್ಯಗಳ ಎಲ್ಲಾ ಜವಾಬ್ದಾರಿಯನ್ನು ಗಂಡಿನವರೇ ವಹಿಸಿಕೊಂಡು ಮದುವೆ ನಡೆಸಿಕೊಡಬೇಕು.
ತಮ್ಮ ಬೆಡಗಿಗಿಂತ ಭಿನ್ನವಾದ ಬೆಡಗಿನ ಹೆಣ್ಣುಗಳನ್ನು ಮಾತ್ರ ಮದುವೆಯ ಹೆಣ್ಣುಗಳನ್ನಾಗಿ ಆರಿಸಿಕೊಳ್ಳುತ್ತಾರೆ. ಕಡ್ಡಾಯವಾಗಿ ಸ್ವ-ಗೋತ್ ವಿವಾಹಗಳು ಇವರಲ್ಲಿ ನಿಷಿದ್ಧ. ಅನ್ಯ ಬೆಡಗುಗಳೊಳಗಿನ ವಿವಾಹಗಳನ್ನು ಇವರು ಸ್ವಾಗತಿಸುತ್ತಾರೆ. ವಿವಾಹವಾಗುವುದು ಇಂತಹ ಒಂದು ಘಟಕಗಳಲ್ಲಿ ಮಾತ್ರ ತನ್ನದಲ್ಲದ ಮಹಿಳೆಯೊಬ್ಬಳು ತನ್ನ ಸಮೂಹಕ್ಕೆ ಪ್ರವೇಶ ಪಡೆಯುತ್ತಾಳಲ್ಲ ಎಂಬ ಆತಂಕದಿಂದ ಇವರು ಅಂತರ್ ಜಾತಿಯ ವಿವಾಹಗಳನ್ನು ವಿರೋಧಿಸುತ್ತಾರೆ. ಹೀಗಾಗಿ ಯಾವುದೇ ಒಂದು ಬುಡಕಟ್ಟು ಸಮುದಾಯದಲ್ಲಿ ಮೊದಲಿಗೆ ಜಾತಿ ನಂತರ ಅವರ ಬೆಡಗು.
ಗೋತ್ರ ಅಥವಾ ಬೆಡಗುಗಳು
೧. ಕಾಳಿವಾಳೋ
೨. ಗುಜರಾತೀಯೋ
೩. ಮೇವಾಡೋ
೪. ಪವಾರ್
ಬೇರೆಯವರು ಸಮುದಾಯಕ್ಕೆ ಕರೆಯುವ ಪದಗಳು
೧. ಹಕ್ಕಿಪಿಕ್ಕಿ
೨. ಚೆಂಚರು
೩. ಶಿಕಾರಿ
೪. ಹರಣಿ ಶಿಕಾರಿ
೫. ಚಿಗರಿಕಾರರು
೬. ನರಿಶಿಕಾರಿ
೭. ಅಡವಿ ಛೇಂಚರು
೮. ವ್ಹಾಗ್ರಿ
೯. ಬೇಲ್ ಪಾರ‍್ಧಿ
೧೦. ಪಾಶಿಹಕ್ಕಿಪಿಕ್ಕಿ
೧೧. ಬೇಟೆಗಾರರು
೧೨. ನೀರ್ ಶಿಕಾರಿ
೧೩. ನರಿಕೊರವ
೧೪. ಕುರುವಿಕಾರನ್
೧೫. ಮೇಲ್ ಶಿಕಾರಿ
೧೬. ಪಿಂಡಂಡೆ
೧೭.ವಾಗ್ ಘೀಖ್ಹಣ್ಯು
ಸಮುದಾಯದವರು ಸಮುದಾಯಕ್ಕೆ ಕರೆಯುವ ಪದಗಳು
೧. ಬಾವುರ್ರಿ
೨. ವ್ಹಾಗ್ರೀ
೩. ಪಾರ್ಧಿ
ವಾಸದ ರೀತಿ: ಹಕ್ಕಿಪಿಕ್ಕಿ ಸಮುದಾಯದವರು ತಾವು ವಾಸಿಸುವ ಸ್ಥಳದಲ್ಲಿ ಮನೆಕಟ್ಟಲು ಯಾವುದೇ ವಾಸ್ತು ನೋಡುವುದಿಲ್ಲ. ಯಾವುದೇ ಒಂದು ಮೂಲೆಯಲ್ಲಿ ಆಯಾ ಬರುವಂತೆ ಸ್ಥಳ ನಿಯೋಜಿತವಾದರೆ ಸಾಕು. ಮನೆ ಕಟ್ಟುತ್ತಾರೆ ಕುಲದೇವರಲ್ಲಿ ಕಣಿಕೇಳಿ, ಹಬ್ಬ ಬಂದರೆ ಆಚರಿಸುತ್ತಾರಲ್ಲದೆ, ವೃಥಾ ಅನ್ಯರ ಹಬ್ಬಗಳಾಗಲೀ ಪೂಜೆಗಳಲ್ಲಾಗಲೀ ನಂಬಿಕೆಯಿಡುವುದಿಲ್ಲ.
ಹಿಂದಿನ ಕಾಲದಲ್ಲಿ ಮತ್ತು ಈಗಲೂ ಕೆಲವು ಹಕ್ಕಿಪಿಕ್ಕಿಯರು ಅಲೆಮಾರಿಗಳಾಗಿ ಇರುವುದರಿಂದ ಅವರಿಗೆ ಖಾಯಂ ಆದ ವಸತಿಗಳಿರುವುದು ಕಡಿಮೆಯೇ. ಆದರೆ  ಬರಬರುತ್ತಾ ಈ ಪದ್ಧತಿ ಸಡಿಲಗೊಳ್ಳುತಿದ್ದು ಖಾಯಂ  ಆಗಿ ಮಣ್ಣು, ಇಟ್ಟಿಗೆಗಳಿಂದ ನಿರ್ಮಿಸಿದ ಗೋಡೆಗಳ ಮೇಲೆ ಚಾವಣಿಗೆ ಹೆಂಚು ಇಲ್ಲವೇ ತಗಡಿನ ಇಲ್ಲವೆ ತೆಂಗಿನ ಗರಿಗಳನ್ನು ಬಳಸಿ ಚಿಕ್ಕ ಮನೆಗಳನ್ನು ಕಟ್ಟಿಕೊಳ್ಳುತ್ತಿದ್ದರು. ಇದು ಅವರುಗಳು ಖಾಯಂ ಆಗಿ ನೆಲೆನಿಂತ ಊರಿನಲ್ಲಿ ಕಾಣುವ ಅಂಶವಾದರೂ, ಊರಿಂದ ಊರಿಗೆ ಅಲೆಯುವಾಗ ಅವರು ತಮ್ಮ ಮಾಮೂಲು ಗುಡ್ಡಲು ಅಥವಾ ಗುಡಾರಗಳಲ್ಲಿಯೇ ವಾಸಿಸುತ್ತಿದ್ದಾರೆ. ಮೊದಮೊದಲಿಗೆ ಗುಡ್ಡಲುಗಳು ನಿರ್ಮಾಣಕ್ಕೆ ಹಳ್ಳಿಗಳಲ್ಲಿ ಸಿಗುತ್ತಿದ್ದ ಆಪಿನ ಕಡ್ಡಿಗಳನ್ನು ಕೊಯ್ದು ಆಯ್ದು ತಂದು ಅವನ್ನು ಚೆನ್ನಾಗಿ ಒಣಗಿಸಿ, ಒಂದಕ್ಕೊಂದು ಸೇರಿಸಿ ದಬ್ಬಣದಿಂದ ಹೊಲೆದು ಉದ್ದನೆಯ ಚಾಪೆಯ ರೀತಿ ತಟ್ಟಿಗೆ ತಯಾರಿಸಿ ನೆಟ್ಟಗಿರುವ ಗೂಟಗಳಿಗೆ ಅಡ್ಡಲಾಗಿ ಹಾಕಿದ ಬಿದಿರುಗಳ ಮೇಲೆ ಬಿಚ್ಚಿ ಹರಡಿದರೆ ಅದು ಒಂದು ತಾತ್ಕಾಲಿಕ ಟೆಂಟು ಆಗುವಂತೆ  ವ್ಯವಸ್ಥೇ ಮಾಡಿಕೊಳ್ಳುತ್ತಿದ್ದರು. ಈ ತಟ್ಟಿಗೆಗೆ ಸುತ್ತುವ ಅಥವಾ ಮಡಿಚಿ ಅಡಕ ಮಾಡಿಕೊಳ್ಳಲು ಅನುಕೂಲವಿರುವಂತೆ ಇರುತ್ತದೆ.
ವಸತಿಗಳ ವಿನ್ಯಾಸದಲ್ಲಿ ಪ್ರಾದೇಶಿಕ ಭಿನ್ನತೆಗಳು : ಕ್ರಮೇಣ ಜೊಂಡಿನ ಗುಡಾರ ಆಪಿನ ಕಡ್ಡಿ ಟೆಂಟು, ಗುಡಿಸಲುಗಳಿಂದ ಸರ್ಕಾರ ನಿರ್ಮಿಸಿಕೊಟ್ಟ ಹಂಚಿನ ಮನೆಗಳಲ್ಲಿ ವಾಸಿಸುತ್ತ ತಮ್ಮದೇ ಆದ ಟೋಳ್ ತಾಂಡಾಗಳಲ್ಲಿ ವಾಸಿಸುತ್ತಿದ್ದವರು ಇತ್ತೀಚಿಗೆ ನಾಗರಿಕತೆಯ ಬಿರುಗಾಳಿಯಿಂದ ಕೆಲವರು ಆರ್.ಸಿ.ಸಿ ಮನೆಗಳನ್ನು ನಿರ್ಮಿಸಿ ವಾಸಿಸುತ್ತಿರುವ ಸಮೂಹ ವಾಸಿಗಳನ್ನು  ಕಾಣಬಹುದಾಗಿದೆ.
ಕುಲ ಮತ್ತು ಕುಲ ನಡುವಿನ ಸ್ಥಾನಮಾನದ ಹಿನ್ನೆಲೆಯಲ್ಲಿ ವಾಸದ ಸ್ವರೂಪ : ಹಕ್ಕಿಪಿಕ್ಕಿಯರ ಗುಡಾರ ಟೆಂಟು, ಗುಡಿಸಲುಗಳೂ ಒಂದೇ ಸಾಲಿನಲ್ಲಿ ಅಥವಾ ಎದಿರು ಬದಿರಾಗಿ ನಿರ್ಮಿತಗೊಳ್ಳುತ್ತವೆ. ಎದಿರು ವಾಸಿಸುವವರಿಗೆ ಕಾಲು ಬರುವಂತೆ ಮಲಗುವಂತಿಲ್ಲ ಇದರಿಂದ ಎದುರಿನವರಿಗೆ ಕೀಳರಿಮೆ. ಅಪಮಾನವುಂಟಾಗಿ ಪಂಚಾಯ್ತಿ ಸೇರಿಸುತ್ತಾರೆ ಉತ್ತರದೆಡೆ ತಲೆಹಾಕಿ ಮಲಗುವುದಿಲ್ಲ.
ನೆರೆಹೊರೆಯ ಸಮುದಾಯಗಳ ವಾಸದ ಅಥವಾ ಕೇರಿಗಳ ವಿವರ : ಹಕ್ಕಿಪಿಕ್ಕಿಯರ ತಾಂಡಾದ ಬಳಿಯಲ್ಲಿ ಲಂಬಾಣಿ ತಾಂಡಾಗಳು ಅಥವಾ ಜೋಗಿ ತಾಂಡ ಇರುವುದು ಸರ್ವೇಸಾಮಾನ್ಯ. ಲಂಬಾಣಿ ತಾಂಡಾದವರು ಆಚರಿಸೋ ಹಬ್ಬ, ಆಚರಣೆ, ಮತ್ತು ಭಾಷೆಯಲ್ಲಿ ಸಾಮ್ಯತೆಯಿರುವುದು ಗಮವಾರ್ಹವಾಗಿದೆ. ಇತ್ತೀಚಿನವರ ಕೇರಿಗಳು, ವಾಸದ ಮನೆಗಳು ಜನ ಸಾಮಾನ್ಯರಲ್ಲಿರುವಂತೆ ಕಂಡುಬರುತ್ತವೆ.
ಧಾರ್ಮಿಕ ವಿಧಿವಿಧಾನಗಳು ದೇವರು, ಧಾರ್ಮಿಕ ಕೇಂದ್ರಗಳು : ಹಕ್ಕಿಪಿಕ್ಕಿಯರು ಒಂದು ವರ್ಷದ ಅವಧಿಯಲ್ಲಿ ‘ಭರ‍್ನು’ ಎಂಬ ಹಬ್ಬವನ್ನು ಮಾಡುತ್ತಾರೆ ಈ ಭರ್ನು ಹಬ್ಬದಲ್ಲಿಯೂ ಆಡು, ಕುರಿ, ಕೋಳಿ ಮತ್ತು ಕೋಣಗಳನ್ನು ಬಲಿಕೊಡುವ ಸಂಪ್ರದಾಯವಿದೆ. ಪ್ರತಿ ವರ್ಷ ಎಲ್ಲರೂ ಮಾಡಿದಂತೆಯೇ ಇದೇ ಹಬ್ಬವನ್ನು ಬೇರೆ ಬೇರೆ ಊರುಗಳಲಿರುವವರೆಲ್ಲಾ ಸೇರಿ ಹನ್ನೆರಡು ವರ್ಷಗಳಿಗೊಮ್ಮೆ ದೊಡ್ಡ ಹಬ್ಬವನ್ನು ಮಾಡುವ ಸಂಪ್ರದಾಯವೂ ಇವರಲ್ಲಿದೆ.
‘ದೇವ್ ನೋ ಬುಲಾವೋ’ ದೇವರನ್ನು ಕರೆಯುವುದು :- ಹಕ್ಕಿಪಿಕ್ಕಿಯರಲ್ಲಿ ಇದು ಒಂದು ವಿಶೇಷ ಧಾರ್ಮಿಕ ಆಚರಣೆಯಾಗಿದೆ. ದೇವರು ಕಟ್ಟೆಯ ಎದುರು ಮೂರು ಕಲ್ಲುಗಳನ್ನು ಹೂಡಿ ಖವಾಳಿಯನ್ನು ಮಾಡುತ್ತಾರೆ ‘ದೇವಾಯು’ ದೇವರು ಮೈಮೇಲೆ ಬಂದವನು ಸುಡುವ ಕಡಾಯಿಯಿಂದ ೯ ಖವಾಳಿ (ಸಿಹಿ ಕಜ್ಜಾಯ)ಗಳನ್ನು ಬಲಗೈಯಿಂದಲೇ ತೆಗೆಯುತ್ತಾನೆ ಇದು ರಾತ್ರಿ ನಡೆಯುವ ಆಚರಣೆ ದೇವರ ಕಟ್ಟೆ ಅಥವಾ ಗದ್ದಿಗೆಯಿಂದ ಹೊರಕ್ಕೆ ತೆಗೆಯುತ್ತಾರೆ. ಇದು ರಾತ್ರಿ ನಡೆಯುವ ಆಚರಣೆ. ಅಲ್ಲಿ ಅಮ್ಮ ಚಾಮುಂಡಿಯನ್ನು ಪೂಜಿಸಿಟ್ಟಿರುತ್ತಾರೆ ಒಬ್ಬರು ಹಾಡು ಹೇಳುತ್ತಾ ದೇವರನ್ನು ಕರೆಯುತ್ತಾರೆ. ಗುಲಗಂಜಿಯಿಂದ ನೋಡುವ ಶಾಸ್ತ್ರಕ್ಕೆ ‘ವಧಾಹೊ ಮಾಂಡವಾನು’ ಗುಲಗಂಜಿ ನೋಡುವ ಶಾಸ್ತ್ರ ಎಂದರ್ಥ. ಇದರ ಲೆಖ್ಖದಂತೆ ಒಂದು ಹಿಡಿಗೆ ೧೫ ವಜೂರ್ ಗುಂಪಿಗೆ ಸರಿಯಾಗಿ ಐದೈದು ಬರಬೇಕು ಅಲ್ಲಿಯವರೆಗೂ ಹಿಡಿಹಿಡಿದು ಇಡುವ ಕಾರ್ಯ ಮಾಡುತ್ತಲೇ ಇರುತ್ತಾರೆ.
ಗುರುಪಾಥ್ಯೋ ಪೂಜೆ : ಹಕ್ಕಿಪಿಕ್ಕಿಯರ ನಾಲ್ಕು ಪಂಗಡಗಳಲ್ಲೂ ಆಯಾ ಪಂಗಡಕ್ಕೆ ಸಂಬಂಧ ಪಟ್ಟ ಗುರುಗಳನ್ನು ಆಯ್ದುಕೊಳ್ಳುತ್ತಾರೆ. ಯಾರಿಂದ ತಮ್ಮ ವಂಶಬೆಳೆಯಿತು. ಯಾರಿಂದ ಉದ್ಧಾರವಾದೇವು ಎಂಬುದನ್ನು ಗಮನಿಸಿ ಗುರುಗಳನ್ನು ಆಯ್ದುಕೊಳ್ಳುತ್ತಾರೆ.
೧. ಗುಜರಾತ್ಯೋ ಪಂಗಡದಲ್ಲಿ – ಗುರು ಪಾಥ್ಯೋ
೨. ಮೆವಾಡೊ ಪಂಗಡದಲ್ಲಿ – ಗುರು ಹಾಜೊ
೩. ಕಾಳಿವಾಳೋರಲ್ಲಿ ಪಂಗಡದಲ್ಲಿ – ಗುರುಢಾಡರ್
೪. ಪವಾರ ಪಂಗಡದಲ್ಲಿ  – ಗುರು ಉಬಾರ್ಯೋ
ಯಾವುದೇ ಒಳ್ಳೆಯ ಕಾರ್ಯ, ಹಬ್ಬಗಳನ್ನು ಮಾಡುವಾಗ ಹಿರಿಯರಾಗಿ ಆಯಾ ಪಂಗಡದವರು ಗುರುವನ್ನು ನೆನೆಸುತ್ತಾರೆ. ಬೇರೆ ಸಮುದಾಯದವರು ಹಿರಿಯರ ಪೂಜೆಯನ್ನು ಮಾಡಿದ ಹಾಗೆ ಹಕ್ಕಿಪಿಕ್ಕಿಯರು ಗುರುಪೂಜೆಯನ್ನು ಮಾಡುತ್ತಾರೆ. ಇಲ್ಲಿ ‘ಗುರು’ ಮತ್ತು ‘ವಡೋ’ ಎಂಬ ಶಬ್ದದ ಅರ್ಥ ಹಿರಿಯ ಎಂದಾಗುತ್ತದೆ. ಆದರೂ ಗುರುವಿನ ಅರ್ಥ  ವಿಶೇಷತೆಯಿಂದ ಕೂಡಿದೆ.
೧. ಗುರು ಆದವನು ತನ್ನ ಸಮುದಾಯದವರಿಗಾಗಿ ಶ್ರಮಿಸಿರಬೇಕು. ಬದುಕೆಂಬ ಹೋರಾಟದಲ್ಲಿ ಕೇವಲ ತಮ್ಮಗಳ ಉಳಿವಿಗಾಗಿ ತಮ್ಮನ್ನು ತಾವೇ ಬಲಿಕೊಟ್ಟವರೆನಿತೋ ಮಂದಿಯಿದ್ದಾರೆ. ಅವರೆಲ್ಲ ಹುತಾತ್ಮರು ಎನಿಸಿಕೊಳ್ಳುವ ಸಾಲಿನಲ್ಲಿ ‘ಗುರು’ ಎಂಬ ಹೆಸರನ್ನು ಪಡೆಯುತ್ತಾರೆ.
೨. ಗುರುವಾದವನು ತಾನು ಮಾಡಿದ ಘನಕಾರ್ಯಗಳಿಗೆ ಮಾರುಸೋತ ತನ್ನ ಮಕ್ಕಳಿಂದ ಮೆಮ್ಮಕ್ಕಳಿಂದ ಪೂಜಿತನಾಗುವನು.
೩. ಸದಾ ಒಳ್ಳೆಯ ನಡತೆಯಿಂದ ಕೂಡಿದವನಾಗಿ, ಕೆಡಕು  ಅಪ್ಪಿತಪ್ಪಿಯೂ ಮನಸ್ಸಲ್ಲಿ ಎಣಿಸಿರಬಾರದು, ಎಲ್ಲರಿಂದಲೂ ಮನ್ನಣೆ ಪಡೆದವನಾಗಿರಬೇಕು.
೪. ಮಗ ಅಥವಾ ಮಕ್ಕಳು ಮೊಮ್ಮಗನಿಂದ ತನ್ನ ಮೂರ್ತಿ ಪ್ರತಿಷ್ಠಾಪಿಸಿಕೊಂಡು ದೇವಿಯ ಪಿಟಾರಿ (ತ್ರಾಂಗಡೂ) ಯಲ್ಲಿ ಇಡಲ್ಪಡುವನು. ಹಬ್ಬಗಳಲ್ಲಿ ಮಾತ್ರ ಹೊರತೆಗೆಯಲ್ಪಡುವ ಮೂರ್ತಿ, ಬೇರೆ ಕಾರ್ಯಗಳಲ್ಲಿ ಬರೀ ಹೆಸರನ್ನು ಹೇಳಿ ಕರೆಯುವುದರ ಮೂಲಕ ಪೂಜಿಸಲ್ಪಡುವನು.
ಇದೆಲ್ಲ ಕಾರ್ಯಗಳು ಆತನ ಜೀವಿತದಲ್ಲಿ ಸಾಧ್ಯವಿಲ್ಲ. ಆತನ ಮರಣಾನಂತರ ವಂಶಜರು ಮಗ ಮೊಮ್ಮಗ ತಂದೆಯ ನೆನೆಪಿನ ಗುರತಾಗಿ ಮೂರ್ತಿ (ಖಪ್ಪರ್) ಘಡಾವಾನು (ನಿರ್ಮಾಣಿಸು) ಮಾಡುತ್ತಾನೆ. ಇತ್ತೀಚಿನವರು ತನ್ನ ವಂಶಕ್ಕೆ ಕಾರಣನಾದವನ್ನು ಪೂಜಿಸುವುದರ ಬದಲು (ಹತ್ತು-ಹದಿನೈದು) ಎಷ್ಟೋ ತಲೆಮಾರಿನಿಂದಾಚೆಯನ್ನು ಯಾಕೇ ಪೂಜಿಸಬೇಕೆಂಬ ತಗಾದೆ ತೆಗೆದರೂ ಸಹ, ಹಿಂದಿನಿಂದಲೂ ಸಂಪ್ರದಾಯದಂತೆ ಆಚರಿಸುತ್ತ ಬಂದಿರುವುದನ್ನು ಅಳಿಸಿ ಹಾಕಲು ಸುತರಾಂ ಒಪ್ಪುವುದಿಲ್ಲ ಈಗಿನ ಹಿರಿಯರು. ಆದರೂ ಅವರಿಗೊಪ್ಪುವ ಮನೆತನದ ಹಿರಿಯನನ್ನು ಗುರುವಾಗಿ ಆಚರಿಸಿದರೂ ಮೂಲ ಗುರುವನ್ನು ಮರೆವಂತಿಲ್ಲ. ಈ ಪದ್ಧತಿಯನ್ನು ಗುರುನೋ ಗೋಟ್ ಮೂಲಕ ಆಚರಿಸುತ್ತಾರೆ.
ಒಳಾಡಳಿತ ವ್ಯವಸ್ಥೆ
ಹಕ್ಕಿಪಿಕ್ಕಿ ಬುಡಕಟ್ಟುಗಳ ಜೀವನ ವಿಧಾನ ಮತ್ತು ಸಾಮಾಜಿಕ ವ್ಯವಸ್ಥೆಯು ಲೋಕರೂಢಿಗಳೂ, ಸಂಪ್ರದಾಯಗಳು ಪರಸ್ಪರ ಸಹಕಾರ, ವಿವಿಧ ನಿಯಮಗಳು, ವರ್ಗಗಳು, ಉಡಿಗೆ-ತೊಡಿಗೆ, ಆಹಾರ, ವಸತಿ, ವೃತ್ತಿ, ಬೆಡಗುಗಳು ವಿವಾಹ, ಕುಟುಂಬ, ನ್ಯಾಯ ಪದ್ಧತಿ ಹಾಗೂ ಸಾಮಾಜಿಕ ನಿಯಂತ್ರಣವನ್ನೊಳಗೊಂಡ ಕ್ರಮಬದ್ಧವಾದ ವ್ಯವಸ್ಥೆಯಾಗಿದೆ. ಈ ಸಾಮಾಜಿಕ ವ್ಯವಸ್ಥೆಯಲ್ಲಿ ಇತರ ಹಲವಾರು ಉಪ ವ್ಯವಸ್ಥೆಗಳಿದ್ದು, ಇವೆಲ್ಲವೂ ತನ್ನದೇ ಆದ ವಿಶಿಷ್ಟ ಕಾರ್ಯಗಳನ್ನು ನಿರ್ವಹಿಸಲ್ಪಡುತ್ತವೆ. ಈ ಕಾರ್ಯ ನಿರ್ವಹಣೆಯಲ್ಲಿ ಕ್ರಮಬದ್ಧತೆ ಇರುತ್ತದೆ.
ಸಮುದಾಯದಲ್ಲಿ ತಲೆದೋರುವ ಸಮಸ್ಯೆಗಳಿಗೆ ನ್ಯಾವ್ (ಪಂಚಾತ್) ಮಾಡಿ ಬಗೆಹರಿಸಿಕೊಳ್ಳುತ್ತಾರೆ. ಇದರಲ್ಲಿ ನ್ಯಾವೋ, ಘಟಗೀರ್ ರೈಟಿರ್ ಎಂಬುವರೇ ಪ್ರಮುಖರು ನ್ಯಾವೋ ಸಂಪ್ರದಾಯದಲ್ಲಿ ಹಿರಿಯನಾಗಿದ್ದು ಮಾತುಗಾರಿಕೆಯಲ್ಲಿ ತಲೆಮಾರು ಹೇಳುವಲ್ಲಿ ಬೇಟೆಯಲ್ಲಿ  ಆತನ ಯೌವನದಿಂದ ಹೆಚ್ಚು ಬೇಟೆ ತರುವಲ್ಲಿ ಉತ್ತಮ ಚತುರತೆ ಹೊಂದಿದವನಾಗಿರುತ್ತಿದ್ದ. ಅವರಿವರೆಂದೆನಲ್ಲಾ ಎಷ್ಟು ಜನಬೇಕಾದರೂ ಇರಬಹುದು. ಬೆಳಗ್ಗಿನ ಜಾವವೇ ಒಂದು ನಿರ್ದಿಷ್ಟ ಜಾಗದಲ್ಲಿ ಸುತ್ತಲೂ ಕುಳಿತು ತೀರ್ಮಾನಿಸುತ್ತಾರೆ ಒಬ್ಬರಿಗೊಬ್ಬರಿಗೆ ತೀರ್ಮಾನ ಸರಿಬರದಿದ್ದರೂ ಅದೊಂದು ಹಂತ ತಲುಪುವವರೆಗೂ ಪರಿಹಾರ ಕಂಡುಕೊಂಡ ನಂತರವೇ ಏಳುತ್ತಾರೆ. ಇದ ಎರಡರಿಂದ ಮೂರು ದಿನವೋ ಆಗಬಹುದು, ಹೋಟೆಲ್‌ನಲ್ಲಿ ತಿಂಡಿತಿನಿಸುವ ಖರ್ಚು. ಘಟಗೀರ್ ಅಥವಾ ರೈಟರ್ ಈತನ ಕೆಲಸ. ಪಂಚಾಯ್ತಿಯಲ್ಲಿ ಹಿರಿಯರನ್ನು ಸೇರಿಸುವುದು, ಜಗಳವಾಗದಂತೆ ನೋಡಿಕೊಳ್ಳಲು ಕೈಯಲ್ಲಿ ಬಾರು ಕೋಲನ್ನು ಝಳಪಿಸುತ್ತಾ ಪಂಚಾಯ್ತಿಯನ್ನು ಸುತ್ತುತ್ತಿರುಗುತ್ತಾರೆ ಹೆಂಗಸರಿಗೆ ಪ್ರವೇಶವಿಲ್ಲ. ದೂರದಲ್ಲಿ ಕುಳಿತು ತೀರ್ಮಾನ ನೋಡ ಬೇಕಾಗುತ್ತದೆ
ಪ್ರದರ್ಶನ ಕಲೆಗಳು: ಹಬ್ಬ ಹರಿದಿನಗಳಲ್ಲಿ ಮದುವೆಯಾದ ನಂತರ ದೇವರ ಕಾರ್ಯ ಮುಗಿದ ನಮತರ ಸಂತೋಷದ ದಿನಗಳಲ್ಲಿ ಗಂಡು ಹೆಣ್ಣು ಭೇದವಿಲ್ಲದೆ ಚಿಕ್ಕವರು ದೊಡ್ಡವರು ಎನ್ನದೆ ಎಲ್ಲಾರು ಸೇರಿ ವೃತ್ತಾಕಾರದಲ್ಲಿ ಪ್ರಾಣಿಗಳ ಚರ್ಮದಿಂದ ಮಾಡಿದ ತಮಟೆ, ತಪ್ಪಡಿ  ಢೋಲ್ ಢೋಳ್ಳು ಕಂಚ್ ನೀಥಾಳಿ ಕಂಚಿನ ಗಂಗಾಳ ಖ್ಹಂಖ್ಹಾಳಿ ಕಂಸಾಳೆ ಇವುಗಳನ್ನು ಹಾಕಿ ಕುಣಿದು ಕುಣಿದು ಸಂತೋಷ ಪಡುತ್ತಾರೆ. ಇತ್ತೀಚಿನ ದಿನಗಳಲ್ಲಿ ಈ ಕಲೆಗಳು ಅಥವಾ ಹೆಜ್ಜೆಗಳೂ ಅಳವಿನ ಅಂಚಿನಲ್ಲಿ ಇರುವುದರಿಂದ ಇದನ್ನೇ ಕಲೆಯಾಗಿ ಉಳಿಸಿಕೊಳ್ಳಲು ಬಳ್ಳಾರಿ ಜಿಲ್ಲಾ ಕನ್ನಡ ಸಂಸ್ಕೃತಿ ಇಲಾಖೆ ಒಂದು ಕಲಾ ತಂಡವನ್ನು ರಚಿಸಿಕೊಳ್ಳಲು ಹೇಳಿ ಆ ತಂಡಕ್ಕೆ ಸರ್ಕಾರದ ಕಾರ್ಯಕ್ರಮಗಳಲ್ಲಿ ಭಾಗವಹಿಸಲು ಅನುಕೂಲ ಮಾಡಿಟ್ಟಿದೆ. ಹೀಗಾಗಿ ಉದಯ ತಾಷ ರಾಮಡೊಲು ಮತ್ತು ಗಂಗಾಭವಾನಿ ತಾಷಾ ರಾಮಡೊಲು ಇಂತಹ ತಂಡಗಳು ಇತ್ತೀಚಿಗೆ ತಮ್ಮ ಕಲಾವಂತಿಕೆಯ ಪ್ರದರ್ಶನಗಳನ್ನು ನೀಡುತ್ತಿವೆ.
ಸಮಸ್ಯೆ ಸಂಘಟನೆ ಪರಿಹಾರ : ಆಧುನಿಕ ಜಗತ್ತಿನ ಲೌಕಿಕ ಸವಲತ್ತುಗಳಿಂದ ವಂಚಿಸಲ್ಪಟ್ಟಿದ್ದರೂ ಸಹ ಬಹಳಷ್ಟು ಕಾಳಜಿಯಿಂದ ತಮ್ಮ ಅನನ್ಯತೆಯನ್ನು ಕಾಯ್ದುಕೊಳ್ಳಲು ಪ್ರಯತ್ತಿಸುತ್ತಿರುವ ಅನೇಕ ಸೋತ ಸಮುದಾಯಗಳಲ್ಲಿ ಹಕ್ಕಿಪಿಕ್ಕಿಯೂ ಒಂದಾಗಿದೆ. ಹೀಗೆ ಇನ್ನೂ ಅನೇಕ ಬುಡಕಟ್ಟುಗಳು ಪ್ರಯತ್ನಸುತ್ತಲೆ ಇವೆ. ಈ ಬುಡಕಟ್ಟುಗಳೂ ಅನೇಕ ಬೌದ್ಧಿಕ ಹಾಗೂ ದೈಹಿಕ ಚಮತ್ಕಾರಗಳನ್ನು ಕಟ್ಟಿಕೊಂಡಿವೆ. ಕೆಲವೇ ಕೆಲವು ಸಮುದಾಯಗಳ ಹಿತಾಸಕ್ತಿಗೆ ಇಂಡಿಯಾದ ಸಮಾಜದಲ್ಲಿ ಅನೇಕ ವಿಷಮ ಸ್ಥಿತಿಗಳು ರೂಪಗೊಂಡವು. ಸಾಮಾಜಿಕ ಸ್ಥಾನಮಾನಗಳಿಗೆ ಅನುಗುಣವಾಗಿ ಆರ್ಥಿಕ ಮತ್ತು ಶೈಕ್ಷಣಿಕ ಸವಲತ್ತುಗಳು ಲಭ್ಯವಾದವು ಶ್ರೇಣಿಕರಣದ ಕೆಳಗಿನ ಅಂಚಿನ ಸಮುದಾಯಗಳಿಗೆ  ಎಲ್ಲ ಬಗೆಲೌಕಿಕ ಅಧಿಕಾರಗಳು ಕೈಗೆ ಏಟುಕದಾದವು. ಸಾಮಾಜಿಕ ಕಾನೂನುಗಳು ವಿಧಿಸಿದ ತ್ಯಂತ ಕಠಿಣ ಮತ್ತು ಹೇಯ ದುಡಿಮೆಗಳಲ್ಲಿ ಈ ಸಮಯದಾಯಗಳು ಅನಿವಾರ್ಯವಾಗಿ ನಿರತವಾಗಲೇ ಬೇಕಾಯಿತು.
ಆರ್ಥಿಕ ಸ್ಥಿತಿಗತಿ : ಆರ್ಥಿಕವಾಗಿ ತುಂಭಾ ಹಿಂದುಳಿದ ಹಕ್ಕಿಪಿಕ್ಕಿ ಸಮುದಾಯದವರು ಇಂದಿಗೂ ಸಣ್ಣ ಪ್ರಮಾಣದ ಕೃಷಿ ಭೂಮಿಹೊಂದಿವೆ. ಆದರೆ ಆ ಕೃಷಿಭೂಮಿಗಳು ಹೆಚ್ಚು ಬಂಜರು ಭೂಮಿಗಳಾಗಿವೆ. ಸಮುದಾಯದ ಹೆಚ್ಚಿನ ಜನರು ಕೂಲಿಗಳನ್ನೇ ಅವಲಂಬಿಸಿದ್ದಾರೆ. ಬೇಟೆಯನ್ನೇ ಅವಲಂಬಿಸಿದ್ದ ಹಕ್ಕಿಪಿಕ್ಕಿ ಕುಟುಂಬಗಳು ಇತ್ತೀಚಿಗೆ ನೆಲೆ ನಿಲಲ್ಲು ತೊಡಗಿದ ನಂತರ ತಮ್ಮ ಆರ್ಥಿಕ ಜೀವನವನ್ನು ಸುಧಾರಿಸಿಕೊಳ್ಳಲು ಎಮ್ಮೆ, ಮೇಕೆ, ಕುರಿ, ಕೋಳಿಗಳನ್ನು ಸಾಕುತ್ತಾರೆ. ಕೆಲವೆ ಕೆಲವು ಕೃಷಿ ಕುಟುಂಬಗಳು ಆಕಳುಗಳನ್ನು ಸಾಕಿರುವುದನ್ನು ಕಾಣಬವುದು. ಆಕಳು ಮತ್ತು ಎಮ್ಮೆಗಳಿಂದ ಬರುವ ಹೈನುತ್ಪಾದನೆಯಿಂದ ತಮ್ಮ ಆರ್ಥಿಕತೆಯನ್ನು ಅಲ್ಪ ಪ್ರಮಾಣದಲ್ಲಿ ಸುಧಾರಿಸಿಕೊಂಡಿದ್ದಾರೆ. ಕೆಲವು ಕುಟುಂಬಗಳು ಬೇಟೆಗಾಗಿ ನಾಯಿ ಮತ್ತು ಕೌಜುಗಳನ್ನು ಸಾಕುತ್ತಿದ್ದಾರೆ.
ಹಕ್ಕಿಪಿಕ್ಕಿ ಬುಡಕಟ್ಟು ಪರಿಶಿಷ್ಟ ವರ್ಗದ ಸೌಲಭ್ಯ ಪಡೆಯುವಲ್ಲಿ ವಿಫಲವಾಗಿದೆ ಎಂದು ಹೇಳಬಹುದು. ಇತ್ತೀಚೆಗಷ್ಟೇ ಈ ಸಮುದಾಯ ಒಂದುಕಡೆ ನೆಲೆ ನಿಲ್ಲಲು ಪ್ರಯತ್ನಿಸುತ್ತಿದೆ. ಕೆಲವೊಂದು ಕುಟುಂಬಗಳಿಗೆ ಆಶ್ರಯ, ಅಂಬೇಡ್ಕರ್ ಆವಾಜ್ ಮುಂತಾದ ಯೋಜನೆಗಳಲ್ಲಿ ಲಾಭವಾಗಿದೆ. ಅಲೆಮಾರಿಗಳ ಚಾರಿತ್ರಕ ಬೆಳವಣಿಗೆ ಎಷ್ಟು ಸಂಕೀರ್ಣವೋ, ಅವುಗಳ ಅಭಿವೃದ್ಧಿ ಸಾಧಿಸುವ ಮಾರ್ಗವೂ ಸಹ ಅಷ್ಟೇ ಸಂಕೀರ್ಣವಾಗಿದೆ. ಭಾರತದ ಸಮಾಜದ ಚಾರಿತ್ರಿಕ ವಿಕಾಸದ ಯಾವುದೇ ಹಂತದಲ್ಲಿ ನೆಲೆತಪ್ಪಿ ಹೋದ ಹಕ್ಕಿಪಿಕ್ಕಿಯರ ಸಂಕೀರ್ಣ ಬದುಕು ಅನೇಕ ಜಟಿಲ ಸಮಸ್ಯೆಗಳಿಗೆ ಕಾರಣವಾಗಿದೆ ವರ್ತಮಾನದಲ್ಲಿ ಸರ್ಕಾರಗಳು ರೂಪಿಸುವ ಬಹುತೇಕ ಯೋಜನೆಗಳು ಪ್ರತಿ ಹಂತದಲ್ಲೂ ರಾಜಕೀಯ ಮಧ್ಯಪ್ರವೇಶ ಇಲ್ಲವೆ ಅನುಷ್ಟಾವದಲ್ಲಿರುವ ಲೋಪಗಳಿಂದಾಗಿ ಈ ಬಗೆಯ ಸಮಯದಾಯಗಳಲ್ಲಿ ಅವು ತಲುಪ್ಪುತ್ತಿಲ್ಲ. ಆಧುನಿಕ ಅಹಂ ಮತ್ತು ವಿಕ್ಷಿಸಿ ಆತ್ಮ ಪ್ರತ್ಯಯಗಳ ಮೂಲಕ ಅನುಷ್ಟಾನಗೊಳ್ಳುವ ಯೋಜನೆಗಳಿಗೆ ಹೃದಯವೇ ಇಲ್ಲವೆಂದರೆ ತಪ್ಪಾಗದು. ಈ ಬಗೆಯ ಸಾಂಪ್ರದಾಯಿಕ ಸೊಕ್ಕನ್ನು ಪರಾಂಪರಾಗತವಾಗಿ ವಿರೋಧಿಸುತ್ತಲೆ ಬಂದ ಬುಟಕಟ್ಟುಗಳು ಎಂದೂ ಅಭಿವೃದ್ಧಿ ಯೋಜನೆಗಳಿಗೆ ಸ್ಪಂದಿಸಲಾರವು.
ಆರ್ಥಿಕ ಜೀವನ : ಇವರು ರಾಜ್ಯದ ಕೆಲವು ಕಡೆ ಮೀನುಗಾರಿಕೆ, ಪ್ರಾಣಿ, ಪಕ್ಷಿಗಳ ಬೇಟೆ. ಹಂದಿ, ಕುರಿ, ಮೇಕೆಗಳ ಸಾಕಾಣಿಕೆ, ಗೋರಂಜನೆ, ಕರಿಮಣಿಗಳ ವ್ಯಾಪಾರ, ಶ್ರೀಮಂತ ರೈತರ ಹೊಲಗಳಲ್ಲಿ ಕೂಲಿಕಾರ್ಮಿಕರಾಗಿ ದುಡಿಯುವುದು, ಭಟ್ಟಿಸಾರಾಯಿ ಮಾಡುವುದು ಇವರ ವೃತ್ತಿಗಳು. ಅಬಕಾರಿ ಇಲಾಖೆ ಹಾಗೂ ಸರ್ಕಾರದ ಕಾನೂನುಕ್ರಮಗಳಿಂದ ಅನೇಕ ಕಡೆ ಇಂದು ಭಟ್ಟಿಸರಾಯಿ ನಿಂತುಹೋಗಿದೆ. ಬದಲಾದ ಕಾಲಕ್ಕನುಗುಣವಾಗಿ ಇತ್ತೀಚಿಗೆ ಬೇರೆ ಬೇರೆ ಸಮುದಾಯಗಳಂತೆ ಇವರು ಸಹ ತಮ್ಮ ಮೂಲ ಕಸುಬುಗಳನ್ನು ಬಿಡುತ್ತಾ ಇತರರಂತೆ ಬೇರೆ ಬೇರೆ ಉದ್ಯೋಗಗಳಲ್ಲಿ ಸಹ ತೊಡಗಿಸಿಕೊಂಡಿದ್ದಾರೆ. ಅಪರೂಪವೆನ್ನುವಂತೆ ಅಲ್ಲೊಬ್ಬ ಸರ್ಕಾರದ ಬೇರೆ ಬೇರೆ ಇಲಾಖೆಗಳಲ್ಲಿಯು ಸರ್ಕಾರಿ ನೌಕರರಾಗಿ ಕಾರ್ಯ ಮಾಡುತ್ತಿರುವುದು ಕಂಡುಬರುತ್ತಿದೆ. ಇದೆಲ್ಲದರ ಜೊತೆಗೆ ಇವರ ಗಿಡಮೂಲಿಕೆ ಔಷಧಿಗಳ ಜನಕರೇ ಆಗಿದ್ದಾರೆ. ಕಾಡು ಉತ್ಪನ್ನಗಳಾದ ಗೆಡ್ಡೆಗೆಣಸು ಹಾಗೂ ಜೇನುಗಳನ್ನು ಸಹ ಮಾರಾಟ ಮಾಡಿ ತಮ್ಮ ಆರ್ಥಿಕ ಜೀವನಕ್ಕೆ ನೆರವಾಗುವರು.
ರಾಜಕೀಯ ಸ್ಥಿತಿಗತಿ : ಕರ್ನಾಟಕ ಅತ್ಯಲ್ಪ ಜನಸಂಖೆಯನ್ನು ಹೊಂದಿದ ಇವರಿಗೆ ಕನಿಷ್ಟ ಮಟ್ಟದಲ್ಲಿ ಒಂದು ಗ್ರಾಮಪಂಚಾಯ್ತಿ ಸದಸ್ಯರ ಸ್ಥಾನವೂ ದೊರೆತಿರವುದಿಲ್ಲ.ಈ ಸಮುದಾಯದಲ್ಲಿ ಕನಿಷ್ಟ ಶೇ ೪೭.೦೪ದಷ್ಟು ಜನಮತದಾರರ ಪಟ್ಟಿಯಿಂದಲೇ ಹೊರಗುಳಿದಿದ್ದಾರೆ. ಬಹುಶಃ ಇದಕ್ಕೆ ಕಾರಣ ಇವರ ಅಲೆಮಾರಿತನವೇ ಆಗಿದೆ. ಒಂದೇ ಊರಿನಲ್ಲಿ ನೆಲೆನಿಲ್ಲದ ಈ ಸಮುದಾಯ ಇಂದಿಗೂ ಚುನಾವಣೆಯ ಕುರಿತಾಗಿ ಪೂರ್ಣಪ್ರೆಜ್ಞೆಯನ್ನು ಅಳವಡಿಸಿಕೊಂಡಿಲ್ಲವೆಂದೇ ಹೇಳಬಹುದು.
ಪರಿಹಾರೋಪಾಯಗಳು
೧. ಸಮಾಜದ ಕುರಿತು ಸೂಕ್ತ ಅಧ್ಯಯನಗಳು ನಡೆಯಬೇಕು : ಸಮುದಾಯವನ್ನು ಕುರಿತು ಇಲ್ಲಿಯವರೆಗೆ ಅಧ್ಯಯನಗಳು ನಡೆಯದೆ ಇರುವುದರಿಂದ ಸಮಗ್ರ ಅಧ್ಯಯನ ನಡೆಯಬೇಕಾಗಿದೆ.
೨. ನೆಲೆಗಳ ನಿರ್ಮಾಣವಾಗಬೇಕು : ಸಮುದಾಯವು ನಾಗರಿಕ ಸಮಾಜದ ಹೊರಗೆ ಇರಲು ಇಚ್ಛಿಸಿರುವುದರಿಂದ ಮತ್ತು ತನ್ನಲ್ಲಿರುವ ಸಂಸ್ಕೃತಿಯನ್ನು ಉಳಿಸಿಕೊಳ್ಳಲು ಮತ್ತು ಬೆಳೆಸಿಕೊಳ್ಳಲು ನಾಗರಿಕ ಸಮಾಜದ ಮಧ್ಯದಲ್ಲಿರಲು ಸಾಧ್ಯವಿಲ್ಲದೇ ಇರುವುದರಿಂದ ನಾಗರಿಕ ಸಮಾಜದ ಕನಿಷ್ಠ ಒಂದು ಕಿ.ಮೀ. ಅಂತರದಲ್ಲಿ ಅಥವಾ ಪ್ರತ್ಯೇಕವಾಗಿ ವಸತಿಗಳನ್ನು ನಿರ್ಮಾಣ ಮಾಡುವುದರಿಂದ ಈ ಸಮುದಾಯದ ಆಚಾರ ವಿಚಾರಗಳು ಅಲ್ಪಮಟ್ಟಗೆ ಉಳಿಯಲು ಸಾಧ್ಯವಾಯಿತು. ಇಲ್ಲದೇ ಇದ್ದರೆ ಈ ಮುಗ್ಧ ಸಮಾಜವು ಕೆಲವು ವರ್ಷಗಳಲ್ಲಿ ತನ್ನ ಭಾಷೆಯ ಅಸ್ತಿತ್ವವನ್ನೇ ಕಳೆದುಕೊಂಡರು ಅಚ್ಚರಿ ಪಡುವಂತಿಲ್ಲ.
೩. ಸೂಕ್ತ ಸರ್ಕಾರಿ ದಾಖಲೆಗಳು ದೊರೆಯಬೇಕು : ಇಂದಿನ ನಾಗರಿಕ ಸಮಾಜದಲ್ಲಿ ಬದುಕಲು ಪ್ರಮುಖವಾಗಿ ಸರ್ಕಾರಿ ದಾಖಲೆಗಳೇ ಇರಬೇಕು. ಆದ್ದರಿಂದ ಸಮಾಜದಲ್ಲಿ ಗುರುತಿನ ಚೀಟಿಗಳ ವಿತರಣೆ ಸಮರ್ಪಕವಾಗಬೇಕು. ಈ ಪ್ರತಿ ಕುಟುಂಬಕ್ಕೆ ಅಂತ್ಯೋದಯ ಪಡಿತರ ಚೀಟಿ ದೊರೆಯಬೇಕು.
೪. ವಿದ್ಯಾಭ್ಯಾಸ : ಸಮುದಾಯದ ನೆಲೆಗಳಲ್ಲಿ ೫ ವರ್ಷ ಕೆಳಗಿನ ಮಕ್ಕಳಿಗಾಗಿ ಬಾಲವಾಡಿ, ಅಂಗನವಾಡಿ ಕೇಂದ್ರಗಳ ನಿರ್ಮಾಣವಾಗಬೇಕು. ಮತ್ತು ಅದಕ್ಕೆ ಸಹಾಯಕರ ಹುದ್ದೆಗೆ ಯಾವುದೇ ನಿಬಂಧನೆಗಳಿಲ್ಲದ ಸಮುದಾಯದವರನ್ನು ನೇಮಿಸಬೇಕು. ಆಗ ಈ ಕಾರ್ಯಕ್ಕೆ ಒಂದು ಅರ್ಥ ಬರುತ್ತದೆ.
ಅ. ಸಮುದಾಯದ ನೆಲೆಗಳಲ್ಲಿ ವಯಸ್ಕರ ಶಕ್ಷಣ ಕೇಂದ್ರಗಳು ಜಾರಿಯಾಗಬೇಕು.
ಆ. ಸಮುದಾಯದ ವಿದ್ಯಾರ್ಥಿಗಳಿಗೆ ಯಾವುದೇ ಶಾಲಾ-ಕಾಲೇಜು, ವಸತಿನಿಲಯಗಳಲ್ಲಿ ಮತ್ತು ಉನ್ನತ ಶಿಕ್ಷಣ ದೊರೆಯಬೇಕು. ಹಾಗೆಯೇ ಎಲ್ಲಾ ವಿಧವಾದ ಪ್ರೋತ್ಸಾಹ ದೊರೆಯಬೇಕು.
ಇ. ಸಮುದಾಯ ನೆಲೆಗಳಲ್ಲಿ ಗ್ರಂಥಾಲಯಗಳನ್ನು ನಿರ್ಮಾಣ ಮಾಡಬೇಕು ಮತ್ತು ಅದರ ನಿರ್ವಹಣೆಯನ್ನು ಸಮುದಾಯದವರಿಗೆ ನೀಡಬೇಕು.
೫. ಸಮುದಾಯದ ಭವನ : ಸಮುದಾಯದ  ಅಳಿದುಳಿದ ಸಮಯದಲ್ಲಿ ಸಾಂಸ್ಕೃತಿಕ ಜೀವನವನ್ನು ಮೆಲಕು ಹಾಕಲು ಹಾಗೂ ಧಾರ್ಮಿಕ ಮತ್ತು ಸಾಮಾಜಿಕ ಆಚರಣೆಗಳನ್ನು ಕೈಗೊಳ್ಳಲು ವ್ಯವಸ್ಥಿತವಾದ ಸಮುದಾಯ ಭವನಗಳನ್ನು ನಿರ್ಮಿಸಬೇಕು.
೬. ಮೂಲಭೂತ ಸೌಕರ್ಯ : ಸಮುದಾಯದ ನೆಲೆಗಳಲ್ಲಿ ಅಗತ್ಯವಾಗಿರುವ ಎಲ್ಲಾ ವಿಧವಾದ ಅಂದರೆ ನಿವೇಶನಗಳು, ಮನೆಗಳು, ರಸ್ತೆಗಳು, ಚರಂಡಿಗಳು, ಕುಡಿಯುವ ನೀರು, ಸ್ಮಾಶನದಭೂಮಿ, ವಿದ್ಯುತ್ ಸಂಪರ್ಕ, ಇನ್ನಿತರ ಎಲ್ಲಾ ವಿಧವಾದ ಮೂಲಭೂತ ಸೌಕರ್ಯಗಳನ್ನು ನಿರ್ಮಿಸಬೇಕು.
೭. ಭೂಮಿ : ಮನುಷ್ಯನಿಗೆ ಏನೆ ಇದ್ದರೂ ಅವನ ಆರ್ಥಿಕ ಬದುಕು ಭದ್ರವಾಗಿರದೆ ಇದ್ದರೆ ಅವನ ಅಲೆಮಾರಿ ಜೀವನವನ್ನು ಯಾರಿಂದಲೂ ತಡೆಯಲು ಸಾಧ್ಯವಿಲ್ಲ. ಅದ್ದರಿಂದ ಸಮುದಾಯದ ಪ್ರತಿ ಕುಟುಂಬಕ್ಕೆ ಅನುಗುಣವಾಗಿ ಕನಿಷ್ಟ ಒಂದು ಹೆಕ್ಟರ್ ವ್ಯವಸಾಯ ಯೋಗ್ಯ ಭೂಮಿ ಮತ್ತು ಭೂಮಿಗೆ ಸಂಭಂದಿಸಿದ ಭೇಲಿ, ಕೊಳವೆ ಬಾವಿ ಹಾಗೂ ಇನ್ನಿತರ ಮೂಲ ಸೌಕರ್ಯಗಳು ದೊರೆಯಬೇಕು.
೮. ಅನೂಸೂಚಿತ ಪ್ರದೇಶಗಳಾಗಿ ಘೋಷಣೆ : ಸಮುದಾಯದ ವಾಸವಾಗಿರುವ ನೆಲೆಗಳನ್ನು ಅನುಸೂಚಿತಗಳೆಂದು ಘೋಷಿಸಬೇಕು.
೯. ಪಂಚಾಯ್ತಿ ಕಾಯ್ದೆ : ಜಾರಿ ಸಮುದಾಯದಲ್ಲಿ ಮೂಲತಃ ಪಂಚಾಯ್ತಿ ವ್ಯವಸ್ಥೆಯು ಈಗಿನ ನ್ಯಾಯಾಲಯ ವ್ಯವಸ್ಥೆಯಂತೆ ಇದೆ. ಬಹುಶಃ ಈ ಸಮುದಾಯದವರಿಂದಲೇ ತಿಳಿದು ನ್ಯಾಯಾಲಯ ವ್ಯವಸ್ಥೆಯನ್ನು ಸೃಷ್ಟಿಸಬಹುದೋ ತಿಳಿಯದು ಹಾಗೂ ಪ್ರಾಚೀನ ಕಾಲದಿಂದಲೂ ಸಮುದಾಯವು ತನ್ನದೇ ಆದ ಪಂಚಾಯ್ತಿ ಕಾಯ್ದೆಗೆ ಸೂಕ್ತ ಸ್ಥಾನ ಮಾನಗಳು ದೊರೆಯಬೇಕು ಹಾಗೂ  ಇದು ಬುಡಕಟ್ಟು ಪಂಚಾಯ್ತಿ ಕಾಯ್ದೆ ಜಾರಿಯಿಂದ ಮಾತ್ರಸಾಧ್ಯ.
೧೦. ಸಣ್ಣ ಕೈಗಾರಿಕೆ ಮತ್ತು ಗುಡಿ ಕೈಗಾರಿಕೆ : ಸಮುದಾಯದಲ್ಲಿ ಅಲೆಮಾರಿ ಬದುಕನ್ನು ಕೊನೆಗಾಣಿಸಬೇಕಾದರೆ ಕೆಳಕಂಡ ಉದ್ಯೋಗಗಳಿಗೆ ಪ್ರೋತ್ಸಾಹ ದೊರೆತಾಗ ಮಾತ್ರ ಸಾಧ್ಯವಾಗುತ್ತದೆ ಅವುಗಳೆಂದರೆ.
೧. ಪ್ಲಾಸ್ಟಿಕ್ ಸಂಬಂಧಿತ ಸಣ್ಣ ಕೈಗಾರಿಕೆಗಳ ನಿರ್ಮಾಣ.
೨. ಹೈನುಗಾರಿಕೆ ಮತ್ತು ಕೋಳಿ ಸಾಕಣಿಗೆ ಪ್ರೋತ್ಸಾಹ ಮತ್ತು ಆಧ್ಯತೆ.
೩. ಪಶುಪಾಲನೆಗೆ ಪ್ರೋತ್ಸಾಹ ಮತ್ತು ಅಧ್ಯತೆ.
೪. ಮೀನುಗಾರಿಕೆ ಅಧಿಕ ಒತ್ತು ಕೊಟ್ಟು ಅಗತ್ಯ ತರಬೇತಿಗಳನ್ನು ನೀಡಿ ಸ್ಥಳೀಯ ಕೆರೆಗಳನ್ನು ಸಮುದಾಯಕ್ಕೆ ಮೀಸಲಿಡುವುದು. ಇಂತಹ ಮೂಲಭೂತ ಸೌಕರ್ಯಗಳನ್ನು ಕಲ್ಪಿಸಿಕೊಟ್ಟು ಈ ಜನರ ಉದ್ಯೋಗವನ್ನು ಪ್ರೋತ್ಸಾಹಿಸುವುದು.
೧೧. ದತ್ತು ಗ್ರಾಮಗಳಾಗಿ ಆಯ್ಕೆ :  ಸಮುದಾಯದ ನೆಲೆಗಳನ್ನು ದತ್ತು ಗ್ರಾಮಗಳಾಗಿ ಆಯ್ಕೆ ಮಾಡಿ ಗ್ರಾಮದ ಸರ್ವಾಂಗೀಣ ಅಭಿವೃದಿಯನ್ನು ಕೈಗೊಳ್ಳಬೇಕು.
೧೨. ಸ್ವಯಂ ಉದ್ಯೋಗ : ಸಮುದಾಯದಲ್ಲಿ ಸ್ವಯಂ ಉದ್ಯೋಗ ಕೈಗೊಳ್ಳಲು ಆಸಕ್ತಿ ಇದ್ದವರಿಗೆ ಅಗತ್ಯ ಪ್ರೋತ್ಸಹ ದೊರೆಯಬೇಕು.
ಹೀಗೆ ಹಕ್ಕಿಪಿಕ್ಕಿ ಸಮುದಾಯವು ತನ್ನ ಕಾಲಮೇಲೆ ತಾನು ನಿಂತು ತನ್ನದೆ ಆದ ಸಂಸ್ಕೃತಿಯನ್ನು ಆಚಾರ ವಿಚಾರಗಳನ್ನು, ಪರಂಪರೆ ನಂಬಿಕೆಗಳನ್ನು ಉಳಿಸಿಕೊಂಡು, ಕಾಪಾಡಿಕೊಂಡು ಹೋಗುವ ಗುರುತರವಾದ ಜವಾಬ್ದಾರಿ, ಆ ಸಮುದಾಯಕ್ಕೆ ಎಂದಿಗಿಂತಲೂ ಇಂದು ಅತ್ಯಗತ್ಯವಾಗಿ ಬೇಕಾಗಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೦. ಬುಡಕಟ್ಟುಗಳಲ್ಲಿ ವೈವಾಹಿಕ ಪದ್ದತಿ
ಪ್ರಸ್ತಾವನೆ
ಮಾನವ ತನ್ನ ಐತಿಹಾಸಿಕವಾದ ಮಹಾನ್ ನಡಿಗೆಯಲ್ಲಿ ದಾಪುಗಾಲಿರಿಸುತ್ತಾ ಇದೀಗ ನಾಗರೀಕತೆಯ ಅತ್ಯುಚ್ಛ ಮಟ್ಟಕ್ಕೆ ಬಂದು ತಲುಪಿದ್ದಾನೆ. ಹಾಗೆಂದ ಮಾತ್ರಕ್ಕೆ ಇಡೀ ಜಗತ್ತಿನ ಎಲ್ಲೆಡೆಯಲ್ಲಿಯೂ ಕಾಣಬರುವ ಮಾನವ ಸಮೂಹ-ಸಮುದಾಯಗಳು ನಾಗರಿಕತೆಯ ಈ ಘಟಕ್ಕೆ ಬಂದು ತಲುಪಿವೆ ಎನ್ನುವಂತಿಲ್ಲ. ನಾಗರಿಕತೆಯ ಗಂಧಗಾಳಿಯನ್ನೇ ಅರಿಯದೆ ಇನ್ನೂ ನರಮಾಂಸ ಭಕ್ಷಕ ಸ್ಥಿತಿಯಲ್ಲಿರುವ ನ್ಯೂಗಿನಿಯ ಮುಡುಂಗು ಮುರರ್ ಸಮುದಾಯದಿಂದ ಹಿಡಿದು ಮಂಗಳ ಗ್ರಹದತ್ತ ಉಡ್ಯಾಣ ನಡೆಸಲು ಸನ್ನಾಹ ನಡೆಸುತ್ತಿದ್ದ ನಾಗರಿಕತೆಯ ಅತ್ಯುಚ್ಛ ಶಿಖರದಲ್ಲಿರುವ ಅಮೇರಿಕದ ಜನಸಮೂಹದವರೆಗೆ ಜೀವನ ನಡಿಗೆಯ ಅನನ್ಯ ಹಂತಗಳಲ್ಲಿರುವ ಜನ ಸಮೂಹಗಳ ಎಲ್ಲಾ ಕಡೆ  ಪಸರಿಸಿವೆ. ಇಂತಹ ಸಮೂಹಗಳಲ್ಲಿ ನಾಗರಿಕತೆಯಿಂದ ಬಹು ದೂರವಿರುವ ಹಾಗೂ ಇನ್ನೂ ಅಕ್ಷರ ಪೂರ್ವ ಸ್ಥಿತಿಯಲ್ಲಿರುವ ಸಮೂಹಗಳಲ್ಲಿ ಸಂಖ್ಯೆಯೂ ಕಡಿಮೆಯೇನಿಲ್ಲ. ಮೂಲ ನಿವಾಸಿಗಳೆಂದು, ಆದಿವಾಸಿಗಳೆಂದು ದೇಶೀಯ ಜನವರ್ಗವೆಂದು, ಆದಿ ಪ್ರಜೆಗಳೆಂದು ಬುಡಗಟ್ಟು ಜನಾಂಗಗಳೆಂದು ಕರೆಯಲಾಗುತ್ತಿರುವ ಇಂತಹ ಸಮೂಹಗಳು ಇಲ್ಲದ ದೇಶವೇ ಇಲ್ಲ ಎನ್ನಬಹುದು. ಜನಸಂಖ್ಯೆಯ ದೃಷ್ಟಿಯಿಂದ ಬಹಳ ಅಲ್ಪ ಸಂಖ್ಯಾತರಾದ ಈ ಜನ ಸಮೂದಾಯಗಳ ಜೀವನ ತೀರಾ ಭಿನ್ನ ರೀತಿಯದು. ವಿಶಿಷ್ಟತಮವಾದದ್ದು. ಈ ಸಮುದಾಯಗಳ ಜೀವನ ಕ್ರಮವನ್ನು ಸಾಮಾಜ ಶಾಸ್ತ್ರೀಯ ಅಥವಾ ಮಾನವ ಶಾಸ್ತ್ರೀಯ ಹಿನ್ನೆಲೆಯಲ್ಲಿ ಅಧ್ಯಯನ ಮಾಡುವುದೆಂದರೆ ಅದೊಂದು ಕುತೂಹಲದ ವಿಷಯ, ಹಾಗೇಯೆ ಸವಾಲಿನ ಪ್ರಶ್ನೆ ಕೂಡ.
ಎಸ್.ಸಿ.ದುಬೆ ಅವರು ಅಭಿಪ್ರಯ ಪಟ್ಟಿರುವಂತೆ ಭಾರತದ ಸಾಮಾಜಿಕ ವ್ಯವಸ್ಥೆಯ ಚೌಕಟ್ಟಿನಲ್ಲಿ (ಆದಿವಾದಿ Tribe) ‘ಟ್ರೈಬ್’ ಎಂಬ ಶಬ್ಧವನ್ನು ಗೊತ್ತುಗುರಿಯಿಲ್ಲದಂತೆ ಬಳಸಲಾಗಿದೆ. ರಿಸ್ಲೆ ಮತ್ತು ಎಲ್ಟಿನ್ ಇವರುಗಳು ಆದಿವಾಸಿಗಳನ್ನು ‘ಎಬ್ರೆಬೊರಿಜಿನಲ್ಸ್’ ಎಂದು ಕರೆದಿದ್ದರು. ಸರ್ ಬೈನ್ಸ್ ಎಂಬ ಜನಗಣತಿಯ ಅಧಿಕಾರಿಯು ಈ ಸಮೂಹಗಳನ್ನು ‘ಹಿಲ್ ಟ್ರೈಬ್ಸ್’ ಎಂದು ಕರೆದಿದ್ದರು. ಸರ್ ಬೈನ್ಸ್ ಎಂಬ ಜನಗಣತಿಯ ಅಧಿಕಾರಿಯು ಈ ಸಮೂಹಗಳನ್ನು ‘ಹಿಲ್ ಟ್ರೈಬ್ಸ್’  ಎಂದು ಕರೆದರು. ಡಾ.ಘುರ್ಯೆ ಪ್ರಕಾರ ಅವರುಗಳು ‘ಹಿಂದುಳಿದ ಹಿಂದುಗಳು’ ಡಾ.ದಾಸ್ ಮತ್ತು ದಾಸ್ ಪ್ರಕಾರ ಈ ಸಮುದಾಯವು ಒಂದು ಬಗೆಯ ‘ಮುಳುಗಿದ ಜನವರ್ಗ’ ಎಂದು ಕರೆದಿದ್ದಾರೆ. ಮಹಾತ್ಮ ಗಾಂಧೀಜಿಯವರು ಈ ಸಮೂಹವನ್ನು ‘ಗಿರಿಜನರು’ ಎಂದು ಕರೆದಿದ್ದು ಈ ಶಬ್ಧವು ಇಂದು ಹೆಚ್ಚು ಪ್ರಚಲಿತದಲ್ಲಿದೆ. ಭಾರತದ ಸಂವಿಧಾನದ ೩೪೨ನೇ ಕಲಂನಲ್ಲಿ ಆದಿವಾಸಿಗಳನ್ನು “ಪರಿಶಿಷ್ಟ ಜನಾಂಗಗಳು” ಅಥವಾ ‘ಬುಡಗಟ್ಟುಗಳು’ ಎಂದು ಉಲ್ಲೇಖಿಸಲಾಗಿದ್ದು ಈಗ ಕೂಡ ನಮ್ಮ ಸಮಾಜ ಶಾಸ್ತ್ರೀಯ ಸಾಹಿತ್ಯದಲ್ಲಿ  ಜನಪ್ರೀಯವಾಗಿದೆ.
ಬುಡಕಟ್ಟು ಸಮುದಾಯಗಳ ವ್ಯಾಖ್ಯೆಗಳು
ಆದಿವಾಸಿಗಳು ಅಥವಾ ಬುಡಕಟ್ಟು ಸಮುದಾಯ  ಎಂಬುದರ ಬಗ್ಗೆ ಮಾನವಶಾಸ್ತ್ರಜ್ಞರು ಮತ್ತು ಸಮಾಜಶಾಸ್ತ್ರಜ್ಞರು ನಿಕರವಾದ ಸಂಖ್ಯೆಯೊಂದನ್ನು ನೀಡುವುದರಲ್ಲಿ ವಿಫಲರಾಗಿದ್ದಾರೆ. ಪ್ರತಿಯೊಬ್ಬರೂ ತಮ್ಮದೇ ಆದ ವ್ಯಾಖ್ಯೆ ಹಾಗೂ ವ್ಯಾಖ್ಯಾನ ನೀಡುವ ಪ್ರಯತ್ನ ನಡೆಸಿದ್ದಾರೆ.
೧. ಡಾ. ಡಿ. ರನ್.. ಮಜುಮದಾರ ರವರ ಪ್ರಕಾರ : ಒಂದೇ ನಾಮದೇಯವನ್ನು ಹೊಂದಿರುವ, ಒಂದೇ ಭೂನೆಲೆಯಲ್ಲಿ ವಾಸಿಸುವ ಒಂದೇ ಭಾಷೆಯನ್ನಾಡುವ ಮತ್ತು ವಿವಾಹ-ಉದ್ಯೋಗಗಳಿಗೆ  ಸಂಬಂಧಿಸಿದಂತೆ ಒಂದೇ ಬಗೆಯ ವಿಧಿ- ನಿಷೇದಗಳಿಗೆ ಬುದ್ಧವಾದ ಕುಟುಂಬಗಳ ಸಮೂಹವನ್ನು ಆದಿವಾಸಿ ಸಮೂಹ ಎಂದು ಕರೆಯಬಹುದು ಎಂದು ಹೇಳಿದ್ದಾರೆ.
೨. ಡಬ್ಲ್ಯೂ ಜೆ. ಪೆರ್ರಿ : ಒಂದು ಸ್ಥಳದಲ್ಲಿ ನೆಲೆಸಿಕೊಂಡು ಒಂದೇ ಭಾಷೆಯನ್ನಾಡುವ ಜನಸಮೂಹವನ್ನು ಆದಿವಾಸಿ ಸಮೂಹ ಎಂದು ಕರೆಯಬಹುದು.
ವಿವಾಹ
ನಿಸರ್ಗದ ನಿಯಮದಂತೆ ಗಂಡು – ಹೆಣ್ಣುಗಳ ಸಮ್ಮಿಲನದಿಂದ ಸಂತತಿ ಪ್ರಾಪ್ತವಾಗುವುದರಿಂದ ಸಮಾಜ ಆಸ್ತಿತ್ವದ ಮತ್ತು ಬೆಳವಣಿಗೆಗೆ ಮೂಲ ಕಾರಣವಾಗಿದೆ. ವಿವಾಹ ಮತ್ತು ಕುಟುಂಬ ಸಮಾಜ ಎರಡು ಕೇಂದ್ರ ಬಿಂದುಗಳಾಗಿವೆ. ವಿವಾಹ ಆದಿ ಅನಾದಿ ಕಾಲದಿಂದಲೂ ಪೃಥ್ವಿಯ ಮೇಲೆ ನಡೆದು ಬಂದ ಪದ್ಧತಿ
‘Marriage’ ಈ ಪದವು ಲ್ಯಾಟಿನ್ ಭಾಷೆಯ Marris or Mos ಎನ್ನುವ ಪದದಿಂದ ಉತ್ಪತ್ತಿಯಾಗಿ Marris or Mos ಅಂದರೆ ಜೋಡಿಯಾಗು ಆದ್ದರಿಂದ ಈ ಪದ್ದಕ್ಕೆ ’ಹೆಣ್ಣಿಗೆ ಗಂಡನ್ನು ಜೋಡಿಸುವುದು’ ಎಂಬ ಅರ್ಥವು ಹೊರಡುತ್ತದೆ.
೧. ಎಡ್ವರ್ಡ ವೆಸ್ಟರ್ ಮಾರ್ಕ : “ಪ್ರಜೋತ್ಪಾದನೆಯಾದ ಶಿಶುವಿನ ಜನನದವರೆಗೆ ಮಾತ್ರವಷ್ಟೇ ಉಳಿಯದೆ ಆಮೇಲೆಯೂ ಸಾಮಾನ್ಯವಾಗಿ ಹೆಚ್ಚು ಕಾಲ ಮುಂದುವರೆಯುವ ಸ್ತ್ರೀ ಪುರುಷರ್ ನಡುವಿನ ಸಂಬಂಧವೇ ವಿವಾಹ ಎಂದು ವ್ಯಾಖ್ಯಾನಿಸಿದ್ದಾರೆ.”
೨. ಲೂಯಿಸ್ : ಅವರು ‘ಅನುಮತಿ ಪಡೆದ ಸಂಗಾತಿಗಳ ನಡುವೆ ವಿಶೇಷವಾದ ಶಾಶ್ವತ ಬಂಧನವೇ ವಿವಾಹ ಎಂದು ವ್ಯಾಖ್ಯಾನಿಸಿದ್ದಾರೆ.
ಬುಡಕಟ್ಟು ಜನಾಂಗದ ವೈವಾಹಿಕ ಜೀವನ
ಆದಿವಾಸಿಗಳು ವೈವಾಹಿಕ ಜೀವನಕ್ಕೆ ಸಾಕಷ್ಟು ಪ್ರಾಮುಖ್ಯತೆ ನೀಡಿರುವುದರಿಂದ ವಿವಾಹವು ಅವರಲ್ಲಿ ಸಾರ್ವತ್ರಿಕವಾಗಿದೆ ವಿವಾಹದ ವಯಸ್ಸು, ಸಂಗಾತಿಗಳ ಆಯ್ಕೆಗಳ ಕ್ರಮ, ವಿವಾಹದ ಸಮಾರಂಭದ ಸ್ವರೂಪ, ವಿವಾಹ ವಿಚ್ಛೇದನ, ಲೈಂಗಿಕ ನಿಮಯಗಳು ಇವುಗಳ ಬಗ್ಗೆ ಆದಿವಾಸಿಗಳು ತಮ್ಮದೇ ಆದ ನಿಯಮಗಳನ್ನು ಹೊಂದಿರುತ್ತಾರೆ. ವಿವಾಹದ ವಯಸ್ಸಿನ ದೃಷ್ಠಿಯಿಂದ ಹೇಳುವುದಾದರೆ ಬಹುತೇಕ ಆದಿವಾಸಿಗಳು ತಮ್ಮ ಮಕ್ಕಳು ಪ್ರೌಢಾವಸ್ಥೆಯನ್ನು ತಲುಪಿದ ಮೇಲೆಯೇ ಅವರ ವಿವಾಹದ ವ್ಯವಸ್ಥೆ ಮಾಡುವರು. ಇದಕ್ಕೆ ಅಪವಾದವೆಂಬಂತೆ ಕೆಲವು ಸಮೂಹಗಳಲ್ಲಿ (ಉದಾ: ಸಂತಾಲ, ಮುಂಡಾ & ಓರನ್) ಹೆಣ್ಣುಮಕ್ಕಳಿಗೆ ೯-೧೦ ವರ್ಷ ಮತ್ತು ಗಂಡು ಮಕ್ಕಳಿಗೆ ೧೨-೧೩ ವರ್ಷ ವಯಸ್ಸಾಗುವುದರೊಳಗೆ ವಿವಾಹ ಮಾಡುವುದುಂಟು.
ಜೀವನ ಸಂಗಾತಿಗಳ ಆಯ್ಕೆಯಲ್ಲಿನ ವೈಶಿಷ್ಯ್ಟತೆಗಳು
೧. ಕನ್ಯಾ ವಿಕ್ರಯ
ವದು ದಕ್ಷಿಣೆ ಅಥವಾ ‘ತೇರ’ ಅಥವಾ ಕನ್ಯಾಶುಲ್ಕ ಆದಿವಾಸಿಗಳಲಿ ಹೆಚ್ಚು ವ್ಯಾಪಕವಾಗಿದೆ. ಸಂತಾಲರು, ಹೋಓರಿಯನ್, ಖರಿಯಾ, ಗೊಂಡಾ, ನಾಗಾ, ಕುಶಿ ಮೊದಲಾದವರಲ್ಲಿ ಇದು ಪ್ರಚಲಿತವಿದೆ.
೨. ಶ್ವಶೂರ ಸೇವಾ ವಿವಾಹ
ಸೇವೆಯನ್ನು ಆಧರಿಸಿದ ‘ಸೇವಾ ವಿವಾಹ’ವು ರಖೋಲ್, ಶುಕಿ, ಐವೋಲ್ ಮತ್ತು ಚುರು ಸಮೂಹಗಳಲ್ಲಿ ಆಚರಿಣೆಯಲ್ಲಿದೆ. ವಿವಾಹಸಕ್ತ ಯುವಕನು ತನ್ನ ಭಾವಿ ಮಾವನ ಮನೆಯಲ್ಲಿ ವಿವಾಹಕ್ಕೂ ಮುಂಚೆ ಕನಿಷ್ಠ ೩ ವರ್ಷ ಸೇವೆ ಸಲ್ಲಿಸಿ ಆತನ ಕೃಪೆಗೆ ಪಾತ್ರನಾಗಿ ಮಗಳನ್ನು ವಿವಾಹವಾಗುವ ಕ್ರಮ ಶ್ವಶೂರ ವಿವಾಹ.
೩. ಶೌರ್ಯ ವಿವಾಹ
ಕೆಲವು ಆದಿವಾಸಿಗಳಲ್ಲಿ ತಮ್ಮ ಶೌರ್ಯ ಸಾಹಸಗಳನ್ನು ಕನ್ಯೆಯರ ಎದುರು ಪ್ರದರ್ಶಿಸಿ ಅವರನ್ನು ಸಂಪ್ರೀತಿಗೊಳಿಸಿ ಅವರಲ್ಲಿ ತಮಗೆ ಬೇಕಾದವರನ್ನು ಆಯ್ಕೆ ಮಾಡಿಕೊಳ್ಳುವ ಕ್ರಮವಿದೆ.
೪. ಕನ್ಯಾಪಹರಣ
ಇನ್ನು ಕೆಲವು ಕಡೆ ಅಪಹರಣದ ವಿವಾಹ ಆಚರಣೆಯಲ್ಲಿದೆ. ಉದಾ: ಹೊ, ಸಂತಾಲ, ಮುಂಡ, ಬೂಮಿಜ್ ಮತ್ತಿತ್ತರ ಕೆಲವು ಸಮೂಹಗಳಲ್ಲಿ ಇದು ಪ್ರಚಲಿತವಿದೆ. ಎಷ್ಟೋ ಬಾರಿ ಇದಕ್ಕೆ ತಂದೆ- ತಾಯಿಯರ ಗುಪ್ತ ಸಮ್ಮತಿಯೂ ಇರುತ್ತದೆ. ತಾನು ಪ್ರೀತಿಸುವ ಕನ್ಯೆಯನ್ನು ಎಲ್ಲರ ಒಪ್ಪಿಗೆ ಪಡೆದು ವಿವಾಹವಾಗಲು ಸಾಧ್ಯವಾಗದ ವಾತಾವರಣವಿದ್ದಾಗ ಯುವಕನು ಯುವತಿಯನ್ನು ಬಲಾತ್ಕಾರವಾಗಿ ಅಪಹರಿಸಿಕೊಂಡು ಹೋಗಿ ಬೇರೆ ಹಳ್ಳಿಯಲ್ಲಿ ಕೆಲ ಸಮಯವಿರುತ್ತಾನೆ. ನಂತರ ಯುವಕ ಯುವತಿಯರ ಮಾತಾ-ಪಿತೃಗಳು ಪರಸ್ಪರ ಮಾತಾಡಿಕೊಂಡು ಇತರ ಹಿರಿಯರನ್ನು ಒಪ್ಪಿಸಿ ಎಲ್ಲರ ಸಮಾಕ್ಷಮ ಅವರ ವಿವಾಹ ಮಾಡುತ್ತಾರೆ.
೫. ಪ್ರೇಮಿಯೊಡನೆ ಪಲಾಯನ ವಿವಾಹ
ಈ ಕ್ರಮವು ಕೆಲವು ಬುಡಕಟ್ಟುಗಳಲ್ಲಿದೆ. ತಮ್ಮಿಬ್ಬರ ವಿವಾಹಕ್ಕೆ ತಂದೆ-ತಾಯಿ ಹಾಗೂ ಇತರ ಬಂಧುಗಳ ಅನುಮತಿಯಿಲ್ಲವೆಂದು ತಿಳಿದಾಗ ಪ್ರೇಮಿಗಳು ಪರಸ್ಪರ ಸಮ್ಮತಿಯೊಂದಿಗೆ ತಮ್ಮ ಬಂಧುವರ್ಗವನ್ನು ಬಿಟ್ಟು ಓಡಿಹೋಗುವರು, ಕೆಲವು ತಿಂಗಳುಗಳ ನಂತರ ಅವರು ಮರಳಿ ಬಂದಾಗ ಅವರನ್ನು ಗಂಡ-ಹೆಂಡತಿಯರೆಂದು ಎಲ್ಲರೂ ಒಪ್ಪಿಕೊಂಡು ಮಾನ್ಯತೆ ನೀಡುತ್ತಾರೆ.
೬. ಕನ್ಯೆಯರ “ವಿನಿಮಯ ವಿವಾಹ”
ಈ ಕ್ರಮವು ಕೆಲವು ಆದಿವಾಸಿಗಳಲ್ಲಿದೆ. ವದುದಕ್ಷಿಣೆಯು ವಿಪರೀತವಾಗಿದ್ದು ಅದನ್ನು ಕೊಡಲಾರದ ಸ್ಥಿತಿಯಿರುವಾಗ ಎರಡು ಕುಟುಂಬಗಳು ತಮ್ಮ ಕನ್ಯೆಯರನ್ನು ವಿವಾಹದ ಮೂಲಕ ವಿನಿಮಯ ಮಾಡಿಕೊಳ್ಳುವುದುಂಟು. ಒಂದು ಕುಟುಂಬದ ಸೋದರ ಸೋದರಿಯರು ಇನ್ನೊಂದು ಕುಟುಂಬದ ಸೋದರ, ಸೋದರಿಯೊಂದಿಗೆ ವಿನಿಮಯ ಕ್ರಮದಂತೆ ವಿವಾಹವಾಗುವ ಈ ಪದ್ಧತಿಯು ಸಂತಾಲ, ಹೋ, ಖರಿಯಾ ನಾಗಾ ಮುಂತಾದ ಸಮೂಹಗಳಲ್ಲಿದೆ.
೭. ಪರೀಕ್ಷಾರ್ಥಕ ವಿವಾಹ
ಕೆಲವು ಆದಿವಾಸಿಗಳಲ್ಲಿ ಆಚರಿಣೆಯಲ್ಲಿದೆ. ಉದಾ: ಕುಕಿ, ಈ ಕ್ರಮದಂತೆ ವಿವಾಹಸಕ್ತನಾದ ಯುವಕನು ತನಗಿಷ್ಟವಾದ ಯುವತಿಯ ಮನೆಯಲ್ಲಿ ಅನುಮತಿಯ ಮೇರೆ ಕೆಲವು ವಾರಗಳ ಕಾಲ ವಾಸಿಸುತ್ತಾನೆ. ಈ ಅವಧಿಯಲ್ಲಿ ಯುವಕ ಯುವತಿಯರು ಪರಸ್ಪರ ತಮ್ಮನ್ನು ಅವಲೋಕನ ತಮ್ಮಲ್ಲಿ ಹೊಂದಾಣಿಕೆಯಾಗುವುದೆಂದು ಕಂಡು ಬಂದಲ್ಲಿ ವಿವಾಹವಾಗುತ್ತಾರೆ.
೮. ಬಲವಂತ ಮಾಘಸ್ನಾನ – (ಅಕ್ರಮ ಪ್ರವೇಶ ವಿವಾಹ)
ಇಂತಹ ವಿಚಿತ್ರ ರೀತಿಯ ಕ್ರಮವೂ ಹೋ & ಭಿರ್ ಹಾರ್ ಮುಂತಾದ ಸಮೂಹಗಳಲ್ಲಿ ಆಚರಣೆಯಲ್ಲಿದೆ. ಯುವಕನೋರ್ವನು ಕನ್ಯೆಯೊಬ್ಬಳನ್ನು ವಿವಾಹವಾಗುವೆನೆಂದು ನಂಬಿಸಿ ಮೋಸಗೊಳಿಸಿದರೆ, ಅಥವಾ ಯುವಕನೋರ್ವನ ಮೇಲೆ ಕನ್ಯೆಯೋರ್ವಳು ತುಂಬಾ ಮೋಹಗೊಂಡಿದ್ದರೆ ಆಕೆಯೇ ಧೈರ್ಯವಹಿಸಿ ಹೂಡಿ ಕುಳಿತು ಬಿಡುತ್ತಾಳೆ. ಕೊನೆಗೆ ನೆರೆಹೊರೆಯವರು ಒಟ್ಟುಗೂಡಿ ಆತನೊಡನೆ ಆಕೆಯ ವಿವಾಹ ಮಾಡುತ್ತಾರೆ.
ಕರ್ನಾಟಕ ಬುಡಕಟ್ಟು ಜನಾಂಗದ ವೈವಾಹಿಕ ಪದ್ದತಿಗಳು
೧) ಸೋಲಿಗರ ಸಮುದಾಯದಲ್ಲಿ ವಿವಾಹ ಪದ್ದತಿ
ಪಾರ್ವತಿ ಪರಮೇಶ್ವರದಿಂದ ನೀಲಯ್ಯ ಮತ್ತು ನಿಜಗೆಂಪೆಯರ ಜನನವಾಗಿ ಮಹದೇಶ್ವರರ ದಯೆಯಿಂದ ಕಾರಯ್ಯ ಮತ್ತು ಬಿಲ್ಲಯ್ಯರು ಹುಟ್ಟಿದರು. ಇವರ ಕಾಲಾನಂತರ ಅವರಿಂದ ವಂಶಾಭಿವೃದ್ದಿಯಾದ ಮೇಲೆ ಈ ಗುಂಪಿನ ಜನರಲ್ಲಿ ಒಬ್ಬ ರಾಜನಿದ್ದ, ಒಮ್ಮೆ ಶತ್ರು ರಾಜನ ವಿರುದ್ದ ಯುದ್ಧ ಮಾಡಬೇಕಾಗಿ ಬಂದು ಪರಾಜಿತನಾಗಿ ಜೀವರಕ್ಷಣೆಗಾಗಿ ಸೋತಿದ್ದರಿಂದ, ಸೋಲು ರಾಜನೆಂದು ಅವರಿಗೆ ಹೆಸರಾಯಿತು. ಅವನ ವಂಶಜರಿಗೆ ಸೋಲಿಗರೆಂದು ಹೆಸರಾಯಿತು ಎಂದು The Mysore Tribes and Castes Vol-IV ದಲ್ಲಿ ಎಲ್.ಕೆ ಅನಂತಕೃಷ್ಣ ಐಯ್ಯರ್ ಅವರು ದಾಖಲಿಸಿದ್ದಾರೆ. ಸೋಲಿಗರು ಹೆಚ್ಚಾಗಿ ಮೈಸೂರು ಜಿಲ್ಲೆಯ ಕೊಳ್ಳೆಗಾಲ ಚಾಮರಾಜನಗರ, ಬಿಳಿಗಿರಿ ರಂಗನಬೆಟ್ಟ, ಮಹದೇಶ್ವರ ಬೆಟ್ಟ, ಯಳಂದೂರು ಹೆಗ್ಗಡ ದೇವನಕೋಟೆ, ಮತ್ತು ಚಿತ್ರದುರ್ಗ ಜಿಲ್ಲೆಗಳಲ್ಲಿ ಕಂಡುಬರುತ್ತಾರೆಂದು ವರದಿ ಮಾಡಲಾಯಿತು.
ಸೋಲಿಗರ ವಿವಾಹ ತುಂಬ ಸರಳ ಇತ್ತೀಚಿನ ದಿನಗಳಲ್ಲಿ ಬದಲಾಗಿದೆ. ಕಲ್ಯಾಣ ಮಂಟಪ ಅಥವಾ ಮನೆ ಮುಂದೆ ಗುಡಿಗ(ಕುಲಸ್ಥ)ನಿಗೆ ಕಾಣಿಕೆ ಕೊಟ್ಟು ಮದುವೆ ಮಾಡಿಕೊಡುತ್ತಾರೆ. ಹಿಂದೆ ಅಪಹರಣ ಮದುವೆ ಪದ್ಧತಿ ಇತ್ತು. ಇತ್ತೀಚಿಗೆ ನಾಗರಿಕತೆ ಬದಲಾದಂತೆ ಎಲ್ಲವೂ ಬದಲಾಗಿದೆ. ಹೆಣ್ಣಿಗೆ ಸೋದರಮಾವ ಕಾಲುಂಗರ ತೊಡಿಸಿ ಮಂಟಪಕ್ಕೆ ಕರೆದುಕೊಂಡು ಬರುತ್ತಾರೆ. ಗಂಡ ಸತ್ತ ನಂತರ ಅಥವಾ ಗಂಡ ಬಿಟ್ಟ ನಂತರ ಕುಲಸ್ಥರನ್ನು ಕರೆಯಿಸಿ ಎಲ್ಲರ ಸಮ್ಮುಖದಲ್ಲಿ ರೂಪಾಯಿ ೧.೨೫ ಕಾಣಿಕೆ ಕೊಟ್ಟು ಇಲೆವಳಿ(ಕಟ್ಟು ಬಡಿ) ಮದುವೆ ಮಾಡಿಕೊಡುತ್ತಾರೆ. ನಂತರ ಎಲ್ಲರೂ ಸೇರಿ ಔತಣಕೂಟದೊಂದಿಗೆ ಸಂತೋಷ ಪಡುತ್ತಾರೆ. ಸೋಲಿಗರ ಕುಲದಲ್ಲಿ ಹೆಣ್ಣು ಮೈನೆರೆದರೆ ಸೋದರಮಾವ ನೇರೆಳೆ ಅಥವಾ ಹೊಂಗೆಯ ಕಡ್ಡಿಗಳನ್ನು ತೆಗೆದುಕೊಂಡು ಹೋಗಿ ಚಪ್ಪರ ಹಾಕಿ, ೧೨ ದಿವಸಗಳ ಹೊರಗಡೆ ಬರದ ಹಾಗೆ ಅವಳಿಗೆ ಪ್ರತ್ಯೇಕ ತಟ್ಟೆ ಇತ್ಯಾದಿ (ಗುಡಿಸಲಿನ ಒಳಗಡೆಯೇ) ನಂತರ ಆಕೆಯನ್ನು ಕುಲದ ಮುತ್ತೈದೆಯವರು ಸ್ನಾನ ಮಾಡುವಾಗ ಕಾಡಿನಲ್ಲಿ ಸಿಗುವ ಎಲೆಗಳು, ಅರಿಶಿಣ ಇತ್ಯಾದಿಗಳ ಮೂಲಕ ಮಂಗಳ ಸ್ನಾನ ಮಾಡಿಸಿ ಮನೆ ಒಳಗಡೆ ಶಾಸ್ತ್ರೋಕ್ತವಾಗಿ ಸೇರಿಸಿಕೊಳ್ಳುತ್ತಾರೆ. ಆಗ ಊರಿನ ನಾಯಕರು ಕುಲದ ನಾಯಕರು ಸಂತೋಷದಿಂದ ಭೋಜನ ಸೇವಿಸುತ್ತಾರೆ. ಈಗಾಗಲೇ ಹಾಕಿದ ಚಪ್ಪರವನ್ನು ಸೋದರಮಾವ ಕಿತ್ತು ಹೊರಹಾಕಿ ಬೆಂಕಿ ಇಡುತ್ತಾರೆ. ಹಿಂದೆ ಕಾಡಿನ ಸಂಪ್ರದಾಯದಂತೆ ಮದುವೆ ನಡೆಯುತ್ತಿತ್ತು. ಇತ್ತೀಚಿನ ದಿನಗಳಲ್ಲಿ ನಾಗರಿಕತೆಯಿಂದ ಬದಲಾದರೂ ಸಂಪ್ರದಾಯಿಕವಾಗಿಯೇ ಮದುವೆ ನಡೆಯುತ್ತದೆ. ಈಗಲೂ ಸೋಲಿಗರು ಕುಲದ ಕಟ್ಟುಪಾಡುಗಳಿಗೆ ಗೌರವಿತವಾಗಿ ಕಟ್ಟುನಿಟ್ಟಾಗಿ ನಡೆದುಕೊಳ್ಳುತ್ತಾರೆ. (ಸೋಲಿಗರು ಪೊಲೀಸ್ ಸ್ಟೇಷನ್ ಆಸ್ಪತ್ರೆ, ಚಪ್ಪಲಿಯಿಂದ ಹೊಡೆದರು. ಅವಾಚ್ಯಶಬ್ದಗಳಿಂದ ಬೈದರೆ, ಸಂಪ್ರದಾಯದ ಕಟ್ಟುಪಾಡುಗಳಲ್ಲಿಯೇ ತೀರ್ಮಾನಿಸಿ ಒಳ ಸೇರಿಸುತ್ತಾರೆ.) ಯಾವುದೇ ಒಂದು ಮನೆಯಲ್ಲಿ ಇಬ್ಬರು ಅಣ್ಣ ತಂಗಿಯರಿದ್ದರೆ, ಅವರವರು ತಂಗಿಯನ್ನು ಪರಸ್ಪರ ಬೇರೆ ಕಡೆ ವಿನಿಮಯ ಮಾಡಿಕೊಡು ಖರ್ಚಿಲ್ಲದಂತೆ ಮದುವೆಯಾಗುತ್ತಿದ್ದರು. ಸೋಲಿಗರ ವಿವಾಹದ ಬೆಗೆಗಳಲ್ಲಿ ಏಕಪತ್ನಿತ್ವ, ಬಹುಪತ್ನಿತ್ವ, ವಿವಾಹಪೂರ್ವ ಲೈಂಗಿಕ ಸಂಪರ್ಕ, ಕನ್ಯಾ ಶಲ್ಕ, ವಿವಾಹ ವಿಚ್ಛೇದನೆ, ವಿಧವಾ ವಿವಾಹ, ವಿವಾಹಾಚರಣೆ, ವಿಧವೆಯ ಮಕ್ಕಳು, ಕುಲಪಂಚಾಯಿ, ಶಿಕ್ಷೆಗಳು ಇತ್ಯಾದಿ ಎಲ್ಲಾ ಅಂಗಗಳನ್ನು ಗಮನಿಸಬಹುದಾಗಿದೆ.
೨. ದಕ್ಕಲಿಗ ಸಮುದಾಯದಲ್ಲಿ ವೈವಾಹಿತ ಪದ್ಧತಿಗಳು :
ದಕ್ಕಲಿಗ ಸಮುದಾಯದ ಬೆಡಗು ಅಥವಾ ಗೋತ್ರಗಳು
೧) ಗಣಚಾರಿ (ರೇಣುಕುಂಟೋಳು ೨) ಕನೊಳು, ೩) ಪೆಟ್ಯಾಟೋಳು, ೪) ಕಾಮಂಚೋಳು, ೫) ಚ್ಯಾರಗೊಂಡೋಳು, ೬) ನಲ್ಲಪೋಗುಲೋಳು.
ಈ ಮೇಲ್ಕಂಡ ಆರು (೬) ಬೆಡಗಿನವರು ಸಹೋದರರಾಗುತ್ತಾರೆ. ೭) ಪೆದ್ದೆರೇಡ್ಡೇಳು, ೮) ಚಿನ್ನ ರೆಡ್ಡೇಳು, ೯) ಡಾಕೊರೋಳು, ೧೦) ಇಂಗೋಳು, ೧೧) ಬಾಣಲೋಳು.
ಈ ೭ ರಿಂದ ೧೧ ಸಂಖ್ಯೆಯವರಿಗೂ ಇವರು ಬೆಡಗಿನವರು ಸಹೋದರರಾಗುತ್ತಾರೆ. ಮೇಲ್ಭಾಗದಲ್ಲಿರುವ ೧ ರಿಂದ ೬ ಸಂಖ್ಯೆಯ ಬೆಡಗಿನವರಿಗೂ ಮತ್ತು ೭ರಿಂದ ೧೧ನೇ ಸಂಖ್ಯೆಯ ಬೆಡಗಿನವರು ಕೆಳಗೆ ಇರುವ ೭ರಿಂದ೧೧ ಸಂಖ್ಯೆವರೆಗೂ ವಧುಗಳನ್ನಾಗಲಿ ಅಥವಾ ವರರನನ್ನಾಗಲಿ ಲಗ್ನ ಮಾಡಬಹುದು. ಯಾವುದೇ ಕಾರಣಕ್ಕೂ ಸಹೋದರರಾಗುವ ಬೆಡಗುಗಳಲ್ಲಿ ವಧು, ವರರನ್ನು ಲಗ್ನ ಮಾಡುವಂತಿಲ್ಲ. ಒಂದು ವೇಳೆ ಆಕಸ್ಮಿಕವಾಗಿ ಸಹೋದರ ಸಹೋದರಿಯರ ವಿವಾಹವಾದರೆ ಅಂಥವರು ಸಮುದಾಯದಿಂದ ಬಹಿಷ್ಕಾರ ಕ್ಕೊಳಗಾಗುವರು.
ವಿವಾಹ
ವಿವಾಹದ ವಿವಾರವೆಂದರೆ ಮೊಟ್ಟಮೊದಲನೆ ಬಾರಿಗೆ ಹುಡುಗನ ತಂದೆ ತಾಯಿ ಅಥವಾ ಸಹೋದರ ಸಹೋದರಿಯ ವಧುವನ್ನು ನೋಡಿಕೊಂಡು ಬರುತ್ತಾರೆ. ನಂತರ ವಿವಾಹ ಮಾಡುತ್ತಾರೆ. ಹಿಂದೆ ಮದುವೆ ಆಗುವವರನ್ನು ಹೇಳದೇ ಕೇಳದೇ ಶೆ.೯೯ ರಷ್ಟು ಬಾಲ್ಯ ವಿವಾಹ ಮಾಡುತ್ತಿದ್ದರು. ಪ್ರೌಢಾವಸ್ಥೆಗೆ ಬಂದ ನಂತರ ಗಂಡನ ಮನೆಗೆ ಕಳುಹಿಸುತ್ತಿದ್ದರು. ಈಗೀಗ ಶೇ೮೦  ರಷ್ಟು ವಿವಾಹಗಳು ಪ್ರೌಢಾವಸ್ಥೆಗೆ ಬಂದ ನಂತರ ಜರುಗುತ್ತಿವೆ. ಇಂದಿಗೂ ಯಾವುದೇ ರೀತಿಯ ವರದಕ್ಷಿಣೆ ಪಿಡುಗು ಇರುವುದಿಲ್ಲ.
ವಿವಾಹದ ರೀತಿ ನೀತಿಗಳು
ಹನ್ನೆಡರು ಕಂಬ, ಹನ್ನೆಡರು ಕುಂಭ, ಹನ್ನೆಡರು ಪಂಜು, ಹನುಮ ಗರುಡ, ಭಗವನಿ ಶಾನಿಯಂ ಇಡಿಸಿ,ಕರಿ ಕಂಬಳಿ ಗದ್ದಿಗೆ, ಕೆಂಪು ವಸ್ತ್ರ, ನಾಲ್ಕು ಮೂಲೆಗೆ ತೊಂಡಲ, ಬಾಸಿಂಗ ಮಲ್ಲಿಗೆ ಹೂವಿನ ಹಾರ, ಜೋಡಿಕಳಶ, ಜೋಡಿಕನ್ನಡಿ, ವೀರ ಕಂಕಣ, ದೇವತಾ ಮುದ್ರಿಕೆಗಳು, ಪಟಾವಳಿ, ಭತ್ತಿ ಆಯುಧ, ನಗಾರಿ ಸಾಬತ್ತು, ಕೆಂಪುಛತ್ರಿ, ಮತ್ತೈದೆಯರಿಂದ ಸೋಬಾನ ಪದಗಳು, ವಾದ್ಯಗಳಿಂದ ನೃತ್ಯಗೀತೆಗಳು, ಮಾವಿನ ಎಲೆ, ಅಷ್ಟ ತೋರಣಗಳು ಇರುತ್ತವೆ. ಮೊದಲೇ ದಿನ ಮದುಮಕ್ಕಳಾಗುವ ದಿನ ವಧು ಮತ್ತು ವರರಿಗೆ ಬೇರೆ ಬೇರೆ ಜಾಗದಲ್ಲಿ ಕುಳ್ಳಿರಿಸಿ, ಮುತ್ತೈದೆಯರಿಂದ ಗಂಡು ಮಕ್ಕಳಾಗಲಿ, ಹೆಣ್ಣುಮಕ್ಕಳಾಗಲಿ ಎಂದು ಅರಿಶಿಣ ಹಚ್ಚುತ್ತಾರೆ. ಹೆಚ್ಚಿದ ನಂತರ ಸೋಬಾನ ಪದಗಳನ್ನು ಹಾಡಿ ಹಾಗೆ ಬೇರೆ ಬೇರೆ ಜಾಗದಲ್ಲಿ ಮಲಗಿಸುತ್ತಾರೆ. ಮೂರನೇ ದಿನ ಚಪ್ಪರದ ಕೆಳಭಾಗದಲ್ಲಿ ಜಂಗಮಯ್ಯರ ಸಮ್ಮುಖದಲ್ಲಿ ನಾಲ್ಕು ಕುಂಭಗಳಿದ್ದು, ಆ ಕುಭಗಳಿಗೆ ಸುರಿಗೆ ದಾರ ಸುತ್ತಿ ಅವುಗಳ ಮಧ್ಯೆ ಭಾಗದಲ್ಲಿ  ಒನಕೆಗಳನ್ನಿಟ್ಟು ಅದರ ಮೇಲ್ಭಾಗದಲ್ಲಿ ವಧುವರರನ್ನು ಕುರಿಸಿ ಮುತ್ತೈದೆಯರಿಂದ ಅರಶೀನ ಹಚ್ಚಿ ಸ್ನಾನ ಮಾಡಿಸಿ ಹೊಸ ಉಡುಪುಗಳು ಮತ್ತು ಹೊಸ ಆಭರಣಗಳನ್ನು ಹಾಕಿ ಸಮಾಜದ ಸಮ್ಮುಖದಲ್ಲಿ ಮೂಹೂರ್ತದ ಸಮಯದಲ್ಲಿ ವರನು ಹೆಣ್ಣಿನ ಕೊರಳಿಗೆ ಹೂವಿನ ಮಾಲೆಯನ್ನು ಹಾಕಿಸಿ ಅದೇ ರೀತಿ ಹೆಣ್ಣಿನ ಕೈಯಿಂದ ವರನ ಕೊರಳಿಗೆ ಮಾಲೆಯನ್ನು ಹಾಕಿಸಿ ಹಾಲು, ತುಪ್ಪದಲ್ಲಿ ಅವರ ಕೈಗಳನ್ನು ತೊಳೆದು ವರನ ಕೈಯಿಂದ ವಧುವಿನ ಕೊರಳಿಗೆ ತಾಳಿಯನ್ನು ಮೂರು ಗಂಟ್ಟು ಕಟ್ಟಿಸುತ್ತಾರೆ. ಇದಾದನಂತರ ವಧು ಮತ್ತು ವರನ ವಸ್ತ್ರಗಳಿಗೆ ೩ ಗಂಟ್ಟುಗಳನ್ನು ಹಾಕುತ್ತಾರೆ. ಇದಕ್ಕೆ ಬ್ರಹ್ಮಗಂಟು ಎನ್ನುತ್ತಾರೆ. ಇದಾದನಂತರ ಭೋಜನವು ಸಿಹಿ ಇರಬಹುದು ಅಥವಾ ಖಾರನು ಇರಬಹುದು, ಭೋಜನ ಮುಗಿದ ನಂತರ ಮರುದಿನ ನಾಗವಲಿ (ಮಾಮನೆ ಅಥವಾ ಆರಕ್ಷತೆ) ವರನ ಮನೆಯಲ್ಲಿ ಮುಗಿದ ನಂತರ ಹನ್ನೆಡರು ಕುಂಬಗಳು (ಹರಿವಾಣಗಳು) ಇದರ ಜೊತೆಗೆ ಕೊಬ್ಬರಿ, ಉತ್ತತ್ತಿ, ಬೆಲ್ಲ, ಎಲೆ ಅಡಿಕೆ, ಹಣ್ಣುಗಳು ಹನ್ನೆರಡು ಬೆಡಗಿನವರಿಗೂ ವರನ (ಮದುಮಗ) ಕೈಯಿಂದ ಹಂಚಬೇಕು. ನಾಗವಲಿ ಶಾಸ್ತ್ರ ಮುಗಿದ ನಂತರ ವಧುವಿನ ಮನೆಗೆ ಹೋಗುತ್ತಾರೆ. ನಂತರ ವರನು ಮರಳಿ ತನ್ನ ಮನೆಗೆ ಬರುತ್ತಾನೆ. ವಧುವಿನ ತಂದೆ ತಾಯಿಗಳು ಒಳ್ಳೆ ದಿನ ನೋಡಿ ವಧುವನ್ನು ವರನ ಮನೆಗೆ ಕಳುಹಿಸುತ್ತಾರೆ.
೪. ಗೌಳಿಗರ ಸಮುದಾಯದಲ್ಲಿ ವೈವಾಹಿಕ ಪದ್ಧತಿಗಳು
ಗೌಳಿಗರ ವಿವಾಹ ಪದ್ಧತಿ : ಇಬ್ಬರು ಪ್ರೇಮಿಗಳು ಪ್ರೇಮಿಸುವುದು ಕಂಡು ಬಂದರೆ ಅವರನ್ನು ತಮ್ಮ ಸಮಾಜದಲ್ಲಿ ಕರೆದುಕೊಂಡು ಬಂದು ಮದುವೆಗೆ ಒಪ್ಪಿಸಿ ಪ್ರೇಮಿಗಳನ್ನು ‘ಐದು ಸಲ ಬೇವಿನ ಕಡ್ಡಿಯಿಂದ ಹೊಡೆಯುವ’ ನಂಬಿಕೆ ಇದೆ. ಪ್ರೆಮಿಗಳು ತಮ್ಮ ದಾಂಪತ್ಯವನ್ನು ಸಮಾಜವನ್ನು ಬಿಟ್ಟು ಹೊರಗೆ ಇದ್ದರೆ ಅವರಿಗೆ ತಮ್ಮ ಸಮಾಜದಲ್ಲಿ ಸಂಸ್ಕಾರವನ್ನು ನೀಡಿ ಸಮಾಜದಲ್ಲಿ ಬಾಳಲು ಮನ್ನಣೆ ನೀಡುತ್ತಾರೆ.
ಪ್ರೇಮಿಗಳ ದಾಂಪತ್ಯ ಜೀವನವು ಸರಿಯಾಗಿ ಸಾಗದಿದ್ದಲ್ಲಿ ಅವರು ತಮ್ಮ ಸಮಾಜದ ಮುಖಂಡರ ಎದುರಿನಲ್ಲಿ ಗಂಡನಾದವನು ತನ್ನ ರುಮಾಲದ ಸೆರಗನ್ನು ಹರಿಯುತ್ತಾನೆ. ಸ್ತ್ರೀಯಾದವಳು ತನ್ನ ಸೀರೆಯಸೇರಗನ್ನು  ಹರಿದುಕೊಳ್ಳುತ್ತಾಳೆ ಆಗ ವಿವಾಹ ವಿಚ್ಛೇದನವಾದಂತೆ.
ಪ್ರೇಮ ವಿವಾಹಕ್ಕೆ ಈ ಸಮಾಜದವರು ಪ್ರೋತ್ಸಾಹವನ್ನು ನೀಡುವುದಿಲ್ಲ. ಏಕೆಂದರೆ ಅವರ ಜೀವನವು ಸರಿಯಾಗಿ ಸಾಗುವುದಿಲ್ಲ. ಈ ಸಮಾಜ ಉಡಕಿ (ಮದುವೆ) ಯಾದವನು ಬೇರೆ ಲಗ್ನದಲ್ಲಿ ಆರತಿಯನ್ನು ಮಾಡಲು ಬರುವುದಿಲ್ಲ, ಇವರ ವಿವಾಹಗಳನ್ನು ಪ್ರತಿವರ್ಷ ಫೆಬ್ರವರಿಯಿಂದ ಜನವರಿಗೆ ಮಾತ್ರ ಮಾಡುತ್ತಾರೆ. ಉಳಿದ ದಿನಗಳಲ್ಲಿ ಮಾಡುವುದಿಲ್ಲ.
ವಿವಾಹದಲ್ಲಿ ಇವರು ಸ್ತ್ರೀಯರಿಗೆ ಐದು ಸೀರೆಯನ್ನು ಮತ್ತು ದಿನ ಬಳಕೆಯ ವಸ್ತುಗಳಾದ ಕೊಡ, ಗಂಗಾಳ, ತಂಬಿಗೆ, ಪೆಟ್ಟಿಗೆ ಕೊಡುತ್ತಾರೆ. ವಿವಾಹದಲ್ಲಿ ಮದುಮಗನಿಗೆ ಅವನ ಅಕ್ಕ-ತಂಗಿಯರು ಕಣ್ಣಿಗೆ ಕಾಡಿಗೆಯನ್ನು ಹಚ್ಚಿದರೆ ಮದುಮಗನು ಅವರಿಗೆ ಏನಾದರೂ ಬಳುವಳುಯನ್ನು (ಅಕಳು,ಎಮ್ಮೆ) ಕೊಡಬೇಕು. ಮದುವೆ ನಿಶ್ಚಿಯವಾಗಿದ್ದು ಸಂತಸದಿಂದ ಮದುವೆ ನಡೆಯುತ್ತದೆ.
೪. ಹಲಸರ ಸಮುದಾಯದಲ್ಲಿ ವೈವಾಹಿಕ ಪದ್ಧತಿಗಳು
ಹಸಲರು ಎನ್ನುವುದು ಕನ್ನಡದ “ಹಸುಳೆ” ಎಂದರೆ ಮಗು ಎಂಬ ಪದದಿಂದ ಬಂದಿದೆ. ಹಸಲರ ಮುಗ್ಧತೆಯಿಂದಾಗಿ ಹಾಗೂ ಇವರು ಸೇವಾ ಕಾರ್ಯಗಳಲ್ಲಿ ತೊಡಗಿದುದ್ದರಿಂದ ಇವರಿಗೆ ಹಸುಳೆಗಳೆಂದು ಕರೆಯುತ್ತಿದ್ದರೆ. ಕೊನೆಗೆ ಇವರಿಗೆ ಹಸಲರು ಎಂದು  ಹೆಸರು ಬಂದಿರಬಹುದು. ಹಸಲರು ಮೂಲತಃ ದಕ್ಷಿಣ ಕನ್ನಡ ಮೂಲದವರಾಗಿದ್ದು, ಅವರು ಮೈಸೂರು, ಚಿಕ್ಕಮಂಗಳೂರು, ಉತ್ತರಕನ್ನಡ, ದಕ್ಷಿಣ ಕನ್ನಡ, ಶಿವಮೊಗ್ಗ ಮುಂತಾದ ಭಾಗಗಳಲ್ಲಿ ಬಹು ಸಂಖ್ಯೆಯಲ್ಲಿದ್ದಾರೆ.
ವಿವಾಹ ವ್ಯವಸ್ಥೆ
ಹಸಲರಲ್ಲಿ ಸಾಮಾನ್ಯವಾಗಿ ಸರಳ ವಿವಾಹ ಪದ್ದತಿಯನ್ನು ಕಾಣುತ್ತೇವೆ. ವಿವಾ ಪೂರ್ವ ಲೈಂಗಿಕ ಸಂಪರ್ಕ ಪಾಪ ಎಂಬ ನಂಬಿಕೆ ಇದೆ. ಬಾಲ್ಯ ವಿವಾಹ ಪದ್ದತಿ ಆಚರನೆಯಲ್ಲಿ ಇಲ್ಲ, ಹೆಣ್ಣು ಋತುಮತಿ ಆದ ಬಳಿಕ ಅಥವಾ ಅದಕ್ಕೂ ಸ್ವಲ್ಪ ಮೊದಲು ವಿವಾಹ ಮಾಡುವುದುಂಟು. ಹೆಣ್ಣು ಮಕ್ಕಳ ಸಾಮಾನ್ಯ ವಿವಾಹದ ವಯೋಮಿತಿ ೧೪-೧೮ವರ್ಷ ಗಂಡು ಮಕ್ಕಳಿಗೆ ೨೪-೨೮ ವರ್ಷ,  ಹಿರಿಯಕ್ಕನ ಮಗಳನ್ನು ವಿವಾಹವಾಗುವ ಪದ್ದತಿ ಇದೆ. ಇವರು ತಮ್ಮ ಪಂಗಡದ ನೆರೆಯ ಹಳ್ಳಿಗಳೊಂದಿಗೆ ಸಂಬಂಧ ಬೆಳೆಸುತ್ತಾರೆ. ತಾಯಿಯ ಬಳಗದಲ್ಲಿ ವಿವಾಹ ನಡೆಯುವುದಿಲ್ಲ. ಬಹುಪತ್ನಿತ್ವಕ್ಕೆ ಅವಕಾಶವಿಲ್ಲ. ಕೆಲವೊಂದು ಸಲ ಮೊದಲನೆಯ ಹೆಂಡತಿ ಮಕ್ಕಳಾಗದೆ ಇದ್ದರೆ ಎರಡನೇ ವಿವಾಹಕ್ಕೆ ಅವಕಾಶವಿದೆ. ಹಸಲರಲ್ಲಿ ನಿಶ್ಚಿಯಿಸಿದ ವಿವಾಹಗಳಾಗುವವು. ಕೆಲವೊಂದು ಸಲ ಅಪಹರಿಸಿಕೊಂಡು ಹೋಗಿ ಮದುವೆಯಾದ ನಿದರ್ಶನಗಳು ಇವೆ. ಜಾತಕ ಜೋತಿಷ್ಯಗಳಲ್ಲಿ ಹಸಲರಿಗೆ ಅಪಾರ ನಂಬಿಕೆ. ಗಂಡು ಹೆಣ್ಣಿನ ಜಾತಕ ಹೊಂದಾಣಿಕೆ ಇದೆಯೋ ಇಲ್ಲವೋ ಎಂದು ನೋಡುತ್ತಾರೆ.
ಸಾಮಾನ್ಯವಾಗಿ ವಿವಾಹ ಜರುಗುವುದು ಮಾರ್ಚ್, ಏಪ್ರಿಲ್, ಮತ್ತು ಮೇ ತಿಂಗಳುಗಳಲ್ಲಿ ಹಸಲರು ಆದಿತ್ಯವಾರದಂದು(ರವಿವಾರ) ವಿವಾಹ ನೆರೆವೆರಿಸುತ್ತಿರಲಿಲ್ಲ. ಇದಕ್ಕೆ ಕಾರಣ ಒಂದು ದಂತ ಕಥೆ ಇದೆ. ಹಸಲರ ಹಿರಿಯರು ಒಬ್ಬ ಜೋತಿಷ್ಯವನ್ನು ಕೇಳಿ ಶುಭ ಮೂಹೂರ್ತದಂದು ಆದಿತ್ಯವಾರ ವಿವಾಹ ನೆರೆವೇರಿಸಿದರು. ಆದರೆ ಆ ವಿವಾಹ ವಿಫಲವಾಯಿತು. ಆಗ ಅದನ್ನು ಒಂದು ಸವಾಲಾಗಿ ಸ್ವೀಕರಿಸಿ ಆದಿತ್ಯವಾರವೇ ವಿವಾಹ ನೆರೆವೇರಿಸಲು ಪ್ರಾರಂಭಿಸಿದರು.
ಹಸಲರಲ್ಲಿ ಪುನರ್ ವಿವಾಹಕ್ಕೆ ಅವಕಾಶವಿದೆ. ಗಂಡನ ಸಹೋದರರನ್ನು ವಿವಾಹವಾಗುವುದಿಲ್ಲ ಬ್ರಹ್ಮಾಚಾರಿಯೂ (ಮದುವೆಯಾಗದ ಪುರುಷ) ವಿಧವೆಯನ್ನು ವಿವಾಹವಾಗುವುದಿಲ್ಲ. ಆದರೆ ಅವನು ವಿಧವೆಯನ್ನು ಪ್ರೀತಿಸಿ ಮದುವೆಯಾಗುವುದಾದರೆ ಮೊದಲು ಅವನು ವಿವಾಹವನ್ನು ಎಕ್ಕರೆ ಗಿಡದೊಂದಿಗೆ ಮಾಡಿ ನಂತರ ವಿಧವೆಯ ಜೊತೆ ವಿವಾಹ ನೆರವೇರಿಸುವರು. ಹಸಲರಲ್ಲಿ ವಿವಾಹ ವಿಚ್ಛೇದನಕ್ಕೂ ಅವಕಾಶವಿದೆ. ವಿಚ್ಛೇದನ ಪಡೆಯುವ ತನ್ನಜಾತಿಯ ಹಿರಿಯರನ್ನು ಕರೆದು ವಿಚ್ಛೇದನಕ್ಕೆ ಕಾರಣಗಳನ್ನು ಹೇಳಿ ವಿಚ್ಛೇದನ ಮಾಡಿಕೊಳ್ಳಬಹುದು. ಅವಳೇ ವಿಚ್ಛೇದನ ಬಯಸಿದರೆ ವಿವಾಹಕ್ಕೆ ತಗುಲಿದ ವೆಚ್ಚವನ್ನು ಗಂಡನ ತಂದೆ ತಾಯಿಗಳಿಗೆ ನೀಡಬೇಕಾಗುತ್ತದೆ. ಪತಿಯಿಂದ ತಿರಸ್ಕೃತಳಾದ ಮಹಿಳೆಗೆ ಪುನರ್ ವಿವಾಹ ಮಾಡಿಕೊಳ್ಳಲು ಅವಕಾಶವಿದೆ. ಹೆಂಡತಿಯ ಸೀರೆಯ ಸೆರಗನ್ನು ಹರಿದು ಅವಳ ಹೆಸರಲ್ಲಿ ಸಂಸ್ಕಾರದ ವಿಧಿವಿಧಾನಗಳನ್ನು ಜರುಗಿಸುವುದರ ಮೂಲಕ ವಿಚ್ಛೇದನ ಜಾರಿಗೆ ಬರುತ್ತದೆ.
೫. ಮ್ಯಾಸ ಬೇಡರ ಸಮುದಾಯದಲ್ಲಿ ವೈವಾಹಿಕ ಪದ್ದತಿ
ವಿಶೇಷವಾಗಿ ಮ್ಯಾಸ ಬೇಡರಲ್ಲಿ ಪ್ರಚಲಿತವಿರುವ ಮದುವೆ ಸಂಪ್ರದಾಯಗಳು ಸಮುದಾಯದ ಬುಡಕಟ್ಟು ಅನನ್ಯತೆಯನ್ನು ಪ್ರತಿಪಾದಿಸುತ್ತದೆ. ಮುಖ್ಯವಾಗಿ ಇಲ್ಲಿ ಹೆಣ್ಣಿಗೆ ಪ್ರಾಧ್ಯಾನತೆ ಎಂಬುವುದನ್ನು ವಿಶೇಷವಾಗಿ ಗಮನಿಸಬೇಕು. ಹೆಣ್ಣಿನ ಕಡೆಯವರು ಗಂಡಿನ ಮನೆಗೆ ಬಂದು ಮದುವೆ ಮಾಡಿಕೊಳ್ಳುವಂತೆ ಕೇಳುವುದು ಈಗಿರುವ ಕ್ರಮ. ಹಾಗೆಯೇ ಹೆಣ್ಣಿನ ಕಡೆಯವರು ವರದಕ್ಷಣೆ ಕೊಡಬೇಕಾದುದು ಒಂದು ದೊಡ್ಡ ಸಾಮಾಜಿಕ ಸಮಸ್ಯೆಯಾಗಿದೆ. ಆದರೆ ಈಗಲೂ ಬೇಡರ ಕೆಲವು ಗುಂಪುಗಳಲ್ಲಿ ಇದಕ್ಕೆ ತದ್ವಿರುದ್ದ ವಾದ ಸಂಗತಿಗಳಿವೆ. ಹೆಣ್ಣಿದ್ದ ಮನೆಗೆ ಗಂಡಿನ ಕಡೆಯವರು ಔಪಚಾರಿಕವಾಗಿ ಹಾಗೂ ಅನೌಪಚಾರಿಕವಾಗಿ ಮೊದಲು ತೆರಳಿ ಹೆಣ್ಣು ಕೇಳುವ ಕ್ರಮವಿದೆ. ವರದಕ್ಷಣೆ  ಈಗಿಗ ಸ್ವಲ್ಪ ಪ್ರಮಾಣದಲ್ಲಿ ಚಾಲ್ತಿಗೆ ಬಂದಿದ್ದರೂ ವಧುದಕ್ಷಣೆ ಕೊಡುವ ಪದ್ಧತಿ ಕಡ್ಡಾಯವಾಗಿದೆ. “ಸುಖಮಂಚಿ” ಎನ್ನುವ ಹೆಸರಿನಲ್ಲಿ ಗಂಡಿನ ಕಡೆಯವರು ಒಂದಿಷ್ಟು ಧಾನ್ಯವನ್ನು ಊರಿನ ಹಿರಿಯ ಸಮ್ಮುಖದಲ್ಲಿ ಹೆಣ್ಣಿನ ಕಡೆಯವರಿಗೆ ಅಳೆದು ಕೊಡುವುದು ಒಂದು ಸಂಪ್ರದಾಯ.
‘ಮುಂಜಿ’ ಮ್ಯಾಸ ಬೇಡರ ಮದುವೆ ಸಂಪ್ರದಾಯಗಳ ಮತ್ತೊಂದು ವಿಶೇಷ ‘ಮುಂಜಿ’ ಎನ್ನುವ ಈ ಸಂಪ್ರದಾಯವನ್ನು ಥರ್ಸ್ಟನ್ ಮೊದಲಾದ ಆರಂಭಿಕ ಅಧ್ಯಯನಕಾರರು ಮುಸ್ಲಿಂ ಸಮಾಜಗಳಲ್ಲಿ ಪ್ರಚಲಿತವಿರುವ ‘ಮುಂಜಿ ಮಾಡಿಸುವ’ ಪದ್ದತಿಯೊಡನೆ ನಂಟು ಕಲ್ಪಿಸಿದ್ದಾರೆ. ಆದರೆ ಈಗಿರುವ ಕ್ರಮದಲ್ಲಿ ಅಂಥಹ ಯಾವ ಅಂಶವು ಕಂಡು ಬರುವುದಿಲ್ಲ ಮದುವೆಗೆ ಗಂಡನ್ನು ಸಿದ್ದ ಮಾಡುವ ಕ್ರಮ ಇದಾಗಿದೆ. ಮದುವೆಯ ಮೊದಲ ಶಾಸ್ತ್ರದ ಮುನ್ನದಿನ ರಾತ್ರಿ ಮದುವೆಯ ಗಂಡಿಗೆ ದೇವರ ನೀರು ಹಾಕಿಸಿ ಕೊಂಡು ವಿಶಿಷ್ಟ ವೇಷದಲ್ಲಿ (ಬರಿ ಮೈ, ಒಂದು ಚಡ್ಡಿ ಧರಿಸಿ ಮೈಗೆ ಒಂದು ಕಂಬಳಿ ಕೋರಿಹೊದ್ದು ಕೈಯಲ್ಲಿ ಕವೆಕಟ್ಟಿಗೆ ಎಲೆ ಅಡಿಕೆ ಬಿಡಿ,  ಗಂಟು ಕಟ್ಟಿರುತ್ತಾರೆ) ಊರ ಹೊರಗೆ ಹೋಗುತ್ತಾರೆ. ಮರು ದಿನ ಬೆಳಿಗ್ಗೆ ನೆಂಟರಿಸ್ಟರು ವಸುಗೆ ರೂಪದಲ್ಲಿ ತಿಂಡಿ, ತಿನಿಸುಗಳನ್ನು ಒಯ್ದು ಕೊಡುತ್ತಾರೆ. ಹೀಗೆ ಸಂಗ್ರಹವಾದ ತಿನಿಸುಗಳನ್ನು ಬೇರೆ ಯಾರು ತಿನ್ನುವುದಿಲ್ಲ. ದಿನ ಊರಿಂದ ಹೊರಗೆ ಬರುತ್ತಿದ್ದ ಮದುವೆಯ ಗಂಡುಗಳು ಕಾಡಲ್ಲಿ ಬೇಟಿಯಾಡಿ ಮಂಸ ಮತ್ತಿತ್ತರ ವಸ್ತುಗಳನ್ನು ಸಂಪಾದಿಸಿ ತಿನ್ನುತ್ತಿದ್ದರಂತೆ ಅಂದು ಸಯಂಕಾಲ ಸ್ನಾನ ಮಾಡಿ ಶುದ್ಧರಾಗುತ್ತಾರೆ. ಈ ಹಿಂದೆ ಮದುವೆಯ ಋತುಮತಿ ಹೆಣ್ಣುಗಳನ್ನು ಗುಡಿಸಲಿಗೆ ಕೂರಿಸಿ ಒಳಗೆ ಕರೆದುಕೊಳ್ಳುವಾಗ ಮಾಡುವ ಕ್ರಮವನ್ನೇ ಇವರಿಗೂ ಅನುಸರಿಸಿ ಮನೆಯ ಒಳಗೆ ಕರೆದುಕೊಳ್ಳುತ್ತಾರೆ.
ಉಪಸಂಹಾರ
ಬುಡಕಟ್ಟು ಜನಾಂಗಗಳಲ್ಲಿ ವಿವಾಹ ಒಳಪಂಗಡ ಹಾಗೂ ಪಂಗಡ ವಿವಾಹ ನಿಯಮಗಳನ್ನು ಆದಿವಾಸಿಗಳು ಅನುಸರಿಸುವರು. ಸಾಮಾನ್ಯವಾಗಿ ತನ್ನ ಗುಂಪಿನಲ್ಲಿ ವಿವಾಹವಾಗುವುದಾದರೂ ಅದು ರಕ್ತ ಸಂಬಂಧದ ವ್ಯಾಪ್ತಿಯಿಂದ ಹೊರಗಿರುತ್ತದೆ.
ಭಾರತ ಬುಡಕಟ್ಟು ಜನಾಂಗಗಳಲ್ಲಿ ಏಕೆ ಪತ್ನಿತ್ವ ಬಹುಪತ್ನಿತ್ವ ಹಾಗೂ ಬಹುಪತ್ನಿತ್ವಗಳು ಆಚರಣೆಯಲ್ಲಿ ಕಂಡು ಬಂದಿದೆ. ಆಧುನಿಕ ನಾಗರಿಕತೆ ಜನಾಂಗದ ಪ್ರಭಾವದಿಂದ ಅವರ ವೈವಾಹಿಕ ಜೀವನಗಳಲ್ಲಿ ಬದಲಾವಣೆಗಳನ್ನು ನೋಡಬಹುದಾಗಿದೆ. ತಮ್ಮದೆಯಾದ ಆಚಾರ ವಿಚಾರಗಳ ನಡುವೆಯೇ ಆಧುನಿಕತೆ ಪರಿವರ್ತನಾ ಶೀಲತೆ ಕ್ರಮೇಣವಾಗಿ ನಡೆಯುತ್ತಲಿವೆ.
ಆಧುನಿಕರಲ್ಲಿರುವಂತೆ ಅವರಲ್ಲಿಯೂ ವಿವಾಹ ವಿಚ್ಛೇದ, ವಿಧವಾವಿವಾಹ ಮತ್ತು ಪುನರ್ವಿವಾಹಗಳಿಗೆ ಅವಕಾಶವಿರುತ್ತದೆ. ಕೆಲವಡೆ ಅಪ್ರಕಟವಾಗಿ ನಡೆಯುವುದು. ವಿವಾಹವು ಆದಿವಾಸಿಗಳಲ್ಲಿ ಒಂದು ಸ್ಥಾಪಿತ ಸಂಸ್ಥೆಯಾಗಿದ್ದು ವ್ಯಕ್ತಿಗತ ಪ್ರಾಮುಖ್ಯತೆಯೊಂದಿಗೆ ಸಾಮಾಜಿಕ ಮಹತ್ವವನ್ನು ಪಡೆದುಕೊಂಡಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೧. ಬುಡಕಟ್ಟುಗಳು ಮತ್ತು ಆಧುನಿಕ ಜಗತ್ತು
ಇಂದಿನ ಆಧುನಿಕ ಯುಗದಲ್ಲಿ ಎಷ್ಟೋ ಬುಡಕಟ್ಟುಗಳು ಆರ್ಥಿಕವಾಗಿ ಸಾಮಾಜಿಕವಾಗಿ, ಶೈಕ್ಷಣಿಕವಾಗಿ ಮತ್ತು ರಾಜಕೀಯವಾಗಿ ತಮ್ಮನ್ನು ಮುನ್ನೆಡೆಗೆ ತಂದುಕೊಳ್ಳಲು ಪರದಾಡುತ್ತಿವೆ. ಬುಡಕಟ್ಟುಗಳ ವೇಷಭೂಷಣ, ವ್ಯವಸಾಯ ಉಪಕರಣ, ಮನೆ ಆಚರಣೆಗಳು, ಆಹಾರಪದ್ದತಿಗಳಲ್ಲಿ ಮದುವೆ ಸಂಪ್ರದಾಯಗಳಲ್ಲಿ ಹಲವಾರು ಬದಲಾವಣೆಗಳು ನಡೆಯುತ್ತಾ ಬಂದಿವೆ, ಬುಡಕಟ್ಟುಗಳು ವಾಸಿಸುವ ಓಣಿಗಳಲ್ಲಿ ಕೇರಿಗಳಲ್ಲಿ, ಗುಡ್ಡಗಾಡುಗಳಲ್ಲಿ, ಬದಲಾವಣೆಯ ಗಾಳಿಬೀಸಿ ಅಂತರಂಗದಲ್ಲಿ, ಆಲೋಚನೆಗಳಲ್ಲಿ ನೀತಿ ಪ್ರಜ್ಞೆಯಲ್ಲಿ ಬದಲಾವಣೆಗಳು ಆಗುತ್ತಿವೆ. ಈ ಬದಲಾವಣೆಗಳಿಗೆ ಬಹುಮುಖ್ಯ ಕಾರಣ ಆಧುನಿಕತೆ ಮತ್ತು ಅದರಿಂದ ಪ್ರಸರಣಗೊಂಡ ನಗರೀಕರಣ.  ನಗರೀಕರಣವು  ಪ್ರಪಂಚದ ಯಾವುದೇ ಭಾಗದಲ್ಲಿ ಆಗುತ್ತಿದ್ದರೂ ಅದು ಅಲ್ಲಿನ ಸಾಮಾಜಿಕ ರಾಜಕೀಯ ಆರ್ಥಿಕ, ಭೌಗೋಳಿಕ ಮತ್ತು ಧಾರ್ಮಿಕ ಅಂಗಗಳಿಂದ ಪ್ರೇರಣೆಗೊಂಡಿರುತ್ತದೆ. ನಗರೀಕರಣದಲ್ಲಿ ಅಸ್ತವ್ಯೆಸ್ತತೆಗಳು ಅಸಮಾತೋಲನಗಳು, ಸಹಜವಾಗಿದ್ದರೂ ನಮಗೆ ಗಾಬರಿಯನ್ನು ಹುಟ್ಟಿಸುತ್ತದೆ ಅತೀರೇಕದ ನಗರೀಕರಣ ಅಂದರೆ ಸಾಕಷ್ಟು, ಪೌರ ಸೌಲಭ್ಯಗಳಿಲ್ಲದೇ ಒಂದೇ ಸಮನೇ ಜನಸಂಖ್ಯೆ ಬೆಳೆಯುವುದು ಮತ್ತು ಆರೆನಗರೀಕರಣ ಅಂದರೆ ಸುತ್ತಲಿನ ಪ್ರದೇಶಗಳಲ್ಲಿ ಭೂಮಿಯನ್ನು ಕೃಷಿಯೇತರ ಕಾರಣಗಳಿಗೆ ಬಳಸುವುದು ಎಂದೇ ಅರ್ಥ.
ನಗರ ಜೀವನವು ತನ್ನೆಲ್ಲಾ ಸ್ವಾರಸ್ಯವನ್ನು ಕಳೆದುಕೊಳ್ಳುತ್ತದೆ ಅದು ನಕ್ಷತ್ರಗಳೇ ಇಲ್ಲದ ಆಕಾಶದಂತೆ ವಾಸ್ತುವೇ ಇಲ್ಲದ ಕಟ್ಟಡದಂತೆ, ರುಚಿಯಿಲ್ಲದ ಅಡುಗೆಯಂತೆ, ಸಂತೋಷವೇ ಇಲ್ಲದ ಸಂತೋಷಕೂಟದಂತೆ ಆಗುತ್ತದೆ. ನಗರಗಳ ಸ್ವರೂಪದಲ್ಲಾಗುವ ಬದಲಾವಣೆ ಜನಸಂಖ್ಯೆಯ ಒತ್ತಡ, ಬಡತನ, ನಿರುದ್ಯೋಗ, ಪರಿಸರ ಮಾಲಿನ್ಯ ಇವೇ ಮುಂತಾದ ಕಾರಣಗಳಿಂದಾಗಿ ಅಂಗವೈಕಲ್ಯ ಗೊಂಡ ಸಮಾಜದ ಸೃಷ್ಟಿಯಾಗುತ್ತದೆ. ಇತಿಹಾಸದಲ್ಲಿ ನಗರಗಳ ಬಗ್ಗೆ ನಾವು ಅಧ್ಯಯನ ಮಾಡುವಾಗ ನಗರೀಕರಣ ನಗರತ್ವ, ಔದ್ಯೋಗಿಕರಣ, ನಗರ ಸಮಾಜ, ನಗರಸಂಸ್ಕೃತಿ, ನಗರಾಡಳಿತ, ನಗರ ಯೋಜನೆ, ಕಾರ್ಮಿಕ ಸಮಸ್ಯೆಗಳು ಮುಂತಾದ ಅನೇಕ ವಿಷಯಗಳ ಬಗ್ಗೆ ಚರ್ಚಿಸ ಬೇಕಾಗುತ್ತದಷ್ಟೇ. ವಿಶ್ವ ವಿದ್ಯಾಲಯಗಳು, ನಗರ ಯೋಜನಾ ಪ್ರಾಧಿಕಾರಗಳು ನಗರಗಳ ಬಗ್ಗೆ ಸಂಶೋಧನಾತ್ಮಕ ಸಮೀಕ್ಷೆಗಳನ್ನು ಕೈಗೊಂಡು ನಗರಗಳ ಸಮಸ್ಯೆಗಳನ್ನು ಪರಿಹರಿಸದಿದ್ದರ ಶಾಂತಿಸುಭದ್ರತೆ, ನಿಶ್ಚಿತತೆಯ ಅನಿಸಿಕೆ, ಸುವ್ಯವಸ್ಥೆ ನೆಲೆಗೊಳ್ಳಲಾರದು. ನಗರಗಳಲ್ಲಿ ಸಂಘಟನೆ, ವಿಘಟನೆ, ಸಂಘರ್ಷ ಮತ್ತು ಹೊಂದಾಣಿಕೆಗಳು ಸರ್ವೇಸಾಮಾನ್ಯವಾಗಿದ್ದರೂ ಇವು ನಗರಗಳ ಸ್ವರೂಪವನ್ನೇ ಬದಲಾಯಿಸಬಲ್ಲವು. ನಗರಗಳು ನಿತ್ಯ ಪರಿವರ್ತನೆಗೆ ಒಳಗಾಗುವುದರಿಂದ ನಗರ ಜೀವನದಲ್ಲಿ ಮಹತ್ತರವಾದ ಬದಲಾವಣೆಗಳು ಕಾಣಿಸಿಕೊಳ್ಳುತ್ತವೆ. ಆದರೆ ನಗರಗಳನ್ನು ತನ್ನ ಪಾಡಿಗೆ ತಾನು ಬೆಳೆಯಲು ಬಿಟ್ಟರೆ ಅದು ಅಸ್ತವ್ಯಸ್ತ ರೀತಿಯಲ್ಲಿ ಬೆಳೆಯಬಹುದು. ಇದಕ್ಕೆ ಬಹಳದೂರದ ಉದಾಹರಣೆಯನ್ನು ಹೇಳಬೇಕಾಗಿಲ್ಲ. ಭಾರತದ, ಮುಂಬಯಿ, ಬೆಂಗಳೂರು, ಕಲ್ಕತ್ತ, ದೆಹಲಿಗಳು ಅಮೇರಿಕಾದ ಸ್ಯಾನ್ ಪ್ರಾನ್ಸಿಸ್ಕೋ, ರಷ್ಯದ ಲೇನಿನ್‌ಗ್ರಾಡ್ ಇಂಥವೇ ಹಲವಾರು ನಗರಗಳು ಉದಾಹರಣೆಗಳಾಗಿ ನಮ್ಮ ಮುಂದಿವೆ. ನಗರಗಳನ್ನು ಅಪೇಕ್ಷಿತ ರೀತಿಯಲ್ಲಿ ಯೋಜನಾಬದ್ದವಾಗಿ ನಿಯಂತ್ರಿಸುವ  ಅವಶ್ಯಕತೆ ಇದೆ. ನಗರದ ದೀರ್ಘ ಕಾಲಿನ ಬೆಳವಣಿಗೆಯನ್ನು ಗಮನದಲ್ಲಿರಿಸಿಕೊಂಡು ದೂರದೃಷ್ಟಿಯ ಆಲೋಚನೆಯಿಂದ ಕೂಡಿದ ಯೋಜನೆಗಳನ್ನು ರೂಪಿಸಬೇಕಾಗುತ್ತದೆ. ಈ ಹೊತ್ತು ಇದು ಅನಿವಾರ್ಯ ಮಾತ್ರವಲ್ಲ ಅಗತ್ಯ ಕೂಡಾ.
ನಮ್ಮ ನಾಡು ವೈವಿದ್ಯಮಯವಾದ, ಬಹು ಸಂಸ್ಕೃತಿಯಿಂದ ಕೂಡಿದ ವಿಶಿಷ್ಟ ನಾಡಾಗಿದೆ. ಇಲ್ಲಿ ಹಲವಾರು ಬುಡಕಟ್ಟುಗಳು, ಜಾತಿ, ಉಪಜಾತಿಗಳು ಕಂಡು ಬರುತ್ತಿವೆ. ಈ ನಾಡಿನಲ್ಲಿ ಜಾತಿಯ ಬೇರುಗಳು ಆಳವಾಗಿ ಊರಲ್ಪಟ್ಟಿವೆ. ಅಲ್ಲದೇ ಈ ಜಾತಿ ಪದ್ದತಿಯು ಶ್ರೇಣಿ ವ್ಯವಸ್ಥೆಯಲ್ಲಿ ಕಂಡು ಬರುತ್ತಿದೆ. ಇದು ಹಲವಾರು ಬುಡಕಟ್ಟುಗಳ ಊಟೋಪಚಾರಗಳ ಮೇಲೆ, ವೃತ್ತಿಗಳ ಮೇಲೆ ವಿವಾಹದ ಮೇಲೆ ಉಡುಗೆಯ ಮೇಲೆ ಹಲವಾರು ಸಂದರ್ಭಗಳನ್ನು ರೂಪಿಸಿಕೊಂಡು ಅಥವಾ ಹೇರಿಕೊಂಡು ಬಂದಿವೆ. ಇಂತಹ ಜಾತಿಗಳೊಂದಿಗೆ ಅಚಿಟಿ ಕೊಂಡುಬಂದಿರುವ ಮೇಲು-ಕೀಳು, ಶ್ರೇಷ್ಠ-ಕನಿಷ್ಠ ಕಪ್ಪು-ಬಳಿ ಉಚ್ಚ ನೀಚ, ಮೇಲ್ವರ್ಗ ಕೆಳವರ್ಗ ಹೀಗೆ ತಾರತಮ್ಯಗಳು ಸೇರಿ ಕೊಂಡು ಸಾಗುತ್ತಿವೆ. ಪ್ರಾರಂಭದಲ್ಲಿ ಕೆಲ ಬುಡಕಟ್ಟುಗಳು ಗುಡ್ಡ-ಗಾಡು ಪ್ರದೇಶಗಳಲ್ಲಿ ವಾಸವಾಗಿದ್ದು, ಗೆಡ್ಡೆ-ಗೆಣಸುಗಳನ್ನು ತಿಂದುಕೊಂಡು ಜೀವನ ಸಾಗಿಸುತ್ತಿದ್ದರೆಂಬುದರಲ್ಲಿ ಎರಡು ಮಾತಿಲ್ಲ. ಉದಾ:- ಬೇಡ ಸಮುದಾಯವು ಈ ನಾಡಿನ ಪ್ರಾಚೀನ ಸಮುದಾಯಗಳಲ್ಲಿ ಪ್ರಮುಖವಾದ ಪುರಾತನ ಸಮುದಾಯವಾಗಿದೆ. ಇದರ ಮೂಲವೃತ್ತಿಯು ಕೋಟೆಗಳನ್ನು ಕಟ್ಟುವುದು. ಪಶುಪಾಲನೆ ಮತ್ತು ಬೇಟೆಯಾಡುವುದು ಆಗಿದ್ದಿತು. ಅಲ್ಲದೇ ಪಾಳೆಗಾರಿಕೆಯಂತಹ ಸಂದರ್ಭದಲ್ಲಿ ರಾಜ ಮಹಾರಾಜರುಗಳ ಕೈಯಲ್ಲಿ ಸೇವಕರಾಗಿ ಸೈನಿಕರಾಗಿ ಅವರುಗಳ ರಕ್ಷಣೆಗೆಂದು ತಮ್ಮ ಪ್ರಾಣವನ್ನು ಲೆಕ್ಕಿಸದೇ ಹೋರಾಡುವಂತಹ ಸಂದರ್ಭಗಳು ಬಂದು ಹೋಗಿದೆ. ಇವರುಗಳು, ರಾಜರುಗಳು ಕೊಡುವಂತಹ ಅಷ್ಟು ಇಷ್ಟು ಸವಲತ್ತನೇ ಮಹಾಪ್ರಸಾದವೆಂದು ತಿಳಿದು  ತೃಪ್ತರಾಗಿದ್ದರು ಎನಿಸುತ್ತದೆ. ಒಂದು ಕಡೆ ಬೇಟೆಯಾಡಿಕೊಂಡು ಕಾಡು ಮೇಡು ಅಲೆದಾಡುತ್ತಾ ತಮ್ಮ ಉಪಜೀವನವನ್ನು ನಡೆಸುತ್ತಾ ಮತ್ತೊಂದೆಡೆ ರಾಜರುಗಳ ಆಳುಗಳಾಗಿ ಕೆಲಸಗಳನ್ನು ಮಾಡಿಕೊಂಡು ಬಂದಿದ್ದಾರೆ. ಇವರುಗಳಿಗೆ ಅವರದೇ ಆದಂತಹ ಭೂಒಡೆತನವಾಗಲಿ, ಸಂಪತ್ತಾಗಲಿ ಇರಲಿಲ್ಲ. ಇಂತಹ ಅನೇಕ ಕರ್ನಾಟಕದ ಬುಡಕಟ್ಟು ಸಮುದಾಯಗಳು ಆಧುನಿಕ ಜಗತ್ತಿನ ಇಂಥ ಸಂದರ್ಭದಲ್ಲಿ ತಮ್ಮ ಮೂಲಸಂಸ್ಕೃತಿಯನ್ನು ಕಾಪಾಡಿಕೊಂಡು ಆಧುನಿಕ ಜೀವನವನ್ನು ತಮ್ಮ ಮೇಲೆ ರೂಢಿಸಿಕೊಳ್ಳಬೇಕಾದ ಅನಿವಾರ್ಯತೆ ಅವರ ಸಂಚಕಾರಕ್ಕೆ ಕಾರಣವಾಗಿದೆ.
ಬಾಷೆ, ಭಾವನೆಗಳನ್ನು ವ್ಯಕ್ತಪಡಿಸುವ ಮಾಧ್ಯಮ. ತಾನು ವಾಸಿಸುವ ನಾಡಿನ ಬಗ್ಗೆ ಆಡುವ ಭಾಷೆಯ ಬಗ್ಗೆ ಅಪಾರ ಪ್ರೀತಿ ಅಭಿಮಾನ ಮೂಡುತ್ತದೆ. ನನ್ನ ಮಾತೃಭೂಮಿ, ಮಾತೃಭಾಷೆಯ ಬಗ್ಗೆ ಎಷ್ಟೇ ಅಭಿಮಾನ ಹೊಂದಿದ್ದರೂ ಬೇರೆಯವರ ಭಾಷೆ ಆಚಾರ ಪರರ ಸಂಸ್ಕೃತಿಯನ್ನು ಅರ್ಥಮಾಡಿಕೊಂಡು ಅವರೊಡನೆ ಸುಮಧುರವಾದ ಬಾಂಧವ್ಯವನ್ನು ಹೊಂದಬೇಕಾದ ಅವಶ್ಯಕತೆ ಇಂದು ಹೆಚ್ಚಾಗಿದೆ.
ಬೇಡ ಸಮುದಾಯಗಳಲ್ಲಿ ಹಲವಾರು ನಂಬಿಕೆ, ವಿಧಿ-ನಿಷೇಧಗಳು ಮತ್ತು ನ್ಯಾಯ ಪದ್ದತಿಗಳು ಅಸ್ತಿತ್ವದಲ್ಲಿದ್ದವು. ಈಗ ಬಹುತೇಕ ಪದ್ದತಿ ನಂಬಿಕೆಗಳು ಈ ಆಧುನಿಕತೆಯ ಜಾಗತೀಕರಣದ ಪ್ರಭಾವಕ್ಕೆ ಸಿಕ್ಕಿ ಕಣ್ಮರೆಯಾಗುತ್ತಿವೆ. ಗ್ರಾಮಗಳ ಸಾಮರಸ್ಯ ಮಾನವೀಯತೆ ಅತಃಕರಣ ಮತ್ತು ಸಮಾನತೆಯ ಮೌಲ್ಯಗಳು ಇಲ್ಲವಾಗುತ್ತಾ ದಿನನಿತ್ಯದ ಬದುಕಿನಲ್ಲಿ ಆತಂಕ ತಲ್ಲಣಗಳನ್ನು ತಂದೊಡ್ಡಿವೆ. ಹಿರಿಯರು ನೀಡಿದ ಸಲಹೆ ಹಿತನುಡಿಗಳಿಗೆ ಆಧುನಿಕ ಯುವಕರು ಮೂಗು ಮುರಿಯುತ್ತಿದ್ದಾರೆ. ಕುಡಿತ ಮಟ್ಕಾಗಳಿಂದ ಹಳ್ಳಿಗಳು ನಾಶದ ಅಂಚಿನಲ್ಲಿ ಸಾಗುತ್ತಿವೆ ಇಂಥ ಸಂದರ್ಭದಲ್ಲಿ ಹಳ್ಳಿಗಳಲ್ಲಿ ಜಾನಪದ ನೆಲೆಯಲ್ಲಿ ಕಂಡುಬರುವ ಕ್ರೀಡೆ ಸಂಸ್ಕೃತಿ ನಂಬಿಕೆ, ನಿಯಮ ವಿಧಿ ನಿಷೇಧಿಗಳಿಗೆ ತಮ್ಮನ್ನು ತೆರೆದುಕೊಂಡು ಪುನರ್ ಜೀವನಗೊಳಿಸಬೇಕಾಗಿದೆ. ಹಳ್ಳಿಗಳಲ್ಲಿ ಇಲ್ಲದಿದ್ದರೆ ಸಮಸ್ಯೆಗಳು ಸರಮಾಲೆಗೆ ಎದುರಾಗಿ ಬದುಕು ದುಸ್ತರವಾಗುತ್ತದೆ. ಜನಪದ ಆಟಗಳು ಕೇವಲ ಮನರಂಜನೆಗೆ ಸೀಮಿತವಾಗದೆ ಸಮಾಜದೊಳಗಿನ ಏರುಪೇರುಗಳನ್ನು ಸರಿಪಡಿಸುವಲ್ಲಿ ಪ್ರಮುಖ ಪಾತ್ರ ನಿರ್ವಹಿಸುತ್ತವೆ. ಹಬ್ಬ ಹರಿದಿನ ಜಾತ್ರೆ ಉತ್ಸವಗಳು ಕೂಡ ಬುಡಕಟ್ಟು ಜನರ ಪಾಲಿಗೆ ಹರ್ಷದಾಯಕವಾಗಿವೆ. ನಗರಮಟ್ಟದ ಜನರ ಪಾಲಿಗೆ ಕೇವಲ ನಾಮಕಾವಸ್ತೆಯಾಗಿದ್ದರೂ ಬುಡಕಟ್ಟು ಜನರು ಇಂದಿಗೂ ಅವುಗಳನ್ನು ಶ್ರದ್ದೆಯಿಂದ, ಭಯ ಭಕ್ತಿಯಿಂದ ಆಚರಿಸಿಕೊಳ್ಳುತ್ತಾ ಬರುತ್ತಿರುವುದನ್ನು ಕಾಣಬಹುದಾಗಿದೆ. ಪ್ರೀತಿಸುವವರು ಜಾತ್ರೆಯಲ್ಲಿ ತಿಂಡಿ ತಿನಿಸುಗಳನ್ನು ಖರೀದಿಸಿ ತಮ್ಮ ಪ್ರಿಯತಮೆಗೆ ತಿಳಿಸುವುದರ ಕುರಿತು ಸೊಗಸಾದ ಒಂದು ತ್ರಿಪದಿ ಹೀಗಿದೆ.
‘ಹುಡುಗೀಯ ಕರಕೊಂಡು ಹುಡುಗ ಜಾತ್ರೆಗೆ ಹೋದ |
ಹುರುಗಡಲೆ ಬೆಲ್ಲ ಮಡಲಲ್ಲಿ ಕಟ್ಕೊಂಡ |
ಹುಡುಗೀಯ ಕೈಗೆ ಬಳೆಯಿಟ್ಟ |
ಎನ್ನುವ ಈ ಸೋಗಸಾದ ತ್ರಿಪದಿಗಳು ಜಾನಪದ ಜಗತ್ತಿನಲ್ಲಿ ಬದುಕಿಗೆ ಒಂದು ಅರ್ಥವನ್ನು ಕಲ್ಪಿಸಿವೆ. ಇಂದು ಜೀವನವೇ ಒಂದು ಅರ್ಥವನ್ನು ಕಳೆದುಕೊಳ್ಳುವ ಮಟ್ಟಕ್ಕೆ ಬಂದು ನಿಂತಿದೆ. “ಆಧುನೀಕರಣ ಗ್ರಾಮಗಳನ್ನು ಪ್ರವೇಶಿಸುವುದು ಮೇಲು ನೋಟಕ್ಕೆ ಕಾಣುವಂತಹದ್ದು ಆದರೂ ಅಲ್ಲಿ ಗುಪ್ತವಾಗಿ ಗಟ್ಟಿಯಾಗಿ ಪ್ರಾಚೀನ ಪರಂಪರೆ ಹುಡುಗಿದೆ. ಪಟ್ಟಣದಷ್ಟು ಬೇಗ ಗ್ರಾಮಗಳು ಪ್ರಾಚೀನ ಪರಂಪರೆಯನ್ನು ಬಿಟ್ಟು ಕೊಡಲಾರವು.” ಎನ್ನುವ ಡಾ.ಎಂ. ಚಿದಾನಂದ ಮೂರ್ತಿಯವರ ಹೇಳಿಕೆಯಂತೆ ನಮ್ಮ ಕರ್ನಾಟಕದ ಬುಡಕಟ್ಟುಗಳು ಸಹಬಾಹ್ಯವಾಗಿ ಎಷ್ಟೇ ಬದಲಾವಣೆಗಳನ್ನು ಹೊಂದಿದರೂ ಆಂತರಿಕವಾಗಿ ತಮ್ಮ ಪರಂಪರೆಯನ್ನು ಉಳಿಸಿಕೊಂಡು ಬಂದಿವೆ.
ಮೂಲದಲ್ಲಿ ಬುಡಕಟ್ಟುಗಳು ತಮ್ಮ ಆಹಾರಕ್ಕಾಗಿ ರಾಗಿಮುದ್ದೆ, ಜೋಳದ ರೊಟ್ಟಿ, ಜೋಳದ ರೊಟ್ಟಿ, ಜೋಳದ ಮುದ್ದೆ, ಗುರಾಳುಚೆಟ್ನಿ, ಹುಂಚಿಕಾಯಿಚೆಟ್ನಿ, ಸುಟ್ಟ ಬದನೆಕಾಯಿ ತಂಬ್ಳಿ, ನವಣಕ್ಕಿ ಅನ್ನ ಮೊಸರು, ಮಜ್ಜಿಗೆ ಇತ್ಯಾದಿಗಳನ್ನು ಊಟ ಮಾಡುತ್ತಿದ್ದರು. ಆದರೆ ಇಂದು ಈ ಆಹಾರ ಪದ್ದತಿಯಲ್ಲಿ ಸಂಪೂರ್ಣವಾಗಿ ಬದಲಾವಣೆಯನ್ನು ಕಾಣಬಹುದಾಗಿದೆ. ಮುದ್ದೆ ತೊಟ್ಟು, ರೊಟ್ಟಿ, ಹಲಗೆ ಶ್ಯಾವಿಗೆ ಮಣಿ ಇವೆಲ್ಲ ಬಳಕೆಯಿಲ್ಲದೆ ಮೂಲೆಗುಂಪಾಗಿವೆ. ಹಿಂದೆ ಬುಡಕಟ್ಟುಗಳ ಮನೆಗಳಲ್ಲಿ ಮಣ್ಣಿನ ಮಡಿಕೆ, ಕುಡಿಕೆ, ಪಡುಗ, ಹಿತ್ತಾಳೆ, ರಾಗಿ ಅಥವಾ ತಾಮ್ರದ ಕೊಡ, ಹಂಡೇವುಗಳ ಬಳಕೆ ಹೆಚ್ಚಾಗಿದ್ದಿತು. ಆದರೆ ಇಂದು ನೀರಿಗಾಗಿ ಮಣ್ಣಿನ ಪಡುಗದ ಬದಲಾಗಿ ಪ್ಲಾಸ್ಟಿಕ್ ಕೊಡಗಳ ವಸ್ತುಗಳ ಬಳಕೆ ಹೆಚ್ಚಾಗುತ್ತಿವೆ. ಇತ್ತೀಚೆಗೆ ಆಧುನಿಕತೆಯಿಂದಾಗಿ ಅಡುಗೆ ಮನೆಯಲ್ಲಿಯ ಪಾತ್ರೆಗಳಲ್ಲೂ ಕೂಡ ಬದಲಾವಣೆಗಳಾಗಿವೆ. ಕೆಲ ಬುಡಕಟ್ಟುಗಳು ತಮ್ಮ ಆರ್ಥಿಕ ಪರಿಸ್ಥಿತಿಗೆ ತಕ್ಕಂತೆ ಪಾತ್ರೆಗಳನ್ನು ಬಳಸುತ್ತಿದ್ದಾರೆ. ಆದರೆ ಕಡಿಮೆ ಹಣದಲ್ಲಿ ದೊರೆಯುವ ಈ ಪ್ಲಾಸ್ಟಿಕ್ ಸಾಮಾನ್ಯವಾಗಿ ಕಂಡು ಬರುತ್ತಿವೆ. ಪ್ಲಾಸ್ಟಿಕ್ ಬಳಕೆ ಆರೋಗ್ಯಕ್ಕೆ ಹಿತಕರವಲ್ಲವೆಂಬುದು ಪ್ರಜ್ಞಾವಂತರನೇಕರಿಗೆ ಗೊತ್ತಿದ್ದರೂ ಅನಿವಾರ್ಯ ವೆಂಬಂತೆ ಬುಡಕಟ್ಟುಗಳಲ್ಲಿ ಪ್ಲಾಸ್ಟಿಕ್ ವಸ್ತುಗಳು ಬಳಕೆಯಾಗುತ್ತಿವೆ.
ಈ ಮೊದಲು ಪಶುಪಾಲನೆ ಬುಡಕಟ್ಟುಗಳಾದ ಬೇಡ, ಜೇನುಕುರುಬ, ಕಾಡು ಕುರುಬ, ಗೊಲ್ಲ, ಹಾಲಕ್ಕಿ, ಒಕ್ಕಲಿಗರು ಹಕ್ಕಿಪಿಕ್ಕಿ ಜನಾಂಗಗಳಲ್ಲಿ ಹೆಚ್ಚಾಗಿತ್ತು. ಯತೇಚ್ಚವಾಗಿ ಮೊಸರು, ನಜ್ಜಿಗೆ, ಬೆಣ್ಣೆ, ತುಪ್ಪ ಅವರಲ್ಲಿ ಸಿಗುತ್ತಿತ್ತು. ಆದರೆ ಇಂದು ಹೈನುಗಾರಿಕೆಯೇ ಸಂಪೂರ್ಣವಾಗಿ ನಿಲ್ಲುವ ಸ್ಥಿತಿಗೆ ಬಂದು ನಿಂತಿದೆ. ಮಜ್ಜಿಗೆ ಕಡಗೋಲು. ಮಜ್ಜಿಗೆ ಪಡುಗದಂತಹ ವಸ್ತುಗಳು ಮೂಲೆಗುಂಪಾಗಿವೆ. ಜವಾರಿ ಕೋಳಿ ಸಾಕಾಣಿಕೆ ಕೂಡ ಇವರಿಗೆ ಒಂದು ಉದ್ಯೋಗವಾಗಿತ್ತು. ಆದರೆ ಅದು ಕೂಡ ಇಂದು ನಿಂತು ಹೋಗಿದೆ. ಬುಡಕಟ್ಟುಗಳಲ್ಲಿ ಬೆರಳೆಣಿಕೆಯ ಸ್ಥಿತಿವಂತರು ಮಾತ್ರ ಸ್ನಾನದ ಕೋಣೆ ಹಾಗೂ ಪಾಯಿಖಾನೆ ಕೋಣೆಗಳನ್ನು ಕಟ್ಟಿಸಿಕೊಂಡಿದ್ದಾರೆ. ಬಡತನದ ರೇಖೆಯಲ್ಲಿರುವ ಅನೇಕ ಬಡವರು ತಟ್ಟೆಗಳಿಂದ ಮರೆಮಾಡಿಕೊಂಡು ಸ್ನಾನವನ್ನು ಮಾಡುವ ಸ್ಥಿತಿಗೆ ಬಂದು ನಿಂತಿದ್ದಾರೆ. ೨೧ನೇ ಶತಮಾನಕ್ಕೆ ಕಾಲಿಟ್ಟರೂ ಕೂಡ ಪ್ರತಿಶತ ಸುಮಾರು ಶೇ.೭೦ ಜನರಿಗೆ ಪಾಯಿಖಾನೆ ವ್ಯವಸ್ಥೆ ಇಲ್ಲ. ಇನ್ನು ಉದಾ: ಹೇಳುವುದಾದರೆ, ಹೊಸಪೇಟೆಯಲ್ಲಿ ವಾಸಿಸಿರುವ ಬೇಡ ಬುಡಕಟ್ಟುಗಳ ಕೇರಿಗಳ ಮೂಲಕ ಹಾದು ಹೋಗುವ ಮೈನ್ಸ್ ಲಾರಿಗಳಿಂದ ಪ್ರತಿಯೊಂದು ಮನೆಗಳು ಮೈನ್ಸ್ ಧೂಳಿನಿಂದ ಕೆಂಪು ಆಕಾರಕ್ಕೆ ತಿರುಗಿವೆ.
ಈ ಮೈನ್ಸ್ ಧೂಳಿನಿಂದ ಪ್ರತಿಶತ ಸುಮಾರು ೧೦೦ ಜನರಲ್ಲಿ ೪೦ ಜನರು ಅಸ್ತಮಾ, ಕ್ಯಾನ್ಸ್‌ರ್ ಟಿ.ಬಿ. ಇತ್ಯಾದಿ ಕಾಯಿಲೆಗಳಿಂದ ಬಳಲುತ್ತಿದ್ದಾರೆ. ಒಂದು ರೀತಿಯಲ್ಲಿ ಈ ಬುಡಕಟ್ಟುಗಳಿಗೆ ಇದು ಶಾಪವಾಗಿ ಪರಿಣಮಿಸಿದೆ. ಇಲ್ಲಿಯವರೆಗೆ ಸಂಘ ಸಂಸ್ಥೆಗಳು ಇದರ ಬಗ್ಗೆ ಗಂಭೀರವಾಗಿ ಯೋಚಿಸಿಯೇ ಇಲ್ಲ. ಇನ್ನು ಈ ಹಿಂದೆ ಜೋಳ, ರಾಗಿ, ಭತ್ತವನ್ನು ಬೀಸುವಾಗ ಹಾಡುತ್ತಿದ್ದ ಬೀಸುವ ಹಾಡುಗಳು ಕಣ್ಮರೆಯಾಗಿವೆ. ಬೀಸುವ ಕಲ್ಲುಗಳಂತೂ ಬಳಕೆಯಿಲ್ಲದೆ ಮೂಲೆಗುಂಪಾಗಿವೆ. ಹಲವಾರು ಬುಡಕಟ್ಟುಗಳ ಮೂಲ ವೃತ್ತಿಯೇ ಕೃಷಿ. ಭತ್ತವನ್ನು ಕೋಯ್ದು ರಾಶಿಮಾಡುವಾಗ ‘ರಾಶಿಪೂಜೆ’ ಎಂದು ಮಾಡುತ್ತಿದ್ದರು. ಅನ್ನಸಾರು, ಮೊಸರು, ಹೋಳಿಗೆಯನ್ನು ಕಲೆಸಿ ‘ಚರುಗ’ ವೆಂದು ಗದ್ದೆಯ ಸುತ್ತಲೂ ಉಗ್ಗುತ್ತಿದ್ದರು. ಈ ರೀತಿಯ ಚರುಗ ಉಗ್ಗುವಾಗ ಯಾರು ಮಾತನಾಡುವಂತಿಲ್ಲ. ಗದ್ದೆ ತುಂಬಾ ಚರುಗವನ್ನು ಉಗ್ಗಿದರೆ ಭೂಮಿ ತಾಯಿ ಪೈರುಗಳನ್ನು ಚೆನ್ನಾಗಿ ಕೊಡುತ್ತಾಳೆ ಎಂಬ ನಂಬಿಕೆ ಬುಡಕಟ್ಟುಗಳಲ್ಲಿತ್ತು. ಆದರೆ ಇಂದು ಆಧುನಿಕತೆಯ ಸಂಸ್ಕೃತಿಯಿಂದ ಈ ಪದ್ದತಿ ನಿಂತು ಹೋಗಿದೆ. ರಾಶಿ ಪೂಜೆ ಸಂಸ್ಕೃತಿ ಸಂಪೂರ್ಣವಾಗಿ ನಶಿಸಿ ಹೋಗುತ್ತಿದೆ. ಭತ್ತವನ್ನು ಶೇಖರಿಸಲು ‘ಕ್ಯರಸಿ’ ಕಟ್ಟುವ ಪದ್ದತಿಯನ್ನು ಬುಡಕಟ್ಟುಗಳ ಅನುಸರಿಸುತ್ತಿದ್ದರು. (ಕ್ಯಾರಸಿ-ಬಿದಿರಿನ ಚಾಪೆಗೆ ಸೆಗಣಿ ಸಾರಿಸಿ ಆ ಚಾಪೆಯನ್ನು ದುಂಡಗೆ ಸುತ್ತಿ. ಅದರಲ್ಲಿ ಕಾಳು ಹಾಕುವ ಒಂದು ವ್ಯವಸ್ಥೆ. ಇದವರೊಳಗೆ ೩೦ರಿಂದ ೪೦ ಚೀಲಗಳವರೆಗೆ ಧಾನ್ಯಗಳನ್ನು ಸಂಗ್ರಹಿಸಿಡಬಹುದು.) ಇದು ಕೂಡ ನಶಿಸಿ ಹೋಗುವ ಹಂತವನ್ನು ತಲುಪಿದೆ. ಅವಿಭಕ್ತಿ ಕುಟುಂಬಗಳು ಕೂಡ ಮಾಯವಾಗಿ ವಿಭಕ್ತ ಕುಟುಂಬಗಳು ಬುಡಕಟ್ಟು ಸಮುದಾಯಗಳಲ್ಲಿ ಕಂಡುಬರುತ್ತಿವೆ. ಅವಿಭಕ್ತ ಕುಟುಂಬದಿಂದಾಗಿ ಜವಾಬ್ದಾರಿ ಹಂಚಿ ಹೋಗುವುದರಿಂದ ಎಲ್ಲರೂ ಸುಖಿಗಳಾಗಿದ್ದರು. ಅಂತೆಯೇ ಅಂದಿನ ನಡೆ-ನುಡಿ ಇರುವ ಪದ್ದತಿ ಊಟ ಉಪಚಾರ ಎಲ್ಲವೂ ವೈಶಿಷ್ಟ್ಯಮಯವಾಗಿದ್ದವು. ಆದರೆ ಆಧುನಿಕತೆಯಿಂದಾಗಿ ಬುಡಕಟ್ಟು ಸಮುದಾಯಗಳಲ್ಲಿ ಇಂದು ಬದಲಾವಣೆ ಕಂಡು ಬರುತ್ತಿದೆ. ಪಂಚಾಯ್ತಿ ವ್ಯವಸ್ಥೆ, ಯಜಮಾನ, ಅಥವಾ ಮನೆಯ ಮುಖಂಡರಿಗೂ ಕೂಡ ಗೌರವ  ಕೊಡುವ ಪದ್ದತಿ ಕಳೆಯನ್ನು ಕಳೆದು ಕೊಂಡಿದೆ. ಒಟ್ಟಾರೆಯಾಗಿ ಆಧುನಿಕ ಜೀವನ ಜನಪದ ಕಲೆಗಳನ್ನು ಜನಪದರನ್ನು ಬುಡಕಟ್ಟು ಸಂಸ್ಕೃತಿಯನ್ನು ಹೊಸಕಿ ಹಾಕಿದೆ ಎಂದು ಹೇಳಿದರೆ ತಪ್ಪಾಗಲಾರದು.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೨. ಪರಿವರ್ತನೆ ಹಾದಿಯಲ್ಲಿ ಬುಡಕಟ್ಟುಗಳು
ಬುಡಕಟ್ಟುಗಳ ಬಗ್ಗೆ ಅಧ್ಯಯನ ಆರಂಭಿಸುವಲ್ಲಿ ಭಾರತದ ಮಟ್ಟಿಗೆ ಬ್ರಿಟೀಷರೆ ಮೊದಲಿಗರೆನ್ನಬಹುದು. ಅಧಿಕಾರಿಗಳು, ಕ್ರೈಸ್ತ ಪಾದ್ರಿಗಳು ಕ್ರಮವಾಗಿ ಆಡಳಿತ ಹಾಗೂ ಧರ್ಮಪ್ರಚಾರಗಳಿಗೆ ಅನುಕೂಲವಾಗುವಂತೆ ಬುಡಕಟ್ಟುಗಳ ಅಧ್ಯಯನ ನಡೆಸಿದ್ದಾರೆ. ಮತ್ತು ಮಾನವಿಯತೆಯ ಆಧಾರದಿಂದ ಅಧ್ಯಯನ ನಡೆಸಿದವರು ವೆರಿಯಕ್ ಎಲ್ವಿನರಂಥವರು ಬ್ರಿಟಿಷರು ‘ಟ್ರ್ಯೆಬ’ ಎಂಬ ಪದದಿಂದ ಗುರುತಿಸಿದರೆ, ಸ್ವಾತಂತ್ರ್ಯ ನಂತರ ದೇಶಿ ವಿದ್ವಾಂಸರು ಗಿರಿಜನರು ಆಧಿವಾಸಿಗಳು ಬುಡಕಟ್ಟುಗಳು ಎಂಬ ಹೆಸರುಗಳಿಂದ ಕರೆದಿದ್ದಾರೆ. ಹೆಸರೆ ಸೂಚಿಸುವಂತೆ ಮನುಕುಲದ ಮೂಲ ಪುರುಷರು ಗಿರಿಗಳಲ್ಲಿ ವಾಸ ಮಾಡುವವರು, ಬುಡಕಟ್ಟು ಜನ ಎನಿಸಿ ಕೊಮಡರು. ಬುಡ ಎಂದರೆ ಮೂಲ, ಕಟ್ಟು ಎಂದರೆ ಸಾಂಸ್ಕೃತಿ ಮೌಲ್ಯಗಳ ಕಟ್ಟು ಕಟ್ಟಳೆ ಆಚರಣೆ.
ಕರ್ನಾಟಕದಲ್ಲಿ ಸಂವಿಧಾನಬದ್ಧವಾಗಿ ಒಟ್ಟು ೫೦ ಬುಡಕಟ್ಟುಗಳಿವೆ. ಉಳಿದ ಕೆಲವು ಬುಡಕಟ್ಟುಗಳು-ಅಲೇಮಾರಿ ಬುಡಕಟ್ಟುಗಳು (Nomadic Tribes) ಅರೆ- ಅಲೆಮಾರಿ ಬುಡಕಟ್ಟುಗಳು Semi-Nomadic Tribe) ಎಂದು ಕರೆಯಲಾಗುತ್ತದೆ. ಭೌಗೋಳಿಕ ಸನ್ನಿವೇಶಗಳ ಮೇಲೆ ಮೂರು ಪ್ರತ್ಯೇಕ ವಲಯಗಳನ್ನಾಗಿ ವಿಂಗಡಿಸಬಹುದು.
೧. ಈಶಾನ್ಯ ವಲಯ (ದ್ರಾವಿಡ ಭಾಷಾ ಗುಂಪು-ಭಾರತದ ಈಶ್ಯಾನ್ಯಕ್ಕಿರುವ ತಿಸ್ತು ಕೊಳ್ಳ ಯಮುನಾ, ಪದ್ಮ, ಬ್ರಹ್ಮಪುತ್ರ, ನದಿಗಳ ಪ್ರದೇಶ ಆವರಿಸಿದೆ. ಉದಾ: ನಾಗಾ, ಹಾಸಿ, ಅಕಾ, ಲಿಂಬು, ಕಚಾರಿ, ಗ್ಯಾರೋ, ಕುಕುಲುಷಾಯ್, ಬುರಂಗ, ಚಾಕಮಾ, ನೇಯ್ಗೆಯಲ್ಲಿ ನಿಪುಣರು)
೨. ಮಥ್ಯ ವಲಯ (ಆಸ್ಟ್ರಿಕ್ ಭಾಷಾ ಗುಂಪಿಗೆ) ಗಂಗಾ ನದಿ ಬಯಲು ಪ್ರದೇಶದಿಂದ ಕೃಷ್ಣಾ ನದಿ ಪ್ರದೇಶದವರೆಗೆ ಉದಾ: ಭೂಮಿಯಾ, ಬೈಗಾ, ಬಿಲ್ಲ, ಬಿರೋರ, ಗೊಡೆ, ಹೂ ಮುಂಡಾ ಸಂತಾಳ ಸಂಚಾರಿ ಬೇಸಾಯಗಾರರು)
೩. ದಕ್ಷಿಣ ವಲಯ (ಚೀನಿ ಟಿಬೆಟ ಭಾಷೆಗೆ ಸೇರಿದವ) ಉದಾ: ತೋಡಾ, ಬಡಗಮ ಬೆಂಚು, ಕಾಡಾರ, ಸೋಲಿಗ ಕಾಡು ಕುರುಬ, ಉರುಲಿ, ಕನಿಕರ್, ಅಂಡಮಾನ ನಿಕೋಬಾರ ದ್ವೀಪದಲ್ಲಿ ಅಂಗೆ ಜಾರುವ ಎಂಬ ಆದಿವಾಸಿಗಳಿದ್ದಾರೆ.
ಬುಡಕಟ್ಟು ಜನರ ಲಕ್ಷಣಗಳು
೧. ಪ್ರತ್ಯೇಕ ಸಂಸ್ಕೃತಿ.
೨. ರಕ್ತ ಸಂಬಂಧದ ಅತಿಯಾದ ಅವಲಂಬನೆ.
೩. ಬೇರೆಯವರನ್ನು ಸಂದೇಹದಿಂದ ನೋಡುವ ದೃಷ್ಠಿ.
೪. ದೈವದ ವಿಶಿಷ್ಟ ಕಲ್ಪನೆ ಮತ್ತು ಭಕ್ತಿ.
೫. ಅತಿಯಾದ ಪಾವಿತ್ಯ್ರ.
೬. ಪ್ರತ್ಯೇಕ ಭಾಷೆ
೭. ಕಾಡಿನಲ್ಲಿ ಬದುಕು.
ಶೈಕ್ಷಣಿಕವಾಗಿ ಸ್ವಾತಂತ್ರ್ಯಕ್ಕೂ ಮುನ್ನ ಪರಿಶಿಷ್ಟ ಬುಡಕಟ್ಟುಗಳ ಜನರ ವಿದ್ಯಾಭ್ಯಾಸಕ್ಕೆ ಬ್ರಿಟೀಷ್ ಸರಕಾರ ಹೆಚ್ಚಿನ ಗಮನವನ್ನು ನೀಡಿರಲಿಲ್ಲ. ಕೇವಲ ಕ್ರೈಸ್ತರ, ಮಿಶಿನರಿಗಳು ಬುಡಕಟ್ಟಿನ ಜನರು ವಾಸಿಸುತ್ತಿರುವ ಪ್ರದೇಶಗಳಲ್ಲಿ ಶಾಲೆಗಳನ್ನು ತೆರೆದು ಬುಡಕಟ್ಟು ಮಕ್ಕಳಿಗೆ ಶಿಕ್ಷಣ ನೀಡುವುದರ ಜೊತೆಗೆ ಆರ್ಥಿಕ ಮತ್ತು ಸಾಮಾಜಿಕ ಸೌಲಭ್ಯಗಳನ್ನು ಒದಗಿಸಿದರು. ಆ ಮೂಲಕ ಅವರು ಕ್ರೈಸ್ತ ಧರ್ಮ ಪ್ರಚಾರ ಮಾಡಿದರು. ಆದ್ದರಿಂದ ಕೆಲವು ಬುಡಕಟ್ಟಿನ ಗುಂಪುಗಳು ಕ್ರೈಸ್ತ ಧರ್ಮಾವಲಂಬಿಗಳಾಗಿದ್ದರು. ಉದಾ: ಉತ್ತರ ಈಶಾನ್ಯ ರಾಜ್ಯಗಳಲ್ಲಿ  ವಾಸಿಸುತ್ತಿರುವ ಮಿಜು, ಚಿರು, ಖಾಸಿ ಮುಂತಾದ ಬುಡಕಟ್ಟುಗಳು ಕ್ರೈಸ್ತ ಧರ್ಮಕ್ಕೆ ಮತಾಂತರ ಗೊಂಡವರಲ್ಲದೆ ಮಿಶಿನರಿಗಳು ನೀಡಿದ ಶೈಕ್ಷಣಿಕ ಸೌಲಭ್ಯದಿಂದ ಅನೇಕರು ವಿದ್ಯಾವಂತರಾದರು.
ಬುಡಕಟ್ಟು ಜನರ ಸರ್ವತೋಮುಖ ಅಭಿವೃದ್ದಿಗೆ ಭಾರತ ಸರಕಾರ ಅನೇಕ ಸಾಮಾಜಿಕ, ಆರ್ಥಿಕ, ಶೈಕ್ಷಣಿಕ ಸೌಲಭ್ಯಗಳನ್ನು ಒದಗಿಸಿದೆ. ಅದರಲ್ಲಿ ಶೈಕ್ಷಣಿಕ ಸೌಲಭ್ಯಗಳೆಂದರೆ ಉಚಿತ & ಕಡ್ಡಾಯ ಪ್ರಾಥಮಿಕ ಶಿಕ್ಷಣಜಾರಿ ಆ ಮಕ್ಕಳು ವಿದ್ಯಾಭ್ಯಾಸ ಪಡೆಯುವುದು ಅವರ ಹಕ್ಕು ಎಂಬುದನ್ನು ಸಂವಿಧಾನದಲ್ಲಿ ಸೇರಿಸಲಾಯಿತು. ಶಾಲೆಗೆ ಕಳಿಹಿಸುವಂತೆ ತಂದೆ ತಾಯಿಗಳಿಗೆ ಕ್ರಮ ಕೈಗೊಳ್ಳುವುದಾಗಿ ಸರ್ಕಾರ ಘೋಷಿಸಿವೆ.
ಬುಡಕಟ್ಟಿನ ಮಕ್ಕಳಿಗೆ ಶಾಲೆಯಲ್ಲಿ ಮಧ್ಯಾಹ್ನದ ಊಟ, ಉಚಿತ ಬಟ್ಟೆ, ಪುಸ್ತಕ ವಿತರಣೆ ವಿದ್ಯಾರ್ಥಿ ವೇತನ, ವಿದ್ಯಾರ್ಥಿ ನಿಲಯ, ಆಶ್ರಮ ಶಾಲೆಗಳು, ಉದ್ಯೋಗ ತಂತ್ರಜ್ಞಾನ ತರಬೇತಿ ಕೇಂದ್ರಗಳನ್ನು ತೆರೆದಿದೆ. ಎಲ್ಲ ಶಾಲಾ ಕಾಲೇಜು ಉನ್ನತ ವ್ಯಾಸಂಗ ವೃತ್ತಿಪರ ಕೋರ್ಸುಗಳಲ್ಲಿಯೂ ಅವರಿಗೆ ಮೀಸಲಾತಿಯನ್ನು ನೀಡಿದೆ. ಉನ್ನತ ಹುದ್ದೆಗಳಿಗೆ ಸೇರಬಯಸುವ ವಿದ್ಯಾರ್ಥಿಗಳಿಗೆ ಉಚಿತ ತರಬೇತಿಯನ್ನು ನೀಡಿದೆ. ಸರ್ಕಾರ ಹಣಕಾಸು ಮತ್ತು ಹಣಕಾಸೇತರ ಸೌಲಭ್ಯಗಳನ್ನು ಒದಗಿಸಿದ್ದರಿಂದ ಅವರು ವಿದ್ಯಾವಂತರಾಗುತ್ತಿದ್ದರೂ ನಿರೀಕ್ಷಿತ ಮಟ್ಟದಲ್ಲಿ ಅವರ ವಿಧ್ಯಾಭ್ಯಾಸ ಏರಿಕೆಯಾಗಿಲ್ಲ.
ಅಕ್ಷರಸ್ಥಾನ ಶೇಕಡವಾರು ಪ್ರಮಾಣ:
೧೯೬೧   – ೮.೫೩%
೧೯೭೧   – ೭೧.೩೦%
೧೯೮೧   – ೧೯.೩೫%
೧೯೯೧   – ೨೯.೬೦%
೨೦೦೧  – ೪೭.೧೦% ರಷ್ಟು ಮಾತ್ರ ಏರಿಕೆಯಾಗಿದೆ.
ಹಿಮಾಲಯಪರ್ವತ ಪ್ರದೇಶದ ಲೂಷಿಯ ಬುಡಕಟ್ಟಿನಲ್ಲಿ ೪೦%ರಷ್ಟು ಜನ ವಿದ್ಯಾವಂತರಿದ್ದಾರೆ. ರಾಜ್ಯವಾರು ಶಿಕ್ಷಣವನ್ನು ಗಮನಿಸಿದಾಗ ಆಂದ್ರಪ್ರದೇಶದಲ್ಲಿ ೪% ರಷ್ಟು ಮಣಿಪೂರದಲ್ಲಿ ೨೭% ರಷ್ಟು, ಬುಡಕಟ್ಟಿನ ಜನರು ವಿದ್ಯಾವಂತರಾಗಿದ್ದಾರೆ. ಗುಜರಾತ್, ಕೇರಳ, ಮಹಾರಾಷ್ಟ್ರ, ರಾಜ್ಯಗಳಲ್ಲಿ ಬುಡಕಟ್ಟಿನ ವಿದ್ಯಾವಂತರ ಸಂಖ್ಯೆ ಗಣನೀಯವಾಗಿ ಹೆಚ್ಚಾಗುತ್ತಿದೆ. ಹಾಗೆಯೇ ಆಸಾಮಿನ ಮೀಜು, ಮಣಿಪುರದ ಚೇರು, ಮೇಘಾಲಯದ ಖಾಸಿ, ಕುಕಿಗಳಲಿ ವಿದ್ಯಾವಂತರ ಸಂಖ್ಯೆ ಹೆಚ್ಚಾಗಿದೆ.
“ದಿ ವೀವೇಕ ಟ್ರೈಬಲ ಸೆಂಟರ ಫಾರ್ ಲರ್ನಿಂಗ” ಎಂಬ ಶಾಲೆ ೧೯೮೯ರ ಜುಲೈನಲ್ಲಿ ಅಸ್ತಿತ್ವಕ್ಕೆ ಬಂತು. ಇದಕ್ಕೆ ವಿದೇಶಿ ಧನ ಸಹಾಯ ಅಮೇರಿಕಾ ಮತ್ತು ಜವಾನಿನಿಂದ ಬಂದರೆ ಈ ಕ್ಷೇತ್ರದಲ್ಲಿ ಕೆಲಸಮಾಡುತ್ತಿರುವ ಡ್ಯಾನಿಡಾ & ಮೈರಾಡಾ ಸಂಸ್ಥೆಗಳು, ಕೆನರಾಬ್ಯಾಂಕ್ ಹಾಗೂ ಧರ್ಮಸ್ಥಳದ ಧರ್ಮಾಧಿಕಾರಿಗಳು ಧನ ಸಹಾಯ ನೀಡಿದ್ದಾರೆ. ಮೊದಲು ದನದ ಕೊಟ್ಟಿಗೆಯಲ್ಲಿ ಆರಂಭವಾದ ಶಾಲೆ, ಈಗ ಹೊಸಹಳ್ಳಿ ಸಮೀಪ ಒಂದು ವಸತಿ ಶಾಲೆಯಾಗಿ ರೂಪಗೊಂಡಿದೆ. ಕ್ರಿ.ಶ. ೧೯೯೧ ಜನೇವರಿಯಲ್ಲಿ ಕೇಂದ್ರ ಸರ್ಕಾರಗಳು ವಿವೇಕ ಸಂಸ್ಥೆಗೆ ನೀಡಿದ ಧನ ಸಹಾಯದ ಒಟ್ಟು ಮೊತ್ತ ೨೩ ಲಕ್ಷ ರೂಗಳು. ೧೯೯೪ರ ಡಿಸೆಂಬರ್‌ನಲ್ಲಿ ೧-೫ ನೇ ತರಗತಿಯವರೆಗಿನ ಮಕ್ಕಳು ಕಲಿಯುತ್ತಿದ್ದರು. ಬಾಲಕರು ಮತ್ತು ಬಾಲಕಿಯರಿಗೆ ಪ್ರತ್ಯೇಕವಾದ ಡಾರ್ಮಿಟರಿ ವಸತಿಯಿತ್ತು. ಮೈರಾಢ-ಫೆಡಿನಾ ವಿಕಾಸ ಮುಂತಾದ ಸ್ವಯಂ ಸೇವಾಸಂಸ್ಥೆಗಳ ಸೇವೆ ಶ್ಲಾಘನೀಯ. ಬ್ರಹ್ಮಗಿರಿ ಕಾಲೋನಿಯ ಬುಡಕಟ್ಟಿನವರು  ಶಾಲಾ ರಚನೆ ಮತ್ತು ಆರ್ಥಿಕ ಚಟುವಟಿಕೆಗಳಲ್ಲಿ ಮೈರಾಡ ಸಂಘಟನೆಯಿಂದಲೇ ಪ್ರಾರಂಭಗೊಂಡಿವೆ. ೧೪೦ ಕುಟುಂಬಗಳು ಶೈಕ್ಷಣಿಕ ಸೌಲಭ್ಯಗಳನ್ನು ಪಡೆದಿದ್ದು ೧೪೫ ಕುಟುಂಬಗಳು ವೈದ್ಯಕೀಯ ಆರೋಗ್ಯ ಅನುಕೂಲಗಳನ್ನು ಪಡೆದಿವೆ. ಇದುವರೆಗೆ ವೃತ್ತಿ  ತರಬೇತಿ ಪಡೆದಿರುವಂಥ ೨೭ ಕುಟುಂಬಗಳಲ್ಲಿ ನೇಯ್ಗೆಯಲ್ಲಿ ೩೦ ಕುಟುಂಬಗಳು, ಕೈಗಾರಿಕೆಯಲ್ಲಿ ೨ ಕುಟುಂಬಗಳು ತರಬೇತಿ ಹೊಂದಿವೆ.
ಡೀವ್ ಸಂಸ್ಥೆ ೧೯೮೦ ಸೆಪ್ಟಂಬರ್ ೧ ರಂದು ನೊಂದಾಯಿಸಲ್ಪಟ್ಟು, ಮೈಸೂರು ಮಂಗಳೂರು ರಸ್ತೆಯಲ್ಲಿ ೪೦ ಕಿ.ಮೀ ದೂರದಲ್ಲಿವೆ. ಇದರ ಸ್ಥಾಪಕರು ವೈದ್ಯಕೀಯ ಪಧವೀಧರ ಜೆರ್ರಿ ಪಾಯ್ಸ್ ಮತ್ತು ಶ್ರೀಮತಿ ಪಾಯ್ಸ್ ಕೂಡ ವೈದ್ಯಕೀಯ ಪಧವೀಧರೆ, ಇದರ ನಿರ್ದೇಶಕ ಮಂಡಳಿಯಲ್ಲಿ ೧೨ ಜನರು ಸದಸ್ಯರಿದ್ದಾರೆ. ಇಬ್ಬರು ಮಾತ್ರ ಜೇನು ಕುರುಬರಿಗೆ ಸೇರಿದವರು. ವಿ.ಜಿ.ಕೆ.ಕೆ. ಸಂಸ್ಥೆಯಲ್ಲಿ ಒಬ್ಬ ಸದಸ್ಯರನ್ನು ಬಿಟ್ಟು ಮಿಕ್ಕಂತೆ ಎಲ್ಲರೂ ಬುಡಕಟ್ಟು ಜನಾಂಗದವರೇ ಆಗಿದ್ದಾರೆ. ಒಬ್ಬರು ಮಹಿಳಾ ಸದಸ್ಯರಿದ್ದಾರೆ. ಇದು ಅವರ ಪ್ರಗತಿಗೆ ಸಾಕ್ಷಿಯಾಗಿದೆ. ಡೀಡ್ ಸಂಸ್ಥೆ ಬುಡಕಟ್ಟಿನವರಿಗೆ ಸಂವಿಧಾನಿಕ ಸವಲತ್ತುಗಳು ಕುರಿತು ತಿಳುವಳಿಕೆ ನೀಡುವುದರ ಜೊತೆಗೆ ಸರ್ಕಾರಿ ಅಧಿಕಾರಿಗಳು ಇದು ಸಫಲವಾಗಲು ಯಾವ ರೀತಿ ಪಾತ್ರವಹಿಸುತ್ತಾರೆಂಬುದನ್ನು ತಿಳಿಸಿರುತ್ತಾರೆ.
ಡೀಡ್ ಸಂಸ್ಥೆ ಶಿಕ್ಷಣ ರಂಗಕ್ಕೆ ಹೆಚ್ಚಿನ ಆದ್ಯತೆ ನೀಡಿದ್ದು ಸಮುದಾಯ (ಮೂರು ತಾಲೂಕುಗಳಿಗೆ) ಕೇಂದ್ರಿತವಾದ ಅನೇಕ ಕಾರ್ಯ ಕ್ರಮಗಳನ್ನು ಹಮ್ಮಿಕೊಂಡಿದೆ. ಶಿಕ್ಷಣ ರಂಗಕ್ಕೆ ಹೆಚ್ಚಿನ ಆಧ್ಯತೆ ನೀಡಿದ್ದು ಗಣನೀಯ ಸಂಖ್ಯೆಯ ವಿದ್ಯಾರ್ಥಿಗಳನ್ನು ದೂರದ ಕೊಡುಗು ಸೇರಿದಂತೆ ಆಕರ್ಷಿಸಿದೆ. ಪ್ರಸ್ತುತ ಸೋಲಿಗ ಅಭಿವೃದ್ಧಿ ಸಂಘಗಳು ಅನ್ಯಾಯ ದೌರ್ಜನ್ಯಗಳ ವಿರುದ್ಧ ತಮ್ಮ ಅಭಿಪ್ರಾಯ ಹೇಳುವ ಪ್ರತಿಭಟಿಸುವ ಶಕ್ತಿಯನ್ನು ಪಡೆದುಕೊಂಡಿವೆ. ಡೀಡ್ ಸಂಸ್ಥೆ ಬುಡಕಟ್ಟು ಹಾಡುಗಳಲ್ಲಿ ಪ್ರಾರಂಭದಲ್ಲಿ ತಾತ್ಕಾಲಿಕ ಶಾಲೆಗಳನ್ನು ತೆರೆದು ವಯಸ್ಕರ ಶಿಕ್ಷಣವನ್ನು ನಡೆಸಿತು.
ಮೈಸೂರು ಜಿಲ್ಲೆಯ ಈ ಮೂರು ಮೇಲಿನ ಸ್ವಯಂ ಸೇವಾ ಸಂಸ್ಥೆಗಳ ಪ್ರಯತ್ನ ಶ್ಲಾಘನೀಯವಾಗಿದೆ. ಡೀಡ್ ಸಂಸ್ಥೆ ಶಿಕ್ಷಣ ಮತ್ತು ಸಮುದಾಯದ ಸಂಘಟನೆಯ ಮೂಲಕ ಅಭಿವೃದ್ಧಿ ಸಾಧಿಸಲು ಪ್ರಯತ್ನಿಸಿದೆ. ಹುನಸೂರು ತಾಲೂಕಿನ ಬುಡಕಟ್ಟು ಜನರು ಹೆಚ್ಚು ರಾಜಕೀಯ ಪ್ರಜ್ಞೆವುಳ್ಳವರಾಗಿದ್ದು, ಹಕ್ಕು ಕೇಳುವವರಾಗಿದ್ದಾರೆ. ಹಾಗಾಗಿ ಸಾಮಾಜಿಕ ರಾಜಕೀಯ ಆರ್ಥಿಕ, ನಾಯಕತ್ವ ಮತ್ತು ಧಾರ್ಮಿಕ ವಿಚಾರಗಳಲ್ಲಿ ನಂಬಿಕೆ, ಸಂಪ್ರದಾಯ ಆಚರಣೆಗಳಲ್ಲಿ ಬುಡಕಟ್ಟು ಸಂಸ್ಕೃತಿಯ ಸೇರಿದಂತೆ ಹಲವು ವಿಷಯಗಳಲ್ಲಿ ಪ್ರಜ್ಞೀಕರಣದ ಪ್ರಕ್ರಿಯೆ ಪ್ರಾರಂಭವಾಗಿರುವುದು ಸ್ಪಷ್ಟ. ಬುಡಕಟ್ಟು ಮಕ್ಕಳ ನಿಸರ್ಗದ ನಡುವೆಯೇ ಬೆಳೆಯುವುದರಿಂದ ಶಬ್ದಮಾತ್ರದಿಂದ ಪ್ರಾಣಿ, ಪಕ್ಷಿಗಳನ್ನು ಪತ್ತೆ ಹಚ್ಚುವಲ್ಲಿ, ಮರಗಿಡಗಳನ್ನು ಗುರುತು ಹಿಡಿಯುವುದರಲ್ಲಿ ನಿಷ್ಣಾತರು, ಆದ್ದರಿಂದ ಅನೌಪಚಾರಿಕ ಕ್ರಮ ಹಾಗೂ ವಿನ್ಯಾಸವಿಲ್ಲದಂತಹ ಓದಿನ ವಿಧಾನಕ್ಕೆ ತರಲಾಯಿತು. ಸ್ವಲ್ಪ ಮಟ್ಟಿನ ಓದು, ಬರಹ ಗಣಿತ ಜೊತೆಗೆ ನೈರ್ಮಲ್ಯ ಪೌಷ್ಠಿಕತೆ ಬುಡಕಟ್ಟು ಕುಶಲತೆಯನ್ನು ಉಪಯೋಗಿಸುವಂತಹ ಸಂಘಟಿತ ಆಟೋಟಗಳನ್ನು ವ್ಯಾಸಂಗ ಪಠ್ಯಕ್ರಮಗಳಲ್ಲಿ ಸೇರಿಸಲಾಗಿದೆ. ವಿ.ಜಿ.ಕೆ.ಯಲ್ಲಿ ಮಕ್ಕಳಿಗೆ ಸಾಮಾನ್ಯ ಜ್ಞಾನ ಭೋದಿಸುವಾಗ ಪರಿಸರ ಅಧ್ಯಯನವು ಸಹಜವಾಗಿಯೇ ಬುಡಕಟ್ಟು ಸಂಪ್ರದಾಯ ಆಚರಣೆ, ಗಿಡಮರಗಳು, ಪ್ರಾಣಿ ಪಕ್ಷಿಗಳು, ಪಾರಂಪರಿಕವಾಗಿ ಉಪಯೋಗಿಸುವ ಗಿಡಮೂಲಿಕೆಗಳು ಜಾನಪದ ಹಾಡುಗಳು ಮತ್ತು ಕಾಲದಿಂದ ಕಾಲಕ್ಕೆ ಪ್ರಸ್ತುತಗೊಳಿಸುವಂತಹ ಬುಡಕಟ್ಟು ಸಂಸ್ಕೃತಿಯನ್ನು ಉಳಿಸಿಕೊಂಡಿದ್ದರಿಂದ ಶಾಲಾ ಶಿಕ್ಷಣದಿಂದ ಅನೇಕ ಬಾಲಕ, ಬಾಲಕಿಯರು ಅನುಕೂಲ ಪಡೆದುಕೊಂಡು ವಿದ್ಯಾವಂತರಾಗಿದ್ದಾರೆ. ಸೋಲಿಗರಿಗೆ ಪದವಿ ಹಂತದವರೆಗೆ ಔಷಚಾರಿಕ ದೊರೆಯುವ ಉದ್ದೇಶದಿಂದ ಈಗ ಜ್ಯೂನಿಯರ್ ಕಾಲೇಜ್ ಮತ್ತು ಪದವಿ ಕಾಲೇಜ್‌ನ್ನು ತೆರೆಯುವ ಸಿದ್ಧತೆ ನಡೆದಿದೆ.
ಬುಡಕಟ್ಟಿನ ಪರಂಪರೆ ಸಂಸ್ಕೃತಿ ಜಾನಪದ ಅಂಶಗಳಿಗೆ ವಿ.ಜಿ.ಕೆ.ಕೆ. ಮಹತ್ವ ನೀಡಿದ್ದು, ಮುಕ್ತ ವಾತಾವರಣದಲ್ಲಿ ಅನೌಪಚಾರಿಕ ಭೋದನೆಯಿಂದ ಪ್ರಾರಂಭಿಸಿ ಔಪಚಾರಿಕ ಶಾಲಾ ಪಠ್ಯಕ್ರಮವನ್ನು ಅಳವಡಿಸಿದೆ. ‘ಸೋಲಿಗ ದನಿ’ ಎಂಬ ವಾರ್ತಾ ಪತ್ರ ಪಾಕ್ಷಿಕವಾಗಿ ಹೊರಬರುತ್ತಿದ್ದು, ಸೋಲಿಗರ ಜ್ಞಾನಾಭಿವೃದ್ಧಿಗೆ ಸಹಾಯಕವಾಗಲಿದೆ. ೧೯೮೯ರಿಂದ ಬುಡಕಟ್ಟು ಮಕ್ಕಳ ಶಿಶು ವಿಹಾರ ಕಾರ್ಯಕ್ರಮಗಳಿಗಾಗಿ ಕೇಂದ್ರ ಸಮಾಜ ಕಲ್ಯಾಣ ಮಂಡಳಿ ೧.೭೫ ಲಕ್ಷ ರೂ.ಗಳನ್ನು ವರ್ಷಕ್ಕೊಮ್ಮೆ ಕೊಡುತ್ತಿದೆ. ಹಾಡಿಯಲ್ಲಿಯ ಶಾಲೆ ಸಮುದಾಯದ ಆಸ್ತಿಯಾದರೆ ಅಲ್ಲಿರುವ ಇಪ್ಪತ್ತು ಜನ ಉಪಾಧ್ಯಾಯರಲ್ಲಿ ೧೮ ಜನ ಉಪಾಧ್ಯಾಯರು ಬುಡಕಟ್ಟಿನವರೆಗೆ ಆಗಿದ್ದಾರೆ. ಇದು ಪರಿವರ್ತನೆಯ ಸೂಚಕವಾಗಿದೆ.
ವಿ.ಜಿ.ಕೆ.ಕೆ. ಬಿಳಿಗಿರಿರಂಗನ ಬೆಟ್ಟ ಪ್ರದೇಶದ ಸೋಲಿಗರ ಆರೋಗ್ಯ ಸ್ಥಿತಿಯನ್ನು ಸುಧಾರಿಸಲು ಅಸ್ತಿತ್ವಕ್ಕೆ ಬಂದ ಈ ಸಂಸ್ಥೆ ವಿ.ಜಿ.ಕೆ.ಕೆ. (ಅಂದರೆ ವಿನಾಕಾನಂದ ನಿರಿಜನ ಕಲ್ಯಾಣ ಕೇಂದ್ರ) ಮಕ್ಕಳಿಗೆ ಪೌಷ್ಠಿಕತೆಯನ್ನು ಒದಗಿಸಲು ಕಾಫಿ ಬೆಳೆ, ಬಾಳೆ ಹಾಗೂ ಕೋಳಿ ಸಾಕಣೆ ಮುಂತಾದವುಗಳು ಸಾಗಿವೆ. ಈ ಪ್ರದೇಶದಲ್ಲಿ ಶಾಲೆ ಮತ್ತು ವಸತಿ ವಿದ್ಯಾರ್ಥಿನಿಲಯದ ವಿನೂತನ ಏರ್ಪಾಟಾಗಿದೆ. ಸೋಲಿಗರ ಮಕ್ಕಳಿಗೆ ಶಿಕ್ಷಣ ನೀಡುವುದರ ಜೊತೆಗೆ ದೂರದ ಕೊಡುಗು ಇತ್ಯಾದಿ ಸ್ಥಳಗಳಿಂದ ಮಕ್ಕಳು ಬರುವುದರಿಂದ ಅವರಲ್ಲಿ ಸೋದರತ್ವದ ಭಾವನೆ ಬೆಳೆಯುವುದಕ್ಕೆ ಸಹಾಯವಾಗುವುದು. ಮೈಸೂರು ವಿಶ್ವವಿದ್ಯಾಲಯದಲ್ಲಿ ಸ್ನಾತ್ತಕೋತ್ತರ ಪದವಿಗೆ ೧೯೯೫-೯೬ರಲ್ಲಿ ಬಿ.ಎ. ಪದವಿ ಪಡೆದ ಬುಡಕಟ್ಟಿನ ಬಾಲಕಿಗೆ ಪ್ರವೇಶ ಸಿಗಲಿಲ್ಲ. ಯಾಕೆಂದರೆ ಅವಳು ವಿ.ಜಿ.ಕೆ.ಕೆ. ಪ್ರದೇಶದಿಂದ ಬಂದವಳಾಗಿದ್ದು, ಪರಿಶಿಷ್ಟ ಪಂಗಡದ ಕೋಟಾ ಭರ್ತಿಯಾಗಿದ್ದರಿಂದ ಸಿಗಲಿಲ್ಲ. ಮತ್ತು ಸೋಲಿಗರ ಆ ಹುಡುಗಿಗೆ ಬೇಕಾದ ಅಂಕಗಳಿರಲಿಲ್ಲ. ಡಾ. ಸುದರ್ಶನ ಕೂಡ ಅಸಹಾಯಕರಾದರು. ಕುಡುಬಿಯವರಲ್ಲಿ ಮೇಘಾನೆ ಕುಡುಬಿ ಬಚ್ಚೋಡಿ ಕುಡುಬಿಯರಿದ್ದಾರೆ. ಶಿವಮೊಗ್ಗ ಜಿಲ್ಲೆ ಸಾಗರ ತಾಲೂಕಿನ ಬೆಟ್ಟದ ತುದಿಯಲ್ಲಿಂದ ಕರ್ನಾಟಕದ ಉತ್ತರ ಕನ್ನಡ, ದಕ್ಷಿಣ ಕನ್ನಡ ಜಿಲ್ಲೆಗಳ ಇಳಿಜಾರಿನ ಪ್ರದೇಶಗಳಲ್ಲಿ ವಾಸಿಸುವಂಥವರು. ಪೋರ್ಚುಗಿಸರ ದಾಳಿಯಿಂದ ಬೆಸತ್ತು ಗೋವಾದಿಂದ ವಲಸೆಯಾಗಿ ಇಲ್ಲಿ ಬಂದು ಜೀವನ ನಡೆಸಿದ್ದಾರೆ. ಮೇಘಾನೆ ಕುಡುಬಿಯವರು ಕಾಡಿನ ಉತ್ಪನ್ನಗಳನ್ನು ಆಶ್ರಯಿಸಿದ್ದಾರೆ. ಆಧುನಿಕ ಸೌಕರ್ಯಗಳನ್ನು ಸ್ವೀಕರಿಸಿದೇ ತಮ್ಮದೇ ಆದ ರೀತಿಯಲ್ಲಿ ಜೀವನ ನಡೆಸುತ್ತಿದ್ದಾರೆ. ಯಾವುದೇ ಹಬ್ಬ ಮತ್ತು ಮದುವೆಗಳಲ್ಲಿ ವಿವಿಧ ಬಗೆಯ ಜಾನಪದ ನೃತ್ಯಗಳನ್ನು ಗುಮ್ಮಟೆಯ ಪದಗಳ ಮೂಲಕ ಹಾಡುತ್ತಾರೆ. ತುಳಸಿ ಪೂಜೆ ಇಲ್ಲದ ಗುಮ್ಮಟೆಯನ್ನು ಹೊರ ತೆಗೆಯಬಾರದು ಎಂಬ ನಿಯಮ ಪಾಲಿಸುತ್ತಾರೆ. ಒಟ್ಟಿನಲ್ಲಿ ಅವರ ಸಂಸ್ಕೃತಿಕ ಬದುಕು ಶ್ರೀಮಂತವಾಗಿದೆ.
ಆದರೆ, ಬಚ್ಚೋಡಿ ಕುಡುಬಿಯರು ಶಾಲೆ, ಆಸ್ಪತ್ರೆಯ, ರಸ್ತೆ ವಿದ್ಯುತ್ ಮುಂತಾದ ಆಧುನಿಕ ಸೌಲಭ್ಯಗಳನ್ನು ಪಡೆದು ಯಾವುದೇ ಸಂಘರ್ಷಕ್ಕೆ ಒಳಗಾಗದೆ ಆಧುನಿಕ ಬದುಕನ್ನು ಒಪ್ಪಿಕೊಂಡಿದ್ದಾರೆ. ಸಂಪ್ರದಾಯದಿಂದ ದೂರ ಸರಿದು ಗಿಡಮೂಲಿಕೆ ಔಷಧಿಯ ಸಸ್ಯಗಳನ್ನು ಬಳಸದೆ ಬೇಟೆಗಾರಿಕೆಯನ್ನು ಮಾಡದೇ ನಾಡಿನ ಜನರಂತೆ ಜೀವನ ನಡೆಸಿದ್ದಾರೆ. ಯಾವುದೇ ನೃತ್ಯವನ್ನಲ್ಲದೇ ಧರ್ಮಸ್ಥಳದ ಮಂಜುನಾಥಸ್ವಾಮಿ ಅವರ ಮನೆ ದೇವರೆಂದು ಒಪ್ಪಿಕೊಂಡು, ಎಲ್ಲಾ ಹಳ್ಳಿಗಳೊಂದಿಗೆ ಸಂಪರ್ಕ ಹೊಂದಿದ್ದಾರೆ. ಯಾವುದೇ ಸಮಸ್ಯೆಗಳು ಎದುರಾದರೆ ರಕ್ಷಣೆಗಾಗಿ ರಕ್ಷಣಾ ಇಲಾಖೆಗೆ ಹೋಗುತ್ತಾರೆ. ಕೋರ್ಟ್ ಕಚೇರಿ ಅನುಭವ ಪಡೆದಿದ್ದಾರೆ. ಜಾತಿ ಪಂಚಾಯಿತಿಗಳಲ್ಲಿ ಹಾಡಿಯ ಮುಖಂಡನಿಲ್ಲದಾಗಿದೆ. ಕಾಡಿನ ಉತ್ಪನ್ನಗಳನ್ನು ಸಂಗ್ರಹಿಸುವುದು ಕಡಿಮೆಯಾಗಿ ಅವರು ಬೇರೆಯವರ ತೋಟದಲ್ಲಿ ಕೂಲಿ ಮಾಡುವ ಸ್ಥಿತಿಗೆ ತಲುಪಿದ್ದಾರೆ. ಹೀಗೆ ತಮ್ಮದೇ ಆದ ವೈಯಕ್ತಿಕತೆ ಬೆಳೆಯುತ್ತದೆ. ಕುಡುಬಿ ಸಮುದಾಯವು ಸಮಸ್ಯೆಗಳನ್ನು ಹೊತ್ತುಕೊಂಡು ಗೋವಾದಿಂದ ಕರ್ನಾಟಕಕ್ಕೆ ವಲಸೆ ಬಂದು ಆರ್ಥಿಕ ಸ್ಥಿತ್ಯಂತರಕ್ಕೆ  ಒಳಗಾಗಿದ್ದಾರೆ. ಅಂದರೆ ಬ್ರಾಹ್ಮಣರ ಮನೆಗಳಲ್ಲಿ, ತೋಟಗಳಲ್ಲಿ ಕೂಲಿಗಳಾಗಿ ದುಡಿಯುತ್ತಿದ್ದಾರೆ. ಇವರಿಗೆ ಕೃಷಿ ಅನುಭವವಿರುವುದರಿಂದ ಬೆಟ್ಟದ ತುದಿಯಿಂದ ನೀರು ಧುಮುಕುವ ಸ್ಥಳಗಳ ಕೆಳಗೆ ಗಿಡಗಳನ್ನು ಕಡಿದು ಕೃಷಿ ಮಾಡಿದ್ದಾರೆ. ಈಗಲೂ ಸಹ ಅವರ ಮುಖ್ಯ ಉದ್ಯೋಗ ಕೃಷಿ ಆಗಿದೆ. ಕಾಡಿನಲ್ಲಿ ಸಿಗುವ ಇತರ ಉತ್ಪನ್ನಗಳಿಂದ ಬುಟ್ಟಿ, ದಬ್ಬೆ ಬೇಸಾಯದ ಪರಿಕರಗಳು ಪಶುಗಳ ಸಾಕಾಣಿಕೆ ಮುಂತಾದ ಕಸುಬಗಳನ್ನು ಮಾಡುತ್ತಿದ್ದಾರೆ.
ಶೈಕ್ಷಣಿಕವಾಗಿ ಕುಡುಬಿಯರು ಬಹಳ ಹಿಂದೆ ಉಳಿದಿದ್ದಾರೆ. ಇಲ್ಲಿ ೧ರಿಂದ ೨ ತರಗತಿಯವರೆಗೆ ಶಾಲೆ ಇದೆ. ಹೆಚ್ಚಿನ ವಿದ್ಯಾಭ್ಯಾಸಕ್ಕೆ ಸಾಗರಕ್ಕೆ ಬರಬೇಕು. ಶಿಕ್ಷಣವನ್ನು ಪಡೆದರೆ ಅಭಿವೃದ್ಧಿಗಾಗಿ ಯಾರನ್ನೂ ಅವಲಂಬಿಸಬೇಕಾಗಿಲ್ಲ ಅವರು, ಬೆಳೆಯುವ ಭತ್ತ ಊಟಕ್ಕೆ ಮಾತ್ರ ಸೀಮಿತವಾಗಿದೆ. ಆದ್ದರಿಂದ ಆರ್ಥಿಕವಾಗಿ ಕಷ್ಟದಲ್ಲಿದ್ದಾರೆ. ಜಾಗತೀಕರಣ ಸಂದರ್ಭದಲ್ಲಿ ಕುಡುಬಿಯವರು ಅರಣ್ಯಾಧಿಕಾರಿಗಳಿಂದ ಸರ್ಕಾರಿ ಇಲಾಖೆಯವರಿಂದ ಸಮಾಜ ಸೇವಕರಿಂದ ಯೋಜನೆಗಳ ಬಗ್ಗೆ ಜ್ಞಾನವನ್ನು ಪಡೆಯುವ ಹಂತಕ್ಕೆ ಬಂದಿದ್ದಾರೆ.
ಭಾಷೆ ಮತ್ತು ಸಂಸ್ಕೃತಿಯ ವಿಷಯದಲ್ಲಿ ಡೀಡ್ ಸಂಘಟನೆಯ ಬುಡಕಟ್ಟು ಭಾಷೆ ಮತ್ತು ಸಂಸ್ಕೃತಿಯನ್ನು ಪುನರುಜ್ಜೀವನಗೊಳಿಸುವ ಕಡೆ ಗಮನ ಕೊಟ್ಟಿದೆ. ಬುಡಕಟ್ಟು ಉಪಭಾಷೆ ಜೇನುನುಡಿ ಮತ್ತದರ ಅಭಿವೃದ್ಧಿಗೆ ಪ್ರೋತ್ಸಾಹ ನೀಡಲಾಗುತ್ತಿದೆ. ಸಾಮಾಜಿಕ ನಾಯಕತ್ವ ಬೆಳವಣಿಗೆ ಒಂದು ಪ್ರಮುಖ ಅಂಗವಾಗಿದ್ದರಿಂದ ಆ ಮೂಲಕ ಜನರು ಅಭಿವೃದ್ಧಿ ಹೊಂದಬಹುದಾಗಿದೆ. ಅನೇಕ ಸಲ ವಿವಿಧ ಸಂಗತಿಗಳನ್ನು ಕುರಿತು ಕವನ ರಚಿಸಿ ಶಾಲಾ ಮಕ್ಕಳಿಂದ ಹಾಡಿಸಲಾಗುತ್ತಿದೆ. ಈ ವಿಧಾನದಿಂದ ವಿರೋಧಿಗಳಂತಿದ್ದ ಅರಣ್ಯ ಇಲಾಖೆ ಸಿಬ್ಬಂದಿಗಳು ಸಹ ಪರಿವರ್ತನೆಗೊಂಡಿದ್ದಾರೆ. ಡೀಡ್ ಸಂಸ್ಥೆಯು ತಿಂಗಳಿಗೆ ೨ ಬಾರಿಯಂತೆ ಕನ್ನಡ ಭಾಷೆಯಲ್ಲಿ ‘ಹಂಬಲ’ ಎಂಬ ವಾರ್ತಾ ಪತ್ರವನ್ನು ಹೊರತರುತ್ತದೆ. ಇದು ಖಾಸಗಿ ಪ್ರಸಾರಕ್ಕೆ ಮೀಸಲಾಗಿದೆ.
ಬುಡಕಟ್ಟು ಜನರು ಸಣ್ಣ ವ್ಯಾಪಾರಸ್ಥರಿಂದ ಉಪ್ಪು, ಸಾಬೂನು, ಬೆಂಕಿ ಕಡ್ಡಿಯಂತ ಪದಾರ್ಥಗಳನ್ನು ಕೊಳ್ಳಲು ಬರುವರು. ಟೀ ಕುಡಿಯಲು ಟೀ ಮಾರುವವರ ಬಳಿ ಅವರು ಬರುವುದು ಸಾಮಾನ್ಯವಾಗಿದೆ. ಈ ಕಾರಣದಿಂದ ಬುಡಕಟ್ಟಿನವರು ಮತ್ತು ಇತರರ ನಡುವೆ ಹೆಚ್ಚಿನ ರೀತಿಯ ಸಂಪರ್ಕ ಈಗ ನಡೆಸಿರುವುದನ್ನು ಗಮನಿಸಬಹುದಾಗಿದೆ. ಕ್ರಿಸ್ತಶಕ ೧೯೮೨ರ ಡಿಸೆಂಬರ್‌ನಲ್ಲಿ ಡಾ. ಸುದರ್ಶನ ಚಾಮರಾಜನಗರದ ತಾಲೂಕು ಕಛೇರಿಯ ಮುಂದೆ ಧರಣಿ ಕುಳಿತು ಬುಡಕಟ್ಟಿನವರಿಗೆ ಅವರ ಭೂಮಿಯನ್ನು ಮರು ಪೂರೈಸುವಂತೆ ಒತ್ತಾಯಿಸಿದರು. ಈ ಜಮೀನು ಸಮೀಪದ ಜಮೀನಿನ ದೊಡ್ಡ ರೈತ ಹೆಸರಿಗೆ ನೋಂದಾಯಿಸಿದ್ದರು. ಡಾ. ಸುದರ್ಶನರು ಜೈಲು ಸೇರಿದರು. ಆದರೆ ಯಳಂದೂರು, ಚಾಮರಾಜನಗರ, ಕೊಳ್ಳೇಗಾಲ ಮೂರು ತಾಲೂಕುಗಳ ಸೊಲಿಗರ ಹೆಂಗಸರು ಗಂಡಸರು ಮಕ್ಕಳಾದಿಯಾಗಿ ಎಲ್ಲರೂ ಜಾಮರಾಜನಗರದ ಎಸ್‌ಪಿ ಕಚೇರಿ ಬಳಿ ಬಂದು ಘೇರಾಯಿಸಿ ತಮ್ಮ ಹಕ್ಕನ್ನು ಕೇಳಿದರು. ಇದು ಅವರ ಪ್ರಗತಿಯ ಪ್ರಜ್ಞೆಯನ್ನು ಸೂಚಿಸುತ್ತದೆ. ಡಾ. ಸುದರ್ಶನರನ್ನು ತಮ್ಮ ರಕ್ಷಕರೆಂದು ಸೋಲಿಗರು ತಿಳಿಸಿದ್ದಾರೆ. ಬಹಳ ಕುತೂಹಲಕಾರಿ ಸಂಗತಿಯೆಂದರೆ ವಿವಾಹ ವಿಚ್ಛೇದನ ಬೇರೆಯಾಗುವ ಒಂದೇ ಒಂದು ಉದಾಹರಣೆಯನ್ನು ಸೋಲಿಗರಲಿಲ್ಲ. ಜೊತೆಗೆ ವಿಧವೇಯರು ವಿಧುರರ ಸಂಖ್ಯೆಯು ಕೂಡ ತೀರಾ ಗೌಣವಾಗಿದೆ.
ರಾಜಕೀಯವಾಗಿ ಹುಣಸೂರು ತಾಲೂಕಿನ ಬುಡಕಟ್ಟು ಜನರು ಹೆಚ್ಚು ರಾಜಕೀಯ ಪ್ರಜ್ಞೆವುಳ್ಳವರಾಗಿದ್ದು, ಹಕ್ಕು ಕೇಳುವವರಾಗಿದ್ದಾರೆ. ಹಾಗಾಗಿ ಸಾಮಾಜಿಕ, ಆರ್ಥಿಕ, ರಾಜಕೀಯ, ನಾಯಕತ್ವ ಮತ್ತು ಧಾರ್ಮಿಕ ವಿಚಾರಗಳಲ್ಲಿ ನಂಬಿಕೆ ಸಂಪ್ರದಾಯ, ಆಚರಣೆಗಳಲ್ಲಿ ಬುಡಕಟ್ಟು ಸಂಸ್ಕೃತಿಯೂ ಸೇರಿದಂತೆ ಹಲವು ವಿಷಯಗಳಲ್ಲಿ ಪ್ರಜ್ಞೀಕರಣದ ಪ್ರಕ್ರಿಯೆ ಪ್ರಾರಂಭವಾಗಿರುವುದು ಸ್ಪಷ್ಟ ಡೀಡ್ ಸಂಸ್ಥೆಯ ವಿವಿಧ ಹಾಡಿಗಳಲ್ಲಿ ವಿಚಾರ ಸಂಕೀರ್ಣ, ಉಪನ್ಯಾಸ ಸಭೆಗಳನ್ನು ಏರ್ಪಡಿಸಿ ಜನರಲ್ಲಿ ರಾಜಕೀಯ ಅರಿವು ಮೂಡಿಸುವ ಪ್ರಕ್ರಿಯೆ ಕಳೆದ ೪ ವರ್ಷಗಳಿಂದ ಪ್ರಾರಂಭವಾಗಿದೆ. ವೈದ್ಯಕೀಯ ಪರವೀಧರರು ಸ್ವಯಂ ಸೇವಾ ವಲಯದಲ್ಲಿ ಕೆಲಸ ಮಾಡುತ್ತಿದ್ದಾರೆ. ಬುಡಕಟ್ಟಿನವರ ಬಗ್ಗೆ ಆಸೆ ತೋರಿದವರಲ್ಲಿ ಬೆರಳೆಣಿಕೆಯಷ್ಟು ಜನ ಮಾತ್ರ. ಉದಾ: ಜೆರ್ರಿಪಾಯಸ್ಸ್ ಮತ್ತು ಡಾ. ಸುದರ್ಶನ ವೈದ್ಯಕೀಯ ರಂಗದಲ್ಲಿ ವಿಶೇಷವಾಗಿ ಯಳಂದೂರು ತಾಲೂಕಿನ ಕುಷ್ಠರೋಗ ಪತ್ತೆ ಮಾಡಿ ಚಿಕಿತ್ಸೆ ಮಾಡಲು ಸರ್ಕಾರದ ನೆರವಿನೊಂದಿಗೆ ವಿಜಿಕೆಕೆ ಅದರ ನಿವಾರಣೆ ಕಾರ್ಯ ಕೈಗೆತ್ತಿಕೊಂಡಿದೆ. ಸೋಲಿಗರನ್ನು ಸಾಮಾನ್ಯವಾಗಿ ಕಾಡುವ ಸಿಕ್ಕಲ್ ಸೇಲ್ ಅನಿಮಿಯಾ ರೋಗದಿಂದ ಉಂಟಾಗುವ ರಕ್ತಹೀನತೆಯನ್ನು ಗುರುತಿಸಿ ವೈದ್ಯಕೀಯ ಉಪಚಾರ ನೀಡಲಾಗಿದೆ. ಇದನ್ನು ಗುರುತಿಸಿದ ಇದರ ಕೀರ್ತಿ ಡಾ. ಸುದರ್ಶನರದು. ಅನೇಕ ವೈದ್ಯರು ವಿಶೇಷವಾಗಿ ತರಬೇತಿ ಪಡೆಯುತ್ತಿರುವವರು. ವಿ.ಜಿ.ಕೆ.ಕೆ.ಗೆ ಭೇಟಿ ಕೊಟ್ಟು ಆ ಮೂಲಕ ಬುಡಕಟ್ಟಿನವರ ವಿಶ್ವಾಸವನ್ನು ಗಳಿಸುತ್ತಾರೆ. ಹೆಚ್ಚುವರಿಯಾಗಿ ಸಂಘಟನೆಗೆ ಸಹಾಯ ಹಸ್ತಚಾಚುತ್ತಾರೆ. ದಂತರಕ್ಷಣೆಗೂ ವಿ.ಜಿ.ಕೆ.ಕೆ.ಯು ಮುಂದಾಗಿದ್ದು, ಅರ್ಹ ದಂತವೈದ್ಯರು ಬಿಳಿಗಿರಿ ರಂಗನಬೆಟ್ಟದಲ್ಲಿ ಉಚಿತ ಸೇವೆ ಸಲ್ಲಿಸಿದ್ದಾರೆ. ಡಾ. ಸುದರ್ಶನ ಆಲೋಪತಿಕ ವೈದ್ಯರಾಗಿ ಹಾವು ಕಡಿತದಿಂದ ಜೀವ ಉಳಿಸಿದರು. ಬುಡಕಟ್ಟು ನಂಬಿಕೆಗಳ ಬಗ್ಗೆ ಅಪಾರ ತಿಳುವಳಿಕೆ ಪಡೆದಿದ್ದಾರೆ. ಆದರೆ, ಮಾಗಿರುವ ಡಾ. ಸುದರ್ಶನವರು ಸೋಲಿಗರ ಪಾರಂಪರಿಕ ಔಷಧಿ ವಿಧಾನಗಳ ಬಗ್ಗೆ ಹೆಚ್ಚು ಆಸಕ್ತಿ ತೋರುತ್ತಿದ್ದಾರೆ. ತುಂಬಾ ಕಠಿಣ ಪ್ರಸಂಗಗಳನ್ನು ಯಶಸ್ವಿಯಾಗಿ ನೆರವೇರಿಸಿದ್ದಾರೆ. ಇಂದಿನ ಹೆರಿಗೆ ಪದ್ಧತಿ ಅವರಿಗೆ ಸಲ್ಲದು. ಸುದರ್ಶನ ಸಹ ಇದು ವೈದ್ಯರು ದಾದಿಯರು ಅನುಕೂಲಕ್ಕೆನ್ನುತ್ತಾರೆ. ೧೯೯೦ರ ನವೆಂಬರ್‌ನಲ್ಲಿ ಅಸ್ಥಿತ್ವಕ್ಕೆ ಬಂದ ಶಂಕರ ಸಮುದಾಯ ಆರೋಗ್ಯ ಕೇಂದ್ರದ ಲಾಭ ಪಡೆದಿದ್ದಾರೆ. ವಿ.ಜಿ.ಕೆ.ಕೆ. ೧೦ ಹಾಸಿಗೆಯ ಆಸ್ಪತ್ರೆಯನ್ನು ಹೊಂದಿದೆ. ಈಗ ಸಂಚಾರಿ ವೈದ್ಯಕೀಯ ಸೇವೆಗಳೂ ಸಹ ಲಭ್ಯವಿದ್ದು, ಯಳಂದೂರು, ಚಾಮರಾಜನಗರ, ಕೊಳ್ಳೇಗಾಲ, ನಂಜನಗೂಡು ತಾಲೂಕುಗಳಿಗೆ ವಿಸ್ತೃತವಾಗಿದೆ. ಉರಿಯುತ ಧನುರವಾಯು, ಪೋಲಿಯೋ, ಕ್ಷಯ ರೋಗಗಳಿಗೆ ಚುಚ್ಚುಮದ್ದು ಹಾಕುವ ವ್ಯವಸ್ಥೆಯ ಸಮುದಾಯ ಆರೋಗ್ಯ ಕಾರ್ಯಕ್ರಮದಲ್ಲಿ ಸೇರ್ಪಡೆಯಾಗಿದೆ. ವಿ.ಜಿ.ಕೆ.ಕೆ. ೧೯೮೧ರಲ್ಲಿ ಬಿಳಿಗಿರಿ ರಂಗನಬೆಟ್ಟದಲ್ಲಿ ಆರಂಭಗೊಂಡಾಗ ಡಾ. ಸುದರ್ಶನ ಪ್ರಧಾನ ಕಾರ್ಯದರ್ಶಿಗಳಾದರೆ ಅಧ್ಯಕ್ಷರಾದ ಕೋಣುರೇಗೌಡ ಎಂಬುವರು ಸೋಲಿಗರ ವ್ಯಕ್ತಿ ಎಂದು ಪರಿವರ್ತನೆಯ ಸೂಚಿಯಾಗಿದೆ. ಗಿಡಮೂಲಿಕೆಯನ್ನು ಪತ್ತೆ ಹಚ್ಚಲಾಗಿದೆ. ಅನೇಕ ಗಿಡಮೂಲಿಕೆಗಳು ನಾಶವಾಗಿವೆ. ವಿ.ಜಿ.ಕೆ.ಕೆ. ಲಭ್ಯವಿರುವ ಗಿಡಮೂಲಿಕೆಗಳನ್ನು ಹೊಸದಾಗಿ ದಕ್ಕಿಸುವ ಪ್ರಯತ್ನ ಮಾಡಿದೆ.
ಸಂಘಟನೆಯ ವಿಷಯಕ್ಕೆ ಬುಡಕಟ್ಟು ಜನರು ಅಭಿವೃದ್ಧಿ ಸಂಘಗಳನ್ನು ರಚಿಸಿರುವುದು ಸಂಘಟನೆಯ ಪ್ರಧಾನವಾದ ಸಾಧನೆಗಳಲ್ಲೊಂದು ಬುಡಕಟ್ಟು ಪ್ರಜ್ಞೆ ಮೂಡಿಸುವಲ್ಲಿ ಇದು ಪ್ರಾಯೋಗಿಕವಾದ ತರಬೇತು ತನ್ಮೂಲಕ ಬುಡಕಟ್ಟು ನಾಯಕರು ಹೊರ ಹೊಮ್ಮಿದ್ದು ಇವರು ಸಾಮಾಜಿಕ ನ್ಯಾಯವನ್ನು ಹೇಳುವುದರ ಜೊತೆಗೆ ಸರ್ಕಾರವು ತನ್ನ ಸಂವಿಧಾನಿಕ ಜವಾಬ್ದಾರಿಯನ್ನು ನಿರ್ವಹಿಸುತ್ತಿದೆಯೇ ಎಂಬುದರ ಕುರಿತು ನಿಗಾ ನೀಡುವಷ್ಟು ಪ್ರಜ್ಞಾವಂತರಾಗಿದ್ದಾರೆ. ಮಹಾ ಸಂಘದಲ್ಲಿ ಎಲ್ಲಾ ಸೋಲಿಗರು ಒಳಗೊಳ್ಳುತ್ತಾರೆ. ಅನಂತರ ಕ್ರಮದ ಆಧಾರದ ಮೇಲ ಅವರೆಲ್ಲಾ ಒಗ್ಗಟ್ಟಾಗುವುದಕ್ಕೆ ಈ ಕ್ರಮ ಅನುಕೂಲ ಕಲ್ಪಿಸಿದೆ. ಸೋಲಿಗರ ಹಿತಾಸಕ್ತಿಗೆ ಧಕ್ಕೆ ಬಂದಾಗ ಅಂತಹ ಸಂದರ್ಭದಲ್ಲಿ ತಮ್ಮ ಅಭಿಪ್ರಾಯಗಳನ್ನು ಸುದ್ದಿ ಪತ್ರಿಕೆಗಳಲ್ಲಿ ಬರೆದು ಸ್ಪಷ್ಟಪಡಿಸುವಷ್ಟು ಮುಖಂಡರು ಪ್ರಜ್ಞಾವಂತರಾಗಿದ್ದಾರೆ. ಸಂಬಂಧಪಟ್ಟ ಸರ್ಕಾರಿ ಅಧಿಕಾರಿಗಳನ್ನು ಸಹ ಅವರು ಭೇಟಿ ಮಾಡುತ್ತಿದ್ದಾರೆ. ಆದರೆ ಮಹಿಳಾ ಮುಖಂಡರ ಮತ್ತು ಸ್ವಯಂ ಸೇವಕರ ಕೊರತೆಯಿದೆ ಯಾಕೆಂದರೆ ಸೋಲಿಗರಲ್ಲಿ ಪುರುಷ ಯಜಮಾನ ಸಾಮಾನ್ಯವಾಗಿದೆ.
ಬುಡಕಟ್ಟು ಹಿರಿಯ ಸಭೆ, ಬುಡಕಟ್ಟು ರಂಗವೇದಿಕೆ, ಜಿಲ್ಲಾ ರಾಜ್ಯ ಬುಡಕಟ್ಟು ಸಮಿತಿಗಳು, ಗಿಡಮೂಲಿಕೆ ಔಷಧಿ ತಯಾರಕರನ್ನೊಳಗೊಂಡಿದೆ. ರಾಜ್ಯಮಟ್ಟದಲ್ಲಿ ಪೆವಾರ್ಡ್ ಜಿಲ್ಲಾ ಮಟ್ಟದಲ್ಲಿ ಮೈತ್ರಿ ಎಂಬ ಒಕ್ಕೂಟಗಳಿವೆ. ಟ್ರ್ಯೆಬಲ್‌ಪಾಯಿಂಟ್ ಆಕ್ಷನ್ ಕಮಿಟಿಯು ಅವರ ಪುನರ್ವಸತಿ ಸ್ಥಳಾಂತರ ಮೀಸಲಾತಿ ಅರಣ್ಯ ಹಕ್ಕು ಜೈವಿಕ ವೈವಿಧ್ಯ, ಬುಡಕಟ್ಟು ಸ್ವಾಯತತ್ತೆ ಮುಂತಾದ ಯೋಜನೆಗಳನ್ನು ಸಾಧಿಸಿವೆ. ಇತರ ಸಂಘಟನೆಗಳಾದ ಬುಡಕಟ್ಟು ಕೃಷಿಕರ ಸಂಘ (ಬಿಕೆಎಸ್) ವನವಾಸಿ ಮಹಿಳಾ ಸಂಘ (ವಿಎಂಎಸ್) ಎಂಬ ಸಂಘಟನೆಗಳು ಈ ಸಮುದಾಯದ ಪ್ರಗತಿಗಾಗಿ ಶ್ರಮಿಸುತ್ತಿವೆ.
ಈಗ ಪ್ರಚಲಿತವಿರುವ ಪ್ರಗತಿಪರ ಕ್ರಿಯೆಗಳಾಗಿ ವಯಸ್ಕರ ಶಿಕ್ಷಣ ಸಮಿತಿ, ಪಾರಂಪರಿಕ ಮುಖಂಡರ ಸಮಿತಿ, ಬುಡಕಟ್ಟು ಸಾಂಸ್ಕೃತಿಕ ವೇದಿಕೆ, ಬುಡಕಟ್ಟು ವಿದ್ಯಾರ್ಥಿಗಳ ವೇದಿಕೆ, ಬುಡಕಟ್ಟು ಪರಿಸರ ಸಮಿತಿ, ಬುಡಕಟ್ಟು ಸಂಪನ್ಮೂಲ ಗುಂಪು ಮುಂತಾದವುಗಳ ಅವರ ಪರಿವರ್ತನೆಯ ದಾರಿಯನ್ನು ತೋರಿಸುತ್ತಿವೆ. ಬುಡಕಟ್ಟು ಸಹಕಾರ ಸಂಘ ಅಸ್ಥಿತ್ವಕ್ಕೆ ಬಂದಿರುವುದರಿಂದ ಜೇನುತುಪ್ಪ, ಅಣಬೆ, ನೆಲ್ಲಿಕಾಯಿ ಮುಂತಾದವುಗಳನ್ನು ಸಂಗ್ರಹಿಸುವ ಬುಡಕಟ್ಟು ಜನರು ಬುಡಕಟ್ಟು ವಿವಿಧೋದ್ದೇಶ ಸಹಕಾರ ದುಬಾರಿ ಇಲ್ಲದ ಬೆಲೆಗೆ ಮಾರುವವರು ಇದರಿಂದ ಖಾಸಗಿ ಗುತ್ತಿಗೆದಾರರ ಶೋಷಣೆ ಕಡಿಮೆಯಾಗುತ್ತಿದೆ.
ಅಥಣಿ ಪರಿಸರದ ಬೇಡ ಸಮುದಾಯವು ಪರಿವರ್ತನೆಯ ಹಾದಿಯಲ್ಲಿದ್ದು, ಪರಿಶಿಷ್ಟ ಪಂಗಡದವರು ಗ್ರಾಮೀಣ ಪ್ರದೇಶಗಳಾದ ಶೇಡಬಾಳ, ಬಡಚಿ, ರಡ್ಡೆ ರೆಡ್ಡಿ, ಕೋಹಳ್ಳಿ, ಬೇಡರ ಹಟ್ಟಿ ಮುಂತಾದ ಊರುಗಳಲ್ಲಿ ಶಿಕ್ಷಣದಿಂದ ಪರಿವರ್ತನೆ ಆಗುತ್ತಿದೆ. ಮದ್ಯಪಾನ ನಿಷೇಧಕ್ಕಾಗಿ ಬುಡಕಟ್ಟಿಗೆ ಸೇರದ ಸಾರಾಯಿ ಗುತ್ತಿಗೆದಾರನ ದಾಳಿಯನ್ನು ತಡೆಯಲು ಪರವಾನಿಗೆ ಪಡೆದು ಸಾರಾಯಿ ಅಂಗಡಿಗಳ ತಲೆ ಎತ್ತದಂತೆ ತಡೆಯಲು ಬುಡಕಟ್ಟು ಮಹಿಳೆಯರು ಮತ್ತು ಮಕ್ಕಳು ಸಂಘಟಿತರಾಗಿದ್ದಾರೆ. ಕರ್ನಾಟಕ, ಆಂಧ್ರ ಮತ್ತು ಓರಿಸ್ಸಾಗಳಲ್ಲಿಯೂ ಬುಡಕಟ್ಟು ಚಳುವಳಿಗಾರರು ಪ್ರತಿಭಟನೆ ಮಾಡಿ ಮದ್ಯದ ದೊರೆಗಳಿಗೆ ಮುಖಭಂಗ ಮಾಡಿದ ಪ್ರಸಂಗಗಳಿವೆ.
ಭೂ ಸ್ವಾಧೀನ ವಿಷಯದಲ್ಲಿ ಡೀಡ್‌ನಂತಹ ಸೇವಾ ಸಂಸ್ಥೆಗಳು ಇಲ್ಲಿಗೆ ಬರುವುದಕ್ಕೆ ಮೊದಲು ಅನೇಕ ಬುಡಕಟ್ಟಿನ ಜನರು ತಮ್ಮ ಜಮೀನಿನಲ್ಲೇ ಕೂಲಿಗಳಾಗಿ ದುಡ್ಡಿಯುತ್ತಿದ್ದಾರೆ. ೧೯೬೦-೭೦ರಲ್ಲಿ ಬುಡಕಟ್ಟು ಜನರ ಜಮೀನನ್ನು ಸ್ವಲ್ಪ ಹಣ ಕೊಟ್ಟು ಉಪಯೋಗಿಸುವ ಪದ್ಧತಿ ಬಹಳ ಇತ್ತು. ಕಂದಾಯ ಅಧಿಕಾರಿಗಳ ಸಹಾಯದಿಂದ ಮಾಲೀಕತ್ವದ ದಾಖಲೆಗಳನ್ನೇ ಬದಲಾಯಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆದಿದೆ. ಇಂತಹ ವಂಚನೆ ನಡೆದಿರುವ ಪ್ರಸಂಗಗಳನ್ನು ಇಂತಿಷ್ಟು ಗುಡುವಿನ ಒಳಗೆ ಬುಡಕಟ್ಟಿನವರಿಂದ ಲಪಟಾಯಿಸಿದ ಜಮೀನನ್ನು ಹಿಂತಿರುಗಿಸಬೇಕೆಂದು ಕಾನೂನು ಮಾಡಲು ಕರ್ನಾಟಕ ಸರ್ಕಾರದ ಮೇಲೆ ಒತ್ತಡ ತರಲಾಯಿತು. ಡೀಡ್ ಸಂಸ್ಥೆಯಿಂದಾಗಿ ಅವರ ಜಮೀನು ಅವರಿಗೆ ಸೇರಿತು. ಡೀಡ್ ಸಂಸ್ಥೆಯ ಜೀತ ಪದ್ಧತಿಯ ವಿಷಯವನ್ನು ಕೈಗೆತ್ತಿಕೊಂಡ ನಂತರ ಕೃಷಿ ಭೂಮಿಗೆ ಸಂಬಂಧಿಸಿ ಸಂಗತಿಗಳನ್ನು ಚರ್ಚಿಸಲು ಪ್ರಾರಂಭಿಸಿತು. ಕುಂಬರಿ ವಂಚಿತನೊಂದ ಜೋಯಿಡಾ ರೈತರುಗಳು ಗ್ರೀನ್ ಇಂಡಿಯಾ ಸಂಸ್ಥೆಯ ಸಹಯೋಗದೊಂದಿಗೆ ಸೇರಿ ಕುಂಬರಿ ಹಕ್ಕಲ ಹೋರಾಟ ಸಮಿತಿ ರಚಿಸಿಕೊಂಡಿದ್ದು, ಪರಿವರ್ತನೆ ಹಾದಿಯೇ. ಕೈಗಾರಿಕೆಯಲ್ಲಿ ಗುಡಿಕೈಗಾರಿಕೆಗಳಾದ ನೇಯ್ಗೆ, ಹಗ್ಗ, ಹೊಸೆಯುವುದು, ಹೊಲಿಗೆ, ಮರಗೆಲಸ, ಕಸುತಿ, ಅಗರಬತ್ತಿ ತಯಾರಿಕೆ ಮುಂತಾದವುಗಳ ಕುರಿತು ಸ್ತ್ರೀ-ಪುರುಷರಿಗೆ ತರಬೇತಿ ನೀಡುವ ಕಾರ್ಯಕ್ರಮವನ್ನು ವಿ.ಜಿ.ಕೆ.ಕೆ. ಮಾಡಿದೆ. ಬುಡಕಟ್ಟು ಜನರು ನ್ಯಾಯ ವಿಧಾನವನ್ನು ಸದೃಢಗೊಳಿಸಿ ತೀವ್ರವಾಗಿ ತಕರಾರುಗಳನ್ನು ವಿವಾದಗಳನ್ನು ಇತ್ಯರ್ಥ ಪಡಿಸುವಲ್ಲಿ ಯಶಸ್ವಿಯಾಗಿದೆ.
ನೌಕರಿ :- ೧೯೬೨ರಲ್ಲಿ ಒಟ್ಟು ೪೦,೦೦೦ ಆದಿವಾಸಿಗಳು ನೌಕರಿಯಲ್ಲಿ ಸೇರಿದ್ದರೆ, ೧೯೫೭ರಲ್ಲಿ ಆಯ್.ಎ.ಎಸ್ ಕೇವಲ ೫೦ ಜನ ಆದಿವಾಸಿಗಳಿದ್ದರೆ. ಭಾರತ ಸರ್ಕಾರ ಒಂದು ಮೀಲಿಯನ್ನಿಗಿಂತಲೂ ಹೆಚ್ಚು ಆದಿವಾಸಿಗಳನ್ನೊಳಗೊಂಡ ಪ್ರತಿಯೊಂದು ರಾಜ್ಯಕ್ಕೂ ಒಂದು ಸಂಶೋಧನಾ ವಿಭಾಗಗಳನ್ನು ಸ್ಥಾಪಿಸಿರುತ್ತವೆ. ಇಂತಹ ಪ್ರಾಯೋಗಿಕ ಸಂಶೋಧನಾ ವಿಭಾಗಗಳು ಕರ್ನಾಟಕ, ಆಂಧ್ರಪ್ರದೇಶ, ಅಸ್ಸಾಂ, ಮಧ್ಯಪ್ರದೇಶ, ಮಹರಾಷ್ಟ್ರ, ಒರಿಸ್ಸಾ, ಪ.ಬಂಗಾಳ ಮುಂತಾದ ರಾಜ್ಯಗಳಲ್ಲಿ ಸ್ಥಾಪಿಸಲ್ಪಟ್ಟಿವೆ.
ಭಾರತ ಸರ್ಕಾರ ನಮ್ಮ ದೇಶದಲ್ಲಿ ಒಟ್ಟು ೯ ಸಂಶೋಧನಾ ಸಂಸ್ಥೆಗಳು ಪ್ರಾರಂಭಿಸಿರುತ್ತದೆ.
೧. ಆದಿವಾಸಿ ಸಂಶೋಧನಾ ಸಂಸ್ಥೆ- ಕರ್ನಾಟಕ
೨. ಆದಿವಾಸಿ ಸಂಶೋಧನಾ ಸಂಸ್ಥೆ- ಶಿಲಾಂಗ (ಅಸ್ಸಾಂ)
೩. ಆದಿವಾಸಿ ಸಂಶೋಧನಾ ಸಂಸ್ಥೆ- ರಾಂಚೀ (ಬಿಹಾರ್)
೪. ಆದಿವಾಸಿ ಸಂಶೋಧನಾ ಮತ್ತು ತರಬೇತಿ ಕೇಂದ್ರ-ಗುಜರಾತ್ ವಿದ್ಯಾಪೀಠ (ಅಹಮದಾಬಾದ್)
೫. ಸಂಸ್ಕೃತಿ ಸಂಶೋಧನಾ ಸಂಸ್ಥೆ-ಕೋಲ್ಕತ್ತಾ ಮತ್ತು (ಬಂಗಾಳ)
೬. ಆದಿವಾಸಿ ಸಂಸ್ಕೃತಿ ಸಂಶೋಧನಾ ಮತ್ತು ತರಬೇತಿ ಕೇಂದ್ರ-ಹೈದ್ರಾಬಾದ್.
೧೯೫೫ರಲ್ಲಿ ಆದಿವಾಸಿ ಕಲ್ಯಾಣ ವಿಭಾಗ ಪ್ರಾರಂಭವಾಯಿತು. ಹುಸನೂರಿಗೆ ಸಂಬಂಧಪಟ್ಟ ಡೀಡ್ ಸಂಸ್ಥೆಯ ಅಡಿಯಲ್ಲಿ ಜೇನುಕುರುಬ, ಬೆಟ್ಟಕುರುಬ, ಯರವ ಮತ್ತು ಸೋಲಿಗರು ಲೋಕೋಪಯೋಗಿ ಇಲಾಖೆಗೆ ದುಡ್ಡಿಯುತ್ತಾರೆ ಮತ್ತು ತಮ್ಮ ವರಮಾನವನ್ನು ಹೆಚ್ಚಿಸಿಕೊಂಡಿದ್ದಾರೆ. ಕಾಡಿನ ಪ್ರದೇಶಕ್ಕೆ ಸಮೀಪದಲ್ಲಿ ಬಿಳಿಗಿರಿರಂಗನ ಬೆಟ್ಟದಲ್ಲಿರುವ ೧೭೯ ಸೋಲಿಗರನ್ನು ಅಧ್ಯಾಯನ ಮಾಡಲಾಗಿದೆ. ಸೂ.೧/೩ ಭಾಗದಷ್ಟಿರುವ ೯೩ ಬುಡಕಟ್ಟಿನವರು ಗ್ರಾಮಗಳ ಸಮೀಪ ಬದುಕುತ್ತಿದ್ದಾರೆ. ಪಂಚವಾರ್ಷಿಕ ಯೋಜನೆಗಳ ಮೂಲಕ ಕಳೆದ ೧೮ ವರ್ಷಗಳಲ್ಲಿ ಆದಿವಾಸಿಗಳ ಕಲ್ಯಾಣಕ್ಕಾಗಿ ೧೫೦ ಕೋಟಿ ರೂ.ಗಳನ್ನು ಖರ್ಚು ಮಾಡಿದೆ. ಆದಿವಾಸಿ ವಿಭಾಗಗಳಲ್ಲಿ ಮಕ್ಕಳು ಪ್ರಾಥಮಿಕ ಶಿಕ್ಷಣವನ್ನು ಅಧಿಕ ಸಂಖ್ಯೆಯಲ್ಲಿ ಪಡೆಯುತ್ತಿದ್ದಾರೆ. ಎಸ್‌ಎಸ್‌ಎಲ್‌ಸಿ ಪಾಸಾದ ಆದಿವಾಸಿ ವಿದ್ಯಾರ್ಥಿಗಳಿಗೆ ಉಚಿತ ತರಬೇತಿ ಕೇಂದ್ರಗಳಿವೆ. ಇವೆಲ್ಲವುಗಳು ಅವರ ಪರಿವರ್ತನೆಯ ಸಾಧನೆಗಳೇ. ಇದರ ಜೊತೆಗೆ ಅನೇಕ ಸೇವಾ ಸಂಸ್ಥೆಗಳು ವಿವಿಧ ಪ್ರದೇಶಗಳಲ್ಲಿ ವಿವಿಧ ಸೇವೆಯನ್ನು ಕೈಗೊಳ್ಳುವುದರಿಂದ ಬುಡಕಟ್ಟುಗಳ ಅಭಿವೃದ್ಧಿ ಸಾಧ್ಯ. ನಾಗರಹೊಳೆ ರಾಷ್ಟ್ರೀಯ ಉದ್ಯಾನ ಪ್ರದೇಶದಿಂದ ಬುಡಕಟ್ಟ ಜನರನ್ನು ಸಾರಸಗಟು ಹೊರಗೆ ಹಾಕುವ ಸರ್ಕಾರದ ಪ್ರಯತ್ನ ಸುಲಭವಾಗಿ ಈಡೇರುವುದಿಲ್ಲ. ಏಕೆಂದರೆ, ಬುಡಕಟ್ಟುಗಳ ಯೋಜನೆಗಳು ಸರ್ಕಾರದಿಂದ ಅಲ್ಲಿ ಜಾರಿಗೆ ಬಂದಿಲ್ಲ. ಈಗ ಸರ್ಕಾರ ನೀಡುವ ಭರವಸೆಗಳನ್ನು ಅವರ ನಂಬು ತಯಾರಿಲ್ಲ. ಒಟ್ಟಿನಲ್ಲಿ ಬುಡಕಟ್ಟು ಪರಿವರ್ತನೆ ದಾರಿಯತ್ತ ಸಾಗಿವೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೩. ಕುರುಬ ಜನಾಂಗದಲ್ಲಿ ಬದಲಾಗುತ್ತಿರುವ ಸಂಸ್ಕೃತಿ
ರಾಮನಡಿಮಿಟ್ಟ ನೆಲ ಭೀಮನುಸಿರಿದ ಗಾಳಿ ||
ವ್ಯೋಮದ ಭಗೀಥನು ತಂದ ಸುರತಟನಿ ||
ಸೋಮನು ಹೆತ್ತ ಕಡಲಿ ಪುರಾತನಗಳಿರೆ ||
ನಾವೇಂತು ಹೊಸಬರೆಲೋ ಮಂಕುತಿಮ್ಮ ||
ಇದು ರಾಮನು ಅಡಿಗಳನ್ನಿಟ್ಟ ನೆಲವಾಗಿದೆ. ಭೀಮನು ಉಸುರಿದ ಗಾಳಿಯಾಗಿದೆ. ಭಗೀರಥ ತಂದ ದೇವ ಗಂಗೆಯಾಗಿದೆ. ಚಂದ್ರನನ್ನು ಪಡೆದ ಸಾಗರವಾಗಿದೆ. ಈ ಪುರಾತನಗಳಿರೆ ನಾವೇಂತು ಹೊಸಬರೆಲೋ| ಎಂದು ಮಂಕುತಿಮ್ಮ ಹೇಳುತ್ತಾರೆ. ನಾವು ಹೊಸಬರಾಗಲು ಸಾಧ್ಯವಿಲ್ಲ. ಆದರೆ, ಹಳೆಯದನ್ನೇ ಇಟ್ಟುಕೊಂಡು ಜೀವನ ಸಾಗಿಸಲು ಸಾಧ್ಯವಿಲ್ಲ. ಸಂಸ್ಕೃತಿ ವಿಕಸನದಲ್ಲಿ ನಾವು ವಿವಿಧ ಹಂತಗಳನ್ನು ಗುರುತಿಸಿದರೂ ಹೊಸಜೀವನಕ್ಕೆ ಕಾಲಿರಿಸಿದಾಕ್ಷಣ ಹಳೆಯ ಜೀವನ ಕ್ರಮವೂ ಸಂಪೂರ್ಣ ಮುಗಿದುಹೋಗುತ್ತದೆ ಎಂದು ಹೇಳುವಹಾಗಿಲ್ಲ ಕಾರಣ.
ಹೊಸ ಚಿಗುರು ಹಳೆ ಬೇರು ಕೂಡಿರಲು ಮರ ಸೊಬಗು |
ಹೊಸ ಯಕ್ತಿ ಹಳೆ ತತ್ವ ದೊಡೆಗುಡೆ ಧರ್ಮ ||
ಋಷಿ ವಾಕ್ಯದೊಡನೆ ವಿಜ್ಞಾನ ಕಲೆ ಮೇಳೈಸೆ |
ಜಸವು ಜನ ಜೀವನಕೆ– ಮಂಕುತಿಮ್ಮ ||
ಹಳೆಯ ಬೇರಿನಿಂದ ಕೂಡಿದ ಮರ ಹೊಸ ಚಿಗುರಿನಿಂದ ಕೂಡಿದಾಗ ನೋಡಲು ಸುಂದರವಾಗಿರುವುದು. ಹಳೆಯ ತತ್ವಗಳಿಂದ ಕೂಡಿದ ಧರ್ಮ ಹೊಸ ಯುಕ್ತಿಗಳಿಂದ ಕೂಡಿದರೆ ಚಿನ್ನ. ಪ್ರಾಚೀನ ಋಷಿಮಣಿಯೊಡನೆ ವಿಜ್ಞಾನಕಲೆ ಕೂಡಿದರೆ ಜನ ಜೀವನ ಹುಲು ಸಾಗುತ್ತದೆ. ಸಂಸ್ಕೃತಿ ಎಂದರೆ ಅಗ್ರಹಾರಗಳಲ್ಲಿ ವಾಸಿಸುವ ಜನರ ಉತ್ಪತ್ತಿ ಮಾತ್ರ ಎಂಬ ಕಾಲವೊಂದಿತ್ತು. ಬಹಳಕಾಲದವರೆಗೆ ಹಳ್ಳಿಗಳಲ್ಲಿ ಸ್ಥಿರವಾಗಿ ನೆಲೆನಿಂತ ಸಾಮಾಜಿಕವಾಗಿ, ಆರ್ಥಿಕವಾಗಿ ರಾಜಕೀಯವಾಗಿ ಕೆಳವರ್ಗ ಉಪವರ್ಗಗಳೆನಿಸಿಕೊಂಡ ಸಾಂಸ್ಕೃತಿಕ ಉತ್ಪತ್ತಿಯನ್ನು ಕಡೆಗಣಿಸಲಾಗಿತ್ತು. ಜಾತಿಯಲ್ಲಿ ಶ್ರೇಷ್ಠ ಎನಿಸಿಕೊಂಡವರು ಮಾತ್ರ ಸುಸಂಸ್ಕೃತರೆನಿಸಿಕೊಳ್ಳುತ್ತಿರುವುದನ್ನು ಇಂದಿಗೂ ಕಾಣಬಹುದುದಾಗಿದೆ. ಇತ್ತೀಚಿನ ದಿನಗಳವರೆಗೂ ದುಡಿಯುವ ವರ್ಗದ ಬದುಕು ಬವಣೆಗಳೂ ಸಂಸ್ಕೃತಿ ಅನ್ನಿಸಿಕೊಳ್ಳಲೇ ಇಲ್ಲ. ಬಹಳ ಜನ ವರ್ಗಗಳ ಸಂಸ್ಕೃತಿಗಳಿಂದ ಸ್ವೀಕರಿಸಿದ್ದು, ಪ್ರಭಾವಕ್ಕೊಳಗಾದದ್ದು ಏರಿದ್ದು ಎಂದೇ ಕೆಲವರಿಗಾದರೂ ಅರ್ಥವಾದಾಗ ತಮ್ಮ ಪ್ರದೇಶದ ಮೂಲ ಸಂಸ್ಕೃತಿಯ ಹುಡುಕಾಟ ಪ್ರಾರಂಭವಾಯಿತು. ಆ ಬಗೆಯ ಹುಡುಕಾಟದ ಫಲವೇ ಬುಡಕಟ್ಟು ವರ್ಗಗಳ ಅಧ್ಯಯನ.
ಪ್ರಾಚೀನ ಕಾಲದಲ್ಲಿ ಭಾರತಕ್ಕೆ ಗಂಗಾ ನದಿ ಮೂಲಕ ಹೊಸತಾಗಿ ಬಂದ ಜನರು ದಕ್ಷಿಣ ಕಡೆಗೆ ಸಾಗುತ್ತ ಅಲ್ಲಿದ್ದ ಮೂಲ ನಿವಾಸಿಗಳನ್ನು ಸೆದೆ ಬಡೆದು ಅನೇಕ ತಂಡಗಳನ್ನು ಹೇಳ ಹೆಸರಿನಲ್ಲದಂತೆ ನಾಶಪಡಿಸುತ್ತ ಬಂದರು. ಇಂಥ ಪರಿಸ್ಥಿತಿಯಲ್ಲಿ ಅಳಿದುಳಿದ ಆದಿವಾಸಿಗಳು ದಟ್ಟ ಅಡವಿಯಲ್ಲಿ ತಲೆ ಮರೆಯಿಸಿಕೊಂಡು ಉಳಿದು ಬೆಳೆದು ಬಂದವು. ಇಂಥ ಮೂಲ ನಿವಾಸಿಗಳನ್ನು ಬುಡಕಟ್ಟು ಜನರು, ಗಿರಿಜನರು, ಅರಣ್ಯವಾಸಿಗಳು, ಗುಡ್ಡಗಾಡು ಜನರು ಎಂದು ಕರೆಯಿಸಿಕೊಂಡರು.
ಕುರುಬ ಹುಟ್ಟುವ ಮುನ್ನ
ಕುಲವಿಲ್ಲ ಗೋತ್ರವಿಲ್ಲ
ಕುರುಬನ ಫಲ ಕಾಣಾ ಬಸವಣ್ಣ || ಅಲ್ಲಮರ ವಚನ
ಎಂಬ ಪದದಲ್ಲಿ ಕುರುಬ ಎಂಬ ಪದವು ಜ್ಞಾನಿ ಎಂಬ ಅರ್ಥವನ್ನೇ ಧ್ವನಿಸುತ್ತದೆ. ಕುರುಬ ಹುಟ್ಟವ ಮುನ್ನ ಕುಲಗೋತ್ರಗಳು ಹುಟ್ಟಿಲ್ಲ. ಕುರುಬನ ಪ್ರತಿಫಲಗಳೇ ಕುಲಗೋತ್ರಗಳು ಎಂಬುದರಲ್ಲಿ ಅರ್ಥವಿದೆ. ಬೆಳಗಾಗುತ್ತಲೇ ಕುರುಬನ ಮುಖ ಕಂಡರೆ ಶುಭ ಎಂಬ ನಂಬಿಕೆ ಎಂದಿನಿಂದಲೂ ಬೆಳೆದು ಬಂದಿದೆ. ಇವರ ಹುಟ್ಟಿನ ಬಗ್ಗೆ ಕೆಲವೊಂದು ದಂತಕಥೆಗಳು ಇವೆ. ಕುರಿ ಲಕ್ಷ್ಮಿಯ ಸಂಕೇತ ಪರಮಾತ್ಮನು ಸೃಷ್ಟಿಕಾರ್ಯದಲ್ಲಿ ಪ್ರಥಮವಾಗಿ ಜನ್ಮ ತಳೆದವರೇ ತಾವೆಂದು ಆದ್ದರಿಂದಾಗಿ ನಿಸರ್ಗದ ಎಲ್ಲ ಗುಟ್ಟು ಮೊದಲು ತಮಗೆ ಗೊತ್ತಿದೆ ಎಂಬುದು ಅವರ ಅಭಿಪ್ರಾಯ. ಅದು ಕೆಲವರಮಟ್ಟಿಗೆ ಸತ್ಯವೂ ಕೂಡ ಹೌದು. ನಿಸರ್ಗದ ಮಡಿಲಲ್ಲಿ ಜೀವನ ಸಾಗಿಸುವ ಅವರ ಧೈರ್ಯ ಸ್ಥೈರ್ಯವನ್ನು ನಾವು ಮೆಚ್ಚಲೇಬೇಕಾದದ್ದು. ಮಳೆ, ಗಾಳಿ, ಬಿಸಿಲು, ಬೆಂಕಿ, ಚಳಿ ಎನ್ನದೇ ತಮ್ಮ ವನ್ಯಜೀವಿ ಸಂಪತ್ತಿನೊಂದಿಗೆ ವಾಸಮಾಡುವ ಇವರಿಗೆ ಸರಳ ಜೀವಿಗಳು ಮುಗ್ಧರು ಪ್ರಪಂಚಕ್ಕೆ ಮೋಸ ಮಾಡದವರು ನಿಸರ್ಗದಲ್ಲಿಯೇ ಎಲ್ಲ ವಸ್ತುಗಳನ್ನು ಬಳಸಿಕೊಂಡು ಬದುಕು ಸಾಗಿಸಿದವರು. ವಿಶ್ವದ ಮೂಲ ನಿವಾಸಿಗಳು ಭವ್ಯ ಸಂಸ್ಕೃತಿಯನ್ನು ಹೊಂದಿದವರು ಎಂತಲೇ ಕರ್ನಾಟಕ ರಾಜ್ಯವನ್ನು ಆಳಿದವರು, ಪಾಳೆಯಗಾರರಾಗಿ ಮೆರೆದವರು, ಅಷ್ಟೇ ಅಲ್ಲ ಸಾಹಿತ್ಯ ರಚನಾಕಾರರಾದವರು, ಇವತ್ತಿಗೂ ನಿಯತ್ತಿನಿಂದ ದೇಸಾಯಿ ಮನೆತನಕ್ಕೋ ಅಥವಾ ಅರಸು ಮನೆತನಕ್ಕೋ ಬೆಂಗಾವಲಾಗಿ ನಿಂತವರು. ನಮ್ಮ ದೇಶ ಸಂಸ್ಕೃತಿಯನ್ನು ಉಳಿಸಿದವರು, ಬೆಳೆಸಿದವರು, ಇಂದಿಗೂ ನಮ್ಮ ಅಥಣಿ ಗ್ರಾಮದಲ್ಲಿ ದೇಶಾಯಿಯವರನ್ನು ಹಳಬರೆಂದೇ ಪ್ರಸಿದ್ಧರಾಗಿದ್ದಾರೆ.
ಕರ್ನಾಟಕ ಮೂಲನಿವಾಸಿಗಳಲ್ಲಿ ಕುರುಬ ಮೊದಲಿಗರು. ಇವರು ಬಹಳ ಪರಾಕ್ರಮಶಾಲಿಗಳು. ಬಹಳ ವರ್ಷಗಳವರೆಗೂ ಭಾರತವನ್ನಾಳಿದ ದೊರೆಗಳಾದವರು ನಂತರ ಕಾಡಿಗೆ ಹೋಗಿ ತಲೆಮರೆಸಿಕೊಂಡು ಕಾಲಕ್ರಮೇಣ ಯಾವುದೇ ಜನ ಸಂಪರ್ಕವಿಲ್ಲದೆ ತಮ್ಮದೇ ಆದ ಸಾಮಾಜ್ಯವನ್ನು ಕಟ್ಟಿಕೊಂಡು ಬೆಳೆದರು. ಸಂಸ್ಕೃತಿಯನ್ನು ಕಾಲ ಕ್ರಮೇಣ ಮರೆತವರು. ಕುರುಬ ಪದಕ್ಕೆ ಬೆಟ್ಟ ಎಂಬ ಅರ್ಥವೂ ಇದೆ. ಇವರಲ್ಲಿ ಹಾಲುಬಕ್ಕೆ, ಅಂಡೇಜಾಡಿ ಅಥವಾ ಕಂಬಳಿ ಕುರುಬರೆಂಬ ಗುಂಪುಗಳಿವೆ.
ಕರ್ನಾಟಕದಲ್ಲಿ ಕುರುಬ, ಗೊಂಡೆ, ರಾಜಗೊಂಡ್, ಕಾಡುಕುರುಬ, ಜೇನುಕುರುಬ, ದನಗಾರ ಎಂಬ ಈ ಎಲ್ಲಾ ಪದಗಳು ಈ ಕುರುಬ ಬುಡಕಟ್ಟಿಗೆ ಬಳಸುವ ಸಮಾನಾಂತರ ಪದಗಳು. ಈ ಅಥಣಿ ಗ್ರಾಮದಲ್ಲಿ ಹಾಲು ಕುರುಬರಲ್ಲಿ ಹತ್ತಿ ಕಂಕಣ, ಉಣ್ಣಿ ಕಂಕಣ ಎಂಬ ಎರಡು ಪಂಥಗಳು ಕಂಡುಬರುತ್ತವೆ. ಇವರಲ್ಲಿ ಪಿತೃ ಪ್ರಧಾನಕ್ಕಿಂತ ಮಾತೃ ಪ್ರಧಾನ ಹೆಚ್ಚಾಗಿ ಕಂಡುಬರುತ್ತದೆ. ಕಾರಣ ಇವರ ಮೂಲ ಉದ್ಯೋಗ ಕುರಿ ಸಾಕುವುದು. ಕುರಿಗಳನ್ನು ಆತ ತನ್ನೊಂದಿಗೆ ಕರೆದುಕೊಂಡು ಸಂಚಾರಿಸುವುದು ಆಗಿದೆ.
‘ಕುರುಬರಪ್ಪ ಕುರುಬ ನಾವು ಕುರಿ ಕಾಯುವ ಕುರುಬರು’ ಎಂದು ಹೇಳಿಕೊಂಡಿದ್ದಾರೆ. ಕುರಿಗಳನ್ನು ವರ್ಷಕ್ಕೆ ೨ ಬಾರಿ ಅದರ ಉಣ್ಣೆಯನ್ನು ಕತ್ತರಿಸುತ್ತಾರೆ. ಆ ಉಣ್ಣಿಯಿಂದ ಕಂಬಳಿಯನ್ನು ನೇಯುತ್ತಾರೆ. ಈ ಹಾಲುಮತ, ಅತ್ತಿ ಕಂಕಣ ಹುಟ್ಟಿಗೆ ಒಂದು ದಂತಕಥೆಯಿದೆ. ಕಂಬಳಿಯನ್ನು ನೇಯುವಾಗ ಅದರ ವಾಸನೆಯಿಂದ ಆಗದ ಅಜ್ಜಿಯೊಬ್ಬಳು ಆ ಹಟ್ಟಿಯಿಂದ ತನ್ನ ಸಂಸಾರ ಸಮ್ಮೇತವಾಗಿ ಬ್ರಾಹ್ಮಣರ ಅಗ್ರಹಾರಕ್ಕೆ ಬಂದು ನೆಲೆಸಿದಳಷ್ಟೇ ಅಲ್ಲ. ಹಟ್ಟಿಯಿಂದ ಸಂಬಂಧವನ್ನು ಕೂಡ ನಿರಕಾರಿಸಿದಳು. ಆದ್ದರಿಂದ ಈಗಲೂ ಹಾಲುಮತ ಅತ್ತಿ ಕಂಕಣದವರು ಈ ಉಣ್ಣಿ ಕಂಕಣದವರು ಜೊತೆ ವೈವಾಹಿಕ ಸಂಬಂಧ ಬಳಸುವುದಿಲ್ಲ. ಬದಲಾಗುತ್ತಿರುವ ಸಂಸ್ಕೃತಿಯನ್ನು ಮೊಟ್ಟ ಮೊದಲು ಬದಲಾವಣೆಯಾದದ್ದು ಇವರ ಮದುವೆಯಲ್ಲಿ ಇವರ ಮದುವೆ ಪದ್ಧತಿಯನ್ನು ಅರಿಶಿಣ ಹಚ್ಚುವುದು ಒಂದು ಸಂಭ್ರಮ. ಅರಿಶಿಣ ಹಚ್ಚುವುದು ಕೂಡ ಬಂಧು ಬಾಂಧವರ ಹೆಸರಿನಲ್ಲಿ ಬರುತ್ತಿತ್ತು. ಅಷ್ಟೇ ಅಲ್ಲ, ಒಮ್ಮೊಮ್ಮೆ ಬೇರೆಯಾವರ ಓಣಿಯಲ್ಲಿ ಬರುತ್ತಿತ್ತು. ಅವರು ಕೂಡ ಖರ್ಚು ಮಾಡು ವಧು-ವರರಿಗೆ ಅರಿಶಿಣ ಹಚ್ಚುತ್ತಿದ್ದರು. ದಿನ ಕಳೆದಂತೆ ಆ ಸಂಸ್ಕೃತಿ ಮಾಯವಾಗಿ ಈಗ ಯಾರ ಮನೆಯಲ್ಲಿ ಮದುವೆಯಾಗುತ್ತದೆಯೋ ಅದೇ ಮನೆಯಲ್ಲಿ ಅರಿಶಿಣ ಹಚ್ಚುವ ಕಾರ್ಯಕ್ರಮ ನಡೆಯುತ್ತಿದೆ. ಇನ್ನು ವರನಿಗೆ ತರುವುದು ಕುಂಬಾರನು ಮನೆಯಿಂದ ಸುಮಂಗಲೆಯರು ಊದಿಸುತ್ತಾ ಬಾರಿಸುತ್ತಾ ಅದನ್ನು ತರುತ್ತಿದ್ದರು. ತಂದ ಸುಮಂಗಲೆಯರ ಉಡಿಯಲ್ಲಿ ಹೋಳಿಗೆ ಹಾಕುವುದು ವಾಡಿಕೆ ಅಷ್ಟೇ ಅಲ್ಲ. ಆಲಗಂಬವನ್ನು ತರುವುದು ಎಂದರೆ ಆಲದ ಮರದ ಟೊಂಗೆ, ಬನ್ನಿ ಮರದ ಟೊಂಗೆಯನ್ನು ಕೂಡ ಊದಿಸುತ್ತಾ, ಬಾರಿಸುತ್ತಾ ತರುವುದು ಪದ್ಧತಿ. ನಂತರ ನೂಲು ಸುತ್ತುವುದು ಸುರಗಿಯಲ್ಲಿ ಐದು ಜನ ಕೂಡುವುದು ಸುರಿಗೆಯ ನಂತರ ಅಕ್ಷತೆ, ಇವರು ಯಾರನ್ನು ಗುರು ಮಾಡಿಕೊಂಡಿರುತ್ತಾರೋ ಅವರನ್ನು ಕರೆಯುತ್ತಾರೆ. ಸ್ವಾಮಿಗಳಿಗಿಂತ ಬ್ರಾಹ್ಮಣರನ್ನು ತಮ್ಮ ಗುರುವನ್ನಾಗಿ ಮಾಡಿಕೊಂಡಿರುತ್ತಾರೆ.
ಆದರೆ ಈಗ ಇವರೂ ಕೂಡ ‘ಯಾದಿ ಮ್ಯಾಲ ಶ್ಯಾದಿ’ ಪದ್ಧತಿಗೆ ಮಾರುಹೋಗಿ ಒಂದೇ ದಿನದ ಮದುವೆಗೆ ಮಾರುಹೋಗಿದ್ದಾರೆ. ಮೊದಮೊದಲು ತೊಟ್ಟಿಲಿಗೆ ಭಾಸಿಂಗ ಕಟ್ಟುತ್ತಿದ್ದರು. ಅಂದರೆ ಹುಟ್ಟದ ಮಗುವಿಗೆ ಮದುವೆಯನ್ನು ಮಾಡಿಸುತ್ತಿದ್ದರು. ಈಗ ಈ ತೊಟ್ಟಿಲಿಗೆ ಭಾಸಿಂಗವನ್ನು ಕಟ್ಟುವ ಪದ್ಧತಿಯನ್ನು ಪೂರ್ತಿಯಾಗಿ ನಿಲ್ಲಿಸಿದ್ದಾರೆ. ಕಾರಣ ಇವರು ಕೂಡ ತಮ್ಮ ಮಕ್ಕಳಿಗೆ ಶಿಕ್ಷಣವನ್ನು ಕೊಡಿಸುತ್ತಿದ್ದಾರೆ. ತೊಟ್ಟಿಲಿಗೆ ಭಾಸಿಂಗ ಕಟ್ಟುವುದರ ಜೊತೆಗೆ ಇವರಲ್ಲಿ ಉಡಿಕೆ ಎಂದರೆ ಮರು ವಿವಾಹ ಪದ್ಧತಿ ಅಂದರೆ ವಿಧವಾವಿವಾಹ ಪದ್ಧತಿಯನ್ನು ಜಾರಿಗೆ ತರುವುದಕ್ಕಿಂತ ಮೊದಲೇ ವಿಧವಾ ವಿವಾಹ ಪದ್ಧತಿ ಜಾರಿಯಲ್ಲಿತ್ತು. ಬಾಲ್ಯ ವಿವಾಹವೂ ಗೊತ್ತು. ಅದರಿಂದಾಗುವ ಸಾಧಕ-ಭಾದಕದ ಅರಿವು ಇತ್ತು. ಆದ್ದರಿಂದಲೇ ಅವರು ಕೆಲವೊಂದು ಬದಲಾವಣೆಗಳನ್ನು ತಮ್ಮಲ್ಲಿ  ಮಾಡಿಕೊಂಡಿದ್ದಾರೆ. ಅದನ್ನು ನಾವು ಸುಧಾರಣೆ ಎನ್ನುತ್ತೇವೆ. ಈಗ ಇವರು ಕೂಡ ಹುಡುಗಿಗೆ ತಿಳುವಳಿ ಬಂದ ನಂತರ ಮದುವೆ ಮಾಡುತ್ತಾರೆ. ಸಂಬಂಧಿಕರಲ್ಲಿಯೇ ವಿವಾಹ ಸಂಬಂಧ ಬೆಳೆಸುತ್ತಾರೆ. ಇವರ ಸಂಬಂಧ ಎಲ್ಲಿಂದ ಎಲ್ಲಿಯವರೆಗೆ ಇದೇ ಎನ್ನುವುದಕ್ಕೆ ’ಬಾದಾಮಿ ಬನವಾಸಿ ಮುಧೋಳ ನಗರಿ ಕುಪ್ಪತಗುಡ್ಡಕ್ಕ ಹತ್ಯಾವೋ ಕುರಿಮರಿ’ ಎಂದು ಪದ್ಯ ಸಾಕ್ಷ್ಯಿಯಾಗಿ ಬರುತ್ತದೆ. ವಿವಾಹದ ನಂತರ ವಧು ಪತಿಯ ಹೆಸರನ್ನು ಹೇಳುವುದು, ಪತಿಯಾದವ ಪತ್ನಿಯ ಹೆಸರು ಹೇಳುವುದು ವಾಡಿಕೆ. ಅದರ ಸವಿ ಸಾಹಿತ್ಯ ಅನುಭವಿಸಿದವರಿಗೆ ಗೊತ್ತು. ಒಂದು ಉದಾಹರಣೆ:
ಅಪ್ಪ ಕೊಟ್ಟ ಸಿರಿ ಎಷ್ಟು | ಉಟ್ಟು ಹರಿವಲ್ತು ||
ನೀರಾಗ ಹಾಕಿದರ ನೆನಿವಲ್ತು | ಜೋಡೆತ್ತಿಗೆ ಜಗ್ಗವಲ್ತು ||
ನತ್ತ ಹಾಕ್ಯಾರ ನಗಲ್ಹೆಂಗ | ದಾಬಾ ಹಾರ‍್ಯಾರಿ ಡೋಗ್ಗಲ್ಹೆಂಗ ||
ಹತ್ತ ಮಂದ್ಯಾಗ ಕುಂತಾರ ಕರೀಲ್ಹಾಂಗ ||
ಈ ಒಡಪಿನಲ್ಲಿಯ ಪ್ರಾಸ ಯಾವ ಕವಿಗೆ ಸಾಟಿ. ತವರಿನ ಅಭಿಮಾನಕ ಅಳೆದಿಲ್ಲ. ಗಂಡನ ಸಂಪತ್ತನ್ನು ತಲೆಗೆ ಏರಿಸಿಕೊಂಡಿಲ್ಲ ತಾಯಿ-ಮನೆ, ಅತ್ತೀಮನೆ ಎರಡನ್ನೂ ಸಮಭಾವದಿಂದ ಕಂಡ ಸ್ತ್ರೀಯನ್ನು ಕಾಣುತ್ತೇವೆ. ಇಂದಿನ ಒಡಪನ್ನು ಮಹಿಳೆ ಬದಲಾವಣೆ ಮಾಡಿದ್ದಾಳೆ. ಜಗತ್ತಿನ ಜೊತೆಗೆ ಸ್ಪಂದಿಸುತ್ತಿದ್ದಾಳೆ.
ಕಾಲಾಗ ಕಪ್ಪುರ ಬೂಟ | ಕೈಯಾ ಹತ್ತರ ನೋಟ ಎಟ್ಟೋತ್ತಿದ್ರು ಒಟ್ಟಿಗೆ ಬರತಾರ| ಎಂದು ಹೇಳುವಲ್ಲಿ ತನ್ನ ಗಂಡನ ವೇಷ ಭೂಷಣದ ಬದಲಾವಣೆಯ ಜೊತೆಗೆ ಜೀವನ ಕ್ರಮ ಬದಲಾವಣೆಯನ್ನು ಹೇಳುತ್ತಾಳೆ.
ಹೌದು, ಇಂದು ಜೀವನ ಶೈಲಿ ಬದಲಾಗಿದೆ. ವೇಷಭೂಣದಲ್ಲಿ ಮಾತ್ರವಲ್ಲ. ಸಾಮಾಜಿಕ ರಂಗದಲ್ಲಿ, ರಾಜಕೀಯದಲ್ಲಿ, ಶಿಕ್ಷಣರಂಗದಲ್ಲಿ ಸಮಗ್ರವಾದ ಬದಲಾವಣೆಯನ್ನು ನಾವು ಕಾಣುತ್ತೇವೆ.
ಶಿಕ್ಷಣ : ‘ಹಲಗೆ ಹಿಡಿದಿಲ್ಲ | ಬಳಪ ಬರೆದಿಲ್ಲ. ಶ್ರೀಗುರು ನಮಗೆ ಕಲಿಸಿಲ್ಲ’. ಎಂದು ಹೆಮ್ಮೆಯಿಂದ ಹೇಳಿಕೊಂಡವರು ಆದರೆ ಯಾವುದರಲ್ಲಿಯೂ ಕೂಡ ಕಡಿಮೆ ಇಲ್ಲದಂತೆ ಬಾಳಿದವರು. ಕಾಡಿನಲ್ಲಿಯೇ ಬದುಕು ಸಾಗಿಸಿದ ಇವರಿಗೆ ಕಾಡಿನಲ್ಲಿದ್ದ ವನಸ್ಪತಿಗಳ ಪರಿಚಯ ಯಾವ ರೋಗಕ್ಕೆ ಯಾವ ಮದ್ದು ಎಂಬುದನ್ನು ತಿಳಿದು ಪರಿಚಿತ ಸಣ್ಣ-ಪುಟ್ಟ ರೋಗಗಳಿಗೆ ಪರಿಹಾರ ಅವರಿಗೆ ಗೊತ್ತು. ಎಂತಲೇ ಅವರು ನಾಟಿ ವೈದ್ಯರು ನಾಡ ವೈದ್ಯರಿಗೆ ಮನಸೋಪ್ಪಲದವರು. ಆದರೆ ಒಂದು ಶಿಕ್ಷಣದಲ್ಲಿ ಪರಿವರ್ತನೆ ಶಾಲಾ-ಕಾಲೇಜುಗಳ ಮೆಟ್ಟಿಲು ಹತ್ತಿದವರು ಇದರಿಂದ ಇವರಿಗೆ ವನಸ್ಪತಿ ಔಷಧಗಳು ಇದರಿಂದ ಮರೆಯಾಗಿವೆ. ಇದರಿಂದ ಸಣ್ಣ ಪುಟ್ಟ ರೋಗಗಳಿಗೂ ಅವರು ಪಟ್ಟಣದ ವೈದ್ಯರನ್ನು ಅವಲಂಬಿಸುತ್ತಿದ್ದಾರೆ. ಇಂದು ಬದಲಾಗುತ್ತಿರುವ ನಾಡಿನಲ್ಲಿ ಕುರುಬರು ಕೂಡ ಬದಲಾಗುತ್ತಿದ್ದಾರೆ. ಶಿಕ್ಷಣ ರಂಗದಲ್ಲಿ ಎಲ್ಲ ತರಹದ ಶಿಕ್ಷಣವನ್ನು ಪಡೆಯುತ್ತಿದ್ದಾರೆ. ಎಂಜಿನಿಯರಿಂಗ್, ವೈದ್ಯಕೀಯ ಕ್ಷೇತ್ರದಲ್ಲೂ, ರಾಜಕೀಯ ಕ್ಷೇತ್ರದಲ್ಲೂ ಕಾಣುತ್ತೇವೆ. ಇನ್ನು ಸಾಹಿತ್ಯ ಕ್ಷೇತ್ರದಲ್ಲಿಯಂತೂ ಅವರ ಕೊಡುಗೆ ಇಡೀ ಅಪಾರ. ಸಾಹಿತ್ಯ ಕ್ಷೇತ್ರಕ್ಕೂ ಕಿರೀಟಪ್ರಾಯವಿದ್ದಂತೆ.
ಕುರುಬ ಎಂದರೆ ಒಟ್ಟಿನಲ್ಲಿ ಜಾಣ ಎಂಬ ಅರ್ಥ. ಆದರೆ, ಅಲೆಮಾರಿಯಾಗಿ ಕುರಿಯನ್ನು ಕಾಯುತ್ತಾ ಹೋಗುತ್ತಿದ್ದ ಅವನ ಹಿಂದೆ ಅವನ ಹೆಂಡತಿ ಹೋಗುತ್ತಿದ್ದಳು. ಅಲ್ಲಿಯೇ ಕುರಿಯ ಹಿಂಡುಗಳ ಅವನ ಸಂಸಾರ ಸಾಗುತ್ತಿತ್ತು. ಹೀಗಾಗಿ ಅವನ ಮಕ್ಕಳು ಶಾಲೆಯನ್ನು ಕಲಿಯದೇ ನಿರಕ್ಷರಿಗಳಾಗುತ್ತಿದ್ದರು. ಆದರೆ, ಕಾಲ ಬದಲಾದಂತೆ ಅವನ ಕುಟುಂಬವು ಒಂದೆಡೆ ಸ್ಥಿರವಾಗಿ ನಿಂತು ತಾಯಿಯೇ ತನ್ನ ಮಕ್ಕಳಿಗೆ ಶಿಕ್ಷಣ ಕಲಿಸಲು ಪ್ರಾರಂಭಿಸಿದಳು. ಬರಿ ಶ್ರೀಮಂತರು ಮಾತ್ರ ಶಿಕ್ಷಣ ಪ್ರಿಯರಾಗಿದ್ದರು. ನಾವು ರಾಯಭಾಗ ಕ್ಷೇತ್ರದಲ್ಲಿ ಪ್ರತಿಭಾ ಪಾಟೀಲ, ವಿವೇಕರಾವ ಪಾಟೀಲ ಮಾತ್ರ ವಿದೇಶಕ್ಕೆ ಹೋಗಿ ಶಿಕ್ಷಣ ಕಲಿತಿದ್ದರು. ಆದರೆ ಈಗ ಪ್ರತಿಯೊಂದು ಕುಟುಂಬವೂ ಹೆಣ್ಣು-ಗಂಡು ಎಂಬ ಬೇಧ ತೋರದೇ ಇಬ್ಬರಿಗೂ ಸರಿ ಸಮಾನವಾದ ಶಿಕ್ಷಣ ಕೊಡುತ್ತಿದ್ದಾರೆ. ಮೊದಲು ವೇಷಭೂಷಣಗಳಿಂದ ಅವರನ್ನು ಗುರುತಿಸಲು ಸಾಧ್ಯವಾಗುತ್ತಿತ್ತು. ಭಂಡಾರವೆಂದರೆ ಅಗ್ನಿಗೆ ಸಮಾನವೆಂದು ಬಂಡಾರವನ್ನು ಹಣೆ ತುಂಬ ಹಚ್ಚಿಕೊಳ್ಳುತ್ತಿದ್ದರು.
ದೈವಾರಾಧನೆ : ಕುರುಬರ ಮೂಲತಃ ಶೈವರು ಇವರು. “ಮೈಲಾರ, ಬಿರಪ್ಪ, ಬುಂಜಪ್ಪ, ಮಾಲಿಂಗರಾಯ, ರೇವಣಸಿದ್ದ ಎಲ್ಲಮ್ಮ, ಕಾಳಿ, ದುರ್ಗಿ, ಮರಗವ್ವ” ಮೊದಲಾದ ದೇವತೆಗಳನ್ನು ಪೂಜಿಸುತ್ತಾರೆ. ಸೃಷ್ಠಕರ್ತ ಬ್ರಹ್ಮನನ್ನು ಭರಮಪ್ಪ ಎಂತಲೂ ಶಿವನನ್ನು ಸಿದ್ದಪ್ಪನೆಂತಲೂ, ಲಕ್ಷ್ಮಿಯನ್ನು ಲಕ್ಕವನೆಂತಲೂ ಪೂಜಿಸುತ್ತಾರೆ. ನಂಬಿಕೆಯನ್ನು ಆಧಾರವಾಗಿಟ್ಟುಕೊಂಡು ಜೀವನ ಸಾಗಿಸುವ ಇವರು ಹೇಳುವ ಕಥೆಗಳು ರೋಚಕವಾಗಿವೆ. ಹುಲಿಂಜತಿ ಮಾನಿಂಗರಾಯನ ತೆಲೆಗೆ ಶಿವನು ಬಂದು ಈಗಲೂ ಪೇಟ ಸುತ್ತುತ್ತಾನೆ ಅದನ್ನು ಯಾರು ನೋಡಬಾರದೆಂದು. ಪೂಜಾರಪ್ಪ ಬಾಗಿಲು ಹಾಕುತ್ತಾನೆ. ಒಂದು ಸಲ ಒಬ್ಬ ಪೋಲಿಸನು ರಾತ್ರಿವೇಳೆ ಯಾರು ಇಲ್ಲದ ಸಮಯದಲ್ಲಿ ಬಾಗಿಲು ತೆರೆದು ನೋಡಿದಾಗ ಅವನ ಕಣ್ಣು ಹೋಯಿತಂತೆ ಮೂರು ಬಟ್ಟಿನ ಕೆಂಪು ರೇಶ್ಮೆಯ ಪಟಕವನ್ನು ಸುತ್ತಿರುತ್ತಾನೆ. ನಂಬಿಕೆಯೇ ಮೂಲಾಧಾರ. ಅದನ್ನು ಪರೀಕ್ಷಿಸಲು ಯಾರು ಹೋಗುವುದಿಲ್ಲ. ಅದೇ ತೆರನಾಗಿ ನಿಸರ್ಗದ ಮುಗು ಎಂದರೆ ಕುರುಬ ಎಂದೇ ಹೇಳಬಹುದು. ಆತನಿಗೆ ನಿಸರ್ಗವೇ ಉಡುಗೊರೆ ಆತನಿಗೆ ಮಳೆಯ ಧ್ವನಿ ಆಲಿಸುವ ಕಲೆ ಗೊತ್ತಿತ್ತು ಎನ್ನಲು ಇನ್ನೊಂದು ಕಥೆಯನ್ನು ಹೇಳುತ್ತಾರೆ ಒಂದು ಸಲ ಶಿವ ಪಾರ್ವತಿಯರು ಭೂಲೋಕದ ಆಗು ಹೋಗುಗಳ ವೀಕ್ಷಣೆಗೆಂದು ಸಂಚಾರ ಕೈಗೊಂಡಿದ್ದರು. ಆಗ ಕುರುಬ ತನ್ನ ದೊಡ್ಡಿಯನ್ನು ಬಿಟ್ಟು ಬೇರೆ ಕಡೆ ಎತ್ತರದ ಕಡೆ ಹಾಕುತ್ತಿದ್ದ ಪಾರ್ವತಿ ಶಿವನಿಗೆ ಕೇಳುತ್ತಾಳೆ ಈಗ ಯಾವ ಮಳೆಯ ಲಕ್ಷಣಗಳು ಕಾಣುತ್ತಿಲ್ಲ. ಆದರೂ  ಏಕೆ ಈತ ದೊಡ್ಡಿಯನ್ನು ಬೇರೆ ಕಡೆಗೆ ಹಾಕುತ್ತಿದ್ದಾನೆ ಎಂದಾಗ ಶಿವನು ಕೆಳಗಿಳಿದು ಬಂದು ಅತನಿಗೆ ಪ್ರತ್ಯಕ್ಷನಾಗಿ ಕೇಳಿದಾಗ ಅತ ಇನ್ನು ಎರಡುದಿನಗಳಲ್ಲಿ ಮಳೆಯಾಗುತ್ತದೆ ಕಾರಣ ನಾನು ನನ್ನ ಕುಗಳ ದೊಡ್ಡಿಯನ್ನು ಬದಲಾಯಿಸುತ್ತಿದ್ದೇನೆ ಎಂದು ಶಿವ ಇನ್ನೂ ಮೋಡಗಳು ಪ್ರಕ್ರಿಯ ಪ್ರಾರಂಭವಾಗಿಲ್ಲ ನೋಡೋಣ ಎಂದು ಮತ್ತೆ ಎರಡು ದಿನ ಬಿಟ್ಟು ಬಂದಾಗ ಕುರುಬ ತನ್ನ ಮೊದಲನೆಯ ಸ್ಥಳದಲ್ಲಿ ಹಾಕುತ್ತಿದ್ದ ನಿಜವಾಗಿಯೂ ಮಳೆಯಾಗುತ್ತಿತ್ತು. ಇಲ್ಲಿ ನಂಬಿಕೆಯೋ, ಕಾರಣವೋ ಒಟ್ಟಿನಲ್ಲಿ ಕುರುಬ ಎಂಬ ಪದಕ್ಕೆ ಜ್ಞಾನಿ ಎಂದು ಹೇಳಿದ ಶಬ್ದ ಸಾರ್ಥಕತೆಯನ್ನು ಪಡೆದಿದೆ. “ಕುರುಬರು ಹೆಮ್ಮೆಯಿಂದ ಹೇಳುತ್ತಾರೆ ನಾವು ಕುರಿ ಕಾಯುವವರೇ ಹೊರತು ಕುರಿಯನ್ನು ತಿನ್ನವವರಲ್ಲ”
“ಸತ್ತ ಕುರಿಯನ್ನು ಹೊತ್ತು ಮಾರುವರೇ ಹೊರತು ಬೇಯಿಸಿ ತಿನ್ನುವವರಲ್ಲ’ ಆದರೆ ಹಲ್ಲು ಸವಿಯಿದ್ದವರು ಕುರಿಯ ಮಾಂಸವೇನು ಕುದುರೆಯ ಮಾಂಸವನ್ನೂ ತಿನ್ನುವರು ಎಂದು ಹೇಳತ್ತಾರೆ. ಅಡವಿಯಲ್ಲಿಯೇ ಜೀವನ ಸಾಗಿಸುವುದರಿಂದ ಇವರಿಗೆ ಕಳ್ಳಭಟ್ಟಿಯನ್ನು ಮಾಡಿ ತಾವೇ ಕುಡಿಯುತ್ತಿದ್ದರು. ಆದರೆ ಕಾಲ ಬದಲಾವಣೆ ಆದಂತೆ ಅವರು ಆ ಕಸಬನ್ನು ಬಿಟ್ಟು ಬಿಟ್ಟಿದ್ದಾರೆ. ಅವರಲ್ಲಿರುವ ದಾರ್ಶನಿಕರು. ತಮ್ಮ ಜನರಿಗೆ ತಿಳುವಳಿಕೆ ಹೇಳುತ್ತಾ ನಿಜ ಧರ್ಮವನ್ನು ಧರ್ಮದ ತಿರುಳನ್ನು ಹೇಳುತ್ತಾರೆ. ದೇವರು ಬಂದಾರ ಬನ್ನಿರೋ ನಿಮ್ಮ ಬೀರಪ್ಪ ದ್ಯಾವರ ಬಂದಾನೆ ಬನ್ನಿರೊ| ಎಂದು ಹೇಳುತ್ತಾ ಎಲ್ಲಮ್ಮ ಎಕಲಾತಿ ಚರ್ರಮ್ಮ ಚಕಲಾತಿಗಳಬನುಗು ದೇವರ ಗೂಡನೇ ಬೇಡಿರೋ ಎಂದು ಹೇಳುತ್ತ ಬೇವಿನ ಉಡುಗೆ ಉಡುವದು ಪ್ರಾಣಿ ಬಲಿಕೊಡುವುದು ಹೆಂಡ ಕುಡಿಯುವುದು ಇತ್ಯಾದಿ ವಿಚಾರಗಳನ್ನು ನಿಷೇಧ ಮಾಡಿದರು.
ಇನ್ನು ಹಬ್ಬ ಹರಿದಿನಗಳ ಬಗ್ಗೆ ಹೇಳಬೇಕೆಂದರೆ ಕುರುಬರು ಕೃಷಿ ಪ್ರಧಾನವಾಗಿರುವುದರಿಂದ ಇತರ ಜನರ ಸಂಪರ್ಕ ಹೊಂದಿರುವದರಿಂದ ಇವರು ದೀಪಾವಳಿ, ದಸರಾ, ಹೋಳಿ, ಶಿವರಾತ್ರಿ, ಯುಗಾದಿಹಬ್ಬಗಳನ್ನು ಆಚರಿಸುವ ಇವರು ದಸರಾಹಬ್ಬವನ್ನು ವಿಶೇಷವಾಗಿ ಆಚರಿಸುತ್ತಾರೆ. ಉಪವಾಸ ಎಂದರೆ ಹಗಲೆಲ್ಲ ಉಪವಾಸವಿದ್ದು ರಾತ್ರಿ ಊಟ ಮಾಡುವರು. ಇವರಲ್ಲಿ ವಿಶೇಷ ಹಬ್ಬ ದೀಪಾವಳಿ ಕೆಲವರು ನರಕ ಚತುರ್ದಶಿ ದಿನ ಆರತಿ ಬೆಳಸಿಕೊಳ್ಳುವುದು ಇನ್ನು ಕೆಲವರು ಅಂದರೆ ಕುರಿಯನ್ನು ಸಾಕಿದವರು ಮೊದಲು ಕುರಿಗೆ ಆರುತಿ ಮಾಡುವರು. ಹೆಣ್ಣು ಮಕ್ಕಳ ಓಡುತ್ತಿರುವ ಕುರಿಯಲ್ಲಿ ತಾನು ಓಡಿಹೋಗಿ ಕುಡಿಯನ್ನು ಹಿಡಿದರೆ ಕುರಿಯು ಅವಳ ಸ್ವತ್ತಾಗುವುದು. ನಂತರ ಆಕೆ ಕುರಿತು ದೊಡ್ಡೆಯಲ್ಲಿ ಕುರಿಗೆ ಆರುತಿಮಾಡಿ ತನ್ನ ಅಣ್ಣಂದಿರಿಗೆ ಆರುತಿ ಮಾಡುವಳು. ಪಾಂಡವರನ್ನು ಸಗಣಿಯಿಂದ ಹಾಕುವ ಭರಮನ ಸಗಣಿಯಿಂದ ಹಾಕುವ ಪದ್ದತಿಯನ್ನು ಬಹುಶಃ ಬ್ರಾಹ್ಮಣರಿಂದ ಪಡೆದುಕೊಂಡರು. ಹೇಗೋ ಗೊತ್ತಿಲ್ಲ ಒಟ್ಟಿನಲ್ಲಿ ಈ ಹಬ್ಬವನ್ನು ಬಹಳ ವಿಭೃಜಂಣೆಯಿಂದ ಆಚರಿಸುವರು.
ಉಪಸಂಹಾರ : ಸಾಕ್ಷರರು ಕಡಿಮೆಯಾಗಿದ್ದರೂ ಶಿಕ್ಷಣದ ಬಗ್ಗೆ ಧನಾತ್ಮಕಭಿಪ್ರಾಯವನ್ನು ಹೊಂದಿದ್ದಾರೆ. ೧೯೯೨ ರಲ್ಲಿ ಕನಕಗುರು ಪೀಠವೊಂದನ್ನು ಕಾಗಿನೆಲೆಯಲ್ಲಿ ಸ್ಥಾಪಿಸಿ ಸಮುದಾಯವನ್ನು ಸಂಘಟಿಸುತ್ತಿದ್ದಾರೆ. ಹಾಲು ಮತದ ಎಲ್ಲ ಬುಡಕಟ್ಟುಗಳಿಗೂ ಗುರುಪೀಠ ಸ್ಪಂದಿಸಿ ಧನಾತ್ಮಕ ಯೋಜನೆಗಳನ್ನು ಕಾರ್ಯಗಾರಗೊಳಿಸುವುದು ಅಗತ್ಯವಾಗಿದೆ. ಇಂದಿಗೂ ಸಹಸ್ರಾರು ಕುರಿಗಳೊಂದಿಗೆ ಸಹಸ್ರಾರು ಕುಟುಂಬಗಳು ಅಲೆಮಾರಿ ಪಶುಪಾಲನೆಯ ಬದುಕು ನದಿ, ಜಲಾನಯನ ಪ್ರದೇಶಗಳಲ್ಲಿ ಕಾಣಸಿಗುವುದು ಪ್ರಕೃತಿಯೊಂದಿಗೆ ಮತ್ತು ಪಶುಗಳೊಂದಿಗೆ ಪ್ರೀತಿಯಿಂದ ತಮ್ಮ ಜೀವನವನ್ನು ಸವಿಯುವರು. ಇಂದು ವಿಜ್ಞಾನ ಮತ್ತು ತಂತ್ರಜ್ಞಾನ ಯುಗ ಕೋಳಿ ಫಾರಂಗಳಂತೆ ಕುರಿಗಳ ಫಾರಂಗಳು  ತಲೆ ಎತ್ತುತ್ತಿವೆ. ಬರುವ ದಿನಗಳಲ್ಲಿ ಅಲೆಮಾರಿ  ಕುರುಬರ ಜೀವನ ಚಿಂತಾಜನಕವಾಗಿದೆ. ಇವರಿಗಾಗಿಯೇ ವಿಶಿಷ್ಟ ಯೋಜನೆ ಅವಶ್ಯಕವಾಗಿದೆ. ಅದೇ ರೀತಿ ಕಂಬಳಿನೇಯ್ದು ಮಾರುವ ಒಂದು ಉದ್ಯಮ ಕೂಡ ಕುರುಬರಿಂದ ಕಳಚಿಕೊಳ್ಳುತ್ತಲಿದೆ. ಇಂದು ಹೆಚ್ಚಿನ ಕುರುಬರು ಕೃಷಿ ಮತ್ತು ಕುರಿಯನ್ನು ಅಲಂಬಿಸಿದ್ದಾರೆ. ಹಲವರು ಸರಕರಿ ಉದ್ಯೋಗಗಳಲ್ಲಿ ವ್ಯಾಪಾರ ಜೇನು ಸಂಗ್ರಹಣೆ ಅರಣ್ಯೋತ್ಪಾದನೆಯಲ್ಲಿ ತೊಡಗಿಸಿದ್ದಾರೆ. ಆದ್ದರಿಂದ ಕುರಿಸಾಗಾಣಿಕೆ ಕಾಯಕಲ್ಪಕ್ಕೆ ಸರಕಾರ ಯೋಜನೆಗಳನ್ನು ಸೃಷ್ಠಿಸಬೇಕಾಗಿದೆ ವಿಶೇಷ ಕಾಯಕಲ್ಪದ ಅವಶ್ಯಕತೆ ಕೂಡ ಕುರುಬ ಸಮುದಾಯಕ್ಕೆ ಬೇಕಾಗಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೪. ಬುಡಕಟ್ಟುಗಳ ಕರಕುಶಲ ಕಲೆಗಳು
ಭಾರತದ ಸಾಂಸ್ಕೃತಿಕ ಪರಂಪರೆ ಬಹು ಪ್ರಾಚೀನವಾದದ್ದು, ಪ್ರಭಾವಿಯಾದುದು ಮತ್ತು ಎಲ್ಲದಕ್ಕಿಂತ ಮಿಗಿಲಾಗಿ ಸಂಕೀರ್ಣವಾದದೂ ಆಗಿದೆ, ಭಾರತೀಯ ಸಂಸ್ಕೃತಿಯ ಆಳ ಎತ್ತರಗಳನ್ನು ಮತ್ತು ಉದ್ದಗಳನ್ನು ಪರಿವೀಕ್ಷಿಸುವುದು ಸುಲಭವೇನು ಅಲ್ಲ. ಭಾರತದ ಸಂಸ್ಕೃತಿಯಲ್ಲಿ ಅದರ ಪ್ರಾಚೀನತೆಯೊಂದಿಗೆ ಹಲವಾರು ಸಮೂಹಗಳ, ಪಂಥಗಳ, ಪಂಗಡಗಳ ಮತ ಸಮೂಹಗಳ ಜೀವನ ಕ್ರಮಗಳು ಸಮಾವೇಶಗೊಂಡಿರುವದನ್ನು ಕಾಣಬಹುದು.
ಮಾನವನು ತನ್ನ ಐತಿಹಾಸಿಕವಾದ ಮಹಾನ್ ನಡಿಗೆಯಲ್ಲಿ ದಾಪುಗಾಲಿರಿಸುತ್ತ ಇದೀಗ ನಾಗರಿಕತೆಯ ಅತ್ಯುಚ್ಚ ಮಟ್ಟಕ್ಕೆ ಬಂದು ತಲುಪಿದ್ದಾನೆ. ಹಾಗೆಂದ ಮಾತ್ರಕ್ಕೆ ಇಡೀ ಜಗತ್ತಿನ ಎಲ್ಲಡೆಯಲ್ಲೂ ಕಾಣಬರುವ ಎಲ್ಲಾ ಮಾನವ ಸಮೂಹ- ಸಮುದಾಯಗಳು ನಾಗರಿಕತೆಯ ಈ ಘಟಕ್ಕೆ ಬಂದು ತಲುಪಿವೆ ಎನ್ನುವಂತಿಲ್ಲ. ನಾಗರಿಕತೆಯ ಗಂಧಗಾಳಿಯನ್ನೇ ಅರಿಯದ ಹಾಗೂ ಇನ್ನು ನರಮಾಂಶ ಭಕ್ಷಕ ಸ್ಥಿತಿಯಲ್ಲಿರುವ ನ್ಯೂಗಿನೀಯಯ ಮುಂಡುಗುಮರ್ ಸಮುದಾಯದಿಂದ ಹಿಡಿದು ಮಂಗಳಗ್ರಹದ ಉಡ್ಯಾಣ ನಡೆಸಲು ಸನ್ನಾಹ  ನಡೆಸುತ್ತಿದ್ದು ನಾಗರಿಕತೆಯ ಅತ್ಯುಚ್ಚ ಶಿಖರದಲ್ಲಿರುವ ಅಮೇರಿಕಾದ  ಜನಸಮುದಾಯದವರೆಗೆ ಮಾನವ ಜೀವನ ನಡಿಗೆಯ ಅನ್ಯಾನ್ಯ ಹಂತಗಳಲ್ಲಿರುವ ಜನ ಸಮೂಹಗಳು ಎಲ್ಲಾ ಕಡೆ ಪರಿಸರಿಸಿವೆ, ಇಂತಹ ಸಮೂಹಗಳಲ್ಲಿ ನಾಗರಿಕತೆಯಿಂದ ಬಹುದೂರವಿರುವ ಹಾಗೂ ಇನ್ನೂ ಅಕ್ಷರ ಪೂರ್ವಸ್ಥಿತಿಯಲ್ಲಿರುವ ಸಮುದಾಯಗಳ ಸಂಖ್ಯೆಯೂ ಕಡಿಮೆಯೇನಿಲ್ಲ. ಮೂಲನಿವಾಸಿಗಳೆಂದು, ಆದಿವಾಸಿಗಳೆಂದು ದೇಶಿಯ ಜನವರ್ಗವೆಂದು, ಆದಿಪ್ರಜೆಗಳೆಂದು, ಬುಡಕಟ್ಟು ಜನಾಂಗವೆಂದು ಕರೆಯಲ್ಪಡುತ್ತಿರುವ ಇಂತಹ ಸಮೂಹಗಳು ಇಲ್ಲದ ದೇಶವೇ ಇಲ್ಲ ಎನ್ನಬಹುದು. ಜನಸಂಖ್ಯೆಯ ದೃಷ್ಟಿಯಿಂದ ಬಹಳ ಅಲ್ಪಸಂಖ್ಯಾಂತರಾದ ಈ ಜನಸಮುದಾಯಗಳ ಜೀವನ ತೀರಾ ವಿಭಿನ್ನ ರೀತಿಯದು. ವಿಶಿಷ್ಟತಮವಾದುದು ಮತ್ತು ಚೋದ್ಯಮಯವಾಗಿದೆ. ಪ್ರತಿಯೊಂದು ಸಮುದಾಯವು ತನ್ನದೆ ಆದ ಜೀವನ ವಿಧಾನವನ್ನು ಹೊಂದಿರುತ್ತದೆ. ಈ ಜೀವನ ವಿಧಾನಕ್ಕನುಗುಣವಾಗಿ ಸಂಸ್ಕೃತಿಯೂ ರೂಪಗೊಂಡಿರುತ್ತದೆ. ಹಾಗೆಯೇ ಬುಡಕಟ್ಟು ಸಮುದಾಯವು ತನ್ನದೇ ಆದ ವಿಶಷ್ಟ ಸಂಸ್ಕೃತಿಯನ್ನು ಹೊಂದಿರುತ್ತದೆ. ಈ ಸಂಸ್ಕೃತಿಯನ್ನು ವಂಶ ಪಾರಂಪರ್ಯವಾಗಿ ಉಳಿಸಿಕೊಂಡು ಕಾಲಕ್ಕೆ ತಕ್ಕಂತೆ ಬೆಳೆಸಿಕೊಂಡುಬರುತ್ತದೆ. ಬುಡಕಟ್ಟು ಸಮುದಾಯಕ್ಕೆ ಸೇರಿದ ಜನ ಇವರು ಯಾವುದೇ ಒಂದು ಪ್ರದೇಶದ ಮೂಲನಿವಾಸಿಗಳಾಗಿರುತ್ತಾರೆ. ಅನೇಕ ಶತಮಾನಗಳಿಂದಲೂ ಬೆಟ್ಟ ಗುಡ್ಡ, ಮರಳುಗಾಡು, ಹಿಮಪ್ರದೇಶ, ಅಥವಾ ದ್ವೀಪಗಳಲ್ಲಿ ವಾಸವಾಗಿರುತ್ತ ಬಹುಕಾಲದವರೆಗೂ ನಗರ ಮತ್ತು ಗ್ರಾಮೀಣ ಸಂಸ್ಕೃತಿಗಳ ಪ್ರಭಾವಕ್ಕೆ ಸಿಗದೇ ತಮ್ಮ ಸಂಸ್ಕೃತಿಯನ್ನು ಪ್ರತ್ಯೇಕವಾಗಿಯೇ ಉಳಿಸಿಕೊಂಡು ಬರುವುದುಂಟು. ಅಂದರೆ ಇತರರಿಗಿಂತ ಭಿನ್ನವಾದ ಪ್ರತ್ಯೇಕವಾದ ಜೀವನಚಕ್ರವನ್ನು ರೂಢಿಸಿಕೊಂಡು ಬದುಕುತ್ತ ತಮ್ಮ ಅನನ್ಯ ಸಾಂಸ್ಕೃತಿಕ ಮೌಲ್ಯಗಳನ್ನು ಇಂದಿನವರೆಗೂ ಜೀವಂತವಾಗಿ ಉಳಿಸಿಕೊಂಡು ಬಂದಿರುವ ಒಂದು ಗುಂಪಿನ ಅಥವಾ ಸಮುದಾಯದ ಜನರನ್ನು ಬುಡಕಟ್ಟುಗಳು ಎಂದು ಸಾಮಾನ್ಯವಾಗಿ ಗುರುತಿಸಲಾಗಿದೆ. ಸಾವಿರಾರು ವರ್ಷಗಳಿಂದ ನಗರ ಸಂಸ್ಕೃತಿಯ ಅಕ್ರಮಣ ಶೀಲ ಪ್ರಭಾವದಿಂದ ಉದ್ದೇಶ ಪೂರ್ವಕವಾಗಿ ತಪ್ಪಿಸಿಕೊಂಡು ದಟ್ಟ ಅರಣ್ಯದಲ್ಲಿ ಗುಡ್ಡ-ಗಾಡು ಪ್ರದೇಶಗಳಲ್ಲಿ ಅನ್ಯ ಸಂಪರ್ಕ ದೂರವಾದ ನೆಲೆಗಳಲ್ಲಿ ವಾಸಿಸುತ್ತ ತಮ್ಮದೆಯಾದ ಭಾಷೆ, ಆಚಾರ, ದೈವ ಮೂಲಪುರುಷ, ಸಂಪ್ರದಾಯಿ ನಂಬಿಕೆ ಉಡುಪು-ತೊಡುಪು ಹಾಡು ಪಾಡು ಆಟ-ಪಾಠ ವಿಧಿ-ನಿಷೇಧ ಮಂತ್ರ-ಮಾಟ ಕರಕುಶಲತೆಗಳು ಆಹಾರ ಪಾನಿಯಗಳನ್ನು ಮತ್ತು ಸಾಮಾಜಿಕ ಕಟ್ಟುಪಾಡುಗಳನ್ನು ಹೊಂದಿ ನಾಗರಿಕರ ಕಣ್ಣಿಗೆ ವಿಚಿತ್ರವೆಂಬಂತೆ ಬದುಕುತ್ತಿರುವ ಸಮುದಾಯಗಳಿವು. ಕರ್ನಾಟಕದ ಬಹುಪಾಲು ಬುಡಕಟ್ಟು ಸಮುದಾಯಗಳು ಅರಣ್ಯವಾಸಿಗಳು. ವ್ಯವಸ್ಥಿತವಾಗಿ ಒಂದೆಡೆ ನಿಂತು ಜೀವನ ನಿರ್ವಹಿಸುವವರಲ್ಲ. ಗ್ರಾಮ ಪ್ರದೇಶಗಳಲ್ಲಿ ವಾಸಿಸುವವರು ಶಾಶ್ವತ ನೆಲೆಗಳನ್ನು ಹೊಂದಿದ್ದರೂ ಸಹ ಅಲೇಮಾರಿ ಪ್ರವೃತ್ತಿಯವರಾಗಿರುತ್ತಾರೆ. ಬಹುಪಾಲು ಜನರು ಕಾಡುಮೇಡುಗಳಲ್ಲಿ ಸ್ವಚ್ಛಂದವಾಗಿ ವಿಹರಿಸುತ್ತ ಅಲ್ಲಿ ದೊರೆಯುವ ಗೆಡ್ಡೆ, ಗೆಣಸು, ಹಣ್ಣು ಹಂಪಲು, ಸೊಪ್ಪುಸದೆ, ಜೇನು ಮುಂತಾದ ಸಹಜೋತ್ಪನ್ನಗಳನ್ನು ಸೇವಿಸುತ್ತ ಅಗತ್ಯಕ್ಕೆ ತಕ್ಕಂತೆ ಕಾಡಿನ ಪ್ರಾಣಿಗಳನ್ನು ಬೇಟೆಯಾಡುತ್ತ ಬದುಕುವರು. ಬೇಸಾಯಿ ಮಾಡಿದರೂ ಬೇಸಾಯವನ್ನು ಸ್ಥಳದಿಂದ ಸ್ಥಳಕ್ಕೆ ಬದಲಾಯಿಸುವವರು. ಬಹುಮಟ್ಟಿಗೆ ಭವಿಷ್ಯದ ಕನಸನ್ನು ಕಾಣದೆ ಅದಕ್ಕಾಗಿ ಸಂಪತ್ತನ್ನೂ ಕೂಡಿಹಾಕದೆ ವರ್ತಮಾನದ ಜೀವನಕ್ಕಾಗಿ ಹೆಚ್ಚು ಶ್ರಮವಹಿಸುವ ಅಲ್ಪ  ತೃಪ್ತ ಜನರಿವರು. ತಮ್ಮದೇ ದೈವಗಳನ್ನು ತಮ್ಮದೇ ರೀತಿಯಲ್ಲಿ ಆರಾಧಿಸುತ್ತ ಹಬ್ಬ ಹರಿದಿನಗಳನ್ನು ಆಚರಿಸುತ್ತ ಹಾಡಿ ಕುಣಿದು ಕುಣಿಯುತ್ತ ತಮ್ಮ ಸಮೂಹದ ನಾಯಕನ ಆದೇಶಗಳನ್ನು ಪಾಲಿಸುತ್ತ ವಿಶಿಷ್ಟವಾದ ಅಗತ್ಯ ಉಡುಪು ಆಲಂಕಾರಗಳನ್ನು ತೊಡುತ್ತ ಸಹಜ ಕೌಟುಂಬಿಕ ಜೀವನವನ್ನು ಅನುಭವಿಸುತ್ತಾ ತಮ್ಮದೇ ಸಾಹಿತ್ಯ ಕರುಕುಶಲ ಕಲೆಗಳನ್ನು ಸೃಷ್ಟಿಸುತ್ತ ತಮ್ಮ ಸಮೂಹದ ಬೇರೆ ಬೇರೆ ಕುಟುಂಬಗಳೊಡನೆ ಪರಸ್ಪರ ಸಹಕಾರ ಸೌಹಾರ್ದಗಳಿಂದ ಅನ್ಯೋನ್ಯವಾಗಿ ಬದುಕುತ್ತ, ತಮ್ಮದೇ ಆದ ನ್ಯಾಯ ವ್ಯವಸ್ಥೆಯನ್ನು ಹೊಂದಿ ನಿಸರ್ಗ ಸಹಜವಾಗಿ ಬಾಳುವ ಮುಗ್ಧ ಅನಕ್ಷರಸ್ಥ  ಅಮಾಯಕ ಸಮುದಾಯವಿದ್ದು. ಸಾಮಾನ್ಯವಾಗಿ ಬುಡಕಟ್ಟು ಸಮುದಾಯದವರು ಆಹಾರ ಸಂಗ್ರಹಣೆ (ಗೆಡ್ಡೆ-ಗೆಣಸು, ಸೊಪ್ಪು ಸದೆ ಇತ್ಯಾದಿ) ಬೇಟೆಗಾರಿಕೆ ಪಶುಸಂಗೋಪನೆ ಕೃಷಿ ಕೂಲಿ ಹುಲ್ಲುಮಾರುವುದು ಕುದುರೆಗಳನ್ನು ಸಿಂಗರಿಸುವುದು, ಕಟ್ಟೆಗೆ ಒಡೆಯುವುದು, ಜೇನು ಸಂಗ್ರಹಣೆ, ಅಪರೂಪದ ವಸ್ತುಗಳಾದ ಸೂಜಿ, ದಬ್ಬಣ, ಪೆನ್ನು ಕಸ್ತೂರಿ ಗೋರಂಜಿಮ, ಕರಿಮಣಿ, ಹಾಲಮಣಿ, ನವಿಲು ತುಪ್ಪ, ಉಡದ ತುಪ್ಪ, ರುದ್ರಾಕ್ಷಿ, ಹುಲಿಯ ಉರುಗು, ಚೌಲಿ, ಪೀಪಿ ಮೊದಲಾದವುಗಳನ್ನು ಮಾರಾಟ ಬಿರಿದು ಮತ್ತು ಈಚಲಿನಿಂದ ಬುಟ್ಟಿ, ಕುಕ್ಕೆ, ಚಾಪೆ, ತೊಟ್ಟಿಲು, ಮೀನು ಹಿಡಿಯುವ ಕುಳಿ, ಮೊರ, ರೊಟ್ಟಿ ಬುಟ್ಟಿ ಬೀಸಣಿಕೆ ಹಾವಾಡಿಗರ ಕಲಾತ್ಮಕ ವಸ್ತುಗಳು ಕುರ್ಚಿ ಸೋಪಾ ದಿವಾನ ಚಾಪೆ, ಏಣಿ ಬುಕ್ಕಾ ಬೀಜ ಬಿತ್ತುವ ಸಾದನ ಮೊದಲಾದ ವಸ್ತುಗಳ ತಯಾರಿಕೆ ನಾರಿನಿಂದ ಹಗ್ಗ ಮಿಣಿ ಇತ್ಯಾದಿ ತಯಾರಿಕೆ ಹಾವಾಡಿಸುವುದು ಕರಡಿಯಾಡಿಸುವುದು, ಕೋತಿಯಾಡಿಸುವುದು, ಕೋತಿ, ಬಸವನಾಟ, ದೊಂಬರಾಟ, ಹೀಗೆ ಹಲವಾರು ಕರಕುಶಲ ಕಲೆಗಳನ್ನು ಜೀವನೋಪಾಯದ ಕೆಲಸಗಳನ್ನು ನಿರ್ವಹಿಸುತ್ತಿದ್ದಾರೆ. ಇಂಥ ಕರ್ನಾಟಕದಲ್ಲಿರುವ ಬುಡಕಟ್ಟು ಸಮುದಾಯಗಳ ಕರಕುಶಲ ಕಲೆಗಳನ್ನು ಪರಿಚಯಿಸುವುದು ಪ್ರಸ್ತುತ ಪ್ರಬಂಧದ ಉದ್ದೇಶವಾಗಿದೆ. ಈ ಕರಕುಶಲ ಕಲೆಗಳ ಪರಂಪರೆ ಮತ್ತು ಇತಿಹಾಸವನ್ನು ಅವಲೋಕಿಸಿದಾಗ ಈ ಕೆಳಗಿನ ವಿಷಯಗಳು ಕಂಡುಬರುತ್ತದೆ. ರಸಾನುಭವವನ್ನು ಉಂಟು ಮಾಡಬಹುದಾದ ಯಾವುದೇ ರಚನೆ ಅಥವಾ ಸೃಷ್ಠಿಯನ್ನು ನಾವು ಕಲೆಯೆಂದು ಗುರುತಿಸುತ್ತೇವೆ. ಕಲೆಗಳ ಮಾತು ಬಂದಾಗ ನಮ್ಮೆದುರು ಬಂದು ನಿಲ್ಲುವುದು ಚಿತ್ರ ೬೪ ಕಲೆಗಳು ಮಾನವನ ಜೀವನದ ಹಂತದಲ್ಲಿಯ ಒಂದಿಲ್ಲೊಂದು ರೂಪದಲ್ಲಿ ಪ್ರಕಟಗೊಳ್ಳುವ ಕಲೆಗಳೇ ಆಗಿವೆ. ಅದು ಹಾಸಿಗೆ ಹಾಸುವುದನ್ನು ಮೊದಲುಗೊಂಡು ರಸಾನಂದವನ್ನು ನೀಡುವ ಚಿತ್ರ ಶಿಲ್ಪ ನೃತ್ಯಾದಿ ಕಲೆಗಳೆಲ್ಲವನ್ನು ಒಳಗೊಳ್ಳುತ್ತವೆ.
ನಮ್ಮ ನಿತ್ಯದ ಬದುಕಿನಲ್ಲಿ ಹಾಸು ಹೊಕ್ಕಾಗಿ ಹೆಣೆದುಕೊಂಡಿರುವ ಈ ಕಲೆಗಳಲ್ಲಿ ಕೆಲವನ್ನು ಕುಶಲ ಕಲೆಗಳು ಅಥವಾ ಉಪಯುಕ್ತ ಕಲೆಗಳು ಎಂದು ಬೇರ್ಪಡಿಸುವುದುಂಟು. ಅದರಂತೆ ಉಪಯುಕ್ತತೆ ಗೌಣವೆನಿಸಿದ ಶುದ್ಧ ಆನಂದವನ್ನು ಕೊಡುವ ಚಿತ್ರ ಶಿಲ್ಪಾದಿ ಕಲೆಗಳನ್ನು ಪ್ರತ್ಯೇಕಿಸಿ ಅವನ್ನು ಲಲಿತಕಲೆಗಳೆಂದು ಗುರುತಿಸುತ್ತೇವೆ. ಅಂದರೆ ಆನಂದ ಮೂಲವಾದ ಕಲೆಗಳನ್ನು  ಲಲಿತಕಲೆ (ಪೈನ ಆರ್ಟ್ಸ್) ಎಂದೂ ಉಪಯುಕ್ತತೆ ಮೂಲವಾದುದನ್ನು ಕುಶಲ ಕಲೆ (ಕ್ರಾಪ್ಟ್) ಎಂದು ಗುರುತಿಸುತ್ತೇವೆ. ಈ ಉಪಯುಕ್ತ ಕಲೆಗಳನ್ನು ಈಚೆಗೆ ಕರಕುಶಲ ಕಲೆಗಳೆಂದು  ಗುರುತಿಸುತ್ತಿದ್ದೇವೆ. ಅಂದರೆ ಇವು ಯಂತ್ರ ನಿರ್ಮಿತ ವಸ್ತುಗಳಿಗಿಂತ ಭಿನ್ನವಾದವುಗಳು ಮತ್ತು ದೇಶಿಯ ರಚನೆಗಳು ಎಂಬುದನ್ನು ಸೂಚಿಸಲು ಈ ಪದ ರೂಢಿಯಲ್ಲಿ ಬಂದಿದೆ. ಭಾರತದಲ್ಲಿ ಈ ಹಿಂದೆ ಇಂಥ ಸಂದರ್ಭ ಇರಲಿಲ್ಲವಾದ ಕಾರಣ ಅವುಗಳನ್ನು ಒಟ್ಟಾಗಿ ಆರವತ್ತಾನಾಲ್ಕು ಕಲೆಗಳು ಎಂದು ಕರೆದಿದೆ. ಈ ಚೆಗೆ ಯಾಂತ್ರಿಕರಣ ವಿಫಲವಾಗಿ ಯಂತ್ರ ನಿರ್ಮಿತಗಳಿಗಿಂತ ಭುನ್ನವಾಗಿ ಮಾನವ ನಿರ್ಮಿತ ಕಲಾವಸ್ತ್ರಗಳನ್ನು ಕರಕುಶಲ ಕಲೆಗಳು ಎಂದು ಹೇಳಲಾಗಿದೆ. ಕರಕುಶಲ ಕಲೆಗಳ ಉಗಮವನ್ನು ಕುರಿತು ನಿರ್ಧಾರವಾಗಿ ಹೇಳುವುದು ಕಷ್ಟಸಾಧ್ಯವಾದ ಸಂಗತಿಯಾಗಿದೆ. ಈ ಕುರಿತಂತೆ ಸಾಂಪ್ರದಾಯಿಕ ದೃಷ್ಟಿ ಒಂದು ಬಗೆಯದು ಅದು ಕರಕುಶಲ ಕಲೆಗಳ ದೈವ ಮೂಲವಾದುದು ಎನ್ನುತ್ತದೆ. ಅಂದರೆ ಕಲೆಗಳು ತ್ರಿಮೂರ್ತಿಗಳಿಂದ ಋಷಿಗಳಿಗೆ. ಋಷಿಗಳಿಂದ ದೇವ ಮಾನವ ಶಿಲ್ಪಿಗಳಿಗೆ ಭೋಧಿತವಾಗಿ ಲೋಕದ ತುಂಬಾ ವಿಕಸನ ಹೊಂದಿದ್ದು, ಈ ಹಿನ್ನಲೆಯಲ್ಲಿ ವೇದ ಶಾಸ್ತ್ರ ಪುರಾಣಗಳು ವಿಶ್ವಕರ್ಮವನ್ನು ವಿಶ್ವರಚನಾಕಾರ ದೇವಶಿಲ್ಪ ಸರ್ವಕಲೆ ಕರಕುಶಲ ಕಲಾಗುರು ಸ್ಥಾಪತ್ಯ ಕಲಾಪ್ರವೀಣ ಅಲ್ಲದೇ ದೇವತೆಗಳ ವಾಸ-ಆಯುಧ-ಆಭರಣ ನಿರ್ಮಾಣಕಾರ ಎಂದು ಮುಂತಾಗಿ ವರ್ಣಿಸಿ ಅವನನ್ನು ಸಕಲ ಕಲಾ ಜನಕ, ಸಕಲ ಕಲಾ ಅಧಿಷ್ಟಾನ ದೇವತೆ ಎಂದು ಕಾಣಲಾಗಿದೆ.
ಜೀವನವಿರುವ ಎಲ್ಲಾ ಸೃಷ್ಟಿ ವರ್ಗವನ್ನು ನಾವು ಒಟ್ಟಾಗಿ ಜೀವಿಗಳು ಅಥವಾ ಪ್ರಾಣಿಗಳು ಎನ್ನುತ್ತೇವೆ. ಆದರೆ ತೀವ್ರ ವಿಕಾಸ ಸೃರೂಪಿಯಾದ ಮಾನವನಲ್ಲಿ ಚಲಿಸುವುದಕ್ಕೆ ಕಾಲಿನಂತೆಯೇ ಬಳಕೆಗೊಳ್ಳುತ್ತಿದ್ದ ಕರ ಅಥವಾ ಕೈ ಎಂದು ಅಂಗವೆಂದು ರೂಪಗೋಡದ್ದು ವಿಸ್ಮಯಕಾರಿ ಸಂಭವವಾಗಿದೆ. ಮಾನವನ ವಿಕಾಸದ ಹಂತದಲ್ಲಿ ಹೆಬ್ಬೆರಳು ಪ್ರತ್ಯೇಕಗೊಂಡು ಈ ಅಂಗದಲ್ಲಿ ಅನಂತರ ಒಂದೊಂದಾಗಿ ಬಿಡಿಸಿಕೊಂಡು ಐದು ಬೆರಳಾದುದು ರೋಚಕವೆನಿಸುತ್ತದೆ. ಬಹುಶಃ ಹೀಗೆ ರೂಪಗೊಳ್ಳಲು ಸಾವಿರಾರು ವರ್ಷಗಳು ಕಳೆದಿರಬೇಕು ಅಲ್ಲದೇ ಮಾನವನ ಅಂದಿನ ಅನಿವಾರ್ಯತೆಗಳು ಇಂಥ ವಿಕಾಸಕ್ಕೆ ಕಾರಣವಾಗಿರಬೇಕು. ಹೇಗೆ ಮಾನವನ ಕರ ಅಥವಾ ಕೈಗಳು ಎಂಥ ಕೌಶಲ್ಯವನ್ನು ಕೂಡ ಸಮರ್ಥವಾಗಿ ಸಾಧಿಸಬಲ್ಲ ಈಗಿನ ಆಕಾರವನ್ನು ಯಾವುದೆ ಒಂದು ಹಂತದಲ್ಲಿ  ಪಡೆಯಲು ಸಾಧ್ಯವಾಗಿರಬಹುದು.
ಇಂಥ ಕರ ಎಂದರೆ ಕೈ ಕೈಗಳು ಯಾವುದೇ ಒಂದು ಕಚ್ಚಾ ಸಾಮಾಗ್ರಿಯನ್ನು ಅದು ಅದರಲ್ಲೂ ಮಣ್ಣು ಮಣ್ಣು ಚರ್ಮ ಯಾವುದೇ ಆಗಿರಬಹುದು ಅದನ್ನು ನಿರ್ದಿಷ್ಟ ಉದ್ದೇಶದ ಹಿನ್ನೆಲೆಯಲ್ಲಿ ಆಕರ್ಷಕವೂ ಉಪಯುಕ್ತವೂ ಆಗುವಂತೆ ಇಂದು ವಸ್ತುವಾಗಿ ರೂಪಿಸುವ ಕುಶಲತೆಯನ್ನು ಕರ ಕುಶಲಕಲೆ ಎನ್ನುತ್ತೇವೆ. ಮಾನವನ ಇಂಥ ಕುಶಲತೆ ಶಾರೀರಕ ವಿಕಾಶ ಹಾಗೂ ಅದರ ಉಪಯೋಗದೊಂದುಗೆ ಬೆಳೆದು ಬಂದ ಮಾನಸಿಕ ಕ್ರಿಯೆಗಳಾದ ಭಾವಿಸುವ ಕಲ್ಪಿಸುವ ಹಾಗೂ ಆಲೋಚಿಸುವ ಶಕ್ತಿಗಳಿಂದ ಸಾಧ್ಯವಾದುದಾಗಿದೆ. ಬುದ್ಧಿ ಸೃಜನ ಶೀಲತೆಗಳು ಮಾನವನ ಜನ್ಮಜಾತ ವ್ಯವಸ್ಥೆಗಳಾಗಿದೆ. ಅವನ ಬದುಕಿನ ಪ್ರತಿಯೊಂದು ಚಟುವಟಿಕೆಗಳು ಹಿಂದೆಯೂ ಈ ಜನ್ಮ ಜಾತ ವ್ಯವಸ್ಥೆಯ ಕ್ರಿಯಾಶೀಲ ತೊಡಗುವಿಕೆ ಇರುತ್ತದೆ ಹೀಗಾಗಿ ಮಾನವನ ವಿಕಾಸದ ಪ್ರತಿಹಂತದಲ್ಲಿಯೂ ಅವನ ಬದುಕಿನ ಅವಿಭಾಸ್ಯ ಅಂಶವಾಗಿಯೇ ಬೆಳೆಯುತ್ತ ಬಂದಿರುವ ಕಲೆ ಕರಕುಶಲತೆಗಳು ಕೂಡಾ ಈ  ವ್ಯವಸ್ಥೆಯ ಪರಿಣಾಮಗಳೇ ಆಗುತ್ತವೆ.
ಮಾನವ ತನ್ನ ಎಲ್ಲ ಅಂಗಗಳಲ್ಲಿ ವಿಶೇಷವಾಗಿ ಕಣ್ಣು ಮತ್ತು ಕೈಗಳನ್ನು ತನ್ನ ಬಾವನೆ ಕಲ್ಪನೆಗಳ ಅಭಿವ್ಯಕ್ತಿಗಾಗಿ ಬಳಸಿಕೊಳ್ಳತೊಡಗಿದ್ದು ಒಂದು ಮಹತ್ವದ ಹಂತವಾಗಿದೆ. ಏಕೆಂದರೆ ಮಾನವನು ತನ್ನ ಪ್ರಾಣಿ ಸಹಜ ಇರುವಿಕೆಯಿಂದ ಪಡೆಯುತ್ತಿದ್ದು ಸೌಖ್ಯೆ ಹಾಗೂ ತೃಪ್ತಿಯ ಜಡತ್ವವವನ್ನು ಬಿಟ್ಟು ಅದನ್ನು ಮೀರಿದ ಸುಖ ತೃಪ್ತಿಗಳನ್ನು ಪಡೆಯಬಯಸಿದನು ಇಂಥ ಹಂಬಲವೇ ಕುಶಲತೆ ಎಂಬ ಸಹಜ ಅಭಿವ್ಯಕ್ತಿಯಗಳಿಕೆಯಾಗಿದೆ. ಬಹುಶಃ ಇದು ತನ್ನ ಮೂಲ ಅಗತ್ಯಗಳಾದ ಅನ್ನ ಅರಿವೆ ವಾಸದ ಸಮಸ್ಯೆಗಳನ್ನು ಸ್ವಲ್ಪ ನಿರಾಯಸವಾಗಿ ಪಡೆದುಕೊಳ್ಳಲು ಸಮರ್ಥವಾದ ಹಂತದಲ್ಲಿ ಸಾಧ್ಯವಾಗಿರಬೇಕು. ಈ ಹಿನ್ನೆಲೆಯಲ್ಲಿ ಕಲೆ, ಕರಕುಶಲ ಕಲೆಗಳು ಶಕ್ತಿ ಉಳಿಕೆಯ ಫಲಗಳಾಗುತ್ತವೆ.
ಮಾನವನ ವಿಕಾಸದಲ್ಲಿ ಈ ಶಕ್ತಿಯುಳಿಕೆಯ ಗಳಿಕೆಯು ಅತ್ಯಂತ ಮಹತ್ವದ ಸಂದರ್ಭವಾಗಿದೆ. ಈ ಸಂದರ್ಭವೆ ಅವನನ್ನು ಭಾವಿಸಲು ಕಲ್ಪಿಸಲು ಆಲೋಚಿಸಲು ಪ್ರೇರಿಸಿದ ಅವಧಿಯಾಗಿದೆ ಇದೆ ಅವನಲ್ಲಿಯ ಸೃಜನ ಶೀಲತೆಗೆ ಅವಕಾಶ ಕೊಟ್ಟದ್ದಾಗಿದೆ. ತಾನು ನೋಡಿದ ಆಡಿದ ಬೇಟೆ, ಬೇಟೆಯಾಡಿದ ರೀತಿ ಬಳಸಿಕೊಂಡು ಆಯುಧ ಬೇಟೆವಿಧಾನದಲ್ಲಿ ಮಾಡಿದ  ತಪ್ಪು ಬಳಸಿಕೊಂಡು ಆಯುಧದಲ್ಲಿನ ಕೊರತೆಗಳು ತಾನು ಉಣ್ಣುವ ರೀತಿ ಅದಕ್ಕಾಗಿ ಬಳಸಿಕೊಳ್ಳುವ ಪಾತ್ರೆ ತಾಟು ಇತ್ಯಾದಿಗಳು ಉಡುವ ವಸ್ತ್ರ ತೋಡುವ ಆಭರಣ ಇವೆಲ್ಲವುಗಳನ್ನು ಇನ್ನೂ ಸಮರ್ಪಕವಾಗಿ ಸಿದ್ದಿಪಡಿಸಿಕೊಳ್ಳಲು ನಡೆಸಿದ ಪ್ರಯತ್ನಗಳ ಫಲವೇ ಕರಕುಶಲ ಕಲೆಗಳ ಉಗಮದ ಸಂದರ್ಭವಾಗಿರಬಹುದು. ಅಂದರೆ  ಮಾನವನು ಕಾಡು ಪ್ರಾಣಿಗಳಂತೆ ತಿರುಗಿತ್ತದ್ದ ಹಂತ ಒಂದಿತ್ತು. ಆಗ ಅವನು ಕೈಗೆ ಎಟುಕಿದ ಕಲ್ಲುಗುಂಡು, ಮರದ ಕೊಂಬೆ ಎಸೆದು ಅಥವಾ ಬೀಸಿ ತನ್ನನ್ನು ಇತರ ಪ್ರಾಣಿಗಳ ಅಕ್ರಮಣದಿಂದ ರಕ್ಷಿಸಿಕೊಳ್ಳುತ್ತಿದ್ದನು. ಅದನ್ನೇ ತನ್ನ ಅಗತ್ಯಕ್ಕನುಗುಣವಾಗಿ ವಿವಿಧ ಆಯುಧಗಳ ರಚನೆಗೆ ತೊಡಗಿರಬಹುದು. ನೀರಡಿಕೆಯಾದಾಗ ಹರಿಯುವ ನೀರಿಗೆ ಬಾಯಿ ಹಾಕುತ್ತಿದ್ದನು. ದೊನ್ನೆಯಾಕಾರದ ಎಲೆಗಳಲ್ಲಿ ಕರಟ ಬುರುಡೆಗಳಲ್ಲಿ ನಿಂತ ನೀರು ಕುಡಿದು ಅದೇ ಆಕಾರದ ಮಣ್ಣಿನ ಪಾತ್ರೆಗಳ ರಚನೆಗೆ ತೊಡಗಿರಬಹುದು. ಚಳಿಯಾದಾಗ ಹೊದ್ದುಕೊಳ್ಳುತ್ತಿದ್ದ ಗಿಡದ ತೋಗಟೆ ಪ್ರಾಣಿಯ ಎಲಬುಗಳ ಬೆನ್ನುಮೂಳೆ ಮಣಿಗಳು ಪ್ರಾಣಿಗಳ ಕೋಡು ಕೊರೆಗಳು ಅಲಂಕಾರ ಆಭರಣ ಆಯುಧ-ಆಟಿಕೆ ಸಾಮಾನುಗಳ ಕರಕುಶಲ ಕಲೆಗಳ ಉಗಮಕ್ಕೆ ಕಾರಣವಾಗಿರಬೇಕು. ಇಂತಹ ಕುಶಲ ಕಲೆಗಳ ಉಗಮದ ಅವಧಿಯನ್ನು ನಿರ್ಧಿಷ್ಟವಾಗಿ ಹೇಳುವುದು ಅಸಾಧ್ಯ ಕಾರಣ ಅವುಗಳಲ್ಲಿ ಅಂದಂದಿನ ಅಗತ್ಯಗಳನ್ನು ಪೂರೈಸಿಕೊಳ್ಳವ ಹಿನ್ನೆಲೆಯಲ್ಲಿ ಉಗಮಗೊಂಡು ವಿಕಾಸಗೊಳ್ಳುತ್ತಾ ಬಂದವುಗಳಾಗಿವೆ. ಕರಕುಶಲ ಕಲೆ ಎಂದರೆ ಕೈ ಹಾಗು ಬೆರಳುಗಳನ್ನು (ಅಗತ್ಯವಿದ್ದಲ್ಲಿ ಬೇರೆ ಅಂಗಾಂಗಗಳನ್ನು) ಬಳಸಿಕೊಂಡು ಸೂಕ್ತ ಸಾಮಗ್ರಿಗೆ ಉಪಯುಕ್ತ ಹಾಗೂ ಆಕರ್ಷಕ ರೂಪವನ್ನು ಕೊಡುವದೆ ಆಗಿದೆ, ಇದು ಯಾವುದೆ ವಸ್ತುವೊಂದನ್ನು ನಿರ್ಮಿಸಲು ಎಂಥದ್ದೇ ಒಂದು ಮೂಲ ಸಾಮಗ್ರಿಯನ್ನು ಬಳಸಿಕೊಳ್ಳುವ ನೈಪುಣ್ಯವಷ್ಟೇ ಅಲ್ಲ ಇವು ಮಾನವನ ಬುದ್ದಿ, ಭಾವ ಮತ್ತು ದೇಹಗಳ ಸಹಸ್ಪಂದನ ಪರಿಣಾಮವಾಗಿ ಬೆಳೆದುಬಂದಿರುತ್ತದೆ. ಇಂತಹದ ಸ್ಪಂದನದ ಹಿಂದೆ ಜೀವನಾಗತ್ಯದ ಒತ್ತಡ ಇರುತ್ತದೆಂಬುದನ್ನು ಮರೆಯಲಾಗದು. ಒಂದರ್ಥದಲ್ಲಿ ಕರಕುಶಲ ಕಲೆಗಳ ಉಗಮವು ಅಗತ್ಯಗಳ ಅನ್ವೇಷಣೆಯಾದರೆ ಅವುಗಳ ವಿಕಾಸವು ಮಾನವನ ಬುದ್ಧಿ, ಸೃಜಶೀಲತೆಗಳು ಪರಿಸರ ಪರಿಕರಣಗಳನ್ನು ಬಳಸಿಕೊಂಡು ಬೆಳೆದ ರೀತಿ ಎನ್ನಬಹುದು. ಕರಕುಶಲ ಕಲೆಗಳ ವಿಕಾಸಕ್ಕೂ ಮಾನವನ ಬುದ್ಧಿ, ಭಾವಗಳ ಬೆಳವಣಿಗೆಗೂ ನೇರ ಸಂಬಂಧವಿದೆ. ಪ್ರತಿ ಹಂತದ ಸಂದರ್ಭ ಸನ್ನಿವೇಶಗಳೆಲ್ಲವೂ ಮಾನವನಿಂದ ರೂಪಗೊಳ್ಳುತ್ತಾ ಬಂದ ಕಲೆ ಕುಶಲ ಕಲೆಗಳ ಮೇಲೆ ದಟ್ಟವಾದ ಪರಿಣಾಮ ಪ್ರಭಾವ ಬೀರಿದೆ. ಕರಕುಶಲತೆಗಳೂ ಕೂಡ ಮಾನವನ ಈ ಬೆಳವಣಿಗೆಯೊಂದಿಗೆ ವಿಕಾಸಗೊಳ್ಳುತ್ತ ಬಂದಿದೆ.
ಕರಕುಶಲ ಕಲೆಗಳೆಲ್ಲವೂ ಏಕ ಕಾಲಕ್ಕೆ ಅಸ್ತಿತ್ವಕ್ಕೆ ಬಂದಿರಲಾರವು  ಮಾನವನ ಬೆಳವಣಿಗೆಯಲ್ಲಿ ಮೊದಲು ಬೇಟೆ ಅನಂತರ ಬೇಸಾಯ ಪ್ರಧಾನವಾಗಿದೆ. ಅದಕ್ಕಾಗಿ ಅವನು ತನ್ನ ಸುತ್ತಲೂ ದೊರಕುತ್ತಿದ್ದ ಸಾಮಗ್ರಿಯ ಪರಿಮಿತಿಯಲ್ಲಿ ಕೆಲವೇ ಆಯುಧ, ಪಾತ್ರ ಹೊದಿಕೆ ವ್ಯವಸಾಯದ ಸಾಧನೆಗಳು ಮುಂತಾದವುಗಳ ರಚನಾ ಚಟುವಟಿಕೆಗಳಲ್ಲಿ  ತೊಡಗಿರಬಹುದು. ಮುಂದೆ ಅವೇ ಕರಕುಶಲ ಕಲೆಗಳಾಗಿ ಮಾರ್ಪಟ್ಟಿವೆನ್ನಿಸುತ್ತದೆ.
ಬೇಟೆ ಬೇಸಾಯ ಹಾಗೂ ನಿತ್ಯ ಜೀವನದ ಅಗತ್ಯಕ್ಕೆ ಬಳಸಿಕೊಳ್ಳಬಹುದಾದ ಮೂಲಸಾಮಗ್ರಿಗಳಲ್ಲಿ ಮಣ್ಣು, ಕಲ್ಲು, ಕಟ್ಟಿಗೆ ತೊಗಟೆ, ಚರ್ಮ ಪ್ರಮುಖವಾದವುಗಳು. ಲೋಹಗಳ ಬಳಕೆ ಅನಂತರದೇ ಆಗಿದೆ. ಈ ಎಲ್ಲ ಸಾಮಗ್ರಿಗಳನ್ನು ಕುಶಲತೆಯಿಂದ ಬಳಸಿಕೊಳ್ಳುತ್ತಾ ಬಂದ ಹಿನ್ನೆಲೆಯಲ್ಲಿ ಕರಕುಶಲ ಕಲೆಗಳ ವ್ಯಾಪಾಕವಾದ ವೈವಿದ್ಯತೆ ಹಾಗೂ ವಿಕಾಸಕ್ಕೆ ಕಾರಣವಾಗಿರಬೇಕು.
ಪ್ರಪ್ರಥಮಕಲೆ: ಗುಹೆ ವರ್ಣ ಚಿತ್ರಗಳನ್ನು ಕಳೆದು ಶತಮಾನದಿಂದ ಪುರಾತತ್ವ ಶೋಧಕರಿಂದ ವಿಶ್ವದ ಹಲವೆಡೆ ಪತ್ತೆಯಾಗುತ್ತಿವೆ. ಸುಮಾರು ೩೦.೦೦೦ ವರ್ಷಗಳ ಹಿಂದೆಯೇ ಮಾನವ ಜೀವ ಕಂಡು ಕೊಂಡ ಪರಿಸರದ ದೃಶ್ಯಗಳನ್ನು ಗುಹೆಗಳಲ್ಲಿ ತನ್ನ ಬಿಡುವಿನ ಸಮಯದಲ್ಲಿ ಬರೆಯುತ್ತಿದ್ದರು. ಇಲ್ಲವೇ ಕೆತ್ತುತ್ತಿದ್ದರು. ಮುಖ್ಯವಾಗಿ ಅವರು ಬೇಟೆಯ ಚಿತ್ರಗಳಾದ ಜಿಂಕೆ, ಕೋಣ, ಕುರಿ, ಹೋರಿ, ಮೊದಲಾದವುಗಳನ್ನು ಬಿಡಿಸುತ್ತಿದ್ದರು.
ಆರಂಭಿಕ ಕುಶಲ ಕಲೆಗಳು: ಕರಕುಶಲತೆಯು ಪಶುಪಾಲನೆ ಮತ್ತು ಉಳಮೆ ಬೆಳೆದಂತೆ ಬೆಳೆಯತೊಡಗಿತು. ಕೈಗಳ ಸಹಾಯದಿಂದ ಕಲಾತ್ಮಕವಾಗಿ ತಯಾರಿಸುವ ವಸ್ತುಗಳ ಕಲೆ ಕರಕುಶಲ ಕಲೆ ಎಂದು ಕರೆಯುವರು. ಸುಮಾರು ೭ ಸಾವಿರ ವರ್ಷಗಳ ಹಿಂದೆಯೇ ಜನರು ಕಲ್ಲುಗಳಲ್ಲಿ ಕಲಾತ್ಮಕವಾದ ಸಾಧನಗಳನ್ನು ತಯಾರಿಸಲು ಕಲಿತರು. ಗಿಡದ ಗರಿಗಳಿಂದ ಟೊಂಗೆಗಳಿಂದ ಬುಟ್ಟಿಗಳನ್ನು ಹೆಣೆಯುವದರೊಂದಿಗೆ ಉಣ್ಣೆ ಮತ್ತು ನಾರಿನಿಂದ ಬಟ್ಟೆಗಳನ್ನು ನೆಯಲು ಕಲಿತರು. ಬುಡಕಟ್ಟುಗಳ ಕರಕುಶಲ ಪರಂಪರೆಯನ್ನು ಹೀಗೆ ಸಂಗ್ರಹಿಸಬಹುದು, ಮಾನವನ ಒಂದು ಹಂತದಲ್ಲಿ ಅಲೆಮಾರಿಯಾಗಿದ್ದನು ಅರೆ ಅಲೆಮಾರಿಯಾಗಿ ನಂತರ ಒಂದು ಕಡೆ ನೆಲೆಗೊಂಡು ಸುಖ ಸೌಕರ್ಯಗಳನ್ನೊಳಗೊಂಡು ಜೀವಿಸ ತೊಡಗಿದ್ದಾನೆ. ಪ್ರತಿ ಹಂತದ ಸಂದರ್ಭ ಸನ್ನಿವೇಶಗಳೆಲ್ಲವೂ ಅವನಿಂದ ರೂಪಗೊಳ್ಳುತ್ತಾ ಬಂದ ಕಲೆ. ಕರಕುಶಲ ಕಲೆಗಳ ಮೇಲೆ ದಟ್ಟವಾದ ಪರಿಣಾಮ, ಪ್ರಭಾವ ಬೀರಿದೆ. ಕರಕುಶಲ  ಕಲೆಗಳು ಕೂಡ ಮಾನವನ  ಈ ಬೆಳವಣಿಗೆಯೊಂದಿಗೆ ವಿಕಾಸಗೊಳ್ಳುತ್ತಾ ಬಂದಿವೆ ಈ ಮಾತು ಕರಕುಶಲ ಕಲೆಗಳು ಬೆಳೆದುಬಂದ ರೀತಿಯನ್ನು ಹೇಳುತ್ತದೆ. ಮಾನವನು ಅಲೆಮಾರಿ ಸ್ಥಿತಿಯಲ್ಲಿಯೇ ಕಾಣುತ್ತೇವೆ. ಮಾನವನ ಒಂದೆಡೆ ನೆಲೆ ನಿಂತು ಜೀವನ ಸಾಗಿಸಲು ಆರಂಭಿಸಿದರು. ಬುಡಕಟ್ಟು ಸಮುದಾಯಗಳು ಕರ್ನಾಟಕದ ತುಂಬಾ ಅಲ್ಲಲ್ಲಿ ಇರುವದನ್ನು ಕಾಣಬಹುದಾಗಿದೆ. ಕರ್ನಾಟಕಕ್ಕೆ ಸೀಮಿತಗೊಳಿಸಿ ಹೇಳುವುದಾದರೆ ಸುಡುಗಾಡು ಸಿದ್ದರು ಕರಕರ ಮುಂಡೆಯರು ದುರಮುರಗಿಯರು, ಪೋತುರಾಜರು, ಬುಡಬುಡಕೆಯವರು, ಕಿನ್ನರಿ ಜೋಗಿಗಳು, ಕಿಳ್ಳೆಕ್ಯಾತರು, ಹಾವಾಡಿಗ, ಗೋರವ, ಕೊರವ ಕುಡಿಯ ಮೇದರು ಸೋಲಿಗ ಹೀಗೆ ಮುಂತಾದ ಅಲೆಮಾರಿ ಬುಡಕಟ್ಟು ಪಂಗಡಗಳು ಕಂಡು ಬರುತ್ತವೆ. ಈ ಯವುದೇ ಒಂದು ಬುಡಕಟ್ಟು ಪಂಗಡವನ್ನು ಒಂದು ನಿರ್ಧಿಷ್ಟ ಪ್ರದೇಶಕ್ಕೆ ಸೀಮಿತಗೊಳಿಸಲು ಸಾಧ್ಯವಿಲ್ಲ ಕಾರಣ ಇವರು ಅಲೆಮಾರಿಯಾಗಿ ನಿಯಮಿತವಾಗಿ ಸ್ಥಳ ಬದಲಾಯಿಸುವ ಕಾರಣದಿಂದ ಇವರು ಎಲ್ಲ ಪ್ರದೇಶಗಳಲ್ಲಿ ಕಮಡು ಬರುವರು. ಇವರ ಅಲೆಮಾರಿಗಳಾಗಿ ಒಂದುಕಡೆಯಿಂದ ಮತ್ತೊಂದುಕಡೆ ಅಲೆಯುವದರಿಂದ ಅವರ ಅನುಭವದ ವ್ಯಾಪ್ತಿಯೂ ಹಿಡಿದು  ಕರಕುಶಲ ಕಲೆಯ ಹೆಸರೇ ಹೇಳುವಂತೆ ಕರದಿಂದ ಮಾಡಿದ ಕೌಶಲ್ಯವನ್ನು ಅವರ ಪ್ರತಿಭೆಯನ್ನು ತೋರಿಸುವಂತದ್ದಾಗಿದೆ. ಇದು ಸೌಂದರ್ಯ ಪ್ರಜ್ಞೆ, ಸಾಮಗ್ರಿಗಳ ಉಪಲಬ್ದ ಮುಂತಾದ ಪೂರಕ ಅಂಶಗಳನ್ನು ಅವಲಂಬಿಸಿದೆ. ಕರಕುಶಲ ಕಲೆ ಎಂಬುದನ್ನು ಶಿಲ್ಪ ಹಾಗೂ ಚಿತ್ರಗಳಿಗೆ ಸೀಮಿತಗೊಳಿಸಿಕೊಳ್ಳಬಹುದು. ಶಿಲ್ಪವೆಂದರೆ ಮೂರು ಆಯಾಮವುಳ್ಳ ಯಾವುದೇ ವಸ್ತು ಆಗಿರಬಹುದು. ಯಾವುದೇ ವಸ್ತುವಾಗಬಹುದು. ಮೊಳೆ-ಸುತ್ತಿಗೆಯಿಂದ ಸೇತುವೆವರೆಗೆ ಸೌಂದರ್ಯವನ್ನು ಹೊರಹೊಮ್ಮಿಸಿದರೆ ಅದು ಕರಕುಶಲ ಕಲೆಯಾಗಬಲ್ಲದು.
ಕರಕುಶಲ ಕಲೆಯನ್ನು ಐದು ಬಗೆಯಲ್ಲಿ ವಿಂಗಡಿಸಲಾಗಿದೆ.
೧. ಉಡುಗೆ-ಕರಕುಶಲ ಕಲೆಗಳು.
೨. ದೇವಾಲಯಗಳ ನಿರ್ಮಾಣ, ಕೆತ್ತನೆ ಪೂಜಾ ಸಾಮಗ್ರಿ ಮುಂತಾದವು ಆರಾಧನೆ ಸಂಬಂಧಿ ಕರಕುಶಲ ಕಲೆಗಳು.
೩. ಪೀಠೋಪಕರಣ ಅಡುಗೆ ಮನೆಯ ಪರಿಕರಗಳು. ಪೆಟ್ಟಿಗೆ, ಕೈ ಚೀಲ ಮುಂತಾದವು ಗೃಹೋಪಯೋಗಿ ಕರಕುಶಲ ಕಲೆಗಳು.
೪. ರಂಗಭೂಮಿ ವಾದ್ಯ ಪರಿಕರ ಬೊಂಬೆ ಮೊದಲಾದವು  ಮನರಂಜನಾ ಸಂಬಂಧಿ ಕರಕುಶಲ ಕಲೆಗಳು.
೫. ಧಾನ್ಯ ಸಂಗ್ರಹಣ ಕಣಜ ಕಮ್ಮಾರಿಕೆಯಂಥ ವೃತ್ತಿಗಳು ಅಳತೆ ಮಾಪನ ಮುಂತಾದವು ವ್ಯವಸಾಯಿ ಸಂಬಂಧಿ ಕರಕುಶಲ ಕಲೆಗಳು.
ಬುಡಕಟ್ಟು ಸಮುದಾಯಗಳಲ್ಲಿ ಮುಖ್ಯವಾಗಿ ಅಲಂಕರಣ ಸಂಬಂಧ ಹಾಗೂ ಮನರಂಜನಾ ಸಂಬಂಧಿ ಕರಕುಶಲ ಕಲೆಗಳನ್ನು ಮುಖ್ಯವಾಗಿ ಕಾಣಬಹುದು. ಕರ್ನಾಟಕದಲ್ಲಿರುವ ಬುಡಕಟ್ಟುಗಳಲ್ಲಿ ಗುಲಗಂಜಿ ಮಣಿಗಳು ಹಾರ ನಾಗರಾಕೃತಿಯ ತೋಳಬಂದಿ, ಉಕ್ಕಿನ ಕಡಗ ರಾಯಕ ಮುಂತಾದವನ್ನು ಧರಿಸುತ್ತಾರೆ. ಇವುಗಳ ಕಲಾತ್ಮಕ ವಿಶಿಷ್ಟವಾದದ್ದು, ಚಿಂಚರು, ಬುಡಗಾ, ನಕ್ಷತ್ರ ಮೂಗುತಿ ಇಂಟೀ (ಉಗುರು) ಕಾಂಬೂಲ ಬೆಂಡಾಲ್ಯಾ ಮುಂತಾದವರು ಧರಿಸುತ್ತಾರೆ. ಹಕ್ಕಿಪಕ್ಕಿಗಳು ಬವಾಳಿ ಬೀಜವನ್ನು ಬೇಯಿಸಿ ನಡುವೆ ತೂತು ಮಾಡಿ ತಾಮ್ರದ ತಂತಿ ಸೇರಿಸಿ ಸರ ಮಾಡುವರು. ಈ ಹಕ್ಕಿ ಪಿಕ್ಕಿ ಹೆಣ್ಣುಮಕ್ಕಳ ವೃತ್ತಗಳೆಂದು ಹೆಚ್ಚೆ ಹಾಕುವುದು. ಮತ್ತು ಕಸೂತಿ ಹಾಕುವುದು. ಹಚ್ಚೆಯ ವೈವಿದ್ಯತೆ ಗಮನಾರ್ಹವಾದುದು ಕಸೂತಿ ಹಲವಾರು ಜನಪದ ಚಿತ್ರಗಳನ್ನು ಸಂಕೇತಗಳನ್ನು ಪಕ್ಷಿಗಳನ್ನು ಹಾಕುತ್ತಾರೆ. ಇವರ ಈ ಕಲೆ ಬಹು ವಿಶಿಷ್ಟ ಪೂರ್ಣವಾಗಿರುವಂತದ್ದು ಗೊಂದಲಿಗರು ಕಿವಿಯ ಬುಗಡಿನತ್ತು ಮುಂತಾದವುಗಳನ್ನು ಧರಿಸುತ್ತಾರೆ. ಇದೇ ರೀತಿ ಒಂದೊಂದು ಬುಡಕಟ್ಟು ಅಲೆಮಾರಿಗಳಾದ ಕಿಳ್ಳೇಕ್ಯಾತರು ತೊಗಲು ಗೊಂಬೆಗಳ ತಯಾರಿಕೆಯಲ್ಲಿ ಸಿದ್ದ ಹಸ್ತರು. ತೊಗಲಬೊಂಬೆಯಾಟದಲ್ಲಿ ಮೃದಂಗ ಮುಖ ವೀಣೆ ತಾಳ ಬುರಿ ಗಂಗಾಳ ವಾದ್ಯ ಮುಖ್ಯವಾದವು. ಇವುಗಳನ್ನು ಅವರು ತಯಾರಿಸಿಕೊಳ್ಳುತ್ತಾರೆ. ಗೊಂಬೆಗಳಿಗೆ ಬೇಕಾದ ಹಸಿ ತೋಗಲನ್ನು ಕೆಲವು ಗಿಡಮೂಲಿಕೆಗಳ ಬೇರುಗಳೊಂದಿಗೆ ನೆನೆಸಿ ಹದಗೊಳಿಸಿ ಚರ್ಮದ ಮೇಲೆ ಕೂದಲನ್ನು ಹೆರೆದು ಪಾರದರ್ಶಕವಾಗಿ ಮಾಡುತ್ತಾರೆ. ಚಿತ್ರದ ಆಕಾರಕ್ಕೆ ಚರ್ಮವನ್ನು ಕತ್ತರಿ ಅದರ ಮೇಲೆ ಮೊಳೆಯಿಂದ ಚಿತ್ರದ ಆಕೃತಿಗಳನ್ನು ರಚಿಸುತ್ತಾರೆ. ಆಭರಣ ಬಿಡಿಸುವ ಕಡೆ ಚೂಪು ಮೊಳೆಯಿಂದ ರಂಧ್ರ ಮಾಡುತ್ತಾರೆ. ಕೆಂಪು ಹಳದಿ ಕಪ್ಪು ಹಸಿರು ಬಣ್ಣಗಳನ್ನು ಉಳಿದೆಡೆ ಬಳಿಯುತ್ತಾರೆ. ಅನವಶ್ಯಕ ಭಾಗಗಳನ್ನು ಕತ್ತರಿಸುವರು. ಈಚಲು ಹಾಗೂ ಬಿದಿರು ಕಡ್ಡಿಗಳನ್ನು ಗೊಂಬೆಗಳ ಮಧ್ಯದಲ್ಲಿ ಸೇರಿಸುತ್ತಾರೆ. ಬೊಂಬೆಗಳು ಎರಡರಿಂದ ಆರು ಅಡಿಗಳವರೆಗೂ ಇರಬಹುದು. ತಾವು ರೂಪಿಸಿಕೊಂಡ ಇಂಥ ಗೊಂಬೆಗಳಿಂದ ಅವರು ಪ್ರದರ್ಶನ ನೀಡುತ್ತಾರೆ.
ಕಾಡು ಕುರುಬರು ಕರ್ನಾಟಕದ ಮೂಲ ನಿವಾಸಿಗಳು ಇವರು ದ್ರಾವಿಡ ಮೂಲದವರು ಇವರು ಅರಣ್ಯದಲ್ಲಿ ಸಿಗುವ ಬಿದಿರು ಮತ್ತು ಬೆತ್ತವನ್ನು ಬಳೆಸಿ ಬುಟ್ಟಿ ಕುಕ್ಕೆ ತೊಟ್ಟಿಲು ಮೀನು ಹಿಡಿಯುವ ಕೋಳಿ ಇತ್ಯಾದಿಗಳನ್ನು ಸಿದ್ದಪಡಿಸುವರದಲ್ಲಿ ಪರಾವಿಣ್ಯತೆಯನ್ನು ಪಡೆದು ಕೊಂಡವರಾಗಿದ್ದಾರೆ. ಕೊರಗ- ಕರ್ನಾಟಕ ಕೇರಳ ಹಾಗೂ ತಮಿಳುನಾಡು ರಾಜ್ಯಗಳಲ್ಲಿ ಕೊರಗ ಬುಡಕಟ್ಟು ಕಾಣಸಿಗುವದು. ಕೆಲವರು ಗುಡ್ಡದ ತಪ್ಪಲಿಲ್ಲಿ ಜೀವಿಸುವವರು ಕಾಡುತ್ಪನ್ನಗಳಿಂದ  ಚಾಪೆ,ಬುಟ್ಟಿ,ಕುಕ್ಕೆ ಹಾಗೂ ಹಗ್ಗ ಇವುಗಳನ್ನು ತಯಾರಿಸಿ ಮಾರಟಮಾಡಿ ಹೊಟ್ಟೆ ಹೊರೆಯುವವರಾಗಿದ್ಧಾರೆ. ಇವರು ಶ್ರಮಜೀವಿಗಳು ಮುಖ್ಯವಾಗಿ ಕೊರಗರು ಕಾಡಲ್ಲಿ ಲಭ್ಯವಿರುವ ಕೊಜಂಬೆ ಎಲಿಬೂರು ಇಲ್ಲಬೂರು ಚನ್ನೆ ಬೂರು ಅಡೆಬೂರೂ ಮುಂತಾದ ಬಿದಿರುಗಳಿಂದ ವಿವಿಧ ಗಾತ್ರದ ಬುಟ್ಟಿಗಳನ್ನು ಮೀನು ಹಿಡಿಯುವ ಕುತ್ತರಿ ಭತ್ತ ತುಂಬುವ ಕದಿಕೆ ಪೆಟಾರಿ ತೊಟ್ಟಿಲು ಜಾನವಾರುಗಳ ಮೈ ತೋಳೆಯುವ ಕಪಾಯಿ ಚಾಪೆ ಎಡ್ಡೆ(ಮೊರ) ಕುಂಟಾಯಿ (ಕೋಳಿ ಗುಡಾರ) ಮೊದಲಾದವುಗಳನ್ನು ತಯಾರಿಕೆ ಹಾಗೂ ಇವರ ಪಾರಂಪರಿಕ ಕುಲಕಸಬುಗಳಾಗುವದರ ಜೊತೆಗೆ ಅವರ ಕಲಾತ್ಮಕ ಪ್ರತಿಭೆಯನ್ನು ಎತ್ತಿತೋರಿಸುವ ಕರಕುಶಲ ಕಲೆಗಳಾಗಿವೆ. ಇವರು ಬೆತ್ತದ ನೆಯ್ಗೆಯಲ್ಲಿಯೂ ಕುಶಲಿಗಳಾಗಿದ್ದವರು ಮಾರುಕಟ್ಟೆ ಸಮಸ್ಯೆಯಿಂದಾಗಿ ಇವರು ವೃತ್ತಿಗೆ ನ್ಯಾಯ ಒದಗಿಸಲು ಸಾಧ್ಯವಾಗುತ್ತಿಲ್ಲ.
ಮಲೆಯ ಬುಡಕಟ್ಟುಗಳು ಕುಡಿಯ ಅಥವಾ ಮೆಲಕುಡಿ ಇವರು ದಟ್ಟವಾದ ಅರಣ್ಯದಲ್ಲಿ ವಾಸಿಸುತ್ತಿದ್ದರಿಂದ ಅಲ್ಲಿ ಸಿಗುವ ಬೆತ್ತದಿಂದ ಮಕರಿ, ತಡಿಕೆ, ಕುಕ್ಕೆ, ಪೆಟ್ಟಿಗೆ ಇತ್ಯಾದಿಗಳನ್ನು ಸುಂದರವಾಗಿ ಕಲಾತ್ಮಕವಾಗಿ ತಯಾರಿಸಿ ಮಾರಾಟಮಾಡುವರು. ಕುರುಬರು ಅವರ ಕಂಬಳಿ ನೇಯ್ಗೆ ಕಾಯಕದಲ್ಲಿಯೇ ಅವರ ಕಲಾತ್ಮಕತೆ ಎದ್ದು ಕಾಣುವುದು. ಮಲೈ ಕುಡಿ ಅಥವಾ ವಲಯ ಕಂಡಿ ಇದು ಈ ಬುಡಕಟ್ಟು ಕಾಸರ ಗೋಡು ಕರ್ನಾಟಕದ ಸಹ್ಯಾದ್ರಿ ಪರ್ವತ ಶ್ರೇಣಿಯ ದಕ್ಷಿಣ ಕನ್ನಡ ಚಿಕ್ಕಮಂಗಳೂರು ಜಿಲ್ಲೆಗಳಲ್ಲಿ ನೆಲೆಸಿದ್ದಾರೆ. ಇವರು ಬಿದಿರಿನ ಬುಟ್ಟೆ ಚಾಪೆ ಹೆಣೆಯುವರಲ್ಲಿ ಸಿದ್ದಹಸ್ತರು.
ಮೇದರು : ಮೇದರು ಬುರುಡ ಮೇದರ್ ಮೇದರಿ ಬುಡರ್ ಎಂಬ ಪದಗಳು ಈ ಜನಾಂಗದವರಿಗೆ ಬಳಕೆಯಲ್ಲಿದೆ.ಇವರು ಕಾನಾಡಾ ಜಿಲ್ಲೆಯಲ್ಲಿ ಘಟ್ಟದ ಎಲ್ಲಾಕಡೆ ಇದ್ದಾರೆ. ಬೀದಿರಿನ ಮೇದದಲ್ಲಿ ಹಲವರು ವಿಶ್ವ ವಿಖಾತ್ಯ ಬಿದ್ರಿ ಕಲೆ ತಯಾರಿಕೆಯಲ್ಲಿ ನುಪುಣರಾಗಿರುವರು. ಇವರು ಪಾರಂಪಾರಿಕವಾಗಿ ಗೃಹಕುಶಲ ಕಲೆಗಾರರು ಹಾಗೂ ಕೃಷಿಕರು. ಇವರು ಬಿದಿರು ಬೆತ್ತದಿಂದ ಕಲಾತ್ಮಕವಾದ ಬಹುಪಯೋಗಿ ಸಾದನಗಳನ್ನು ತಯಾರಿಸುವವರು ಮೊರ,ರೊಟ್ಟಿ,ಬುಟ್ಟಿ, ತೋಟ್ಟಿಲು ಬೀಸಣಿಕೆ, ಹಾವಾಡಿಗ ಬುಟ್ಟಿ ಕಲಾತ್ಮಕ ವಸ್ತುಗಳು ಕುರ್ಚಿ ಸೋಪಾ ದಿವಾನ ಚಾಪೆ ಬುಕ್ಕ(ಬೀಜ ಬಿತ್ತುವ ಸಾಧನ) ಏಣಿ ವೈವಿದ್ಯಮಯವಾದ ಪೆಟ್ಟಿಗೆಗಳನ್ನು ಸಿದ್ದಪಡಿಸುವರು. ಮೇದರ ಹೆಣ್ಣು ಮಕ್ಕಳು ಬಿದಿರು ಮತ್ತು ಬೆತ್ತದ ಗೃಹಕುಶಲ ಕಲೆ ಸಾಧನೆಯಲ್ಲಿ ಪ್ರಾವೀನ್ಯತೆ ಪಡೆದವರಾಗಿದ್ದಾರೆ. ಇವು ಅವರ ಜೀವನೋಪಾಯದ ಕಸಬುಗಳು ಆಗಿವೆ. ಮಲೆನಾಡಿನ ಪ್ರಮುಖ ಬುಡಕಟ್ಟುಗಳಲ್ಲಿ ಹಲಸರು ಒಬ್ಬರು ಹಲವರು ಕಾಡಿನಿಂದ ಹಂದಿ ಬೆತ್ತ ಹಾಲ್ಬೆತ್ತಗಳನ್ನು ಕಡಿದು ತಂದು ಹೆಡಿಗೆ ಬುಟ್ಟಿ ದರ್ತಿ ಗೂಡು ತಯಾರಿಸುವರು.
ಪಳ್ಳಿಯನ್ನು ಇವರು ಮಲೆಗಳ ವಾಸಿಗಳಾಗಿದ್ದ ಇವರು ಕುಶಲಕರ್ಮಿ ಚಾಪೆ, ಮತ್ತು ಬಿದಿರಿನ ಬುಟ್ಟಿಗಳನ್ನು ಕಲಾತ್ಮಕವಾಗಿ ಹೆಣೆಯುವ ಕಲೆಗಳನ್ನು ಹೊಂದಿದ್ದಾರೆ. ಸೋಲಿಗರು ಚಾಮರಾಜನಗರ ಜಿಲ್ಲೆಯ ಬಿಳಿಗಿರಿ ರಂಗನ ಬೆಟ್ಟ ಪರಿಸರದಲ್ಲಿ ವಾಸಿಸುವ ಇವರು ಕಾಡಿನಲ್ಲಿ ಬಿದಿರು ಹೇರಳವಾಗಿ ಲಭ್ಯವಿರುವದರಿಂದ ಬಿದಿರಿನಿಂದ ಬುಟ್ಟೆ ಕುಕ್ಕೆ ಮರ ರೇಶ್ಮಿಯ ತಟ್ಟೆ ಚಂದ್ರಿಕೆ ಮುಂತಾದ ವಸ್ತುಗಳನ್ನು ತಯಾರಿಸುವರು ತೋಡ ಬುಡಕಟ್ಟಿನವರು ಕೊಳ್ಳೆಗಾಲದ ತೋಡ ಮಹಿಳೆಯರು ಶಾಲುಗಳ ನೇಯ್ಗೆಯಲ್ಲಿ ತಾರಬುಟ್ಟ ಕರಾಪ್ಲಿ ಕಿವಿ ಯಂಚಿನ ಆಭರಣ ಕುಡುಕು ವಿವಿಧಬಗೆಯ ಮೂಗುತಿಗಳು ಹಾಗೂ ವೈವಿದ್ಯಮಯವಾದ ಕೊರಳ ಸರಗಳು ಕರಿಮಣಿ ಸರ ಗರ್ತಿ ಮಣಿ ಸರ ಅಪ್ಪನ ಮನೆ ಕರಿಮಣಿ ಗಂಡನ ಮನೆ ಕರಿಮಣಿ ಸರ ಬಣ್ಣದ ಮಣಿಸರ ದಿಟ್ಟ ಮಣಿ ಬುಕ್ರೀನ ಮಣಿಸರ. ತೋಳಿಗೆ ಹಾಕುವ ತೋಳ ಉಂದಿಗಳು. ಪಟಕ ಬೆಲ್ದ ಮಣಿಸರ ಮುಳ್ಳ ಹಣ್ಣಿನ ಮಣಿಸರ ಜಾಗಲ ಸರ ಹಾಲ್ಮಣಿ ಸರ ಜೇನ್ ಸಕ್ರಿಮಣಿಸರ, ಹವಳದ ಮಣಿಸರ, ಬೀಜದ ಮಣಿಸರ, ಕಾಕಿ ಮಣಿಸರ, ಗುರುಗುಂಜಿ ಸರ ಅಲ್ಲದೆ ವಿವಿಧ ಬಗೆಯ ಲೋಹದ ಬಣಿಸರಗಳನ್ನು ಧರಿಸಿಕೊಳ್ಳುತ್ತಾರೆ. ಇವು ಅವರ ಅಲಂಕಾರಕ್ಕೆ  ಸಂಬಂಧಪಟ್ಟ ಕರಕುಶಲ ಕಲೆಗಳಾಗಿವೆ.
ಒಟ್ಟಿನಲ್ಲಿ ಬುಡಕಟ್ಟು ಸಮುದಾಯಗಳಲ್ಲಿ ಕಂಡು ಬರುವ ಕೆಲವು ಸಾಮಾನ್ಯ ವಿಷಯಗಳೆಂದರೆ ನಿಸರ್ಗದ ಅಡಿಯಲ್ಲಿರುವ ಮಣ್ಣು ಕಲ್ಲು ಮರದ ಎಲೆ ತೊಗಟೆ ಬೇರುಗಳು ಪ್ರಾಣಿ ಜನ್ಮ ವಸ್ತುಗಳೇ. ಅವರ ಕರಕೌಶಲ್ಯದ ಮೂಲಸಾಮಾಗ್ರಿಗಳಾಗಿವೆ. ಸಾಮಾನ್ಯವಾಗಿ ಬಿದಿರಿನಿಂದ ತಯಾರಿಸಲ್ಪಟ್ಟ ಚಾಪೆ, ಬುಟ್ಟಿ ತಡಿಕೆ ಎಲ್ಲ ಸಮುದಾಯಗಳಲ್ಲಿ ಕಂಡುಬರುವದೊಂದು ವಿಶೇಷವೆಂದು ಹೇಳಬಹುದು. ಪ್ರಸ್ತುತ ಸಮಾಜದಲ್ಲಿ ಬದಲಾವಣೆ ರಾಜಕೀಯ ಮತ್ತು ಆರ್ಥಿಕ ಕಾರಣಗಳು ಹಾಗೂ ವಿಜ್ಞಾನ-ತಂತ್ರಜ್ಞಾನ ಬೆಳವಣಿಗೆಗಳ ಪರಿಸರದ ಮೇಲೂ ಗಾಢ ಪರಿಣಾಮಗಳು ಉಂಟಾಗಿವೆ. ಆದ್ದುದರಿಂದ ಬುಡಕಟ್ಟು ಸಮುದಾಯಗಳು ಅಪರೂಪವಾಗಿರುವಂತೆಯೇ ನೈಸರ್ಗಿಕವಾದ ಮೂಲಗಳಿಂದ ಅವರು ತಯಾರಿಸುತ್ತಿದ್ದ ಅವರ ಕಲಾ ನೈಪುಣ್ಯವು ಮಾಯವಾಗುತ್ತಿದೆ. ಆದರೆ ಬುಡಕಟ್ಟು ಸಮುದಾಯಗಳ ಕರ ಕೌಶಲ್ಯ ಸಾಮಗ್ರಿಗಳ ಮಾದರಿಗಳು ಇಂದಿನ ಜಾಗತೀಕರಣದ ಸಂದರ್ಭದಲ್ಲಿ ಲಾಭಕೋರರಿಗೆ ಹಣ ಗಳಿಸಿಕೊಡುತ್ತಿವೆ. ಇನ್ನೊಂದೆಡೆ ಇತ್ತೀಚಿನ ಜಾಗತೀಕರಣದ ದಾಳಿಗೆ ತತ್ತರಿಸಿ ಕೃಷಿ ಭೂಮಿಯನ್ನು ಮಾರಿ ನಗರದ ಕಡೆಗೆ ಮುಖಮಾಡಿದ್ದಾರೆ. ಇವರ ಕುಶಲ ಕಲೆಗಳು ಮೂಲೆ ಗುಂಪಾಗುತ್ತಿವೆ. ಕಸ್ತೂರಿ, ಹುಲಿಉಗುರು, ನವಿಲು ತುಪ್ಪ,  ಉಡದ ತುಪ್ಪ, ಇತ್ಯಾದಿಗಳನ್ನು ಆಧುನಿಕ ಜಗತ್ತು ಸ್ವೀಕರಿಸುವ ಸ್ಥಿತಿಯಲ್ಲಿ ಇಲ್ಲ. ಬಿದಿರು ಬೆತ್ತದಿಂದ ಈಚಲಿನಿಂದ ತಯಾರಿಸುತ್ತಿದ್ದ ಬುಟ್ಟಿ ಕುಕ್ಕೆ, ಚಾಪೆ ಇತ್ಯಾದಿ ಸ್ಥಾನದಲ್ಲಿ ಇವತ್ತು ಪ್ಲಾಸ್ಟಿಕ್ ವಸ್ತುಗಳು  ಬಂದು ಅವೆಲ್ಲವನ್ನು ನೋಡುವವರೆ ಇಲ್ಲದಂತಾಗಿದೆ. ಇವರ ಕರಕುಶಲ ವಸ್ತುಗಳ ತಯಾರಿಕೆಗೆ ಕಚ್ಚಾ ವಸ್ತುಗಳು ಸಿಗುವುದಿಲ್ಲ. ಒಂದು ಪಕ್ಷ ಸಿಕ್ಕರೂ  ಸಹ ಒಂದು ಕರಕುಶಲ ವಸ್ತುವಿನ ತಯಾರಿಕೆಗೆ ಬೇಕಾದ ಮಟ್ಟದಲ್ಲಿ ನೋಡಿದರೆ ಆ ಕರಕುಶಲ ವಸ್ತುವಿಗೆ ಸರಿಯಾದ ಬೆಲೆ ದೊರೆಯುವುದಿಲ್ಲ.
ಹೀಗೆ ಒಂದೊಂದು ಕರಕುಶಲ ವಸ್ತು ಕಲೆಯ ಮೂಲವಾದ ಆಯಾ ಅಲೆಮಾರಿ ಬುಡಕಟ್ಟನ್ನು ಈ ಸಂದರ್ಭದಲ್ಲಿ ಮರೆಯಾಗುತ್ತಿದೆ. ಲಂಬಾಣಿ ಸಮುದಾಯದ ಆಭರಣ ವಿನ್ಯಾಸಗಳು, ಬಟ್ಟೆ ವಿನ್ಯಾಸಗಳು ಎಲ್ಲ ಸೌಂದರ್ಯ ಸ್ಪರ್ಧೆ ಹಾಗೂ ಸಿನಿಮಾ ಉಡುಪುಗಳಿಗೆ ಮೂಲವಾಗುತ್ತಿರುವುದನ್ನು ಈ ದೃಷ್ಟಿಯಲ್ಲಿ ಗಮನಿಸಬೇಕು. ಬುಡಕಟ್ಟುಗಳ ಕರಕುಶಲ ಕಲೆ ನಾಶವಾಗದಂತೆ ದುರುಪಯೋಗವಾಗದಂತೆ ಸಂರಕ್ಷಿಸುವ ನಿಟ್ಟಿನಲ್ಲಿ ಕಾರ್ಯಯೋಜನೆ ರೂಪಗೊಳ್ಳಬೇಕಾದುದು ಇಂದಿನ ಅಗತ್ಯವಾಗಿದೆ. ಈ ಕರಕುಶಲ ಕಲೆಯನ್ನು ಉಳಿಸಿ ಬೆಳೆಸುವುದಕ್ಕೆ ಸಮಾಜ ಸರಕಾರ ಸಂಘ ಸಂಸ್ಥೆಗಳು ಅಲೋಚನೆಮಾಡಿ ಮುಂದೆ ಬಂದು ಹಲವಾರು ಅಭಿವೃದ್ದಿಪರ ಯೋಜನೆಗಳನ್ನು  ಹಾಕಿ ಆ ಕಲೆಗಳಿಗೆ ಒಂದು ಮಾರುಕಟ್ಟೆಯನ್ನು ನಿರ್ಮಾಣ ಮಾಡಿದರೆ ಮಾತ್ರ ಬುಡಕಟ್ಟು ಸಮುದಾಯ ಕರಕುಶಲ ಕಲೆಗಳನ್ನು ರಕ್ಷಿಸಿ ಬೆಳೆಸುವುದರ ಜೊತೆಗೆ ಅವರ ಬದುಕಿಗೆ ಒಂದು ಆರ್ಥಿಕ ನೆಲೆಯನ್ನು ರೂಪಿಸಿದಂತಾಗುತ್ತಿದೆ. ಸಮಾಜವು ಕೂಡಾ ಇವರ ಕರಕುಶಲ ಕಲೆಗಳಿಗೆ ಸರಿಯಾದ ರೀತಿಯಲ್ಲಿ ಪ್ರೋತ್ಸಾಹಿಸಿ ಸ್ಪಂದಿಸುವಂತಾಗಬೇಕಾಗಿರುವುದು ಅಗತ್ಯವಾಗಿದೆ. ಬಹು ಅವಶ್ಯವಾಗಿದೆ. ಬುಡಕಟ್ಟು ಸಮುದಾಯ ಜನಗಳಲ್ಲಿ ಇರುವ ಕರಕುಶಲ ಪ್ರತಿಭೆಯನ್ನು ಪ್ರೋತ್ಸಾಹಿಸಿ ಪರಂಪಾರಿಕವಾಗಿ ಬೆಳೆದು ಬಂದ ಈ ಕಲೆಯನ್ನು ನಾವು ನೀವುಗಳೆಲ್ಲ ಸಂರಕ್ಷಿಸಿ ಬೆಳೆಸುವ ಆಲೋಚನೆ ಮಾಡಿದಾಗ ಮಾತ್ರ ಬುಡಕಟ್ಟು ಕರಕುಶಲ ಕಲೆಗಳ ಅಭಿವೃದ್ದಿಯ ಜೊತೆಗೆ ಈ ಸಮುದಾಯಗಳು ಸಕಲ ಸಮೃದ್ದಿಯತ್ತ ದಾಪುಗಾಲನ್ನು ಹಾಕಬಹುದು.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೫. ದೇವದಾಸಿ ಪುನರ್ವಸತಿ ಮತ್ತು ಬುಡಕಟ್ಟು ಕಲ್ಯಾಣ ಕಾರ್ಯಕ್ರಮಗಳು (ಅಥಣಿ ಪರಿಸರವನ್ನು ಅನುಲಕ್ಷಿಸಿ)
ಭಾರತೀಯ ಸಂಸ್ಕೃತಿಯಲ್ಲಿ ದೇವಾಲಯಗಳಿಗೆ ಮಹತ್ವದ ಸ್ಥಾನವಿದೆ. ಈ ದೇವಾಲಯಗಳು ಗ್ರಾಮದ ಆರ್ಥಿಕ, ಸಾಮಾಜಿಕ, ಸಾಂಸ್ಕೃತಿ, ಧಾರ್ಮಿಕ ಮೊದಲಾದ ಚಟುವಟಿಕೆಗಳನ್ನು ನಿಯಂತ್ರಿಸುತ್ತಿದ್ದವು. ದೇವರ ಪೂಜೆ ಪುನಷ್ಕಾರಗಳಲ್ಲೂ ಅಂಗ ಭೋಗ ಮತ್ತು ರಂಗಭೋಗ ಎಂಬ ವಿಧಗಳಿದ್ದವು. ಅದರಲ್ಲಿ ,ದೇವರ ಮೂರ್ತಿಯ ಮುಂದೆ ಸುಂದರಿ ಪ್ರದರ್ಶಿಸಲ್ಪಡುವ ಪವಿತ್ರಶ್ರೇಷ್ಠವಾದ ನಾಟ್ಯಕಲೆ, ರಂಗಭೋಗವಾದರೆ ದೇವತೆಗಳಿಗೆ ಗಂಧ ಹಚ್ಚುವುದು. ಮಜ್ಜನ ಮಾಡಿಸುವುದು ಅಂಗಭೋಗ ಕಲಾನಂತರದಲ್ಲಿ ನಾಟ್ಯವೇ ಕಾಯಕವಾದ ಸ್ತ್ರೀಯರನ್ನು ದೇವದಾಸಿಯರೆಂದು ಪ್ರತ್ಯೇಕವಾಗಿ ಗುರುತಿಸತೊಡಗಿದರು. ನಂತರದಲ್ಲಿ ಅಧಿಕಾರ, ಆರ್ಥಿಕ ಬಲ, ಹೊಂದಿದವರ ಕೈಗೆ ಸಿಕ್ಕ ಈ ದೇವದಾಸಿಯರು ರಂಗಭೋಗದ ಜೊತೆಗೆ ಅಂಗಭೋಗ ಎಂಬ ಶಬ್ದ ತನ್ನ ಅರ್ಥ ಕಳೆದುಕೊಂಡು ಹೆಣ್ಣಿನ ಅಂಗವನ್ನು ಭೋಗಕ್ಕೆ ಬಳಸಲ್ಪಡುತ್ತಿರುವುದು ದುರಂತ. ಹೀಗೆ ಧರ್ಮದ ಪ್ರತೀಕವಾದ ಈ ದೇವದಾಸಿ ಪದ್ಧತಿಯು ರಾಜಕೀಯ ಸ್ಥಾನಕ್ಕೆ ಒಳಗಾಗಿ ದೇವದಾಸಿಯರು ಎಂದರೆ ಕೇವಲ ಕಾಮ ತೃಷೆಗಾಗಿ ಇರುವ ಭೋಗದ ವಸ್ತುವಾಗಿ ಮಾರ್ಪಟ್ಟಿದೆ. ಇದು ನಮ್ಮ ಸಾಂಸ್ಕೃತಿಕ ದುರಂತಕ್ಕೆ ಸಾಕ್ಷಿ ಎಂಬುದೇ ನನ್ನ ಭಾವನೆ.
ದೇವದಾಸಿ ಪದ ಅರ್ಥವ್ಯಾಪ್ತಿ
ದೇವದಾಸಿ ಪದವು ಸಂಸ್ಕೃತ ಮೂಲದಿಂದ ಬಂದಿದೆ. ದೇವರು ದಾಸಿ-ಸೇವಕಿ ದೇವದಾಸಿ ಅಂದರೆ ದೇವರಿಗೆ ಅರ್ಪಣೆ ಆಗುವುದು. ಅರ್ಪಿಸುವುದೂ ಆಗಿದೆ. ದೇವರಿಗೆ ಅರ್ಪಣೆಗೊಂಡವರನ್ನು ಜೋಗತಿ, ಬಸವಿ, ಸೂಳೆ, ದಾಸಿ ಪಾತ್ರದವರು. ದೇವದಾಸಿಯರು ಎಂಬ ಹೆಸರಿನಿಂದ ಗುರುತಿಸಲಾಗುತ್ತಿದೆ. ಈ ಪದಗಳು ಮೇಲ್ಕಂಡ ಅರ್ಥಗಳನ್ನು ಸೂಚಿಸುವುದಲ್ಲದೇ ಅದರೊಳಗೆ ವಿಭಿನ್ನತೆಯನ್ನು ಸೂಚಿಸುತ್ತದೆ. ದೇವದಾಸಿಯು ದೇವರೊಂದಿಗೆ ಮದುವೆಯಾಗುವುದರಿಂದ ಇವರು ಯಾವ ಗಂಡಸನು ಮದುವೆಯಾಗುವಂತಿಲ್ಲ. ದೇವಾಲಯದ ಎಲ್ಲಾ ಧಾರ್ಮಿಕ ಕಾರ್ಯಗಳಲ್ಲಿ ಪ್ರಮುಖ ಪಾತ್ರವಹಿಸುತ್ತಿದ್ದ ಇವರು ನಿರ್ದಿಷ್ಟ ಪಡಿಸಿದ ದೇವಾಲಯಕ್ಕೆ ಸೀಮಿತವಾಗಿರುತ್ತಿದ್ದರು. ದೇವಾಲಯದ ಸೇವೆ ಸಲ್ಲಿಸುವ ಅಧಿಕಾರವನ್ನು ಪಾರಂಪರಿಕವಾಗಿ ಹೊಂದಿರುತ್ತಿದ್ದರು. ಮದುವೆಯಾಗದೆ. ಇಟ್ಟುಕೊಂಡವನ ಜೊತೆಗೆ ವ್ಯವಸ್ಥಿತವಾದ ಬದುಕನ್ನು ರೂಪಿಸಿಕೊಂಡವರಾಗಿದ್ದರು. ಇಂಥ ದೇವದಾಸಿಯರನ್ನು ಸೂಳೆಯರೆಂದು ಪರ್ಯಾಯವಾಗಿ ಕಂಡಿರುವ ಶೋಚನೀಯ ಪರಿಸ್ಥಿತಿ ಸದ್ಯಕ್ಕಿದೆ.
ದೇವದಾಸಿ ಪದ್ಧತಿಗೆ ಕಾರಣಗಳು
ಆದಿ ಮಾನವನ ಕಾಲದಿಂದಲೂ ಮನುಷ್ಯ ಪ್ರಕೃತಿ ವಿಕೋಪಗಳಿಂದ ಸಂರಕ್ಷಣೆ ಪಡೆಯಲು ದೇವರ ಪರಿಕಲ್ಪನೆಯನ್ನು ಮಾಡಿಕೊಂಡು ಆರಾಧಿಸತೊಡಗಿದೆ. ಇನ್ನೊಂದೆಡೆ ಜೀವ ಸೃಷ್ಟಿಯ ಪ್ರಕ್ರಿಯೆಯಲ್ಲಿ ಸಂತಾನೋತ್ಪತ್ತಿಯೂ ಒಂದು ಇದು ಮಾನವ ವಿಕಾಸದ ಇತಿಹಾಸದಿಂದ ಅರಿಯಬಹುದು. ಈ ವಿಕಾಸದ ಹಂತಗಳಲ್ಲಿ ಭೂಮಿಯನ್ನು ಉತ್ತು ಬಿತ್ತು ಕೃಷಿಯನ್ನು ಕಲಿತ ಒಳ್ಳೆಯ ಫಲವತ್ತತೆಗಾಗಿ ದೇವರಿಗೆ (ಅಗ್ನಿ, ಭೂತಾಯಿ) ಈ ಉತ್ಪಾದನೆಯ ಕೆಲಭಾಗಗಳು ದೇವರಿಗೆ ಅರ್ಪಿಸುವ ಮನೋಭಾವ ಬೆಳೆಸಿಕೊಂಡ. ಅದರಂತೆಯೇ, ಸಂತಾನೋತ್ಪತ್ತಿಯಲ್ಲಿಯು ಇದೇ ರೀತಿಯಿಂದ ಅರ್ಪಣಾ ಭಾವನೆಯನ್ನು ಬೆಳೆಸಿಕೊಂಡ. ದೇವರ ದೇವಸ್ಥಾನಗಳ ಸೇವೆಯಲ್ಲಿ ನಿರತವಾದ ಹೆಣ್ಣುಗಳ ಲೈಂಗಿಕ ಬಳಕೆ ಪ್ರಾರಂಭವಾಯಿತು. ಕಾಲದ ಆರ್ಥಿಕ ಸ್ಥಿತಿಗಳಿಗೆ ಪೂರಕವಾಗಿ ಗುರುತಿಸುತ್ತ ಇಂದು ದೇವದಾಸಿ ಪದ್ಧತಿಯೆಂದರೆ ‘ವೇಶ್ಯಾವೃತ್ತಿ’ ಎಂಬ ವ್ಯಾಖ್ಯೆಯನ್ನು ಹೊಂದಿದೆ. ಈ ದೇವದಾಸಿ ಪದ್ಧತಿಗೆ ಬಲಿಯಾಗುವವರು ಬಡವರು, ನಿರಕ್ಷರಸ್ಥರು ಹಾಗೂ ಮೂಢನಂಬಿಕೆಗಳನ್ನು ರೂಢಿಸಿಕೊಂಡ ಸಮಾಜದ ನಿಕೃಷ್ಟ ಸ್ಥಾನದಲ್ಲಿದ್ದವರಾಗಿದ್ದಾರೆ.
ಸವದತ್ತಿ ಯಲ್ಲಮ್ಮನ ಗುಡ್ಡದಲ್ಲಿ ಪ್ರತಿವರ್ಷ ಸಾವಿರಾರು ಮುಗ್ಧ ದಲಿತ ಹೆಣ್ಣು ಮಕ್ಕಳನ್ನು ದೇವದಾಸಿಯನ್ನಾಗಿ ಅರ್ಪಣೆ ಮಾಡುವಂತ, ಅಥಣಿ ತಾಲೂಕಿನ ಕೊಕಟನೂರು ಗ್ರಾಮದ ಯಲ್ಲಮ್ಮನ ದೇವಿಗೂ ಈ ಭಾಗದ ದಲಿತ ಹೆಣ್ಣು ಮಕ್ಕಳೂ ಪ್ರತಿವರ್ಷ ದೇವದಾಸಿ ಸಂಪ್ರದಾಯಕ್ಕೆ ಅರ್ಪಣೆಯಾಗಿ ಮಹಾರಾಷ್ಟ್ರದ ವೇಶ್ಯಾ, ಗ್ರಹಗಳನ್ನು ತುಂಬುವ ಕೆಲಸ ನಿರಾತಂಕವಾಗಿ ಸಾಗಿಬರುತ್ತಿದೆ. ಸ್ವಾತಂತ್ರ್ಯ ನಂತರ ಈ ಪ್ರವೃತ್ತಿಗೆ ಕಡಿವಾಣ ಬೀಳತೊಡಗಿದಂತೆ ಕಾನೂನುಗಳು ರೂಪಗೊಂಡ ಮೇಲೆ ಕಾಲಕ್ಕೆ ತಕ್ಕಂತೆ ಸೂಕ್ತ ಬೇರೆ ವ್ಯವಸ್ಥೆ ರೂಪಗೊಂಡು ಹಳ್ಳಿ ಹಳ್ಳಿಗೂ ಯಲ್ಲಮ್ಮಾ ದೇವಸ್ಥಾನಗಳು ಸ್ಥಾಪನೆಯಾಗತೊಡಗಿದವು. ಇಂತಹದೊಂದು ವ್ಯವಸ್ಥೆ ಇಲ್ಲಿ ರೂಪಗೊಳ್ಳಬೇಕಾದರೆ ಇಲ್ಲಿನ ಭೌಗೋಳಿಕ ಸ್ಥಿತಿಗತಿ ಸಾಮಾಜಿಕ ಹಾಗೂ ಆರ್ಥಿಕ ಸ್ಥಿತಿಗತಿ ಹೇಗಿದ್ದಿರಬಹುದು?
ಉತ್ತರ ಕರ್ನಾಟಕದಲ್ಲಿ ದಕ್ಷಿಣ ಮಹಾರಾಷ್ಟ್ರ ಭಾಗದ ಬೇರೆ ಬೇರೆ ದೇವತೆಗಳಿಗೆ ಬಾಲಕಿಯನ್ನು ಅರ್ಪಿಸುವ ಪದ್ಧತಿ ಹಿಂದಿನಿಂದಲೂ ರೂಢಿಗತವಾಗಿ ಬಂದಿದೆ. ಇಲ್ಲಿ ಬಸವಣ್ಣ (ವೃಷಭ) ದೇವರು, ಖಂಡೋಬಾ, ಯಲ್ಲಮ್ಮಾ ಮುಂತಾದ ದೇವರುಗಳಿಗೆ ಬಾಲಕಿಯರನ್ನು ಅರ್ಪಿಸುವುದು ಬಹುತೇಕ ಪರಿಶಿಷ್ಟ ಜಾತಿಯ ಜನರಲ್ಲಿದೆ. ಡಾ. ಜೋಗನ್ ಶಂಕರ ಪ್ರಕಾರ ಅಥಣಿ ತಾಲೂಕಿನ ಪರಿಶಿಷ್ಟ ಜಾತಿಗಳಲ್ಲಿನ ಹೊಲೆಯ ಮತ್ತು ಮಾದಿಗರ ಪಂಗಡಗಳಲ್ಲಿ ಕ್ರಮವಾಗಿ ಶೇ. ೯೫ ಹಾಗೂ ಶೇ. ೮೦ರಷ್ಟು ಇದೆ. (ದೇವದಾಸಿ ಸಂಪ್ರದಾಯ ೧೧೪ ಡಾ. ಜೋಗನ್ ಶಂಕರ) ಅಥಣಿ ತಾಲೂಕಿನ ಒಂದರಲ್ಲಿ ಸುಮಾರು ೫೦೦೦ ದೇವದಾಸಿ ಮಹಿಳೆಯರಿರಲು ಸಾಧ್ಯ. ಆದರೆ, ಇಡೀ ಬೆಳಗಾವಿ ಜಿಲ್ಲೆಯಲ್ಲಿ ಸುಮಾರು ೨೮೫೨ ದೇವದಾಸಿಯರೆಂದು ಸರ್ಕಾರಿ ಸಮೀಕ್ಷೆ ಹೇಳುತ್ತದೆ. (ಅಥಣಿ ಸಮಗ್ರ ದರ್ಶನ ೧೩೨ ದೇವದಾಸಿ ಪದ್ಧತಿ, ವಿ.ಎಸ್. ಮನವಾಡೆ)
ದೇವದಾಸಿ ಪುನರ್ವಸತಿ
ದೇಶದಲ್ಲಿಯೇ ಮೊಟ್ಟ ಮೊದಲಿಗೆ ಮದ್ರಾಸ ಪ್ರಾಂತ್ಯದಲ್ಲಿ ದೇವದಾಸಿ ಪದ್ಧತಿ ನಿಲುಗಡೆಗೆ ಕಾಯ್ದೆ ಜಾರಿಗೆ ಬಂದಿತು. ನಂತರ ೧೯೨೭ರಲ್ಲಿ ಮೈಸೂರು ಅರಸರು ನಂದಿ ಬೆಟ್ಟದ ಭೋಗದ ನಂದೀಶ್ವರನಿಗೆ ದೇವದಾಸಿ ಅರ್ಪಣೆಯ ನಿಲುಗಡೆಗೆ ಆದೇಶ ಹೊರಡಿಸಿದರು. ಚಿಕ್ಕೋಡಿ ಭಾಗದಲ್ಲಿ ಶ್ರೀದೇವರಾಯ ಇಂಗಳೆ ಅಸ್ಪ್ರಸ್ಯತಾ ಮತ್ತು ದೇವದಾಸಿ ನಿರ್ಮೂಲನಾ ಚಳುವಳಿಯನ್ನು ಅತ್ಯಂತ ಉಗ್ರವಾಗಿ ನಡೆಸಿಕೊಂಡು ಬಂದರು.
ದೇವದಾಸಿ ಪದ್ಧತಿಯನ್ನು ನಿಯಂತ್ರಿಸಲು ಸಂಸತ್ತು ಹಾಗೂ ಅನೇಕ ರಾಜ್ಯಗಳು ಕಾನೂನುಗಳನ್ನು ಜಾರಿಗೆ ತಂದಿದ್ದರು ಅವುಗಳ ಲೋಪ-ದೋಷಗಳಿಂದ ಈ ಪದ್ಧತಿ ಮುಂದುವರೆದುಕೊಂಡು ಹುಟ್ಟು ಪಡೆದುಕೊಂಡು ಬರುತ್ತಿರುವುದನ್ನು ಕಾಣಬಹುದು.
ಕರ್ನಾಟಕ ಸರ್ಕಾರವು ೧೯೮೨ರಲ್ಲಿ ದೇವದಾಸಿ ಅರ್ಪಣೆ ನಿಷೇಧ ಕಾಯ್ದೆಯನ್ನು ಜಾರಿಗೆ ತಂದು, ದೇವದಾಸಿ ಪದ್ಧತಿಗೆ ತಿಲಾಂಜಲಿ ನೀಡಲು ಪ್ರಯತ್ನಿಸಿತು. ಸಂಯುಕ್ತ ಮಹಿಳಾ ವೇದಿಕೆ ಎಂಬ ಬೆಂಗಳೂರಿನ ಸ್ವಯಂ ಸೇವಾ ಸಂಸ್ಥೆಯು ದೇವದಾಸಿಯರ ಸ್ಥಿತಿಗತಿ ಕುರಿತು ಬೆಳಗಾವಿ, ಬಿಜಾಪುರ ಜಿಲ್ಲೆಗಳಲ್ಲಿ ಕೈಗೊಂಡ ಸಮೀಕ್ಷೆ ಸರ್ಕಾರಕ್ಕೆ ನೀಡಿದ ವರದಿ ಮತ್ತು ಸಲಹೆಗಳೇ ಇದಕ್ಕೆ ಕಾರಣ. ಸದರಿ ಕಾಯ್ದೆ ೧೯೮೪ರಲ್ಲಿ ಜಾರಿಗೆ ಬಂದಿತು.
ನೂರಾರು ವರ್ಷಗಳಿಂದ ಅನಕ್ಷರತೆ, ಅಂಧಶ್ರದ್ಧೆ, ಮೂಢನಂಬಿಕೆ ಪರಸ್ಪರ ಶೋಷಣೆ ದೌರ್ಜನ್ಯಗಳಿಂದ ಬಳಲಿದ ಗ್ರಾಮೀಣ ಸಮಾಜವನ್ನು ಕಂಡು ಅದಕ್ಕೆ ಪರಿಹಾರ ಹುಡುಕಲು ಹೊರಟ ಸಾವಿರಾರು ಬುದ್ಧಿಜೀವಿಗಳು. ಸಮಾಜ ಸೇವಕರು, ಸಂಘಟನೆಗಳು, ಅಧಿಕಾರಗಳ ಪರಿಶ್ರಮದ ಫಲವಾಗಿ ಇಂದು ಬದಲಾವಣೆಯ ಗಾಳಿ ಬೀಸುತ್ತಿದೆ. ಹಿಂದುಳಿದ ಪ್ರದೇಶಗಳಾದ ಕೊಪ್ಪಳ, ರಾಯಚೂರು, ಬಳ್ಳಾರಿ ಮುಂತಾದ ಜಿಲ್ಲೆಗಳಲ್ಲಿ ದೇವದಾಸಿ ಪದ್ಧತಿಯು ಕಡಿಮೆಯಾಗುತ್ತಿರುವುದರ ಜೊತೆಗೆ ಮಹಿಳೆಯರು ಜಾಗೃತರಾಗಿದ್ದಾರೆ. ಸಮಾಜ ಸೇವಕರು, ಸರಕಾರೇತರ ಸಂಘ, ಸಂಸ್ಥೆಗಳು ಸಹಕಾರದಿಂದಾಗಿ ಕರ್ನಾಟಕ ರಾಜ್ಯ ಮಹಿಳಾ ಅಭಿವೃದ್ಧಿ ನಿಗಮದ ದೇವದಾಸಿ ಪುನರ್ವಸತಿ ಯೋಜನೆ ಹತ್ತು ಹಲವಾರು ಯೋಜನೆಯ ಮತ್ತು ಕಾರ್ಯಕ್ರಮಗಳನ್ನು ತಂದಿದೆ. ಅವುಗಳಲ್ಲಿ ಕೆಲವು ಈ ರೀತಿ (ಕರ್ನಾಟಕ ರಾಜ್ಯ ಮಹಿಳಾ ಅಭಿವೃದ್ಧಿ ನಿಗಮ, ದೇವದಾಸಿ, ಪುನರ್ವಸತಿ ಯೋಜನೆ ಬೆಂಗಳೂರು)ಯಲ್ಲಿವೆ.
೧. ಮಹಿಳೆಯರು ಆದಾಯ, ಉತ್ಪನ್ನಕರ ಚಟುವಟಿಕೆಗಳಲ್ಲಿ ತೊಡಗಿ ಸ್ವನಿಯಂ ಉದ್ಯೋಗಿಗಳಾಗಳು ಬ್ಯಾಂಕನಿರತ ಸಾಲ ಯೋಜನೆ.
೨. ನಿಗಮವು ಗುರುತಿಸಿರುವ ೧೦೧ ಚಟುವಟಿಕೆಗಳ ಪೈಕಿ ಯಾವುದೇ ಆಯ್ಕೆ ಮಾಡಿದ ಒಂದು ಚಟುವಟಿಕೆ ಅಥವಾ ಇನ್ನಾವುದೇ ಲಾಭದಾಯಕ ಚಟುವಟಿಕೆಗಳ ಸಾಲ ಮತ್ತು ಸಹಾಯಧನ ನೀಡಲಾಗುವುದು.
೩. ಗರಿಷ್ಠ ಯೋಜನಾ ಅಂದಾಜು ವೆಚ್ಚ ರೂ. ೧೦.೦೦ ಲಕ್ಷ.
೪. ಬ್ಯಾಂಕ್‌ಗಳು ಮತ್ತು ಇತರೇ ಆರ್ಥಿಕ ಸಂಸ್ಥೆಗಳು ಸಾಲವನ್ನು ಒದಗಿಸುವವು.
೫. ಕುಟುಂಬದ ವಾರ್ಷಿಕ ಆದಾಯ ೪೦ ಸಾವಿರ ಮೀರದ ೧೮ ರಿಂದ ೪೫ ವರ್ಷದೊಳಗಿನ ಮಹಿಳೆಯರು ಈ ಯೋಜನೆಯ ಸೌಲಭ್ಯಕ್ಕೆ ಅರ್ಹರು.
೬. ವಿಶೇಷ ವರ್ಗದ ಮಹಿಳೆಯರಿಗೆ (ಪ.ಜಾತಿ/ಪ.ವರ್ಗ ವಿಧವೆಯರು ಮತ್ತು ಅಂಗವಿಕಲೆಯರು) ಯೋಜನಾ ವೆಚ್ಚದ ಶೇ. ೩೦ರಷ್ಟು (ಗರಿಷ್ಠ ೧,೦೦,೦೦೦) ಹಾಗೂ ಇತರೆ ಮಹಿಳೆಯರಿಗೆ ಯೋಜನಾ ವೆಚ್ಚದ ಶೇ. ೨೦ ರಷ್ಟು (ಗರಿಷ್ಠ ೭೫೦೦ ರೂ.) ಸಹಾಯಧನವನ್ನು ನಿಗಮವು ಆಯಾಯ ಜಿಲ್ಲೆಗಳ ಮಹಿಳಾ ಮತ್ತು ಮಕ್ಕಳ ಅಭಿವೃದ್ಧಿ ನಿಗಮವು ಉಪನಿರ್ದೇಶಕರ ಮೂಲಕ ನೀಡುವುದು.)
೭. ವಿಧವೆ, ಸಂಕಷ್ಟಕ್ಕೊಳಗಾದ ಮಹಿಳೆ ಮತ್ತು ಅಂಗವಿಕಲ ಮಹಿಳೆಯರಿಗೆ ಆದಾಯದ ಮಿತಿ ಇರುವುದಿಲ್ಲ.
೮. ಮಹಿಳಾ ಮತ್ತು ಮಕ್ಕಳ ಅಭಿವೃದ್ಧಿ ಇಲಾಖೆಯ ಸಹಾಯಕ ನಿರ್ದೇಶಕರ/ಉಪನಿರ್ದೇಶಕರ ಮೂಲಕ ಈ ಯೋಜನೆ ಅನುಷ್ಠಾನ.
೯. ಸಾಲ ಮಂಜೂರಾದ ನಂತರ ಸಾಲ ಬಿಡುಗಡೆಯ ಮೊದಲು ಈ ಯೋಜನೆಯ ಫಲಾನುಭವಿಗಳಿಗೆ ೩ ದಿನಗಳ ಉದ್ಯಮಶೀಲತೆ ತರಬೇತಿ ಕಡ್ಡಾಯವಾಗಿ ನೀಡಲಾಗುವುದು.
೧೦. ಮಹಿಳೆಯರು ಆದಾಯ ಉತ್ಪನ್ನಕರ ಚಟುವಟಿಕೆಗಳಲ್ಲಿ ತೊಡಗಿಸಿಕೊಳ್ಳಲು ಖಾಸಗಿ ಆರ್ಥಿಕವಾಗಿ ಸಂಸ್ಥೆಗಳಿಂದ ಪಡೆಯುವ ಸಾಲಕ್ಕೆ ಹೆಚ್ಚಿನ ಬಡ್ಡಿ ತರುವುದನ್ನು ತಪ್ಪಿಸುವುದು ಈ ಯೋಜನೆಯ ಉದ್ದೇಶವಾಗಿದೆ.
೧೧. ೨೦೦೬-೦೭ನೇ ಸಾಲಿನಲ್ಲಿ ೫೦.೦೨ ಲಕ್ಷ ರೂ. ಆರ್ಥಿಕ ಗುರಿ ಮತ್ತು ೬೬೦ ಭೌತಿಕ ಗುರಿ ನಿಗದಿಪಡಿಸಲಾಗಿದೆ.
೧೨. ಯೋಜನೆಯಡಿ ಮಹಿಳಾ ಸ್ವ-ಉದ್ಯೋಗ ಸಲಹಾ ಕೇಂದ್ರ, ಲಿಂಗ-ತಾರತಮ್ಯ ಕಾರ್ಯಾಗಾರ ಬೀದಿ ನಾಟಕ, ಯೋಜನೆಗಳ ಬಗ್ಗೆ ಪ್ರಚಾರ, ಮಹಿಳಾ ಅಭಿವೃದ್ಧಿಗೆ ಸಂಬಂಧಿಸಿದ ಪುಸ್ತಕಗಳ ಖರೀದಿ ಮತ್ತು ಡಾಟ್ ಬ್ಯಾಂಕ್ ನಿರ್ವಹಣೆ ಕೈಗೊಳ್ಳಲಾಗುತ್ತದೆ.
೧೩. ನಿಗಮದ ಕೇಂದ್ರ ಕಚೇರಿಯಲ್ಲಿ ಬೆಳಗಾವಿ, ಮಂಗಳೂರು, ಚಿತ್ರದುರ್ಗ, ದಾವಣಗೆರೆ, ಧಾರವಾಡ, ಬಳ್ಳಾರಿ, ಬೆಂಗಳೂರು, ಗುಲ್ಬರ್ಗಾ, ಮೈಸೂರು, ತುಮಕೂರು ಮತ್ತು ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ ಸ್ವಯಂ ಸಂಸ್ಥೆಗಳ ಮೂಲಕ ಮಹಿಳಾ ಸ್ವ-ಉದ್ಯೋಗ ಸಲಹಾ ಕೇಂದ್ರಗಳ ನಿರ್ವಹಣೆ.
೧೪. ಜಿಲ್ಲಾ ಮಟ್ಟದ ವಿವಿಧ ಇಲಾಖಾ ಅಧಿಕಾರಿಗಳಿಗೆ, ಕಾಲೇಜು ವಿದ್ಯಾರ್ಥಿನಿಯರಿಗೆ ಮತ್ತು ಜನಪ್ರತಿನಿಧಿಗಳಿಗೆ ಲಿಂಗ ತಾರತಮ್ಯದ ಬಗ್ಗೆ ಕಾರ್ಯಾಗಾರ ಏರ್ಪಡಿಸುವುದು.
೧೫. ಲಿಂಗ ತಾರತಮ್ಯ ಮತ್ತು ಸ್ತ್ರೀ-ಸಮಾನತೆ ಬಗ್ಗೆ ಅರಿವು ಮೂಡಿಸುವುದು.
೧೬. ಅರ್ಹ ಮಹಿಳೆಯರಿಗೆ ಆರ್ಥಿಕ ಪ್ರಗತಿಯನ್ನು ಸಾಧಿಸುವಂತಹ ಹಾಗೂ ಸಾಮಾಜಿಕ ಬದಲಾವಣೆಗೆ ಸೂಕ್ತ ವಾತಾವರಣವನ್ನು ಮೂಡಿಸುವಂತಹ ಪ್ರಕ್ರಿಯೆಯನ್ನು ಬಲಪಡಿಸುವುದು.
೧೭. ಈ ಮಹಿಳೆಯಲ್ಲಿ ಸ್ವಾವಲಂಬನೆ, ಸಂಪನ್ಮೂಲಗಳ ಮೇಲೆ ಹತೋಟಿ ಹಾಗೂ ಸಾಮೀಪ್ಯವನ್ನು ಸಾಧಿಸುವುದರ ಜೊತೆಗೆ ಅವರಲ್ಲಿ ಆತ್ಮವಿಶ್ವಾಸವನ್ನು ಹೆಚ್ಚಿಸುವುದು.
೧೮. ಪ್ರತಿ ಸ್ವ-ಸಹಾಯ ಗುಂಪಿಗೆ ೫೦೦೦ ರೂ.ರಂತೆ ಸುತ್ತು ನಿಧಿಯನ್ನು ಈ ೪,೦೦೦ ಗುಂಪುಗಳಿಗೆ ನೀಡಲಾಗಿದೆ.
೧೯. ಅವರಲ್ಲಿ ಸ್ವಾವಲಂಬನೆ ಮೂಡಿಸಿ ಸಂಪನ್ಮೂಲಗಳ ಮೇಲೆ ಹತೋಟಿ ಸಣ್ಣ ವ್ಯಾಪಾರದಲ್ಲಿ ಮಹಿಳೆಯರನ್ನು ತೊಡಗಿಸುವುದರ ಮೂಲಕ ಅವರ ಆದಾಯವನ್ನು ಹೆಚ್ಚಿಸಿ ಅವರಲ್ಲಿ ಆರ್ಥಿಕ ಸ್ಥಿರತೆಯನ್ನು ಮೂಡಿಸುವುದು.
೨೦. ನಗರ ಸ್ತ್ರೀ-ಶಕ್ತಿ ಯೋಜನೆಯ ಅನುಷ್ಠಾನಕ್ಕಾಗಿ ೨೦೦೬-೦೭ನೇ ಸಾಲಿನಲ್ಲಿ ರಾಜ್ಯ ಸರ್ಕಾರವು ೧೯೪.೭೮ ಲಕ್ಷ ರೂ.ಗಳ ಆಯುವ್ಯಯವನ್ನು ಒದಗಿಸಿದೆ.
ಕರ್ನಾಟಕ ದೇವದಾಸಿ (ಸಮರ್ಪಣೆ ನಿಷೇಧ ಕಾಯ್ದೆ ಇತ್ತೀಚಿನ ವರ್ಷಗಳಲ್ಲಿ ಇಂದು ಎಲ್ಲಾ ಜಿಲ್ಲೆಗಳಲ್ಲಿ ದೇವದಾಸಿ ಪದ್ಧತಿಯನ್ನು ತಡೆಗಟ್ಟಿ ದೇವದಾಸಿಯರ ಆರ್ಥಿಕ ಹಾಗೂ ಸಾಮಾಜಿಕ ಅಭಿವೃದ್ಧಿ ನಿಗಮವು ವಿಶೇಷ ಯೋಜನೆ ರೂಪಿಸಲು ಆದೇಶ ನೀಡಿತು. ಇದೇ ಅವಧಿಯಲ್ಲಿ ಏಪ್ರಿಲ್. ೧೯೮೫ರಲ್ಲಿ ವಿಮೋಚನಾ ದೇವದಾದಿ ಪುನರ್ವಸತಿ ಸಂಘ ಎಂಬ ನಾಮಾಂಕಿತದಲ್ಲಿ ಸಂಸ್ಥೆಯು ದೇವದಾಸಿ ಪದ್ಧತಿ ಕುರಿತು ವಿಚಾರವಾಗಿ ಸಂಕಿರಣ ಹಮ್ಮಿಕೊಳ್ಳುವ ಮೂಲಕ ಜನಜಾಗೃತಿಗೆ ಮುಂದಾಯಿತು. ಈ ಸಂಸ್ಥೆಯ ಸಂಸ್ಥಾಪನೆಗೆ ಪ್ರೇರಕ ಡಾ. ಜೋಗನ್ ಶಂಕರ ನ್ಯಾಯಾವಾದಿ ಶ್ರೀ ಬಿ.ಎಲ್. ಪಾಟೀಲ್ ಅವರೇ ಸಂಸ್ಥಾಪಕ ಅಧ್ಯಕ್ಷರು. “ಇಂದು ಅಥಣಿ ತಾಲೂಕಿನಲ್ಲಿ ಶೇ. ೯೫ರಷ್ಟು ದೇವದಾಸಿ ಪದ್ಧತಿಯ ನಿರ್ಮೂಲನೆಯನ್ನು ಮಾಡಲಾಗಿದೆ. ಮೂಲ ಭೂತವಾದಿಗಳ ಮತ್ತು ಪಟ್ಟಭದ್ರ ಹಿತಾಸಕ್ತಿಗೂ ಇನ್ನೂ ಕ್ರಿಯಾಶೀಲರಾಗಿದ್ದು, ಅಲ್ಲಲ್ಲಿ ಕೆಲವೊಂದು ದೇವದಾಸಿಯ ಅರ್ಪಣೆಯ ಪ್ರಕರಣಗಳು ಪತ್ರಿಕೆಗಳಲ್ಲಿ ವರದಿಯಾಗುತ್ತಿದೆ. ಇದೇ ಅಥಣಿ ತಾಲೂಕಿನ ದೇವದಾಸಿಯರಲ್ಲಿ ಆಯ್ದ ೭೫೦ ಕುಟುಂಬಗಳಿಂದ ಒಂದು ಪ್ರಕರಣ ವರದಿ ಆಗದಿರುವುದು, ಅಲ್ಲದೇ ಸರಿ ಸುಮಾರು ೨೫೦ಕ್ಕೂ ಹೆಚ್ಚಿನ ಸಂಖ್ಯೆಯ ಹೆಣ್ಣುಮಕ್ಕಳಿಗೆ ಮದುವೆ ಮಾಡಿಕೊಟ್ಟು ಗೌರವಯುತ ಬಾಳಿಗೆ ಅಣಿಗೊಳಿಸಿದ್ದು, ಹಾಗೂ ವಿಮೋಚನಾ ದೇವದಾಸಿ ಪುನರ್ವಸತಿ ಸಂಘದ ಹೆಸರಿನಲ್ಲಿಯ ದೇವದಾಸಿ ಪುನರ್ವಸತಿ ಎಂಬ ಶಬ್ಧಗಳನ್ನು ದಾಖಲೆಗಳಿಂದ ತೆಗೆಸಲು ಸ್ವತಃ ದೇವದಾಸಿ ಮಹಿಳೆಯರಿಗೆ ಪ್ರೇರಣೆ ನೀಡಿತು. (ಪ್ರ. ೧೩೫ ಅಥಣಿ ತಾಲೂಕಿ ದರ್ಶನ ದೇವದಾಸಿ ವಿ.ಎಸ್. ಮಾನವಾಡೆ) ನಮ್ಮನ್ನು ದೇವದಾಸಿಯರೆಂದು ಕರೆಯಬೇಡಿರೆಂದು ಆಗ್ರಹಿಸಿದ್ದು ಬದುಕಿನ ಆರ್ಥಿಕ ಮೂಲವನ್ನು ಪರಿವರ್ತಿಸಿಕೊಂಡು ಗೌರವಯುತ ಸ್ವಯಂ ಉದ್ಯೋಗ, ವಸತಿ ಸೌಕರ್ಯ, ಸಾಕ್ಷರತೆಯಲ್ಲಿ ಗಮನಾರ್ಹ ಹೆಚ್ಚಳವನ್ನು ಸಾಧಿಸಿದ್ದು, ಇದಕ್ಕಾಗಿ ಅಥಣಿಯ ವಿಮೋಚನಾ ಸಂಸ್ಥೆಯ ವಿಮೋಚನಾ ವಸತಿ ಶಾಲೆ (ಮಲಾಬಾದ ಗ್ರಾಮದಲ್ಲಿ) ಪ್ರೌಢ ಶಾಲೆ, ಪದವಿ ಪೂರ್ವ ಮಹಾವಿದ್ಯಾಲಯ ಅಥಣಿಯ ವಿಮೋಚನಾ ನರ್ಸಿಂಗ್ ಶಾಲೆ, ವಿಮೋಚನಾ ಸ್ವಯಂ ಉದ್ಯೋಗ ತರಬೇತಿ ಕೇಂದ್ರ, ವಿಮೋಚನಾ ವಿವಿಧೋದ್ಧಶಗಳ ಸಹಕಾರಿ ಸಂಘ, ವಿವಿಧ ಗ್ರಾಮಗಳಲ್ಲಿ ಕೃಷಿ ಅಭಿವೃದ್ಧಿ, ವೈದ್ಯಕೀಯ ಸೌಲಭ್ಯ, ಹೈನುಗಾರಿಕೆ ಕಾರ್ಯಕ್ರಮಗಳು, ಅಂತಾರಾಷ್ಟ್ರೀಯ ಮಕ್ಕಳ ಅಭಿವೃದ್ಧಿ ಸಂಸ್ಥೆ-ಸಿ.ಸಿ.ಎಫ್. ಅಮೆರಿಕಾ, ಜರ್ಮಿನಿಯ ಕ್ಯಾಸೆಲ್ ಸಂಸ್ಥೆ ಅಲ್ಲದೇ ಸ್ಥಳೀಯ ಹಾಗೂ ಅಂತಾರಾಷ್ಟ್ರೀಯ ವೈಯಕ್ತಿಕ ದಾನಿಗಳು, ಸ್ವಲ್ಪ ಪ್ರಮಾಣದ ಕೇಂದ್ರ ಹಾಗೂ ರಾಜ್ಯ ಸರ್ಕಾರಗಳ ಸಹಾಯಕ ಸಹಕಾರ ಹಾಗೂ ಸಹಯೋಗದಿಂದ ಹಮ್ಮಿಕೊಳ್ಳುವುದರ ಮೂಲಕ ಫಲಾನುಭವಿಗಳಿಗೆ ಯಶಸ್ವಿಯಾಗಿ ತಲುಪಿಸುವ ಕಾರ್ಯ ಮಾಡಲಾಯಿತು. ಈ ಎಲ್ಲಾ ಕಾರ್ಯಸಾಧನೆಗಾಗಿ ಸಂಸ್ಥೆಗೆ ಹಲವು ಪ್ರಶಸ್ತಿ ಬಂದಿವೆ.
೧. ೧೯೯೦ ಕರ್ನಾಟಕ ಸರ್ಕಾರದ ಮಹಿಳಾ ಅಭಿವೃದ್ಧಿ ಇಲಾಖೆಯ ರಾಜ್ಯ ಪ್ರಶಸ್ತಿ.
೨. ೧೯೯೭ ಕೇಂದ್ರ ಸರ್ಕಾರದ ರಾಷ್ಟ್ರ ಪ್ರಶಸ್ತಿ.
೩. ೧೯೯೮ ಮಂಗಳೂರಿನ ಸಂದೇಶ ಪ್ರತಿಷ್ಠಾನದ ಪ್ರಶಸ್ತಿ.
೪. ೨೦೦೧ ಕರ್ನಾಟಕದ ರಾಜ್ಯೋತ್ಸವ ಪ್ರಶಸ್ತಿ.
೨೦೦೭-೦೮ರಲ್ಲಿ ಕರ್ನಾಟಕ ಸರ್ಕಾರ ೧.೫೦ ಕೋಟಿ ವಿಶೇಷ ಅನುದಾನ ಘೋಷಣೆಯಾಗಿದೆ.
ಅನೇಕ ಶತಮಾನಗಳಿಂದ ಅನಕ್ಷರತೆ ಮೂಢನಂಬಿಕೆ, ಪರಸ್ಪರ ಶೋಷಣೆ, ದೌರ್ಜನ್ಯಗಳಿಂದ ಬಳಲಿದ ಸಮಾಜವು ೨೧ನೇ ಶತಮಾನದಲ್ಲಿಯಾದರೂ ಶಾಂತಿ, ನೆಮ್ಮದಿ ಪರಸ್ಪರ ಸೌಹಾರ್ದತೆಯಿಂದ ಬಾಳುವಂತಾಗಲಿ ಎಂದು ಪ್ರಯತ್ನಿಸೋಣ. ಹಲವು ಮೂಢನಂಬಿಕೆ ಸ್ವಾರ್ಥದಿಂದ ಮಹಿಳೆಯರು ಮತ್ತು ಮಕ್ಕಳ ಮೇಲಾಗುತ್ತಿರುವ ಶೋಷಣೆ ದೌರ್ಜನ್ಯಗಳನ್ನು ತಡೆಗಟ್ಟಲು ಸಾಮಾಜಿಕ ಜಾಗೃತಿಯ ತರೋಣ, ದೇವದಾಸಿ ಪದ್ಧತಿಯಂತಹ ಅಂಧ ಆಚರಣೆಗಳು ಜನ ಜೀವನದ ಮೇಲೆ ಬೀರುತ್ತಿರುವ ದುಷ್ಪರಿಣಾಮಗಳ ಬಗ್ಗೆ ಅರಿವು ಮೂಡಿಸಬೇಕಾದದ್ದು ಅನಿವಾರ್ಯವಾಗಿದೆ.
ಬುಡಕಟ್ಟು ಕಲ್ಯಾಣ ಕಾರ್ಯಕ್ರಮಗಳು
ಬುಡಕಟ್ಟು ಸಂಸ್ಕೃತಿ ಬಹಳ ಶ್ರೀಮಂತವಾಗಿದ್ದರೂ, ಆರ್ಥಿಕ ಮತ್ತು ಸಾಮಾಜಿಕ ಸ್ಥಿತಿಗಳಲ್ಲಿ ಬುಡಕಟ್ಟು ಅತ್ಯಂತ ಹಿಂದುಳಿದಿವೆ. ಭಾರತದಲ್ಲಿ ಬುಡಕಟ್ಟು ಜನರು ಎದುರಿಸುತ್ತಿರುವ ಮುಖ್ಯ ಸಮಸ್ಯೆಗಳೆಂದರೆ ಭೂಮಿ, ಬಡತನ, ಋಣಭಾರ, ಅನಕ್ಷರತೆ, ಆರೋಗ್ಯ, ನಿರುದ್ಯೋಗ, ವಸತಿ, ಸಂಪರ್ಕ, ಶೋಷಣೆ ಅಮಾನವೀಯ ಪದ್ದತಿಗಳು, ಸೇರುವಿಕೆಯ ಸಮಸ್ಯೆ ಮೊದಲಾದವು ಇವರ ಬಡತನಕ್ಕೆ ಅವರ ಅನಕ್ಷರತೆಯ ಮುಖ್ಯಕಾರಣದಿಂದ ಭಾರತದಲ್ಲಿ %೮೫ ಕ್ಕಿಂತಲೂ ಹೆಚ್ಚು ಬುಡಕಟ್ಟು ಜನರು ಬಡತನ ರೇಖೆಗಿಂತ ಕೆಳಗಿದ್ದಾರೆ. (ಡಾ.ಎಂ. ಗುರುಲಿಂಗಯ್ಯಾ ಬುಡಕಟ್ಟು ಅಧ್ಯಯನ ಸಂ.೩ ಸಂಚಿಕೆ ೧.ಕ.ವಿ.ವಿ. ಹಂಪಿ) ಕರ್ನಾಟಕ ಮಟ್ಟಿಗೆ ಹೇಳುವುದಾದರೆ ಸಮಾಜಕಲ್ಯಾಣ ಇಲಾಖೆಯು ನಡೆಸಿದ ಸಾಮಾಜಿಕ, ಆರ್ಥಿಕ ಸಮೀಕ್ಷೆಯ ಪ್ರಕಾರ %೯೧ ಗ್ರಾಮೀಣ ಬುಡಕಟ್ಟುಗಳ ಕುಟುಂಬಗಳು ಬಡತನ ರೇಖೆಗಿಂತ ಕೆಳಗಿವೆ. ಭಾರತದ ಬುಡಕಟ್ಟು ಜನರ ಅನಕ್ಷರತೆಯ ಪ್ರಮಾಣ ಅಧಿಕವಾಗಿದೆ. ೨೦೦೧ ರ ಜನಗಣತಿ ಪ್ರಕಾರ ಬುಡಕಟ್ಟು ಸಾಕ್ಷರತೆ ೨೯.೩೦ರಟ್ಟಿದ್ದು ಒಟ್ಟಾರೆ ದೇಶದ ಸಾಕ್ಷರತೆಯ ಪ್ರಮಾಣ ೬೭.೧ ರಷ್ಟಿದೆ. ಇತ್ತೀಚಿಗೆ  ಬುಡಕಟ್ಟು ಜನರಲ್ಲಿ ಅಲ್ಲೊಬ್ಬ ಇಲ್ಲೊಬ್ಬ ಶಾಲೆಗೆ ಹೋಗುತ್ತಿದ್ದಾರೆ. ಒಂದು ವೇಳೆ ಹೋದರು ಮಧ್ಯದಲ್ಲಿಯೇ ಶಾಲೆ ಬಿಡುವವರ ಸಂಖ್ಯೆ ಹೆಚ್ಚು. ಉನ್ನತ ಶಿಕ್ಷಣ ಅವರಿಗೆ ಕನಸಿನ ಮಾತಾಗಿದೆ. ಆದರೂ ಬುಡಕಟ್ಟು ಜನರಿಗೆ ಶೈಕ್ಷಣಿಕ ಸೌಲಭ್ಯಗಳು ಬೆಳಗಾವಿ ಜಿಲ್ಲೆಯ ಸಮಾಜಕಲ್ಯಾಣ ಇಲಾಖೆಯವರು ಈ ಬುಡಕಟ್ಟು ಜನರಿಗೆ ಮೂಲಭೂತವಾಗಿ ನೀಡಬೇಕಾದ ಸೌಲಭ್ಯ ಹಾಗೂ ರಕ್ಷಣೆ ಸಾಮಾಜಿಕ ಮತ್ತು ಆರ್ಥಿಕ ಅಭಿವೃದ್ದಿ ಶೈಕ್ಷಣಿಕ ಸೌಲಭ್ಯಗಳನ್ನು ವ್ಯವಸ್ಥಿತ  ರೀತಿಯಲ್ಲಿ ನೀಡಲು ಸಂವಿಧಾನದ ಅನುಚ್ಛೇಧ ೩೪೧ ಮತ್ತು ೩೪೨ ರಲ್ಲಿ ಅಳವಡಿಸಲಾಗಿದೆ. ಪರಿಶಿಷ್ಟ ಜಾತಿ ಮತ್ತು ವರ್ಗದ ಜನರ ಸರ್ವತೋಮುಖ ಅಭಿವೃದ್ದಿ ರಕ್ಷಣೆ ಮತ್ತು ತೀವ್ರ ರೀತಿಯ ಯೋಜನೆಗಳ ಅನುಷ್ಠಾನ ಸರಿಮಾನ ಮೀಸಲಾತಿ ಸರಕಾರಿ ನೀತಿ ನಿಯಮದಲ್ಲಿ ಭಾಗವಹಿಸಲು ಸಂವಿಧಾನದ ಸ್ಪಷ್ಟಗುರಿ ಮತ್ತು ನಿರ್ದೇಶನವನ್ನು ಹೊಂದಿರುತ್ತದೆ. ಕೇಂದ್ರ ಹಾಗೂ ರಾಜ್ಯ ಸರಕಾರಗಳು ಬುಡಕಟ್ಟು ಜನರ ಶೈಕ್ಷಣಿಕ ಮತ್ತು ಆರ್ಥಿಕ ಅಭಿವೃದ್ದಿಯಲ್ಲಿ ಹೆಚ್ಚಿನ ಗಮನ ಹರಿಸಿ ಸಾಮಾಜಿಕ ನ್ಯಾಯ ಮತ್ತು ಇತರೆ ದೌರ್ಜನ್ಯಗಳಿಂದ ಪೂರ್ಣ ಮತ್ತು ನಿರ್ದಿಷ್ಟ ರಕ್ಷಣೆ ನೀಡಲು ಸಮಾಜಕಲ್ಯಾಣ ಇಲಾಖೆಯಿಂದ ಹಲವಾರು ಯೋಜನೆಗಳನ್ನು ಅನುಷ್ಠಾನ ಗೊಳಿಸಲಾಗುತ್ತಿದೆ.
ಅಥಣಿ ತಾಲೂಕಿನಲ್ಲಿ ೨೦೦೧ರ ಜನಗಣತಿಯ ಪ್ರಕಾರ ೬೦೦೮ ಗಂಡು ೫೬೫೨ ಹೆಣ್ಣು ಮಕ್ಕಳು ವಿದ್ಯಾಭ್ಯಾಸ ಮಾಡುತ್ತಿದ್ದಾರೆ. ೨೦೦೮-೦೯ನೇ ಸಾಲಿನಲ್ಲಿ ಕೇಂದ್ರದಿಂದ ೧೩.೭೫ ಲಕ್ಷ ರೂಪಾಯಿ ಹಾಗೂ ರಾಜ್ಯದಿಂದ ೬.೫೩ ಲಕ್ಷ ರೂಪಾಯಿಗಳ ಅನುದಾನವನ್ನು ಪರಿಶಿಷ್ಟ ವರ್ಗದ ಜನರಿಗೆ ವಿತರಿಸಲಾಗಿದೆ. ಬುಡಕಟ್ಟು ಜನರ ಕಲ್ಯಾಣ ಸಾಧಿಸಲು ಭಾರತದ ಸಂವಿಧಾನ ಕಲಂ೨೪೨ (೧) ಪ್ರಕಾರ ರಾಷ್ಟ್ರಪತಿಯವರು ಅನುಸೂಚಿತ ಬುಡಕಟ್ಟುಗಳ ಪಟ್ಟಿಗೆ ಸೇರಿದ ಸಮುದಾಯಗಳು ವಿಶೇಷ ಸೌಲಭ್ಯಗಳನ್ನು ಪಡೆಯಬಹುದು ಆಯಾ ರಾಜ್ಯಗಳು ಸಹ ಅನುಸೂಚಿತ ಬುಡಕಟ್ಟುಗಳಿಗೆ ಸಂವಿಧಾನ ಬದ್ದವಾದ ಸೌಲಭ್ಯಗಳನ್ನು ಮತ್ತು ಮೀಸಲಾತಿಯ ಹಕ್ಕುಗಳನ್ನು ರಕ್ಷಿಸುವುದು ಎಂದು ಹೇಳುತ್ತದೆ. ಕಲಂ ೨೪೪ರ ಪ್ರಕಾರ ರಾಷ್ಟ್ರಪತಿಯವರು ಹೆಚ್ಚಿನ ಸಂಖ್ಯೆಯಲ್ಲಿ  ಬುಡಕಟ್ಟು ಜನರಿರುವ ಪ್ರದೇಶವನ್ನು ಅನುಸೂಚಿತ ಪ್ರದೇಶಗಳೆಂದು ಘೋಷಿಸಬಹುದಾಗಿದೆ. ಅನುಚ್ಛೇದ ೩೯೯ರ ಪ್ರಕಾರ ಕೇಂದ್ರ ಸರ್ಕಾರ ನಿರ್ದೇಶನದಂತೆ ರಾಜ್ಯ ಸಕಾರಗಳು ರಾಜ್ಯದ ಅನುಸೂಚಿತ ಬುಡಕಟ್ಟುಗಳ ಕಲ್ಯಾಣಕ್ಕೆ ಅಗತ್ಯವಾದ ನಿರ್ದಿಷ್ಟ ಯೋಜನೆಗಳನ್ನು ಕಾರ್ಯಗತಗೊಳಿಸುವಂತೆ ತಿಳಿಸುತ್ತದೆ. ಸಂವಿಧಾನ ೨೭೫ನೇ ಅನುಚ್ಛೇದವು ಸಂವಿಧಾನದ ಸವಲತ್ತುಗಳನ್ನು ಅನುಷ್ಠಾನಗೊಳಿಸಲು ರಾಜ್ಯ ಸರ್ಕಾರಗಳಿಗೆ ಸಹಾಯವನ್ನು ನೀಡುವ ಅವಕಾಶ ಮಾಡಿಕೊಟ್ಟಿದೆ. ಸಂವಿಧಾನದ ೩೩೦, ಮತ್ತು ೩೩೨ ಮತ್ತು ೩೩೪ರ ಕಲಂಗಳು ಅನುಸೂಚಿತ ಬುಡಕಟ್ಟುಗಳಿಗೆ ನಾಗರಿಕ ಸೇವೆಗಳಲ್ಲಿ ಮೀಸಲಾತಿ ಒದಗಿಸಿಕೊಡುವ ಅವಕಾಶವನ್ನು ಒದಗಿಸಿದೆ. ಸಂವಿಧಾನದ ೧೫.೧೬,ಮತ್ತು ೧೯ನೇ ಅನುಚ್ಛೇದಗಳು ಬುಡಕಟ್ಟುಗಳ ಹಿತಾಶಕ್ತಿಯನ್ನು ಮತ್ತು  ಜೀವನವನ್ನು ಕಾಪಾಡುವ   ಉದ್ದೇಶವನ್ನು ಹೊಂದಿದೆ. ಸಂವಿಧಾನದ ೫ನೇ ಪಟ್ಟಿ ಭಾಗ-ಬಿ ಪ್ಯಾರಾ ೪ರ ಭಾಗವು ಬುಡಕಟ್ಟು ಸಲಹಾ ಸಮಿತಿ ರಚಿಸಿಕೊಳ್ಳುವ ಅವಕಾಶ ಕಲ್ಪಿಸಿದೆ. ಇದು ರಾಜ್ಯದಲ್ಲಿ ಬುಡಕಟ್ಟುಗಳ ಕಲ್ಯಾಣ ಮತ್ತು ಉನ್ನತಿಗೆ ಸಂಬಂಧಿಸಿದಂತೆ ಸಲಹೆ ಕಂಡುವುದಾಗಿರುತ್ತವೆ. ಸಂವಿಧಾನದ ಅನುಚ್ಛೇದದ ೩೩೮ ರ ಪ್ರಕಾರ ಸಂವಿಧಾನದ ಮುಖ್ಯವಾದ ಸವಲತ್ತುಗಳಲ್ಲಿ ಒಂದಾದ ಬುಡಕಟ್ಟುಗಳ ಅಭಿವೃದ್ದಿಗೆ ಮತ್ತು ಹಿತಾಶಕ್ತಿಗಳಿಗೆ ಆಯುಕ್ತರನ್ನು ನೇಮಿಸುವುದು ಮುಖ್ಯವಾದುದಾಗಿದೆ. ಕೇಂದ್ರ ಸರಕಾರ ಈ ಅನುಚ್ಛೇದದ ಪ್ರಕಾರ ವಿಶೇಷ ಅಧಿಕಾರಗಳನ್ನು ನೇಮಿಸುತ್ತದೆ. ಈ ಅಧಿಕಾರಿಯು ಬುಡಕಟ್ಟುಗಳ ಕಲ್ಯಾಣ ಕಾರ್ಯಕ್ರಮಗಳನ್ನು ಜಾರಿಗೊಳಿಸುವುದರಲ್ಲಿ ಮುಖ್ಯ ಪಾತ್ರ ವಹಿಸಲಾಗುತ್ತದೆ.
೧೯೮೦ರಲ್ಲಿ ಬುಡಕಟ್ಟುಗಳ ಅಭಿವೃದ್ದಿಗೆ ಬುಡಕಟ್ಟು ರೂಪಿಸಲಾಯಿತು. ಈ ಯೋಜನೆಯ ಅಡಿಯಲ್ಲಿ ಶಿಕ್ಷಣ, ಆರೋಗ್ಯ ಮತ್ತು ವಸತಿ ಒದಗಿಸುವವರ ಜೊತೆಗೆ ಕುಟುಂಬ ಆಧಾರಿತ ವರಮಾನದ ಯೋಜನೆಗಳಾದ ಕೃಷಿ, ಹೈನುಗಾರಿಕೆಗೆ ಸಹಕಾರ, ಬುಡಕಟ್ಟುಗಳ ಕುಶಲಕಲೆಗೆ ಮತ್ತು ಇತರ ಪರಿಣತಿಗೆ ಹೆಚ್ಚು ಒತ್ತು ಕೊಡಲಾಯಿತು. ಇದರಿಂದ ಶೇ ೯೫ರಷ್ಟು ಬುಡಕಟ್ಟು ನೆಲೆಗಳು ಶಾಲೆಗಳು ಹೊಂದಲು ಸಾಧ್ಯವಾಯಿತು. ೧೯೯೬ ರಲ್ಲಿ ಕೇಂದ್ರ ಸರಕಾರ ೨ನೇ ಅನುಸೂಚಿತ ಪ್ರದೇಶ ಮತ್ತು ಬುಡಕಟ್ಟುಗಳ ಆಯೋಗ ರಚಿಸಿದ್ದ ಇದರಲ್ಲಿ ಬುಡಕಟ್ಟುಗಳ ಅಭಿವೃದ್ದಿಗೆ ಮತ್ತು ಕಲ್ಯಾಣಕ್ಕೆ ೪೦ ವರ್ಷಗಳ ಒಂದು ಯೋಜನೆಯನ್ನು ರೂಪಿಸಿದೆ. ಈ ಯೋಜನೆಯ ಮುಖ್ಯ ಉದ್ದೇಶ ಭೂಮಿ, ನೀರು ಮತ್ತು ಅರಣ್ಯಕ್ಕೆ ಸಂಬಂಧಿಸಿದಂತೆ ಬುಡಕಟ್ಟು ಜನರ ಹಕ್ಕುಗಳ ರಕ್ಷಣೆ, ಶಿಕ್ಷಣ ಆರೋಗ್ಯ ಉದ್ಯೋಗ ಮತ್ತು ಇತರೆ ಆರ್ಥಿಕ ಸ್ಥಿತಿಗತಿಗಳನ್ನು ಉತ್ತಮ ಪಡಿಸುವುದಾಗಿದೆ. ಸದ್ಯ ಕರ್ನಾಟಕದಲ್ಲಿ ಯಾವುದೇ ಬುಡಕಟ್ಟುಗಳು ಇರುವ ಪ್ರದೇಶವನ್ನು ಅನುಸೂಚಿತ ಪ್ರದೇಶಗಳೆಂದು ಘೋಷಿಸಲಾಗಿಲ್ಲ ಆದರೂ ಕೂಡ ದೇವದಾಸಿ ಪದ್ದತಿ ನಿರ್ಮೂಲನೆಯಾದಾಗ ಮಾತ್ರ ಸಮಾಜವನ್ನು ಹೊಂದಲು ಸಾಧ್ಯ ಮತ್ತು ಉತ್ತಮ ನಾಗರೀಕತೆಯನ್ನು ಪಡೆಯಲು ಸಾಧ್ಯ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೬. ಬುಡಕಟ್ಟುಗಳ ಆಹಾರ ಪದ್ಧತಿ ಮತ್ತು ನಂಬಿಕೆಗಳು
ನಾಗರಿಕತೆ ಕೊನೆಯ ತುದಿಯಲ್ಲಿ ನಿಂತಿರುವ ನಾವು ನಮ್ಮ ನಿಕಟಪೂರ್ವ ಬದುಕಿನ ಕಡೆಗೆ ಹಿನ್ನೋಟ ಬೀರಬೇಕಾದ ಸಂದರ್ಭ ಇಂದು ಒದಗಿದೆ. ಮನುಕುಲದ ಚರಿತ್ರೆಯ ಗರ್ಭವನ್ನು ಬಗೆದಾಗ ಅಲ್ಲಿ ಅನೇಕ ಆತಂಕ, ತಲ್ಲಣ ನೋವು-ನಲಿವುಗಳು ವಿಸಂಗತಿಗಳು ಮುಖಾಮುಖಿಯಾಗುತ್ತವೆ. ಈ ನಿಟ್ಟಿನಲ್ಲಿ ಬುಡಕಟ್ಟು ಸಮುದಾಯಗಳ ಜೀವನ ಶೈಲಿ, ನಂಬಿಕೆಗಳು ಪದ್ದತಿ, ಆಚರಣೆಗಳು ಪುನರವಲೋನ ಮಾಡಬೇಕಾಗಿದೆ. ಬುಡಕಟ್ಟು ಸಮುದಾಯವನ್ನು ಆಧುನಿಕ ನಾಗರಿಕತೆ ಸಮೀಕರಿಸಬೇಕು ಮತ್ತು ಸಮೀಕರಿಸಬಾರದೆಂಬ ಬಿರುಸಾದ ವಾದ ವಿವಾದಗಳು ಅಕಾಡೆಮಿಕ್ ನೆಲೆಯಲ್ಲಿ ನಡೆಯುತ್ತಿವೆ. ಇದರೊಟ್ಟಿಗೆ ಸರಕಾರವು ಹಲವು ಉದ್ದೇಶ ಮತ್ತು ದುರುದ್ದೇಶಗಳೊಂದಿಗೆ ಮಾನವ ಶಾಸ್ತ್ರಜ್ಞರು ಸಂಸ್ಕೃತಿ ಚಿಂತಕರ ದಿಕ್ಕಿನಲ್ಲಿ ನಡೆಯುತ್ತಿವೆ. ಮೊದಲನೆಯದು ಹಣ ಕೇಂದ್ರಿತ ನೆಲೆಯಿಂದ ಗುರುತಿಸಲ್ಪಡುವ ಸಮೀಚಿನ ಮಾನವ ಅಭಿವೃದ್ದಿ ಈ ಎರಡು ಪ್ರಕ್ರಿಯೆಗಳು ಮತ್ತು ನಂಬಿಕೆಗಳು ಅನ್ವಯಿಕ ನೆಲೆಯಲ್ಲಿ ನಮ್ಮ ಸಂದರ್ಭದಲ್ಲಿ ಗುರಿತಿಸುವ ಪ್ರಯತ್ನ ಇಲ್ಲಿವೆ.
೧. ಆಹಾರ ಪದ್ದತಿ
ಈ ಹೊತ್ತಿನ ನಮ್ಮ ಬದುಕು ಬುಡಕಟ್ಟು ಜನರ ಬದುಕಿನಿಂದ ತುಂಬಾದೂರದಲ್ಲಿ ನಿಂತಿಲ್ಲವೆಂದು ನನ್ನ ಗ್ರಹಿಕೆ. ಆದಿವಾಸಿಗಳು ಮೊದಲು ಗಿರಿ-ಕಂದರಗಳಲ್ಲಿ ಅರಣ್ಯ ಗಿರಿ ಕಂದರಗಳಲ್ಲಿ ವಾಸಿಸುತ್ತ ಹಸಿಮಾಂಸವನ್ನು ಭಕ್ಷಿಸುತ್ತಿದ್ದರು. ನಾಗರಿಕತೆ ಮೊದಲ ಹೆಜ್ಜೆಗಳ ಸ್ಪರ್ಶದಿಂದ ಬೇಯಿಸಿದ ಆಹಾರವನ್ನು ತಿನ್ನವ ಪ್ರಕ್ರಿಯೆ ಆರಂಭವಾಯಿತು. ಅಲ್ಲಿದಂದ ಮುಂದೆ ಶಾಖಾಹಾರ ಪದ್ದತಿ ಕ್ರಮೇಣ ರೂಢಿಯಾಯಿತು. ನೆಲದ ಮೇಲೆ ಮತ್ತು ನೆಲದ ಒಳಗೆ ಪ್ರಕೃತಿಯ ಆಡಗಿಸಿ ಇಟ್ಟುಕೊಂಡ ಆಹಾರ ವಸ್ತುಗಳ ಶೋಧ ಮತ್ತು ಅವುಗಳ ಬಳಕೆ ಮೊದಲಾಯಿತು. ಗೆಡ್ಡೆ, ಗೆಣಸುಗಳ ಹಣ್ಣು, ಹಂಪಲುಗಳು ಅಂದಿನವರ ಆಹಾರ ಪದಾರ್ಥಗಳಾದವು. ಆ ಕಾಲಕ್ರಮಣ ತಿನ್ನಬಹುದಾದವು, ತಿನ್ನಬಾರದವು ಎಂಬ ವರ್ಗಿಕರಣ ಪ್ರಾರಂಭವಾಗಿ ಒಂದರ್ಥದಲ್ಲಿ ಆಹಾರ ಪದಾರ್ಥಗಳ ಪರಿಶೋಧನೆ ಮತ್ತು ಆನ್ವರಿಕತೆಗಳು ನಡೆಯತೊಡಗಿದವು. ಆಹಾರಕ್ಕಾಗಿ ಕಾಡಿನ ಪ್ರಾಣಿಗಳಾದ ಜಿಂಕೆ, ಮೊಲ, ಹಲವು ತೆರನ ಪಕ್ಷಿಗಳನ್ನು ಬೇಟೆಯಾಡುತ್ತಿದ್ದ ಬುಡಕಟ್ಟು ಜನರು ಕ್ರಮೇಣ ಕೃಷಿ ಸಂಸ್ಕೃತಿಯ ಸ್ಪರ್ಶಕ್ಕೆ ಒಳಗಾದರು. ಪರಿಣಾಮವಾಗಿ ಭೂಮಿಯನ್ನು ಉಳುವುದರ ಮೂಲಕ ಕೃಷಿ ಸಂಬಂಧಿ ಸಸ್ಯ ಧಾನ್ಯಗಳ ಬಳಕೆ ಪ್ರಾರಂಭವಾಯಿತು. ಹೈನುಗಾರಿಕೆ, ಮೀನುಗಾರಿಕೆ, ಜೇನು ಸಾಕಾಣಿ ಮುಂತಾದ ಕಸುಬುಗಳೊಂದಿಗೆ ತಮ್ಮ ಆಹಾರ ಪದ್ದತಿಯನ್ನು ಜೊತೆಗೂಡಿಸಿಕೊಂಡರು. ಬರಗಾಲ ಸಂದರ್ಭದಲ್ಲಿ ಇಂದು ನಾವು ತಿನ್ನಲು ಅಸಹ್ಯ ಪಟ್ಟುಕೊಳ್ಳುತ್ತಿರುವ ಇಲಿ, ಹಾವು, ಮುಂಗಸಿ, ಮುಂತಾದ ಪ್ರಾಣಿಗಳನ್ನು, ಕೊಂದು ಸುಟ್ಟು ತಿನ್ನುವ ಪರಿಕ್ರಮ ಅನಿವಾರ್ಯತೆ ಅವರಿಗೆ ಒದಗಿತು. ಪ್ರಾಯಶಃ ಇಂತಹ ನಿಷೇಧಿತ ಪ್ರಾಣಿಗಳ ಮಾಂಸಕ್ಕೆ ಮನಸೋತ ಕೆಲವು ಬುಡಕಟ್ಟಿನವರು ಇಂದಿಗೂ ಈ ತೆರನ ಪ್ರಕ್ರಿಯೆಯಲ್ಲಿ ತೊಡಗಿರುವುದನ್ನು ಕಾಣುತ್ತೇವೆ. ಬದಲಾಗುತ್ತಿರುವ ಕಾಲಘಟ್ಟದಲ್ಲಿ ಬುಡಕಟ್ಟು ಜನ ಆಧುನಿಕ ಸಂದರ್ಭದ ಆಹಾರ ಪದ್ದತಿಗಳಿಗೆ ಮನಸೋಲುತ್ತಿದ್ದಾರೆ.
ಬುಡಕಟ್ಟು ಜನರ ನಂಬಿಕೆಗಳು
ಮಾನವ ಬದುಕು ನಂಬಿಕೆಯ ಮೇಲೆ ನಿಂತಿದೆ. ಅದಕ್ಕೆ ಕಿಂಚಿತ್ತಾದರೂ ನಮ್ಮ ವ್ಯವಸ್ಥೆ ಕಂಪಿಸುತ್ತದೆ, ಬುಡಕಟ್ಟು ಜನರ ನಂಬಿಕೆ ಸಂಪ್ರದಾಯಗಳನ್ನು ಶುದ್ದ ಅಕಾಡೆಮಿಕ್ ಮತ್ತು ಜನಪದ ವಲಯ ಅತ್ಯಂತ ಕುತೂಹಲದಿಂದ ಗಮನಿಸುತ್ತದೆ. ರೋಮಾಂಚನಗೊಳ್ಳುತ್ತದೆ ಕುತೂಹಲ ಮತ್ತು ರೋಮಾಂಚನಗಳೇ ಚಿಂತನೆಯ ಮೂಲದ್ರವ್ಯವಾಗಬಾರದು. ಅವುಗಳನ್ನು ಮಾನವೀಕರಣದ ನೆಲೆಯಲ್ಲಿ ನೋಡಬೇಕೆಂಬ ಆಶಯ ಪ್ರಧಾನವಾಗಬೇಕು. ನಮ್ಮ ಬುಡಕಟ್ಟು ನಂಬಿಕೆಗಳು ಪ್ರಕೃತ ಸಂದರ್ಭದಲ್ಲಿ ಎಷ್ಟು ದೂರದಲ್ಲಿ ಇಲ್ಲವೆ ಹತ್ತಿರದಲ್ಲಿವೆ ಎಂಬ ಚಿಂತನೆಯ ನೆಲೆಗಟ್ಟಿನಲ್ಲಿ ಇಲ್ಲಿ ಚರ್ಚಿಸಿಕೊಳ್ಳಲಾಗಿದೆ. ಮನುಷ್ಯ ಜೀವನದ ಅತಿಮುಖ್ಯ ಘಟ್ಟಗಳಾದ ಬಾಲ್ಯ ಯೌವನ, ವೃದ್ದಾಪ್ಯ ಮರಣಗಳಿಗೆ ಸಂಬಂಧಿಸಿದಂತೆ ನಂಬಿಕೆಗಳು ಬಲವಾಗಿ ರೂಪಗೊಂಡಿವೆ. ಇವುಗಳೊಟ್ಟಿಗೆ ಪ್ರಕೃತಿಯ ಬುಡಕಟ್ಟು ಜನರ ಮೇಲೆ ಅಪಾರವಾದ ತನ್ನ ಗಾಢವಾದ ಪ್ರಭಾವ ಬೇರಿದೆ. ಸೂರ್ಯ ಚಂದ್ರರ ಉದಯಾಸ್ತಮಾನಗಳು ಗುಡುಗು, ಮಿಂಚು, ಮಳೆ, ಚಳಿ, ಗಾಳಿ, ಬೇಸಿಗೆಗಳು ಬುಡಕಟ್ಟು ಜನರ ನಂಬಿಕೆಗಳಿಗೆ ತಾಯಿಯಂತೆ ವರ್ತಿಸಿವೆ. ಸಂಶೋಧನೆಗೆಂದು ನಗರಿಕ ವ್ಯಕ್ತಿಯೊಬ್ಬ ಬುಡಕಟ್ಟು ಸಮುದಾಯದ ಕಾಡಿನೊಳಗೆ ಪ್ರವೇಶ ಮಾಡುತ್ತಾನೆ. ಆ ಸಮಯದಲ್ಲಿ ಸೂರ್ಯ ಗ್ರಹಣದಿಂದ ಕತ್ತಲು ಆವರಿಸಿರುತ್ತದೆ. ಭಯ ಬೀತರಾದ ಕಾಡು ಜನರು ಈತನನ್ನು ಬಳ್ಳಿಗಳಿಂದ ಬಂಧಿಸಿರುತ್ತಾರೆ. ಕೆಲವು ಗಂಟೆಗಳ ನಂತರ ಗ್ರಹಣ ವಿಮೋಚನೆಯಾಗುತ್ತದೆ. ಅದಕ್ಕೆ ಈತನೇ ಕಾರಣವೆಂದು ತಿಳಿದು ಅವನನ್ನು ದೈವಸ್ವರೂಪಿಯಾಗಿ ಕಾಣುತ್ತಾರೆ. ಗರ್ಭದಾನದ ವಿಚಾರವಾಗಿ ಕೆಲವು ಬುಡಕಟ್ಟು ಜನರು ತಮ್ಮದೇ ನಂಬಿಕೆ ಹೊಂದಿದ್ದಾರೆ. ಗರ್ಭದಾನವು ಕೇವಲ ಲೌಕಿಕ ವ್ಯವಹಾರವಲ್ಲ ಅದೊಂದು ಮತಸಂಸ್ಕಾರ. ಆಕಾಲದಲ್ಲಿ ಪಿತೃಗಳನ್ನು ಆಹ್ವಾನಿಸಬೇಕು. ಗಂಡನಲ್ಲಿ ಆವಿಭೂತವಾದ ಪ್ರೇತವು ಹೆಂಡತಿಯ ಗರ್ಭವನ್ನು ಸೇರಬೇಕು ಎಂಬ ನಂಬಿಕೆಯಿದೆ. ಗರ್ಭಿಣಿಯಾದವಳು ಮೀನನ್ನು ತಿಂದರೆ ಪಿಂಡವು ಮೀನಿನಂತೆ ಬಳುಕುತ್ತದೆ. ಮೊಲವನ್ನು ತಿಂದರೆ ಮಗುವಿನ ಕಾಲುಗಳು ಮೊಲದ ಕಾಲುಗಳಂತಾಗಿ ಅದು ನಡೆಯದಿರಬಹುದು. ಬೋರ‍್ನಿಯಾದ ಕೆಲವು ಬುಡಕಟ್ಟು ಜನರಲ್ಲಿ ಹೆರಿಗೆಯ ಸಮಯದಲ್ಲಿ ಮಂತ್ರವಾದಿಯೊಬ್ಬ ಹೊಟ್ಟೆಯ ಮೇಲೆ ಕಲ್ಲು ಗುಂಡನ್ನು ಇಟ್ಟುಕೊಳ್ಳುತ್ತಾನೆ.
ಕರ್ನಾಟಕದ ಬೆಟ್ಟ ಕುರುಬರ ಸಂಪ್ರದಾಯದಲ್ಲಿ ಯಾವ ಗರ್ಭಣಿಯೇ ಆಗಲಿ ಅವಳು ಹೆರಿಗೆಯ ಸಮಯದಲ್ಲಿ ಮನೆಬಿಟ್ಟು ಬೇರೊಂದು ಗುಡಿಸಲಿನಲ್ಲಿ ವಾಸಿಸಬೇಕು. ಕೆಲವು ಬುಡಕಟ್ಟುಗಳಲ್ಲಿ ಅವಳಿ ಮಕ್ಕಳು ಜನನವಾದರೆ ಸಮಾಜಕ್ಕೆ ವಿಪತ್ತು ಉಂಟಾಗುತ್ತದೆಯೆಂಬ ಶಂಕೆಯಿಂದ  ಮಕ್ಕಳನ್ನಾಗಲಿ ತಾಯಿಯನ್ನಾಗಲಿ ಕೊಲ್ಲುವ ಸಂಪ್ರದಾಯವುಂಟು. ಅದರ ಸಫಲೆ ಇರಬಾರದೆಂದು ಹೆರಿಗೆಯಾದ ಮನೆಯನ್ನು ಸುಡುತ್ತಿದ್ದರು. ಇನ್ನು ಕೆಲವು ಬುಡಕಟ್ಟುಗಳಲ್ಲಿ ತಾಯಿ ಮಕ್ಕಳನ್ನು ದ್ವೀಪಾಂತರಕ್ಕೆ ರವಾನೆ ಮಾಡಲಾಗುತ್ತದೆ. ಕೇರಳದ ಕಾಡಾರ ಜನಾಂಗದಲ್ಲಿ ಹುಡುಗ-ಹುಡುಗಿಯರು ಪ್ರಾಢಾವಸ್ಥೆಗೆ ಬಂದಾಗ ‘ಪಲ್ಲಿಕೊಟ್ಟ ಕಲ್ಯಾಣಂ’ ಎಂಬ ಸಂಸ್ಕಾರ ನಡೆಸುತ್ತಾರೆ. ಈವಿಧಿಯಲ್ಲಿ ಹುಡುಗ ಹುಡುಗಿಯರ ಮುಂದಿನ ನಾಲ್ಕು ಹಲ್ಲುಗಳನ್ನು ಉಳಿಯಿಂದ ಚೂಪಾಗಿ ತ್ರಿಕೋನಾಕಾರವಾಗಿ ಸಾಣೆ ಹಿಡಿಯುತ್ತಾರೆ. ಲೈಂಗಿಕ ಮಿಲನದಿಂದ ಭೂಮಿಯ ಫಲವತ್ತತೆ ಹೆಚ್ಚಿಸಬಹುದು ಎಂಬ ನಂಬಿಕೆಯೊಂದಿಗೆ ಜಾವಾದ ಕೆಲವು ಭಾಗಗಳಲ್ಲಿ ಗೆದ್ದೆಯಲ್ಲಿ ಬೆಳೆಯನ್ನು ಹೆಚ್ಚಿಸಲು ರೈತರು ಮಡದಿಯೊಡನೆ ಲೈಂಗಿಕ ಕ್ರಿಯೆಯಲ್ಲಿ ತೊಡಗುತ್ತಿದ್ದರು. ಪೆರು ದೇಶದಲ್ಲಿ ಕೋಯ್ಲಿನ ಕಾಲದಲ್ಲಿ ಆಚರಿಸುವ ಹಬ್ಬದಲ್ಲಿ ಸ್ತ್ರೀ ಹಾಗೂ ಪುರುಷರು ನಗ್ನರಾಗಿ ಇಚ್ಚೆ ಬಂದವರೊಡನೆ ಲೈಂಗಿಕ ಕ್ರಿಯೆಯಲ್ಲಿ ತೊಡಗುತ್ತಿದ್ದರು.
ಪೆರು ಬುಡಕಟ್ಟಿನವರು ಕೃಷಿಗೆ ತೀರ ಅವಶ್ಯವಾದ ಮಳೆಯನ್ನು ತರಿಸುವ ಮಾಂತ್ರಿಕ ವಿಧಿಯನ್ನು ಸ್ತ್ರೀಯೆ ಆಚರಿಸ ಬೇಕೆಂದು ನಂಬಿದ್ದಾರೆ. ಸರ್ವಿಯಾದಲ್ಲಿ ಕ್ಷಾಮದ ಕಾಲದಲ್ಲಿ ಸ್ತ್ರೀಯೊಬ್ಬಳನ್ನು ನಗ್ನಗೊಳಿಸಿ ಆಕೆಯನ್ನು ಹೂವಿನಿಂದ ಅಲಂಕರಿಸಿತ್ತಿದ್ದರು. ಮತ್ತೆ ಅರೆ ನಗ್ನ ಸ್ಥಿತಿಯಲ್ಲಿ ಪ್ರತಿಯೊಂದು ಮನೆಯ ಮುಂದೆ ನರ್ತನೆ ಮಾಡುತ್ತಿರುವ ಸಂದರ್ಭದಲ್ಲಿ ಆ ಮನೆಯವರು ಹೊರಬಂದು ಆಕೆಯ ತಲೆಯ ಮೇಲೆ ಒಂದು ತಂಬಿಗೆ ನೀರನ್ನು ಸುರಿಯುವ ಸಂಪ್ರದಾಯವಿದೆ. ನಮ್ಮ ಸಂದರ್ಭದಲ್ಲಿ  ಮಳೆ ಬಾರದಿದ್ದಾಗ ಕತ್ತೆ ಮೆರವಣಿಗೆಯನ್ನು ನಡೆಸುವುದನ್ನು ನೋಡುತ್ತೇವೆ.
ತೆಹರಿ ಗರ್ವಾಲದ ಆದಿವಾಸಿಗಳು ಒಬ್ಬ ವ್ಯಕ್ತಿಯನ್ನು ಹಿಡಿತಂದು ಅವನಿಗೆ ನಾನಾ ರೀತಿಯ ಚಿತ್ರಹಿಂಸೆಗಳನ್ನು ಕೊಡುತ್ತಾರೆ. ಅವನ ಕಣ್ಣೀರು ಹಾಗೂ ರಕ್ತ ಹರಿದಂತೆ ಮಳೆ ಬರಲಿ ಎಂಬುವದು ಅವರ ನಂಬಿಕೆ. ಬುಡಕಟ್ಟು ಜನರ ನಂಬಿಕೆಗಳು ಇಂದು ನಮಗೆ ಅವೈಜ್ಞಾನಿಕವಾಗಿ ಮೂಢನಂಬಿಕೆಗಳಂತೆ ತೋರುವುದರಲ್ಲಿ ಆಶ್ಚಯವಿಲ್ಲ ಆದರೂ ಅವುಗಳಲ್ಲಿರುವ ಸತ್ಯಾಸತ್ಯತೆಗಳನ್ನು ಶೋಧಿಸಿ ಜೀವನದಲ್ಲಿ ಅವಳವಡಿಸಿಕೊಳ್ಳಬಹುದಾಗಿದೆ. ಸತ್ತವರ ದೇಹಗಳನ್ನು  ಬುಡಕಟ್ಟುಗಳು ಪ್ರಾಣಿ ಪಕ್ಷಿಗಳಿಗೆ ತಿನ್ನಲು ಬಿಟ್ಟುಬುಡುತ್ತಿದ್ದರು. ನಾಗರಿಕ ಮನುಷ್ಯ ಶವಸಂಸ್ಕಾರ ಪದ್ದತಿಯನ್ನು ಪ್ರಾಣಿ ಪಕ್ಷಿಗಳಿಂದ ಕಲಿತ ಎಂಬ ಸಂಗತಿಯನ್ನು ಗಮನಿಸಿದ್ದೇವೆ. ಕಾಡುಕುರುಬರಲ್ಲಿ ಶವವನ್ನು ಗುಂಡಿಯ ಪಕ್ಕದಲ್ಲಿ ಇರಿಸಿ, ಹಾಡಿಯ ಯಜಮಾನ ಹೀಗೆ ಹೇಳುತ್ತಾನೆ. ‘ನಾನು ಜೀವಿಸಿದ್ದಾಗ ನಿನ್ನ ಮಕ್ಕಳು ನಿನ್ನನ್ನು ಚೆನ್ನಾಗಿ ನೋಡಿಕೊಳ್ಳುತ್ತಿದ್ದರು. ಈಗ ಅವರು ನಿನ್ನನ್ನು ಪ್ರೀತಿಯಿಂದ ಸ್ವರ್ಗಕ್ಕೆ ಕಳುಹಿಸಿದ್ದಾರೆ. ಪ್ರೀತಿಯ ಕಾಣಿಕೆಗಾಗಿ ನಿನ್ನ ಬಾಯಿಗೆ  ಹಣ ಇಡುತ್ತಾರೆ ಬಾಯಿ ಬಿಡು’ ಎನ್ನುತ್ತಾನೆ. ಹಣವನ್ನು ಸತ್ತ ಹೆಣದ ಬಾಯಿಲ್ಲಿ ಇಡುವುದನ್ನು ಈ ಹಿಂದಿನ ಕೆಲವು ವರ್ಷಗಳಲ್ಲಿ ನಾನೇ ನೋಡಿದ್ದೇನೆ.
ಬುಡಕಟ್ಟು ಜನರಲ್ಲಿ ಗಂಡನನ್ನು ಹೆಂಡತಿ ಹೆಸರು ಹಿಡಿದು ಕರೆಯುವುದಿಲ್ಲ ನಮ್ಮವರು ನಮ್ಮ ಯಜಮಾನರು ಎಂದೇ ಹೇಳಿಕೊಳ್ಳಬೇಕು. ಗಂಡನ ಹೆಸರು ಹಿಡಿದು ಕದರೆ ಆಯಸ್ಸು ಕಡಿಮೆಯಾಗುತ್ತದೆಂದು ನಂಬುತ್ತಾರೆ ಕರ್ನಾಟಕದ ಕೆಲವು ಪ್ರದೇಶಗಳಲ್ಲಿ ಈ ನಂಬಿಕೆ ಇನ್ನು ಜೀವಂತವಿದೆ. ಒಂದೇ ರಕ್ತ ಸಂಬಂಧದಲ್ಲಿ ವಿವಾಹವಾಗುವುದನ್ನು ಕೆಲವು ತಿರಸ್ಕರಿಸಿದರೆ ಇನ್ನು ಕೆಲವರು ಪುರಸ್ಕರಿಸುತ್ತಾರೆ. ರಕ್ತ ಸಂಬಂಧಿಗಳನ್ನು ವಿವಾಹವಾದರೆ ಅದರಿಂದ ಕೇಡು ಖಂಡಿತವೆಂದು ನಂಬಿ ಅದನ್ನು ನಿರಾಕರಿಸುತ್ತಾರೆ. ದಕ್ಷಿಣ ಆಫ್ರಿಕಾದ ಕಫೀರರೂ ಯಗಾಂಢದ ಬಸೋಗರು, ಇಂಥ ಸಂಬಂಧದಿಂದ ಹುಟ್ಟಿದ ಮಕ್ಕಳು ಮೂಗರು, ಕಿವುಡರು, ಬುದ್ದಿಮಾಂದ್ಯರೂ ಆಗುತ್ತಾರೆಂದು ನಂಬುತ್ತಾರೆ. ಈ ನಂಬಿಕೆ ಈಗಲೂ ಅತ್ಯಂತ ಬಲವಾಗಿರುವುದನ್ನು ಕಾಣುತ್ತೇವೆ. ಕುಲಶುದ್ದತೆಗಾಗಿ ಬುಡಕಟ್ಟು ಜನಪದದವರು ಅನ್ಯ ರಕ್ತಸಂಬಂಧಿಗಳೊಟ್ಟಿಗೆ ವಿವಾಹವನ್ನು ನಿರಾಕರಿಸುವ ಸಂದರ್ಭಗಳನ್ನು  ಕಾಣುತ್ತೇವೆ. ಕೆಲವು ಬುಡಕಟ್ಟುಗಳಲ್ಲಿ ಅತ್ತೆ-ಅಳಿಯನನ್ನು ನೋಡುವುದಿಲ್ಲ ಜಾವಾದ್ವೀಪದ ಒಂದು ಸಂಪ್ರದಾಯದಂತೆ ಎಂತಹ ಯೋಧನಾದರೂ ಅತ್ತೆಯನ್ನು ಕಂಡ ಕೂಡಲೇ ಮುಖ ತೋರಿಸದೆ ಪೊದೆಯೊಳಗೆ ಅಡಿಗಿಕೊಳ್ಳುತ್ತಾನಂತೆ ಆರುಂಟು ಸಂಪ್ರದಾಯದ ಜನರು ಅತ್ತೆ, ಅಳಿಯನ ಗುಡಿಸಲಿನ ಹತ್ತಿರ ಬಂದರೆ ಅವಳು ಬಹಿಷ್ಕಾರಕ್ಕೆ ಒಳಗಾಗಬೇಕಾಗುತ್ತದೆ. ಮಲೆನಾಡು ಕಾಡು ಜನರಲ್ಲಿ ಇದೇ ಸಂಪ್ರದಾಯವಿದೆ. ಈ ಹೊತ್ತಿನ ಕೆಲವು ಜನರಲ್ಲೂ ಈ ಸಂಪ್ರದಾಯ ಹೊಸರೂಪ ಪಡೆದಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೭. ಕೊರವರ ಸಾಮಾಜಿಕ ಸ್ಥಿತಿ-ಗತಿಗಳು
ಪೀಠಿಕೆ
ಕರ್ನಾಟಕದ ಸೊಗಡು ಮತ್ತು ಸಂಸ್ಕೃತಿಗೆ ಕೆಲವು ಬುಡಕಟ್ಟು, ಅಲೆಮಾರಿ ಜನಾಂಗಗಳು ತಮ್ಮದೇ ಆದ ಕೊಡುಗೆಯನ್ನು ನೀಡಿ ನಮ್ಮ ಸಂಸ್ಕೃತಿಯನ್ನು ಶ್ರೀಮಂತಗೊಳಿಸಿವೆ. ಅಂತಹ ಜನಾಂಗಗಳಲ್ಲಿ ಕೊರವ ಜನಾಂಗವೂ ಕೂಡ ಒಂದಾಗಿದೆ. ಕರ್ನಾಟಕದ ಗಂಡು ಮೆಟ್ಟಿನ ಕ್ಷೇತ್ರವಾಗಿರುವ ಉತ್ತರ ಕರ್ನಾಟಕದಲ್ಲಿ ಇವತ್ತಿಗೂ ಕೂಡ ಕುಲಕೋಟಿ ತಮ್ಮಣ್ಣನವರ ಶ್ರೀಕೃಷ್ಣ ಪಾರಿಜಾತ ಬಯಲಾಟ ತನ್ನದೇ ಆದ ಐತಿಹ್ಯವನ್ನು, ಸಾಹಿತ್ಯ ಶ್ರೀಮಂತಿಕೆಯನ್ನು ಹೊಂದಿದೆ. ಈ ಬಯಲಾಟದಲ್ಲಿ ಬರುವ ಕೊರವಂಜಿಯ ಪಾತ್ರವನ್ನು ಇವತ್ತಿಗೂ ಕೂಡ ಜನತೆ ಮರೆಯುತ್ತಿಲ್ಲ. ಈ ಬಯಲಾಟದಲ್ಲಿ ಸತ್ಯ ಭಾಮೆಯ ಅಂತರಂಗವನ್ನು ರಿಯಲು ಪರಮಾತ್ಮನಾದ ಶ್ರೀಕೃಷ್ಣ ಕೊರವಂಜಿಯ ವೇಷಧರಿಸುತ್ತಾನೆ. ಅದೇ ರೀತಿಯಾಗಿ ಶ್ರೀವೆಂಕಟೇಶ ಪಾರಿಜಾತದಲ್ಲಿ  ವಿಷ್ಣುದೇವ ಆಕಾಶರಾಜನ ಮಗಳಾದ ಪದ್ಮವತಿಯ ಮನ ಪರೀಕ್ಷಿಸಲು ಕೊರವಂಜಿಯೆಂಬ ಸ್ತ್ರೀವೇಷದಾರಿಯಾಗುತ್ತಾನೆ. ಅದೇ ರೀತಿಯಾಗಿ ಪ್ರಸನ್ನ ವೆಂಕಟದಾಸಕೃತನಾರದ ಕೊರವಂಜಿ ನಾಟಕದಲ್ಲಿ ರುಕ್ಮಿಣಿಯನ್ನು ರಕ್ಷಿಸಲೋಸುವಾಗ ನಾರದ ಕೊರವಂಜಿಯೆಂಬ ಸ್ತ್ರೀವೇಷಧರಿಸಿ ಅವಳ ಭವಿಷ್ಯದ ಬಗ್ಗೆ ಕಣಿ ಹೇಳಿ ಅವಳನ್ನು ಅಪಾಯದಿಂದ ಪಾರುಮಾಡುತ್ತಾನೆ. ಈ ರೀತಿಯಾಗಿ ಅನ್ಯಾಯದ ವಿರುದ್ದ ಹೋರಾಡಿ ಧರ‍್ಮ ಮತ್ತು ಸತ್ಯದ ರಕ್ಷಣೆಗಾಗಿ ಸೃಷ್ಟಿಕರ್ತನಾದ ದೇವರು ಹೀಗೆ ಕೊರವಂಜಿಯೆಂಬ ಸ್ತ್ರೀವೇಷಧರಿಸಿ ಜಗತ್ತಿನ ಭವಿಷ್ಯವನ್ನು ನುಡಿದಿರುವದರಿಂದ ಕೊರವಂಜಿಯವರನ್ನು ದೈವಾಂಶ ಸಂಭೂದಿತರು ಎಂದು ಕರೆಯಬಹುದಾಗಿದೆ. ಇಂತಹ ಕೊರವಂಜಿಯವರ ಬದುಕು ಶೈಲಿ ಮೊದಲಾದವುಗಳ ಕುರಿತು ನಮ್ಮ ಜನಪದ ಸಾಹಿತ್ಯದಲ್ಲಿ ಕೊರವಂಜಿಯ ಕಾಡುಗಳೆಂಬ ಒಂದು ಪ್ರತ್ಯೇಕವಾದ ಪ್ರಕಾರವೇ ಇದೆ. ಆದರೆ ಅವರ ಆಚಾರ, ವಿಚಾರ, ಸಂಪ್ರದಾಯ ಮೊದಲಾದವುಗಳನ್ನು ಸಮಗ್ರವಾಗಿ ಸಂಶೋಧಿಸಿದವರು ವಿರಳ. ಆದರೂ ಕೂಡ ಕೊರವಂಜಿಯ ಜೀವನಶೈಲಿಯ ಮೇಲೆ ಬೆಳಕು ಚೆಲ್ಲುವುದು ಈ ಪ್ರಬಂಧದ ಪ್ರಮುಖ ಗುರಿಯಾಗಿದೆ. ಕೊರವಂಜಿಗಳು ದಕ್ಷಿಣ ಭಾರತದ ಅಲೆಮಾರಿ ಜನಾಂಗಗಳಲ್ಲಿ ಕೊರವರ ಬುಡಕಟ್ಟಿಗೆ ಸೇರಿದಕಣಿ (ಭವಿಷ್ಯ) ಹೇಳುವುದನ್ನು ವೃತ್ತಿಯಾಗಿ ಮಾಡಿಕೊಂಡಿರುವ ಸ್ತ್ರೀಯರಾಗಿದ್ದಾರೆ. ದಕ್ಷಿಣ ಭಾರತದ ತುಂಬೆಲ್ಲಾ ಮಾಡಿಕೊಂಡಿರುವ ಈ ಜನಾಂಗದ ಆಡು ಭಾಷೆಯ ಪದಗಳು ದ್ರಾವಿಡ ಭಾಷೆಗಳಲ್ಲಿ ಹಾಸು ಹೊಕ್ಕಾಗಿದೆ. ಇವರಿಗೆ ತಮಿಳಿನಲ್ಲಿ ಕುರತ್ತಿ, ಕೊರವಂಜಿ, ಎರುಕುಲ ಎಂದು ಕರೆಯಲಾಗುತ್ತದೆ. ಕೆಲವಡೆ ಈ ಕೊರವರಿಗೆ ಕೊರಚ, ಕೊರಮ ಎಂಬ ಬೇರೆ ಬೇರೆ ಹೆಸರಿನಿಂದ ಕರೆಯಲ್ಪಡುವರು. ಕೊರಚ ಮತ್ತು ಕೊರಮ ಇವೆರಡೂ ಪ್ರತ್ಯೇಕ ಬುಡಕಟ್ಟುಗಳೆಂಬುದು ಕೆಲವು ವಿದ್ಯಾಂಸರು ಅಭಿಪ್ರಾಯಪಟ್ಟಿದ್ದರೂ ಕೂಡ ಈ ಎರಡೂ ಜನಾಂಗಗಳಲ್ಲಿರುವ ಆಚಾರ-ವಿಚಾರ, ರೂಢಿ ಸಂಪ್ರದಾಯಗಳನ್ನು ಪರಿಶೀಲಿಸಿದಾಗ ಇವೆರಡೂ ಒಂದೇ ಆಗಿವೆಯೆಂದು ಕಂಡುಬರುವುದು ಇನ್ನೂ ಕೆಲವು ವಿದ್ವಾಂಸರ ಪ್ರಕಾರ ತಮಿಳಿನ ಕುರ (ಕುರವಂಜಿ) ನಿಯ ಶಬ್ದದಿಂದ ಕೊರಚ ಹೆಸರು ಬಂದಿರಬಹುದೆಂದು ವಿಶ್ಲೇಷಣೆ ನೀಡುವರು. ಹೀಗಾಗಿ ಯಾವುದೇ ನಿರ್ಧಾರವನ್ನು ಕೈಕೊಳ್ಳುವುದು ಸಾಧ್ಯವಿಲ್ಲ.
ಜನಾಂಗದ ಮೂಲ
ಕೊರವ ಮೂಲದ ಕುರಿತು ಹಲವಾರ ದಂತ ಕಥೆಗಳು ಪರಚಲಿತದಲ್ಲಿರುವ ಕಾರಣದಿಂದ ಇವರ ಮೂಲವೂ ಇನ್ನೂ ಅಜ್ಞಾತವಾಗಿದ್ದರೂ ಕೂಡ ಇವರು ದ್ರಾವಿಡ ಮೂಲದವರು ಎಂಬುದಂತು ಸ್ಪಷ್ಟವಾಗಿದೆ. ಶಿವ ಪರಮಾತ್ಮ ಅರ್ಜುನನ ತಪಸ್ಸುನ್ನು ಪರೀಕ್ಷಿಸಲು ಕಿರಾತನ ವೇಷ ಧರಿಸಿದಾಗ ಪಾರ್ವತಿಯು ಕಿರಾತೆಯ ವೇಷ ಧರಿಸಿರುವದರಿಂದ ವವಳೇ ಕೊರವಿಯೆಂದು ಒಂದು ಕಥೆ ಪ್ರಚಲಿತದಲ್ಲಿದೆ. ಪಾರ್ವತಿ ದೇವಿಯು ಒಮ್ಮೆ ಉರಗ ಒದರ ಹೊಟ್ಟಯಲ್ಲಿ ಬೆಲೆಬಾಳುವ ಹರಳುಗಳನ್ನಿಟ್ಟು ಮೇದಾರನೊಬ್ಬನಿಗೆ ತೊಟ್ಟಿಲೊಂದನ್ನು ತಯಾರಿಸಲು ಆದೇಶಿಸಿದಳಂತೆ ಆಗ ಮೇದಾ ಆ ಹರಳುಗಳ ಕರ ಕರ ಶಬ್ದಕ್ಕೆ ಹೇದರಿ ಹಾವನ್ನು ಮುಟ್ಟಲು ಹಿಂಜರಿದನು. ತದ ನಂತರ ಪಾರ್ವತಿ ಆ ಕಾರ್ಯವನ್ನು ಕೊರಚನೊಬ್ಬನಿಗೆ ಒಪ್ಪಿಸಿದಳು. ಆಗ ಆ ವ್ಯಕ್ತಿ ಹೆದರದೆ ಅ ಉರಗವನ್ನು ಬಿದಿರಿನಂತೆ ಸೀಳಿ ತೊಟ್ಟಿಲು ತಯಾರಿಸಿದಂತೆ ಆಗ ಸಂತೃಪ್ತಳಾದ ಶಿವೆ ತನು ಕಣಿ ಹೇಳಲು ಬಳುಸತ್ತಿದ್ದ ಬಿದಿರಿನ ಮಾಂತ್ರಿಕ ದಂಡೆಯನ್ನು ಕೊಟ್ಟಳಂತೆ. ಅದರಿಂದಾಗಿ ಕೊರವ ಸ್ತ್ರೀಯರು ಕಣಿ ಹೇಳುವದನ್ನು ತಮ್ಮ ವೃತ್ತಿಯನ್ನಾಗಿಸಿಕೊಂಡಿದ್ದಾರೆ. ಹೀಗೆ ಕೊರವ ಜನಾಂಗದವರು ತಾವು ಪಾರ್ವತಿ ಸಂಶದವರೆಂದು ಕರೆದುಕೊಳ್ಳುವರು.
ಮೂರನೇಯದಾಗಿ ಕೊರವರನ್ನು ಪಾಂಡವರ ವಂಶದವರೆಂದು ಕರೆಯುವರು. ಅದಕ್ಕೊಂದು ಕಥೆ ರೀತಿಯಾಗಿ ಪ್ರಚಲಿತದಲ್ಲಿ. ಒಮ್ಮೆ ಪಾಂಡವರು ಅಗ್ರಜನಾದ ಧರ್ಮರಾಯ ತನ್ನ ಸಹೋದರರ ಜೊತೆ ವನವಾಸದಲ್ಲಿದಾಗ ಆತನನ್ನು ಮೋಹಿಸಿದ ಒಬ್ಬ ಹೆಣ್ಣುಮಗಳು ಕಣಿ ಹೇಳುವಳ ವೇಷಧರಿಸಿ ಆತನನ್ನು ವರಿಸಿದಳು. ಆಕೆಯ ಸಂತಾನವೇ ಕೊರವರೆಂದು ಕರೆಯಲಾಗುತ್ತದೆ. ಇಂತಹ ದಂತ ಕಥೆಗಳನ್ನು ನಂಬಲು ಸಂಶಯಗಳು ಇದ್ದರೂ ಕೂಡ ಕೊರವರು ದಕ್ಷಿಣ ಭಾರತದ ಮೂಲದಿಂದ ಬಂದವರೆಂಬುದಕ್ಕೆ ಸಾಕಷ್ಟು ಪುರಾವೆಗಳಿವೆ. ಇವರು ಹಬ್ ಪಿಕಾ ಎಂಬ ಮುಖಂಡನ ನೇತೃತ್ವದಲ್ಲಿ ದಕ್ಷಿಣ ಕನ್ನಡ ಪ್ರದೇಶವನ್ನು ಆಳುತ್ತಿದ್ದರೆಂದು ಖ್ಯಾತ ವಿದ್ವಾಂಸ ಬುಚನನ್ ಅಭಿಪ್ರಾಯ ಪಟ್ಟಿದ್ದಾನೆ. ಅಬೆದು ಬಾಯಿಸ್ ಇವರನ್ನು ಕಳ್ಳ ಬಂಟರೆಂದು, ಬಿಟ್ಟಿ ತಯಾರಿಸು ಸಾಮಾನುಗಳ ಸರಂಜಾಮುಗಳನ್ನು ಸಾಗಿಸುವ ಅಲೆಮಾರಿಗಳೆಂದು ಕರೆದು ಇವರನ್ನು ಜಿಪ್ಸಿ ಮತ್ತು ಹಪ್ಪಿಗಳಿಗೆ ಹೊಲಿಸಿದ್ದಾರೆ. ಬೇಹುಗಾರಿಕೆ ನಡೆಯಿಸಿ ತನ್ನ ಶತ್ರುಗಳನ್ನು ಸೆದೆಬಡೆಯಲು ಟಿಪ್ಪು ಸುಲ್ತಾನ್ ತನ್ನ ಸೈನ್ಯದಲ್ಲಿ ಕಳ್ಳ ಬಂದರ ಎಂಬ ಉಲ್ಲೇಖಗಳು ದೊರೆತಿವೆ.
ವಾಸಸ್ಥಳ
ಕೊರವರು ಅಲೆಮಾರಿ ಜನಾಂಗದವರು ಆಗಿದ್ದರೂ ಕೂಡ ಇದೀಗ ಗ್ರಾಮಾ ಪಟ್ಟಣಗಳಲ್ಲಿ ನೆಲೆ  ಕಂಡುಕೊಂಡಿದ್ದಾರೆ. ಆದರೂ ಕೂಡ ಅನೇಕರಿಗೆ  ನಿಗಧಿಯಾದ ಸ್ಥಳ ಎಂಬುದೇ ಇಲ್ಲ ಸಮಾನ್ಯವಾಗಿ ಅಲೆಮಾರಿ ಕೊರವರು ಊರ ಹೊರಭಾಗದಲ್ಲಿ ಕೊಲ್ಲಾರಿ ಆಕಾರದ ತಾತ್ಕಾಲಿಕ ಗುಡಿಸಲು ಕಟ್ಟಿ ಅಲ್ಲಿ ತಮ್ಮ ಬಿಡಾರ ಹೂಡುವರು. ಕೆಲ ದಿನಗಳ ತರುವಾಯು ಅಲ್ಲಿಂದ ಮತ್ತೊಂದು ಊರಿಗೆ  ತೆರಳುವವರು ಇವರು ತಮ್ಮ ಸಾಮಾನು ಸರಂಜಾಮುಗಳನ್ನು ಸಾಗಿಸಲು ಎತ್ತು ಅಥವಾ ಕತ್ತೆಗಳನ್ನು ಬಳಸುವವರು. ಆದರೆ ಕಳ್ಳ ಕೊರವರು ಗುಂಪು ತಮ್ಮ ಬಿಡಾರವನ್ನು ಊರಿನ ಹೊರಭಾಗದಲ್ಲಿ ಹಾಕ ಹಾಕದೆ ಅರಣ್ಯದಲ್ಲಿನ ಸುರಕ್ಷಿತ ಸ್ಥಳವೊಂದನ್ನು ಆಯ್ಕೆ ಮಾಡಿಕೊಳ್ಳುವರು. ಕೊರವರ ಪಂಗಡಗಳು: ಮೂಲತಃ ಕೊರವರು ಒಂದೇ ಬುಡಕಟ್ಟಿನವರಾದರೂ ಕೂಡಾ ಅವರ ವರತ್ತಿಗಳಿಗನುಗುಣವಾಗಿ ಭಿನ್ನ ಭಿನ್ನ ಪಂಗಡಗಳನ್ನು ಮಾಡಿಕೊಂಡಿದ್ದಾರೆ. ಮುಖ್ಯವಾಗಿ ನಾಲ್ಕು ಪಂಗಡಗಳು ಈ ಕೆಳಗಿನಂತಿವೆ.
೧. ಊರ ಕೊರವರು
೨. ಉಪ್ಪು ಕೊರವರು,
೩. ಕುಂಚಿ ಕೊರವರು
೪. ಸನಾದಿ ಕೊರವರು,
ಧರ್ಮ ದೇವತೆಗಳು
ಒಂದು ಕಡೆ ನೆಲೆ ನಿಂತುಹಳ್ಳಿ-ಪಟ್ಟಣಗಳಲ್ಲಿ ವಾಸಿಸುವ ಕೊರವರು ಮೇಲ ಜಾತಿಯವರೊಡನೆ ಬಂದ ಸಂಪರ್ಕದ ಫಲವಾಗಿ ಗ್ರಾಮೀಣ ದೇವತೆಗಳನ್ನು ಪೂಜಿಸುತ್ತಾರೆ. ಹನುಮಂತ ದೇವರಲ್ಲಿ ಇವರಿಗೆ ಅಪಾರ ಭಕ್ತಿ. ತೀರ ಹಿಂದುಳಿದವರಲ್ಲಿ ಭೂತಾರಾಧನೆಗೆ ಮಹತ್ವವಿದೆ. ಕೊರವರ ಮುಖ್ಯದೇವತೆ ತಿರುಪತಿ ವೆಂಕಟರಮಣ. ಈ ದೇವರನ್ನು ಅವರು ತಿರುಪತಿ ತಿಮ್ಮಪ್ಪನೆಂದು ಕರೆಯುತ್ತಾರೆ. ಆಗಾಗ ತಿರುಪತಿಗೆ ಇರುವ ಯಾತ್ರೆಗೆ ಹೋಗುವುದೂ ಉಂಟು. ಮರಗಮ್ಮ ಮಾತೆಂಗೆಮ್ಮ, ಹುಲಿಗೆಮ್ಮಾ, ಎಲ್ಲಮ್ಮ ಇತ್ಯಾದಿ ದೇವತೆಗಳ ಶಕ್ತಿ ಉಪವಾಸನೆಯನ್ನು ಮಾಡುತ್ತಾರೆ ಕೆಲವಡೆ ಮುನಿಶ್ವರನೆಂಬ ಭೂತ ಪೂಜೆ ಬಳಕೆಯಲ್ಲಿದೆ, ಕುರಿ-ಆಡುಗಳನ್ನು ಈ ದೇವತೆಗಳಿಗೆ ಬಲಿಕೊಟ್ಟ ಅವುಗಳ ಮಾಂಸ ಭಕ್ಷಣ ಮಾಡುತ್ತಾರೆ. ಕೊರವರ ವಸತಿಯ ಬಳಿಯೇ ಯಾವುದಾದರೊಂದು ದೇವ ದೇವತೆಗುಡಿ ಅಥವಾ ಗುಡಿಸಲಿರುತ್ತದೆ. ಅವುಗಳಲ್ಲಿ ಕೊರವರು ತಮ್ಮದೇ ಆದ ವಿಶಿಷ್ಟ ಪೂಜೆ ಸಲ್ಲಿಸುತ್ತಾರೆ ಸಂಚಾರಿ ಕೊರವರೇ ಇರಲಿ ನೆಲೆ ನಿಂತ ಕೊರವರೇ ಇರಲಿ ಸ್ನಾನ ಮಾಡಿ ಸಮೀಪದಲ್ಲಿ ವಿಷ್ಣುವಿನ ಗುಡಿ ಇದ್ದರೆ ಅಲ್ಲಿಗೆ ಹೋಗಿ ಹೂ ಹಣ್ಣು ಸಮರ್ಪಿಸಿ ಪ್ರಸಾದ ಸ್ವೀಕರಿಸಿ ತದನಂತರ ಊಟ ಮಾಡುತ್ತಾರೆ, ಕೊರವರ ಮುಖ್ಯ ಹೆಣ್ಣು ದೇವತೆ ಮೂದೇವಿ, ನಿದ್ರೆಯ ದೇವತೆಯಾದ ಇವಳನ್ನು ಕೊರವ ಹೆಣ್ಣು ಮಕ್ಕಳು ವಿಚಿತ್ರ ರೀತಿಯಲ್ಲಿ ಪೂಜಿಸುತ್ತಾರೆ ಕುಡಿಯುತ್ತ ಕುಣಿಯುತ್ತ ಆ ದೇವತೆಗೆ ಪ್ರಾಣಿಗಳನ್ನು ಬಲಿಕೊಡುತ್ತಾರೆ. ಮಧ್ಯವನ್ನು ಹಂಚಲಾಗುತ್ತದೆ. ತಮಗೆ ನಿದ್ರೆ ಬರಬಾರದೆಂದು, ಕನ್ನ ಹಾಕುವ ಮನೆಯವರಿಗೆ ನಿದ್ರೆ ಆವರಿಸಬೇಕೆಂದೂ ಸಿಕ್ಕ ಬಿದ್ದ ತಮ್ಮ ತಮ್ಮ ವೃತ್ತ ಬಾಂಧವರು ಪಾರಾಗಲೆಂದು ಆ ದೇವತೆಯನ್ನು ಬೇಡಿಕೊಳ್ಳುತ್ತಾರೆ.
ಆಹಾರ ವೇಷ ಭೂಷಣ
ಆಹಾರ: ಕೊರುವರು ಕುರಿ, ಆಡು, ಕೋಳಿ, ಹಂದಿಗಳ ಮಾಂಸವನ್ನು ತಿನ್ನುತ್ತಾರೆ. ಎಲ್ಲ ಬಗೆಯ ಮೀನುಗಳ ಸೇವನೆಯೂ ಇದೆ. ಮೊಲಗಳ ಭೇಟೆಯಾಡಿ ಅವುಗಳ ಮಾಂಸಗಳನ್ನು ಆಹಾರಕ್ಕೆ ಬಳಸುವರು. ಆಕಳಿನ ಮಾಂಸವನ್ನು ತಿನ್ನುವುದಿಲ್ಲ ಮಂಗಗಳನ್ನು ಕೊಲ್ಲುವುದಿಲ್ಲ ಮಧ್ಯ ಸೇವನೆ ಇವರಲ್ಲಿ ಸರ್ವೇ ಸಾಮಾನ್ಯ ಮಾಂಸಹಾರವಲ್ಲದೆ ಸಸ್ಯ ಅಹಾರವು ಇವರು ಊಟದಲ್ಲಿ ಇರುತ್ತದೆ. ಗಂಡಸರು ಚೊಣ್ಣ, ರುಮಾರು, ಹಾಕಿಕೊಂಡು ಮೈಮೇಲೆ ಕಂಬಳಿ ಇಲ್ಲವೇ ಶಾಲು ಹೊದೆಯುವರು. ನಡುಕಟ್ಟು ಹಾಕಿರುತ್ತಾರೆ. ಕೆಲವರು ಕೋಟು ಹಾಕುವುದೂ ಉಂಟು. ಕಿವಿಯಲ್ಲಿ ಮೇಟಿ, ಮುರುವು ಧರಿಸುತ್ತಾರೆ, ಒಂದು ಕೈಯಲ್ಲಿ ಬೆಳ್ಳಿ ಅಥವಾ ತಾಮ್ರದ ಬಳೆ ಇರುತ್ತದೆ. ಊರುಗಳಲ್ಲಿ ವಾಸಿಸುವ ಸನಾದಿ ಕೊರವರು ಮೈ ತುಂಬಾ ಬಟ್ಟೆ ಧರಿಸುವರು. ಸ್ತ್ರೀಯರು (ಸಂಚಾತಿ ಕೊರವ) ಹಚ್ಚೆ ಚುಚ್ಚಿಸಿಕೊಳ್ಳುತ್ತಾರೆ. ತಾಯಿಯಾಗ ಪೂರ್ವದಲ್ಲಿ ಅವರು ಹಚ್ಚೆ ಹಾಕಿಸಿಕೊಳ್ಳುವುದು ಸಂಪ್ರದಾಯ. ಮೊದಲಸ ಹಚ್ಚೆ ಹಾಕಿಸಿಕೊಳ್ಳುವಾಗ ಸೋದರತ್ತೆಯನ್ನು ಆಮಂತ್ರಿಸುತ್ತಾರೆ. ಸಮಾರಂಭವನ್ನು ಏರ್ಪಡಿಸಿ ಅವಳಿಗೆ ಊಟ ಮಾಡಿಸಿ ಸೀರೆ ಕೊಡುತ್ತಾರೆ. ಇವರು ಸೀರೆ ಉಡುತ್ತಾರೆ. ಆದರೂ ಕುಪ್ಪಸ ತೊಟ್ಟು ಕೊಳ್ಳುವುದಿಲ್ಲ ಸನಾದಿ ಕೊರವ ಸ್ತ್ರೀಯರು ಹಾಗೂ ಊರ ಕೊರವರು ಕುಪ್ಪಸ ತೊಡುತ್ತಾರೆ. ಸಂಚಾರಿ ಕೊರವ ಸ್ತ್ರೀಯರು ಗಾಜಿನ ಮಣಿಗಳಿಂದ ಮಾಡಿದ ಸರವನ್ನು ಧರಿಸುತ್ತಾರೆ. ಬಳೆ ಕುಂಕುಮಗಳನ್ನು ಬಳಸುವರು.
ಭಾಷೆ : ಕೊರವರು ಆಯಾ ಪ್ರದೇಶಗಳಿಗೆ ಅನುಗುಣವಾಗಿ ಕನ್ನಡವನ್ನು ತೆಲಗನ್ನು ತಮಿಳನ್ನು ಬಲ್ಲವರಾಗಿರುತ್ತಾರೆ. ತಮ್ಮ ತಮ್ಮಲ್ಲಿ ಮಾತನಾಡುವಾಗ ಬೇರೆ ಬೇರೆ ಭಾಷೆಗಳಿಂದ ಆಯ್ದುಕೊಂಡ ಶಬ್ದಗಳ ಅಪಭ್ರಂಶಗಳಿಂದ ಕೂಡಿದ ಭಾಷೆಯನ್ನು ಬಳಸುತ್ತಾರೆ. ಸಾಮಾಜಿಕ ಸ್ಥಿತಿ ಸಮಾಜದ ಕುಲ ಶ್ರೇಣಿಯಲ್ಲಿ ಇವರು ಸ್ಥಿತಿ ಹೇಳಿಕೊಳ್ಳುವಂತಹದಿಲ್ಲ ನಾಯಿಯಿಂದ ಆಗಸ, ಮೇದಾರ ಮೊದಲಾವರಿಗರುವಂತಹ ಸ್ಥಾನಮಾನಗಳು ಊರಲ್ಲಿ ವಾಸಿಸುವ ಕೊರವರಿಗೆ ಇರುವದಾದರೂ ಸಂಚಾರಿ ಕೊರವರಿಗೆ ಈ ಭಾಗ್ಯವೂ ಇಲ್ಲ ಹಳ್ಳಿಗಳಲ್ಲಿ ಕೊರವರು ಬ್ರಾಹ್ಮಣರ ಕೇರಿಗಳನ್ನು ಬಿಟ್ಟು ಉಳಿದ ಕಲದವರು ವಾಸಿಸುವ ಸ್ಥಳದಲ್ಲಿ ವಾಸಿಸುತ್ತಾರೆ. ಬಿದಿನ ಕೆಲಸ ಮಾಡುವ ಮೇದಾರರು ಇವರನ್ನು ತಮಗಿಂತ ಕಡಿಮೆ ಎಂದು ಭಾವಿಸುತ್ತಾರೆ. ಕೊರವರ ಮನೆಯಲ್ಲಿ ಹರಿಜನರು, ಮಾದಿಗರು ಮಾತ್ರ ಊಟ ಮಾಡುತ್ತಾರೆ, ಮೇಲು ಕುಲದವರ ದೇವಾಲಯಗಳಲ್ಲಿ ಇವರಿಗೆ ಪ್ರವೇಶವಿಲ್ಲ. ಆದರೆ ಸರಕಾರ ಇತ್ತೀಚಿಗೆ ಇಂಥ ಹಿಂದುಳಿಂದ ಜನಾಂಗಗಳ ಬಗ್ಗೆ ವಹಿಸಿರುವ ಅಸಕ್ತಿ ಅವರ ಸುಧಾರಣೆಗೆ ಕೈಗೊಂಡ ಯೋಜನೆಗಳ ಫಲವಾಗಿ ಈಗ ಪರಿಸ್ಥಿತಿ ಭಿನ್ನವಾಗಿದೆ.
ಒಟ್ಟಿನಲ್ಲಿ ಕೊರಚರು ಅಥವಾ ಕೊರವರು ದಕ್ಷಣ ಭಾರತದ ಮೂಲನಿವಾಸಿಗಳೆಂಬುವುದು ನಿಜ. ತಮಿಳು ನಾಡಿನ ಕಳ್ಳ ಕೊರವರೆ ಬೇರೆ ಬೇರೆ ಪ್ರಾಂತಗಳಲ್ಲಿ ಹಚ್ಚಿ ಬೇರೆ ಬೇರೆ ಹೆಸರಿನಿಂದ ಜೀವಿಸುತ್ತಿರುವರೆಂದು ವಿದ್ವಾಂಸರ ಮತ. ಭಾರತದ ಎಲ್ಲಾ ಕಡೆಗೆ ಇವರು ಕಂಡು ಬರುತ್ತಾರೆ. ಹೊಟ್ಟೆ ಹೊರೆಯಲು ಪ್ರಾಮಾಣಿಕ ಉದ್ಯೋಗ ದೊರೆಯದೆ ಕಳ್ಳತನವನ್ನೇ ಸುವ್ಯವಸ್ಥಿತ ರೀತಿಯಲ್ಲಿ ನಡೆಯಿಸಿಕೊಂಡು ಬರುತ್ತಿದ್ದಾರೆ. ಈಪ್ಸಿಗಳನ್ನು ಹೋಲುವ ಸಂಚಾರಿ ಕೊರವರು ಒಂದೆಡೆ ನೆಲೆನಿಲ್ಲದೆ ಹಳ್ಳಿಯಿಂದ ಹಳ್ಳಿಗೆ ತಿರುಗುತ್ತಾರೆ. ಪೋಲಿಸ್ ದಾಖಲೆಗಳಲ್ಲಿ ಇವರನ್ನು ಅಪರಾಧಿ ಜನಾಂಗವೆಂದು ನಮೂದಿಸಲಾಗಿದೆ. ಇವರದು ಸುವ್ಯವಸ್ಥಿತ ಬುಡಕಟ್ಟಿನ ಜನಾಂಗ. ಕಳವು ಮಾಡುವಾಗ ಇವರು ಕೊಲೆ ಮಾಡದಿರುವದು ಒಂದು ವಿಶೇಷ. ಪೋಲಿಸರಿಗೆ ಚೆಳ್ಳೆಕಾಯಿ ತಿನ್ನಿಸುವಷ್ಟು ಬುದ್ದಿವಂತರು. ಈಗೀಗ ಒಂದೆಡೆ ನೆಲೆಸಲಾರಂಭಿಸಿದ್ದಾರೆ. ಸಾಂಸ್ಕೃತಿಕವಾಗಿ ಕನ್ನಡ ಜನಪದ ಲೋಕಕ್ಕೆ ಕೊರವ ಜನಾಂಗದವರು ಸಾಕಷ್ಟು  ಕೊಡುಗೆಗಳನ್ನು ನೀಡಿದ್ದರು ಕೂಡ ಇವರ ಅಲ್ಲಲ್ಲಿ ಚದುರಿ ಹೋಗಿದ್ದಾರೆ. ಜೊತೆಗೆ ಕೆಲವೊಂದು ಕಾರಣಗಳಿಂದಾಗಿ ಸಮಾಜದ ಮುಖ್ಯವಾಹಿಯಿಂದ ಇನ್ನೂ ದೂರವಿರುವರು.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೮. ಸಿಂಧನೂರು ತಾಲೂಕಿನ ನಾಯಕ ಸಮುದಾಯದ ಸ್ಥಿತ್ಯಂತರಗಳು
ಪೀಠಿಕೆ
ಸಿಂಧನೂರು ತಾಲೂಕಿನಲ್ಲಿ ಬುಡಕಟ್ಟು ಸಮುದಾಯಗಳಲ್ಲಿ ನಾಯಕ ಸಮುದಾಯವು ಒಂದು ಆದರೆ ಅಧಿಕವಾಗಿ ಕಂಡುಬರುವಂತವೆಂದರೆ ನಾಯಕ, ವಾಲ್ಮೀಕಿ ಬೇಡರು, ಎಂತಲೂ ಕರೆಯಲಾಗುತ್ತದೆ. ಇತರ ಬಗ್ಗೆ ಅಧ್ಯಯನ ಮಾಡಿದ್ದು ಅಷ್ಟೇ ಅಲ್ಲ ಇದೇ ಸಮುದಾಯದಲ್ಲಿ ಜನಸಿದವನಾದರಿಂದ ನಾಯಕ ಸಮುದಾಯದ ಸಾಮಾಜಿಕ, ಸಾಂಸ್ಕೃತಿಕಾ ಆರ್ಥಿಕ, ರಾಜಕೀಯವಾಗಿ ಹಾಗೂ ಶೈಕ್ಷಣಿಕವಾಗಿ ಇನ್ನೂ ಅನೇಕ ಸಮಸ್ಯೆಗಳನ್ನು ಅನುಭವಿಸುತ್ತಿರುವದು  ಕಾಣಬಹುದು. ಮುಕ್ಕಾಲುಭಾಗ ಸಿಂಧನೂರು ತಾಲೂಕು ನೀರಾವರಿಯನ್ನು ಅವಲಂಬಿಸಿದೆ. ಇನ್ನು ಒಂದು ಭಾಗ ಒಣಬೇಸಾಯವನ್ನು ಹೊಂದಿದೆ. ಒಣಬೇಸಾಯವನ್ನು ಮಾಡುವವರಲ್ಲಿ ನಾಯಕರು ಕಷ್ಟಗಳನ್ನು ಅನುಭವಿಸುತ್ತಿದ್ದಾರೆ. ಮತ್ತು ನೀರಾವರಿಯನ್ನು ಹೊಂದಿದವರು ಜೀವನ ಮಟ್ಟ ಸುಧಾರಣೆ ಹೊಂದುತ್ತಿದೆ ಎಂದು ಹೇಳಬಹುದು. ೧೯೫೦ ಕ್ಕಿಂತಲೂ ಹಿಂದೆ ಈ ಸಮುದಾಯವು ಗುಡ್ಡಗಾಡುಪ್ರದೇಶ, ಪ್ರಾಣಿಯಂತೆ ಜೀವನ ಸಾಗಿಸುತ್ತಿತ್ತು. ಆದರೆ ಇದು ಸಡಿಲಿಕೆ ಆಗುತ್ತದೆ ಎಂದರೆ ತಪ್ಪಾಗಲಾರದು. ಇದಕ್ಕೆಲ್ಲ ಕಾರಣ ಕಂಡು ಕೊಂಡ ಹಂತ ಹಂತವಾಗಿ ಪರಿವರ್ತನೆ ಹೊಂದುತ್ತಿದೆ. ಸಾಮಾನ್ಯವಾಗಿ ಸಮಾಜದಲ್ಲಿ ಪ್ರತಿಯೊಂದು ಪರಿವರ್ತನೆ ಹೊಂದುವುದು ನಿಸರ್ಗದ ನಿಮಯವಾಗಿದೆ. ಮೇಲೆ ತಿಳಿಸಿರುವ ಅನೇಕ ಅಂಶಗಳಿಂದ ಸಮಾಜದ ಪರಿವರ್ತನೆ ಕಂಡುಬಂದಿದೆ. ಅದರ ಪ್ರಭಾವದಿಂದಾಗಿ ಈ ಸಮುದಾಯವು ಪರಿವರ್ತನೆಯ ಹಾದಿಯಲ್ಲಿ ಹಂತ ಹಂತವಾಗಿ ಸಾಗುತ್ತ ಹೊರಟಿದೆ ಎನ್ನಬಹುದು.
೧. ಸಾಮಾಜಿಕ ಅಂಶಗಳು ಬದಲಾವಣೆ
ನಾಯಕ ಸಮುದಾಯ ಸಾಮಾಜಿಕ ಅಂಶಗಳಲ್ಲಿ ಪರಿವರ್ತನೆ ಹೊಂದುತ್ತಿದೆ ಹಿಂದಿನಿಂದಲೂ ಬಂದಿರುವಂತಹ ಕೆಲವು ಸಂಪ್ರದಾಯಗಳು ಅವರ ಜೀವನ ರೀತಿ – ನೀತಿಗಳು ಇಂದು ಮಾಯವಾಗುತ್ತಿವೆ. ಹೇಗೆಂದರೆ ನಿರ್ಜನವಾದ ಬೆಟ್ಟ ಗುಡ್ಡ, ಕಾಡುಮೇಡು ಗುಹೆ ಗುಂಡಾರಗಳಲ್ಲಿ ಬೇಟೆ, ಗೆಡ್ಡೆ ಗೆಣಸುಗಳನ್ನು ತಿನ್ನುತ್ತ ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ಅಲೆಯುತ್ತಿದ್ದವರು. ಒಂದೆಡೆ ನೆಲಿಸಲಿಕ್ಕೆ ಪ್ರಾರಂಭಿಸಿದರು ಅನ್ನುವಂತಗಳ ಆದಾರದ ಮೇಲೆ ಈ ತಾಲ್ಲೂಕಿನಲ್ಲಿ ಕೆಲವು ಗ್ರಾಮಗಳನ್ನು ನಾನು ಬುದ್ದಿ ತಿಳಿದ ಮಟ್ಟಿಗೆ ನೋಡುತ್ತಿದ್ದಂತೆ ಹಿರೇಬೇರಿಗಿ, ಚಿಕ್ಕಬೇರಿಗೆ, ಭೋಗಾಪೂರ, ವೀರಾಪೂರ, ಗೊರಲೂಟಿ ಇತ್ಯಾದಿ ಗ್ರಾಮಗಳಲ್ಲಿ ನಾಯಕ ಸಮುದಾಯದವರು ಶೇ. ೭೦ರಷ್ಟು ಇದ್ದಾರೆ. ಗೋರಲೂಟಿಯಲ್ಲಿ ಇವರ ಮನೆದೇವರು ಇದೆ ಎನ್ನುವಂಥಹದ್ದು ಪ್ರತಿ ೩ ವರ್ಷ ಅಥವಾ ೫ ವರ್ಷಕ್ಕೊಮ್ಮೆ ಜಾತ್ರೆ ಮಾಡುವ ಪದ್ದತಿ ಈಗಲೂ ಸಹ ಆಚರಣೆಯಲ್ಲಿ ಇದೆ. ಭಾರತ ಹುಣ್ಣಿಮೆಯಲ್ಲಿ ನಡೆಯುತ್ತಿದೆ ಈ ದೇವಿ(ಹುಲಿಗೆಮ್ಮ)ಗೆ ನಾಯಕ ಕುಲಬಾಂಧವರು ಪ್ರತಿಯೊಂದು ಮನೆಯಿಂದ ಪ್ರಾಣಿಯನ್ನು ದೇವರ ಹೆಸರಿನಲ್ಲಿ ಬಿಟ್ಟಿರುತ್ತಾರೆ. ಮೂರು ಅಥವಾ ಐದು ವರ್ಷ ಆದ ಮೇಲೆ ಆ ದೇವಿಗೆ ಹರಕೆಯಬಲಿ ಕೊಡುತ್ತಾರೆ. ಈಗ ಸುಮಾರು ೩೦೦ಕ್ಕಿಂತಲೂ ಅಧಿಕವಾಗಿ ಪ್ರಾಣಿಗಳನ್ನು ಬಲಿಕೊಡುತ್ತಾರೆ ಅರ್ಧ ದೇವಸ್ಥಾನದ ಅಕ್ಕಪಕ್ಕದಲ್ಲಿಯೇ ಅಡುಗೆ ಮಾಡಿ ಉಣಬಡಿಸಿದರೆ, ಇನ್ನರ್ಧ ತಮ್ಮ ಬಂಧುಬಳಗದವರಿಗಾಗಿ ಮನೆಗೆ ತೆಗೆದುಕೊಂಡು ಹೋಗಿ ಮನೆಯಲ್ಲಿಯೇ ಊಟ ಮಾಡಿಸುತ್ತಾರೆ. ಇಂತಹ ಒಂದು ವ್ಯವಸ್ಥೆ ಈಗಲೂ ಕಾಣಬಹುದು. ಈ ಜಾತ್ರೆಯ ಸಮಯದಲ್ಲಿ ಇದು ಇಂದೇ ‘ಪ್ರಾಣಿ’ ಬಲಿ ಮತ್ತು ಬೆತ್ತಲು ಸೇವೆ ನಡೆಯುವ ಸಂಪ್ರದಾಯವನ್ನು ಈಗಲೂ ಕಾಣಬಹುದು. ಈ ವಿಷಯದಲ್ಲಿ ಸರ್ಕಾರ ಕಟ್ಟುನಿಟ್ಟಿನ ಕ್ರಮವನ್ನು  ತೆಗೆದುಕೊಂಡಿದ್ದರೂ ಗುಪ್ತವಾಗಿ ಈ ಪದ್ದತಿ ಇನ್ನೂ ಜಾರಿಯಲ್ಲಿರುವುದನ್ನು ಗಮನಿಸಬಹುದು.
೨. ವೈವಾಹಿಕ ಜೀವನ ಪದ್ದತಿ
ಸಾಮಾನ್ಯವಾಗಿ ವಿವಾಹಗಳು ಒಳಬಾಂಧವ್ಯ ವಿವಾಹಗಳು ಹೆಚ್ಚು ಕಡಿಮೆ ಕಂಡುಬರುತ್ತಿವೆ. ತಮ್ಮ ರಕ್ತ ಸಂಬಂಧಿಕರಲ್ಲಿ ವಿವಾಹಗಳು ನಡೆಯುತ್ತಿವೆ. ಹಾಗೆ ಬಹುಪತ್ನಿತ್ವ ವಿವಾಹ ಮತ್ತು ಬಾಲ್ಯವಿವಾಹಗಳು ಕಂಡುಬರುತ್ತಿದ್ದವು. ಇತ್ತೀಚಿಗೆ ಅವುಗಳು ಸಹ ಕಡಿಮೆ ಯಾಗಿದೆ.
೩. ಆರ್ಥಿಕವಾಗಿ ಬದಲಾವಣೆ
ಈ ಭಾಗದಲ್ಲಿ ಕೆಲವರು ಕಡುಬಡವರು ಮತ್ತು ಮಧ್ಯಮವರ್ಗದವರು ಇದ್ದಾರೆ. ನಾನು ಕಂಡುಕೊಂಡ ಸಮುದಾಯಗಳಲ್ಲಿ ಎರಡು ರೀತಿಯ ಸಮುದಾಯಗಳವೆ. ನೀರಾವರಿಯಲ್ಲಿ ಜೀವನ ಸಾಗಿಸುವವರು ಇಂದು ಸುಧಾರಣೆಯಾಗಿದ್ದಾರೆ, ನೀರಾವರಿ ಇಲ್ಲದೇ ಜನರು ಕಡುಬಡತನದಿಂದ ಜೀವನ ಸಾಗಿಸುವಂತಹವರು ಇದ್ದಾರೆ. ಇದರು ಕಟ್ಟಿಗೆ ಮಾರಿ, ಕಾಡಿನಿಂದ ತಂದ ಜೇನು ಮಾರಿ ತಮ್ಮ ಜೀವನ ಸಾಗಿಸುತ್ತಾರೆ. ಈಗ ಅದು ಸಹ ನಾಶವಾಗಿದೆ. ಸಾಕು ಪ್ರಾಣಿಗಳಾದ ಕುರಿಗಳು, ದನಗಳನ್ನು ಕಾಯುವಂತವರಾಗಿದ್ದಾರೆ. ಇಂದು ಸ್ವಲ್ಪಮಟ್ಟಿಗೆ ಕೃಷಿಯನ್ನು ಮಾಡುತ್ತಿದ್ದಾರೆ. ಹಿಂದೆ ಇದು ಯಾವುದು ಇರಲಿಲ್ಲ. ಬೇರೆಯವರ ಹೊಲದಲ್ಲಿ ನೆಟ್ಟು ಕಡಿಯುವುದು, ಗಳೆವು ಹೊಡಿಯಲಿಕ್ಕೆ ಕೂಲಿಯಾಗಿ ಹೋಗುತ್ತಿದ್ದರು. ಇಂದು ಬದಲಾವಣೆಯಾಗಿದೆ. ಅಲ್ಪಸ್ವಲ್ಪ ಭೂಮಿ ಇದ್ದರೂ ಸಹ ಸಂಪ್ರದಾಯಿಕ ಮತ್ತು ಆಧುನಿಕ ಕೃಷಿಯೋಪಯೋಗಿ ವಸ್ತುಗಳನ್ನು ಬಳಸುತ್ತಿದ್ದಾರೆ. ಇದರಿಂದಾಗಿ ಸಾಕು ಪ್ರಾಣಿಗಳ ಜೊತೆಗೆ ಕೃಷಿಯಲ್ಲಿ ಅವರು ಸುಧಾರಣೆ ಹೊಂದುತ್ತಿದ್ದಾರೆ ಮತ್ತೆ ಕೆಲವರು ಭೂಮಿ ಇಲ್ಲದವರು ಇಂದು ಬೇರೆ ಬೇರೆ ಕಡೆಗೆ ವಲಸೆ ಹೋಗುತ್ತಿದ್ದಾರೆ. ಬೆಂಗಳೂರು, ಮಂಗಳೂರು, ಹೈದರಬಾದ್, ಗೋವಾ, ಮುಂಬಯಿಯಂತಹ ದೊಡ್ಡ ದೊಡ್ಡ ನಗರಗಳಿಗೆ ವರ್ಷಾನುಗಟ್ಟಲೇ ಇಂದಿನ ಯುವಕರು ವೃತ್ತಿಯನ್ನು ಅರಸಿ (ಕೈಗಾರಿಕೆಗಳಿಗೆ) ಹೋಗುವುದರಿಂದ ಹಣಗಳಿಸುವುದರ ಜೊತೆಗೆ ಅಲ್ಲಿಯ ಜನರ ನಡುವೆ ಬೆರತು ಅವರ ಜೀವನದ ಶೈಲಿಯನ್ನು ಬದಲಿಸಿಕೊಳ್ಳತ್ತಾರೆ. ಅಂತವರು ಮತ್ತೆ ಪುನಃ ನಮ್ಮ ಸಮುದಾಯಗಳಿಗೆ ಬಂದ ಮೇಲೆ ತಮ್ಮ ಹಿರಿಯರನ್ನು ಸಹ ಬದಲಾವಣೆ ಮಾಡಲಿಕ್ಕೆ ಅಸಾಧ್ಯವಾದರೂ ಸಹ ಪ್ರಯತ್ನದ ಹಂತ ಇವರದ್ದಾಗಿರುತ್ತದೆ. ಇದರಿಂದಾಗಿ ಸಾಕು ಪ್ರಾಣಿಗಳ ಜೊತೆ ಕೃಷಿಯಲ್ಲಿ ಅವರು ಸುಧಾರಣೆ ಹೊಂದುತ್ತಿದ್ದಾರೆ.
೪. ರಾಜಕೀಯವಾಗಿ ಬದಲಾವಣೆ
ಹೊಟ್ಟೆ ಸರಿಯಾಗಿ ತುಂಬಿಸಿಕೊಳ್ಳದೇ ಅರ್ಧ ಹೊಟ್ಟೆಯಲ್ಲಿ ಕಳ್ಳತನ ಮಾಡುತ್ತಾ ಕಟ್ಟಿಗೆ ಸುಣ್ಣ ಮಾರುತ್ತಾ ತಿರುಗಾಡುವ ಜನರಿಗೆ ರಾಜಕೀಯ ಗಂದಗಾಳಿಯು ಗೊತ್ತಿಲ್ಲದ ಕಾಲವೊಂದು ಇತ್ತು. ಹಿಂದೆ ಇಲ್ಲೆ ಗೌಡರು, ಕುಲಕರ್ಣಿಗಳು ಮತ್ತು ಧಣಿಗಳು ಪಾಟೇಲ್‌ರ ಕಾಲದಲ್ಲಿ ನಾಯಕರು ತಳವಾರರಾಗಿ ಕೆಲಸ ಮಾಡುತ್ತಿದ್ದರು. ಇವರ ಸೇವೆಗೆ ಸರ್ಕಾರ ಇಂದು  ಭೂಮಿ ನೀಡಿದೆ, ಕೆಲವೊಂದು ಹಳ್ಳಿಗಳಲ್ಲಿ ಅಥವಾ ಪ್ರಾಂತಗಳಲ್ಲಿ ತಮ್ಮ ಯಜಮಾನನ ರಕ್ಷಣೆಗಾಗಿ, ಗೌಡ, ಕುಲಕರ್ಣಿ ಧಣಿ, ಪಾಟೇಲ್ ಇವರುಗಳಗಳಿಗಾಗಿ ತಮ್ಮ ಜೀವನದ ಹಂಗು ತೊರೆದು ರಕ್ಷಣೆ ಮಾಡುತ್ತಿದ್ದರು. ಇಂತವರು ಬರುಬರುತ್ತಾ ಸರಕಾರ  ಆ ಭೂಮಿಯನ್ನು ಎಲ್ಲರಿಗೆ ಸಮವಾಗಿ ಹಂಚಿತು. ಕೆಲವೊಂದು ಯಶಸ್ವಿಯಾಗಿ ಸೌಲಭ್ಯಗಳನ್ನು ಪಡೆದುಕೊಂಡರೂ, ಇನ್ನು ಕೆಲವರು ಸರಕಾರ ಜಮೀನನ್ನು ತಿರಸ್ಕಾರ ಮಾಡಿದರು. ಅದು ಇತ್ತೀಚೆಗೆ ಉಪಯೋಗಿಸಿಕೊಂಡವರು ಕಡಿಮೆ ಜನ. ನಿರಾಕರಿಸಿದವರು ಬಹಳ. ಇವರಿಗೆ ಗೌಡರು, ಪಾಟೇಲ, ಧಣಿಗಳು, ರಾಜಕೀಯ ಅರಿವನ್ನು ನೀಡಿದರು. ಆ ವ್ಯವಸ್ಥೆ ನಾಶ ಹೊಂದಿ ಪ್ರಜಾಪ್ರಭುತ್ವ ಸರಕಾರದ ಸೌಲಭ್ಯಗಳಲ್ಲಿ ರಾಜಕೀಯ ಅವಕಾಶಗಳಲ್ಲಿ ಭಾಗವಹಿಸುವರು ಮತ್ತು ಅವರ ಅಧಿಕಾರಕ್ಕೆ ಬಂದ ನಂತರ ನಾಯಕ ವ್ಯವಸ್ಥೆಯಲ್ಲಿ ಅಧಿಕಾರ ನಡೆಸಿದವರು ಬಹಳಷ್ಟು ಜನ. ಇದರ ಲಾಭವೆಲ್ಲ ಶ್ರೀಮಂತ ವರ್ಗಗಳು ಪಡೆದುಕೊಳ್ಳುತ್ತವೆ. ಅವರ ಅಧಿಕಾರ ನಡೆಸುತ್ತಾರೆ. ಇಂತಹ ವ್ಯವಸ್ಥೆ ಇದ್ದಾಗ ನಾಯಕ ಜನಾಂಗ ರಾಜಕೀಯ ಜೀವನಮಟ್ಟದಲ್ಲಿ ಕಳಪೆ ಮಟ್ಟದಲ್ಲಿ ಬದಲಾವಣೆಯಾಗುತ್ತಿದೆ.
ಇಲ್ಲಿಯ ನಾಯಕರು ಶೈಕ್ಷಣಿಕವಾಗಿ ಅತ್ಯಂತ ಹಿಂದುಳಿದ ಜನರಾಗಿದ್ದಾರೆ. ‘ಶಿಕ್ಷಣವು ಸಮಾಜದ ಪ್ರತಿಯೊಂದು ಸಮಸ್ಯೆಗಳು ನಿರ್ಮೂಲನೆಗೆ ಇದು ಸಂಜೀವಿ ಎಂದು ಹೇಳಬಹುದು’ ಶೈಕ್ಷಣಿಕವಾಗಿ ಮುಂದುವರೆಯಲು ಸರಕಾರವು ಅನೇಕ ಸವಲತ್ತುಗಳನ್ನು ನೀಡಿದೆ ಆದರೆ ಇದರ ಸದುಪಯೋಗ ಇವರಿಗೆ ಆಗುತ್ತಿಲ್ಲ. ಇದಕ್ಕೆಲ್ಲ ಕಾರಣ ಇವರು ಕಂಡುಕೊಂಡಾಗ ಇವರು ಬಡವರು ಆಗಿರುವುದರಿಂದ ಬಹಳಷ್ಟು ಜನ ಮಕ್ಕಳನ್ನು ಎತ್ತಿತ್ತಿರುವುದು ಮತ್ತು ಎಲ್ಲರನ್ನು ಶಾಲೆಗೆ ಕಳಿಸಲಿಕ್ಕೆ ಆಗುವುದಿಲ್ಲ. ಶ್ರೀಮಂತರ ಮನೆಯಲ್ಲಿ ದುಡಿಯಲಿಕ್ಕೆ ಬಿಡುತ್ತಾರೆ. ಇತ್ತೀಚೆಗೆ ಹೋಟೆಲ್‌ಗಳಲ್ಲಿ ಬಾರ್‌ಗಳಲ್ಲಿ ಕಿರಾಣಿ ಅಂಗಡಿಗಳಲ್ಲಿ ಮತ್ತು ಮನೆಕೆಲಸಕ್ಕಾಗಿ ನಗರದಲ್ಲಿ ಬಿಡುತ್ತಾರೆ. ಹೀಗೇ ಮಾಡುವುದರಿಂದ ಶಿಕ್ಷಣದಿಂದ ವಂಚಿತರಾಗುವುದು ಮತ್ತೆ ಕೆಲವರು ಊರಲ್ಲಿ ಇದ್ದುಕೊಂಡು ಮಕ್ಕಳನ್ನು ಶಾಲೆಗೆ ಕಳಿಸಬೇಕು ಅಂತ ಬೇರೆ ಮಕ್ಕಳನ್ನು ನೋಡಿ ಶಾಲೆಗೆ ದಿನಾಲು ಕಳಿಸುವುದಿಲ್ಲ. ಹೊಲಕ್ಕೆ, ಕುರಿಕಾಯಿಸಲಿಕ್ಕೆ, ಎತ್ತು ಎಮ್ಮೆ ಆಕಳು ಕಾಯಲಿಕ್ಕೆ ಇಲ್ಲವೆ ಗದ್ದೆ  ಕೆಲಸಕ್ಕೆ ಕಳುಹಿಸುತ್ತಾರೆ. ಇದರಿಂದಾಗಿ ಮಕ್ಕಳು ಶಿಕ್ಷಣದಿಂದ ವಂಚಿತರಾಗುವುದು ಸಾಮಾನ್ಯವಾಗಿದೆ. ಶಾಲೆಗೆ ಹೋಗುವ ದಿನಗಳೆಂದರೆ ಶಾಲೆಯಲ್ಲಿ ಯಾವುದಾದರೂ ಕಾರ್ಯಕ್ರಮಗಳಿದ್ದಾಗ ಮತ್ತು ಬಟ್ಟೆ ಪುಸ್ತಕ ಹಾಗೂ ಹಣ ಬಂದಾಗ ಆ ಶಾಲೆಯ ಗುರುಗಳು ಹುಡುಗರನ್ನು ಹೇಳಿಕಳುಹಿಸಿರುತ್ತಾರೆ. ಇದರಿಂದಾಗಿ ಶೈಕ್ಷಣಿಕವಾಗಿ ಅವರು ಬಹಳಷ್ಟು ಹಿಂದೆ ಉಳಿದಿದ್ದಾರೆ. ಈಗ ಬೇರೆಯವರ ಮಕ್ಕಳನ್ನು ನೋಡಿ ಮತ್ತು ತಮ್ಮ ಸೇಹಿತರು ಮಕ್ಕಳು ನೌಕರಿ ಮಾಡುವುದರಿಂದಾಗಿ ನಾವಂತು ಮಾಡಲಿಲ್ಲ ನಮ್ಮ ಮಕ್ಕಳಾದರೂ ಇಂತಹ ಅವಕಾಶ ಪಡೆದುಕೊಂಡು ಸಂತೋಷವಾಗಿ ಇರಲಿ ಎಂದು ಬೆರಳೆಣಿಕೆಯಷ್ಟು ಜನರು ಇಂದು ಶಿಕ್ಷಣವನ್ನು ಕೊಡಿಸುತ್ತಿರುವದುವು ಉತ್ತಮ ಬೆಳವಣಿಗೆಯಾಗಿದೆ. ಒಂದು ಅಂದಾಜಿನಂತೆ ಸುಮಾರು ೧೦೦ಕ್ಕೆ ೧೧ರಷ್ಟು ಪ್ರಾಥಮಿಕ ಶಿಕ್ಷಣ (೧ರಿಂದ ೪ನೇ ತರಗತಿ),೧೦೦ಕ್ಕೆ ೯ರಷ್ಟು ಮಾಧ್ಯಮಿಕ ಶಿಕ್ಷಣ(೫ರಿಂದ ೭ನೇ ತರಗತಿ) ೧೦೦ಕ್ಕೆ ೭ರಷ್ಟು ಪ್ರೌಢಶಿಕ್ಷಣ ಹಾಗೂ ೧೦೦ಕ್ಕೆ ೧ರಷ್ಟು ಉನ್ನತ ಶಿಕ್ಷಣ ಈ ರೀತಿಯಾಗಿ ಇಂದು ಹಂತ ಹಂತವಾಗಿ ಬದಲಾವಣೆ ಹೊಂದುತ್ತಾ ಸಾಗುತ್ತಿದೆ ಎನ್ನಬಹುದು.
೫. ಮಹಿಳೆಯರ ಸ್ಥಾನಮಾನ
ನಾಯಕ ಸಮುದಾಯದ ಮಹಿಳೆಯರಿಗೆ ಕೆಳಮಟ್ಟದ ಸ್ಥಾನಮಾನವನ್ನು ನೀಡಲಾಗಿದೆ. ಮಹಿಳೆಯನ್ನು ಒಂದು ಭೋಗದ ವಸ್ತುವಿನಂತೆ ಕಾಣಲಾಗುತ್ತದೆ. ಹೇಗೆಂದರೆ ಮಹಿಳೆಯು ಮಕ್ಕಳನ್ನು ಹೇರುವ ಯಂತ್ರ ಇದ್ದಂತೆ ಎಂದು ಮತ್ತು ಮಹಿಳೆಯರು ಪುರುಷರು ಕೈಗೊಂಬೆಯಾಗಿ ಮತ್ತು ಮನೆಯಲ್ಲಿ ಗಾಣದ ಎತ್ತಿನಂತೆ ಕೆಲಸ ಮಾಡಿ, ಅಷ್ಟೇ ಅಲ್ಲದೇ ಪುರುಷನಿಗೆ ಸರಿಸಮನಾಗಿ ಕೆಲಸ ಮಾಡಬೇಕಾಗಿದೆ. ವಿಶ್ರಾಂತಿ ಇಲ್ಲದೇ ದುಡಿಯುವುದು ಮಹಿಳೆಯದ್ದಾಗಿದೆ. ಬೆಳಿಗ್ಗೆ ೪ ಗಂಟೆಗೆ ಎದ್ದು ಅಡುಗೆ ಮಾಡಿ ಬುತ್ತಿಕಟ್ಟಿಕೊಂಡು ಹೊಲಕ್ಕೆ ಹೋಗುವುದು ಇಲ್ಲವೇ ಕುರಿಕಾಯಲ್ಲಿಕ್ಕೆ ಹೋಗುವುದು ಮತ್ತೆ ರಾತ್ರಿ ತಾನೆ ಅಡುಗೆ ಮಾಡಿ ಎಲ್ಲರಿಗೆ ಊಟಕ್ಕೆ ಬಡಿಸಿ ಕೊನೆಗ ತಾನು ಊಟ ಮಾಡಿ ಮಲಗಬೇಕು. ಇಷ್ಟೇ ಅಲ್ಲ ಬಹುಪತ್ನಿತ್ವ ವಿವಾಹಗಳು ಸಾಕಷ್ಟು ಕಂಡುಬರುವುದರಿಂದ ವೈವಾಹಿಕ ಜೀವನದಲ್ಲಿ ಸಹ ನೆಮ್ಮದಿ ಇಲ್ಲದಂತೆ ಆಗಿದೆ. ಸಾಮಾನ್ಯವಾಗಿ ಇಲ್ಲಿ ೧೦೦ಕ್ಕೆ ೫೦ ರಷ್ಟು ಪುರುಷರು ಬಹುಪತ್ನಿತ್ವ ವಿವಾಹವನ್ನು ಆಚರಿಸುವಂತಹದು ಮತ್ತು ೧೦೦ಕ್ಕೆ ೩ರಷ್ಟು ಬಹುಪತ್ನಿತ್ವ ಮಾತ್ರ ಆಚರಣೆಯಲ್ಲಿದೆ. ಹೀಗಾಗಿ ಇಲ್ಲಿಯ ಮಹಿಳೆಯರು ಅನೇಕ ಸಮಸ್ಯೆಗಳನ್ನು ಎದುರಿಸುತ್ತಿದ್ದಾರೆ. ವೇಶ್ಯಾವಾಟಿಕೆ ದೇವದಾಸಿ ಪದ್ದತಿ, ಬಸವಿಪದ್ದತಿ ಈ ಜನಾಂಗದಲ್ಲಿ ಕಂಡು ಬರುತ್ತದೆ. ಇಂದು ಅದನ್ನು ಇಲ್ಲಿಯ ಯುವ ಸಂಘಟನೆಗಳು, ಪ್ರಜ್ಞಾವಂತರು ಈ ಅನಿಷ್ಟಕರ ಪದ್ದತಿಯನ್ನು ನಿಲ್ಲಿಸಿ ಮತ್ತು ಬಸವಿಗೆ ಬಿಟ್ಟಿರುವಂತಹ ಮಹಿಳೆಯನ್ನು ವಿವಾಹ ಮಾಡಿಕೊಂಡಿರುವುದು ಕಾಣಬಹುದು. ಈ ರೀತಿ ಬಿಡುವ ಪಾಲಕರಿಗೆ ಎಚ್ಚರಿಕೆ ಸಹ ನೀಡಿದೆ. ಇದರಿಂದಾಗಿ ಇಂತಹ ವ್ಯವಸ್ಥೆ ಸಂಪೂರ್ಣವಾಗಿ ಮಾಯವಾಗಿದೆ. ಇಂದು ಮಹಿಳೆಯರು ಸಹ ಸ್ವಾವಲಂಬಿಗಳಾಗಿ ಸ್ವತಂತ್ರ್ಯ ಜೀವನವನ್ನು ಸಾಗಿಸಲಿಕ್ಕೆ ಮುಂದೆ ಬರುವುದರಿಂದ ಅವರು ಸಹ ಜಾಗತೃರಾಗುತ್ತಿದ್ದಾರೆ.
೬. ಅಪರಾಧಗಳು ಮತ್ತು ದುಶ್ಚಟಗಳು
ಸಿಂಧನೂರು ತಾಲೂಕಿನಲ್ಲಿಯ ನಾಯಕರು ಕೆಲವು ಕಡೆ ಅಪರಾಧಗಳ ಪಟ್ಟಿಯಲ್ಲಿ ನೋಡಿದಾಗ ಅಧಿಕವಾಗಿ ಕಂಡುಬರುತ್ತದೆ. ಅಂದರೆ ಬಡವರು ಆಗಿರುವುದರಿಂದ ಅನೇಕ ಸಮಾಜ ಬಾಹಿರ ಕೃತ್ಯಗಳಲ್ಲೂ ತೊಡಗುತ್ತಿದ್ದಾರೆ. ಕಳ್ಳತನ ಮಾಡುವುದು ಕೊಲೆ ಮಾಡುವುದು, ಸಣ್ಣಪುಟ್ಟ ಜಗಳಗಳು ನಡೆಯುತ್ತಲೇ ಇರುವುದು ಕಾಣುತ್ತೇವೆ. ಇದಕ್ಕೆಲ್ಲ ಅನೇಕ ಕಾರಣಗಳಿವೆ. ಇವರಿಗೆ ಯಾವುದು ಸರಿ ಯಾವುದು ತಪ್ಪು ಎಂದು ತುಲನೆ ಮಾಡಿ ನೋಡುವಂತಹ ಸ್ಥಿತಿ ಇಲ್ಲದೆ ಇರುವುದರಿಂದ ಇವರು ಗೌಡ್ರು, ಪಾಟೀಲ್, ಧಣಿಗಳ ಮಾತು ಕೇಳಿ ಅವರು ಕೊಡುವ ಹಣದ ಆಮಿಷಗಳಿಗಾಗಿ ಅನೇಕ ಸಮಾಜ ಬಾಹಿರ ಕೃತ್ಯಗಳು ಮಾಡುವುದು ಇಲ್ಲಿ ಕಾಣಬಹುದು. ಬಣವಿ ಸುಡುವುದು. ಹೊಲ ಮೇಯಿಸುವುದು, ಮನೆಗಳ್ಳತನ ಮಾಡುವುದು ಗುಡಸಲಿಗೆ ಬೆಂಕಿ ಹಚ್ಚುವುದು, ಕೊಲೆ ಮಾಡುವುದು ಇದಲ್ಲದೇ ಸಿಂಧನೂರು ತಾಲೂಕಿನ ಹಿರೇಭೇರಿಗಿರಿ ಆಟ್ರಸ್ಪಡ್ ಕೇಸ್‌ಗಳು ಅಧಿಕವಾಗಿವೇ ಎಂಬುದು ಕಂಡುಬರುತ್ತದೆ. ನಾಯಕರ ಜೊತೆ ಜಗಳ ಮಾಡಲಿಕ್ಕೆ ಯಾರು ಮುಂದೆ ಬರುವುದಿಲ್ಲ. ಅರಿವು ಮತ್ತು ಜ್ಞಾನದ ಕೊರತೆ ಆದರೂ ಈ ಸಮುದಾಯವು ಎಲ್ಲದಕ್ಕೂ ಸಿದ್ಧವಾಗಿರುತ್ತದೆ. ಹೀಗಿರುವಾಗ  ಅಪರಾಧಗಳು ತುಂಬಿ ತುಳುಕುತ್ತಿವೆ. ಅವರನ್ನು ಕೇಳಿದಾಗ ಹೇಳುವ ಮಾತು “ಕುಂಡಿ ಹಡಕಮಗ  ಹುಟ್ಟಬಾರದು ದಂಡ ಕೋಡು ಮಗ ಹುಟ್ಟಬೇಕು” ಅಂತ ಇವರಿಗೆ  ದಂಡ ಕೊಡುವುದು ಹೆಮ್ಮೆಯ ವಿಷಯವಾಗಿದೆ. ದಂಡ ಕೊಟ್ಟು ಕೊಟ್ಟ ಎಂಡ್ರಮಕ್ಕಳಿಗೆ ಕೂಳ ಹಾಕದೆ ತಾವು ಸಹ ಧಿಕ್ಕಾರಾಗುವಂತೆ ಹೀಗಾಗಿ ಕೆಲವು ಜನರು ಸುಧಾರಣೆಯಾಗುತ್ತಿದ್ದಾರೆ. ಅದರಿಂದ ಏನಿದೆ ಸುಮ್ಮನೆ ನಾವು ಹಾಳಾಗುತ್ತಿದ್ದೇವೆ ಎಂದು ನಿರ್ಧಾರ ಮಾಡುತ್ತಿದ್ದಾರೆ.
೭. ವಿಷಪೂರಿತ ಪರಿಸರ
ಇಲ್ಲಿ ಸಾಮಾನ್ಯವಾಗಿ ಅವಲೋಕಿಸಿದ ಕೆಲವು ಸಮುದಾಯದಲ್ಲಿ ಇವರು ಸ್ವಚ್ಛವಾದ ಪರಿಸರದಲ್ಲಿ ವಾಸಿಸುವುದಿಲ್ಲ. ಮತ್ತು ಬಾವಿಗಳಲ್ಲಿನ ನೀರು ಸೇವಿಸುವವರಾಗಿದ್ದಾರೆ. ಈ ಸಮುದಾಯದ ಸುತ್ತಲೂ ತಿಪ್ಪೆ, ಗುಂಡಿಗಳು, ಜಾಲಿಮರಗಳು ಇರುವುದು ಆದರೆ ಈಗ ಸರಕಾರದ ಸೌಲಭ್ಯಗಳಿಂದ ಜನತಾ ಮನೆಗಳನ್ನು ಯೋಜನಾಬದ್ದವಾಗಿ ನಿರ್ಮಿಸಲಾಗಿದೆ. ಕೊರೆದ ಕೊಳವೆಬಾವಿಗಳನ್ನು ನಿರ್ಮಿಸಿದೆ ಕೆಲವು ಸಮುದಾಯಗಳಿಗೆ ೨೦೦೫ರಲ್ಲಿ ವಿದ್ಯುತ್ ಪೂರೈಸಿದೆ. ಇದರಿಂದಾಗಿ ಈ ಸಮುದಾಯ ತಾವು ಸಮುದಾಯದ ಸುತ್ತಲೂ ಇರುವ ಗಿಡಗಳು ಗುಂಡಿಗಳನ್ನು ಸರಿಪಡಿಸಿ ಉತ್ತಮವಾದ ಪರಿಸರವನ್ನು ನಿರ್ಮಿಸಿಕೊಳ್ಳುತ್ತಿರುವುದು ಕಾಣಬಹುದು.
೮. ಆಹಾರ ಮತ್ತು ಆರೋಗ್ಯದಲ್ಲಿ ಬದಲಾವಣೆ
ಈ ಸಮುದಾಯದಲ್ಲಿ ಸಹ ಅನೇಕ ಆರೋಗ್ಯ ದೃಷ್ಟಿಯಿಂದ ಸಮಸ್ಯೆಗಳು ಎದುರಾಗುವುದನ್ನು ಕಾಣುತ್ತೇವೆ. ಆದರೆ ಇಂದು ಆಹಾರವನ್ನು ಸರಕಾರ ಒದಗಿಸುತ್ತದೆ. ಆರೋಗ್ಯದ ದೃಷ್ಟಿಕೋನದಿಂದ  ನೋಡಿದಾಗ ಇಂದು ಆರ್ಯುವೇದಿಕ್ ಮತ್ತು ಆಧುನಿಕ ಔಷಧಿಗಳನ್ನು ಬಳಸುತ್ತಿದ್ದಾರೆ. ಹಿಂದೆ ಇಂತಹ ಔಷಧಿಗಳನ್ನು ತೆಗೆದುಕೊಳ್ಳಲಿಕ್ಕೆ ನೀರಾಕರಿಸುತ್ತಿದ್ದರು. ಆರ್.ಎಂ.ಫಿ. ಡಾಕ್ಟರ್ ಬಂದು ಇಂಜೆಕ್ಷನ್ ಮಾಡುತ್ತಾರೆ ಎಂದರೆ ಬೇಡ ಆರಾಮಾಗಿದೆ ಅಂತ ಹೇಳಿಬಿಡುತ್ತಿದ್ದರು. ಅಂದರೆ ಭಯ ಅವರಿಗೆ ಇತ್ತು. ಈಗ ಸ್ವಲ್ಪ ನೆಗಡಿ ಕೆಮ್ಮು, ಜ್ವರ ಬಂದ್ರೆ ಆಸ್ಪತ್ರೆಗೆ ಹೋಗುವಷ್ಟು ಬದಲಾವಣೆ ಹೊಂದಿದ್ದಾರೆ. ಇದರಿಂದಾಗಿ ಈ ಸಮುದಾಯವು ಸ್ಥಿತ್ಯಂತರ ಹೊಂದುತ್ತಿದೆ ಎಂದು ಹೇಳಬಹುದು.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೧೯. ಕುಡುಬಿ ಬುಡಕಟ್ಟಿನ ಆರ್ಥಿಕ ಮತ್ತು ಶೈಕ್ಷಣಿಕ ಸ್ಥಿತಿಗತಿಗಳು
ಪ್ರಪಂಚದಲ್ಲಿರುವ ಯಾವುದೇ ಒಂದು ಸಮುದಾಯ ಹಾಗೂ ವ್ಯಕ್ತಿಯ ಸ್ಥಾನಮಾನಗಳು ನಿರ್ಧಾರವಾಗುವುದು. ಆ ಸಮುದಾಯ ಇಲ್ಲವೆ ಆ ವ್ಯಕ್ತಿ ಸಮಾಜದಲ್ಲಿ ಯಾವ ರೀತಿಯಲ್ಲಿ ಆರ್ಥಿಕ ಸಂಪತ್ತನ್ನು ಹೊಂದಿದ್ದಾನೆ ಎಂಬುದರ ಮೇಲೆಯೇ ಅವಲಂಬಿಸಿರುತ್ತದೆ. ಈ ಹಿನ್ನೆಲೆಯಲ್ಲಿ ನಾವು ಭಾರತೀಯ ಸಮಾಜವನ್ನು ನೋಡುವುದಾದರೆ ಭಾರತೀಯ ಸಮಾಜ ಪ್ರಾಚೀನ ಕಾಲದಲ್ಲಿ ಒಂದು ರೀತಿಯಲ್ಲಿ ಬುಡಕಟ್ಟುಗಳಂತೆ ಪ್ರಾರಂಭವಾಗಿದೆ ಎಂಬುದು ನಿಜ ಸಂಗತಿಯಾದರು, ಬ್ರಿಟಿಷರು ಬರುವುದಕ್ಕಿಂತ ಪೂರ್ವದಲ್ಲಿ ನಾವು ನೋಡುವಂತೆ ಭಾರತದ ಅನೇಕ ಬುಡಕಟ್ಟು ಸಮುದಾಯಗಳು ಒಂದಲ್ಲಾ ಒಂದು ರೀತಿಯಲ್ಲಿ ಆರ್ಥಿಕತೆಯಿಂದ ವಂಚಿತರಾಗಿ ಬೇರೆಯವರ ಅಧೀನದಲ್ಲಿ ಇರುವುದಷ್ಟೇ ಅಲ್ಲ, ಭಾರತದಲ್ಲಿ ಮೇಲಸ್ತರವರು ನಮ್ಮ ಬುಡಕಟ್ಟು ಸಮುದಾಯಗಳ ಭೂಮಿಯನ್ನು ಆಕ್ರಮಿಸಿಕೊಂಡು ಅವರ ಭೂಮಿಯಲ್ಲಿಯೇ ಬುಡಕಟ್ಟುಗಳನ್ನು ಜೀತದಾಳುಗಳಾಗಿ ದುಡಿಸಿಕೊಳ್ಳುತ್ತಾ ಬಂದಿದ್ದ ಘಟನೆಗಳನ್ನು ನಾವು ಇಲ್ಲಿ ನೆನಪಿಸಿಕೊಳ್ಳಬಹುದು.
ಭಾರತೀಯ ಸಮಾಜದಲ್ಲಿ ಮೇಲು ಕೀಳು ಎಂಬ ಸಾಮಾಜಿಕ ಏಣಿ ಶ್ರೇಣಿಯಿಂದಲ್ಲಿರುವಂತೆ ಆರ್ಥಿಕತೆಯಲ್ಲಿಯು ಶ್ರೀಮಂತ-ಬಡವ ಎಂಬ ಏಣಿಶ್ರೇಣಿಯಿರುವುದು ಸಹಜ. ಈ ಹಿನ್ನೆಲೆಯಲ್ಲಿ ಭಾರತದಲ್ಲಿ ಬಂಡವಾಳ ಯಾವ ರೀತಿ ಕ್ರೋಢೀಕರಣವಾಗಿರುತ್ತದೆ ಎಂಬುದರ ಬಗ್ಗೆ ಯಾವುದನ್ನು ಮಾತಾಡದೆ ಕಣ್ಣು ಮುಂದೆ ಇರುವ ವ್ಯವಸ್ಥೆಯನ್ನು ಸಾರ್ವತ್ರಿಕವಾಗಿ ಒಪ್ಪಿಕೊಳ್ಳುತ್ತಾ ಬಂದಿದೆ. ಭಾರತೀಯ ಸಮಾಜ ಯಾವುದೇ ಒಂದು ನಿಶ್ಚಿತವಾದ ಭೂ ಪ್ರದೇಶವನ್ನು ತನ್ನದು ಅಥವಾ ನಮ್ಮದು ಎಂದುಕೊಂಡು ಒಂದು ಕಡೆ ನೆಲೆ ನಿಂತು ತನ್ನದೇ ಆದ ಆರ್ಥಿಕತೆಯನ್ನು ರೂಢಿಸಿಕೊಂಡು ಅನೇಕ ಬುಡಕಟ್ಟುಗಳೂ ಜೀವನವನ್ನು ಸಾಗಿಸುತ್ತಿದ್ದಾರೆ. ಇನ್ನೊಂದು ಕಡೆ ಒಂದು ಸ್ಥಳದಲ್ಲಿ ನೆಲೆ ನಿಲ್ಲದೆ ಅಲೆಮಾರಿಗಳಾಗಿ ಊರಿಂದ ವಲಸೆ ಹೋಗುತ್ತಾ ಆರ್ಥಿಕವಾಗಿ ಅಭಿವೃದ್ಧಿ ಸಾಧಿಸಿಕೊಳ್ಳದೆ ಅತ್ಯಂತ ಹೀನ ಸ್ಥಿತಿಯಲ್ಲಿ ಬದುಕುತ್ತಿರುವ ಬುಡಕಟ್ಟುಗಳನ್ನು ನೋಡಬಹುದು. ಕುಡುಬಿ ಸಮುದಾಯವು ಆರ್ಥಿಕ ಸಮಸ್ಯೆಯಾಗಿ ಯಾವಾಗ ಗೋವಾದಿಂದ ವಲಸೆ ಬಂದಿದ್ದಾರೋ ಆಗಿನಿಂದಲೇ ಬದುಕಿನಲ್ಲಿ ಆರ್ಥಿಕ ಸ್ಥಿತ್ಯಾಂತರಕ್ಕೆ ಒಳಗಾಗಿದ್ದಾರೆ. ಪೋರ್ಚ್‌ಗೀಸ್ ಮತಾಂತರದ ಒತ್ತಾಯಕ್ಕೆ ಸಿಲುಕಿದ ಕುಡುಬಿಗಳು ಕರ್ನಾಟಕಕ್ಕೆ ವಲಸೆ ಬಂದು ಬ್ರಾಹ್ಮಣರ ಮನೆಗಳಲ್ಲಿ ಹಾಗೂ ಅವರ ತೋಟದಲ್ಲಿ ಕೆಲಸದಾಳುಗಳಾಗಿ ಸೇರಿಸಿಕೊಂಡು ದಿನದ ಹೊಟ್ಟೆಪಾಡನ್ನು ನೀಗಿಸಿಕೊಳ್ಳುತ್ತಿದ್ದರು ನಂತರ ಕುಡುಬಿ ಹೆಸರಿಗೆ ತಕ್ಕಂತೆ ಕೃಷಿಯ ಅನುಭವವಿದ್ದುದರಿಂದ ಕಾಡಿನಲ್ಲಿ ಸೇರಿ ಬೆಟ್ಟದ ತುಟ್ಟತುದಿಯಿಂದ ನೀರು ಧುಮುಕುವಂತ ಸ್ಥಳಗಳ ಕೆಳಗೆ ಗಿಡವನ್ನು ಕಡಿದು ಕೃಷಿಯನ್ನು ಮಾಡಲು ಪ್ರಾರಂಭಿಸಿರುವುದನ್ನು ಗಮನಿಸಬಹುದು. ವಕ್ತ್ರಪ್ರಕಾರ ಪ್ರಾರಂಭದಲ್ಲಿ ಮೊದಲು ೪೦ ಕುಂಟೆಗೆ ಕೇವಲ ೪ ಚೀಲ ಭತ್ತವಾಗುತ್ತಿತ್ತು ಹಾಗೆ ಹೆಚ್ಚಾಗಿ ಕಾಡಿನಲ್ಲಿ ಸಿಗುವ ಹಣ್ಣು, ಹತ್ತಿ ಉದರಿದ ಎಲೆಯನ್ನು ಒಂದು ಕಡೆ ಕಲೆಹಾಕಿ ಅನಂತರ ಗದ್ದೆಯಲ್ಲಿ ಹಾಕಿ ಕೊಳೆಕಟ್ಟಿ ನಂತರ ಸಸಿಯನ್ನು ನೆಡುತ್ತಿದ್ದರು. ಆದರೂ ಇಳುವರಿ ಬರುತ್ತಿರಲಿಲ್ಲ ಎಂದು ತಮ್ಮ ಆರ್ಥಿಕ ಸ್ಥಿತಿಗತಿಯನ್ನು ಕುಡುಬಿ ಸಮುದಾಯದವರು ಹೇಳುತ್ತಾರೆ. ಕುಡುಬಿಯರು ಕಾರ್ಗಲ್‌ನ ಹತ್ತಿರ ಲಿಂಗನಮಕ್ಕಿ ಅಣೆಕಟ್ಟು ನಿರ್ಮಾಣದ ಸಮಯದಲ್ಲಿ ಮತ್ತೆ ಮೇಘಾನೆ ಮತ್ತು ಬಚ್ಚೋಡಿ ಎಂಬ ಅರಣ್ಯವನ್ನು ಸೇರಿ ಹೊಸದಾಗಿ ಊರನ್ನು ನಿರ್ಮಿಸಿಕೊಂಡರು. ಈ ಹಿನ್ನೆಲೆಯಿಂದ ಕುಡುಬಿಯರು ಗದ್ದೆಯನ್ನು ಉಳಿಮೆ ಮಾಡುತ್ತಿದ್ದರು. ಸಹ ಶ್ರಮಕ್ಕೆ ತಕ್ಕ ಪ್ರತಿಫಲ ಸಿಗುತ್ತಿಲ್ಲ ಎನ್ನುವ ದುಃಖ ಒಂದು ಕಡೆಯಾದರೆ, ಇನ್ನೊಂದು ಕಡೆ ಉಳುಮೆ ಮಾಡುವ ಗದ್ದೆಗಳ ಪಟ್ಟ ಸ್ವಂತ ಹೊಲ ಅಥವಾ ಗದ್ದೆಯ ಹಕ್ಕು ಪತ್ರ ದೊರೆಯುತ್ತಿಲ್ಲ ಎಂಬ ದುಃಖದ ನಡುವೆ ಕುಡುಬಿಯರು ಆರ್ಥಿಕವಾಗಿ ಅಭದ್ರತೆಯನ್ನು ಹೊಂದಿದ್ದಾರೆ.
ಈಗಲೂ ಕುಡುಬಿ ಸಮುದಾಯ ಕೃಷಿಯನ್ನೆ ತನ್ನ ಜೀವನದ ವೃತ್ತಿಯಾಗಿ ಮಾಡಿಕೊಂಡಿದೆ. ಇದರಿಂದಾಗಿ ಇವರ ಆರ್ಥಿಕತೆಗನ್ನು ನಿರ್ಧರಿಸುವ ಮಾನದಂತೆ ಕೃಷಿ ಬಿಟ್ಟರೆ ಬೇರೆ ಯಾವುದೇ ವೃತ್ತಿಯನ್ನು ಅವಲಂಬಿಸದೆ, ತಮ್ಮ ಪರಂಪರಗತವಾಗಿ ಬಂದ ಕೃಷಿಯನ್ನು ಮುಂದುವರಿಸಿಕೊಂಡು ಹೋಗುತ್ತಿರುವುದನ್ನು ನಾವು ಇಂದಿಗೂ ನೋಡಬಹುದಾಗಿದೆ. ಕುಡುಬಿ ಸಮುದಾಯ ಆದಿವಾಸಿ ಬುಡಕಟ್ಟಾಗಿದ್ದು, ಇತರೆ ಬುಡಕಟ್ಟುಗಳಿಗೆ ಹೋಲಿಸಿಕೊಂಡರೆ ಈ ಸಮುದಾಯದ ಜನರು ಆರ್ಥಿಕವಾಗಿ ಬೇರೆಯವರನ್ನು ಆಶ್ರಯಿಸದೆ ಸ್ವಂತಿಕೆಯಿಂದ ಜೀವನವನ್ನು ಸಾಗಿಸುತ್ತಿದ್ದಾರೆ. ಹಾಗೂ ಯಾವುದೇ ಮಳೆ, ಚಳಿ, ಬಿರುಗಾಳಿ, ಬಿಸಿಲಿಗೆ ಭಯಪಡೆದ ಕಾಡಿನ ಪ್ರಾಣಿಗಳನ್ನು ಸ್ನೇಹಿತರೆಂದು ಹೇಳುತ್ತಾ ಮೇಘಾನೆಯಿಂದ ೭ ಕಿ.ಮೀ. ಬೆಟ್ಟವನ್ನು ಹತ್ತಿ ಇಳಿಯುತ್ತಾರೆ. ನಿಜವಾಗಿಯು ಕಾಡು ಎಂದ ಕೂಡಲೇ ಎಂತವರಿಗೂ ಭಯವನ್ನು ಉಂಟು ಮಾಡುತ್ತದೆ. ಇಂತಹ ವಾತವಾರಣದಲ್ಲಿ ಮೇಘಾನೆ ಮತ್ತು ಬಚ್ಚೋಡಿಯಲ್ಲಿರುವ ಕುಡುಬಿಯರು ಪ್ರಸ್ತುತ ವ್ಯವಸ್ಥೆಯಲ್ಲಿ ಆರ್ಥಿಕತೆಯಿಂದ ಸುಧಾರಣೆಯ ಹಾದಿಯಲ್ಲಿದ್ದಾರೆ. ಬಚ್ಚೋಡಿಯಲ್ಲಿರುವವರು ಮಳೆಗಾಲದಲ್ಲಿ ಇದುವರೆಗೂ ಒಂದು ದೊಡ್ಡ ಹಳ್ಳವನ್ನು ದಾಟಬೇಕು. ಆ ಹಳ್ಳವನ್ನು ದಾಟಲು ಒಂದು ಸೇತುವೆಯನ್ನು ಕಾಡಿನಲ್ಲಿ ಸಿಗುವ ಬಿದರಿನ ಬೊಂಬುಗಳಿಂದ ದಬ್ಬೆಗಳನ್ನು ತಯಾರಿಸಿಕೊಂಡು ನಡೆದಾಡಲಿಕ್ಕೆ ಒಂದು ನೈಸರ್ಗಿಕ ಸೇತುವೆಯನ್ನು ಒಂದು ದಡದ ಮರದಿಂದ ಇನ್ನೊಂದು ದಡದ ಮರಕ್ಕೆ ಸೇರಿಸಿಕೊಂಡು ನಿರ್ಮಿಸಿಕೊಂಡಿದ್ದಾರೆ. ಮನೆಗಳಿಗೆ ಮತ್ತು ಕೃಷಿಗಾಗಿ ಬೇಕಾಗಿರುವ ಗೊಬ್ಬರ, ಬೀಜ ಮುಂತಾದವುಗಳನ್ನು ಈ ಸೇತುವೆಯ ಮೇಲೆ ತೆಗೆದುಕೊಂಡು ಹೋಗುತ್ತಾರೆ. ಈ ರೀತಿಯಾಗಿ ಜೀವನ ಮಾಡುವುದು ಅವರಿಗೆ ಶೋಚನೀಯವಾದ ಬದುಕಾಗಿದೆ. ಆದರೆ ಇವರಿಗೆ ಸೇತುವೆಯನ್ನು ಕಟ್ಟಿಕೊಡಬೇಕೆಂಬ ಆಸೆಯನ್ನು ಸರ್ಕಾರ ಹೊಂದಿಲ್ಲದೆ ಇರುವುದನ್ನು ಗಮನಿಸಬಹುದು. ಈ ಹಿನ್ನೆಲೆಯಲ್ಲಿ ಯಾವುದೇ ಸರ್ಕಾರ ಬಂದರು ಚುನಾವಣೆಯಲ್ಲಿ ಹಣವನ್ನು ಕೊಟ್ಟು ಇಲ್ಲವೆ ಮನವೊಲಿಸಿ ಅವರಿಗೆ ಕುಡಿತದ ಆಮಿಷವನ್ನು ತೋರಿಸಿ (ಪಿತೃ ಪ್ರಧಾನ ವ್ಯವಸ್ಥೆಯಾದ್ದರಿಂದ ಪುರುಷರು ಹೇಳಿದಂತೆ ಸ್ತ್ರೀಯರು ಸಹ ನಡೆದುಕೊಳ್ಳುತ್ತಾರೆ) ಮತಗಳನ್ನು ಹಾಕಿಸಿಕೊಂಡು ಇಡೀ ಹಾಡಿಯ ಹಿರಿಯನಿಗೆ ಅನೇಕ ಆಶ್ವಾಸನೆಗಳನ್ನು ಕೊಟ್ಟು ಹೋದ ರಾಜಕಾರಣಿಗಳು ಮತ್ತೆ ಬರುವುದು ಚುನಾವಣೆಯ ಸಂದರ್ಭದಲ್ಲಿ ಮಾತ್ರ. ಇದರಿಂದಾಗಿ ಕುಡುಬಿಯರ ಯಾವುದೇ ಆಧುನಿಕ ಸೌಕರ್ಯಗಳಿಲ್ಲದೇ ಒಂದು ರೀತಿಯ ಪ್ರಾಣಿಗಳಂತೆ ಜೀವನವನ್ನು ಸಾಗಿಸಿಕೊಂಡು ಬರುತ್ತಿರುವುದನ್ನು ಕಾಣಬಹುದು. ಇದರಿಂದಾಗಿ ಕುಡುಬಿಯರು ಆರ್ಥಿಕವಾಗಿ ಅಭಿವೃದ್ಧಿಯಾಗುತ್ತಿಲ್ಲ ಎಂದು ಹೇಳಿದರೆ ಯಾವುದೇ ಅನುಮಾನವಿರಲಾರದು.
ಕೃಷಿ ಮತ್ತು ಕಸುಬು
ಕುಡುಬಿಯರು ಗೋವಾದಿಂದ ವಲಸೆ ಬಂದಾಗ ಕುಮ್ರಿ ಬೇಸಾಯವನ್ನು ಕಾಡಿನಲ್ಲಿ ಪ್ರಾರಂಭ ಮಾಡಿದ್ದರಿಂದ ಅವರಿಗೆ ಕೃಷಿಯ ಬಗ್ಗೆ ಹೆಚ್ಚು ತರಬೇತಿಯನ್ನು ಪಡೆದವರಂತೆ ತಿಳಿಯುತ್ತದೆ. ಕುಡುಬಿಯರು ಮೊದಲು ಒಂದು ಸ್ಥಳದಲ್ಲಿ ಗಿಡ ಕಡಿದು ಬೇಸಾಯವನ್ನು ಮಾಡಿ ಅನಂತರ ಆ ಸ್ಥಳವನ್ನು ಬಿಟ್ಟು ಬೇರೆಂದು ಸ್ಥಳಕ್ಕೆ ಹೋಗಿ ಮತ್ತೆ ಗಿಡ ಕಡಿದು ವ್ಯವಸಾಯವನ್ನು ಮಾಡುತ್ತಿದ್ದು. ಇದಕ್ಕೆ ಸ್ಥಳಾಂತರ ಬೇಸಾಯ ಎಂದು ಕರೆಯುತ್ತಿದ್ದು. ಈ ರೀತಿಯ ವ್ಯವಸಾಯವನ್ನು ಗುದ್ದಲಿಗಳು ಹಾಗು ಮರದಿಂದ ಮಾಡಿದ ಸಲಕರಣೆಗಳನ್ನು ಬಳಸಿಕೊಂಡು ಮಾಡುತ್ತಿದ್ದರು ಇದಕ್ಕೆ ಕುಮ್ರಿ ಬೇಸಾಯ ಪದ್ದತಿ ಎಂದು ಕರೆಯುತ್ತಿದ್ದು. ಕುಮ್ರಿಯರು ಬೆಟ್ಟದ ತಪ್ಪಲಿನಲ್ಲಿ ಅಥವಾ ಜರಿಗಳಲ್ಲಿ ಬೆಟ್ಟದ ತುದಿಯಿಂದ ನೀರು ಕೆಳಗೆ ಬೀಳುವ ಸ್ಥಳವನ್ನು ಗುರುತಿಸಿಕೊಂಡು ನೈಸರ್ಗಿಕವಾಗಿ ತಮ್ಮ ಪಾಡಿಗೆ ತಾವು ಹರಿಯುವ ನೀರಿಗೆ ಅನುಗುಣವಾಗಿ ವ್ಯವಸಾಯದ ಭೂಮಿಯನ್ನು ಗುರುತಿಸಿಕೊಳ್ಳುವ ಪದ್ದತಿ ಇವರಲ್ಲಿ ಇದೆ. ಇದರಿಂದಾಗಿ ಕುಡುಬಿಯರ ಭೂಮಿಯಲ್ಲಿ ಯಾವುದೇ ಬೆಳೆಯನ್ನು ನೆಟ್ಟರು ಆ ಬೆಳೆ ಸಲೀಸಾಗಿ ಬೆಳೆಯುತ್ತದೆ. ಆದರೆ ನಿರೀಕ್ಷಿಸಿದಷ್ಟು ಆದಾಯ ಸಿಗುವುದು ಕಡಿಮೆ. ಈ ರೀತಿಯ ವ್ಯವಸಾಯದಲ್ಲಿ ತರಕಾರಿಗಳು ಹಾಗೂ ಅಡಿಕೆ, ಹಣ್ಣಿನ ಸಸಿಗಳು ಚೆನ್ನಾಗಿ ಬೆಳೆಯುತ್ತವೆ.
ಕುಡುಬಿಯರು ತಮ್ಮ ಕೃಷಿಯಲ್ಲಿ ಬೆಳೆಯುವ ಬೆಳೆಗಳು
ಭತ್ತ, ರಾಗಿ, ಅಡಿಕೆ, ಗೋಡಂಬಿ, ಅನಾನಸ್, ವೀಳ್ಯೆದೆಲೆ, ಮೆಣಸು, ಪಪ್ಪಾಯಿ, ಸಪೋಟ, ಲಾವಂಚಿ, ಬದನೆಕಾಯಿ, ಟಮೋಟೋ, ಗೆಣಸು, ಕೋಸು, ಮೆಣಸಿನಕಾಯಿ, ಈರುಳ್ಳಿ, ಸೊಪ್ಪು, ದಂಟಿನ ಸೊಪ್ಪು, ಸಬ್ಬಸಿಗೆ ಸೊಪ್ಪು, ನುಗ್ಗೆಕಾಯಿ, ಹಾಗಲಕಾಯಿ, ಕುಂಬಳಕಾಯಿ, ಬೆಂಡೆಕಾಯಿ, ತೊಂಡೆಕಾಯಿ, ಕುಡುಬಿ ಸಮುದಾಯ ಈ ಮೇಲೆ ತಿಳಿಸಿದಂತೆ ಅನೇಕ ಬೆಳೆಗಳನ್ನು ಬೆಳೆಯುತ್ತದೆ. ಆದರೆ ಈ ಸಮುದಾಯದ ಮುಖ್ಯವಾದ ಹಣದ ಬೆಳೆಯಾದ ಲಾವಂಚಿಯ ಬೆಳೆ ಬಹಳ ಪ್ರಾಮುಖ್ಯತೆಯನ್ನು ಪಡೆದಿದೆ. ಆದ್ದರಿಂದ ಲಾವಂಚಿಯ ಎಣ್ಣೆಯನ್ನು ಯಾವ ರೀತಿ ತಯಾರಿಸುತ್ತಾರೆ ಹಾಗೂ ಲಾವಂಚಿ ಬೆಳೆಯನ್ನು ಯಾವ ರೀತಿಯಾಗಿ ಬೆಳೆಯುತ್ತಾರೆ ಎಂಬುದನ್ನು ಈ ಅಧ್ಯಾಯದಲ್ಲಿ ನೋಡಲಾಗಿದೆ. ಕುಡುಬಿ ಸಮುದಾಯದವರು ಲಾವಂಚಿ ಎಣ್ಣೆಯನ್ನು ತಯಾರಿಸುವ ರೀತಿ ನೋಡಿದರೆ ಒಂದು ರೀತಿಯಲ್ಲಿ ಯಾವುದೇ ಬುಡಕಟ್ಟಿನ ಸಮುದಾಯಗಳು ಈ ರೀತಿಯ ಎಣ್ಣೆಯನ್ನು ತಯಾರಿಸುವುದಿಲ್ಲ ಎಂದು ಹೇಳಿದರೆ ತಪ್ಪಾಗಲಾರದು. ಇವರ ಎಣ್ಣೆಯನ್ನು ತಯಾರಿಸುವ ರೀತಿಯನ್ನು ಕ್ಷೇತ್ರ ಕಾರ್ಯದ ಸಮಯದಲ್ಲಿ ತಿಳಿಯಲಾಗಿದೆ. ಕುಡುಬಿಯರು ಲಾವಂಚಿಯ ಎಣ್ಣೆಯನ್ನು ಸಾಮಾನ್ಯವಾಗಿ ವರ್ಷದ ಜೂನ್ ತಿಂಗಳಿನಲ್ಲಿ ಭತ್ತದ ಸಸಿಯನ್ನು ಒಂದು ರೀತಿಯ ವಿಶಿಷ್ಟತೆಯಿಂದ ಕೂಡಿದ ಹುಲ್ಲಿನ ಬೇರನ್ನು ನೆಡುತ್ತಾರೆ.ನಂತರ ಬೆಳೆಗೆ ಸರ್ಕಾರಿ ಗೊಬ್ಬರ ತಂದು ಹಾಕುತ್ತಾರೆ. ಹುಲುಸಾಗಿ ಬೆಳೆದ ಹುಲ್ಲನ್ನು ಜನವರಿ ತಿಂಗಳಿನಲ್ಲಿ ನೆಲಕ್ಕೆ ಸಮನಾಗಿ ಹುಲ್ಲನ್ನು ಕೊಯ್ಯುತ್ತಾರೆ. ನಂತರ ಆ ಹುಲ್ಲನ್ನು ಮನೆಗಳಿಗೆ ಮುಚ್ಚಲು ಬಳಸುತ್ತಾರೆ. ಹುಲ್ಲನ್ನು ಕುಯ್ದಿ ನಂತರ ಭೂಮಿಯ ಒಳಗಡೆ ಬೇರನ್ನು ಅಗೆದು ಕೀಳುತ್ತಾರೆ. ಬೇರನ್ನು ಒಂದು ದೊಡ್ಡ ಡಬ್ಬಿಯಲ್ಲಿ ಹಾಕಿ ಬೇಯಿಸುತ್ತಾರೆ. ಬೆಂದ ಮೇಲೆ ಭಟ್ಟಿ ಇಳಿಸಿದಾಗ ಒಂದು ಕಡೆ ಎಣ್ಣೆ ಬರುತ್ತದೆ ಮತ್ತೊಂದು ಕಡೆ ನೀರು ಬರುತ್ತಿರುತ್ತದೆ. ಆದರೆ ಈ ಎಣ್ಣೆಯನ್ನು ತಯಾರಿಸಲು ಅದರಲ್ಲೂ ಎರಡು ಕೆಜಿ ಎಣ್ಣೆಯನ್ನು ತಯಾರಿಸಲು ಒಂದು ಟನ್ ಕಟ್ಟಿಗೆ ಬೇಕು. ಹಾಗೂ ೭೨ ಗಂಟೆಗಳ ಕಾಲ ಸತತವಾಗಿ ಒಂದೇ ಪ್ರಮಾಣದಲ್ಲಿ ಬೆಂಕಿಯು ಉರಿಯುತ್ತಿರಬೇಕು. ಹಾಗಾದಾಗ ಮಾತ್ರ ಎಣ್ಣೆಯನ್ನು ಪಡೆಯಲು ಸಾಧ್ಯ. ಈ ರೀತಿಯಾಗಿ ಎಣ್ಣೆಯನ್ನು ಪಡೆದ ಮೇಲೆ ಎಣ್ಣೆಯನ್ನು ಮಾರಾಟ ಮಾಡುತ್ತಾರೆ. ಆದರೆ ೪ ವರ್ಷಗಳ ಹಿಂದೆ ಬೇರೆಯವರು ಬಂದು ಕಡಿಮೆ ಬೆಲೆಗೆ ತೆಗೆದುಕೊಂಡು ಹೋಗಿ ಅದನ್ನು ಹೆಚ್ಚಿನ ಬೆಲೆಗೆ ಮಾರಾಟ ಮಾಡುತ್ತಿದ್ದರು. ಎಂದು ವಾಕೃವಿನ ಅಭಿಪ್ರಾಯಗಳಿಂದ ತಿಳಿಯಲಾಗಿದೆ. ಅಲ್ಲದೆ ಕುಡುಬಿಯರು ಈ ಮಾರಾಟಗಾರರಿಂದ ಶೋಷಣೆಗೀಡಾಗಿದ್ದರು. ಈ ಹಿನ್ನೆಲೆಯನ್ನು ತಿಳಿದ ಮೇಘಾನೆಯ ಕುಡುಬಿಯರಲ್ಲಿ ಎರಡು ಜನ ಯುವಕರು ಜಾಗರೂಕರಾದರು. ಅಲ್ಲದೆ ಮೇಘಾನೆ ಮತ್ತು ಬಚ್ಚೋಡಿಯಲ್ಲಿ ಸಿಗುವ ಎಲ್ಲಾ ಎಣ್ಣೆಯನ್ನು ಸಂಗ್ರಹಿಸಿಕೊಂಡು ೩ ಸಾವಿರ ರೂಗಳಿಂದ ೩ ಸಾವಿರದ ಇನ್ನೂರು ರೂ.ಗಳವರೆಗೆ ಭಟ್ಕಳಕ್ಕೆ ತೆಗೆದುಕೊಂಡು ಹೋಗಿ ಮಾರಾಟ ಮಾಡಲು ಪ್ರಾರಂಭಿಸಿದರು. ಈಗಲೂ ಅದೇ ರೀತಿಯ ಪದ್ದತಿ ಮುಂದುವರೆದಿದೆ. ಈ ರೀತಿಯಾಗಿ ತಯಾರಿಸಿದ ಲಾವಂಚಿ ಎಣ್ಣೆಯನ್ನು ಆಯುರ್ವೇದಕ್ಕೆ ಬಳಸಲಾಗುತ್ತದೆ. ಆದ್ದರಿಂದ ಕುಡುಬಿಯರು ಬದುಕನ್ನು ವೀಕ್ಷಿಸಿದಾಗ ಅವರಿಗೆ ಅರಿವೇ ಇಲ್ಲದಂತೆ ದೇಶಕ್ಕೆ ಸಮಾಜಕ್ಕೆ ಸೇವೆಯನ್ನು ಸಲ್ಲಿಸುತ್ತಿದ್ದಾರೆ. ಆದರೆ ಆಧುನಿಕರು, ಶಿಕ್ಷಣವಂತರು ಹಾಗೂ ಎಲ್ಲಾ ಸೌಲಭ್ಯಗಳನ್ನು ಪಡೆದುಕೊಂಡು ಬದುಕುವ ಜನರಿಗೆ ನಮ್ಮ ಆದಿವಾಸಿ ಹಾಗೂ ಅಲೆಮಾರಿ ಬದುಕು ಶ್ರೇಷ್ಟವಾದುದಾಗಿದೆ.
ಕುಡುಬಿ ಸಮುದಾಯದವರು ವ್ಯವಸಾಯಕ್ಕೆ ಸಾಮಾನ್ಯವಾಗಿ ಕೋಣಗಳನ್ನು ಬಳಸುತ್ತಾರೆ. ಹಾಗೂ ಭತ್ತದ ಸಸಿಗಳನ್ನು ನೆಡೆಸುವುದಕ್ಕಿಂತ ಮೊಸಲು ಹೆಚ್ಚಾಗಿ ಕೊಟ್ಟಿಗೆ ಗೊಬ್ಬರವನ್ನು ಹಾಕುತ್ತಾರೆ. ನಂತರ ಸರ್ಕಾರಿ ಗೊಬ್ಬರವನ್ನು ಹಾಕುತ್ತಾರೆ. ಸಾಮಾನ್ಯವಾಗಿ ಭತ್ತವು ಬಂದ ಮೇಲೆ ಕಟಾವು ಮಾಡಿ ಸಿವುಡು ಕಟ್ಟಿ ತಮ್ಮ ಮನೆಯ ಮುಂದೆ ಇರುವ ಕಣದ ಪಕ್ಕದಲ್ಲಿ, ಕಾಳಿನ ಜೊತೆಯಲ್ಲಿ ಬಣವೆಯನ್ನು ಹಾಕುತ್ತಾರೆ. ವ್ಯವಸಾಯದ ಎಲ್ಲಾ ಕೆಲಸವೂ ಮುಗಿದ ಮೇಲೆ ಕೋಣಗಳನ್ನು ಕಟ್ಟಿಕೊಂಡು ತುಳಿದು ಕಾಳುಗಳನ್ನು ಉದುರಿಸುತ್ತಾರೆ. ಕುಡುಬಿಯರು ಕಬ್ಬನ್ನು ಬೆಳೆಯುತ್ತಾರೆ. ಹಾಗೂ ಆ ಕಬ್ಬನ್ನು ಕಡಿದು ಸಾಧ್ಯವಾದಷ್ಟು ಬೆಟ್ಟದ ಕೆಳಗೆ ತಂದು ಪೇಟೆಗೆ ತೆಗೆದುಕೊಂಡು ಹೋಗಿ ಮಾರಾಟ ಮಾಡುತ್ತಾರೆ. ಅಡಿಕೆ ಮತ್ತು ಲಾವಂಚಿಯನ್ನು ಬೆಳೆದಂತೆ ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯುವುದಿಲ್ಲ. ರಾಗಿ ಇದು ಕಡುಬಿಯರ ಬೆಳೆಯಾದರೂ ಹೆಚ್ಚಿನ ಪ್ರಮಾಣದಲ್ಲಿ ಊಟಕ್ಕೆ ಬಳಸದೇ ಇರುವುದನ್ನು ಗಮನಿಸಬಹುದು. ಆದರೆ ಕುಡುಬಿಯರು ಹೆಚ್ಚಿನ ಪ್ರಮಾಣದಲ್ಲಿ ಅಕ್ಕಿಯನ್ನು ಊಟಕ್ಕೆ ಬಳಸುವುದನ್ನು ಕ್ಷೇತ್ರ ಕಾರ್ಯದ ಸಮಯದಲ್ಲಿ ವೀಕ್ಷಿಸಲಾಗಿದೆ. ಇವರ ಊಟದ ಮುಖ್ಯವಾದ ಬೆಳೆ ಭತ್ತವಾಗಿದೆ.
ಅಡಿಗೆ, ಗೋಡಂಬಿ : ಕುಡುಬಿಯರು ಬೆಳೆಯುವ ಬೆಳೆಗಳಲ್ಲಿ ವಾಣಿಜ್ಯ ಬೆಳೆಯಾಗಿ ಸಮುದಾಯವನ್ನು ಉತ್ತಮವಾದ ಸ್ಥಿತಿಗೆ ತೆಗೆದುಕೊಂಡು ಹೋಗುವ ಅಥವಾ ಬಂಗಾರದಂತಹ ಜೀವನಕ್ಕೆ ಆಪದ್ಭಾಂದವವಾಗಿದೆ. ಎಂದರೆ ಯಾವುದೇ ರೀತಿಯ ತಕರಾರು ಇರಲಾರದು. ಇದರಿಂದಾಗಿ ಅಡಿಕೆ, ಗೋಡಂಬಿ, ಅನಾನಸ್ ಮುಂತಾದ ಬೆಳೆಗಳನ್ನು ಬೆಳೆದು ಅವುಗಳನ್ನು ಶೇಖರಿಸಿಕೊಂಡು ಬಟ್ಕಳಕ್ಕೆ ಹೋಗಿ ಮಾರಾಟ ಮಾಡಿ ಬರುತ್ತಾರೆ. ಹಾಗೂ ಇವರ ಬದುಕನ್ನು ಸಾಗಿಸಿಕೊಳ್ಳುತ್ತಾರೆ. ಕುಡುಬಿಯರು ಬೆಳೆಯುವ ವೀಳ್ಯೆದೆಲೆ, ಮೆಣಸು, ತರಕಾರಿಗಳ ಬೆಳೆಯನ್ನು ಮಾರಾಟ ಮಾಡದೆ ಮನೆಯ ಬಳಕೆಗಾಗಿ ಬಳಸುವುದನ್ನು ಗಮನಿಸಬಹುದು. ಈ ರೀತಿಯಾಗಿ ಈ ಸಮುದಾಯದವರು ತಮ್ಮ ಬದುಕಿನ ದೋಣಿಯನ್ನು ಯಾವುದೇ ಬಿರುಗಾಳಿ, ಮಳೆ, ಪ್ರವಾಹಗಳು ಬಂದರೆ ಬಿಡದೆ ದೋಣಿ ದಡ ಮುಟ್ಟುವವರೆಗೆ ಯಾವುದೇ ತೊಂದರೆಯಿಲ್ಲದೆ ಅಂಬಿಗ ನಡೆಸುವಂತೆ ನಡೆಸಿಕೊಂಡು ಹೋಗುತ್ತಿರುವುದನ್ನು ಕಾಣಬಹುದು.
ಕುಡುಬಿಯರ ಕಸುಬು 
ಕುಡುಬಿಯರ ಬದುಕು ಮತ್ತು ಅವರ ವೃತ್ತಿ ಪರಸ್ಪರ ಒಂದನ್ನೊಂದು ಸಂಬಂಧವನ್ನು ಹೊಂದಿವೆ. ಆದ್ದರಿಂದ ಈ ಸಮುದಾಯದವರು ಕೃಷಿಯನ್ನು ಜೀವನದ ವೃತ್ತಿಯನ್ನಾಗಿ ಮಾಡಿಕೊಂಡು ಕೃಷಿಗೆ ಹೊಂದಾಣಿಕೆಯಾಗುವಂತೆ ಅನೇಕ ಕಸುಬುಗಳನ್ನು ದಿನ ನಿತ್ಯದ ಬದುಕಿನಲ್ಲಿ ಮಾಡುತ್ತಾ ಬಂದಿದ್ದಾರೆ. ಇದರಿಂದಾಗಿ ಈ ಸಮುದಾಯದವರು ಮಾಡುತ್ತಾ ಬಂದಿರುವ ಕಸುಬುಗಳೆಂದರೆ;
೧. ಕೈ ತೋಟ : ಕುಡುಬಿಯರು ತಮ್ಮ ಮನೆಗಳ ಸುತ್ತಮುತ್ತ ಹಾಗೂ ನೀರು ಹರಿದಾಡುವ ಸ್ಥಳಗಳಲ್ಲಿ ಕೈತೋಟವನ್ನು ಮಾಡಿಕೊಂಡಿರುತ್ತಾರೆ. ಈ ತೋಟದಲ್ಲಿ ಈರುಳ್ಳಿ, ಸಬ್ಬಸಿಗೆ ಸೊಪ್ಪು, ಪಾಲಾಕು ಸೊಪ್ಪು, ಬದನೆಕಾಯಿ, ಟಮೋಟೋ ಮುಂತಾದ ತರಕಾರಿಗಳನ್ನು ಬೆಳೆಯುವುದರ ಮೂಲಕ ತಮ್ಮ ಮೂಲ ಕಸುಬುನ್ನಾಗಿ ರೂಡಿಸಿಕೊಂಡಿದ್ದಾರೆ.
೨. ಕೃಷಿಯ ಕೂಲಿ : ಕುಡುಬಿಯರಲ್ಲಿ ಕೆಲವರು ಭೂಮಿ ಇಲ್ಲದೆ ಈಗಲೂ ಬೇರೆಯವರ ಗದ್ದೆಗಳಲ್ಲಿ ಕೃಷಿ ಕೂಲಿಗಾಗಿ ದಿನನಿತ್ಯ ಹೋಗುತ್ತಾರೆ. ಇದರಿಂದಾಗಿ ತಿಳಿಯುವುದೇನೆಂದರೆ ಕುಡುಬಿಯರಿಗೆ ಎಲ್ಲರಿಗೂ ಭೂಮಿ ಇಲ್ಲವೆಂದು ಇದರ ಪರಿಣಾಮವಾಗಿ ಬೇರೆಯವರ ಹೊಲದಲ್ಲಿ ಅಥವಾ ಗದ್ದೆಗಳಲ್ಲಿ ಅದರಲ್ಲೂ ಬಂಡವಾಳವನ್ನು ಕ್ರೂಡಿಕರಿಸಿಕೊಂಡಿರುವವರ ಗದ್ದೆಗಳಲ್ಲಿ ಕೃಷಿ ಕೂಲಿಯಾಳಾಗಿ ದುಡಿಯುತ್ತಿರುವುದನ್ನು ನೋಡಬಹುದು. ಈ ರೀತಿಯಾಗಿ ಕೆಲವರು ಕೂಲಿಯನ್ನು ತಮ್ಮ ಕಸುಬನ್ನಾಗಿ ಮಾಡಿಕೊಂಡು ಜೀವನವನ್ನು ನಡೆಸುತ್ತಿದ್ದಾರೆ.
೩. ಪಶುಸಂಗೋಪನೆ : ಕುಡುಬಿಯರು ಕೃಷಿಯನ್ನು ಅವಲಂಬಿಸಿಕೊಂಡು ಜೀವನ ಮಾಡುವವರಾಗಿದ್ದರಿಂದ ಒಂದೊಂದು ಮನೆಯಲ್ಲಿ ಎರಡು, ಐದು ಎಮ್ಮೆಗಳನ್ನು ಸಾಕಿರುವುದನ್ನು ನೋಡಬಹುದು. ಅಲ್ಲದೇ ಕೆಲವೊಂದು ಮನೆಯಲ್ಲಿ ಹಸುಗಳಿವೆ. ಆದರೆ, ಕೃಷಿಯನ್ನು ಮಾಡುವಂತಹ ಎಲ್ಲಾ ಮನೆಯಲ್ಲಿಯೂ ಎರಡೇರಡು ಕೋಣಗಳಿರುವುದನ್ನು ಇಲ್ಲಿ ವಿಶೇಷವಾಗಿ ಸೂಚಿಸಲು ಇಷ್ಟಪಡುತ್ತೇನೆ. ಇದರಿಂದಾಗಿ ಕುಡುಬಿಯ ಸಮುದಾಯ ಎಮ್ಮೆಗಳನ್ನು ಮೊಸರು ಮಾಡಿ ಮಜ್ಜಿಗೆ ಕಡೆದು ತುಪ್ಪವನ್ನು ಮಾಡುತ್ತಾರೆ. ಈ ಸಮುದಾಯದವರು ಬೇರೆಯವರಿಗೆ ಹಣಕ್ಕೆ ಹಾಲನ್ನು, ಮೊಸರನ್ನು, ತುಪ್ಪವನ್ನು ಮಾರಾಟ ಮಾಡದೇ ಎಲ್ಲವನ್ನು ಊಟಕ್ಕೆ ಬಳಸುತ್ತಾರೆ. ಈ ಹಿನ್ನೆಲೆಯಲ್ಲಿ (ನಮ್ಮ) ಕುಡುಬಿಯರು ದಷ್ಟಪುಷ್ಟರಾಗಿದ್ದಾರೆ. ಪುರುಷರಷ್ಟೇ ಅಲ್ಲ ಸ್ತ್ರೀಯರು ಕೂಡ ಗಟ್ಟಿಮುಟ್ಟಾಗಿದ್ದಾರೆ. ಈ ರೀತಿಯಾಗಿ ಪಶುಸಂಗೋಪನೆಯಲ್ಲಿ ಕೃಷಿಯನ್ನು ಹಾಗೂ ಕೃಷಿಯಲ್ಲಿ ಪಶುಸಂಗೋಪನೆಯನ್ನು ರೂಢಿಸಿಕೊಂಡು ಒಂದು ಉರಪಸುಬಾಗಿ ಮಾಡಿಕೊಂಡು ಜೀವನವನ್ನೆ ಸಾಗಿಸುತ್ತ ಬಂದಿರುವುದನ್ನು ಇಲ್ಲಿ ಹೆಸರಿಸಲು ಸೂಕ್ತವೆನಿಸುತ್ತದೆ.
೪. ಗೃಹ ಕೈಗಾರಿಕೆ : ಗೃಹ ಕೈಗಾರಿಕೆಯನ್ನು ಪ್ರಾಚೀನ ಕಾಲದಿಂದಲು ಪರಂಪರಗತವಾಗಿ ನಮ್ಮ ಬುಡಕಟ್ಟುಗಳು ರೂಢಿಸಿಕೊಂಡು ಬಂದಿರುವ ವೃತ್ತಿಯಾಗಿದೆ. ಉದಾ. ಕಮ್ಮಾರರು, ಚಮ್ಮಾರರು, ಕುಂಬಾರರು, ಮೇದಾರರು, ಗೊಲ್ಲರು, ಕೊರಚರು, ಮುಂತಾದ ಸಮುದಾಯಗಳು ಗೃಹ ಕೈಗಾರಿಕೆಯನ್ನು ರೂಢಿಸಿಕೊಂಡು ಬಂದಂತೆ ಕುಡುಬಿ ಸಮುದಾಯದವರು ಸಹ ಗೃಹ ಕೈಗಾರಿಕೆಯನ್ನು ರೂಢಿಸಿಕೊಂಡು ಬಂದಿದ್ದಾರೆ. ಆದರೆ ಗೃಹ ಕೈಗಾರಿಕೆಯು ಜೋವನಕ್ಕೆ ಅವಶ್ಯಕತೆಯಿರುವಷ್ಟಕ್ಕೆ ಮಾತ್ರ ಸೀಮಿತವಾಗಿದೆ. ವಿನಿಹಃ ಗೃಹ ಕೈಗಾರಿಕೆಯಿಂದ ಉತ್ಪಾದಿಸಿದ ವಸ್ತುಗಳನ್ನು ಯಾವುದೇ ಕಾರಣಕ್ಕೂ ಮಾರಾಟ ಮಾಡುವುದಿಲ್ಲ. ಮೇಘಾನೆ ಮತ್ತು ಬಜ್ಜೋಡಿ ಕುಡುಬಿಯರು ಕಾಡಿನಲ್ಲಿ ಸಿಗುವ ಬಿದಿರು ಬೊಂಬುಗಳನ್ನು ತಂದು ಆ ಬೊಂಬುಗಳನ್ನು ಸೀಳಿ ಅವುಗಳಿಂದ ಬೆತ್ತಗಳನ್ನು ಮಾಡಿಕೊಳ್ಳುತ್ತಾರೆ ಹಾಗೂ ಬುಟ್ಟಿ, ಕಣಜ, ಬಿಸಣಿಗೆ ಮುಂತಾದ ಗೃಹ ಬಳಕೆಯ ವಸ್ತುಗಳನ್ನು ಹೆಣೆದುಕೊಳ್ಳುತ್ತಾರೆ ಮತ್ತು ಕೆಲವೊಂದು ಹುಲ್ಲಿನ ಮನೆಗಳಿಗೂ ಚಾಪೆಯನ್ನು ಹಾಕುತ್ತಾರೆ. ಈ ಸಮುದಾಯದವರು ಕಾಡಿನಲ್ಲಿ ಸಿಗುವ ಕಾಡು ಜೇನು ಸಂಗ್ರಹಿಸುತ್ತಾರೆ.  ಆದರೆ ಇವರು ಮಾಡುವ ಗೃಹ ಕೈಗಾರಿಕೆಯ ವಸ್ತುಗಳನ್ನು ಮಾರಾಟ ಮಾಡದೇ ಮನೆಯ ಉಪಯೋಗಕ್ಕೆ ಬಳಸುವುದನ್ನು ಗಮನಿಸಬಹುದು.
ಇತ್ತೀಚಿನ ಕೆಲವು ಅವಲಂಬಿತ ವೃತ್ತಿಗಳು
ಭಾರತದಲ್ಲಿರುವ ಯಾವುದೇ ಸಮುದಾಯ ಒಂದಲ್ಲಾ ಒಂದು ರೀತಿಯಲ್ಲಿ ತನ್ನ ಮೂಲ ವೃತ್ತಿಯಿಂದ ರೂಪಾಂತರಗೊಳ್ಳತ್ತಿರುವುದನ್ನು ನೋಡಬಹುದು. ಈ ಹಿನ್ನೆಲೆಯಲ್ಲಿ ನಮ್ಮ ಬುಡಕಟ್ಟು ಸಮುದಾಯವಾದ ಕುಡುಬಿಯರು ಮೂಲ ವೃತ್ತಿಯಾದ ಕೃಷಿಯನ್ನೇ ಮುಂದುವರಿಸಿಕೊಂಡು ಕೃಷಿಯಲ್ಲಿ ಸಂಪ್ರದಾಯದ ಸಾಧನಗಳ ಜೊತೆಗೆ ಕೆಲವು ಕಬ್ಬಿಣದಿಂದ ಮಾಡಿದ ಸಾಧನೆಗಳನ್ನು ಬಳಸಿಕೊಂಡು ಮಾಡಲಾಗಿದೆ. ಇದರಿಂದಾಗಿ ಕುಡುಬಿಯರು ಹೊಸ ರೀತಿಯ ವೃತ್ತಿಗಳನ್ನು ಬಯಸುತ್ತಾ ಇದ್ದಾರೆ ಎಂಬುದು ತಿಳಿದುಬರುತ್ತದೆ. ಕುಡುಬಿಯರು ಇಂದು ಸ್ವೌತಗಾರ್, ದೇವಿಗಿರಿ, ನಾಗುವಳ್ಳಿಯಲ್ಲಿ ಕೆಲವರು ಅರಣ್ಯ ಇಲಾಖೆಯಲ್ಲಿ ದಿನಗೂಲಿಗಳಾಗಿ ಕೆಲಸವನ್ನು ಮಾಡುತ್ತಾ ಇದ್ದಾರೆ. ಕುಡುಬಿಯರಲ್ಲಿ ಒಬ್ಬ ವ್ಯಕ್ತಿ ಕೃಷ್ಣಪ್ಪ ಎಂಬ ಯುವಕ ಸರ್ಕಾರದಿಂದ ರಿಯಾಯಿತಿಯ ದರದಲ್ಲಿ ಒಂದು ಜೀಪನ್ನು ತಂದುಕೊಂಡು ಮೇಘಾನೆಯಿಂದ ನಾಗುವಳಿಗೆ ಜನರನ್ನು ಹಾಗೂ ಗೊಬ್ಬರ್ ಮುಂತಾದ ಸರಕುಗಳನ್ನು ಹಾಗೂ ಒಬ್ಬ ವ್ಯಕ್ತಿಗೆ ೭,೦೦ ರೂ.ಗಳಂತೆ, ಸರಕುಗಳಿಗೆ ಕ್ವಿಂಟಲ್ ಲೆಕ್ಕದಲ್ಲಿ ಇಷ್ಟು ರೂಪಾಯಿ ಎಂದು ದರ ನಿಗದಿ ಮಾಡಿ ಅವರ ಸಮುದಾಯಕ್ಕೆ ಸಹಕಾರದ ರೀತಿಯಲ್ಲಿ ತನ್ನ ವೃತ್ತಿಯಲ್ಲಿ ಬದಲಾವಣೆ ಮಾಡಿಕೊಂಡಿರುವುದನ್ನು ಗಮನಿಸಲಾಗಿದೆ.
ಕುಡುಬಿಯರು ಇತ್ತೀಚೆಗೆ ಲಾವಂಚಿಯ ಎಣ್ಣೆಯನ್ನು ಭಟ್ಕಳಕ್ಕೆ ತಾವೇ ತೆಗೆದುಕೊಂಡು ಹೋಗಿ ಮಾರಾಟ ಮಾಡುವುದನ್ನು ಪ್ರಾರಂಭಿಸುತ್ತಿದ್ದಾರೆ. ಜೀವನದಲ್ಲಿ ಬದಲಾವಣೆಯನ್ನು ಬಯಸುತ್ತಾರೆ. ಆದರೆ, ಅವರ ಬಗ್ಗೆ ಕಾಳಜಿವಹಿಸುವವರ ಕೊರತೆಯಿಂದಾಗಿ ಅವರು ಇನ್ನೂ ಹಿಂದೆ ಹಿಂದೆಯೇ ಹೋಗುತಲಿದ್ದಾರೆ.
ಮೂಲ ಸೌಲಭ್ಯಗಳಾದ:
೧. ಸಾರಿಗೆ ವ್ಯವಸ್ಥೆ
೨. ವೈದ್ಯಕೀಯ ವ್ಯವಸ್ಥೆ
೩. ವಿದ್ಯುತ್ ವ್ಯವಸ್ಥೆ
೪. ದೂರದರ್ಶನದ ವ್ಯವಸ್ಥೆ
೫. ಶೈಕ್ಷಣಿಕ ವ್ಯವಸ್ಥೆ
೬. ಮೀಸಲಾತಿ ವ್ಯವಸ್ಥೆಯನ್ನು ಸರಕಾರ ಕೈಗೊಳ್ಳಬೇಕು.
ಈ ರೀತಿಯಾಗಿ ವ್ಯವಸ್ಥೆಗಳಿಲ್ಲದ ಮೇಘಾನೆಯ ಕುಡುಬಿಯರು ಅನೇಕ ಸಮಸ್ಯೆಗಳಿಂದ ಕೂಡಿದ್ದರಿಂದ ತಮ್ಮ ಮೂಲ ವೃತ್ತಿಯಲ್ಲಿ ಬದಲಾವಣೆ ಕಾಣಿಸುವುದಿಲ್ಲ. ಕುಡುಬಿಯರು ತಮ್ಮ ಮನೆಗಳನ್ನು ಕಟ್ಟಿಕೊಳ್ಳುವ ತರಗಾರಿಕೆಯ ಕೆಲಸವನ್ನು ಕಲಿತಿದ್ದಾರೆ. ಮೇಘಾನೆಯಲ್ಲಿ ಒಂದು ಅಂಗಡಿಯಿದೆ ಇದರಲ್ಲಿ ಬೀಡಿ ಮತ್ತು ಸಣ್ಣಪುಟ್ಟ ದಿನಸುಗಳನ್ನು ಇಟ್ಟು ಮಾರಾಟ ಮಾಡುವುದು ಅನಿವಾರ್ಯವಾಗಿದೆ. ಕುಡುಬಿಯರು ಮೂಲ ವೃತ್ತಿ ಕೃಷಿ ಅದರ ಜೊತೆಗೆ ಬೇಟೆಯನ್ನು ಆಡುತ್ತಾರೆ. ಆದರೆ, ಯಾವುದೇ ಆಕರ್ಷಕ ವ್ಯವಹಾರಕ್ಕೆ ಯಾರು ಹೋಗಿಲ್ಲ. ಕುಡುಬಿಯರಿಗೆ ನಾಗರಿಕ ಜನರಂತೆ ನವೀನ ವಿಷಯಗಳನ್ನು ತಿಳಿಯಬೇಕು ಹಾಗೂ ವಿವಿಧ ವ್ಯವಹಾರವನ್ನು ಮಾಡಬೇಕು ಎಂಬ ಆಸೆ ಎಲ್ಲಾರಲ್ಲೂ ಇದೆ. ಹೀಗಿರುವಾಗ ಅವರಿಗೆ ಅವಕಾಶಗಳು ಸಿಗುತ್ತಿಲ್ಲ. ಏಕೆಂದರೆ ಮುಗ್ಧ ಜನರು ಇವರಾಗಿರುವುದರಿಂದ ಹಾಗೂ ಗುಡ್ಡ-ಗಾಡು ಪ್ರದೇಶದಲ್ಲಿ ವಾಸಿಸುವುದರಿಂದ ಅವರಿಗೆ ಸರಿಯಾದ ವ್ಯವಸ್ಥೆ ಮಾಡಿಕೊಡಲು ಸಾಧ್ಯವಾಗಿಲ್ಲ.
ಶಿಕ್ಷಣ ವ್ಯವಸ್ಥೆ
ಪ್ರಪಂಚದ ಬುಡಕಟ್ಟುಗಳನ್ನು ಶೈಕ್ಷಣಿಕವಗಿ ಗಮನಿಸಿದಾಗ ಕಂಪ್ಯೂಟರ್ ಯುಗದಲ್ಲಿ ಅವರಿಗೆ ಜೀವನದ ಅತಿಮುಖ್ಯ ಘಟ್ಟವಾದ ಶಿಕ್ಷಣ ಸಿಗುತ್ತಿಲ್ಲ. ಅಂದರೆ ಇತ್ತೀಚಿನ ಸರ್ಕಾರಗಳು ಬಹುಕಟ್ಟುಗಳ ಬಗ್ಗೆ ಎಷ್ಟರ ಮಟ್ಟಿಗೆ ಕಾಳಜಿವಹಿಸಿವೆ ಎಂಬುದನ್ನು ಗಮನಿಸಬಹುದು. ಪ್ರಾಚೀನ ಕಾಲದಿಂದ ತಮ್ಮ ಪಾಡಿಗೆ ತಾವು ಅಂಶ ಪರಂಪರೆಯಾಗಿ ರೂಢಿಸಿಕೊಂಡು ಬಂದಿರುವ ತಮ್ಮದೆಯಾದ ಅನೌಪಚಾರಿಕ ಸಾಂಸ್ಕೃತಿಕ ಶಿಕ್ಷಣವನ್ನು ಮುಂದುವರೆಸಿಕೊಂಡು ಬಂದಿರುವುದನ್ನು ನೋಡಬಹುದು. ಯಾವುದೇ ಒಂದು ರಾಷ್ಟ್ರದ ಅಭಿವೃದ್ಧಿಯನ್ನು ಇತರ ರಾಷ್ಟ್ರಗಳು ಅಳೆಯುವುದು ಮೊದಲು ಶಿಕ್ಷಣದಿಂದ ಎಂಬುದನ್ನು ಮರೆಯಬಾರದು. ಆದರೆ, ಭಾರತದಂತಹ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರದಲ್ಲಿ ಕಂಪ್ಯೂಟರ್ ಶಿಕ್ಷಣದ ಪ್ರಭಾವಿದ್ದರೂ ಎಷ್ಟರ ಮಟ್ಟಿಗೆ ಭಾರತದಲ್ಲಿ ವಾಸಿಸುವ ಬುಡಕಟ್ಟು ಸಮುದಾಯಗಳನ್ನು ಮುಟ್ಟಿದೆ? ಎಂಬುದು ಬಹಳ ಮುಖ್ಯ. ಈ ಹಿನ್ನೆಲೆಯಲ್ಲಿ ಇಂದಿನ ಸಾಮಾಜಿಕ ವ್ಯವಸ್ಥೆಗೆ ಶಿಕ್ಷಣ ಎಷ್ಟು ಮುಖ್ಯವೋ ಬುಡಕಟ್ಟು ಸಮುದಾಯಗಳಿಗೂ ಶಿಕ್ಷಣ ಅಷ್ಟೇ ಮುಖ್ಯಾನಿಸಿದ್ದಾರೆ. “ಆತ್ಮ ಸಾಕ್ಷಾತ್ಕಾರವೇ ಶಿಕ್ಷಣ” ವ್ಯಕ್ತಿಯ ಶರೀರ ಮನಸ್ಸು ಮತ್ತು ಚೈತನ್ಯಗಳ ಬೆಳವಣಿಗೆಯೇ ಶಿಕ್ಷಣ “ವ್ಯಕ್ತಿಯ ಅಂತರಾಳದಲ್ಲಿರುವುದನ್ನು ಹೊರಗೆಳೆದು ತರುವುದೇ ಶಿಕ್ಷಣ” ಎಂಬುದಾಗಿ ಅನೇಕ ಬುದ್ಧಜೀವಿಗಳು ಶಿಕ್ಷಣದ ಮಹತ್ವವನ್ನು ಕುರಿತು ಹೇಳಿದ ವಾಕ್ಯಗಳನ್ನು ಗಮನಿಸಬಹುದು. ಈ ಹಿನ್ನೆಲೆಯಲ್ಲಿ ನಮ್ಮ ಬುಡಕಟ್ಟುಗಳಿಗೆ ಪ್ರಪಂಚದಲ್ಲಿ ಇತರರಿಗೆ ಸಿಗುವಷ್ಟೇ ದಿನ ನಿತ್ಯದ ಅವಶ್ಯಕತೆಗಳು ಹಾಗೂ ಜೀವನಕ್ಕೆ ಅತಿಮುಖ್ಯವಾಗಿ ಬೇಕಾಗಿರುವ ಶಿಕ್ಷಣ ಎಷ್ಟರ ಮಟ್ಟಿಗೆ ತಲುಪಿದೆ ಎಂಬುದು ಬಹಳ ಮುಖ್ಯವಾಗಿರುತ್ತದೆ. ಶಿಕ್ಷಣ ಎಷ್ಟು ಮುಖ್ಯ? ಹಾಗೂ ಕೊಡುವಂತ ಶಿಕ್ಷಣ ಯಾವ ರೀತಿಯಾಗಿರಬೇಕು? ಎಂಬುವುದನ್ನು ಕುರಿತು ಹೇಳುವುದಾದರೆ ಶಿಕ್ಷಣ ದಾರಿಯ ದೀಪವಾಗಬಹುದು. ಆದರೆ “ದೀಪ ಚಲ್ಲುವ ಬೆಳಕಿನಲ್ಲಿ ನಡೆದು ಗುರಿ ಮುಟ್ಟಬೇಕಾದದ್ದು ಮಾತ್ರ ಪ್ರಮಾಣಿಕನ ಕೆಲಸ, ದೀಪವೇ ನಡೆಯಬಾರದು” ಎಂದಿದ್ದರೂ ದೀಪಬೇಕು, “ಹೆದ್ದಾರಿಯಲ್ಲಿ ದಿಕ್ಕು ತೋರಿಸುವ ಕೈಗಂಬ ಇರುವಂತೆ ಇರಬೇಕು.”
ಆದಿವಾಸಿ ಬುಡಕಟ್ಟುಗಳು ಅನೌಪಾಚಾರಿಕ ಶಿಕ್ಷಣವನ್ನು ರಚಿಸಿಕೊಂಡು ತಮ್ಮ ಪಾಡಿಗೆ ತಾವು ಕಾಡುಗಳಲ್ಲಿ ಅವಿದ್ಯಾವಂತರಾದರು ನಿರುದ್ಯೋಗಿಗಾಳಾಗದೆ ಜೀವನಕ್ಕೆ ಭಯಪಡದೆ ಬದುಕುತ್ತಿರುವ ಸಮುದಾಯಗಳಿಗೆ ಶಿಕ್ಷಣ ಕೊಡುವುದು ಎಷ್ಟರ ಮಟ್ಟಿಗೆ ಸರಿ ಹಾಗೂ ನಮ್ಮ ಬುಡಕಟ್ಟುಗಳಿಗೆ ಯಾವ ಬಗೆಯ ಶಿಕ್ಷಣ ಕೊಡಬೇಕು ಅಲ್ಲದೆ ಬುಡಕಟ್ಟುಗಳಿಗೆ ಶಿಕ್ಷಣ ಅಗತ್ಯತೇ ಇದೆಯೇ ಎಂಬ ಮೊದಲಾದ ಪ್ರಶ್ನೆಗಳು ಹುಟ್ಟಿಕೊಳ್ಳುತ್ತವೆ ಒಂದು ಕಡೆ ನಿಂತು ತಮ್ಮ ನೆಲೆಯಾಗಿ ಗುರುತಿಸಿಕೊಂಡು ತಮ್ಮದೇ ಆದ ಕೃಷಿಯನ್ನು ಮೈಗೂಡಿಸಿಕೊಂಡಿರುವ ಕುಡುಬಿ ಸಮುದಾಯವು ತನ್ನ ಅಗತ್ಯಗಳನ್ನು ರೂಪಿಸಿಕೊಂಡು ಮಾನಸಿಕವಾಗಿ ನೆಮ್ಮದಿಯಿಂದ ಬದುಕುತ್ತಿದೆ. ಇಂತಹ ಸಮುದಾಯದ ಸರ್ವಾಂಗಿಣ ಅಭಿವೃದ್ಧಿಗೆ ಶಿಕ್ಷಣವೇ ಯಾಕೆ. ಒಂದು ರೀತಿಯಲ್ಲೇ ಶಿಕ್ಷಣ ಇಡಿ ಸಮುದಾಯದ ಅಗತ್ಯಗಳನ್ನು ಪೂರೈಸುತ್ತದೆಂದು ನಂಬುವುದಾದರೆ ಆ ಶಿಕ್ಷಣದ ಸ್ವರೂಪ ಮಹತ್ವವೆಂತಹದು ಗಾಂಧೀಜಿ ಹೇಳುವಂತೆ ಮೂಲ ಶಿಕ್ಷಣವೇ? ಬ್ರಿಟಿಷರು ಹಾಗೂ ಇತ್ತೀಚಿನ ಭಾರತ ಸರ್ಕಾರದವರು ತಂದ ಶಿಕ್ಷಣವೇ ಅಥವಾ ಕಂಪ್ಯೂಟರ್ ಮಾಹಿತಿ ತಂತ್ರಜ್ಞಾನ ಶಿಕ್ಷಣವೇ? ಈ ರೀತಿಯಾಗಿ ಬುಡಕಟ್ಟುಗಳಿಗೆ ಶಿಕ್ಷಣ ಕೊಡುವುದರಲ್ಲಿ ಅನೇಕ ರೀತಿಯ ತೊಡಕುಗಳಿರುವುದನ್ನು ಆಲೋಚಿಸಿದರೂ ಬುಡಕಟ್ಟುಗಳಿಗೆ ಶಿಕ್ಷಣವನ್ನು ಕೊಡಬೇಕಾದರೆ ಮಾಧ್ಯಮ ಯಾವುದಾಗಿರಬೇಕು? ಎಂದು ಆಲೋಚಿಸುವುದು ಸೂಕ್ತವೆನಿಸುತ್ತದೆ. ಈ ಹಿನ್ನೆಲೆಯಲ್ಲಿ ಬುಡಕಟ್ಟು ಸಮುದಾಯಗಳಿಗೆ ನಾವು ಕೊಡುತ್ತಿರುವ ಶಿಕ್ಷಣ ಎಷ್ಟರ ಮಟ್ಟಿಗೆ ತಲುಪುತ್ತದೆ ಎಂಬುದು ಗಮನದಲ್ಲಿರಿಸಿಕೊಳ್ಳಬೇಕು. ಕುಡುಬಿಯರು ತಮ್ಮ ನೆಲಯನ್ನು ಹೆಚ್ಚಾಗಿ ಮಲೆನಾಡಿನಲ್ಲಿ ಗುರುತಿಸಿಕೊಂಡು ಅದರಲ್ಲೂ ಬೆಟ್ಟಗಳ ಇಳಿಜಾರಿನಲ್ಲಿ ವಾಸಸ್ಥಾನವನ್ನು ಮಾಡಿಕೊಂಡು ಅದಕ್ಕೊಂದು ಊರು ಎಂದು ಹೆಸರಿಟ್ಟುಕೊಂಡಿದೆ. ಇದರಿಂದಾಗಿ ಯಾವುದೇ ಸೌಲಭ್ಯವಿಲ್ಲದೇ ಜೀವನವನ್ನು ಸಾಗಿಸುವ ಒಂದು ಬುಡಕಟ್ಟು ಸಮುದಾಯವಾಗಿದೆ. ನನ್ನ ವಿಷಯಕ್ಕೆ ಸಂಬಂಧಿಸಿದಂತೆ ಕುಡುಬಿಯರು ಶಿಕ್ಷಣದಿಂದ ವಂಚಿತರಾಗಿದ್ದಾರೆಂದರೆ ಯಾವುದೇ ರೀತಿಯ ತಕಾರಾರು ಇರಲಾರದು ಏಕೆಂದರೆ, ಕುಡುಬಿಯರು ವಾಸಿಸುವ ಮೇಘಾನೆ ಮತ್ತು ಬಚ್ಚೋಡಿಗಳೆರೆಡು ಹಾಗೂ ದೇವಗಾರ್, ಸೌವುತ್‌ಕೇರಿ ಎನ್ನೆ ಮುಂತಾದ ಸ್ಥಳಗಳನ್ನು ಕ್ಷೇತ್ರ ಕಾರ್ಯದ ಸಮಯದಲ್ಲಿ ಗಮನಿಸಿದಂತೆ ಇತ್ತೀಚಿಗೆ ೭ ವರ್ಷಗಳಿಂದಿಚೆಗೇ ಮಕ್ಕಳನ್ನು ಶಾಲೆಗೆ ಕಳಿಸಿರುವುದನ್ನು ಕಾಣಬಹುದು. ಅಲ್ಲದೇ ಹೀಗೆ ಮಕ್ಕಳಿಗೆ ಕನ್ನಡದಲ್ಲಿ ಪಾಠ ಹೇಳುವುದು ಬಹಳ ಕಷ್ಟವೆಂದು ಶಿಕ್ಷಕರ ಮಾತಿನಿಂದ ತಿಳಿದಿದೆ. ಇದರಿಂದಾಗಿ ನಾವು ಮೇಲೆ ಚರ್ಚಿಸಿದಂತೆ ಆದಿವಾಸಿ ಸಮುದಾಯಗಳಿಗೆ ಯಾವ ರೀತಿಯ ಶಿಕ್ಷಣಕೊಡಬೇಕು ಎಂಬುವುದನ್ನು ಆಲೋಚಿಸಬೇಕಾದ ಸಂಗತಿಯಿದೆ.
ಕುಡುಬಿಯರ ಮಕ್ಕಳಿಗೆ ಕರ್ನಾಟಕ ಸರ್ಕಾರದವರು ಶಿಕ್ಷಣ ಪದ್ಧತಿಗೆ ಹೊಂದಿಕೊಳ್ಳಲು ಆಗುತ್ತಿಲ್ಲ ಎಂಬ ಮಾತು ಮಾತ್ರ ಸತ್ಯ. ಇತ್ತೀಚಿನ ಸರ್ಕಾರ ಮೇಘಾನೆಯಲ್ಲಿ ಒಂದು ಶಾಲೆಯನ್ನು ಪ್ರಾರಂಭಿಸಿದೆ. ಅದು ಒಂದೇ ಕೋಣೆಯನ್ನು ಹೊಂದಿದ್ದು ಇದರಲ್ಲಿ ಒಂದನೇ ತರಗತಿಯಿಂದ ನಾಲ್ಕನೇಯ ತರಗತಿಯವರೆಗೆ ಮಕ್ಕಳು ಒಟ್ಟಿಗೆ ಕುಳಿತುಕೊಳ್ಳುತ್ತಾರೆ. ಈ ಶಾಲೆಯಲ್ಲಿ ೨ ಜನ ಶಿಕ್ಷಕರನ್ನು ಸರ್ಕಾರ ನೇಮಿಸಿದೆ. ಇಲ್ಲಿ ಮಕ್ಕಳು ಹೆಚ್ಚು ಸೌಮ್ಯವಾದಿಗಳಾಗಿದ್ದಾರೆ. ಯಾರಾದರು ಬಂದರೆ ಈಗಲೂ ಈ ಜನಾಂಗದಲ್ಲಿ ಹೆದರಿಕೆ ಇರುವುದನ್ನು ನೋಡಬಹುದು. ಮೇಘಾನೆಯಲ್ಲಿ ಅಂಗನವಾಡಿಯು ಇದೆ. ಇದರಲ್ಲಿ ೧೨ ಮಕ್ಕಳು ಮಾತ್ರ ಇದ್ದಾರೆ. ಇಲ್ಲಿ ಒಬ್ಬ ಅಂಗನವಾಡಿ ಶಿಕ್ಷಕಿ ಹಾಗೂ ಒಬ್ಬರು ಸಹಾಯಕಿ ಇದ್ದಾಳೆ. ಅಂಗನವಾಡಿ ಶಿಕ್ಷಕಿ ಶೆಟ್ಟರು ಜನಾಂಗಕ್ಕೆ ಸೇರಿದವರಾಗಿದ್ದು, ಮಕ್ಕಳ ಬಗ್ಗೆ ಜವಾಬ್ದಾರಿಯನ್ನು ವಹಿಸಿ ಕುಡುಬಿಯರ ಮಕ್ಕಳಲ್ಲಿ ಸ್ವಚ್ಛತೆಯನ್ನು ಕಪಾಡಿಕೊಂಡಿದ್ದಾರೆ. ಇಲ್ಲಿ ಸಹಾಯಕಿಯಾಗಿ ನಮ್ಮ ಕುಡುಬಿಯ ಮಹಿಳೆಯಿದ್ದಾಳೆ. ಕುಡುಬಿಯರಲ್ಲಿ ಐದು ಹುಡುಗಿಯರ ೬ನೇ ತರಗತಿಯಲ್ಲೂ ಒಂದು ಹುಡುಗಿ ೭ನೇ ತರಗತಿಯಲ್ಲೂ ವಿದ್ಯಾಭ್ಯಾಸ ಮಾಡುತ್ತಿದ್ದಾರೆ. ಮೇಘಾನೆ ಮತ್ತು ಬಚ್ಚೋಡಿಯಲ್ಲಿ ೭ನೇ ತರಗತಿಯಲ್ಲಿ ಓದುತ್ತಿರುವ ಹುಡುಗಿನೇ ಹೆಚ್ಚಿನ ವಿದ್ಯಾಭ್ಯಾಸ ಪಡೆದ ಹುಡುಗಿ. ಹುಡುಗರಲ್ಲಿ ಯಾರು ಹೆಚ್ಚಿನ ಓದದೇ ಇರುವುದನ್ನು ಕಾಣಬಹುದು. ಮೇಘಾನೆ ಶಾಲೆಯಲ್ಲಿ ಒಂದನೇ ತರಗತಿಯಲ್ಲಿ ೧೦ ವಿದ್ಯಾರ್ಥಿಗಳು. ೨ನೇ ತರಗತಿಯಲ್ಲಿ ೯ ವಿದ್ಯಾರ್ಥಿಗಳು. ೩ನೇ ತರಗತಿಯಲ್ಲಿ ೮ ವಿದ್ಯಾರ್ಥಿಗಳು. ೪ನೇ ತರಗತಿಯಲ್ಲಿ ೭ ವಿದ್ಯಾರ್ಥಿಗಳಿರುವುದನ್ನು ಕಾಣಬಹುದಾಗಿದೆ. ಮೇಘಾನೆಯಲ್ಲಿ ಒಟ್ಟು ೩೪ ವಿದ್ಯಾರ್ಥಿಗಳು ಶಾಲೆಯಲ್ಲಿ ವಿದ್ಯಾಭ್ಯಾಸ ಮಾಡುತ್ತಿರುವುದನ್ನು ನೋಡಬಹುದು. ಉಳಿದ ಐದು ಹುಡುಗಿಯರು ಸಾಗರ ವಸತಿ ಶಾಲೆಯಲ್ಲಿದ್ದಾರೆ. ಒಂದು ಹುಡುಗಿ ೭ನೇ ತರಗತಿಯನ್ನು ಬಚ್ಚೋಡಿ ವಸತಿ ಶಾಲೆಯಲ್ಲಿ ವಿದ್ಯಾಭ್ಯಾಸ ಮಾಡುತ್ತಿದೆ. ಅದರೆ ಕ್ಷೇತ್ರ ಕಾರ್ಯದಿಂದ ತಿಳಿದುಬಂದದ್ದು ಶಿಕ್ಷಣ ಕೊಡಿಸಬೇಕು ಎಂಬುದರ ಬಗ್ಗ ಪ್ರಸ್ತುತ ಸಮಾಜದಲ್ಲಿ ಯಾರು ಬಯಸುವುದಿಲ್ಲ. ಆದ್ದರಿಂದಲೇ ಬಚ್ಚೋಡಿಯಲ್ಲಿ ವಿದ್ಯಾಭ್ಯಾಸ ಮಾಡುವವರ ಸಂಖ್ಯೆ ಬಹಳ ಕಡಮೆಯಿದೆ. ಇಲ್ಲಿ ಒಬ್ಬ ಹುಡುಗ ಮಾತ್ರ ೨ನೇ ತರಗತಿಯಲ್ಲಿ ಓದುತ್ತಿರುವುದನ್ನು ನೋಡಬಹುದು. ನಾನು ನೀವು ಏಕೆ ಮಕ್ಕಳನ್ನು ಶಾಲೆಗೆ ಕಳಿಸುವುದಿಲ್ಲ ಎಂದು ಕೇಳಿದ್ದಕ್ಕೆ ನಾವು ಬಡವರು ನಮ್ಮ ಮಕ್ಕಳು ಓದಿಯಾದರು ಮುಂದೆ ಏನು ಮಾಡುತ್ತಾರೆ. ನೀವೇ ಹೇಳಿ ಎಂದು ಮರು ಪ್ರಶ್ನೆಯಾಕಿ ನನ್ನನ್ನು ಕೇಳಿದರು. ಅಲ್ಲದೇ ಅವರಿಗೆ ಮೊದಲು ಊಟ ಬಟ್ಟೆಯಾ ಅವಶ್ಯಕತೆ ಇರುವುದರಿಂದ ಮಕ್ಕಳನ್ನು ಮನೆಯ ಕೆಲಸಕ್ಕೆ ಅಥವಾ ಗದ್ದೆಯಾ ಕೆಲಸಕ್ಕೆ ಕರೆದುಕೊಂಡು ಹೋಗುವುದನ್ನು ನೋಡಬಹುದಾಗಿದೆ.
ಒಟ್ಟಾರೆಯಾಗಿ ಕುಡುಬಿಯರ ಶಿಕ್ಷಣ ಬಹಳ ಕೆಳಮಟ್ಟಕಿದೆ. ಅಲ್ಲಿ ಸರಕಾರ ಪ್ರಾಥಮಿಕ ಶಾಲೆಗಳನ್ನು ತೆರೆದರು ತಮ್ಮ ಮಕ್ಕಳನ್ನು ಶಾಲೆಗೆ ಕಳುಹಿಸಲು ಹಿಂಜರಿಯುತ್ತಾರೆ. ಏಕೆಂದರೆ ಇದಕ್ಕೆ ಅನಕ್ಷರತೆಯೇ ಕಾರಣ ಮತ್ತು ತಮ್ಮ ಬದುಕಿನ ನೆಲೆಯತ್ತ ಊಟ, ನಿದ್ದೆ ಮನೆಯಾದರೆ ಸಾಕು ಎಂಬ ಪ್ರವೃತ್ತಿಯನ್ನು ಕುಡುಬಿಯರು ಹೊಂದಿದ್ದಾರೆ. ಅದಕ್ಕಾಗಿ ಇವರಲ್ಲಿ ಅಭಿವೃದ್ಧಿಯ ಸ್ಪೂರ್ತಿ ಮೂಡಿಸುವ ಮುಂದಾಳುಬೇಕು. ಆಗ ಮಾತ್ರ ಈ ಸಮುದಾಯ ಮುಂದು ಬರಲು ಸಾಧ್ಯ ಇಲ್ಲದಿದ್ದರೆ ಇಲ್ಲ ಎಂದು ಹೇಳಬಹುದು.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೨೦. ಪರಿವರ್ತನೆಯ ಹಾದಿಯ ಮದ್ದೂರು ಕಾಲೋನಿಯ ಸೋಲಿಗರು
ಕರ್ನಾಟಕ ರಾಜ್ಯದ ಮೈಸೂರು ಮತ್ತು ಚಾಮರಾಜನಗರ ಜಿಲ್ಲೆಯ ಅನೇಕ ತಾಲೂಕುಗಳಲ್ಲಿ ಸೋಲಿಗರನ್ನು ಕಾಣಬಹುದು. ಇವರ ಒಟ್ಟು ಜನಸಂಖ್ಯೆ ೨೯, ೧೯೮ (೨೦೦೧ ಇಸವಿ) ಜನಗಣತಿಯ ಪ್ರಕಾರ ಇವರು ವಿವಿಧ ತಾಲೂಕುಗಳಲ್ಲಿರುವುದನ್ನು ಕಾಣಬಹುದು. ಸೋಲಿಗರು ಪರಿಶಿಷ್ಟ ವರ್ಗಕ್ಕೆ ಸೇರಿದ್ದಾರೆ. ಇವರು ಮುಖ್ಯವಾಗಿ ಬಿ.ಆರ್. ಹಿಲ್ಸ್ ಅಭಯಾರಣ್ಯ ಪ್ರದೇಶದಲ್ಲಿ ಹೆಚ್ಚು ಸೋಲಿಗರನ್ನು ಕಾಣಬಹುದು. ಇವರು ಪುರಾತನ ಕಾಲದಿಂದಲೂ ಈ ಬಿಳಿಗಿರಿ ರಂಗನಾಥಸ್ವಾಮಿಯ ಏಳುಮಲೈ ಬೆಟ್ಟ ಪ್ರದೇಶದಲ್ಲಿ ವಾಸಿಸುತ್ತಿರುವುದಾಗಿ ಹೇಳುತ್ತಾರೆ. ಇವರು ಈ “ನೀಲಗಿರಿ”-ಜೀವಗೋಲದಲ್ಲಿ ಬಹುವಾಗಿ ಪುಟ್ಟ ಪೋಡುಗಳಲ್ಲಿ ವಾಸಿಸುತ್ತಾರೆ. ಒಂದು ಪೋಡಿನಲ್ಲಿ ಸುಮಾರು ೧೦ ರಿಂದ ೨೦ ಮನೆಗಳನ್ನು ಹೊಂದಿದ್ದಾರೆ. ಸೋಲಿಗರು ಎಂದರೆ ಬಿದುರಿನಿಂದ ಬಂದವರು ಎಂದು ಸಹ ಹೇಳುತ್ತಾರೆ ತಮಿಳು ಭಾಷೆಯಲ್ಲಿ ಸೊಲೈ ಎಂದರೆ ದಟ್ಟ ಅರಣ್ಯ ಅಥವಾ ಕಾಡು ಎಂದರ್ಥ. ಇದು ಕಾಡಿನ ಮತ್ತು ಈ ಜನರ ನಡುವಿನ ಸಂಬಂಧವನ್ನು ಸೂಚಿಸುತ್ತದೆ.
ಸೋಲಿಗರ ಲಕ್ಷಣಗಳು : ನೋಡಲು ಕಪ್ಪು ಬಣ್ಣ, ದಪ್ಪವಾದ ಮೂಗು, ನೇರವಾದ ಹಣೆ, ಸ್ವಲ್ಪ ಕಿರಿದಾಗ ಗಾತ್ರದ ಹಣೆಯನ್ನು ಹೊಂದಿದ್ದಾರೆ. ತಲೆಯಲ್ಲಿ ಗುಂಗುರು ಕೂದಲು ಹೊಂದಿದ್ದಾರೆ. ಕೆಲವರು ಉದ್ದ ಜಡೆಯನ್ನು ಸಹ ಬಿಟ್ಟರುತ್ತಾರೆ.
ಕುಲಪದ್ಧತಿ ಮತ್ತು ಸಾಮಾಜಿಕ ಜೀವನ ಶೈಲಿ  
ಸೋಲಿಗರಲ್ಲಿ ಅನೇಕ ವಿಧಗಳನ್ನು ಕಾಣಬಹುದು. ಅಂದರೆ ಸಾಮಾಜಿಕವಾಗಿ ಐದು ಕುಲ ಮತ್ತು ಏಳುಕುಲದ ಸೋಲಿಗರೆಂದು ಕರೆಯುತ್ತಾರೆ. ಚಾಮರಾಜನಗರ ಮತ್ತು ಕರ್ನಾಟಕ ಗಡಿ ಪ್ರದೇಶದಲ್ಲಿ ಐದು ಕುಲದವರನ್ನು ಕಾಣಬಹುದು. ಐದು ಕುಲ ಸೋಲಿಗರಲ್ಲಿ ವಿವಿಧ ಉಪಕುಲಗಳಿವೆ, ಅವುಗಳೆಂದರೆ ಬೆಳ್ಳೆರು, ಸೂರ್ಯರು, ತೇನಿರ‍್ನ, ಸೆಳಕರು, ಹಾಲೇರು ಪ್ರಮುಖ್ಯವಾದವು. ಈ ಐದು ಕುಲದ ಸೋಲಿಗರು ಬೇರೆಯ ಉಪಕುಲಗಳಿಗೆ ಹೋಲಿಸಿದರೆ ನಾವೇ ಹೆಚ್ಚು ಪವಿತ್ರರು ಎಂದು ಹೇಳುತ್ತಾರೆ. ಜಾತಿಯ ಕುಲ ಪಂಚಾಯಿತಿಗೆ ಪಟ್ಟೇಗಾದ, ಕೊಲ್ಕಾರ ಮತ್ತು ಛಲವಾದಿಗಳನ್ನು ಮುಖ್ಯವಾಗಿ ತೆನೇರು ಬಿಳ್ಳಿ ಮತ್ತು ಸೂರ್ಯರು ಕುಲದಿಂದ ಮಾತ್ರ ಆಯ್ಕೆ ಮಾಡುತ್ತಾರೆ. ಅದನ್ನು ವಂಶಪಾರಂಪರ್ಯವಾಗಿ ಆಚರಿಕೊಂಡು ಬಂದಿದ್ದಾರೆ. ಏಳುಕುಲದ ಸೋಲಿಗರು ಮಾತ್ರ ಬಿಳಿಗಿರಿ ಬೆಟ್ಟದ ತಪ್ಪಲಲ್ಲಿ ಮತ್ತು ದೇವಾಲಯ ಆಸುಪಾಸಿನಲ್ಲಿ ವಾಸಿಸುತ್ತಾರೆ. ಇವರಲ್ಲಿ ಒಂದೇ ಕುಲಕ್ಕೆ ಸೇರಿದವರೊಂದಿಗೆ ಮದುವೆ ಸಂಬಂಧ ನಿಷೇಧ ಇವರ ಭೌಗೋಳಿಕ ಹಿನ್ನೆಲೆಯ ಪ್ರಕಾರ ಅವರುಗಳನ್ನು ಅನೇಕ ಹೆಸರಿನಿಂದ ಕರೆಯುತ್ತಾರೆ.
೧. ಊರು ಸೋಲಿಗರು, ೨. ಮಲೆ ಸೋಲಿಗರು, ೩. ಕಾಡು ಸೋಲಿಗರು, ೪. ದೇವ ಸೋಲಿಗರೆಂದು ಸಹ ಕರೆಯುವುದುಂಟು.
ಭಾಷೆ: ಇವರು ತಮ್ಮದೇ ಆದ “ಆಡುಭಾಷೆ” ಅಥವಾ ಸೋಲಿಗರ ಭಾಷೆಯಲ್ಲಿ ಮಾತನಾಡುತ್ತಾರೆ. ಈಗ ಈ ಭಾಷೆ ಕ್ಷಿಣಿಸುತ್ತಿದೆ.
ಹಬ್ಬ ಮತ್ತು ಹರಿದಿನಗಳು : ಇವರು ಬಿಳಿಗಿರಿ ರಂಗನಾಥ ಸ್ವಾಮಿಯ ಭಕ್ತರು, ಕ್ಯತೆ ದೇವರು, ಜಡೇಸ್ವಾಮಿ, ದೊಡ್ಡ ಸಂಪಿಗೆ ಮತ್ತು ಚಿಕ್ಕಸಂಪಿಗೆ ಸೋಲಿಗರಿಗೆ ಅತ್ಯಂತ ಪ್ರಮುಖ ಪೂಜಾ ಸ್ಥಳಗಳು. ಈ ಕಾಡನ್ನು ಚಂಪಕಾರಣ್ಯವೆಂದು ಸಹ ಕರೆಯುತ್ತಾರೆ.
ಆರ್ಥಿಕ ಜೀವನ : ಇವರು ಸಂಪ್ರದಾಯಕವಾಗಿ ಕಾಡು ಮತ್ತು ಕಾಡಿನ ಕಿರು ಅರಣ್ಯ ಉತ್ಪತ್ತಿಗಳನ್ನು ಆಯ್ದು ಅದನ್ನು ತಮ್ಮ ದಿನ ನಿತ್ಯದ ಬಳಕೆಗೆ ಉಪಯೋಗಕ್ಕೆ ಉಪಯೋಗಿಸುತ್ತಾರೆ. ಬಹುಮುಖ್ಯವಾಗಿ ಇವರು ವಲಸೆ ವ್ಯವಸಾಯ ಪದ್ಧತಿಯು ರೂಢಿಯಲ್ಲಿತ್ತು. ಇದನ್ನು ಅನೇಕ ಶತಮಾನಗಳವರೆಗೆ ಮುಂದುವರಿಸಿಕೊಂಡು ಬಂದಿದ್ದರು. ಇವರ ಮುಖ್ಯ ಉದ್ದೇಶ ಫಲವತ್ತಾದ ಕಾಡು ಪ್ರದೇಶವನ್ನು ಸ್ವಚ್ಛಗೊಳಿಸಿ ಅದನ್ನು ಬೆಂಕಿಯಲ್ಲಿ ಸುಟ್ಟು ಫಲವತ್ತತೆ ಇರುವವರೆಗೆ ವ್ಯವಸಾಯ ಮಾಡಿ ಅನೇಕ ವರ್ಷಗಳ ನಂತರ ಮತ್ತೆ ಮುಂದಿನ ಸ್ಥಳಕ್ಕೆ ಸ್ಥಳಾಂತರಗೊಳ್ಳುತ್ತಿದ್ದರು. ಈ ಪದ್ಧತಿಯು ಈಗ ಸಂಪೂರ್ಣವಾಗಿ ನಿಂತು ಹೋಗಿದೆ. ಕಾಡಿನ ಕಿರು ಅರಣ್ಯ ಉತ್ಪತ್ತಿಗಳಾದ ನಲ್ಲಿಕಾಯಿ, ಬೆಲ್ಲದ ಕಾಯಿ, ಆಂಟುವಾಳದ ಕಾಯಿ, ಸೀಗೆಕಾಯಿ, ಮರಗೆಣಸುಗಳು, ನೇವೆಗೆಣಸು, ನೊರೆಗೆಣಸು, ಬಳ್ಳಾರೆಗೆಣಸು, ಅನೇಕ ಬಗೆಯ ಪಾಚಿಗಳನ್ನು ವಿವಿಧ ಸಮೂಹಗಳಲ್ಲಿ ಅರಿಸಿ ತಂದು ಲ್ಯಾಂಪ್ಸ್ ಸೊಸೈಟಿಗಳೆ ಮಾರಿ ಜೀವನ ನಡೆಸುತ್ತಿದ್ದರು ಮತ್ತು ಕೆಲವು ಈ ಕಿರು ಉತ್ಪನ್ನಗಳನ್ನು ದಲ್ಲಾಳಿಗಳಿಗೆ ಮಾರಿ ತಮಗೆ ಬೇಕಾದ ದಿನ ನಿತ್ಯದ ಬಳಕೆಯ ವಸ್ತುಗಳನ್ನು ಖರೀದಿಸುತ್ತಾರೆ. ಈಗ ಬಹುತೇಕ ಸೋಲಿಗರು ಅರಣ್ಯ ಇಲಾಖೆಯಲ್ಲಿ ಅನೇಕ ವೃತ್ತಿಯಲ್ಲಿ ಮುಂದುವರಿದಿದ್ದಾರೆ. ಗಿಡಮರ ಬೆಳೆಸುವುದು ಬೆಂಕಿ ಆರಿಸುವುದು ಹೀಗೆ ಹಲವು ಹತ್ತು ಬಗೆಯ ಉದ್ಯೋಗಗಳನ್ನು ಮಾಡುತ್ತಾರೆ. ಕೆಲು ಸೋಲಿಗರು ಅಕ್ಕಪಕ್ಕದ ರೈತರ ದನಕರುಗಳನ್ನು ತಮ್ಮೊಂದಿಗೆ ಇಟ್ಟುಕೊಂಡು ವರ್ಷಕ್ಕೆ ಒಂದಿಷ್ಟು ಹಣದಲ್ಲಿ ದನಕರುಗಳನ್ನು ಸಾಕುತ್ತಾರೆ. ಕುರಿಗಳನ್ನಾದರೆ ವರ್ಷಕ್ಕೆ ಒಂದು ಕುರಿ ಮರಿಯನ್ನು ಪಡೆದು ವರ್ಷವಿಡಿ ಕುರಿಯ ಆರೈಕೆ ಮಾಡುತ್ತಾರೆ.
ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ಸ್ಥಳ ಮದ್ದೂರು ಕಾಲೋನಿ
ಸ್ಥಳ ಪರಿಚಯ : ಮದ್ದೂರು ಕಾಲೋನಿಯು ಗುಂಡ್ಲುಪೇಟೆಯಿಂದ ಸುಮಾರು ೧೫ ಕಿ.ಮೀ. ದೂರದಲ್ಲಿ ಕೇರಳದ ಕಲ್ಲುಪೆಟ್ಟಾಗೆ ಹೋಗುವ ದಾರಿಯಿಂದ ಸುಮಾರು ೩ ಕಿ.ಮೀ. ಒಳದಾರಿಯಿಂದ ಸಂಚರಿಸಿದರೆ ಸಿಗುವ ಪುಟ್ಟ ಗ್ರಾಮವೇ ಮದ್ದೂರು ಕಾಲೋನಿ, ಸುಮಾರು ೩೦-೩೫ ವರ್ಷಗಳ ಹಿಂದೆ ಅಭಯಾರಣ್ಯಗಳಲ್ಲಿ ವಾಸವಾಗಿದ್ದ ಸೋಲಿಗರು. ಬೆಟ್ಟ ಕುರುಬರು ಮತ್ತು ಜೇನು ಕುರುಬರನ್ನು ಕಾಡಿನಿಂದ ಸ್ಥಳಾಂತರ ಮಾಡಿದ ಕಾಲೋನಿ ಇದಾಗಿದೆ. ಈ ಕಾಲೋನಿಯಲ್ಲಿ ಪ್ರಮುಖವಾಗಿ ಸೋಲಿಗರು ೩೩ ಕುಟುಂಬಗಳು, ಕಾಡು ಕುರುಬರ ಸಂಖ್ಯೆ ೨೨ ಮತ್ತು ಜೇನುಕುರುಬರ ಸಂಖ್ಯೆ ೨೬ ಕುಟುಂಬಗಳು, ಪ್ರಮುಖ ರಸ್ತೆ ಎರಡು ಬದಿಗಳಲ್ಲಿ ಸೋಲಿಗರು ವಾಸವಾಗಿದ್ದಾರೆ. ಹಾಡಿಯ ಬಲಭಾಗದ ಶಾಲೆಯ ಹಿಂಬದಿಯ ಗೋಡೆಯ ಹಿಂದೆ ಜೇನು ಕುರುಬರ ಮನೆಗಳನ್ನು ಕಾಣಬಹುದು. ಬೆಟ್ಟ ಕುರುಬರು ಜೇನು ಕುರುಬರ ಮತ್ತು ಸೋಲಿಗರ ಗುಂಪಿನಿಂದ ಸ್ವಲ್ಪ ದೂರಗಳಲ್ಲಿ ಗುಂಪಾಗಿ ವಾಸಿಸುತ್ತಿದ್ದಾರೆ. ಇಲ್ಲಿ ಸರ್ಕಾರದ ವತಿಯಿಂದ ಮನೆಗಳನ್ನು ಕಟ್ಟಿಕೊಡಲಾಗಿದೆ. ಕುಡಿಯಲು ನೀರು, ಶಾಲೆಗಳನ್ನು ಕಟ್ಟಿಕೊಡಲಾಗಿದೆ.
ಪರಿವರ್ತನೆಯ ಹಾದಿಯಲ್ಲಿ ಸೋಲಿಗರು
ಸೋಲಿಗರಲ್ಲಿ ಇರುವ ಒಂದು ವಿಶೇಷವಾದ ಹೆರಿಗೆ ಕ್ರಮವೆಂದರೆ ಗಾಲಿನಲ್ಲಿ ಕುಳಿತುಕೊಂಡು ಹೆರಿಗೆ ಮಾಡಿಸುವುದು, ಇದರಿಂದ ಬಹುಬೇಗ ಹೆರಿಗೆ ಆಗುವುದು ಮತ್ತು ಸಿಸೆರಿಯನ್ ಸಂಖ್ಯೆಯು ಕಡಿಮೆ. ಈ ಪದ್ಧತಿ ಇಂದಿಗೂ ರೂಢಿಯಲ್ಲಿದೆ. ಇಂದಿಗೂ ವಿ.ಜೆ.ಕೆ.ಕೆ.ಯಲ್ಲಿ ಈ ರೀತಿಯ ಹೆರಿಗೆ ಪದ್ಧತಿ ಮುಂದುವರಿಸಿಕೊಂಡು ಹೋಗುತ್ತಿದ್ದಾರೆ. ಸೋಲಿಗರು ಆರ್ಥಿಕವಾಗಿ ಮತ್ತು ಸಾಮಾಜಿಕವಾಗಿ ಬಹಳ ಹಿಂದುಳಿದವರಾಗಿದ್ದಾರೆ. ಕಾಡಿನಲ್ಲಿ ವಾಸವಾಗಿದ್ದು, ಇವರನ್ನು ಬಂಡೀಪುರದ ಅಭಯಾರಣ್ಯ ವ್ಯಾಪ್ತಿಯಲ್ಲಿರುವ ಎಲ್ಲಾ ಬುಡಕಟ್ಟು ಜನರನ್ನು ಸ್ಥಳಾಂತರ ಮಾಡಲಾಯಿತು. ಮದ್ದೂರು ಕಾಲೋನಿಗೆ ಬರುವುದಕ್ಕಿಂತ ಮುಂಚೆ ಇವರ ಜೀವನ ಶೈಲಿ, ಆಹಾರ ಪದ್ಧತಿ, ಕುಟುಂಬ, ಆರ್ಥಿಕ ಪರಿಸ್ಥಿತಿಯನ್ನು ಅವಲೋಕಿಸಿದರೆ. ಪರಿವರ್ತನೆಯ ಹಾದಿಯಲ್ಲಿ ಅನೇಕ ಏಳುಬೀಳುಗಳನ್ನು ಕಂಡುಕೊಂಡಿದ್ದಾರೆ. ಕಾಡಿನ ಕಿರು ಉತ್ಪನ್ನಗಳನ್ನ ಅರಿಸಿ ತಂದು ಜೀವನ ಸಾಗಿಸುತ್ತಿದ್ದ ಇವರು ಕಾಲ ಕ್ರಮೇಣ ಅವುಗಳನ್ನು ಅರಿಸಿ ತಂದು ಲ್ಯಾಂಪ್ಸ್ ಸೊಸೈಟಿಗೆ ಮಾರಾಟ ಮಾಡಿ ಜೀವನಕ್ಕೆ ಆಧಾರವನ್ನು ಮಾಡಿಕೊಂಡಿದ್ದಾರೆ. ಇಲ್ಲಿಯ ಸೋಲಿಗರು ಕಾಡಂಚಿನಲ್ಲಿರುವುದರಿಂದ ಹೇರಳವಾಗಿ ಸೌದೆ ಸಿಗುತ್ತದೆ. ಇದನ್ನು ತಂದು ಅಕ್ಕಪಕ್ಕ ಊರುಗಳಿಗೆ ಹೋಗಿ ಒಂದು ಹೊರೆ ಸೌದೆಗೆ ೫೦ರಿಂದ ೧೦೦ ರೂ.ಗೆ ಮಾರಿ ಜೀವನ ಸಾಗಿಸುವ ಅನೇಕ ಯುವಕರನ್ನು ಕಾಣಬಹುದು. ಶೇ. ೧೪.೦೦ ರಷ್ಟು ಜನರು ಈ ವೃತ್ತಿಯನ್ನೇ ಅವಲಂಬಿಸಿದ್ದಾರೆ. ಸರ್ಕಾರವು ಕಿರು ಉತ್ಪನ್ನಗಳನ್ನು ಸಂಗ್ರಹಿಸುವುದನ್ನು ನಿಷೇಧಿಸಲಾಗಿದೆ. ಆದರೂ ಇವರು ಅಕ್ರಮವಾಗಿ ಸಂಗ್ರಹಿಸುವ ಸೀಗೆಕಾಯಿ, ಆಂಟುವಾಳ, ತಾರೆ, ಅರಳೆಕಾಯಿ, ಚಾಲ, ಮಾಕಳಿಬೇರು, ಪಾಚಿಯನ್ನು ಸಂಗ್ರಹಿಸುತ್ತಾರೆ. ಈಗಲೂ ಮಳೆಗಾಲದಲ್ಲಿ ಗುಂಪು-ಗುಂಪಾಗಿ ಐದು ಆರು ಜನರು ಕಾಡಿನಲ್ಲಿ ಎರಡು-ಮೂರು ದಿನಗಳ ಕಾಲ ಸುತ್ತಿ ಪಾಚಿಯನ್ನು ಸಂಗ್ರಹಿಸಿ ಗುಂಡ್ಲುಪೇಟೆಯಲ್ಲಿ ಮಾರಾಟ ಮಾಡುತ್ತಾರೆ. ನೆಲ್ಲಿಕಾಯಿಯನ್ನು ನವೆಂಬರ್ ಮತ್ತು ಡಿಸೆಂಬರ್ ತಿಂಗಳಲ್ಲಿ ಸಂಗ್ರಹಿಸುತ್ತಾರೆ ಅದನ್ನು ಮಾರುಕಟ್ಟೆಯಲ್ಲಿ ಮಾರಾಟ ಮಾಡುತ್ತಾರೆ. ಲ್ಯಾಂಪ್ಸ್ ಸೊಸೈಟಿಯವರು ಕೆ.ಜಿ.ಗೆ ೩.೫೦ ರಿಂದ ೫.೫೦ ರಂತೆ ಕೊಳ್ಳುತ್ತಿದ್ದಾರೆ ಲ್ಯಾಂಪ್ಸ್‌ಸೊಸೈಟಿಯು ೧೦ ವರ್ಷಗಳಲ್ಲಿ ಸಂಗ್ರಹಿಸಿದ ನಲ್ಲಿಕಾಯಿ ದಾಖಲೆಗಳು.
ಕಳೆದ ನಾಲ್ಕು ವರ್ಷಗಳಿಂದ ದಾಖಲೆಗಳಿಲ್ಲ. ಕಾರಣ ಸಂಗ್ರಹಣೆಗೆ ಪ್ರೋತ್ಸಾಹವಿಲ್ಲ. ಅಕ್ರಮವಾಗಿ ಸಂಗ್ರಹಿಸಿ ಮಾರುಕಟ್ಟೆಯಲ್ಲಿ ಮಾರಾಟ ಮಾಡಲಾಗುತ್ತದೆ.
ಪಾಚಿ : ಉದ್ದಿಮೆಗಳು ರಾಸಾಯನಿಕ ತಯಾರಿಕೆಗೆ ಉಪಯೋಗಿಸುತ್ತಾರೆ. ಇದು ಕೆಜಿ.ಗೆ ೭೦ರಿಂದ ೮೦ ರೂ.ಗೆ ಮಾರಾಟ ಮಾಡುಲಾಗುತ್ತೆ.
ಜೇನು  
ಹಿಂದಿನಿಂದಲೂ ಜೇನುತುಪ್ಪ ಸಂಗ್ರಹಣೆ ಸೋಲಿಗರಿಗೆ ಒಂದು ಮುಖ್ಯವಾದ ಕಸುಬಾಗಿತ್ತು. ಬಿಳಿಗಿರಿರಂಗಯ್ಯನ ಬೆಟ್ಟದ ದಟ್ಟವಾದ ಕಾಡಿನಲ್ಲಿ, ಬೆಟ್ಟದ ಕಲ್ಲು ಬಂಡೆಗಳಲ್ಲಿ ಜೇನುತುಪ್ಪವನ್ನು ಸಂಪ್ರಾದಾಯಿಕ ರೀತಿಯಲ್ಲಿ ಕಿತ್ತು ಮಡಿಕೆಗಳಲ್ಲಿ ಸಂಗ್ರಹಿಸಿಟ್ಟುಕೊಳ್ಳುತ್ತಿದ್ದರು. ಮಳೆಗಾಲದಲ್ಲಿ ಆಹಾರದ ಕೊರತೆ ಕಂಡಾಗ ಜೇನುತುಪ್ಪವನ್ನು ಆಹಾರವಾಗಿ ಬಳಸುತ್ತಿದ್ದರು. ಈಗ ಸರ್ಕಾರದ ವತಿಯಿಂದ ಆಧುನಿಕ ಸಾಮಾಗ್ರಿಗಳನ್ನು ನೀಡಿ ಅದರಿಂದ ಜೇನುತುಪ್ಪ ಸಂಗ್ರಹಣೆಯನ್ನು ಮಾಡುವ ವಿಧಾನವನ್ನು ತರಬೇತಿ ನೀಡಿ, ಜೇನು ನೊಣದ ಕಡಿತವನ್ನು ತಡೆಯಲು ಮುಖವಾಡ ಕೈ ಚೀಲ, ಸಂಪೂರ್ಣವಾದ ಮೈಗೆ ಕವಚ ದೊಡ್ಡ ದೊಡ್ಡ ಮರವನ್ನೇರಲು ಹಗ್ಗದ ಏಣಿ, ಜೇನು ಸಂಗ್ರಹಣೆಗೆ ಡಬ್ಬಗಳನ್ನು ನೀಡಿದ್ದಾರೆ. ಈ ಗ್ರಾಮದಲ್ಲಿ ಒಟ್ಟು ಹತ್ತು ಕುಟುಂಬದ ಸದಸ್ಯರು ಈ ತರಬೇತಿಯನ್ನು ಮತ್ತು ಆಧುನಿಕ ಉಪಕರಣಗಳನ್ನು ಹೊಂದಿದ್ದಾರೆ. ಈ ಆಧುನಿಕ ಉಪಕರಣದಿಂದ ಜೇನು ನೊಣವನ್ನು ಓಡಿಸಲು ಬೆಂಕಿಯಿಟ್ಟು ಸುಡುವುದರಿಂದ ಜೇನು ಉತ್ಪನ್ನ ಕಡಿಮೆಯಾಗುತ್ತಿತ್ತು. ಇಲ್ಲಿ ಬಹುವಾಗಿ ೪ ವಿಧವಾದ ಜೇನುಗಳನ್ನು ಕಾಣಬಹುದು.
೧. ಹೆಜ್ಜೇನು
೨. ತುಡುವೆ ಜೇನು
೩. ಕಡ್ಡಿ ಜೇನು
೪. ನುಸರಿ ಜೇನು
ಇಳುವರಿಯನ್ನು ನೋಡಿದರೆ ಆಧುನಿಕ ತಂತ್ರಜ್ಞಾನದಿಂದ ಉತ್ತಮ ಇಳುವರಿಯನ್ನು ಕಾಣಬಹುದು. ಇವರು ಬಹುಮುಖ್ಯವಾಗಿ ಆಹಾರಕ್ಕಾಗಿ ಮತ್ತು ಔಷಧಿಗಾಗಿ ಜೇನನ್ನು ಉಪಯೋಗವಾಗುತ್ತಾರೆ. ಜೇನುತುಪ್ಪ ಕೆಜಿಗೆ ೧೦೦ರಂತೆ ಮಾರಾಟ ಮಾಡುತ್ತಾರೆ.
ಅಂಟುವಾಳ : ಲ್ಯಾಂಪ್ಸ್ ಸೊಸೈಟಿಯು ಕೆ.ಜಿ. ೪.೯೦ರಂತೆ ನಿಗದಿ ಮಾಡಲಾಗಿತ್ತು. ನಂತರ ೨೦೦೩ರಲ್ಲಿ ೭.೮೦ ರೂ, ನಿಗದಿ ಮಾಡಲಾಗಿದೆ. ಇದನ್ನು ಬಹುತೇಕ ಎಲ್ಲರೂ ಈ ಹಾಡಿನಲ್ಲಿ ಸಂಗ್ರಹಿಡುತ್ತಾರೆ. ಕಾರಣ ಇದಕ್ಕೆ ಇವರು ಬಹುವಾಗಿ ಸ್ನಾನಕ್ಕೆ ಬಟ್ಟೆ ತೊಳೆಯಲು ಚಿನ್ನ ಬೆಳ್ಳಿ ತೊಳೆಯಲು ಅಂಟುವಾಳವನ್ನು ಬಳಸುತ್ತಾರೆ.
ಕೃಷಿ : ಸಂಪ್ರಾದಾಯಕ ರೀತಿಯಲ್ಲಿ ಮಾಡುತ್ತಿದ್ದ ಕೃಷಿ ಪದ್ಧತಿಯನ್ನು ಸಂಪೂರ್ಣವಾಗಿ ನಿಷೇಧಿಸಿದ್ದರಿಂದ ಇವರು ಒಂದೆಡೆ ಸ್ಥಿರವಾಗಿ ನೆಲೆಯಾಗಿ ವ್ಯವಸಾಯ ಪದ್ಧತಿಯನ್ನು ರೂಢಿಸಿಕೊಂಡರು. ಕಾಡಿನಿಂದ ಹೊರಬಂದ ನಂತರ ಭೂಮಿಯೇ ಇಲ್ಲವಾಗಿದ್ದ ಈ ಮದ್ದೂರು ಕಾಲೋನಿಯ ಸೋಲಿಗರಿಗೆ ೧೯೮೦ರಲ್ಲಿ ಸರ್ಕಾರಿ ಭೂಮಿಯನ್ನು ಹಂಚಲಾಗಿದೆ. ಈ ಭೂಮಿಯ ಹಂಚಿಕೆಯಲ್ಲಿ ಸರ್ಕಾರವು ಮದ್ದೂರಿನ ಎಲ್ಲಾ ಸೋಲಿಗರಿಗೂ, ಜೇನು ಕುರುಬರಿಗೂ ಮತ್ತು ಬೆಟ್ಟ ಕುರುಬರಿಗೆ ತಲಾ ಎರಡರಿಂದ ಐದು ಎಕರೆ ಭೂಮಿಯನ್ನು ಹಂಚಿದ್ದಾರೆ. ಅದು ಎರಡು ಅಥವಾ ಐದು ಎಕರೆ ಭೂಮಿಯನ್ನು ಒಬ್ಬರಿಗೆ ಹಂಚಿಲ್ಲ. ಪ್ರಾಣಿ ಮತ್ತು ಪಟ್ಟವನ್ನು ಎರಡು ಜನರ ಹೆಸರಿಗೆ ಬರೆಯಲಾಗಿದೆ. ಕಾರಣ ವಿನಾಃ ಕಾರಣ ಮಾರಾಟ ಮಾಡುತ್ತಾರೆಂದು ಈ ರೀತಿ ಮಾಡಲಾಗಿದೆ ಎನ್ನುತ್ತಾರೆ ಸೋಲಿಗರು.
ಈ ರೀತಿಯಿಂದ ಈ ಬಡ ಸೋಲಿಗರಿಗೂ, ಜೇನು ಕುರುಬರಿಗೂ ಬೆಟ್ಟ ಕುರುಬರಿಗೂ ಬ್ಯಾಂಕ್ ಮತ್ತು ಇತರೆ ಸೊಸೈಟಿಗಳಲ್ಲಿ ಸಾಲ ಸಿಗುವುದಿಲ್ಲ. ಒಬ್ಬ ವ್ಯಕ್ತಿಗೆ ಸಾಲ ಬೇಕಿದ್ದಲ್ಲಿ ಇನ್ನೊಬ್ಬನ ಒಪ್ಪಿಗೆ ಇರುವುದಿಲ್ಲ. ಕೇವಲ ತಮ್ಮ ಜಮೀನನ್ನ ನೆಚ್ಚಿ ಬದುಕು ಸಾಗಿಸುವುದಿಲ್ಲ. ಆದ್ದರಿಂದ ಇತರರ ಹೊಲಗಳಲ್ಲಿ ಕೂಲಿ ಮಾಡಿ ದಿನಕ್ಕೆ ೮೦ರಿಂದ ೧೦೦ ರೂ.ಗಳಿಸುತ್ತಾರೆ. ಹಳೇ ಪದ್ಧತಿಯಾದ ಬೆಳೆಯನ್ನು ತರಕಾರಿಗಳನ್ನು ಬೆಳೆಯುತ್ತಿಲ್ಲ. ಹೊಸ ಹೊಸ ತಳಿಗಳನ್ನು ರಸಗೊಬ್ಬರಗಳನ್ನು ಕ್ರಿಮಿನಾಶಕಗಳನ್ನು ಬಳಸುತ್ತಾರೆ. ಉಳುಮೆಗೆ ದನಗಳನ್ನು ಬಳಸುತ್ತಾರೆ. ಬಹುತೇಕ ಅಂದರೆ ಶೇ. ೮೫ ಕುಟುಂಬದ ಸದಸ್ಯರು ಭೂಮಿಯನ್ನು ಹೊಂದಿದ್ದಾರೆ. ಮದುವೆಯಾಗಿ ನಂತರ ಹೊಸ ಸಂಸಾರಗಳನ್ನು ಮಾಡಿಕೊಂಡಿರುವ ವ್ಯಕ್ತಿಗಳಿಗೆ ಹೊಸದಾಗಿ ಭೂಮಿ ದೊರೆತ್ತಿಲ್ಲ. ಹೆಂಗಸರು ಹೊಲ ಗದ್ದೆಗಳಲ್ಲಿ ಕೂಲಿ ಕೆಲಸ ಮಾಡಿ ಪ್ರತಿನಿತ್ಯ ೮೦ರಿಂದ ೯೦ ರೂ. ಸಂಪಾದಿಸುತ್ತಿದ್ದಾರೆ. ಸುಮಾರು ೮ ಮಂದಿ ಸೋಲಿಗರು ಕೊಳವೆ ಬಾವಿಯನ್ನು ಹೊಂದಿದ್ದು ಇದರಿಂದ ತರಕಾರಿ ಮತ್ತು ಹಣ್ಣುಗಳನ್ನು ಬೆಳೆಯುತ್ತಿದ್ದಾರೆ.
ಆಹಾರ ಪದ್ಧತಿಯಲ್ಲಿ ಬದಲಾವಣೆ : ಬಹುತೇಕ ಸೋಲಿಗರು ಕಾಡಿನಲ್ಲಿ ಸಿಗುತ್ತಿದ್ದ ಗೆಡ್ಡೆ ಗೆಣಸು ಹಣ್ಣು ಹಂಪಲವನ್ನು ಉಪಯೋಗಿಸುತ್ತಿದ್ದರು ಮತ್ತು ಕಾಡಿನಲ್ಲಿ ಬೆಳೆಯುತ್ತಿದ್ದರಾಗಿಯೇ ಮುಖ್ಯ ಆಹಾರವಾಗಿತ್ತು. ಈ ಬಡವರಿಗೆಂದು ನೀಡುವ “ರೇಷನ್ ಕಾರ್ಡ್” ಇವರ ಆಹಾರ ಕ್ರಮವನ್ನೇ ಬದಲಾಯಿಸಿದೆ. ಅಕ್ಕಿ, ಗೋಧಿಯನ್ನು, ಸಕ್ಕರೆಯನ್ನು ಬಳಸಲು ಪ್ರಾರಂಭಿಸಿದ್ದಾರೆ. ಬಹುತೇಕ ಹುರಳಿಕಾಳು, ಹೆಸರುಕಾಳು, ತೊಗರಿ ಕಾಳನ್ನು ಉಪಯೋಗಿಸುತ್ತಿದ್ದ ಇವರು ಬೆಳೆ-ಕಾಳುಗಳನ್ನು ಹೆಚ್ಚಾಗಿ ಬಳಸಲು ಪ್ರಾರಂಭಿಸುತ್ತಿದ್ದಾರೆ. ಕಾಡಿನಲ್ಲಿ ಸಿಗುತ್ತಿದ್ದ ಕೆಲವು ಗೆಡ್ಡೆ, ಗೆಣಸುಗಳು ಅನೇಕ ರೋಗ, ರುಜಿನಗಳನ್ನು ವಾಸಿ ಮಾಡುತ್ತಿತ್ತು. ಇದರ ಬೆಳೆ ಕಡಿಮೆಯಾಗಿದೆ. ದನ ಕರುಗಳನ್ನು ಸಾಕಲು ಆಗದ ಅನೇಕ ಕುಟುಂಬಗಳು ಹಾಲು ಮೊಸರನ್ನು ಉಪಯೋಗಿಸುವುದು ಕಡಿಮೆಯಾಗಿದೆ. ಕಾಫೀ, ಟೀ ಹಾಲಿನಿಂದ ತಯಾರಿಸಿ ಬಳಸಲು ಪ್ರಾರಂಭಿಸಿದ್ದಾರೆ. ಬಹುತೇಕ ಜನರು ಪಕ್ಕದ ಗುಂಡ್ಲುಪೇಟೆಗೆ ಕೆಲಸಕ್ಕೆ ಹೋಗುವುದರಿಂದ ಹೋಟೆಲ್ ಊಟಕ್ಕೆ ಒಗ್ಗಿ ಹೋಗಿದ್ದಾರೆ. ಪಟ್ಟಣಕ್ಕೆ ಕೆಲಸ ಅರಸಿ ಹೋಗುವ ಜನರಿಗೆ ಹೋಟೆಲ್ ಆಹಾರ ಹೊಂದಿಕೊಳ್ಳುವಂತೆ ಮಾಡಿದೆ.
ಉಡುಗೆ ತೊಡುಗೆ : ಕಾಡಿನಲ್ಲಿ ವಾಸವಾಗಿದ್ದ ಇವರಿಗೆ ಬಹುತೇಕ ಕಡಿಮೆ ಬಟ್ಟೆ ಇದ್ದರೆ ಸಾಕು ಮತ್ತು ಹೆಂಗಸರು ಒಂದು ರೀತಿಯಲ್ಲಿ ಸೀರೆಯನ್ನು ಎದೆಯ ಮೇಲಿಂದ ಮುಸುಕು ಹಾಕಿಕೊಂಡು ಅದರ ತುದಿಯನ್ನು ಇನ್ನೊಂದು ತುದಿಯಿಂದ ಗಂಟು ಹಾಕಿ ಸೀರೆಯನ್ನು ಉಡುತ್ತಿದ್ದರು. ಈಗ ನೈಟಿಯ ಪ್ರಭಾವದಿಂದ ಬಹುತೇಕ ಮಹಿಳೆಯರ ಉಡುಪು ಸದಾ ಎಲ್ಲಾ ಕಾಲದಲ್ಲೂ “ನೈಟಿ”ಯೇ ಇವರ ಪ್ರಮುಖ ಉಡುಗೆಯಾಗಿದೆ. ಕಿವಿ, ಮೂಗು, ಕೈಗೆ ಹೊಸ ರೀತಿಯ ಅಂಗಡಿಯಿಂದ ತಂದ ಬೆಳ್ಳಿ, ಬಂಗಾರ, ಹಿತ್ತಾಳೆ ಸಾಮಾಗ್ರಿಗಳು ಅವರಿಸಿವೆ. ಗಂಡಸರ ಪಂಚೆ ಮತ್ತು ಅಂಗಿಯ ಬದಲು ಪ್ಯಾಂಟ್ ಮತ್ತು ಟೀ ಶರ್ಟ್‌ಗಳು, ಕಾಲಿಗೆ ಹೊಸ ಚಪ್ಪಲಿಗಳು ಬಂದು ಹೊಸತನ ಕಾಣುತ್ತಿದ್ದೇವೆ. ಕೈಯಲ್ಲಿ ವಾಚ್ ಮತ್ತು ಮೊಬೈಲ್‌ಗಳನ್ನು ನೋಡಬಹುದು. ಬಣ್ಣ, ಬಣ್ಣದ ಅಂಗಿಗಳನ್ನು ಕಾಣಬಹುದು. ಈ ರೀತಿಯಾಗಿ ಆಧುನಿಕ ಅವರಲ್ಲಿ ಪ್ರವೇಶ ಮಾಡಿದೆ.
ವಸತಿ ಮತ್ತು ಗೃಹೋಪಯೋಗಿ ಸಾಮಾಗ್ರಿಗಳು
ನೆರೆಕೆಯಿಂದ ಮಾಡಿದ ಹುಲ್ಲು ಗುಡಿಸಲುಗಳನ್ನು ಬಿಟ್ಟು ಇಲ್ಲಿಗೆ ಬಂದ ನಂತರ ಹೆಂಚಿನ ಮನೆ, ಇಟ್ಟಿಗೆ ಗೋಡೆಗಳ ಮನೆಯನ್ನು ನೋಡಬಹುದು. ಸಿಮೆಂಟ್ ನೆಲದ ಮನೆಯನ್ನು ನೋಡಬಹುದು. ಇದರಲ್ಲಿ ಕೇವಲ ೧೩ ಮನೆಗಳು ಮಾತ್ರ ಸಿಮೆಂಟ್ ನೆಲ ಇಲ್ಲದಾಗಿದೆ. ವಿದ್ಯುತ್ ಸೌಕರ್ಯ ಒದಗಿಸಲಾಗಿದೆ. ಕೇವಲ ೮ ಮನೆಯಲ್ಲಿ ಮಾತ್ರ ವಿದ್ಯುತ್ ನಿಲುಗಡೆಯಿಂದ ವಿದ್ಯುತ್ ಸಂಪರ್ಕವಿಲ್ಲ, ಎಂಟು ಕುಟುಂಬಗಳು ಟಿ.ವಿ.ಯನ್ನು ಹೊಂದಿದ್ದಾರೆ. ರೇಡಿಯೋ ಬಹುತೇಕ ಮನೆಯಲ್ಲಿ ನೋಡಬಹುದು ಸದಾ ಮನೆಯಲ್ಲಿ ರೇಡಿಯೋ ಹಾಡುಗಳು ಕೇಳಿ ಬರುತ್ತಿರುತ್ತದೆ. ನಾಲ್ಕು ಮನೆಯಲ್ಲಿ ಮಿಕ್ಸಿ ಬಳಕೆ ಇದೆ. ಪ್ಲಾಸ್ಟಿಕ್ ಚೇರು, ಮರದ ಮಂಚಗಳನ್ನು ನೋಡಬಹುದಾಗಿದೆ. ಮಡಿಕೆಯಿಂದ, ಇತ್ತಾಳೆ, ಅಲ್ಯೋಮಿನಿಯಂ ಪಾತ್ರೆಗಳ ಬಳಕೆ ಹೆಚ್ಚಾಗಿದೆ. ನೀರು ಸಂಗ್ರಹಣೆ ಮತ್ತು ತರಲು ಪ್ಲಾಸ್ಟಿಕ್ ಕೊಡಗಳ ಬಳಕೆಯಾಗುತ್ತಿದೆ. ದಿನನಿತ್ಯ ಬಳಕೆಗೆ ಕೊಳವೆ ಬಾವಿಯ ನೀರು ಮತ್ತು ಟ್ಯಾಂಕ್ ನೀರು ಬಳಕೆಯಾಗುತ್ತಿದೆ.
ವಿದ್ಯಾಭ್ಯಾಸ : ಬಹುತೇಕ ವಯೋವೃದ್ಧರು ಅಂದರೆ ೬೦ಕ್ಕಿಂತ ಮೇಲ್ಪಟ್ಟ ಎಲ್ಲಾ ಸೋಲಿಗರು ಶೆ. ೯೯ರಷ್ಟು ಅನಕ್ಷರಸ್ಥರು. ಈಗ ಈ ಊರಿನಲ್ಲಿ ಒಂದು ಹೈಯರ್ ಪ್ರೈಮರಿ ಶಾಲೆ, ಅಂಗನವಾಡಿ, ಆಶ್ರಮ ಶಾಲೆ ಇದೆ. ಮಕ್ಕಳ ಶಾಲಾ ದಾಖಲಾತಿ ಉತ್ತಮಗೊಂಡಿದೆ. ಶೇ. ೯೨.೧೬ರಷ್ಟು ಮಕ್ಕಳು ಆಶ್ರಮ ಶಾಲೆಯಲ್ಲಿ ವಿದ್ಯಾಭ್ಯಾಸ ಮಾಡುತ್ತಿದ್ದಾರೆ. ಎಲ್ಲಾ ಮಕ್ಕಳು ೩ ರಿಂದ ೫ ರೊಳಗಿನವು. ಅಂಗನವಾಡಿಯಲ್ಲಿ ಕಲೆಯುತ್ತಿದ್ದಾರೆ. ಸರ್ಕಾರದ ಎಲ್ಲಾ ಸವಲತ್ತುಗಳನ್ನು ಮಕ್ಕಳು ಪಡೆಯುತ್ತಿರುವುದು ಒಂದು ವಿಶೇಷ. ಪ್ರೌಢಶಾಲೆಗೆ ೬ ಗಂಡು ೩ ಹೆಣ್ಣು ಮಕ್ಕಳು ಗುಂಡ್ಲುಪೇಟೆಗೆ ಕಲಿಯಲು ಹೋಗುತ್ತಿದ್ದಾರೆ. ಕಾಲೇಜಿಗೆ ಎರಡು ಹುಡುಗರು ಗುಂಡ್ಲುಪೇಟೆ ಹಾಸ್ಟಲ್‌ನಲ್ಲಿದ್ದಾರೆ.
ಸಂಪ್ರದಾಯಗಳಲ್ಲಿ ಅನೇಕ ಬದಲಾವಣೆಗಳನ್ನು ಕಾಣಬಹುದು. ಮದುವೆ ಕಾರ್ಯಕ್ರಮಗಳು ಅಕ್ಕಪಕ್ಕದ ಜನಾಂಗಗಳಂತೆ ನವ್ಯ ರೀತಿಯಲ್ಲಿ ಶಾಸ್ತ್ರಗಳನ್ನು ಮಾಡುತ್ತಿರುವುದು ಒಂದು ವಿಶೇಷ. ಊಟ ಉಪಚಾರಗಳಲ್ಲಿ ಉಡುಗೆ ತೊಡುಗೆ, ಪೂಜೆ, ಪುನಸ್ಕಾರಗಳಲ್ಲಿ ಬಹುತೇಕ ಬದಲಾವಣೆಯನ್ನು ಕಾಣಬಹುದು, ಜಡೆ ಸ್ವಾಮಿ ಜಾತ್ರೆಯಲ್ಲಿ ಅನೇಕ ನೆರೆ ಹೊರೆಯವರು ಬಾಗಿಯಾಗುವುದು. ಊಟದಲ್ಲಿ ಹಂಚಿ ತಿನ್ನುವುದು ಕಾಣಬಹುದು. ಈ ಊರಿನಲ್ಲಿ ರೊಟ್ಟಿ ಹಬ್ಬವನ್ನು ಆಚರಿಸುತ್ತರೆ. ಮದುವೆ ಕಾರ್ಯಕ್ಕೆ ಶಾಮಿಯಾನ ಕುರ್ಚಿಗಳು ಊರಿಗೆ ತರುತ್ತಾರೆ. ಸ್ಥಳಾಂತರಗೊಂಡ ನಂತರ ಅವರ ಮಹದೇಶ್ವರ ಬೆಟ್ಟದ ಅದಿದೇವತೆಯ ಹೆಸರಿನ ದೇವಸ್ಥಾನವನ್ನು ಸಹ ಇಲ್ಲಿ ಕಟ್ಟಲಾಗಿದೆ. ಪೂಜಾರಿ ಮಾತ್ರ ಲಿಂಗಾಯಿತರು ಅವರು ಪಕ್ಕದ ಊರಿಂದ ಬರುತ್ತಾರೆ. ಊರಿಗೆ ಅನೇಕ ವಸ್ತುಗಳನ್ನು ಎಣ್ಣೆ, ಸಾಬೂನು, ಮಕ್ಕಳಿಗೆ ತಿಂಡಿ ತಿನಿಸುಗಳು, ಮೀನು, ಮಾಂಸದ ಕೋಳಿ ಮಾರಾಟ ಮಾಡಲು ಬರುತ್ತಾರೆ. ವಯೋವೃದ್ಧರಿಗಿಂತ ಯುವಪೀಳಿಗೆಯಲ್ಲಿ ಹೆಚ್ಚಿನ ಬದಲಾವಣೆಯನ್ನು, ಪರಿವರ್ತನೆಯನ್ನು ಕಾಣಬಹುದು. ಈ ವೇಗ ನೋಡಿದರೆ ಪರಿವರ್ತನೆಯ ಹಾದಿಯಲ್ಲಿ ಸೋಲಿಗರ ಸಂಸ್ಕೃತಿ ಸಂಪ್ರದಾಯ ನಿಧಾನವಾಗಿ ಮಾಯವಾಗುತ್ತಿದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೨೧. ನಾಗರಹೊಳೆ ಅರಣ್ಯ ಪ್ರದೇಶದಲ್ಲಿ ಬುಡಕಟ್ಟು ಜನರ ಮರುವಸತಿ ಕಾರ್ಯಕ್ರಮ
ಪೀಠಿಕೆ
ಕರ್ನಾಟಕ ರಾಜ್ಯವು ಸಂಪದ್ಪರಿತ ಸಸ್ಯಗಳನ್ನು ಮತ್ತು ಪ್ರಾಣಿಗಳನ್ನು ಹೊಂದಿರುವ ದಕ್ಷಿಣ ಭಾರತದ ರಾಜ್ಯಗಳಲ್ಲಿ ಒಂದಾಗಿದೆ. ಉತ್ತರ ಕನ್ನಡ, ಚಿಕ್ಕಮಂಗಳೂರು, ಶಿವಮೊಗ್ಗ, ದಕ್ಷಿಣ ಕನ್ನಡ, ಉಡುಪಿ, ಮೈಸೂರು ಮತ್ತು ಕೊಡಗು ಜಿಲ್ಲೆಗಳಲ್ಲಿ ದಟ್ಟವಾದ ಅರಣ್ಯ ಪ್ರದೇಶಗಳನ್ನು ಹೊಂದಿರುತ್ತದೆ. ೫೫೨೦ ಚ.ಕಿ.ಮೀ. ದೂರ ವ್ಯಾಪ್ತಿಯ ಹೊಂದಿದ ನೀಲಗಿರಿ ಜೈವಿಕ ಪ್ರದೇಶದಲ್ಲಿ ಕರ್ನಾಟಕದ ಅರಣ್ಯ ಪ್ರದೇಶವು ಸೇರಿಕೊಂಡಿದೆ. ೧ನೇ ನವೆಂಬರ್, ೧೯೮೬ರಲ್ಲಿ ಯುನೆಸ್ಕೋ ಸಂಸ್ಥೆಯು ಪ್ರಾರಂಭಿಸಿದ ಮಾನವ ಮತ್ತು ಜೈವಿಕ ಪ್ರದೇಶ ರಕ್ಷಣಾ ಕಾರ್ಯಕ್ರಮದಲ್ಲಿ ಕರ್ನಾಟಕ ಅರಣ್ಯ ಪ್ರದೇಶಗಳನ್ನು ಸೇರಿಸಿಕೊಳ್ಳಲಾಗಿದೆ. ನಮ್ಮ ದೇಶದ ಅತ್ಯಮೂಲ್ಯವಾದ ಪರಿಸರಗಳಲ್ಲಿ ಈ ಪ್ರದೇಶವು ಒಂದಾಗಿದೆ. ನೀಲಗಿರಿ ಜೈವಿಕ ಪ್ರದೇಶವನ್ನು ಸ್ಥಾಪಿಸಿದ ಉದ್ದೇಶಗಳು ಈ ಕೆಳಗಿನಂತಿವೆ.
೧. ವಿವಿಧ ಜಾತಿಗಳ ತಳಿ ಪ್ರಭೇದಗಳನ್ನು ಸಂರಕ್ಷಿಸುವುದು.
೨. ಈವರೆಗೆ ಅಧಃಪತನಗೊಂಡ ಪರಿಸರ ಪ್ರದೇಶಗಳನ್ನು ಅವುಗಳ ಮೂಲ ಪ್ರಾಕೃತಿಕ ಹಂತಕ್ಕೆ ತರುವುದು ಮತ್ತು
೩. ಪರಿಸರಕ್ಕೆ ಸಂಬಂಧಿಸಿದ ಸಂಶೋಧನೆ ಮತ್ತು ಶಿಕ್ಷಣಕ್ಕಾಗಿ ಪ್ರಾಥಮಿಕ ಮಾಹಿತಿಗಳನ್ನು  ಒದಗಿಸುವುದು.
ಸುಮಾರು ೧೯೫೫ರ ಮೊದಲ ನಾಗರಹೊಳೆಯು ಒಂದು ರಕ್ಷಿತಾರಣ್ಯವಾಗಿತ್ತು. ೧೯೫೫ರಲ್ಲಿ ಕೊಡಗು ಜಿಲ್ಲೆ ೨೮೪ ಚ.ಕಿ.ಮೀ. ಪ್ರದೇಶವನ್ನು ‘ರಾಷ್ಟ್ರೀಯ ಪ್ರಾಣಿಧಾಮ’ವೆಂದು ಘೋಷಿಸಲಾಯಿತು. ೧೯೭೫ರಲ್ಲಿ ಮೈಸೂರು ಜಿಲ್ಲೆಯ ೫೭೧ ಚ.ಕಿ.ಮೀ. ಅರಣ್ಯವನ್ನು ಅದರಲ್ಲಿ ಸೇರಿಸಲಾಯಿತು. ೧೯೮೩ರಲ್ಲಿ ಈ ಎರಡು ಜಿಲ್ಲೆಗಳ ಒಟ್ಟು ೮೫೫ ಚ.ಕಿ.ಮೀ. ಅರಣ್ಯ ಪ್ರದೇಶವನ್ನು ರಾಷ್ಟ್ರೀಯ ಪ್ರಾಣಿಧಾಮವೆಂದು ಘೋಷಿಸಲಾಯಿತು. ಅಲ್ಲದೆ ೧೯೯೨ರಲ್ಲಿ ಇದಕ್ಕೆ ರಾಜೀವ್‌ಗಾಂಧಿಯವರ ಹೆಸರನ್ನಿಟ್ಟು ಮರು ನಾಮಕರಣ ಮಾಡಲಾಯಿತು. ನಮ್ಮ ದೇಶದ ಅರಣ್ಯ ಜೀವಿ ಸಂರಕ್ಷಣಾ ಕಾಯಿದೆಯಂತೆ ಯಾವುದೇ ಉತ್ಪನ್ನಗಳನ್ನು ಸಂಗ್ರಹಿಸುವುದನ್ನು ನಿಷೇಧಿಸಲಾಗಿದೆ.  ಈ ಪ್ರದೇಶದಲ್ಲಿ ಯಾರು ವಾಸಿಸುವಂತಿಲ್ಲ. ಜಾನುವಾರುಗಳನ್ನು ಈ ಪ್ರದೇಶದಲ್ಲಿ ಮೇಯಿಸುವುದನ್ನು ನಿಷೇಧಿಸಲಾಗಿದೆ. ನಾಗರಹೊಳೆ ಸಂರಕ್ಷಿತ ಅರಣ್ಯ ಪ್ರದೇಶದ ಗಡಿಯ ಸುತ್ತ ಸುಮಾರು ೫.ಕಿ.ಮೀ. ವ್ಯಾಸದೊಳಗೆ ೯೬ ಗ್ರಾಮಗಳಿವೆ. ಈ ಗ್ರಾಮಗಳಲ್ಲಿ ಒಕ್ಕಲಿಗ, ಲಿಂಗಾಯಿತ, ಕೊಡವ ಜಾತಿಗಳಿಗೆ ಸೇರಿದ ಹಿಂದುಗಳು ಕ್ರಿಶ್ಚಿಯನ್ನರು ಮತ್ತು ಮುಸಲ್ಮಾನರು ವಾಸಿಸುತ್ತಿದ್ದಾರೆ. ಆದರೆ ಈ ಭಾಗದಲ್ಲಿ ಕೆಲವೇ ಆದಿವಾಸಿ ಕುಟುಂಬಗಳು ವಾಸಿಸುತ್ತಿವೆ. ೧೯೯೯ರಲ್ಲಿ ಕರ್ನಾಟಕ ಸರ್ಕಾರವು ಜಾಗತಿಕ ಬ್ಯಾಂಕ್‌ನ ಸಹಾಯದಿಂದ ನಡೆಸಿದ ಸರ್ವೇಕ್ಷಣ ಸಂದರ್ಭದಲ್ಲಿ ನಾಗರಹೊಳೆ ಸಂರಕ್ಷಿತಾ ಅರಣ್ಯದೊಳಗೆ ೧೫೫೦ ಆದಿವಾಸಿ ಕುಟುಂಬಗಳಿಗೆ ಸೇರಿದ ಸುಮಾರು ೧೭೦೦೦ ಜನರು ೫೪ ಹಾಡಿಗಳಲ್ಲಿ ವಾಸಿಸುತ್ತಿದ್ದರು. ಆದಿವಾಸಿಗಳು ನೆಲೆಸಿದ ಗ್ರಾಮಗಳನ್ನು ಹಾಡಿಗಳೆಂದು ಆದಿವಾಸಿಗಳು ಹಾಗೂ ಹೊರಗಿನವರೆಂದು ಕರೆಯುತ್ತಾರೆ. ಇಲ್ಲಿ ಮುಖ್ಯವಾಗಿ ಮೂರು ಆದಿವಾಸಿ ಸಮುದಾಯಗಳು (ಯರವ, ಬೆಟ್ಟಕುರುಬ ಮತ್ತು ಜೇನುಕುರುಬ) ವಾಸಿಸುತ್ತಿವೆ.  ಈ ಆದಿವಾಸಿಗಳಲ್ಲಿ ಸುಮಾರು ಶೇ, ೮೦ರಷ್ಟು ಜನರು ಜೇನುಕುರುಬರಿದ್ದಾರೆ. ಕೊಡಗು ಜಿಲ್ಲೆಯಲ್ಲಿ ೨೯ ಹಾಡಿಗಳು ಹಾಗೂ ಮೈಸೂರು ಜಿಲ್ಲೆಯಲ್ಲಿ ೨೫ ಹಾಡಿಗಳು ಸಂರಕ್ಷಿತಾ ಅರಣ್ಯ ಪ್ರದೇಶದಲ್ಲಿ ಕಂಡುಬರುತ್ತವೆ. ಕೊಡಗು ಜಿಲ್ಲೆಯಲ್ಲಿ ಸುಮಾರು ೯೫೦ ಕುಟುಂಬಗಳಿವೆ. ಹಾಗೂ ಮೈಸೂರು ಜಿಲ್ಲೆಯಲ್ಲಿ ಸುಮಾರು ೬೦೦ ಕುಟುಂಬಗಳು ಈ ಸಂರಕ್ಷಿತಾ ಅರಣ್ಯ ವ್ಯಾಪ್ತಿಯಲ್ಲಿವೆ.
ಸಾವಿರಾರು ವರ್ಷಗಳಿಂದ ಜೇನುಕುರುಬ, ಯರವ ಮತ್ತು ಬೆಟ್ಟ ಕುರುಬ ಆದಿವಾಸಿಗಳ ಜನರು ಈ ಪ್ರದೇಶದಲ್ಲಿ ವಾಸವಾಗಿದ್ದಾರೆ. ಇತ್ತೀಚಿನ ಭಾರತ ಸರ್ಕಾರದ ಮಾನವ ಶಾಸ್ತ್ರೀಯ ಸರ್ವೇಕ್ಷಣ ಇಲಾಖೆ ಸಂಸ್ಥೆ ವಿಜ್ಞಾನಿಗಳ ನಡೆಸಿದ ತಳಿ ಶಾಸ್ತ್ರೀಯ ಸಂಶೋಧನೆಗಳಿಂದ ಈ ಆದಿವಾಸಿಗಳು ಈ ಪ್ರದೇಶದ ಮೂಲನಿವಾಸಿಗಳೆಂದು ತಿಳಿದುಬಂದಿದೆ. ನಾಗರಹೊಳೆ ಸಂರಕ್ಷಿತ ಅರಣ್ಯ ಪ್ರದೇಶ ಗಡಿಯನ್ನು ಗುರುತಿಸುವಾಗ ಈ ಆದಿವಾಸಿಗಳ ಅಭಿಪ್ರಾಯವನ್ನು ಸರ್ಕಾರವು ಪಡೆಯುವುದು ಸರಿಯಲ್ಲ. ಈ ಭಾಗಕ್ಕೆ ಇತ್ತೀಚೆಗೆ ವಲಸೆಗಾರನಾಗಿ ಬಂದ ಓಡಿಗ, ಮಾಪಿಳ್ಳೆ, ಮತ್ತು ಕೆಲವು ಕ್ರಿಶ್ಚಿಯನ್ ಸಮುದಾಯಗಳ ಶ್ರೀಮಂತ ಕುಟುಂಬಗಳ ಜನರು ಈ ಗಡಿ ಗುರುತಿಸುವಿಕೆಯಲ್ಲಿ ಪ್ರಭಾವ ಬೀರಿರುವುದು ಕಂಡುಬರುತ್ತದೆ. ಈ ವಲಸೆಗಾರರ ಜಮೀನು ಸಂರಕ್ಷಿತ ಅರಣ್ಯ ಪ್ರದೇಶದೊಳಗೆ ಬಾರದಂತೆ ನೋಡಿಕೊಂಡಿರುವುದು ನಮ್ಮ ಗಮನಕ್ಕೆ ಬಂದಿದೆ. ಆದರೆ ಬಡ ಮತ್ತು ಆದಿವಾಸಿಗಳ ಹಿತವನ್ನು ಕಾಪಾಡುವಲ್ಲಿ ಸರಕಾರಿ ಅಧಿಕಾರಿಗಳು ವಿಫಲರಾಗಿದ್ದಾರೆ. ೧೯೮೩ರಿಂದಲೂ ಆದಿವಾಸಿಗಳನ್ನು ಒಕ್ಕಲೆಬ್ಬಿಸುವ ಪ್ರಯತ್ನಗಳು ನಡೆದಿವೆ. ಆದಿವಾಸಿಗಳ ಪುನರ್ವಸತಿಗೆ ಸಂಬಂಧಿಸಿದ ಪರಿಹಾರ ಕಾರ್ಯಕ್ರಮವನ್ನು ಕರ್ನಾಟಕ ಸರ್ಕಾರವು ೧೯೯೯ರಲ್ಲಿ ಜಾರಿಗೊಳಿಸಿತು. ಈ ಪರಿಹಾರ ಕಾರ್ಯಕ್ರಮವನ್ನು ಫಲಾನುಭವಿ ಕೇಂದ್ರಿತ ಆದಿವಾಸಿಗಳ ಪುನರ್ವಸತಿ ಕಾರ್ಯಕ್ರಮವೆಂದು ಕರೆಯಲಾಗಿದೆ. ಜಾಗತಿಕ ಬ್ಯಾಂಕಿನ ಧನ ಸಹಾಯದಿಂದ ಕೈಗೊಂಡ ಭಾರತ ಪರಿಸರ ಅಭಿವೃದ್ಧಿ ಯೋಜನೆಯು ಈ ಪ್ರದೇಶದಲ್ಲಿ ಆದಿವಾಸಿಗಳ ಸ್ಥಿತಿಗತಿಗಳ ಬಗ್ಗೆ ಅಧ್ಯಯನ ನಡೆಸಿದ ವರದಿಗಳ ಆಧಾರದ ಮೇಲೆ ಮೇಲಿನ ಪರಿಹಾರ ಕಾರ್ಯಕ್ರಮಗಳನ್ನು ರೂಪಿಸಲಾಗಿದೆ. ಪುನರ್ವಸತಿಗೆ ಸಂಬಂಧಿಸಿದಂತೆ ಮತ್ತು ನಾಗರಹೊಳೆ ಪರಿಸರದ ಬಗ್ಗೆ ಸುಮಾರು ನೂರು ಕೋಟಿ ರೂಪಾಯಿಗಳನ್ನು ಖರ್ಚು ಮಾಡಿ ಅನೇಕ ಅಧ್ಯಯನಗಳನ್ನು ೧೯೯೦ರ ದಶಕದಲ್ಲಿ ನಡೆಸಲಾಗಿದೆ.
ಆದಿವಾಸಿಗಳ ಪುನರ್ವಸತಿಗೆ ಸಂಬಂಧಿಸಿದ ಪರಿಹಾರ ಕಾರ್ಯಕ್ರಮದ ಮುಖ್ಯ ಅಂಶಗಳು ಈ ಕೆಳಗಿನಂತಿವೆ.
೧. ಸಂರಕ್ಷಿತ ಅರಣ್ಯದೊಳಗೆ ವಾಸಿಸುತ್ತಿರುವ ಆದಿವಾಸಿಗಳನ್ನು ಸ್ಥಳಾಂತರ ಮಾಡಿ ಅವರಿಗೆ ಪುನರ್ವಸತಿಯನ್ನು ಅರಣ್ಯದ ಹೊರಗೆ ಒದಗಿಸುವುದು.
೨. ಆದಿವಾಸಿಗಳ ಸಾಮಾಜಿಕ-ಆರ್ಥಿಕ ಮಟ್ಟವನ್ನು ಸುಧಾರಿಸುವುದು.
೩. ಆದಿವಾಸಿಗಳು ಸ್ವತಂತ್ರ್ಯವಾಗಿ ತಮ್ಮ ಸಾಮರ್ಥ್ಯದ ಮೇಲೆ ಜೀವನ ನಿರ್ವಹಣೆ ಮಾಡುವಂತೆ ಅವರನ್ನು ಪ್ರೇರೇಪಿಸುವುದು ಮತ್ತು.
೪. ಕೃಷಿ ಆಧಾರಿತ ಚಟುವಟಿಕೆಗಳಿಗೆ ಸಂಬಂಧಿಸಿದಂತೆ ಅವರಿಗೆ ತಾಂತ್ರಿಕ ಮತ್ತು ಆರ್ಥಿಕ ಸಹಾಯವನ್ನು ಒದಗಿಸುವುದು.
ಪರಿಹಾರ ಕಾರ್ಯಕ್ರಮದಡಿಯಲ್ಲಿ ಕೊಡಬೇಕಾದ ಸವಲತ್ತುಗಳ ವಿವರಗಳು ಇಂತಿವೆ.
ಸುಮಾರು ೧೯೯೯ನೇ ಇಸವಿಯಲ್ಲಿ ಮೇಲಿನ ಕಾರ್ಯಕ್ರಮವನ್ನು ಜಾರಿಗೆ ತರಲಾಯಿತು. ಸ್ವಯಂ ಪ್ರೇರಣೆಯಿಂದ ಪುನರ್ವಸತಿಗೆ ಸಮ್ಮತಿಸಿದವರನ್ನು ಮಾತ್ರ ಪುನರ್ವಸತಿ ಕೇಂದ್ರಕ್ಕೆ ವರ್ಗಾಯಿಸಲಾಗುವುದೆಂದು ಅರಣ್ಯ ಅಧಿಕಾರಿಗಳು ಹೇಳಿದ್ದರು. ಆದರೆ, ಆದಿವಾಸಿಗಳ ಮೇಲೆ ನಿರಂತರವಾಗಿ ಒತ್ತಡವನ್ನು ಹೇರಿ ಅವರನ್ನು ಪುನರ್ವಸತಿ ಕೇಂದ್ರಕ್ಕೆ ವರ್ಗಾಯಿಸಲಾಯಿತು. ಹುಣಸೂರು ಪಟ್ಟಣದಿಂದ ೧೫ ಕಿ.ಮೀ. ದೂರವಿರುವ (ನಾಗರಹೊಳೆ ರಸ್ತೆಯಲ್ಲಿ ನಾಗಾಪುರ ಎಂಬ ಪ್ರದೇಶದಲ್ಲಿ ಪುನರ್ವಸತಿ ಕೇಂದ್ರವನ್ನು ಸ್ಥಾಪಿಸಲಾಯಿತು. ಇದು ಕಾಡು ಪ್ರಾಣಿಗಳ ಉಪಟಳವು ಇಲ್ಲಿ ಬಹಳವಾಗಿದೆ.
ನಾಗಪುರದಲ್ಲಿ ಒಟ್ಟು ಬ್ಲಾಕ್‌ಗಳಲ್ಲಿ ೨೫೦ ಕುಟುಂಬಗಳಿಗೆ (ಪ್ರತಿ ಬ್ಲಾಕ್‌ನಲ್ಲಿ ೫೦ ಕುಟುಂಬಗಳಂತೆ ಪುನರ್ವಸತಿಯ ಎಲ್ಲಾ ಸೌಕರ್ಯಗಳನ್ನು  ಒದಗಿಸಲಾಯಿತು. ೧೯೯೯ರಲ್ಲಿ ೫೦ ಆದಿವಾಸಿ ಕುಟುಂಬಗಳನ್ನು ೧ನೇ ಬ್ಲಾಕಿಗೆ ಸ್ಥಳಾಂತರಿಸಲಾಯಿತು. ನಂತರ ಹಂತ ಹಂತವಾಗಿ ೨೦೦ ಕುಟುಂಬಗಳನ್ನು ೨೦೦೩ರ ಹೊತ್ತಿಗೆ ಸ್ಥಳಾಂತರಿಸಲಾಯಿತು. ಮೊದಲ ಹಂತದಲ್ಲಿ ನೆಲೆಸಿದ ಕೆಲವು ಆದಿವಾಸಿಗಳನ್ನು ಅರಣ್ಯ ಇಲಾಖೆಯಲ್ಲಿ ಕೂಲಿಗಳಾಗಿ, ಮಾವುತರಾಗಿ ಮತ್ತು ಸೇವಕರಾಗಿ ನೇಮಿಸಲಾಗಿದೆ.
ಇತ್ತೀಚಿನ ದಿನಗಳಲ್ಲಿ ಪರಿಸರ ಪ್ರವಾಸವು ಅತಿಯಾಗಿ ಬೇಡಿಕೆಯಿರುವ ಹಾಗೂ ಒಂದು ಉದ್ಯಮವಾಗಿದೆ. ಇದು ಇತ್ತೀಚಿನ ದಿನಗಳಲ್ಲಿ ಇತರ ಮಾದರಿಯ ಪ್ರವಾಸಗಳಿಗೆ ಹೋಲಿಸಿದರೆ ಪ್ರಪಂಚದ ವಿವಿಧ ಬಗೆಯ ಜನಾಂಗದ ಪಾತ್ರವಾಗಿದ್ದು ಹೆಚ್ಚು ಬೇಡಿಕೆಯಿರುವ ಉದ್ಯಮವಾಗಿದೆ. ಅದು ಅಲ್ಲದೇ ಮುಖ್ಯವಾಗಿ ಪರಿಸರವನ್ನು ಕಾಪಾಡುವ ಹಾಗೂ ಅಭಿವೃದ್ಧಿ ಪಡಿಸುವ ಮುಖ್ಯ ಉದ್ದೇಶದಿಂದ ಕೂಡಿದ್ದು ಪರಿಸರದ ಮೇಲಿನ ಜಾಗೃತಿಯನ್ನು ಜನರಲ್ಲಿ ಹುಟ್ಟಿಸುವ ಪರಿಸರದ ರಕ್ಷಣೆಯನ್ನು ಮಾಡಲಾಗುತ್ತಿದೆ. ಪರಿಸರ ರಕ್ಷಣೆಯ ಜೊತೆಗೆ ಪರಿಸರದಲ್ಲಿ ವಾಸವಾಗಿರುವ ಜನರ ಆರ್ಥಿಕ ಹಾಗೂ ಮುಖ್ಯವಾಗಿ ಅದರಲ್ಲೂ ಪರಿಸರದ ರಕ್ಷಣೆಯ ಬಗ್ಗೆ ತಿಳುವಳಿಕೆ ನೀಡಿ ಕಾಪಾಡುವ ಉದ್ದೇಶವಾಗಿದೆ. ಹಾಗೂ ಕಾರ್ಯಗತಕ್ಕೆ ತರಲಾಗಿದೆ. ನಾಗರಹೊಳೆ ರಾಷ್ಟ್ರೀಯ ಉದ್ಯಾನವನವು ಒಂದು ನೀರಿನ ಮೀಸಲು ಜೀವ ಮಂಡಲ ಮೀಸಲು ಒಂದು ಅತಿಮುಖ್ಯವಾದ ಹಾಗೂ ಪ್ರಪಂಚದ ಮೂಲೆ ಮೂಲೆಯಿಂದ ಆರ್ಕಷಿಸುತ್ತಿರುವ ಒಂದು ತಾಣವಾಗಿದ್ದು, ಅದರಲ್ಲೂ ನಾಗರಹೊಳೆ ರಾಷ್ಟ್ರೀಯ ಉದ್ಯಾನವನವು ಒಂದಾಗಿದೆ. ಈ ರಾಷ್ಟ್ರೀಯ ಉದ್ಯಾನವನದ ಅಡಿಯಲ್ಲಿ ಕಾರಪುರದ ಜಂಗಲ್ ಲಾಡ್ಡ್ ಹಾಗೂ ನಾಗರಹೊಳೆ ರಾಷ್ಟ್ರೀಯ ಉದ್ಯಾನವನ ಎಂಬ ಎರಡು ಪರಿಸರ ಪ್ರವಾಸಿ ತಾಣಗಳಾಗಿದ್ದು, ವರ್ಷದಿಂದ ವರ್ಷಕ್ಕೆ ಪ್ರವಾಸಿಗರ ಬೇಡಿಕೆ ಹಾಗೂ ಒಲವು ಹೆಚ್ಚಾಗುತ್ತಿರುವುದು ಇದಕ್ಕೆ ನಿದರ್ಶನವಾಗಿದೆ.
ನಾಗರಹೊಳೆಯು ಬೆಂಗಳೂರಿನಿಂದ ೨೨೫ ಕಿ.ಮೀ. ಹಾಗೂ ಮೈಸೂರಿನಿಂದ ಹುಣಸೂರು ಮಾರ್ಗವಾಗಿ ೧೦೨ ಕಿ.ಮೀ. ದೂರದಲ್ಲಿ ಕರ್ನಾಟಕ ಸರ್ಕಾರ ಬಸ್ಸುಗಳ ಸೌಕರ್ಯವನ್ನು ಒದಗಿಸಲಾಗಿದೆ. ಪ್ರಾಣಿಗಳ ದರ್ಶನಕ್ಕೆ ಅರಣ್ಯ ಇಲಾಖೆಯಿಂದ ಪುಟ್ಟ ಬಸ್ಸಿನ ವ್ಯವಸ್ಥೆಯಿದ್ದು, ಬೆಳಿಗ್ಗೆ ೬ರಿಂದ ೯ರವರೆಗೆ ಹಾಗೂ ಮಧ್ಯಾಹ್ನ ೩೩೦ರಿಂದ ೬ರವರೆಗೆ ಕರೆದುಕೊಂಡು ಹೋಗುವ ವ್ಯವಸ್ಥೆ ಮಾಡಲಾಗಿದೆ. ದೊಡ್ಡವರಿಗೆ ೭೫ ರೂ.ಗಳಾಗಿದ್ದು, ಮಕ್ಕಳಿಗೆ ೫೦ ರೂ.ಗಳಾಗಿವೆ. ಇಲ್ಲಿ ಮುಖ್ಯವಾಗಿ ದೊಡ್ಡ ತೇಗದ ಮರ, ನಾಗರಾಜ ಟನಲ್ ಇಪು, ಜಲಪಾತ, ನಾಗರಹೊಳೆ ರಾಷ್ಟ್ರೀಯ ಉದ್ಯಾನದಲ್ಲಿ ಮುಖ್ಯವಾಗಿ ಸ್ಥಳೀಯರಾಗಿ ಮೂಲನಿವಾಸಿಗಳಾಗಿ ವಾಸವಾಗಿರುವುದು. ಜೇನು ಕುರುಬ, ಬುಡಕಟ್ಟು ಜನಾಂಗ ಈ ಉದ್ಯಾನವನದಲ್ಲಿ ೪೫ ಅಡಿಗಳಷ್ಟು ಸುಮಾರು ೭೦೦೦ ಜೇನು ಕುರುಬರು ವಾಸವಾಗಿದ್ದಾರೆ. ಇದು ಮೂಲತಃ ಜೇನು ಕುರುಬರ ಜಮ್ಮು ಪ್ರದೇಶವಾಗಿದ್ದು, ಹಲವು ಜಮ್ಮುಗಳನ್ನು ಈಗಲೂ ಹೆಸರಿಸಿರುತ್ತಾರೆ. ಈ ಕಾಡು ಅವರಿಗೆ ಕೇವಲ ವಾಸಿಸುವ ಸ್ಥಳವಾಗಿದೆ. ಸಾವಿರಾರು ವರ್ಷಗಳಿಂದ ಜೀವನ ನಡೆಸಿಕೊಂಡು ಬಂದಿರುವ ಕೆಲವು ಆಹಾರ ಒದಗಿಸುವ ಗುಡಿಸಲಿಗೆ ಬೇಕಾದ ವಸ್ತುಗಳನ್ನು ನೀಡುವ ಬದುಕಲು ಬೇಕಾಗುವ ಎಲ್ಲಾ ಸೌಕರ್ಯಗಳನ್ನು ನೀಡಲಾಗಿದೆ. ತಮ್ಮ ದೇವರುಗಳು ಹಾಗೂ ಯಾವುದಕ್ಕೂ ದಕ್ಕೆ ಬರದಹಾಗೆ ಕಾಪಾಡುತ್ತಿರುವ ಜಾಗವಾಗಿದೆ. ಇವರುಗಳು ಎಂದೂ ಮುಂದಿನದನ್ನು ಯೋಚಿಸದವರಲ್ಲ. ಏಕೆಂದರೆ ಕೂಲಿ ಸಿಗದಿದ್ದರೆ ಕಾಡಿನಲ್ಲಿ ದೊರೆಯುವ ಗಡ್ಡೆ-ಗೆಣಸುಗಳನ್ನು ಜೇನನ್ನು ತಿಂದು ಜೀವನ ನಡೆಸುತ್ತಾರೆ. ಕಾಡು ಅವರಿಗೆ ಎಂದೂ ಯಾವುದಕ್ಕೂ ಕಡಿಮೆ ಮಾಡಿಲ್ಲ ಹಾಗೂ ತೊಂದರೆ ಮಾಡಿಲ್ಲ. ಇಂತಹ ಸಂಬಂಧವನ್ನು ಜೇನು ಕುರುಬರು ಕಾಡಿನೊಂದಿಗೆ ಹೊಂದಿದ್ದಾರೆ.
ಇವರ ಮುಖ್ಯ ಕುಲಕಸಬು ಜೇನು ತಯಾರಿಸುದಾಗಿದೆ. ಜೇನುಕುರುಬರ ಮಾತೃಭಾಷೆ ಜೇನು ನುಡಿಯಾಗಿದ್ದು, ಕನ್ನಡ, ತಮಿಳು ಹಾಗೂ ಮಲೆಯಾಳಿ ಪದಗಳ ಬೆರೆಕೆಯಿಂದ ಕೂಡಿದ್ದಾಗಿದೆ. ೧೯೭೧ರ ಸೆಕ್ಸನ್ ಪ್ರಕಾರ ಜೇನು ಕುರುಬರ ಜನಸಂಖ್ಯೆ ೬೬೨೩ ಆಗಿದ್ದು, ೧೯೮೧ರಲ್ಲಿ ೩೪, ೭೪೭ಕ್ಕೆ (೧೭.೮೬೭ ಗಂಡಸರು) ಏರಿದ್ದು, ೧೯೮೧ರಲ್ಲಿ ಕ್ಷೇತ್ರ ನಿರ್ಬಂಧವನ್ನು ತೆಗೆದು ಹಾಕಿರುವ ಕಾರಣವಾಗಿದೆ. ಜೇನುಕುರುಬರನ್ನು ಅದಿಮ/ಪುರಾತನ ಬುಡಕಟ್ಟುಗಳ ಗುಂಪಿಗೆ ಸೇರಿಸಿದ್ದು, ಕರ್ನಾಟಕ ರಾಜ್ಯದಲ್ಲಿರುವ ಎರಡರಲ್ಲಿ ಇದೊಂದಾಗಿದೆ. ಅವರು ವಾಸಿಸುವ ಜಾಗವನ್ನು ಹಾಡಿಯೆಂದು ಕರೆಯುತ್ತಾರೆ. ರಾಷ್ಟ್ರೀಯ ಉದ್ಯಾನವಾದ್ದರಿಂದ ಇವರುಗಳಿಗೆ ಮನೆಗಳ ಸೌಲಭ್ಯವಿಲ್ಲವಾಗಿದ್ದು, ಗುಡಿಸಲಿನಲ್ಲಿ ವಾಸ ಮಾಡುತ್ತಿದ್ದಾರೆ. ಮರದ ಮೇಲೆ ಸಣ್ಣ ಗುಡಿಸಲನ್ನು ಕಟ್ಟಿ ರಾತ್ರಿಯ ವೇಳೆ ತಾವು ಬೆಳೆದ ಬೆಳೆಗಳನ್ನು ತಿನ್ನಲು ಬರುವ ಕಾಡು ಪ್ರಾಣಿಗಳನ್ನು ಓಡಿಸಲು ಮಂಡಿಗೆ ಎಂದು ಕರೆಯುವ ಗುಡಿಸಲನ್ನು ಕಾಯುತ್ತಾರೆ. ಬಿದಿರುನೊಂದಿಗೆ ಬೆಂಕಿಯನ್ನು ಹಚ್ಚಿಕೊಂಡು ಹಾಗೂ ಇಲಿ ಡಬ್ಬಗಳಿಂದ ಜಫರಾಗಿ ಶಬ್ಧ ಮಾಡಿ ಕಾಡು ಪ್ರಾಣಿಗಳನ್ನು ಓಡಿಸುತ್ತಾರೆ. ಹಾಡಿಯಲ್ಲಿ ಒಂದು ಕೊಳವೆ ಬಾವಿ ಇದ್ದು ಅದರಿಂದ ನೀರನ್ನು ಶೇಖರಿಸುತ್ತಾರೆ. ಇವರಿಗೆ ದೆವ್ವ, ಭೂತಗಳ ಮೇಲೆ ನಂಬಿಕೆಯಿದ್ದು, ತಮ್ಮ ಹಿರಿಯರ ಆತ್ಮಗಳು ಹಾಡಿಯಲ್ಲಿ ಒಂದು ಕೊಳವೆ ಬಾವಿ ಇದ್ದು ತಮ್ಮನ್ನು ಕಾಪಾಡುತ್ತಾರೆ ಎಂಬ ನಂಬಿಕೆ ಗಾಢವಾಗಿದೆ. ಮುಖ್ಯ ಆಹಾರವಾಗಿ ರಾಗಿಯನ್ನು ಉಪಯೋಗಿಸುತ್ತಾರೆ. ಹಾಗೂ ಕಾಡಿನಲ್ಲಿ ಸಿಗುವ ಸೊಪ್ಪಿನ ಅಣಬೆಯ ಗೆಡ್ಡೆ ಗೆಣಸುಗಳ ಹಣ್ಣು ಹಂಪಲುಗಳ ಬಳಕೆ ಇದೆ. ಇಂದಿನ ದಿನಗಳಲ್ಲಿ ರೇಷನ್‌ನಲ್ಲಿ ದೊರೆಯುವ ಅಕ್ಕಿಯ ಬಳಕೆಯು ಇದೆ.
ಜೇನು ಕುರುಬರಿಗೆ ಕಾಡಿನ ಜೀವನ ಒಂದಲ್ಲ ಇನ್ನೊಂದು ರೀತಿಯಾಗಿ ಪೂರ್ವವಾಗಿ ಅವಲಂಬಿರಾಗಿದ್ದಾರೆ. ಅರಣ್ಯ ಇಲಾಖೆ ಜೇನು ಕುರುಬರನ್ನು ಮುಖ್ಯವಾಗಿ ಆನೆ ಮಾಹುತರಾಗಿ, ಪವಡಿಗರಾಗಿ ಕಾಡಿನ ವಾಟರ್‌ಗಳಾಗಿ ಬೆಂಕಿಯನ್ನು ಆರಿಸುವ ಕಾರ್ಯಗಳಿಗೆ ದಿನ ಕೂಲಿ ನೌಕರಿಗಳಾಗಿ ಪೈರ್ ವಾಟರ್‌ಗಳಾಗಿ ಗಾರ್ಡ್‌ಗಳಾಗಿ ವಸತಿಗೃಹಗಳ ಕೆಲಸ ಕಾರ್ಯಗಳ ಸೇವೆಗೆ ಅಳವಡಿಸಿಕೊಂಡಿದ್ದಾರೆ. ಮುಖ್ಯವಾಗಿ ಆನೆಗಳನ್ನು “ಕೆಡ್ಡ” ಮಾದರಿಯಲ್ಲಿ ಹಿಡಿದು ಅವನ್ನು ಪಳಗಿಸುವ ಕಾರ್ಯದಲ್ಲಿ ಜೇನು ಕುರುಬರನ್ನು ಬಿಟ್ಟರೆ ಬೇರೆ ಜನಾಂಗದವರಿಗೆ ಆಗದ ಕೆಲಸವಾಗಿದೆ. ಪಳಗಿಸಿದ ನಂತರ ಆ ಆನೆಗಳನ್ನು ಅದೇ ಜೇನು ಕುರುಬ ಮಾಹುತನಾಗಿ ಮುಂದುವರೆಯುತ್ತಾನೆ. ಅದಕ್ಕೆ ಮುಖ್ಯವಾಗಿ ಆಹಾರ ಕೊಡುವುದರಿಂದ ಹಿಡಿದು ಎಲ್ಲಾ ಕೆಲಸಗಳನ್ನು ಇವರೇ ನೋಡಿಕೊಳ್ಳಬೇಕಾಗಿದೆ ಹಾಗಾಗಿ ಮಾಲಿಕನಲ್ಲಿರುವ ಆನೆ ಕ್ಯಾಂಪ್‌ನಲ್ಲಿ ಅವರಿಗೆ ಓದಗಿಸಿರುವ ವಸತಿಗೃಹದಲ್ಲಿ ವಾಸವಾಗಿದ್ದು, ಪೂರ್ಣ ಕಾರ್ಯಗಳನ್ನು ನಿಭಾಯಿಸುತ್ತಿದ್ದಾರೆ. ಪರಿಸರ ಪ್ರವಾಸದಿಂದ ಜೇನು ಕುರುಬರಿಗೆ ಹೆಚ್ಚಾಗಿ ಉಪಯೋಗವಿಲ್ಲದ ಕಾರಣ ಇದು ರಾಷ್ಟ್ರೀಯ ಉದ್ಯಾನವನವಾಗಿದ್ದು, ಇಲ್ಲಿ ಯಾವ ರೀತಿಯ ಮಾರಾಟ ಮಳಿಗೆಯನ್ನಾಗಲಿ ಕಾಡಿನಲ್ಲಿ ದೊರೆಯುವ ಪದಾರ್ಥಗಳನ್ನು ತರುವುದಾಗಲಿ ಅಥವಾ ಮಾರಾಟ ಮಾಡುವುದಾಗಲಿ ನಿಷೇಧಿಸಿದೆ. ಮುಖ್ಯವಾಗಿ ಜೇನು ತುಪ್ಪವನ್ನು ಮಾರಿ ತಮ್ಮ ಆರ್ಥಿಕ ಸ್ಥಿತಿಯನ್ನು ಉತ್ತಮಪಡಿಸಿಕೊಳ್ಳುವ ಅವಕಾಶವನ್ನು ಕಳೆದುಕೊಂಡಿದ್ದಾರೆ. ಹಾಗಾಗಿ ಕೆಲವರನ್ನು ಕೆಲಸಕ್ಕೆ ತೆಗೆದುಕೊಂಡಿರುವುದನ್ನು ಬಿಟ್ಟರೆ ಇತರ ಯಾವುದೇ ಉಪಯೋಗಗಳು ಇವರಿಗೆ ಆಗಿಲ್ಲ. ಹಾಗಾಗಿ ನಮ್ಮ ಕಾರ್ಯ ಕ್ಷೇತ್ರದ ಪ್ರಕಾರ ಕೆಲವು ಸಲಹೆಗಳನ್ನು ನೀಡಿರುವೆವು.
೧. ಆನೆ ಸವಾರಿಯನ್ನು ಚಾಲನೆ ಮಾಡಿದರೆ ಪ್ರವಾಸಿಗರಿಗೂ ಅನುಕೂಲ ಹಾಗೂ ಜೇನು ಕುಟುಂಬದವರಿಗೂ ಉಪಯೋಗವಾಗುವುದು.
೨. ಜೇನು ಕುರುಬರಿಗೆ ಗೈಡ್‌ಗಳಾಗಿ ಸೇರಿಸಿಕೊಳ್ಳುವುದು.
೩. ಅರಣ್ಯ ಇಲಾಖೆ ವತಿಯಿಂದ ಕೆಲವು ಮಳಿಗೆಗಳನ್ನು ನಿರ್ಮಿಸಿ ಅವುಗಳನ್ನು ಜೇನುಕುರುಬರಿಗೆ ವ್ಯಾಪಾರ ಮಾಡಲು ಅವಕಾಶ ಮಾಡಿಕೊಡುವುದು.
೪. ಕಾಡಿನ ಮರ ಗಿಡಗಳ ಬಗ್ಗೆ, ಪ್ರಾಣಿ ಪಕ್ಷಿಗಳ ಬಗ್ಗೆ ಅವರ ಅನುಭವಗಳನ್ನು ಹಂಚಿಕೊಳ್ಳುವ ಅವಕಾಶಗಳನ್ನು ಕಲ್ಪಿಸುವುದು.
ಹೀಗೆ ಪ್ರಸ್ತುತ ಸಂದರ್ಭದಲ್ಲಿ ನಾಗರಹೊಳೆ ಅರಣ್ಯ ಪ್ರದೇಶಗಳಲ್ಲಿ ಬುಡಕಟ್ಟು ಜನರ ಮರುವಸತಿ ಕಾರ್ಯಕ್ರಮ ಕಲ್ಪಿಸಿದಾಗ ಅಲ್ಲಿರುವ ಬುಡಕಟ್ಟುಗಳಿಗೆ ಒಂದು ಜೀವನವನ್ನು ಮತ್ತ ಅವರ ಸಂಸ್ಕೃತಿಯನ್ನು ಉಳಿಸಿದಂತಾಗುತ್ತದೆ ಎಂಬುವುದರಲ್ಲಿ ಎರಡು ಮಾತಿಲ್ಲ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೨೨. ಕಾಡು, ಬೆಟ್ಟ ಕುರುಬರ ಆಹಾರ ಪದ್ಧತಿ
ಕರ್ನಾಟಕದ ಒಟ್ಟು ೫೦ ಪರಿಶಿಷ್ಟ ವರ್ಗಗಳಲ್ಲಿ ಬೆಟ್ಟ ಕುರುಬ ಸಮುದಾಯವು ಒಂದು. ಕರ್ನಾಟಕ ರಾಜ್ಯದ ಮೈಸೂರು ಜಿಲ್ಲೆಯ ಹುಣಸೂರು ಮತ್ತು ಹೆಚ್.ಡಿ. ಕೋಟೆ ತಾಲೂಕು ಮಡಿಕೇರಿ ಜಿಲ್ಲೆ, ವಿರಾಜಪೇಟೆ ತಾಲೂಕಿನ ಅನೇಕ ಹಾಡಿಗಳಲ್ಲಿ ಮತ್ತು ಚಾಮರಾಜನಗರ ಜಿಲ್ಲೆಯ ಗುಂಡ್ಲುಪೇಟೆ ತಾಲೂಕುಗಳಲ್ಲಿ ಈ ಬುಡಕಟ್ಟು ಜನಾಂಗದವರನ್ನು ಕಾಣಬಹುದು. ೧೯೭೧ನೇ ಇಸವಿ ಜನಗಣತಿ ಪ್ರಕಾರ ಇವರ ಜನಸಂಖ್ಯೆ ೩೪,೭೩೫ ಮತ್ತು ೧೯೮೧ರ ಜನಗಣತಿಯಲ್ಲಿ ೨ ಲಕ್ಷಕ್ಕೆ ಮೀರಿದೆ. ಇದಕ್ಕೆ ಪ್ರಮುಖ ಕಾರಣ ಬೇರೆ ಸಮುದಾಯಗಳು ಬೆಟ್ಟ ಕುರುಬರ ಹೆಸರಿನಲ್ಲಿ ನೊಂದಾಯಿಸಿದ್ದರಿಂದ ಈ ರೀತಿಯ ಏರು-ಪೇರು ಕಾಣಬಹುದಾಗಿದೆ. ಸರ್ಕಾರದ ಸವಲತ್ತುಗಳಿಗಾಗಿ ಈ ರೀತಿಯಲ್ಲಿ ಒಂದೇ ಸಮನೆ ಜನಸಂಖ್ಯೆ ಹೆಚ್ಚುತ್ತಾ ಹೋಗಿದೆ.  ಇವರ ಭಾಷೆ ಕನ್ನಡಕ್ಕಿಂತ ಭಿನ್ನವಾಗಿದ್ದು, ಆ ಜನಾಂಗದವರಿಗೆ ಮಾತ್ರ ಅರ್ಥವಾಗುತ್ತದೆ. ಬೇರೆಯವರೊಂದಿಗೆ ಕನ್ನಡದಲ್ಲಿ ಮಾತನಾಡುತ್ತಾರೆ. ಬೆಟ್ಟ ಕುರುಬರ ಮತ್ತು ಜೇನು ಕುರುಬರಲ್ಲಿ ಅಷ್ಟೇನು ಮಹತ್ವದ ವ್ಯತ್ಯಾಸವನ್ನು ಕಾಣುವುದಿಲ್ಲ. ಆದರೂ ಕುಲ ಕಸುಬು, ಜೀವನ ಶೈಲಿ, ಉಡುಗೆ ತೊಡಿಗೆಯಲ್ಲಿ ವ್ಯತ್ಯಾಸವನ್ನು ಕಾಣಬಹುದು. ಬೆಟ್ಟ ಕುರುಬ ಮತ್ತು ಜೇನುಕುರುಬರ ಬಹುತೇಕ ಕುಟುಂಬಗಳು ನಾಗರಹೊಳೆ ಅಭಯಾರಣ್ಯದ ಪ್ರದೇಶದಲ್ಲಿ ಇಂದಿಗೂ ಅನೇಕ ಹಾಡಿಗಳಲ್ಲಿ ಕಾಣಬಹುದು. ಮಾಲದ ಹಾಡಿ ಎ. ಕಾಲೋನಿ, ಶೆಟ್ಟಿಹಳ್ಳಿ ಕಾರಾಪುರ, ಜಂಗಲ್ ಲಾಡ್ಜ್ ಸುತ್ತಮುತ್ತಲ ಪ್ರದೇಶ, ಗದ್ದೆಹಾಡಿ, ಗೋಣಿಗದ್ದೆ, ಕುಟ್ಟ, ನಾಗಾಪುರ ಪುನರ್‌ವಸತಿ ಪ್ರದೇಶಗಳಲ್ಲಿ ಗುಂಪುಗುಂಪಾಗಿ ಬೆಟ್ಟ ಕುರುಬರು ವಾಸಿಸುತ್ತಿದ್ದಾರೆ. ಇವರ ವಾಸ ಸ್ಥಳಗಳು ಗುಡಿಸಲುಗಳಾಗಿದ್ದು ಆ ಗುಡಿಸಲುಗಳನ್ನು ಅಲಲ್ಲಿ ಕಟ್ಟಿಕೊಂಡಿರುತ್ತಾರೆ. ಮನೆಗಳೆಂದರೆ ಬಿದಿರಿನ ನೆರಕೆಯಿಂದ ತಯಾರಿಸಿದ ಗೋಡೆಗಳು, ಹುಲ್ಲಿನ ಹೊದಿಕೆಯಿಂದ ಹಾಕಲಾಗಿದೆ. ಒಂದು ಹಾಡಿಯ ಮಧ್ಯಭಾಗದಲ್ಲಿ ಒಂದು ಸ್ಥಳವನ್ನು ಪೂಜಾ ವಿಧಿವಿಧಾನಗಳಿಗಾಗಿ ಕಟ್ಟಿರುವ ಅಂಬಾಲವನ್ನು ನೋಡಬಹುದು. ಈ ಅಂಬಾಲದಲ್ಲಿ ಎಲ್ಲಾ ಶುಭ ಸಮಾರಂಭಗಳನ್ನು ಮದುವೆ ನಿಶ್ಚಯ, ಶ್ರೀಮಂತ, ತಲೆ ಕೂದಲು ತೆಗೆಯುವ ಶಾಸ್ತ್ರಗಳನ್ನು ಈ ಪವಿತ್ರ ಸ್ಥಳದಲ್ಲೇ ಮಾಡುತ್ತಾರೆ. ಯಜಮಾನನ ತೀರ್ಮಾನ, ನ್ಯಾಯ ಪಂಚಾಯಿತಿಯಂತಹ ಎಲ್ಲಾ ಕಾರ್ಯಕ್ರಮವನ್ನು ಇಲ್ಲಿಯೇ ಮಾಡುವುದು.
ಉಡುಗೆ ತೊಡುಗೆ
ನೋಡಲು ಕಪ್ಪು ಬಣ್ಣ, ಗುಂಗುರ ಕೂದಲು, ದಪ್ಪ ತುಟಿ, ಒಣಗಿದ ಚರ್ಮ, ತುಸುದಷ್ಟು ಪುಷ್ಠಿಯಾಗಿ ಕಾಣುವ ಬೆಟ್ಟ ಕುರುಬರು, ಪಂಚೆ ಮತ್ತು ಅಂಗಿಯನ್ನು ಧರಿಸುತ್ತಾರೆ. ಹೆಂಗಸರು ಸೀರೆ ಮತ್ತು ರವಿಕೆಯನ್ನು ಹಾಕುತ್ತಾರೆ. ವಯಸ್ಸು ೫೦ಕ್ಕೆ ಮೇಲ್ಪಟ್ಟ ಹೆಂಗಸರು ರವಿಕೆಯನ್ನು ಹಾಕುವುದಿಲ್ಲ. ಮಧ್ಯವಯಸ್ಸಿನ ಹೆಂಗಸರನ್ನು ಬಹುತೇಕ ‘ನೈಟಿ’ಯಲ್ಲಿ ನೋಡಬಹುದು. ದಿನನಿತ್ಯದ ಕಾರ್ಯದಿಂದ ಹಿಡಿದು ಕೂಲಿಯ ಕೆಲಸದವರೆಗೆ ನೈಟಿಯನ್ನೇ ಧರಿಸುತ್ತಾರೆ. ಹೆಚ್ಚಿನ ಸಂಖ್ಯೆಯಲ್ಲಿ ಇವರು ಕಾಲಿಗೆ ಚಪ್ಪಲಿಯನ್ನು ಹಾಕುವುದಿಲ್ಲ. ಬೀಡಿ, ಸಿಗರೇಟು, ಮಧ್ಯಪಾನ ಬಹುಹೆಚ್ಚಿನ ಮಂದಿಯಲ್ಲಿ ಕಾಣಬಹದು.
ಬೆಟ್ಟ ಕುರುಬರ ಆಹಾರ ಪದ್ಧತಿ
ದಿನ ನಿತ್ಯದ ಆಹಾರ ಮತ್ತು ವಿಶೇಷ ಆಹಾರ ಪದ್ದತಿಯಲ್ಲಿ ಬೆಟ್ಟ ಕುರುಬರನ್ನು ಮಾಂಸಹಾರಿಗಳೆಂದು ನಿರ್ಧರಿಸಬಹುದು. ಇವರು ಕುರಿ, ಕೋಳಿ, ಮೇಕೆ ಮಾಂಸವನ್ನು ತಿನ್ನುತ್ತಾರೆ. ಮೊಲದ ಮಾಂಸ, ಜಿಂಕೆ, ಅಳಿಲು, ಕಡವೆ, ಕಾಡೆಮ್ಮೆ ಮಾಂಸವನ್ನು ಬೇಟೆಯಾಡಿ ತಿನ್ನುತ್ತಿದ್ದರು. ಈಗ ಅರಣ್ಯದಲ್ಲಿ ಬೇಟೆ ನಿಷಿದ್ದವಾದ್ದರಿಂದ ಈ ಕಾಡು ಪ್ರಾಣಿಗಳು ಮತ್ತು ಪಕ್ಷಿಗಳನ್ನು ತಿನ್ನಲು ಸಿಗುತ್ತಿಲ್ಲ. ಸಣ್ಣಪುಟ್ಟ ಎಲ್ಲಾ ಪಕ್ಷಿಗಳನ್ನು ಪುಟ್ಟದಾದ ಬಿಲ್ಲು ಮತ್ತು ಮಣ್ಣಿನ ಹುಂಡೆಯಿಂದ ಮಾಡಿದ ಗೋಲಿಗಳಿಂದ ಬೇಟೆ ಮಾಡಿ ಆಹಾರಕ್ಕಾಗಿ ಕಾಡಿನಲ್ಲಿ ಕೋಳಿ, ಮೈನಾ, ಪುರಲಕ್ಕಿ, ಪುನಗಿನ ಬೆಕ್ಕು, ನವಿಲು, ಗುಬ್ಬಚ್ಚಿಯನ್ನು ಸಹ ಬೇಟೆಯಾಡಿ ತಿನ್ನುತ್ತಾರೆ. ಬೇಟೆಯಾಡಲು ಪ್ರಮುಖವಾದ ಆಯುಧವೆಂದರೆ ಬಿಲ್ಲು. ಅದು ಬಿದಿರಿನಿಂದ ಮಾಡಲಾಗಿದೆ. ಇದನ್ನು ಆನೆಗಳ ಕಾಟವನ್ನು ತಡೆಯಲು ಸಹ ಉಪಯೋಗಿಸುತ್ತಾರೆ. ಕಾಡಿನಲ್ಲಿ ಬೇಟೆಯಾಡಿದ ಪ್ರಾಣಿಗಳನ್ನು ಅಲ್ಲಿಯೇ ಬೆಂಕಿಯಲ್ಲಿ ಸುಟ್ಟು, ಬೊಂಬಿನ ಗೂಟದಲ್ಲಿ ಅನ್ನ ಬೇಯಿಸಿ ಊಟ ಮಾಡುತ್ತಿದ್ದರು. ಈಗ ಸಣ್ಣ ಪುಟ್ಟ ಪಕ್ಷಿಗಳನ್ನು ಬೇಟೆಯಾಡಿದರೆ ಮನೆಗೆ ತಂದು ಅಡುಗೆ ಮಾಡಿ ಊಟ ಮಾಡುತ್ತಾರೆ. ಗುಂಪಾಗಿ ಬೇಟೆಯಾಡಿದರೆ ಅದನ್ನು ಸಮಪಾಲು ಭಾಗ ಮಾಡಿ ಇಡೀ ಹಾಡಿಯವರೆಲ್ಲ ಹಂಚಿ ತಿನ್ನುತ್ತಾರೆ. ಮನೆಯಂಗಳದಲ್ಲಿ ಬೆಳೆದ ಸಾಂಬಾರ ಪದಾರ್ಥಗಳನ್ನು ಕಲ್ಲಿನ ಮೇಲೆ ರುಬ್ಬಿ ಮಸಾಲೆ ತಯಾರಿಸಿ ಗಮ್ಮತ್ತು ಊಟವನ್ನು ಮಾಡುತ್ತಾರೆ. ಈ ಸಂದರ್ಭದಲ್ಲಿ ಮಧ್ಯ ಸೇವನೆ ಇರುತ್ತದೆ. ಇದರಲ್ಲಿ ಎಲ್ಲರೂ ಸೇಇ ಕುಡಿದು ಆಹಾರ ಸೇವಿಸುತ್ತಾರೆ. ರಾತ್ರಿಯ ಊಟವಾದರೆ ಅಂಗಳದಲ್ಲಿ ಬೆಂಕಿ ಹಾಕಿಕೊಂಡು ಸುತ್ತಲೂ ಎಲ್ಲರೂ ಸೇರಿ ಆಹಾರ ಸೇವಿಸಿ ಅಲ್ಲಿಯೇ ಬೆಂಕಿಯ ಸುತ್ತಾ ಮಲಗುವುದುಂಟು.
ಜೇನು ತುಪ್ಪ :  ಇದು ವರ್ಷದಲ್ಲಿ ಕೆಲವೊಮ್ಮೆ ಮಾತ್ರ ದೊರೆಯುತ್ತದೆ. ಆಹಾರದಲ್ಲೂ ಉಪಯೋಗಿಸುತ್ತಾರೆ. ಇದರೊಂದಿಗೆ ಕಾಡಿನಲ್ಲಿ ಅರಣ್ಯ ಉತ್ಪನ್ನ ಸಂಗ್ರಹಿಸಲು ಹೊರಟಾಗ ಹಸಿವಿಗೆ ಜೇನುತುಪ್ಪ ಸಂಗ್ರಹಿಸಿ ಅದರೊಂದಿಗೆ ಹುಟ್ಟಿನ ಭಾಗ ಮತ್ತು ಕಾಡಿನಲ್ಲಿ ಸಿಗುವ ಸಿಹಿಗೆಣಸು, ಸೊರೆಗೆಣಸು, ಮರಗೆಣಸು, ಕಿತ್ತು ಬೆಂಕಿಯಲ್ಲಿ ಸುಟ್ಟು ಜೇನುತುಪ್ಪದೊಂದಿಗೆ ಆಹಾರವಾಗಿ ಬಳಸುತ್ತಾರೆ. ವರ್ಷದಲ್ಲಿ ಸುಮಾರು ೫ ರಿಂದ ೬ತಿಂಗಳ ಕಾಲ ಅನೇಕ ದಿನಗಳಲ್ಲಿ ಈ ಗೆಣಸು ಮತ್ತು ಜೇನು ತುಪ್ಪವನ್ನು ಸೇವಿಸಬೇಕು. ಇದು ಅವರು ಆರೋಗ್ಯದ ರೀತಿಯಲ್ಲಿ ಇವರಿಗೂ ಕಚ್ಚದ ಹಾಗೆ ವಿಶೇಶವಾದ ಸೊಪ್ಪಿನ ಹೊಗೆಯಿಂದ ನೊಣಗಳನ್ನು ಬೆದರಿಸಿ ಜೇನುತುಪ್ಪ ಸಂಗ್ರಹಿಸುತ್ತಾರೆ. ಹೆಚ್ಚಾಗಿ ಸಂಗ್ರಹಿಸಿದ ತುಪ್ಪ ಮಳೆಗಾಲದ ಸಮಯಕ್ಕೆ ಔಷಧಿ ಮಾಡಲು ಉಪಯೋಗಿಸುತ್ತಾರೆ. ಅಳಲೇಕಾಯಿಯೊಂದಿಗೆ ಬೆರೆಸಿ ಕೆಮ್ಮಿಗೆ ಉಪಯೋಗಿಸುತ್ತಾರೆ.
ಸೊಪ್ಪು : ಕಾಡಿನಲ್ಲಿ ಸಿಗುವ ಪ್ರಮುಖ ಸೊಪ್ಪುಗಳಾಗಿ ಅಣ್ಣೆ ಸೊಪ್ಪು, ದಂಡು ಕಿರೆಕಿರಿ ಸೊಪ್ಪನ್ನು ಮಳೆಗಾಲದ ಸಮಯದಲ್ಲಿ ಹೆಚ್ಚಾಗಿ ಬಳಸುತ್ತಾರೆ. ಇದು ಇವರ ಮುಖ್ಯ ಆಹಾರವಾಗಿರುತ್ತದೆ.
ಅಣಬೆ : ಮಳೆಗಾಲದಲ್ಲಿ ಸಿಗುವಂತಹ ಬಹುತೇಕ ಅಣಬೆಗಳಲ್ಲಿ ಆಣೆ ಅಣಬೆ, ಕರಿ ಅಣಬೆ, ನಾಗರ ಅಣಬೆಯಂತಹ ಅಣಬೆಯನ್ನು ತಿನ್ನುವುದಿಲ್ಲ. ಮರದ ದಿಮ್ಮಿಗಳ ಮೇಲೆ ಕಾಡಿನಲ್ಲಿ ಹೆಚ್ಚಾಗಿ ಸಿಗುವ ಈ ಅಣಬೆಯನ್ನು ಆಹಾರವಾಗಿ ಬಳಸುತ್ತಾರೆ. ಹೊಲಗಳಲ್ಲಿ ಬೆಳೆಯುವ ರಾಗಿ, ಅವರೆ, ತೊಗರಿ, ಬೇರು ಅಣಬೆ ಕಲ್ಲು ಅಣಬೆ ಸರಗಾಲಿ ಬರೆಕಾಟಿ ಇತ್ಯಾದಿ ಬಳಸುತ್ತಾರೆ.
ಹಣ್ಣುಗಳು : ಹಲಸು, ಮಾವು, ಗೇರು, ಹುಲುಗಾದ ಹಲ್ಲೇ ಗೆಂರ್ಜಿ, ಕಾಡು ಬಾಳೆ, ನೆಲ್ಲಿಕಾಯಿ ಕಾವೆಹಣ್ಣು, ಟೊಟ್ಟೆಹಣ್ಣುಗಳನ್ನು ಇವರು ಆಹಾರಕ್ಕಾಗಿ ಬಳಸುತ್ತಾರೆ. ಅಕ್ಕಿ, ಗೋಧಿ, ಸಕ್ಕರೆ ಮತ್ತು ತಾಳೆ ಎಣ್ಣೆಯನ್ನು ಹೆಚ್ಚಾಗಿ ಉಪಯೋಗಿಸುತ್ತಾರೆ. ಈಗ ಅವರು ಎಸ್ಟೇಟ್‌ಗಳಲ್ಲಿ ಕೆಲಸ ಮಾಡುವುದರಿಂದ ಹೆಚ್ಚಾಗಿ ಈ ರೇಷನ್ ವಸ್ತುಗಳನ್ನೇ ಬಳಸುತ್ತಾರೆ. ಪ್ರತಿನಿತ್ಯ ಎಸ್ಟೇಟ್ ಮಾಲೀಕರು ಒಂದು ಸೇರು ಅಕ್ಕಿ, ಕೂಲಿಯೊಂದಿಗೆ ನೀಡುವುದರಿಂದ ಅಕ್ಕಿಯನ್ನೇ ಹೆಚ್ಚಾಗಿ ಬಳಸುತ್ತಾರೆ. ಕಾಡು ದೂರವಿರುವದರಿಂದ ಕಾಡಿನ ಆಹಾರ ಪದಾರ್ಥಗಳು ಸಿಗುತ್ತಿಲ್ಲ. ಬದಲಾಗಿ ಟೋಮಾಟೋ, ಆಲೂಗೆಡ್ಡೆ, ಈರುಳ್ಳಿ, ಕೋಸುಗಡ್ಡೆ, ಕ್ಯಾರೆಟ್ ಬಳಸುತ್ತಾರೆ. ಅಪರೂಪಕ್ಕಾದರೂ ಕಾಡಿನ ಸೊಪ್ಪುಗಳನ್ನು ತಂದು ತಿನ್ನುತ್ತಾರೆ. ಕಾರಣ ಇದು ಅವರ ಅರೋಗ್ಯಕ್ಕೆ ಉಪಕಾರಿ ಎಂದು ಭಾವಿಸುತ್ತಾರೆ. ಮಳೆಗಾಲದಲ್ಲಿ ಬಿದುರಿನ ಎಳೆಯ ಕಲೆಯನ್ನು ಉಪ್ಪಿನಕಾಯಿ, ಪಲ್ಯಕ್ಕೆ ಉಪಯೋಗಿಸುತ್ತಾರೆ. ಇದು ಹೆಚ್ಚಿನ ಪೌಷ್ಠಿಕ ಆಹಾರ ಹೌದು.
ಎಲೆ ಅಡಿಕೆ ಮತ್ತು ಹೊಗೆಸೊಪ್ಪು (ವಯಸ್ಸಾದವರು) : ಕಾಡಿನಲ್ಲಿ ಸಿಗುವ ಅರಿಶಿಣ, ಅಂಟುವಾಳ, ಸೀಗೆಕಾಯಿ, ನೆಲನೆಲ್ಲಿ, ಅಳಲೆ ಕಾಯಿ, ಗುಲಗಂಜಿ ಗಜ್ಜಗ, ತೇಗದಬೀಜ, ಬೇವಿನಬೀಜ, ಹೊಂಗೆ ಬೀಜಗಳನ್ನು ಬಗೆ ಬಗೆಯ ಬೀಜಗಳನ್ನು ಔಷಧಿಯಾಗಿ ಉಪಯೋಗಿಸುತ್ತಾರೆ.
ಆಹಾರ ಪದ್ಧತಿ : ಇದರ ಉಪಯೋಗ ಕಡಿಮೆ, ಬೇಸಿಗೆಯಲ್ಲಿ ಮಜ್ಜಿಗೆಯನ್ನು ಪಕ್ಕದ ರೈತರ ಮನೆಯಿಂದ ಸಂಗ್ರಹಿಸುತ್ತಾರೆ. ಮೊಟ್ಟೆಯನ್ನು ಉಪಯೋಗಿಸುತ್ತಾರೆ. ಬೆಟ್ಟ ಕುರುಬರು ದಿನಕ್ಕೆ ಎರಡು ಬಾರಿ ಊಟ ಮಾಡುತ್ತಾರೆ. ಬೆಳಿಗ್ಗೆ ಏಳರಿಂದ ಎಂಟರೊಳಗೆ ಊಟ ಸೇವಿಸುತ್ತಾರೆ. ರಾಗಿ ಗಂಜಿ ಅಥವಾ ಮುದ್ದೆ ಅಥವಾ ಅನ್ನವನ್ನು ಸಾರಿನೊಂದಿಗೆ ಅಥವಾ ಚಟ್ನಿಯನ್ನು ಮಾಡಿ ಸೇವಿಸುತ್ತಾರೆ. ಎಸ್ಟೇಟ್‌ಗಳಲ್ಲಿ ಕೆಲಸ ಮಾಡುವ ಕೂಲಿ ಕಾರ್ಮಿಕರು ಮಾತ್ರ ಮಧ್ಯಾಹ್ನದ ಊಟವನ್ನು ಸಹ ಮಾಡುತ್ತಾರೆ. ಹೆಣ್ಣುಮಕ್ಕಳು ಋತುಮತಿಯಾದ ಸಮಯದಲ್ಲಿ ಹಣ್ಣು ಹಂಪಲು, ಹಾಲು, ಬೇಳೆಯಕಾಳುಗಳಿಂದ ಮಾಡಿದ ಆಹಾರವನ್ನು ನೀಡುತ್ತಾರೆ. ದ್ರಾಕ್ಷಿ, ಉತ್ಪತ್ತಿಯಂತಹ ಒಣಗಿದ ಹಣ್ಣನ್ನು ತುಪ್ಪದೊಂದಿಗೆ ಬೆರೆಸಿ ನೀಡುತ್ತಾರೆ. ಪ್ರತಿನಿತ್ಯ ಎರಡು ಬಾರಿ ಸ್ನಾನ ಮತ್ತು ಮೂರು ಬಾರಿ ಊಟವನ್ನು ನೀಡುತ್ತಾರೆ. ಬೇಕರಿ ತಿಂಡಿ ತಿನಿಸುಗಳನ್ನು ತಂದು ಕೊಡುತ್ತಾರೆ. ಸೋದರ ಮಾವನ ಕಡೆಯವರು ಮಾಂಸ ಮತ್ತು ಮೊಟ್ಟೆಯನ್ನು ೧೨ನೇ ದಿನದ ಬಳಿಕ ಅಥವಾ ಒಂದು ದಿನದ ಬಳಿಕ ಪ್ರತಿನಿತ್ಯ ನೀಡುತ್ತಾರೆ. ಈ ಸಮಯದಲ್ಲಿ ಮಗಳನ್ನು ಕೆಲಸಕ್ಕೆ ಮತ್ತು ಶಾಲೆಗೆ ಕಳುಹಿಸುವುದಿಲ್ಲ. ಅನೇಕ ಬೆಟ್ಟ ಕುರುಬರು ಋತುಮತಿಯ ನಂತರ ಶಾಲೆಯನ್ನೇ ಬಿಡಿಸುತ್ತಾರೆ. ಕಾರಣ ಅಲ್ಲಿ ಅವರ ಆರೈಕೆ ಮತ್ತು ಶಾಲಾ ಬಟ್ಟೆಗಳು ಮೈ ಮುಚ್ಚಿಕೊಳ್ಳುವುದಿಲ್ಲ ಮತ್ತು ಇನ್ನು ಅನೇಕ ಕಾರಣಗಳನ್ನು ನೀಡುತ್ತಾರೆ. ಹೀಗೆ ಕಾಡು ಮತ್ತು ಬೆಟ್ಟ ಕುರುಬರ ಆಹಾರ ಪದ್ಧತಿ ಮೊದಲಿನಿಂದಲೂ ದೇಶಿಯ ಪರಂಪರೆಯನ್ನು ಹೊಂದಿದ್ದು ವಿಶಿಷ್ಟವಾಗಿರುವಂತಹ ವಿಶೇಷಗುಣಗಳನ್ನು ಹೊಂದಿರುವಂತಹ ಆಹಾರವನ್ನು ಇಂದಿಗೂ ಸೇವಿಸುತ್ತಿರುವುದು ಮತ್ತು ಅದನ್ನು ಬುಡಕಟ್ಟು ಸಂಸ್ಕೃತಿಯಲ್ಲಿ ಕಾಪಾಡಿಕೊಂಡು ಬಂದಿರುವ ಪದ್ಧತಿಯನ್ನು ನೋಡಿದರೆ ಬುಡಕಟ್ಟು ಸಂಸ್ಕೃತಿ ಆಧುನಿಕತೆಯ ಗಾಳಿಯ ಸೋಂಕನ್ನು ನಿರ್ಲಕ್ಷಿಸಿ ನಿಜವಾದ ತಮ್ಮ ಆಹಾರ ಪದ್ಧತಿಯನ್ನು ಕಾಪಾಡಿಕೊಂಡು ಹೋಗಿರುವುದು ಆ ಜನಾಂಗದ ಶ್ರೀಮಂತ ಸಂಸ್ಕೃತಿ ಎಂದೇ ಭಾವಿಸಬೇಕಾಗುತ್ತದೆ.
* * *
ಕರ್ನಾಟಕದ ಬುಡಕಟ್ಟು ಸಮುದಾಯಗಳು: ೨೩. ಬುಡಕಟ್ಟುಗಳ ಬದಲಾವಣೆ: ಅಥಣಿ ತಾಲೂಕಿನ ಬೇಡರಹಟ್ಟಿ ಗ್ರಾಮ ಅನುಲಕ್ಷಿಸಿ
ಬುಡಕಟ್ಟು ಸಮುದಾಯಗಳು ಪ್ರಸ್ತುತ ಆಧುನೀಕರಣ, ಜಾಗತೀಕರಣದಿಂದ ಬದಲಾಗುತ್ತಿವೆ. ನಗರೀಕರಣ ಪ್ರಕ್ರಿಯೆಯು ಆಧುನಿಕತೆಯ ಒಳಗಡೆಯೇ ಇರುವ ಕಾರ್ಯ, ಲಾಭದಾಯಕತೆ ಜನವಿರೋಧಿ ಧೋರಣೆಯ ವಿರುದ್ಧ ತನ್ನ ಸಂಸ್ಕೃತಿಯ ಬೇರುಗಳನ್ನು ನಾಶಪಡಿಸಿಕೊಳ್ಳುವತ್ತ ಸಾಗಿವೆ. ಸರ್ಕಾರ ಅನೇಕ ಸೌಲಭ್ಯ ಸಹಕಾರವನ್ನು ಒದಗಿಸುವುದರ ಮೂಲಕ ಮುಖ್ಯವಾಹಿನಿಗೆ ತರಲು ಪ್ರಯತ್ನಿಸುತ್ತಿದೆ. ಇವೆಲ್ಲವುಗಳ ಹಿನ್ನಲೆಯಲ್ಲಿ ಅವರ ಬದುಕು ಕಂಡ ರೂಪಾಂತರಗಳನ್ನು ಈ ಪ್ರಬಂಧದಲ್ಲಿ ಗುರುತಿಸುವ ಪ್ರಯತ್ನ ಮಾಡಲಾಗಿದೆ. ಶೋಧನೆಗೆ ಮೊದಲು ಬುಡಕಟ್ಟು ಎಂದರೇನು? ಬುಡಕಟ್ಟಿನಲ್ಲಿ ಕಂಡುಬರುವ ಬದಲಾವಣೆಗಳನ್ನು ಗ್ರಹಿಸುವುದು ಅವಶ್ಯವೆಂದು ನಂಬಿದ್ದೇನೆ. ಬುಡಕಟ್ಟು ಜನಾಂಗವೆಂದರೆ ಯಾರು? ಇದು ಸರಳ ಪ್ರಶ್ನೆಯಲ್ಲ. ಭಾರತದಲ್ಲಿ ಬುಡಕಟ್ಟುಗಳೇ ಇಲ್ಲ ಎಂಬ ವಾದದಿಂದ ಹಿಡಿದು ಬುಡಕಟ್ಟುಗಳ ವಾಸಸ್ಥಾನ ಭಾರತ ಎನ್ನುವವರೆಗೆ ಬುಡಕಟ್ಟು ಜನಾಂಗದ ನಿರ್ವಚನದ ವ್ಯಾಪ್ತಿ ಹೊಂದಿದೆ. ಬುಡಕಟ್ಟು ಎಂಬುದರ ಪದದ ಅರ್ಥ “ಬುಡ” ಎಂದರೆ ಮೂಲ “ಕಟ್ಟು” ಎಂದರೆ ಕಟ್ಟು ಕಟ್ಟಳೆ ಆಚರಣೆ ಹಿಡಿದಿಡುವ ಪ್ರಯತ್ನ ಎಂಬ ಅರ್ಥವಿದೆ. ಒಟ್ಟಿನಲ್ಲಿ ಒಂದೇ ಮೂಲಕ್ಕೆ ಸೇರಿದ ಸಂಪ್ರದಾಯವನ್ನು ಪಾಲಿಸುವವರು ಎಂದು ಅರ್ಥೈಸಬಹುದು. ಸಾಮಾನ್ಯವಾಗಿ ಒಂದು ದೇಶದ, ಮೂಲ ನಿವಾಸಿಗಳನ್ನು ಆದಿವಾಸಿಗಳೆಂದು ಕರೆಯುತ್ತಾರೆ. ಇವರನ್ನು ಸಂಚಾರಿ ಜನಾಂಗ ಅರಣ್ಯವಾಸಿಗಳೆಂದು, ಅನಾಗರಿಕರೆಂದು, ಬುಡಕಟ್ಟು ಜನಾಂಗವೆಂದು, ಗಿರಿಜನರೆಂದು, ಕಾಡುವಾಸಿಗಳೆಂದು, ಸರ್ವಚೇತನಗಳೆಂದು ಮುಂತಾದ ಹೆಸರುಗಳಿಂದ ಕರೆಯುತ್ತಾರೆ. ಸ್ವಾತಂತ್ರ್ಯ ನಂತರ ಭಾರತ ಸರ್ಕಾರ ಪರಿಶಿಷ್ಟ ಜನಾಂಗ ಎಂದು ಕಾನೂನಿನ ಬೆಂಬಲ ನೀಡಿದೆ.
ಭಾರತದಲ್ಲಿ ಬ್ರಾಹ್ಮಣ, ಕ್ಷತ್ರೀಯ, ವೈಶ್ಯ, ಶೂದ್ರ ಎಂಬ ನಾಲ್ಕು ಜಾತಿಗಳು ಮಾತ್ರವಲ್ಲದೆ ಹರಿಜನರಿಂದ ಕೂಡಿದ ಐದನೇ ಜಾತಿಯು ಇದೆ. ಈ ಜಾತಿಗಳನ್ನು ಬಿಟ್ಟು ಉಳಿದ ಹಿಂದೂ ಸಾಮಾಜಿಕ ವರ್ಗಗಳನೆಲ್ಲ ಭಾರತದಲ್ಲಿ ಬುಡಕಟ್ಟುಗಳೆಂದು ಕರೆಯಬಹುದು ಎಂದು ತೀ.ನಂ. ಶಂಕರ ನಾರಾಯಣ ಅಭಿಪ್ರಾಯಪಡುತ್ತಾರೆ. ಬುಡಕಟ್ಟುತನವನ್ನು ಆಧುನಿಕ ಪೂರ್ವಸ್ಥಿತಿ, ಬುಡಕಟ್ಟುಗಳು ತಮ್ಮ ಆಧುನಿಕ ಪೂರ್ವಸ್ಥಿತಿಯಿಂದ ಆಧುನಿಕ ಸ್ಥಿತಿಗೆ ಬದಲಾವಣೆ ಹೊಂದಲೇ ಬೇಕಾಗುತ್ತದೆ. ಇದನ್ನು ವಿಕಾಸ ಹಿನ್ನಲೆಯಲ್ಲಿ ಪರಿಭಾವಿಸಿಕೊಳ್ಳಬಹುದಾಗಿದೆ. ಇಲ್ಲಿ ಬುಡಕಟ್ಟುತನವೆನ್ನುವುದು ವಿಕಾಸದಲ್ಲಿಯ ಒಂದು ಹಂತವೆಂದು ಗ್ರಹಿಸಬಹುದು. ಬುಡಕಟ್ಟುಗಳ ಅಧ್ಯಯನದ ಮೊದಲ ಹಂತ ಪ್ರಾರಂಭವಾದದ್ದು ಪಾಶ್ಚಾತ್ಯ ವಿದ್ವಾಂಸರಿಂದ ಅದು ಕ್ರೈಸ್ತ ಮಿಷನರಿಗಳಾಗಿರಬಹದು, ಅಧಿಕಾರಿಗಳಾಗಿರಬಹುದು ಅವರು ತಮ್ಮ ದಿನಚರಿ ಪ್ರವಾಸ ಕಥನಗಳಲ್ಲಿ ಉಲ್ಲೇಖಿಸಿದ ಹಲವು ಬುಡಕಟ್ಟು ಜನಾಂಗದ ಸಂಗತಿಗಳು ಇಂದಿಗೂ ಅಮೂಲ್ಯವಾಗಿದೆ. ಆಸಕ್ತ ವಿದ್ವಾಂಸರು ಇನ್ನು ಒಂದು ಹೆಜ್ಜೆ ಮುಂದೆ ಹೋಗಿ ಅಂಥ ಜನಾಂಗಗಳ ಕುರಿತು ಗಂಭೀರ ಅಧ್ಯಯನವನ್ನು ನಡೆಸಿದ್ದಾರೆ. ಅಂಥವರಲ್ಲಿ ವೆರಿಯನ್ ಎಲ್ಟಿನ್, ಲಿಮಸ್ಟರ್. ಕರ್ನಾಟಕದ ಎಚ್. ವಿ. ನಂಜುಂಡಯ್ಯ ಮತ್ತು ಎಲ್.ಕೆ. ಅನಂತ ಕೃಷ್ಣಯ್ಯರ್ ಪ್ರಮುಖರಾಗಿದ್ದಾರೆ.
ಬುಡಕಟ್ಟುಗಳು ತಮ್ಮ ಜಾಣತನದಿಂದ ಸಂಪ್ರದಾಯಗಳನ್ನು ಕಾಪಾಡಿಕೊಂಡು ಬರುವಲ್ಲಿ ಪ್ರಯತ್ನಿಸಿವೆ. ಇತಿಹಾಸವನ್ನು ತೆರೆದು ನೋಡಿದಾಗ ತಮ್ಮ ಹುಟ್ಟುವಿಕೆಯಿಂದ ಹಿಡಿದು ಪ್ರಸ್ತುತ ಕಾಲದವರೆಗೂ ಒಂದಲ್ಲ ಒಂದು ರೀತಿಯಲ್ಲಿ ಬದಲಾವಣೆಗೆ ಒಳಗಾಗಿವೆ. ಅನೇಕ ನಿಯಮಗಳು(ಕಾನೂನು) ರೂಪಿತವಾಗಿರುವುದು ಧರ್ಮ ಶಾಸ್ತ್ರದ ಮುಖಾಂತರವೇ ಈ ಬುಡಕಟ್ಟು ರೂಡಿ. ಸಂಪ್ರದಾಯ ನಂಬಿಕೆಗಳು ಅದರ ಪ್ರಭಾವಕ್ಕೆ ಒಳಗಾಗಿವೆ. ಬುಡಕಟ್ಟುಗಳು ತಮ್ಮ ಆಧುನಿಕ ಪೂರ್ವ ಸ್ಥಿತಿಯಿಂದ ಪ್ರಸ್ತುತತೆಗೆ ಸ್ಪಂದಿಸುವ ರೀತಿಯನ್ನು ನಾವು ಬದಲಾವಣೆ ಎಂದು ಗ್ರಹಿಸಬಹುದು. ಈ ಬದಲಾವಣೆಗೆ ಆಧುನಿಕ ಸೌಲಭ್ಯಗಳು, ಮನೋಧರ್ಮಗಳ ಬದಲಾವಣೆ, ನಗರೀಕರಣದ ಆಕರ್ಷಕ ಜೀವನ ಪ್ರಮುಖ ಕಾರಣವಾಗಿದೆ. ಈ ಎಲ್ಲಾ ಅಂಶಗಳು ಅಥಣಿ ತಾಲೂಕಿನ ಬೇಡರ ಹಟ್ಟಿ ಗ್ರಾಮದ ಬೇಡ ಸಮುದಾಯದ ಮೇಲೆ ಯಾವ ರೀತಿ ಪ್ರಭಾವ ಬೀರಿದೆ ಎಂದು ತಿಳಿಯಲು ಅಲ್ಲಿ ಸಾಂಸ್ಕೃತಿಕ ಅನನ್ಯತೆ, ಭಿನ್ನತೆ, ವೈಶಿಷ್ಠತೆಗಳು ಸಾಮಾಜಿಕ, ಆರ್ಥಿಕ ಸ್ಥಿತಿಗತಿಗಳನ್ನು ವಿಶೇಷ ಕ್ಷೇತ್ರಾಧ್ಯಯನದ ಮೂಲಕ ಗ್ರಹಿಸಿ ಮಾಹಿತಿದಾರರನ್ನು ಸಂದರ್ಶಿಸಿ ಮಾಹಿತಿ ಸಂಗ್ರಹಿಸಿ ಪರಾಮರ್ಶಿಸಲಾಗಿದೆ.
ಬೇಡರ ಹಟ್ಟಿ ಗ್ರಾಮ: ಒಟ್ಟು ನೋಟ
ಕರ್ನಾಟಕ ರಾಜ್ಯದಲ್ಲಿ ಬುಡಕಟ್ಟು ಪಂಗಡಗಳೆಂದು ಗುರುತಿಸುವ ಮಾನದಂಡಗಳಲ್ಲಿ ಹಲವಾರು ಗೊಂದಲಗಳಿವೆ. ಈ ಗೊಂದಲಕ್ಕೆ ಮುಖ್ಯಕಾರಣ ಹಲವಾರು ಪಂಗಡಗಳು ಬುಡಕಟ್ಟು ಗುಂಪಿಗೆ ಸೇರುವ ಎಲ್ಲಾ ಗುಣಲಕ್ಷಣಗಳನ್ನು ಹೊಂದಿವೆ. ಈ ಪಂಗಡಗಳ ಕುರಿತು ಹಂಪಿ ವಿಶ್ವವಿದ್ಯಾಲಯ ಈಗಾಗಲೇ ಸಾಕಷ್ಟು ಕೆಲಸ ಮಾಡಿದೆ. ಕರ್ನಾಟಕದಲ್ಲಿ ೫೦ ಪರಿಶಿಷ್ಟ ಪಂಗಡಗಳನ್ನು ಗುರುತಿಸಲಾಗಿದೆ. ಅಥಣಿ ತಾಲೂಕಿನ ಬೇಡರಹಟ್ಟಿ ಗ್ರಾಮದಲ್ಲಿ ನಾಯಕ, ತಳವಾರ, ವಾಲ್ಮೀಕಿ, ಬೇಡರ ಇವೆ ಮೊದಲಾದ ಹೆಸರುಗಳಿಂದ ಗುರುತಿಸಲ್ಪಡುವ ಬೇಡರ ಬುಡಕಟ್ಟು ಪ್ರಮುಖವಾಗಿದೆ. ಬೇಡರಹಟ್ಟಿ ಗ್ರಾಮವು ಬಳ್ಳಿಗೇರಿ ಗ್ರಾಮ ಪಂಚಾಯಿತಿ ಅನಂತಪುರ ಹೋಬಳಿಯಲ್ಲಿ ಅಥಣಿಯಿಂದ ೨೧ಕಿ.ಮೀ. ದೂರದಲ್ಲಿದೆ. ಚಮಕೇರಿ, ಸಿಂಧೂರಮ ಅಡಳ್ಳಟ್ಟಿ, ಗುಂಡೆವಾಡಿ ಗ್ರಾಮಗಳ ಮಧ್ಯೆ ಗುಡ್ಡಗಳ ಇಳಿಜಾರು ಪ್ರದೇಶದಲ್ಲಿ ಹಬ್ಬಿಕೊಂಡಿದೆ. ಬೇಡರ ಹಟ್ಟಿ ಎಂಬ ಹೆಸರಿನಲ್ಲಿ ಎರಡು ಪದಗಳಿವೆ. ‘ಬೇಡರ’ ಎನ್ನುವುದು ಸಮುದಾಯ ಸೂಚಕ ಶಬ್ದವಾದರೆ ‘ಹಟ್ಟಿ’ ಎನ್ನುವುದು ಒಂದು ಗುಂಪಿನವರು ವಾಸಿಸುವ ಸ್ಥಳ, ಮನೆ. ಚಿಕ್ಕಹಳ್ಳಿ ಎಂದು ಅರ್ಥೈಸಿಕೊಳ್ಳಲಾಗುತ್ತದೆ. ಆದರೆ ಈ ಗ್ರಾಮದಲ್ಲಿ ೨೦೦೧ರ ಜನಗಣತಿ ಪ್ರಕಾರ ಪ್ರತಿಶತ ೨೯ರಷ್ಟು ಮಾತ್ರ ಬೇರೆ ಸಮುದಾಯದ ಜನರಿದ್ದಾರೆ. ಅಂದರೆ ಬಹುಸಂಖ್ಯಾತರು ಲಿಂಗಾಯಿತರೇ ಇದ್ದಾರೆ. ಇತರೆ ಹಿಂದುಳಿದ ಪಂಗಡಗಳು ಇಲ್ಲ ಇದಕ್ಕೆ ಮುಖ್ಯಕಾರಣ ಮೂಲಭೂತ ಸೌಲಭ್ಯಗಳ ಕೊರತೆಯಾಗಿದೆ. ಈ ಗ್ರಾಮಕ್ಕೆ ಪ್ರಾಥಮಿಕ ಆರೋಗ್ಯ ಕೇಂದ್ರ, ನ್ಯಾಯಬೆಲೆ ಅಂಗಡಿ, ಪ್ರೌಢಶಾಲೆ, ಸೌಲಭ್ಯಗಳಿಲ್ಲ. ಸ್ವ-ಸಹಾಯ ಸಂಘಗಳು ರಚನೆಗೊಂಡಿಲ್ಲ. ವಾಚನಾಲಯವಿಲ್ಲ. ಅಂಚೆ ಕಛೇರಿ ಹೀಗೆ ಅನೇಕ ಸೌಲಭ್ಯಗಳ ಕೊರತೆ ಇಂದಿಗೂ ಇದೆ. ಬುಡಕಟ್ಟು ನೆಲೆ ಸಾಮಾನ್ಯ ಲಕ್ಷಣಗಳ ಹಿನ್ನಲೆಯಲ್ಲಿ ಕಾಲಗತಿಯಲ್ಲಿ ಈ ಗ್ರಾಮದ ಬೇಡರ ಸಮುದಾಯ ಯಾವ ರೀತಿ ಬದಲಾವಣೆಗೊಂಡಿದೆ ಅದರ ಮುಂದಿನ ಸವಾಲುಗಳಾವುವು ಎನ್ನುವುದನ್ನು ಗುರುತಿಸಲು ಈ ಸಂಶೋಧನಾ ಪ್ರಬಂಧದಲ್ಲಿ ಪ್ರಯತ್ನಿಸಲಾಗಿದೆ.
ಬುಡಕಟ್ಟು ಸಂಸ್ಕೃತಿಯ ಅನನ್ಯತೆ: ಭಿನ್ನತೆ
ಪ್ರತ್ಯೇಕ ಸಂಸ್ಕೃತಿಯನ್ನು ಹೊಂದಿರುವುದು ಬುಡಕಟ್ಟು ಸಮುದಾಯಗಳ ಪ್ರಧಾನ ಲಕ್ಷಣಗಳಲ್ಲಿ ಒಂದು. ಸಮುದಾಯದ ಉಗಮದಿಂದ ಮುಂದುವರೆದು ಕಾಲಗತಿಯಲ್ಲಿ ಅನಿವಾರ್ಯತೆಯಿಂದ ಅನೇಕ ಬದಲಾವಣೆಗಳು ಕಂಡಿವೆ. ಬೇಡರ ಸಮುದಾಯಗಳಲ್ಲಿ ಜನನ ಸಂಬಂಧಿ ಹಲವು ವೈಶಿಷ್ಟ್ಯಗಳನ್ನು ಹೊಂದಿದೆ. ಅದರಲ್ಲಿ ಜನನದ ಬಗ್ಗೆ ಮಡಿಮೈಲಿಗೆ ಒಂದು. ಹೆರಿಗೆಯಾದ ದಿನದಿಂದ ಮೂರು, ಐದು, ಏಳು ದಿನಗಳಲ್ಲಿ ‘ಮುಟ್ಟು ಹೊರಡಿಸುವ’ ಆಚರಣೆ ಮಾಡುತ್ತಾರೆ. ಬೇವಿನಸೊಪ್ಪು, ಗೋಮೂತ್ರ(ಗಂಜಲ)ದ ಮೂಲಕ ಬಾಣಂತಿಯನ್ನು ಮತ್ತು ಮನೆಯನ್ನು ಶುದ್ಧೀಕರಿಸುತ್ತಾರೆ. ಆನನಕ್ಕೆ ಸೂತಕವಿದ್ದರೆ ಹೊಸಮರ(ಸುಪ್ಲಿ)ದಲ್ಲಿ ಹೊಸ ಬಟ್ಟೆಯನ್ನು ದಾನಮಾಡುತ್ತಾರೆ. ಮೊದಲು ಸಮುದಾಯ ದಾನ ಮಾಡುವ ಪದ್ಧತಿ ಇತ್ತು. ಆದರೆ ಈಗ ಸ್ವಾಮಿ(ಜಂಗಮ)ಗಳಿಗೆ ಕೊಡುತ್ತಾರೆ. ನಾಮಕರಣ ಮಾಡುವಾಗ ಸೋದರತ್ತೆ ಐದು ತರಹದ ಬೇರೆ ಬೇರೆ ಧಾನ್ಯಗಳ ಗುಗ್ಗರೆ ಹೊತ್ತು ಹೆಸರನ್ನು ಕರೆಯುತ್ತಾರೆ. ಹಿರಿಯರ ಹೆಸರುಗಳನ್ನು ಇಡುವ ಕ್ರಮವಿತ್ತು. ಇತ್ತೀಚೆಗೆ ತಮಗೆ ಇಷ್ಟವಾದ ಹೆಸರುಗಳನ್ನು ಕರೆಯುತ್ತಿದ್ದಾರೆ. ಮಡಿ ವಿಚಾರಗಳಲ್ಲಿಯೂ ಶಿಥಿಲತೆ ಕಂಡುಬರುತ್ತಿದೆ. ವೈಜ್ಞಾನಿಕತೆಯ ಅರಿವಿನಿಂದ ಮೂಡನಂಬಿಕೆ ಪ್ರಮಾಣ ಕಡಿಮೆಯಾಗುತ್ತಿದೆ.
ಪುಷ್ಪವತಿ (ಋತುಮತಿ) ಅಥವಾ ಮೈನೆರೆಯುವುದು
ಮೈನೆರೆದ ಹೆಣ್ಣು ತಕ್ಷಣವೇ ಬೇರೆಕಡೆ ಪ್ರತ್ಯೇಕ ಗುಡಿಸಲುಗಳಲ್ಲಿ ಇರಿಸುತ್ತಿದ್ದರು. ಈಗ ಮನೆಯಲ್ಲಿಯೇ ಒಂದು ಬೇರೆ ಕಡೆ(ಕೋಣೆ)ಯಲ್ಲಿ ಇರಿಸುತ್ತಾರೆ. ಮಧುವೆಯಾದವಳಾದರೆ ಅವಳನ್ನು ಕೂಡ್ರಿಸುವುದು ಎಂದು ಕರೆಯುವ ಕ್ರಮವಿತ್ತು. ಕೂಡಿಸಿದಾಗ ನಂಟರಿಷ್ಟರು ರುಚಿರುಚಿಯಾದ ತಿಂಡಿ ತಿನಿಸುಗಳನ್ನು ಆಕೆಗೆ ಕೊಡುವ ಕ್ರಮವಿದೆ. ಅದನ್ನು ‘ಎಡೆ’ ಎಂದು ಕರೆಯುತ್ತಿದ್ದರು. ಈ ಆಚರಣೆಗಳು ಕೆಲ ಸಮುದಾಯಗಳಲ್ಲಿ ಇರುವುದನ್ನು ಕಾಣುತ್ತೇವೆ. ಆದರೆ ಇಲ್ಲಿ ಅಲ್ಪ ಬದಲಾವಣೆಗಳನ್ನು ಗುರುತಿಸಬಹುದು.
ಮದುವೆ ಸಂಪ್ರದಾಯಗಳು : ಮದುವೆ ಸಂಪ್ರದಾಯಗಳು ಬುಡಕಟ್ಟು ಸಮುದಾಯ ಎನ್ನುವ ಅನನ್ಯತೆಯನ್ನು ಇಂದಿಗೂ ಪ್ರತಿಪಾದಿಸುತ್ತವೆ. ಮುಖ್ಯವಾಗಿ ಇಲ್ಲಿ ಹೆಣ್ಣಿಗೆ ಪ್ರಾಧಾನ್ಯತೆ ಹೆಣ್ಣಿನ ಆಯ್ಕೆಯಲ್ಲಿ ರಕ್ತಪಾವಿತ್ರ್ಯತೆಯನ್ನು ನೋಡುವುದು ಕಡ್ಡಾಯ. ಹೆಣ್ಣಿನ ಮನೆಗೆ ಗಂಡಿನವರು ಔಪಚಾರಿಕವಾಗಿ ಅಥವಾ ಅನೌಪಚಾರಿಕವಾಗಿ ಹೆಣ್ಣು ಕೇಳುವ ಕ್ರಮವಿದೆ. ಮೊದಲು ವಧುದಕ್ಷಣೆ ಜಾರಿಯಲ್ಲಿತ್ತು. ಇವತ್ತು ವರದಕ್ಷಣೆ ಪದ್ದತಿ ರೂಡಿಗೆ ಬರುತ್ತಿದೆ. ವಧು ದಕ್ಷಣೆಯನ್ನು ದಾನ್ಯದ ರೂಪದಲ್ಲಿ ಹಿರಿಯರ ಸಮ್ಮುಖದಲ್ಲಿ ನೀಡುತ್ತಿದ್ದರು. ‘ಮಂಜಿ’ ಎನ್ನುವ ಉಪನಯನ ಸಂಸ್ಕಾರ ಮದುವೆ ಸಂದರ್ಭದಲ್ಲಿ ಮಾಡುತ್ತಿದ್ದರು. ಅದಕ್ಕೆ ‘ಚಿಗರೆ’ ಚರ್ಮ ಬಳಕೆಯಲ್ಲಿತ್ತು ಎಂದು ಹಿರಿಯರು ಮಾಹಿತಿ ನೀಡಿದರು. ಅದರ ಕ್ರಮ ಈಗ ಇಲ್ಲ. ಮದುವೆಯ ಮೊದಲ ಶಾಸ್ತ್ರವಾಗಿ ಮುನ್ನ ದಿನ ರಾತ್ರಿ ಅರಿಶಿಣ ನೀರು ಹಾಕಿಕೊಂಡು ದೇವರ ಜಗಲಿಗೆ ನಮಸ್ಕರಿಸುತ್ತಾರೆ. ಹಂದರಬುತ್ತಿ ಎಂದು ಜನರು ತಿಂಡಿಗಳನ್ನು ತಂದು ಕೊಡುತ್ತಾರೆ. ಮದುವೆ ಮನೆಯವರು ತಮ್ಮ ಸಮುದಾಯದ ಕುಟುಂಬಗಳಿಗೆ ಅವುಗಳನ್ನು ಹಂಚುತ್ತಾರೆ. ಬುಡಕಟ್ಟು ಸಮುದಾಯದಲ್ಲಿಯ ಇನ್ನೊಂದು ವಿಶಿಷ್ಟ ಲಕ್ಷಣವೆಂದರೆ ಮದುಮಗ ಕೈಯಲ್ಲಿ ಕತ್ತಿ ಹಿಡಿದು ಐದು ಹೆಜ್ಜೆ ಹಾಕುತ್ತಾನೆ. ಇದು ಎಲ್ಲರಲ್ಲೂ ಇಲ್ಲ. ಕೆಲವು ವಂಶಸ್ಥರಲ್ಲಿ ಮಾತ್ರ ಕಂಡುಬರುತ್ತದೆ. ಉದಾ: ಈರಪ್ಪ(ಬೀರಪ್ಪ) ದೇವರ ಭಕ್ತರಲ್ಲಿ ಮಾತ್ರ ವೀಳ್ಯೆದ ಎಲೆ ಮಹತ್ವದ ಸ್ಥಾನ ಪಡೆದಿದೆ. ಮದುವೆ ಸಂಪ್ರದಾಯಗಳಲ್ಲಿ ಅನೇಕ ಬದಲಾವಣೆಗಳಾಗಿವೆ. ಒಂದೇ ದಿನದಲ್ಲಿ ಹೆಣ್ಣು ನೋಡುವ ಕಾರ್ಯಮಾಡಿ ಅದೇ ದಿನ ಮದುವೆಯನ್ನು ಮಾಡುತ್ತಾರೆ ಅದನ್ನು ‘ಯಾದಿ ಮೇ ಶಾದಿ’ ಎಂದು ಕರೆಯುತ್ತಾರೆ. ಈ ಮದುವೆ ದುಂದುವೆಚ್ಚಕ್ಕೆ ತಡೆ ಹಾಗೂ ಬಡವರಿಗೆ ಕಾಯಕಲ್ಪವಾಗಿದೆ. ಇದು ಎಲ್ಲ ಸಮುದಾಯಗಳಲ್ಲಿ ಕಂಡುಬರುತ್ತಿದೆ.
ಹಬ್ಬಗಳು
ಇವರು ತಮ್ಮದೇಯಾದ ಯಾವುದೇ ವಿಶಿಷ್ಟ ಹಬ್ಬವನ್ನು ಉಳಿಸಿಕೊಂಡಿಲ್ಲ. ಈಗ ಪ್ರಚಲಿತವಿರುವ ಜನಪ್ರಿಯ ಹಬ್ಬಗಳನ್ನು ಕೆಲವೊಂದು ವಿಶಿಷ್ಠವಾದ ಆಚರಣೆಗಳನ್ನು ರೂಡಿಸಿಕೊಂಡಿದ್ದಾರೆ. ಅವು ಬುಡಕಟ್ಟು ಲಕ್ಷಣಗಳನ್ನು ಒಳಗೊಂಡಿವೆ. “ಯುಗಾದಿ”ಯ ಚಂದ್ರನನ್ನು ದರ್ಶಿಸಿ ಅರ್ಧಚಂದ್ರನ ಮೂಲಕ ವರ್ಷದ ಧನದಾನ್ಯ ಸೌಲಭ್ಯಗಳನ್ನು ತಿಳಿಯುವ ಪದ್ಧತಿ ಇದೆ. ಅದರಲ್ಲಿ ದಕ್ಷಿಣ ದಿಕ್ಕಿನ ತುದಿ ಹಣವನ್ನು ಉತ್ತರದಿಕ್ಕಿನ ತುದಿ ಧಾನ್ಯವನ್ನು ಪ್ರತಿನಿಧಿಸುತ್ತದೆ ಎಂದು ನಂಬಿದ್ದಾರೆ. ಬೇವು ಬೆಲ್ಲವನ್ನು ಬೆರೆಸಿ ತಿನ್ನುವುದು ಈಗಿನ ಪದ್ಧತಿ. ಆದರೆ ಅದರ ರಸತೆಗೆದು ಅದರ ಜೊತೆ ಹುಣಸೆ ರಸ ಕುಡಿಸಿ ಕುಡಿಯುವುದು ಪೂರ್ವಿಕ ಪದ್ಧತಿ ಇತ್ತು. ಆದರೆ ಈಗ ಕಾಣುವುದಿಲ್ಲ.
ದೈವಕಲ್ಪನೆ : ಸಮುದಾಯದ ಹಿರಿಯರನ್ನೇ ದೇವರೆಂದು ಭಾವಿಸುವ ಪದ್ಧತಿ ಇದೆ. ಇವರನ್ನು ದೈವವಾಗಿ ಪೂಜಿಸುವ ಸಂದರ್ಭದಲ್ಲಿ ಅವರು ಬಳಿಕೆ ಮಾಡಿದ ವಸ್ತುಗಳನ್ನು ಪೂಜಿಸುವ ಕ್ರಮವಿದೆ. ಹಿರಿಯರನ್ನು ಪೂಜಿಸುವಾಗ ಅವರ ಭಾವಚಿತ್ರ ಬಳಸದೇ ಒಂದು ಕಲ್ಲು ಅಥವಾ ಹಿತ್ತಾಳೆ ಚೆಂಬು ಪೂಜಿಸುತ್ತಾರೆ. ಇದನ್ನು ಇವತ್ತಿಗೂ ಕಾಣುತ್ತೇವೆ. ಪರಿಸರದ ಪ್ರಭಾವದಿಂದ ಬೇರೆ ಬೇರೆ ದೇವತೆಗಳನ್ನು ಕೂಡ ಪೂಜಿಸುತ್ತಿದ್ದಾರೆ. ಉದಾ: ಪಾಂಡವಪುರ ವಿಠಲ ಬಬಲಾದಿ ಸದಾಶಿವ, ಮುಂತಾದವು ಮಾತೃದೇವತೆಯ ಆರಾಧಕರು, ಲಕ್ಷ್ಮಿ ಸಾಮಾನ್ಯವಾಗಿ ಎಲ್ಲರಿಂದ ಪೂಜಿಸಲ್ಪಡುವ ದೇವತೆ ಅಷ್ಟೇ ಅಲ್ಲದೆ ತಮ್ಮ ತಮ್ಮ ಮನೆಗಳಿಗೆ ತಮ್ಮದೇಯಾದ ದೇವರುಗಳನ್ನು ಗುರುತಿಸಿಕೊಂಡಿದ್ದಾರೆ. ಉದಾ: ಬೆಳಗಾಂ ಬಸವಣ್ಣ, ಕೊಕಟನೂರು ಎಲ್ಲಮ್ಮ, ಹೀಗೆ ಇವರ ದೇವರ ನಂಬಿಕೆಯಲ್ಲಿ ದ್ರಾವಿಡರ ಲಕ್ಷಣಗಳನ್ನು ಕಾಣುತ್ತೇವೆ.
ಸಾವಿನ ಆಚರಣೆಗಳು : ಸತ್ತ ವ್ಯಕ್ತಿಯೂ ಕಾಗೆಯ ರೂಪದಲ್ಲಿ ಮೂರನೇ ದಿನ ತನ್ನ ಸಮಾಧಿಯ ಸ್ಥಳದಲ್ಲಿ ಬರುವನೆಂದು ನಂಬಿಕೆ ಇದೆ. ವ್ಯಕ್ತಿಗೆ ಇಷ್ಟವಾದ ಅಡುಗೆಯನ್ನು ಮಾಡಿ ಇಡುತ್ತಾರೆ ಇದಕ್ಕೆ “ಮೂರು ಕೂಳು” ಎಂದು ಹೆಸರು ಇದೆ. ಸತ್ತ ಮೂರನೇ ದಿನ ಕಾರ್ಯ ಮಾಡುತ್ತಾರೆ. ನೆಂಟರು ರಕ್ತ ಸಂಬಂಧಿಗಳು ಕೂಡಿ ಸತ್ತ ವ್ಯಕ್ತಿಗೆ ಇಷ್ಟವಾದ ಪದಾರ್ಥಗಳನ್ನು ಮಾಡಿ ಸತ್ತ ವ್ಯಕ್ತಿಯ ವಯಸ್ಸಿನವರು ಅವರ ಲಕ್ಷಣ ಹೋಲುವವರನ್ನು ಕರೆಯಿಸಿ ಊಟಕ್ಕೆ ಹಾಕುತ್ತಾರೆ.
ಬೆಡಗು : ಬೇಡರ ಸಮುದಾಯದಲ್ಲಿ ‘ಬೆಡಗು’ಎಂಬ ವಿಶಿಷ್ಟ ಕಲ್ಪನೆ ಇದೆ. ಇದರನ್ನು ರಕ್ತಸಂಬಂಧವನ್ನು ಗುರುತಿಸಲು ಉಪಯೋಗಿಸುತ್ತಾರೆ. ಬೆಡಗು ಎಂದರೆ ಇಲ್ಲಿ ಕಳ್ಳುಬಳ್ಳಿ ಸಂಬಂಧ ಎಂದು ಅರ್ಥೈಸಲಾಗಿದೆ. ಒಂದೇ ಬೆಡಗಿನವರ ಮಧ್ಯೆ ವಧು-ವರ ಕೊಡು ಕೊಳ್ಳುವಿಕೆ ನಡೆಯುವುದಿಲ್ಲ. ಬೆಡಗುಗಳನ್ನು ‘ಸೂರ್ಯವಂಶ’ ಚಂದ್ರವಂಶ ಎಂದು ಡಾ. ಎಸ್.ಎಂ. ಮುತ್ತಯ್ಯರವರು ಹೇಳುವ ಎರಡು ವಿಭಾಗ ಕ್ರಮ ಬೇಡರ ಹಟ್ಟಿ ಗ್ರಾಮದಲ್ಲಿ ನನ್ನ ಗಮನಕ್ಕೆ ಬಂದಿಲ್ಲ. ಇಲ್ಲಿ ಮಲ್ಲನೋರು, ಗುಜಲದವರು ಬಾಚನಕನವರ ಗಾಡಲವರ ಎಂಬ ಬೆಡಗುಗಳಿವೆ. ಬದಲಾವಣೆಯ ಗಾಳಿ ಬೀಸಿದರು. ‘ಬೆಡಗಿನ’ ಕಲ್ಪನೆಯಲ್ಲಿ ಬದಲಾವಣೆ ಕಂಡುಬರುವುದಿಲ್ಲ. ಮದುವೆ ಸಂದರ್ಭದಲ್ಲಿ ಕಡ್ಡಾಯವಾಗಿ ಇದನ್ನು ಅನುಲಕ್ಷಿಸಿ ಮದುವೆ ಮಾಡುತ್ತಾರೆ.
ಅತಿಯಾದ ಪ್ರಾವಿತ್ರ್ಯತೆ : ಬೇಡರ ಸಮುದಾಯಗಳಲ್ಲಿ ಪಾವಿತ್ರ್ಯಕ್ಕೆ ಅತಿಯಾದ ಮಹತ್ವವಿದೆ. ಒಬ್ಬರ ಎಂಜಲನ್ನು ಇನ್ನೊಬ್ಬರು ತಿನ್ನುವುದನ್ನು ನಿಷೇಧಿಸಲಾಗಿತ್ತು. ಈಗ ಶಿಥಿಲಗೊಂಡಿದೆ. ಎಲ್ಲಾ ಕಾರ್ಯಕ್ರಮದಲ್ಲಿ ಪಾವಿತ್ತ್ಯತೆ, ರಕ್ತಪಾವಿತ್ತ್ಯತೆಗೆ ಮಹತ್ವ ನೀಡುತ್ತಾರೆ. ಪಾವಿತ್ತ್ಯತೆಯನ್ನು ಕಳೆದುಕೊಂಡು ವ್ಯಕ್ತಿಯನ್ನು ಶುದ್ಧೀಕರಿಸುವ ಮೂಲಕ ಸಮುದಾಯಕ್ಕೆ ಸೇರಿಸಿಕೊಳ್ಳುತ್ತಿದ್ದರು. ಉದಾ: ಶಿಕ್ಷೆಗೊಳಗಾಗಿ ಜೈಲಿಗೆ ಹೋಗಿ ಬಂದು ಮರಳಿ ಸಮುದಾಯವನ್ನು ಸೇರಲು ಬಯಸಿದರೆ ಆತನ ನಾಲಿಗೆಯನ್ನು ಮೂರು ಹತ್ತಿರ ಉದ್ದಿನಕಡ್ಡಿಯಿಂದ ಸುಟ್ಟು ಶುದ್ಧಿಮಾಡುವ ಪದ್ಧತಿ ಇತ್ತು. ಈಗ ಕಾಣುವುದಿಲ್ಲ. ಪಾವಿತ್ತ್ಯತೆಯಲ್ಲಿ ರಾಜಿ ಮಾಡಿಕೊಳ್ಳುವುದು ಸಾಮಾನ್ಯವಾಗಿದೆ.
ನ್ಯಾಯ ಪಂಚಾಯಿತಿ : ತಮ್ಮ ಸಮುದಾಯದ ಸಾಮಾಜಿಕ ಸಮಸ್ಯೆಗಳಿಗೆ ಸಮುದಾಯದ ಮುಖಂಡರೆ ತೀರ್ಮಾನ ನೀಡುತ್ತಾರೆ. ಒಪ್ಪಿಗೆ ಆಗದ ತೀರ್ಮಾನಗಳಿಗೆ ಗುರುಪೀಠದವರೆಗೆ ಹೋಗುವ ಪದ್ಧತಿ ಇದೆ. ಸಮುದಾಯದಿಂದ ಹೊರಗೆ ಜರಗುವ ಅಪರಾಧಗಳಿಗೆ ಪೊಲೀಸ್ ಠಾಣೆಗೆ ಹೋದ ಉದಾಹರಣೆಗಳಿವೆ.
ಆಹಾರ ಪದ್ದತಿ : ಪ್ರಸ್ತುತ ಆಹಾರ ಪದ್ಧತಿಯಲ್ಲಿ ಯಾವುದೇ ವಿಶಿಷ್ಟ ಲಕ್ಷಣಗಳು ಕಂಡುಬರುವುದಿಲ್ಲ. ಈ ಭಾಗದಲ್ಲಿ ಬೆಳೆಯುವ ಆಹಾರ ಧಾನ್ಯಗಳಾದ ಜೋಳ-ಗೋಧಿ, ಗೋ-ಜೋಳ ದ್ವಿದಳ ಧಾನ್ಯಗಳಾದ ಮುಕನಿ, ಹೆಸರು, ತೊಗರೆ, ಬೆಳೆಗಳನ್ನು ಹೈನೋತ್ಪಾದನೆಗಳನ್ನು ಬಳಸುತ್ತಾರೆ. ಆದರೆ ಕೆಲವು ಬೆಡಗಿನವರಲ್ಲಿ ಕೆಲವು ಆಹಾರಗಳ ನಿಷೇಧವಿರುವುದು ಕಂಡುಬರುತ್ತದೆ. ಉದಾ: ‘ಲಿಂಗನವರಿಗೆ’ ‘ಈಚಲು’ ಚಾಪೆ ಮತ್ತು ಈಚಲು ಹಣ್ಣು ನಿಷೇದ. ಬೇಟೆಯಾಡಿದಂತ ಮೊಲ, ಚಿಗರೆ, ಉಡ, ಕಾಡುಕೋಳಿ ಪಾರಿವಾಳ, ಕೌಜಗಗಳನ್ನು ತಿನ್ನುತ್ತಾರೆ. ಅಲ್ಲದೇ ಕೋಳಿ, ಕುರಿ, ಆಡು ಇವು ಅವರ ಮಾಂಸಾಹಾರಗಳು. ಆದರೆ ಯಾವುದೇ ನಿರ್ದಿಷ್ಟ ನಿರ್ಬಂಧಗಳು ಎಲ್ಲ ಕುಟುಂಬಗಳಿಗಿಲ್ಲ ಕೆಲವು ಜನರು ಮಾಂಸಾಹಾರ ತ್ಯಜಿಸಿರುವ ಉದಾಹರಣೆಗಳು ಇದೆ.
ಬೇಟೆ : ಬೇಟೆಯಾಡುವುದು ಈ ಜನಾಂಗದ ಪ್ರಮುಖ ರೂಢಿಗಳಲ್ಲಿ ಒಂದು. ಬೇಡರೆಂದರೆ ಬೇಟೆಗಾರರೆಂದು ಕರೆಸಿಕೊಂಡು ಜನ ಇವರ ಬೇಟೆಯಲ್ಲಿ ಎರಡು ವಿಧ. ಒಂದು ನೆಲೆ ಬೇಟೆ, ಜಲ ಬೇಟೆ. ನೆಲ ಬೇಟೆಯಲ್ಲಿ ಪ್ರಾಣಿ ಪಕ್ಷಿಗಳ ಬೇಟೆಯಾಡುತ್ತಾರೆ. ಪ್ರಾಣಿಗಳಲ್ಲಿ ಮುಖ್ಯವಾಗಿ ಮೊಲ ಈ ಪ್ರದೇಶದಲ್ಲಿ ದೊರೆಯುವ ಪ್ರಾಣಿ. ಪಕ್ಷಿಗಳಲ್ಲಿ ಪಾರಿವಾಳ, ಕಾಡುಕೋಳಿಗಳು ದೊರೆಯುತ್ತವೆ. ಜಲಬೇಟೆಯಲ್ಲಿ ಮೀನು, ಏಡಿಗಳನ್ನು ಬೇಟಿಯಾಡುತ್ತಾರೆ. ಅನ್ಯ ಬೇಟೆ ನಿರ್ಧಿಷ್ಟ ಸಮಯದಲ್ಲಿ ಮಳೆಗಾಲದಲ್ಲಿ ಮಾತ್ರ ನಡೆಯುತ್ತದೆ. ನೆಲ ಬೇಟೆ ಪ್ರಚಲಿತವಿರುವುದು ಪ್ರಮುಖ ಹಬ್ಬಗಳ ನಂತರದಲ್ಲಿ ಬರುವ ಕರಿ ಅಥವಾ ಪಾಢ್ಯ ದಿನ ಬೇಟೆಗೆ ಹೋಗುತ್ತಾರೆ. (ಯುಗಾದಿ, ಹೋಳಿ ಹುಣ್ಣಿಮೆ, ಕಾರ ಹುಣ್ಣಿಮೆ) ಇವರ ಬೇಟೆಗೆ ಬಳ್ಳಿಗೇರಿ, ಬಾಡಗಿ, ಗುಡ್ಡಗಾಡ, ಬಸರಾಗಿ, ಸಿಂಧೂರ, ಗುಂಡೇವಾಡಿ, ವಿಜಾಪುರ ಹಾಗೂ ಗೋಕಾಕ್‌ಗಳವರೆಗೆ ಹೋಗಿ ಬೇಟೆಯಾಡುತ್ತಾರೆ. ೨೫ ರಿಂದ ೩೦ ಜನರ ತಂಡಗಳಾಗಿ ಬೇಟೆಗೆ ಹೋಗುತ್ತಾರೆ. ಅತಿ ಹೆಚ್ಚು ಬೇಟೆ ತಂದವರಿಗೆ ಸಮುದಾಯದಲ್ಲಿ ವಿಶಿಷ್ಟವಾದ ಗೌರವವಿದೆ. ಅವರನ್ನು ಮೆರವಣಿಗೆ ಮೂಲಕ ಊರಿಗೆ ಕರೆತರಲಾಗುತ್ತದೆ. ಇವತ್ತು ಇಲ್ಲಿ ೫೦ ಬೇಟೆ ನಾಯಿಗಳಿವೆ. ನಾಯಿಗಳನ್ನು ವಿಜಾಪುರದಿಂದ ಕೊಂಡು ತರುತ್ತಾರೆ. ಆದರೆ ಇಂದು ಅರಣ್ಯ ಕಾಯಿದೆ ಪ್ರಕಾರ ಬೇಟೆ ಪದ್ದತಿ ನಿಂತು ಹೋಗಿರುವುದರಿಂದ ಹೀಗಾಗಿ ಬೇಟೆಗೆ ಹೋಗುವ ಪದ್ದತಿ ಸಂಪೂರ್ಣವಾಗಿ ನಿಲುಗಡೆಯಾಗಿದೆ.
ಉಪಸಂಹಾರ : ಈ ಸಮುದಾಯ ತನ್ನ ಸಂಸ್ಕೃತಿಯ ಬೇರುಗಳನ್ನು ಕಳೆದುಕೊಳ್ಳುತ್ತಾ ಆಧುನೀಕರಣದೊಂದಿಗೆ ದಾಪುಗಾಲು ಹಾಕುತ್ತಿದೆ. ಇತ್ತೀಚೆಗೆ ಮೊಬೈಲ್ ಬಳಿಕೆಯು ಪ್ರಾರಂಭವಾಗಿದೆ. ಕೆಲವು ವಿದ್ಯಾರ್ಥಿಗಳು ಪಿಯುಸಿ ತರಗತಿಗಳಿಗೆ ಪ್ರವೇಶ ಪಡೆದಿದ್ದಾರೆ. ಈ ಸ್ಥಿತ್ಯಾಂತರದಲ್ಲಿಯೂ ಸಂಸ್ಕೃತಿಯ ಬೇರುಗಳು ಜೊತೆಗೆ ಆಧುನಿಕ ಜಗತ್ತಿಗೆ ತನ್ನನ್ನು ತಾನು ಸಜ್ಜುಗೊಳ್ಳಬೇಕಾಗಿದೆ. ತಾವು ಪಡೆದು ಜ್ಞಾನದಿಂದ ಸಂಪ್ರದಾಯ ನಿಷ್ಠರಾಗಿ ಬದುಕುವವರಿಗೆ ಜಾಗತಿಕ ತಾಂತ್ರಿಕ ಜಗತ್ತಿನಲ್ಲಿ ಉದ್ಯೋಗ ದೊರೆಯುವುದು ಕಷ್ಟಕರ. ಆದ್ದರಿಂದ ಸಾಂಸ್ಕೃತಿಕ ಅನನ್ಯತೆ ತೊಳಲಾಟದಿಂದ ಆಗುವ ಪ್ರಯೋಜನವಾದರೂ ಏನು? ಎನ್ನುವ ಪ್ರಶ್ನೆ ಜನಾಂಗದ ಮುಂದಿದೆ. ಸಾಂಪ್ರದಾಯಿಕ ಶಿಕ್ಷಣವನ್ನು ಮೆಚ್ಚಿ ಆ ಪ್ರದೇಶಕ್ಕೆ ಸೀಮಿತವಾಗಿ ಇರದೆ ಪ್ರಸ್ತುತತೆಗೆ ಅವಶ್ಯವಿರುವ ಶಿಕ್ಷಣ ಪಡೆದುಕೊಳ್ಳಬೇಕಾಗಿದೆ. ಮತ್ತು ಸರ್ಕಾರ ಸಂಘ-ಸಂಸ್ಥೆಗಳು ಬುಡಕಟ್ಟು ಜನಾಂಗಕ್ಕೆ ಹಮ್ಮಿಕೊಳ್ಳುವ ಅಭಿವೃದ್ಧಿ ಯೋಜನೆಗಳ ಸಂಪೂರ್ಣ ಫಲವನ್ನು ಈ ಸಮುದಾಯ ಸದುಪಯೋಗ ಪಡೆದುಕೊಳ್ಳುವಂತೆ ನೋಡಿಕೊಂಡು ಈ ಸಮುದಾಯವನ್ನು ಸಮಾಜದ ಮುಖ್ಯವಾಹಿನಿಗೆ ತರಬೇಕಾಗಿದೆ. ಸರ್ಕಾರದ ಅನೇಕ ಸಂವಿಧಾನಾತ್ಮಕ ಸೌಲಭ್ಯಗಳ ಅರಿವು ಈ ಜನಾಂಗಕ್ಕೆ ದೊರೆಯಬೇಕಾಗಿದೆ.
* * *

